
El Santo Evangelio Segin
San Mateo

Jesu naboréquébo
Lucas 3.23-38

1 Jabi chama David yamabo, Abraham yamabo, tihi caba chahitaxocobo Jesucristo
iniqué. Jabi Jesucristo naboréquébo jané bo téqué tsi xo naa.

2 Abraham baqué Isaac iniqué.
Isaac baqué Jacob iniqué.
Jatsi doce ca baqué bo Jacob yamabad jayaniqué. Jacob jariapari baqué Juda iniqué.
3 Jatsi dos ca baqué bo, naa Fares, Zara, tihi cabo Judd jayaniqué. Jato jahéhua, Tamar ini

quiha.

Jatsi Fares baqué Esrom iniqué.
Esrom baqué Aram iniqué.
4 Aram baqué Aminadab iniqué.
Aminadab baqué Naasén iniqué.
Naasén baqué Salmén iniqué.
5 Salmdn baqué Booz iniqué. Jasca, jahué jahéhua Rahab ini quiha.
Jatsi Booz baqué Obed iniqué. Jasca, jahué jahéhua Rut ini quiha.
Jatsi Obed baqué Isaf iniqué.
¢ [saf baqué David iniqué, naa chama-chamaria inish cato.

David baqué Salomdn iniqué. Urias i-ipaonish ca ahui jahué jahéhua ini quiha.
7 Salomén baqué Roboam iniqué.
Roboam baqué Abias iniqué.
Abias baqué Asa iniqué.
8 Asa baqué Josafat iniqué.
Josafat baqué Joram iniqué.
Joram baqué Uzias iniqué.
9 Uzias baqué Jotam iniqué.
Jotam baqué Acaz iniqué.
Acaz baqué Ezequias iniqué.
10 Ezequias baqué Manasés iniqué.
Manasés baqué Amén iniqué.
Amon baqué Josias iniqué.
1 Jeconfas, jahué noma bo, tihi cabo Josfas saihuaniqué. Naatiya tsi Babilonia mai qui

Israél ca nohiria bohacaniqué.

12 Jaquiréqué Salatiel Jeconias saihuaniqué.
Jatsi Salatiel baqué Zorobabel iniqué.
13 Zorobabel baqué Abiud iniqué.
Abiud baqué Eliaquim iniqué.
Eliaquim baqué Azor iniqué.
14 Azor baqué Sadoc iniqué.
Sadoc baqué Aquim iniqué.
Aquim baqué Eliud iniqué.
15Eliud baqué Eleazar iniqué.
Eleazar baqué Matan iniqué.
Matdn baqué Jacob iniqué.

16 Jacob baqué José iniqué, naa Marfa béné. Jabi Jesu, naa Cristo icanai ca Maria
comaniqueé.

17 Jabi Abraham bésotiyd quiréqué catorce ca naboréquébo iniqué. Jatsi chama David
yamabo bésoniqué. Jaquiréqué catorce ca naboréquébo huétsa bo iniqué. Jatsi Babilonia

mai qui Israél cabo bohacaniqué. Jaquiréqué catorce ca naboréquébo huétsa bo iniqué.
Jatsi Jesu coniqueé.

Jesu conina
Lucas 2.1-7
18 Néca tsi quiha Jesucristo conina ra. Jabi béné bipaima jahué jahéhua Maria iniqué.

Jahué béné ti ca José ini quiha. Jama, béné binox pari tsi quiha Marfa tohoyaniqué
Espiritu Santé no. 19 Jatsi quiha José, naa jahué béné ti caté Maria bicasyamaniqué,
joni shinajiaxéni ca ja ini quéshpi na. Jasca, nohiria bésojo xo tsi béro tsi Maria ja
niacasyamani quiha, bérabihuacasyamaqui na. 20Jaha tsi jahué ahui ti ca niahai ca ja
shina-shinaniqué. Shinajano tsi quiha ja qui jisiquiniqué Iboba dngel, ja namahai caté
no. Jisiquihax José qui ja chaniniqué:

—Jisa José, David yamaba chahitaxocobd. Mi ahui ti ca Marfa biti raquéyamahué.
Espiritu Santé tsi ja tohoyayaméqué. 2! Baqué comaxéhi quiha. Ja coqué tsi Jesu ja
janéhacaxéti xo, jato jocha quima nohiria bo ja xabahamaxéhai quéshpi na. 22 Nécapi-
jayaméqué Iboba Chani jatihuahacano iquish na, naa jahué Chani yoanish caté quénén-
ina. 23Jabi ja quénéni ca tsi xo naa:

“Tohoyaxéhi quiha yoxajahini.

Tohoyaxo tsi baqué comaxéhi quiha.

Comaxo tsi Emanuel ja janéhacaxéti xo”

—néa tsi quiha José qui dngel nécaniqué. Noba jof tsi “No béta xo Dios” ii quiha jahué
jané.

24 Bésoxo tsi quiha Marfa José biniqué jahué ahui iti, naa angél yoani jascaria. Bixo tsi
jahué xobo qui ja béniqué racati. 2 Jabi jahué ahui ya ja jobonayamani quiha jariapari
jahué baqué conox pari no. Baqué coqué tsi quiha Jesu José janéniqué.

2

Joni tiisi bo jonina Jesu jisxéna

1Belén tsi quiha Jesu coniqué, naa jodioba mai no. Toa mai rey Herodés yonani quiha.
Toatiya tsi quiha Jerusalén qui tres ca tiisi ca joni bo cahéniqué. Néama, naa oriente ax
ja bécani quiha. 2 Cahéhax,

—;Jahuénia ni jodioba chama-chamaria, naa cobéna cato? Jahué huishti no
jisyaméqué noba mai xo na. Ja iqui tsi ja qui arahi no joqué ra —i nohiria qui naa tres ca
tiisi ca joni bo niqué.

3 Jatsi quiha shina-huéjénatsi chama Herodes niqué nicahax na. Shina-huéjéniqué
Jerusalén ca nohiria ri. 4 Jatsi jodioba arati iboba chama bo, Dios papi cahéxéni cabo,
tihi cabo Herodés quénaniqué. Quénaxo tsi jato ja nicaniqué:

—Jahuénia tsi coxéhi ni mato Cristo, naa mato Xabahamati Ibo ra? —iquiina.

5Jatsi quiha ja québicaniqué:

—Jodioba mai tsi, naa Belén yacatd tsi ja coti xo. Tocani quiha Dios Chani yoanish cato,
naa ja quénéni caté no:

6 “Jisa Belén ca nohiria ba.

Jodioba maf tsi huéstima tsi xo toa mato oqué ca yaca huétsa bo.
Jama, oquéhuahacaxéhi quiha mato yaca ri.

Belén tsi coxéhi quiha chama-chamaria.

Noho Israél ca nohiria bo é bésoxéhi quiha”

ii quiha ja quénénina —i Herodes qui jaca niqué.

7 Jatsi quiha johax ca tiisicanaibo qui chani Herodés raaniqué ja qui ja bécano iquish
na. Jamé jato béta ja chanicasni quiha. Ja bécaqué tsi quiha Herodés jato nicaniqué:

—;Jénino tsi ma jisni ca huishti jisiquini? —iquiina.

8 Jatsi quiha Belén qui Herodés jato raaniqué.

—Toa baqué mérahi bocata. Tsayahax jahari ma bécano éa yoaxéna. Ja qui cacasquia
éarija qui araxéna —i jato qui ja niqueé.

9 Jatsi quiha Belén qui bocatsi quiha tiisi jaya ca joni bo niqué, Herodes nicahax na.
Ja bocaqué tsi quiha jisiquitéquéniqué huishtima, naa jato mai tsi jisiquinish ca huishti
jascaria cato. Jisiquixo tsi quiha Belén qui jato ja mépiniqué. Jatsi Baqué Jesu ini ca iti
qui cahéhax huishti niiniqué. 19Jatsi ja rani-ranicaniqué, huishti jisi na. 11 Ranihax José
xobo qui ja jicocaniqué. Jicoxo baqué ico ca Maria ja jiscaniqué. Jatsi ja ménicaniqué.
Ménihax ja qui ja aracaniqué. Jaquiréqué quiha jato sota bo ja pécacaniqué, ja bécani ca
jahué bo ja qui axéna. 12 Jaquiréqué ja namacanai catd tsi quiha Dids jato yobaniqué:

—Jahari Herodes qui boyamacahué —iquiina.

Jaha tsi bahi huétsa quiha jato pafs qui ja bocaniqué jahari.

Egipto mai qui José, Maria jabanina Jesu ya

13 Tiisi ca joni bo bocaqué tsi quiha José qui dngel jisiquiniqué ja namahai caté no.

—Joihué. Baqué pistia, jahué jahéhua Maria, tihi cabo bihué. Egipto mai qui
jabatsicana. Toaparicahué. Mato € yoano tsi jénimaxéhi quiha ma bacahaina. Mi baqué
mérapaima xo Herodes pé, axéna —néa tsi quiha José qui dngel nécaniqué.

14 Jatsi quiha José joiniqué. Joixo Baqué, jahué jahéhua, tihi cabo ja boniqué Egipto
mai qui. Baquichd ja jisbayacani quiha. 15 Tod tsi naama tsi quiha ja chitécaniqué.
Jatsi Herodes résoqué tsi ja bacacaniqué. Néca tsi Dios Chani yoanish caté quénéni ca
jatihuahacani quiha, “Egipto quima noho Baqué € quénaqué” i Ibo Dios ni quéshpi na.

Herodés soldado bo raanina xocobo ati

16 Jabi tiisi jaya ca joni bd Herodes paraniqué, quinia huétsa jato mai qui ja bacacani
quéshpi na. Jatsi ja paracanai ca cahéhax Herodes caxarianiqué. Caxaxo tsi jahué
soldado bo ja raaniqué jatiroha ca Belén ca baqué bo ati. Jasca, Belén tahé ca yaca bo
qui jato ja raani quiha, tod ca baqué bo ati. Jatiroha ca baqué bo quiha, naa dos afios
nama cabo ja ani quiha. Jabi ja tocaniqué shinaxo na, siri tsi jahari jato mai qui tiisi jaya
cabo bocani nori iqui na. 17 Jato ja quéyoqué tsi quiha Jeremias, naa Dios Chani yoanish
cat yoani ca jatihuahacani quiha. Ja yoani tsi xo naa:

18 “Anomaria iqui quiha Rama ca pacotsa.

Cohuéria xo ja ara-aracanaina ra.

Tod tsi jato xocobo quéshpi tsi arahi quiha yoxa bo.

Ranihuatimaxéni tsi xo toa jahué nohiria, jato baqué bo acacani iqui na”
tihi tsi ii quiha ja quénénina.

19 Jatsi Herodes résoniqué. Ja résoqué tsi quiha José qui Iboba dngel jisiquiniqué ja
namahai catd no. 20 Jisiquihax,

—Joihué. Baqué pistia, jahué jahéhua, tihi cabo jahari Israel mai qui bohué. Résoy-
oniqué Baqué pistia acascanish cabo ra —i José qui angel niqué.

Z1Jatsi quiha José joiniqué. Jesu pistia, jahué jahéhua, tihi cabo bihax Israel mai qui ja
bacaniqué. 22Bacaxo tsi quiha Herodes yamaba baqué Arquelad yonahai ca ja nicaniqué.
Jahué jahépa ja ratini quiha yonaxéna. Nicahax tsi quiha José raqué-raquéniqué. Toa
mai qui ja cacasyamani quiha racaxéna. Jatsi quiha angél yobatéquéniqué ja namahai
catd no, Galilea mai qui ja cano. 23 Cahéhax Nazaret icanai ca yaca qui ja caniqué racahi
na. Toa xo tsi jahué xobo ja aniqué. Tocapijani quiha, Dios Chani yoanish caté chani
jatihuaxéna, naa “Nazareno ja quénahacaxéti xo” i ja ni quéshpi na.

3

Jesu quinia Judn rohahuanina
Marcos 1.1-8; Lucas 3.1-9, 15-17; Juan 1.19-28

1Nazarét tsiJesu racano tsi quiha nohiria ashimanish ca Juan jisiquiniqué jodioba maf
no. Xabacha xo tsi quiha Dios Chani ja yoaniqué:

2 —Mato jocha quima Dios quiri bésocana. Joti basima tsi xo Dids otohaina ra —i
nohiria bo qui Juan niqué.

3 Jabi néca tsi quiha Juan yoati tsi Dios Chani yoanish ca Isaids quénéni quiha:
“Xabacha xo tsi quénaxéhi quiha joni.

Quénabhi tsi ‘Rohahuahacatsicana Ibo johai quéshpi na’ ixéhi quiha.
Jasca, ‘Bahi mésté ca acana ja bax coti’ ixéhi quiha”
néa tsi quiha ja quénéni ca niqué Juan yoati na.

4 Camello ranf tsi quiha Juan sahuéti acacaniqué. Bichi cinturdn ja chinéxéniqué.
Chapo bo, bina bata, tihi cabo ja piniqué. 5Jasca, jodioba maf ca nohiria téqué Juan qui
bocaniqué jahué chani nicaxéna. Bocani quiha Jerusalén ca nohiria ri. Bocani quiha ani
Jordén tapaf ca nohiria. ©Jasca, jato jocha ja bérohuacaqué tsi quiha ani Jordan xo tsi
jato ja ashimaniqué.

7 Jatsi Juan qui huéstima ca jodioba chama bo bocaniqué ashimahacaxéna. Jato jisi tsi
jato Judn raahaniqué:

—Jisa, rono ba baqué ba. ;Tsohué mato yobaha, Dios johai ca copi quima paxaxéna?
8Jocha pi quima bésoqui tsi mato jabi paxa ca pari noqui jismacahué.  Quiniacaxécahué.
“Dios xocobo yoi bo xo noa” i ma casmitsa, Abraham yamaba chahitaxocobo ma nori iqui
na. Mabhitsa tsi xo toa ra. Jaha pi quééqui tsi naa maxax bo jahué xocobo yoi manémati
métsa xo Dios, jahué-na bo iti. 10 Jaboqui tsi nohiria copihi quiha Dios ra. Bimi jia ca
pi jihuf saihuayamano tsi rérahi quiha ibo. Réraxo tsi chihi qui niaxéhi quiha. Jabi
tocaxéqui Dios ri jabi jia ca sathuayamahai ca qui. 1! Jaboqui mato jocha quima pi ma
casono tsi mato ashimaxéquia jéné no. Jama, & cho joxéhi quiha éa oqué cato ra. Jahué
yonati iti métsama xo éa ra, éa oquéria ca ja nori iqui na. Espiritu Santo, chihi, tihi
caba tsi mato ashimaxéhi quiha ra joqui na. 12 Nohiria yoi cabo quima jahué xocobo
yoi bo aquéxéhi quiha Dios, naa ibobd jahué trigo béro aquéhai jascaria. Aquéxo jahué
népo niahi quiha. Jasca, jahué xobé tsi jahué xocobo yoi bo é bésoxéhi quiha Dios; jama
nocatimaxeéni ca chihi qui niahacaxéti xo toa nohiria yoi bo, naa népo niahacahai jascaria
—iJuan nique.

Judn Jesu ashimanina
Marcos 1.9-11; Lucas 3.21-22

13Jatsi ani Jorddn qui Jesu joniqué Galilea mai ax na. Johax tsi quiha Juan qui ja caniqué
ashimahacaxéna. 14 Jama, Juan Jesu ashimacasyamani quiha.

—;E qui johai pa? Jishopé, acasyama xo éa ra. Ea pi mi ashimaxéti xo ra —i Juan niqué.

15Jatsi Jest québiniqué:

—Jaboqui éa mi ashimano. Néca ca quinid tsi jaha Dios quéé€hai ca jatihuaxéqui noa
—i Jesu niqué Juan qui.

Jatsi Judn Jesu ashimaniqué. 16 Ashima-hacahax tsi quiha jéné quima Jesu
tséquéniqué. Tséquéjano tsi quiha japéquéniqué naipa. Jatsi nai ax Dios Shina ja qui
botéhai ca, naa boto jascaria, Jesu jisniqué. 17 Jatsi naipa ca joi chaniniqué:

—Noho Baqué tsi xo naa ra. Noiquia. Ja qui raniquia —iquiina.

4

Jesu tanamahacanina
Marcos 1.12-13; Lucas 4.1-13
1Jatsi quiha xaba qui Espiritu Santé Jesu mépiniqué, Satands tanamano iquish na.

2 Cuarenta bari no tsi quiha ja piyamaniqué. Paxnatsijaniqué. 3 Jatsi ja qui Satands
joniqué, jochati tanamaxéna.
~—Dios Baqué pi iqui tsi maxax bo qui chanihué, mapari ja manécano —i ja qui Satands
niqué.
4Jatsi Jest québiniqué:
—*“Mapari roha tsi bésoyamaxéhi quiha joni; jama Dios Chani nori” ii quiha Quénéha-
canish cabo —i Jesu niqué.

5 Jatsi Jerusalén qui Satands boniqué. Boxo tsi quiha Dios arati xobo cacha, naa jahué
quépé tsi Jesu ja nimaniqué. ¢ Nimahax Satands chaniniqué:

—Dios Baqué pi iqui tsi mai quiri mimé niahué. “Jahué dngel bo raaxéhi quiha Dios, mi
noho ja bésocano” ii quiha Quénéhacanish cabo. Jasca, “Jato méquéné tsi mia bécaxécani
quiha, maxax4 tsi mi tahé bo téquéyamano iquish na” ii quiha —néa tsi Jesu qui Satanas
nécaniqué.

7 Jatsi Jest québiniqué:

—Jama xo. “Ibo Dios tanamayamahué” ii quiha Quénéhacanish cabo ra —iquiina.

8 Jatsi quiha maca tétéca qui Satands Jesu boniqué mai ca pafs bo, jato oqué, tihi cabo
ja qui jismaxéna. 9 Jismahax tsi quiha Jesu qui ja chaniniqué:

—Ea bésojé pi mi ménino tsi, & qui pi mi arano tsi, naa jahué bo téqué mi qui axéquia
ra —iquiina.

10]Jatsi Jest québiniqué:

—Cata, Satands. “Ibo Dios roha qui aracana. Ja roha nicacana” ii quiha Quénéhacanish
cabo ra —iquiina.

HJatsiJesu Satands jisbayaniqué. Ja caqué tsi quiha dngel bo bécaniqué Jesu mébixéna.

Galilea xo tsi jahué yonoco Jesu chitahéhuanina
Marcos 1.14-15; Lucas 4.14-15
12 Naatiy4 tsi quiha preso qui Juan nanéhacaniqué ré. Nicaniqué Jesu. Nicahax tsi

quiha jodioba mai Jesu jisbayaniqué. Jisbaya tsi Galilea mai qui ja bacaniqué, naa jahué
Nazarét ca xobo qui. 13 Jama, Nazarét ja chitéyamani quiha. Riquihax Capernaum yaca
qui ja cani quiha racaxéna, naa ia Galilea tapaf cato. Zabuldn, Neftali, tihi ca mai bo
basima quiha. 14 Tocajaqué tsi Isaids quénéni ca jatihuahacani quiha. Jabi Isaids quénéni
ca tsi Xo naa:
15 “Jisa Zabuldn ca nohiria b4;
Jisa Neftali ca nohiria b4, naa ia quinia cabo, naa ani Jorddn rabéquéx ca nohiria ba.
Jisa mato Galiled ca carayanaba.
16 Huéa-huéaria nori ca jisxéqui tsémo 6 ca bésohai ca nohiria bo ra.
Résopaoti basima ca nohiria bo qui huahuaxéhi quiha Huéa nori cato ra”
ii quiha ja quénénina.
17 Jaquiréqué Dios Chani yoati Jest chitahéhuaniqué:
—Mato jocha quima Dios quiri bésocahué. Jaboqui otocatsi quiha chama-chamaria
Dios ra —i nohiria bo qui ja niqué.
Joni bo Jesu quénanina jahué rabéti bo iti
Marcos 1.16-20; Lucas 5.1-11
18 [a Galilea quénipama tsi quiha dos ca joni bo Jesu jisniqué, naa Simén, naa Pedro

quénahacanish cato, jahué noma Andrés. Jisi tsi jato ja quénaniqué. Jabi jato sani biti
nishi bo niahi ja icani quiha, sani bicanaibo ja icani quéshpi na.

19 _Néri bécahué. Ea ma banahuano. Joni bo bicanaibo mato manémaxéquia —i jato
qui Jesu niqué.

20 Jatsi bamaxoma tsi quiha jato sani biti nishi bo, jato jahépa, tihi cabo ja jisbéria-
caniqué Jesu banahuaxéna.

21 Riquicaya tsi quiha ori tsi dos ca joni huétsa bo Jest jisniqué, naa Zebedeo baqué
Jacobo, Jacobo noma Juan. Not{ tsi jato jahép ya ja icani quiha, jato sani biti nishi bo
rohahuahi na. Jatsi Jest jato quénaniqué. 22 Jatsi bamaxoma tsi quiha jato nishi bo, jato
jahépa, tihi cabo ja jisbériacaniqué Jesu banahuaxéna.

Galilea mai xo tsi Dios Chani Jesu yoanina
Lucas 6.17-19
23 Jatsi quiha Galilea mai téqué tsi Jesu coniqué, Dios Chani yoahi na. Jodioba catiti

xobo xo tsi ja tiisimabonani quiha. “Nohiria bo otocatsi quiha Dios ra” i ja ni quiha Chani
jia ca yoahi na. Jasca, iquicanaibo, isicanaibo, tihi cabo ja jénimahuabonaniqué, Dios
Chani yoaqui na. 24Jatsi ja ani iqui tsi chani pacananiqué ja yoati na. Siria maf téqué tsi

toa chani pacanani quiha. Jatsi iquicanaibo, isicanaibo, yoshi jaya cabo, yoyo jaya cabo,
mohitimaxeéni cabo, tihi cabo Jesu qui nohiria ba béniqué jénimahuahacacano. Jatsi jato
ja jénimahuaniqué ra. 25Jasca, nohiria miscé Jesu banahuaniqué ra. Galiled ca nohiria,
Diez Yacatd ca nohiria, Jerusalén ca nohiria, jodioba mai ca nohiria, ani Jordan rabéquéx
ca nohiria, tihi ca nohiria banahuani quiha ra.

5

Jesu yobanina
1 Nohiria misco jisi tsi maca chahitaxéni Jesu témahinaniqué. Témahinahax tsi quiha
ja tsahoniqué. Jatsi jahué rabétiria bo ja qui quétsoniqué jahué chani nicaxéna. 2Jatsi
jato tiisimati ja chitahéhuaniqué. Ja nécaniqué:
Shoma ca nohiria

Lucas 6.20-23
3 —Shoma tsi xo toa Dios jabi ja nariscanai ca cahéxéni cabo.

Jaté-na xo Dios. Jato otoxéhi quiha.

4‘Shoma tsi xo toa cohué cabo.
Jato bépasimaxéhi quiha Dios ra.

5‘Shoma tsi xo toa shinapénicanaibo.
Naa mai téqué ibohuacaxécani quiha.

6 ‘Shoma tsi xo toa Dios mésté é quéécanaibo.
Jato ranihuaxéhi quiha Dios.

7‘Shoma tsi xo toa nohiria huétsa bo mébicanaibo.
Jato mébixéhi quiha Dios.

8 ‘Shoma tsi xo toa shinajiaxéni jaya cabo.
Dios jiscaxécani quiha.

9 ‘Shoma tsi xo toa iquinacasyamacanaibo.
Dios baqué bo quénahacacaxécani quiha.

10‘Shoma tsi xo toa ténémahacacanaibo jia ca ja acanai quéshpi na.
Jaté-na xo Dios. Jato otoxéhi quiha.

11 ‘Shoma xo0 mato, éa iqui tsi nohiria ba mato ocahuaqué no, mato ja yosicaqué no,
mato ja quiahuacaqué no. 12 Rani-ranicana, anomaria ca copi mato bax janahacaxéhai
quéshpi na. Jabi toca tsi mato réqué ca Dios Chani yoanish cabo ténémahacani quiha jato
ri.

Chopara, huéana, tihi cabo jascaria xo chahahuacanaibo
Marcos 9.50; Lucas 14.34-35
13 ‘Chopara jascaria xo mato, maf ca nohiria bo oquéhuati. Jabi jahué téé bénopihi tsi

anoma xo toa chopara ra. ;Jénahuariaxo ja tééhuahacatéquéna ra? (Jascaria, mato jabi
jia ca pi ma bénono tsi ;jjénahuariaxo raca maf ca nohiria b4 éa cahéna?) Chopara yoi ca
jascaria ma niahacaxéti xo pé, mahitsa ma nori quéshpi na.

14 ‘Huéa jascaria xo mato, maf ca nohiria bo huéahuati. Jabi jonétimaxéni tsi xo
témachi ca yacata. Baquicha tsi béroria tsi xo jahué péxé bo. 15 Jascaria, mato péxé
tsamaxo tsi caca namd janayamaqui mato. Jama, mana, naa jahué iti 6 janaqui mato,
xobd ca nohiria bo téqué bax huahuati. 16 Jasca, nohiria bo bésojé tsi huahuapaima
x0 mato jabi jia cabo, ma acai ca ja jiscano iquish na. Jisi tsi mato mana ca Jahépa
oquéhuacaxécani quiha.

Jatihuahacaxéhi quiha Quénéhacanish cabo

17*; Quénéhacanish cabo niahi € joni pa? Iyamaquia ra. Quénéhacanish cabo jatihuahi
€ joqué ra, niahi mari. 18 Mato parayamaquia ra. Niahacapistiariayamaxéhi quiha
Quénéhacanish cabo 6 ca huésti ca yoba pistia ra. Jatihuahacaxéhi quiha jahué yoba
téqué. 12 Quénéhacanish cabo 6 ca yoba iriama ca pi nicayamabhi tsi oquéyamaxéhi quiha
toa nohiria ra, Dios otohai catd no. Jasca, “Mahitsa tsi xo toa yoba” i pi nohiria huétsa
qui ja no tsi chama-chamaria Dios qui yoixéhi quiha ja ocahaina. Mana tsi iriamaxéhi

quiha toa ocahai cato ra. Jama, Quénéhacanish cabo 6 ca yoba bo pi nicahi tsi huétsa
bo pi nicati tiisimahi tsi, oqué-oquériaxéhi quiha toa nohiria ra, Dids otohai caté no.
20Japi mato parayamaquia. Dios Chani cahéxéni cabo, fariseobo, tihi cabo pi mato mésté
huinoyamano tsi Dids otohai ca qui jicopistiayamariaxéqui mato ra.

Caxahaina
Lucas 12.57-59
21 ‘Joni bo ayamahué. Naméhacaxéti xo tsohuécara ca joni huétsa acax cato” i mato
naboréquébo qui Moisés yoba ni quiha. 22 Jama, mato qui € yoahai ca tsi xo naa ra:
Copihacaxéti xo tsohuécara ca jabé xaté qui caxahai cato ra. Jabé xaté pi pasomaha
chanihi tsi chama, naa juez qui ja béhacaxéti xo copihacati. Jabi ténétiya qui niahacati
basima tsi xo toa tsohuécara ca jabé xaté qui “Yoyoxéni xo mia pé” iquii cato. 23-24 Japi
mabé xaté bo ya rabénaparicana, Dios qui arahi bocanox pari. Jama, Dios xobo xo pi
mato qui caxa ca xaté shinaqui tsi Dios qui ma acatsai ca jahué janaparicahué. Jariapari
mato qui caxa ca xaté qui bocata. Mabé xaté ya ma rabénaparino ra, Dios qui aranox
pari. Rabénahax jahari Dios xobo qui bocata araxéna, ma béha ca jahué ja qui axéna.
25 ‘Tsohuécara pi mato pasomaha-no tsi méri tsi ja béta rabénacana. Bamayamacana.
Tocacana, gobierno chama bo qui mato ja méayamano, copihacati. Tocapijano tsi preso

qui ma niahacamitsa ra. 26 Tod quima ma tséquénox pari tsi tod cuenta pari jatihuaxéqui
mato iquia.

Anoma ca jocha

27 ‘Béné jaya ca yoxa biyamacahué” mato réquéyamabo yoahacani quiha. Jabi toa
yoba ma nicaqué ra. 28 Jama, jahué béro yoi pi béné jaya ca yoxa tsayahi tsi ja béta
jochahi quiha bicatsai ca nohiria jahué shina é no. Ja béta jobonahai jascaria tsi xo
toa ja acaina. 29 Jabi mato oqué ca béro pi mato jochamano tsi toa béro tsécacahué.
Niacahué. ;Oquéyamayamahi ni mato béro pistia bénohaina, ténétiya qui mato yora
téqué niahacayamano iquish na? 30 Mato oqué ca méquéné’ pi mato jochamano tsi toa
méqué méxtéquécahué. Méxtéqueéxo tsi niacahué. ;O0quéyamayamahi ni mato méqué
bénohaina, ténétiya qui mato yora téqué niahacayamano iquish na?

Ahui niahaina
Mateo 19.9; Marcos 10.11-12; Lucas 16.18
31Jasca, “Ahui pi niaqui tsi ja qui niati papi béné ati xo” ;i mato naboréquébo qui
Moisés yamayamani? 32Jama, & yoahai ca tsi xo naa: Anoma tsi xo béné jahué ahui
niahaina iquia ra. Mabhitsa pi jahué ahuini, naa joni huétsa ya jobonayamahai ca ahui
niaqui tsi jahué ahui jochamahi quiha pé, béné huétsa ja biqué no. Jascaria, jochaxéhi
quiha jahué ahui bichi ca joni ri.

Parayamahai ca chani

33 Jabi mato naboréquébo yoahacani ca yoba bo ma nicaniqué iquia. “Dios bax
toa axéquia ra” i pi ma no tsi mato chani jatihuacana. “Anoma tsi xo toa ma
ayamahaina tocaqui na” ii quiha Dios yoba ra. 34]Jatsi, € yoahai ca tsi xo naa: Oqué
tsi xo toa ma bépahaina. Jasca, Dios bésojo xo tsi jurar-ayamacana, “Axéquia ra” i
nohiria qui ma qué no. Jasca, “Naipd tsi parayamaquia, axéquia ra” i nohiria qui
yamacana, ma québiqué no. Dids yonahai iti tsi xo toa ra. 35 Jascaria, “Noba maf
tsi parayamaquia; axéquia ra” iyamacana, ma québiqué no, Ibo Dios mai ja nori iqui
na. Jasca, “Jerusalén tsi parayamaquia” iyamacana, noba chama-chamaria yaca ja nori
quéshpi na. 3¢Jasca, “Noho mapé tsi parayamaquia” iyamacana. ;Jénahuariaxo mato
boo chéqué ma joxohuana? 37 Jama, “Axéquia, ayamaquia” tihi roha ca icana, ma
québiqué no. Jahuécara huétsa pi ma yoano tsi Yoshi quima tsi xo toa ma yoahaina ra.

Jahari nohiria copihaina
Lucas 6.29-30

38 ‘Jabi mato naboréquébo yoahacani ca yoba ma nicaniqué iquia. “Nohiria huétsa
béro quéshpi tsi jahué béro yoi copihacaxéti xo; jasca, nohiria huétsa xéta quéshpi tsi
jahué xéta yoi copihacaxéti xo” i mato yoba ni quiha. 3°Jama, € yoahai ca tsi xo naa:
Yoixéni ca joni pi mato yosino tsi jahari iquinayamacana iquia. Tsohuécaracd pi mato
tapaishano tsi caxayamacana. Ja qui mato tamo huétsa acana tapaishahacati. 40 Jasca,
mato camisa pi biriacasqui tsi mato saco ri ja bino. 41Jasca, huésti kilémetro pi soldado
b jato sota bo mato papimano tsi kilémetro huétsa jato bax ma bocano jato mébixéna.
42 Jasca, tsohuécaraca pi mato jahuécara bénariano tsi ja qui acahué. Tsohuécaracd pi
mato jahuécara tanacasno tsi ja qui prestahuahacahué. Tihi tsi xo toa noho yoba ra.

Noqui pasomaha cabo no noihaina
Lucas 6.27-28, 32-36
43 ‘Jabi mato naboréquébo yoahacani ca yoba ma nicaniqué iquia, naa “Mato rabéti bo

noicahué; jama, mato pasomaha cabo qui caxacahué” iquiina. 44 Jama, mato qui é acai
ca yoba tsi xo naa: Mato pasomaha cabo noicahué iquia. Jasca, mato yosicanaibo bax
béhoxcana ra. 45 Tocapiqui tsi mato naipa ca Jahépa baqué bo ma nori ca jismaxéqui
mato ra. Jatiroha cabo mébihi quiha Dios. ;Jiaxéni cabo, yoixéni cabo téqué, tihi cabo
qui huahuayamayamabhi ni jahué bari ra? Jasca, jia ca acanaibo, anoma ca acanaibo, naa
jatiroha cabo qui oi paquémabhi quiha. 46 Mato rabéti bo roha pi noihi tsi ;jénahuariahax
nohiria huétsa ma oquéna? Tocapimano tsi ;mato copixéhi ni Dios pa? 47Jasca, mato
rabéti bo roha pi mébihi tsi ;nohiria huétsa oqué ni mato pa? Iyamaqui mato ra.
Tocacani quiha Dios cahéyamacanaibo ri. 48 Jatsi quésotimaxéni ca jabi ma jayati xo,
naa mato naipd ca Jahépa-na jascaria. Tihi tsi xo toa noho yoba ra.

6

Nohiria ma mébiqué no
1‘Quiniacaxécahué. Nohiria bésojo xo tsi mato yonoco jia bo ma ayamati xo iquia.

Tocapimano tsi mato copiyamaxéhi quiha mato naipd caJahépa. 2Japi noitiria ca nohiria
pi mébiqui tsi no bépati xo. “Jia tsi xo toa & acaina ra” iyamacana nohiria bo qui, naa
fariseobo jascaria. Anoma quiha. Jabi nohiria bo bésojo xo tsi tocacani quiha pé, nohiria
bé jato oquéhuano iquish na. Jatsi shina-bénoyamacana. Copihacacahi quiha, nohiria ba
jato oquéhuaqué no. Mana ca copi biyamacaxécani quiha ra. 3 Jama, noitiria ca nohiria
pi mébiqui tsi no bépaxéti xo, mato rabétiria bd ma acai ca cahéyamano iquish na. 4Joné
tsi mato yonoco jia bo ma ano. Jatsi, mato copixéhi quiha Dios ra, jatiroha ca jahué bo
jisi na.

Dios qui béhoxhaina

Lucas 11.2-4

5 ‘Dios qui béhoxhi tsi paraxéni ca fariseobo jascayamacana. Nohiria bo bésojd, naa

jodioba catiti xobo bo, bahi bo, tihi caba tsi Dios qui béhoxcascani quiha pé, nohiria ba
jato jisno iquish na. Jato copi ja bicaqué iquia. Mana ca copi biyamacaxécani quiha.
6 Jama, béhoxhi tsi mato naquété qui mameé jicocahué. Jicohax caiti japacahué, nohiria
bad mato jisyamano iquish na. To4 tsi Dios qui béhoxcana, mamé no. Joné pi béhoxmano
tsi mato copixéhi quiha, ma acai ca joné ca jahué bo jisqui na. 7Jasca, Dios qui béhoxhi
tsi mahitsa ca chani iroha-irohayamacana. Tocacani quiha Dios cahéyamacanaibo. Jato
chani tétéca iqui tsi Dids jato nicahai ca quéscahuacani quiha. 8Jabi jaha ma quééhai ca
cahéhi quiha mato Jahépa, ma bénanox pari no. 2 Japi néca tsi béhoxcana:
“Oquéhuahacaxéti xo mi jané,
noba naipa ca Jahépa” icana.

10 “Nohiria bo mi ototsano.
Mai xo tsi mi shina mi ano,
naipa xo mi acai jascaria.

HJatiroha ca bari oriquiti noqui ana.
12Noba jocha mi shina-bénono,

noqui pasomaha jochacanaiba jocha no shina-bénohai jascaria.
13Jochati no tanamahacayamano.
Yoixéni cato chamé quima noqui mi tsécano” tihi tsi nécacana béhoxhi na.
14*Huétsa ba jocha pi ma shina-bénono tsi mato jocha ri shina-bénoxéhi quiha Dios ri.
15 Jama, huétsa ba jocha pi ma shina-bénoyamano tsi mato jocha shina-bénoyamaxéhi
quiha Dios ri.

Samahai ca jabi Jesu chaninina
16 ‘Samaqui tsi bémana cohuéria cabo jayamacana, naa paraxéni ca fariseobo jas-
caria. Bécohuéhuacani quiha pé, nohiria béd ja samacanai jisno iquish na. Shina-
bénoyamacana; jato copi ja bicaqué ra. Mana ca copi biyamacaxécani quiha. 17 Jama,
samahi tsi béchococahué. Bohuéxicahué. 18 Tocapimano tsi ma samahai ca cahéya-
macaxécani quiha nohiria ra. Cahéxéhi quiha mato Jahépa roha, jatiroha ca joné cajahué
bo cahéqui na. Mato copixéhi quiha.

Mana ca copi
Lucas 12.33-34
19 ‘Naa mai xo tsi copixéni ca jahué bo catiayamacana mato bax na. Naamayamacaxé-

cani quiha naa mai ca jahué bo ra. Méri tsi quéyohacacahi quiha, naa raiti jotoré pihai
jascaria. Jascaria, ja yomahacacamitsa. 20 Jama, naipa ca jahué bo ma catiapaima xo. Toa
tsi naamacaxécani quiha. Quéyohacatimaxéni xo toa cabo. Jasca, yama tsi xo toa mana
ca yomaxeéni cato. 21 Japi maf ca jahué bo pi 6 quéérohaqui tsi Dios noiyoiyamaqui mato
iquia. Jama, mana ca jahué bo pi 6 quééqui tsi Dios noiyoiqui mato ra.

Shina jia ca no jayati xo

Lucas 11.34-36

22 Jabi lamparina jascaria xo mato shinana. Mato quinia qui huahuahi quiha mato

shinana, jénima ja iqué no. Jaha tsi jabi jia ca jayaxéqui mato. 23 Jama, shina yoi pi jayahi
tsi tsémo 6 tsi bohoxéqui mato ré. Jabi mato shina jia ca pi tsémonano tsi anomaria tsi
X0 toa tsémo ra. Tsémo-tsémoria tsi xo ré.

Dios — Parata
Lucas 16.13
24‘Dos ca chama bo jayatimaxéni tsi xo nohiria ra. Huésti chama qui caxaxéhi quiha;

chama huétsa noijahuanori. Huésti chama bax yonocoriaxéhi quiha; chama huétsa
chahahua-yamajahuanori. Japi, ;jénahuariahax Dios bax ma yonocona, parata noihi na?
Dos ca ibo jayatimaxéni xo mato ra —i jato qui Jesu niqué.

Jahué baqué bo 6 bésohi quiha Dios
Lucas 12.22-31
25Jabi jahué rabéti bo Jesu yoani tsi xo naa:

—Oriquiti yoati tsi shina-huéjéyamacana. Jasca, mato yora sahuéhai ca sahuéti bo
shina-huéjéyamacana. ;Jabi oriquiti oqué ma ni ma bésohaina? Jasca, ;sahuéti oqué
ma ni mato yora? 26 Naipd ca isa bo tsayacahué; béro banayamacani quiha ra. Béro
tésayamacani quiha. Jasca, yama tsi xo toa jato xobo qui nanéhaca ca bimi ra; jama,
jari jénima jaca nori. Jato pimahi quiha mato naipa ca Jahépa ra. ;Japa? ;Isa bo oqué
ma ni mato ri ra? 27 Jasca, ;jénahuariaxo raca ja bésohai ca afio bo joni huinomana, ja
shina-huéjéhai caté no ra? Jatsi shina-huéjéyamacana ma bésohai yoati na.

28*;Jéniriahax sahuéti bo shina-huéjécanai ra? Huasi joa jiaxéni cabo qui tsayacahué.
Yonocoyamacani quiha ra. Jasca, sahuéti bo ayamacani quiha ra. 2°Jama, rico inish ca
Salomén yamaba sahuéti oqué-oquéria tsi xo naa joa bo sahuécanaina iquia. 3°Jabi Dios
tsi xo toa naa joa bo sahuémahaina, naa naamayamahai ca joa bo ra. Tocapiqui tsi ;tonia
mato sahuémayamayamaxéhi ni Dios ra? Iriama tsi xo toa ma chitimihaina ré. 3! Japi
shina-huéjéyamacana. “;Jahué pixéhi ni noa ré?” iyamacana. “;Jjéné axéhi ni noa ra?”
iyamacana. Jasca, “;Jahué sahuéxéhi ni noa ré?” iyamacana. 32 Piti, jéné, sahuéti, tihi
cabo shina-huéjécani quiha Dios cahéyamacanaibo. Jaha quéériacani quiha. Jama, mato

otohi quiha mato Jahépa, ma narisyamano iquish na. 33 Jatsi mato Chama-chamaria pari
shinacana. Jaha ja quééhai ca jabi jia ca 6 quéécana. Tocapimano tsi naa jahué huétsa bo
téqué mato qui axéhi quiha. 34 Japi, shina-huéjéyamacana huéaqué yoati na. Huéaqué
tsi tobixéhi quiha noqui yosihai ca jahué huétsa bo tonia. Japi jaboqui tsi huéaqué ca
noqui yosihai ca jahué bo yoati no shina-huéjénayamano.

7

Ranimisyamacana
Lucas 6.37-38, 41-42
1 ‘Ranimisyamacana, Diés mato raniyamano iquish na. 2 Ranipimahuano tsi nohiria

ma ranihai jascaria ca quinia tsi mato ranixéhi quiha Dios ri. Jasca, nohiria pi ma
shomahuano tsi jascaria ca quinia tsi mato shomahuaxéhi quiha Dios. Toa tsi xo toa Dios
medida ra. 3 Jama, anoma ca mabé xaté ba acai tsayacasqui mato pé, ja qui quésocasqui
na. Mato qui béroria tsi xo toa mabé xaté jocha; béroma matdé-na nori. ;Jocha yama ni
mato pa? 4 ;Jéniriahax raca “Mia mébixéquia, yoi ca mi ayamano iquish na, ébé xaté ba”
i ma na, oqué ca yoi ca ma aqué no? °Jariapari tsi toa yoi ca ma acai ca niaparicahué,
quiaxéni caba. Niahax tsi mabé xaté mébiti métsaxéqui mato ra.

Dios Chani nicacasyamacanaibo
¢ ‘Dios Chani ayamacana nicacasyamacanaibo qui. Quiniacaxécahué. Ina jascaria tsi
mato qui ja tsamicamitsa mato axéna. Jasca, Dios copixéni ca Chani jato qui ayamacana.
Aapimahuano tsi yahua jascaria tsi ja yoshihuacamitsa. Yoshihuahax mato quiri ja
bésocamitsa mato axéna.
Béhoxcana

Lucas 11.9-13; 6.31
7 ‘Dios qui béhoxqui tsi bénacana; mato qui acacaxéhi quiha. Jasca, méracana.

Méraqui tsi bixéqui mato ra. Jasca, quénacana; mato bax japécahacaxéhi quiha jahué
caiti. 8 Bénahai ca qui acacaxéhi quiha. Bixéhi quiha mérahai cato. Jasca, japécahacaxéhi
quiha jahué caiti, tsohuécara ca quénahai ca bax na.

9*;Mato baqué qui maxax acaxécanai pa, mapari ja bénaqué no? 1°Jasca jrono ja qui
acaxécanai pa, sani mato qui ja bénaqué no, piti? Ayamaqui mato ra. 11 Mato xocobo qui
jahué jia bo ati cahéxéni xo mato, jochacanaibo ma iqué ri. ;Jabi toca ma ni mato naipa
caJahépa ri? ;Bénacanaibo qui jahué oqué ca jahué bo ayamayamaxéhi ni? Axéqui ra.

12 Jabi mato qui jia tsi xo nohirid mato mébihaina. Japi mato qui jia ca quinia tsi
nohiria ma mébiti xo mato ri. Toca tsi noqui yobahi quiha Dios Chani ra.

Caiti natséo cato

Lucas 13.24
13 ‘Caiti natséo nacocahué. Chahitaxéni tsi xo toa ténétiya qui mépihai ca caiti ra.

Huéstima cabo tsi xo toa ja qui jicocanaibo ré. 14Jama, natséo ca tsi xo toa béso-bésopaoti
mépihai ca caiti ra. Béronoma xo toa quinia. Ichariama tsi xo toa ja qui jicocanaibo ré.

Mahitsa ca chani jaya cabo
Lucas 6.43-44
15 ‘Mabhitsa ca chani yoacanaibo quiniacaxécahué. Jia tsi mato qui bécani quiha,
caxatimaxéni ca oveja jascaria; jama, cama jascaria jaca nori.

16 Jato yoi ca jabi jisqui tsi jato cahéxéqui mato ra. Jabi bimi jia ca saihuatimaxéni
tsi xo isnépa ra. Jascaria tsi, jabi jia ca sathuatimaxéni tsi xo toa jabi yoi ca nohiria ri.
17Jabi bimi jia ca saihuahi quiha jihui jia cato. Bimi yoi ca saihuahi quiha jihui yoi cato.
18 Jascaria tsi, jabi jia ca roha saihuahi quiha joni shinajiaxéni cato. ;Jénahuariaxo raca
jabi jia ca joni shina yoi ca jaya caté saihuana? 1°Japi bimi jia ca pi jihui sathuayamano
tsi toa rérahi quiha ibo. Réraxo tsi chihi qui niahi quiha. 20Jabi toca tsi mahitsa ca chani
yoacanaibo cahéxéqui mato pé. Jato yoi ca jabi ba tsi cahéhacacaxécani quiha.

Diés otohai ca qui jicoyamaxéhi quiha jatiroha cabo
Lucas 13.25-27

21 ‘Jabi Dids otohai ca qui jicoyamaxéhi quiha jatiroha ca “Ibo, Ibo” éa quénahai cato.
Noho naipd ca Jahépa yoba nicahai ca roha tsi xo toa ja qui jicohaina. 22 Toa copiti
bari tsi € qui bécaxécani quiha huéstima ca mabhitsa ca chahahuacanaibo. Toa barf tsi
“Huétsa bo qui mi chani no yoaniqué, Iboba” icaxécani quiha pé. Jasca, “Mi jané tsi
yoshi bo no tsécaniqué, Iboba” icaxécani quiha pé. Jasca, “Mi jané tsi huéstima ca jisti
bo no aniqué ra” icaxécani quiha huétsa bo. 23 Jama, béroria tsi jato québixéquia, “Mato
cahépistiayamariaquia. Ea basicahué, anoma ca acanaiba” iquiina.

Dios xobo bo
Lucas 6.47-49; Marcos 1.22
24 ‘Jabi tiisi tsi xo toa tsohuécara ca noho yoba chahahuahai cato, nicaxo na. Maxax

cacha ca xobo rohahuahai ca joni iquiria xo. 25 Poxoyamahi quiha ja aca ca xobo ra.
Johi quiha oi-oiria. Baihi quiha jéné. Xotoriahi quiha yoshini. Jahué xobo pasomaha
choshahi quiha. Jama, poxoyamahi quiha jahué xobo, maxax cacha ja rohahuahacani
iqui na. 26 Jasca, tobi toa yoyoxéni ca joni ri. Noho yoba chahahuayamahi quiha, nicaxo
na. Mashéné cacha xobo acai ca joni jascaria xo. 27 Jatsi johi quiha oi-oiria. Baihi quiha
jéné. Xotoriahi quiha yoshini. Xobo pasomaha choshahi quiha ré. Jatsi poxohi quiha.
Anomaria tsi xo toa ja poxohaina ra —tihi tsi Jest yoaniqué tiisimahi na.

28Ja chanihai ca Jesu jatihuaqué tsi quiha quétsonish ca nohiria raténiqué ja tiisimahai
ca qui. 29 Jasca, chama jaya ca joni jascaria tsi jato ja tiisimani quiha, jodioba yoba
cahéxéni cabo jasca ja nomari.

8

Leproso ca joni Jesu jénimahuanina
Marcos 1.40-45; Lucas 5.12-16
1Jabi maca ax Jesu rénichiqué tsi quiha huéstima ca nohiria banahuaniqué. 2 Jatsi ja

qui joniqué noitiria ca joni, naa leproso bichi jaya cato. Bonohuaxéni ca joni ja ini quiha.
Basimahax Jesu bésojo tsi quiha ja méniniqué. Ménihax,

—Aapicatsaii tsi €éa jénimahuati métsa xo mia ra, Ibobd —i Jesu qui ja niqué.

3 Jatsi quiha Jest joni motsaniqué jahué méquéné no. Motsahax ja qui ja chaniniqué:

—Mia jénimahuacasquia ra. Jénima xo mia ra —iquiina.

Jatsi quiha jahué bono tapoyotapiniqué ra. Jénima jahué bichi ini quiha. 4Jatsi Jest
joni yobaniqué:

—Jénipimiha ca huétsa bo qui yoayamahué. Bamaxoma tsi arati ibo qui pari mimé
jismata. Moisés yoani ca ja qui ahué tépas-hacati, mi bahuéhai quéshpi na. Tocapimino
tsi jénima mi nori ca cahécaxécani quiha nohiria —néa tsi quiha Jesu nécaniqué.

Romanoba capitdn yonati Jesu jenimahuanina
Lucas 7.1-10

5Jaquiréqué quiha Capernaum ca yaca qui Jesu jiconiqué. Ja jicoqué tsi quiha ja qui
caniqué romanoba capitdn. Caxo tsi quiha Jesu ja bénarianiqué:

6 —Noitiria tsi xo noho yonati. Xob6 raca quiha. Anoma quiha. Mohitimaxéni xo ré
—i Jesu qui capitdn niqué.

7 Jatsi,

—Mi baqué jénimahuahi caxéquia ra —i Jesu niqué ja qui.

8 Jatsi quiha capitdn québiniqué:

—Noho xobo qui mi jicoyamano, taitd, anoma ca € nori quéshpi na. Jama, néa ax
rohari pi mi chanino tsi jénimaxéhi quiha noho yonati ra. °Jabi éa oqué ca chama bo
nicati cahéquia ra, éa ja yobacaqué no. Jasca, éa nicahi quiha noho soldado bo ri. Jabi
huésti soldado qui “Cata” i pi € no tsi caqui ra. “Johué” i pi huétsa qui € no tsi johi
quiha. “Tocahué” i pi noho yonati qui & no tsi ahi quiha —néa tsi quiha Jesu qui capitdn
nécaniqué.

10 Jatsi Jesu raténiqué, capitdn québihaca nicahax na. Jesu qui jia ini quiha ja
chanihaina ra. Jatsi banahuacanaibo qui Jesu chaniniqué:

—Mato parayamaquia. Anomaria tsi xo naa carayana chitimihaina ra. Jodioba mai
téqué 6 yama tsi xo néca ca jodio chitimihai ca jasca cato ré. ! Jaroha ca barf tsi
bécaxécani quiha carayanabo jatiroha ca mai iti ax na. Abraham, Isaac, Jacob, tihi
cabo ya tsi tsahocaxécani quiha jato ri, Dids otohai cato xo tsi pixéna. 12 Jama, tsémo
qui niahacacaxécani quiha mato Israél cabo, naa Dids otohai ca qui jicoti iquish cabo.
Toatsixéhi quiha araconahaina, ténéhaina ra —néa tsi quiha Jesu nécaniqué nohiria bo
qui.

13 Jatsi quiha capitdn qui Jesu chaniniqué:

—Cata. Mi chitimihai iqui tsi jénimaxéhi quiha mi yonati —i capitdn qui ja niqué.

Jabi toa hora tsi jahué yonati jénimahua-tapihacani quiha.

Pedro raisi Jesu jénimahuanina
Marcos 1.29-31; Lucas 4.38-39
147atsi quiha Pedro xobo qui Jesu caniqué. Toa xo tsi quiha jahué raisi ja jisniqué, naa
jahué ahuin{ jahéhua. Iquihi quiha. Oxati raca ja ini quiha jahué huao iqui na. 15 Jatsi
jahué méqué Jest motsaniqué. Janacatapiniqué jahué iquini ra. Joixo tsi Jesu oriquiti ja
taaniqueé pa.

Huéstima ca iquicanaibo Jesu jénimahuanina
Marcos 1.32-34; Lucas 4.40-41
16 Bari caqué tsi quiha Jesu qui nohiria bécaniqué. Ja qui yoshi jaya ca nohiria ja
bécani quiha ja jénimahuano. Jatsi jahué chanf roha tsi jato yoshi bo ja tsécani quiha.
Iquicanaibo téqué ja jénimahuani quiha. 17 Néca tsi Isafas yamaba yoani ca jatihuahacani
quiha, naa “Noqui iquicanaibo jénimahuahi quiha. Noqui noitiria cabo mébihi quiha”
iquiina.
Jesu banahuacascanaibo
Lucas 9.57-62
18 Ja qui nohiria huéstima ca quétsohai ca jisi tsi quiha jahué rabéti bo ja yobaniqué, ia
rabéquéx ca qui ja bocano. 12 Tod tsi quiha yoba cahéxéni ca joni Jesu qui joniqué. Johax,
—Mia banahuacasquia, €a ri ra. Jahuécara qui mi cahai caté tsi mia banahuaxéquia éa
ri —iJesu qui ja nique.
20Jatsi Jesu québiniqué:
—Jato quini bo jaya xo bocacamano, racati. Jasca, jato naha jaya xo isa bo ri. Jama,
racati xobo yama ca €a xo naa, naa nai ax johax cato —iquiina.
Z17atsi Jesu banahuahai ca joni huétsa chaniniqué:
—Mia banahuacasquia, Ibobd. Jama, jariapari noho jahépa é maihuati xo. Ré-
sopaimaria xo ra —i Jesu qui ja nique.
22Jatsi quiha,
—Jaboqui €a mi banahuano ra. Dios cahéyamacanaiba jato nabo maihuano —i ja qui
Jesu niqué.

Yoshini, choca, tihi cabo Jesu janacamanina
Marcos 4.35-41; Lucas 8.22-25
23 Jatsi noti quiJesu jiconiqué. Jicoxo jahué rabéti bo yaxo ia shitatsijahuaniqué. 24Jatsi
quiha xotoriatsi yoshi niqué ra. Anomaria choca ini quiha. 25 Jatsi Jesu bésomahi ja
bocaniqué. Bésomahax,
—Noqui mébihug, Ibobd. Jétéquéqui noa ra —i Jesu qui jaca niqué.
26Jatsi quiha,
—;Jéniriahax raquécanai pa? Iriama tsi xo € qui ma chitimihaina ré —i jato qui ja
niqué.
Jatsi quiha Jesu joiniqué. Joihax yoshini, ia, tihi cabo qui ja chaniniqué, ja janacacano.
Jatsi ia, yoshini, tihi cabo janacaniqué ra. Pasi ja ini quiha. 27 Jatsi raténiqué joni bo.
—;Jahué joni ni naa sa? Ja qui nicahi quiha yoshini pa. Jasca, ja qui nicahi quiha ia ri
ra —i jaca ni quiha Jesu yoati na.



San Mateo 8:28 13 San Mateo 9:11

Dos ca yoshi jayanish ca joni bo Jesu jénimahuanina
Marcos 5.1-20; Lucas 8.26-39

28 Ja shitahax tsi quiha Gadara icanai ca mai qui Jesu cahéniqué. Tod tsi quiha dos ca
noiti ca joni bo iniqué, naa yoshi jaya cabo. Nohiria maihuahacanish ca quini quima ax
ja bécaniqué, Jesu béchaxéna. Jabi jato yoshi iqui tsi caxaxéniria naa dos ca joni bo ini
quiha. Ja iqui tsi tod tsi jato bah{ tsi nohiria bohoyamani quiha, raquéhi na. 2°Jatsi Jesu
qui quénatsi quiha jahuacaniqué:

—;Jénixo tsi noqui huénahuahai, Dios Baqué? ;Noqui copihi mi joha ré? Jari noqui
ténétiya xaba ma xo naa ra. Tonia jari réqué quiha —i Jesu qui jaca niqué.

30 Jabi basima tsi quiha yahua jinaya pihi ini quiha. 3! Jatsi Jesu bénariatsi yoshi b
huaniqué toa yahua jinaya qui ja raahacacano.
~ —Naa joni bo pi jénimahuacasqui tsi tod ca yahua jinaya qui noqui raahué —iriatsi-
jacanique.

32Jatsi,

—Bocata —i jato qui Jesu niqué.

Tséquéyoqué yoshi bo ra. Tséquéhax tsi quiha yahua jinaya qui ja jicocaniqué. Jatsi
jabatapitsi quiha yahua tirixéni niqué. Maca ax rénichihax ia qui ja paquéyocaniqué,
jabahi na. Ja néachiyocaniqué ra.

33Jatsi yahua jinaya obéso cabo yaca qui jabayoniqué, tsayahax na. Toa xo tsi quiha ja
jiscani ca ja yoacaniqué. 34]Jatsi quiha toa yacatd ca nohiria béyocaniqué, Jesu ini ca qui.
Jesu béchaxo tsi quiha ja bénariacaniqué, jato mai ax ja riquino.

9

Mohitamaxéni ca joni Jesu jénimahuanina
Marcos 2.1-12; Lucas 5.17-26

1Jatsi noti qui Jesu jicoha ca tsi ia ja shitaniqué. Shitahax tsi quiha jahué yaca yoi
qui ja caniqué. 2 Yaca qui ja cahécaqué tsi quiha ja qui toa ca nohiria ba mohiyama ca
joni béniqué, jahué oxati no. Jabi Jesu qui ja chitimiriacani quiha. Ja chitimicanai jisi tsi
quiha mohitimaxéni ca qui Jesu chaniniqué:

—Chamahué baqué. Masahacaqué mi jocha ra —iquiina.

3]atsi shinatsi quiha yoba cahéxéni cabd huaniqué. “Dios pasomaha chanihi quiha naa
jonira” i jamé jaca ni quiha. 4Jama, ja shinacanai ca jahué bo Jesu cahéniqué. Cahéhax
jato qui ja nécaniqué:

5 —;Jénica ni toa, béroria ca yoat{? “Masahacaqué mi jocha” ;iti ni? “Niina. Cohué”
(iti ni? ¢ Jasca, nohiria ba jocha masati chama é jaya ca ma cahéno ra —i jato qui Jesu
niqué.

Jatsi mohitimaxéni ca joni qui ja chaniniqué:

—Niina. Mi oxati bihué. Mi xobo qui cata —iquiina.

7 Jatsi niitapiniqué joni. Niihax tsi quiha jahué xobo qui ja caniqué. 8 Ratéyoniqué
nohiria, Jesu ani ca jisish na. Jatsi Dios oquéhuatsijahuacaniqué, Jesu qui jahué chama-
chamaria Dids ani iqui na.

Mateo Jesu quénanina
Marcos 2.13-17; Lucas 5.27-32

9 Riquiquiria tsi quiha gobierno xobo pistia ca tsahohai ca joni, naa Mateo icanai ca
Jesu jisniqué. Nohiria bo quima gobierno bax parata bichi Mateo ini quiha. Impuesto
quiha. Jatsi,

—E béta mi jono ra —i Mateo qui Jesu niqué.

Jatsi Mateo joiniqué. Joixo tsi quiha Jesu ja banahuaniqué.

10 Jabi Mateo xobo xo tsi Jesu, jahué rabéti bo, tihi caba pihi iniqué. Ja picano tsi quiha
huéstima ca gobierno bax parata bicanaibo, jochahuaxéni cabo, tihi cabo bécaniqué,
Jesu, jahué rabéti bo, tihi cabo yaxéna. 11 Jatsi Jesu ya naa jochahuaxéni cabo iqui ca
fariseoba jisniqué. Jis{ tsi Jesu rabéti bo qui ja chanicaniqué:

—;Jéniriaxo gobierno parata bicanaibo, jochahuaxéni cabo, tihi cabo ya xo tsi pihi ni
mato maestro pa? —iquiina.

12Jatsi Jest québiniqué, jato nicaqui na:

—Doctor quénayamaqui jénima cabo ra. Jama doctor quénahai ca tsi xo toa
iquicanaibo. 13 Bocahué. Dios Chani cahéyamaqui mato ra. “Jaha € quééhai ca tsi xo
toa éa nohirid noihaina, ja tépascanai ca jahué bo nomari” ii quiha Dios ra. Toa ma jabiti
x0. Tsayacahué. Méstéxéni ca jaca nori ca quéscahuacanaibo quénahi € joyamaniqué,

jochahuaxéni cabo nori, Dios quiri ja bésocano iquish na —néca tsi jodioba chama bo qui
Jesu nécanique.

Samati jabi yoati Jesu ja nicacanina
Marcos 2.18-22; Lucas 5.33-39
14 Jatsi ashimanish ca Juan yamaba-na banahuacanaibo Jesu qui bécaniqué. Béxo tsi

quiha ja nicacaniqué:

—Huéstima tsi xo no samahaina ra. Jasca, samariacani quiha fariseobo ri. Jama, mi
rabéti bo tsi xo toa samayamahaina pé. ;Jénihax samayamacahi ni? —i Jesu qui jaca
niqué.

15 Jatsi Jesu jato québiniqué:

—Joni{ ahui yano tsi jcohué ni bécanish ca rabéti bo? lyamacani quiha. Ahui yahax
ca joni jato bétano tsi ranicani quiha ra. Jascaria tsi jaboqui samayamahi quiha noho
rabéti bo ri, jato béta € nori ca iqui na. Jama, tséquéxéhi quiha bari huétsa, jato quima é
mébihacaxéqué no. Toatiya tsi samacaxécani quiha noho rabéti bo ri, cohuéhi na.

16 Jasca, quési paxa tsi raiti siri pishpayamahi quiha nohiria. Anoma quiha. Jabi quési
paxa pi ja pishpacano tsi pérésixéhi quiha raiti siri. Pérésihi quiha quési paxa ri, jaha
béquiyamajahai iqui na. (Jascaria, mato arati quinia siri jaha béquiyamahi quiha noho
tiisi paxa cato. Jaméri ca xo0.) 17 Jasca, mato bichi ca sota sirixéni qui jénéria paxa ca
réhuiyamaqui mato. Anoma quiha. Ma réhuipino tsi bichi ca sota poshaxéhi jénéria
paxa cato. Jatsi japaquéxéhi quiha jéné ré. Yoshihuahacaxéhi quiha sotari. Jamabichi ca
sota paxa ca qui jénéria paxa ca réhuihacaxéti xo. (Jascaria, anoma tsi xo arati quinia sir{
tsi noho tiisi paxa ca tiisimahaina ra. Arati quinia huétsa tsi ja tiisimahacaxéti xo. Mato
arati jabi siri jaha béquiyamahi quiha noho tiisi paxa) —néa tsi quiha Jesu nécaniqué jato
qui.

Jairo jahini jénimahuahacanina, Jesu sahuéti motsanish ca yoxa

Marcos 5.21-43; Lucas 8.40-56
~ 18Nohiria bo qui Jesu chanino tsi quiha ja qui jodioba chama joniqué. Johax Jesu bésojé
ja méniniqué.

—Résoyaqué noho jahi ré. Johué. Mi méquéné tsi noho jahi mi motsano. Mi pi jono
tsi bésoxéqui tia —néa tsi quiha johax ca chama nécaniqué.

19 Jatsi Jesu, jahué rabéti bo, tihi cabo joiniqué, ja béta caxéna. 20Jabi ja bocano tsi
quiha Jesu cho noitiria ca yoxa basimaniqué, Jesu motsaxéna. Doce afio bo no tsi ja
jimihacai ini quiha. 2! Jatsi yoxa shinaniqué. Shinahax, “Jahué sahuéti pi motsahi tsi
jénimaxéquia tia” i jamé ja niqué. 22Jatsi Jesu bopinaniqué. Bopinaxo tsi quiha yoxa ja
jisniqué. Jisi tsi,

—Chamahué, noho jahini. Mi chitimihai ca iqui tsi mi jénimahuahacaqué ra —i ja qui
Jesu niqué.

Jénimatapiniqué yoxa ra.

23 Jatsi chama xobo qui jicohax tsi quiha musica acanaibo Jesu jisniqué. Jahué jahi
maihuapaimaria ja icani quiha. Anomaria ja aracanai ca pacotsa ini quiha. Jatsi jato jisi
tsi quiha,

24 —Bocahué. Résoyamaqué jahi pistia. Oxahi quiha —i nohiria bo qui Jesu niqué.

Jatsi nohiria b osaniqué, nicahax na. 25Jatsi quiha cacha nohiria Jesu raaniqué.
Raahax naquété qui ja jiconiqué. Jatsi jahi pistia méqué ja biniqué. Joitapiniqué jahué
jahi ra. 26Jatsi Jest ani ca nicayoniqué toa maf ca nohiria téqué.

Dos ca béco ca joni Jesu jénimahuanina

27 Jato xobo Jesu jisbayaqué tsi quiha banahuatsi dos ca béco cabd huaniqué. Banahua-
pama tsi ja quénacaniqueé.

—Nogqui shinahué ra, David yamaba Baqué —iquiina.

28 Xobo qui Jesu jicoqué tsi quiha ja jicocaniqué jato ri. Jatsi Jesu jato nicaniqué:

—;Mato jénimahuati métsa ni éa ra? ;Jahué shinacanai? —iquiina.

Jatsi,

—Ati métsa xo mia, Ibobd —i jaca niqué.

29 Jatsi jato béro bo Jest motsaniqué. Motsapama tsi,

—Ma chitimihai iqui tsi ocapixéhi quiha ra —i jato qui ja niqué.

30 Jatsi quiha ja taistéquécaniqué. Jénima jato béro ini quiha. Jatsi Jesu jato yoba-
yobaniqué:

—Mato é jénimahuaha ca yoayamacahué —iquiina.

31Jama, jisbaya tsi quiha Jesu ani yoati ja yoabonacaniqué toa mai téqué xo na.

Chanitimaxéni ca joni Jesu jénimahuanina

32 Béco inish ca joni bo bocaqué tsi quiha Jesu qui chanitimaxéni ca joni nohiria ba
béniqué. Joni jaro quiha. 33 Jahué yoshi Jest tsécaqué tsi chanitapitsi quiha joni niqué.
Jatsi ratéyoniqué nohiria téqué.

—Anomaria tsi xo naa jonf{ acaina ra. Noqui xéréqué ca néca ca jahué bo no jisyama-
pistiarianiqué ra —i nohiria bo ni quiha Jesu yoati na.

34Jama,

—Yoshini chama tsi yoshi bo tsécahi quiha naa joni pé. Yoshi tsi xo toa ja qui chama
acaina ra —i jodioba chama bo niqué pé.

Nohiria bo Jesu noinina

35 Jabi yaca pistia bo, yaca-yacaria bo, tihi cabo qui Jesu shishoniqué, jato catiti xobo xo
tsi tiisimahaina. “Nohiria bo otocatsi quiha Dios ra” i ja niqué Chani jia ca yoabonahi na.
Jasca, noitiria cabo, iquicanaibo, tihi cabo ja jénimahuaniqué. 3¢Jasca, nohiria huéstima
ca tsayapama tsi quiha Jesu cohuénaniqué, noitiria ja icani iqui na, naa jahabéso yama
ca oveja jascaria. Ja shina-huéjénacanai ca ja cahéni quiha. 37Jatsi quiha jahué rabéti bo
qui ja chaniniqué:

—Huéstima ca tsi xo toa tésahacati cato ra; jama, ichariama ca tésacanaibo nori. 38Japi

tésati Ibo qui béhoxcana ra, yonati bo ja raano iquish na, tésati —néa tsi quiha Jesu
nécaniqueé.

10

Jahué doce ca rabéti bo Jesu binina jahué Chani ja yoacano
Marcos 3.13-19; Lucas 6.12-16
1Jatsi jahué doce ca rabéti bo Jesd quénaniqué. Quénaxo tsi quiha jato qui chama

ja aniqué nohiria quima yoshi bo tsécati. Jasca, chama jato qui ja aniqué iquicanaibo,
isicanaibo, noitiria cabo, tihi cabo jénimahuati. 2Jabi doce ca joni bo quiha Jest biniqué
raaxéna. Jato jané bo tsi xo naa: Jariapari tsi xo Simén, naa Pedro quénahacanish cato.
Jaquiréqué, Simén noma Andrés. Jaquiréqué, Zebedeo baqué Jacobo. Jaquiréqué, Jacobo
noma Juan. 3 Jaquiréqué Felipe, Bartolomé, Tomas, Mateo, naa gobierno bax impuesto
binish cato. Jaquiréqué Alfeo baqué Jacobo, Tadeo, 4 Simén, naa gobierno pasomaha
inish cato. Jatsi Judas Iscariote, naa soldado bo qui Jesu méanish cato.

Jahué rabéti bo Jesu raanina Dios Chani yoati
Marcos 6.7-13; Lucas 9.1-6
5> Naa doce ca rabéti bo Jest raaniqué Dios Chani ja yoacano. Raaqui tsi quiha jato ja

yobaniqué. Ja nécaniqué:

—Carayanaba mai, samaria caba yaca bo, tihi cabo qui boyamacana Dios Chani
yoati. ©Jama, Israél ca nohiria bo qui roha bocahué. Bénohax ca oveja bo jascaria
ca xo ra. 7 Capama tsi “Basima tsi xo Dids otohaina ra” itsicana. 8 Jasca, iquicanaibo

jénimahuacana. Bésoyama cabo bésomacana. Leproso bo bahuécana. Yoshi bo
tsécacana. Jabi copixoma tsi noho chama ma bichi iqui tsi parata biyamacana nohiria
mébiqui na.

9 ‘Caqui tsi parata boyamacana. 10Jasca, rabé sahuéti, zapato bo, coti jihui, tihi cabo
boyamacana. Jabi mato orihuaxéhi quiha mébihacahax cabo.

11 Jabi yaca-yacaria, yaca pistia, tihi cabo qui cahéxo tsi toa xo tsi shinajiaxéni ca
joni méracana. Mérahax jahué xobo roha tsi chitécana. Xobo huétsa qui boyamacana.
12 Jahué xobo qui jicoqui tsi jia tsi jato joihuacana. 13 Jia pi tod ca nohiria bd mato
joihuano tsi jato bax béhoxcana, Dids jato shomahuano iquish na. Jama, mato pi ja
joihuayamano tsijato shomahuayamacana. 4Jasca pi xobd ca nohiria b mato joihuacas-
yamano tsi jato jisbayacana. Jasca pi yacata ca nohiria bd mato qui nicacasyamano tsijato
jisbayacana. Jisbaya tsi mato tahé ca cospo toj-tojhacahué jato jocha jismaxéna. Toca tsi
jato qui Dios caxa ma jismaxéti xo. 15 Mato parayamaquia iquia. Anomariaxéhi quiha toa
nohiria ba ténéhaina ra nohiria bo copiti bari no. Sodoma ca racanish ca nohiria bo oqué
ixéti quiha. Gomorra ca racanish ca nohiria bo oquéxéhi quiha ja ténécanaina iquia.

Johai ca ténéhaina
Marcos 13.9-13
16 Jaha bésocapa. Caxaxéniria ca lobo jascaria ca nohiria bo qui mato raaquia. Jato

xéréqué ca oveja jascaria ixéqui mato. Japi quiniacaxécahué, naa rono ma quiniahai
jascaria. Jato xéréquépama tsi ishima ca boto jascariacana. 17Jasca, mato pasomaha
ca nohiria bo qui quiniacaxécahué. Chama bo qui mato méacaxécani quiha quésoxéna.
Jasca, jato arati xobé tsi rashahacaxéqui mato ra. 18 Ea tahéxo tsi prefecto bo, chama-
chamaria bo, tihi cabo qui mato bécaxécani quiha, naa mato jimibo. Jatsi xaba jayaxéqui
mato ra, jato qui chaniti éa yoati na. Jatsi Dios Chani nicacaxécani quiha carayanabo
ri. 19Jabi chama bo qui mato jimiba pi mato méano tsi ma yoati ca yoaxéti ca yoati tsi
shina-huéjénayamacana. Toa xaba tséquéno tsi mato qui acacaxéhi quiha ma yoaxéti
cato. 20 Toatiy4 tsi ma chanino tsi ma yoaxéti ca mato jismaxéhi quiha Espiritu Santo.
Chaniyamayoixéqui mato, Espiritu Santo ja nori.

21‘Toatiya tsi jabé xaté yoi méaxéhi quiha huétsa, naméhacati. Jahué baqué pasoma-
haxéhi quiha jahépa ri. Jasca, jato nabo qui caxacaxécani quiha xocobo ri. Caxaqui tsi
chama bo qui jato nabo méacaxécani quiha ré, ja naméhacacano. 22 Ea tahéhax tsi mato
qui caxayocaxécani quiha nohiria téqué. Jama, xabahamahacaxéhi quiha jatiroha ca
jahué réso qui téné-ténécanaibo. 23 Jatsi huésti ca yacata ca nohiria bd pi mato ténémano

tsi yaca huétsa qui jabacana. Jabi bacaxéquia ra, jodioba mai ca yacata téqué noho Chani
ma yoanox pari no.

24 ‘Jabi jahué maestro oqué ma xo jahué alumno bo. Jasca, jahué chama oqué ma
X0 yonati. 25 Jabi jato maestro pi nohiria ba ténémano tsi ténémahacaxéhi quiha
jahué alumno bo ri iquia. ;Jabi mato maestro ma ni éa ra? “Satands” pi éa nohiria
bd quénano tsi oqué ca yoixéni ca jané mato quénacaxécani quiha ra. 26 Japi mato
roacanaibo qui raquéyamacana. Bérohuahacaxéhi quiha noho Chani ra. Nicaxéhi quiha
nohiria bo ra. 27 Jaboqui mato qui baxéxquia quiniahi na. Jama, huéaqué tsi mato
€ yoaha ca yoacaxécahué huénéné xo na, raquéxoma. 28 Jasca, mato acascanaibo qui
raquéyamacana. Mato yora bo roha ati métsa ca xo, mato shina ati métsa jaca nomari.
Jama, Dios qui nohiria raquéxéti xo. Ja tsi xo toa ténétiya qui nohiria raati ibo-iboria, naa
yora, shinana, tihi cabo quéyoti métsa cato. 29 Jabi mato 6 bésohi quiha Dios ra. Jatiroha
ca cahéhi quiha. Huésti ca copiriama ca chorobo pi mai qui paquéno tsi jcahéyama-
yamahi ni mato Jahépa ra? 30Jasca, mato boo téqué cahéhi quiha ra. Ja tocahacayocani
quiha. 31Japi raquéyamacana. Dios qui copixéni xo mato ra; naa huéstima ca chorobo
oqué quiha.

32 ‘Nohiria bo bésojé pi “Cristé-na xo éa” i nohiria no tsi noho naipd ca Jahépa bésojéd
tsi “Nohd-na xo toa” ixéquia €a ri. 33 Jama, nohiria bo bésojé pi éa pasomaha nohiria
chanino tsi noho naipd ca Jahépa qui “Nohd-na ma xo toa” ixéquia éa ri.

Jesu iqui tsi oquéxnahacaxéhi quiha nohiria
Lucas 12.51-53; 14.26-27

34*;Jahué qui tsi mai qui € joni? ;Jia tsi nohiria racanabéquimahi é joni pa? Tocati
€ joyamaniqué. Nohiria oquéxnamahi é joqué ra, jia tsi jato racanabéquimahi nomari.
Oquéxnamahai ca saipi jascaria tsi xo toa € béhai ca chani ra. 35Joqué éa ra, jahué jahépa
pasomaha baqué janaxéna, jahué jahéhua pasomaha jahi janaxéna. (Joqué éa ra, jahué
raisi pasomaha raisi janaxéna.) 3¢ Ea tahéhax tsi mato qui caxa-caxariaxéhi quiha mato
x0bé ca yoi bo ra.

37 ‘Ea oqué pi jahué jahépa, jahué jahéhua, tihi cabo noihi tsi nohd-natimaxéni ca
X0 toa nohiria ra. Jasca, jahué baqué bo, jahué jahi bo, tihi cabo pi oqué tsi noihi tsi
nohd-natimaxéni ca xo ra. 38 Mato cruz yoi pi iayamahi tsi €a pi banahuayamabhi tsi
noho rabéti iti métsama xo mato iquia. 39 Jabi jahué shina bénoxéhi quiha jahué shina

xabahamacatsai cato. Jasca, jahué shina béboxéhi quiha éa iqui tsi jahué shina bénohai
cato.

Premio bo Dids noqui acaina
Marcos 9.41
40 Jabi €a yoi joihuahi quiha mato joihuahai cato. Jasca, éa pi joihuaqui Dios yoi, naa

€a raanish ca joihuahi quiha. 4! Dios Chani béhai ca ma joihuano tsi jia tsi mato copixéhi
quiha Dios, Dios Chani béhai ca ja nori iqui na. Jato copi jascaria ca bixéqui mato iquia.
Jasca pi shina jiaxéni cabo joihuahi tsi jia tsi copihacaxéqui mato ra. Jato copi jascaria
copihacaxéqui mato ri. 42Ea tahéxo tsi noho rabéti bo pistia roha tsi ma mébino tsi mato
copixéhi quiha Dios iquia —néa tsi Jesu nécaniqué.

11

Jahué rabéti bo Jesu qui Judn raanina
Lucas 7.18-35

1Jatsi quiha Jesu jisbayaniqué jahué doce ca rabéti bo yobaxo na. Jisbaya tsi quiha toa
maf ca yaca bo xo tsi ja tiisimaniqué. Dios Chani ja yoaniqué.

2 Jabi toatiyd tsi quiha presé Juan yamabo iniqué. Preso xo tsi Cristd acai ca jahué
bo ja nicaniqué. Nicaxo tsi quiha jahué rabéti bo huésti huésti ca Jesu qui ja raaniqué,
Xabahamati Ibo Jesu iqui ca nicaxéna. 3 Jatsi Jesu ja nicacaniqué:

—“Joxéti xo Xabahamati Ibo” i noquii quiha Juan ra. ;Toa ni mia sa? ;Joni huétsa 6
pasoxéhi ni noa sa? —i Jesu qui jaca niqué.

4Jatsi Jest jato québiniqué:

—Jahari bocata. Ma tsayahana, ma nicahana, tihi cabo Juan yoacata. > Taiscani quiha
béco cabo. Tapicani quiha huico choni jaya cabo. Jénimahuahacahi quiha leproso
cabo, naa bonohuaxéni cabo. Pasohi quiha pasoyamacanaibo. Bésotéquécani quiha
bésoyama cabo. Xabahamati Chani nicacani quiha noitiria cabo. ¢ Rani-ranicani quiha
€a chahahuacanaibo ra. Tihi ca tsi yoata —néa tsi jato qui Jesu nécaniqué.

7 Nicahax tsi quiha jahari Juan qui ja bocaniqué. Jaquiréqué nohiria bo qui Jesu
chaniniqué Juan yoati na.

—;Jahué 6 ma pasoni jisxéna, xabachd ca Juan qui boqui na? ;Cahétimaxéni ca
chamayama ca joni 6 ma pasoni pa? 8 ;Jahué jisi ma bocani? ;Copixéni ca raiti sahué
ca joni jisti 6 ma pasoni pa? Toca tsi ja iyamani quiha. Jabi xobo-xoborid tsi racacani
quiha copixéni ca sahuéti jaya cabo. 9 jJapa? ;Jahué 6 ma pasoni jisxéna? Ea yoacahué.
¢Dios Chani yoati ibo 6 ma pasoni pa? Mato parayamaquia. Dios Chani yoati ibo oqué
ca ma jisyaméqué ra. 10Jabi Juan yoati tsi Dios chaniniqué Quénéhacanish cabo 6 no.
Nécahi quiha:

“Mia bébo noho Chani bohai ca raaxéquia.
Jariapari mi quinia rohahuaxéhi quiha”
i Dios ni quiha.

11‘Mato parayamaquia ra. Yama tsi xo nohiria xéréqué tsi Juan oqué ca bésohax cato

ra. Jama, Juan oqué ca tsi xo toa Dids otohai cato 6 ca iriama cato ra —néa tsi Jesu
nécaniqué Juan yoati na.

12 Jabi jahué yonoco ati Juan chitahéhuaqué rohari tsi jahué chani qui caxa xo
huéstima cabo. Jaboqui jasca pi xo ré. Ibo Dids nohiria bo otohai ca quinia quéyocascani
quiha pé. Anomaria tsi xo toa ja acanaina. 13 Jabi siri tsi Dios Chani yoahi Juan jonox
pari no tsi Quénéhacanish caba chani-chanipaoniqué Ibo johai ca yoati na. 4 “Joxéhi
quiha Elfas” i jaca paoni quiha. Jabi Juan tsi xo toa joxéhai ca Elias iquia. ;Ja quénécani
ca chahahuacanai? 15 Nicati pi métsaqui tsi nicacahué.

16;Jénix€hi ni éa pé, naa jaboqui bésocanai ca nohiria yoati na? Plaza ca chotéxéni
ca xocobo jascaria ca xo ré. I-iqui tsi néca tsi quénacaqui: 7 “Mato bax pi bisto no
ino tsi pabécasyama xo mato pé. Jasca, mato bax pi no nahuarino tsi aracasyama xo
mato pé” iquiina. Jabi naa chotéxéni ca xocobo jascaria tsi xo naa nohiria bo ra. 18 Jabi
Juan joqué tsi mato qui yoi quiha jahué jabi iniqué pé. Johax ja samaniqué. Jéné ja
ariayamaniqué. Tocajaqué tsi “Yoyoxéni tsi xo naa joni ra” iyoniqué nohiria téquéta.
19Jatsi € joqué, naa Nohiria Baqué € nori cato. Ea ti tsi xo oriquihaina. Jasca éa ti tsi xo
toa jéné acaina. Tocahéno tsi € qui yosacaqui pé. “Oriquitinaxéni, pahéxéni ca tsi xo
toa” icaqui. “Tsayacapa, impuesto bicanaibo, jochacanaibo, tihi cabo ya rabénahi quiha
pé” ii quiha jatiroha cabo éa yoati na. Jabi mato qui yoi tsi xo noho jabi, é acaina, tihi
cabo. Jasca, mato qui yoi ini quiha Juan jabi jaa ri pé. Jama, tiisiyoi-canaibo qui jia tsi xo
noba jabi bo, no acaina ra —néa tsi nohiria bo qui Jesu nécaniqué.

Nicamisxéni ca yaca bo
Lucas 10.13-15
20Jatsi yaca bo, naa ja ani ca jisti bo jisnish cabo raahatsi quiha Jest huaniqué. Jato ja
raahani quiha jato jocha quima Dios quiri ja bésoyamacani iqui na. 21 Ja nécaniqué:
—Noitiriaxéhi quiha mato Corazin caba. Noitiriaxéhi quiha mato ri Betsaida caba.
Mato yaca bo xo tsi huéstima ca jisti bo acacani quiha; mahitsa ré. Jabi jochahuaxéni ca
Tiroy Sidén yaca bo xo pi jasca ca jisti bo acacarohano tsi naama tsi jato jocha quima Dios
quiri ja bésoqué acani quiha. Bamaxoma tsi moro ja sahuéqué acani quiha cohuéqui na.
Jasca, chihi mishpd tsi ja tsahoqué acani quiha jato cohué jismaxéna. 22Jabi copiti bar{
tsi anomariaxéhi quiha mato copi ra; naa Tiro, Siddn, tihi cabo yacaté ca jochahuaxéni
ca nohiria oqué nori. 23 ;Japa mato Capernaum yacata caba? ;Nai qui bocascanai pa?
iMaj! Ténétiya qui botéxéqui mato ra. Mato yacata ax tsi huéstima ca jisti bo acacaniqué
ra; mahitsa ré. Jabi jochahuaxéni ca Sodoma xo pi jasca ca jisti bo acacarohano tsi ja
chahahuaqué acaniqué ra. Jato yaca potas-hacayamaqué ani quiha ra. 24Japi shinacahué.
Copiti barf tsi anomariaxéhi quiha mato copi ra. Jochahuaxéni ca Sodoma oqué ixéti
quiha —néa tsi Jesu nécaniqué toa yaca bo yoati na.
“E qui bécana joixéna” i Jesu nina
Lucas 10.21-22
25 Naatiya tsi béhoxpama tsi Jesu nécaniqué:

—Mi qui “Gracias” iquia noho Jahép4, cahéyamacanaibo qui mi chani jia ca mi jismaha
quéshpi na. Maf ca tiisi jaya cabo, cahéxéni cabo, tihi cabo cahémayamaqui mia ra. Jato
joma quiha. Ja quéshpi tsi “Gracias” iquia ra. 26 Jabija, tocahi tsi raniqui mia, noho Jahépa
—iJahépa quiina.

27 Jatsi,

—Chama é qui noho Jahépa aniqué ra jahué bo téqué yonati. Jabi yama tsi xo toa éa,
naa Dios Baqué-baquéria ca cahéyoihai cato. Noho Jahépa roha tsi xo toa éa cahéyoihai
cato iquia. Jasca, yama tsi xo toa Jahépa Dios cahéxéni cato. Jahépa Dios cahéxéni ca
roha ca €a xo naa, naa jahué baqué. Jasca, Jahépa Dios cahécani quiha chahahuacanaibo
ri. Jato qui noho Jahépa jisiquimaquia, ja cahécano iquish na. 28 E qui béyocana mato
joicanaiba. E qui bécana, ihué ca jabi papicanaibd. Mato joimaxéquia ra. 29 IThué yama
tsi xo toa mato qui € acatsai ca yugo, naa noho yoba. Bicana. Mato & tiisimano. Ea ti tsi

xo ishima. Ea ti tsi xo caxayama. Noho yugo pi bichi tsi joixéqui mato ra. 30 Béro tsi xo

noho yugo papihaina. Thué yama tsi xo toa mato qui € acai ca yoba ra —i nohiria bo qui
Jesuniqué.

12

Joiti bari yoati na
Marcos 2.23-28; Lucas 6.1-5

1Jaquiréqué trigo huai tsi nacohi quiha Jesu iniqué jahué rabéti bo ya. Joiti bari ja ini
quiha. Jabi paxnaqui tsi quiha jahué rabéti ba trigo bimi risaniqué piti. 2Jatsi ja acani ca
jodiobo chama b4 jisniqué, naa fariseobo icanish cabo. Jisi tsi Jesu qui ja quésocaniqué:

—Tsayapa. Joiti bari tsi anoma ca acani quiha mi rabéti bo ra. Yonococani quiha pé
—iquiina.

3 Jatsi Jesu jato québiniqué:

—;Quénéhacanish cabo 6 ca noba David yamaba ani ca ma tsayayamayamani, naa
jahué joni bo ya paxnaqui na? 4 Dios xobo ja jiconi quiha ra jahué joni bo ya, arati ibo ba
mapari bixéna. Toa xo tsi Dios qui aquéquémani ca mapari ja pini quiha. Jasca, pini quiha
jahué joni bo ri. Roa toa ja acani ini quiha. Pinoma quiha. Arati ibo ba piti ja ini quiha.
5Jasca, ;Moisés quénéni ca ma tsayayamayamani? Jatiroha ca joiti barf tsi yonocohi
quiha arati ibo bo ra. Jénima tsi xo toa joiti barf tsi ja yonococanaina ra. Yonocojacano
tsi jato qui quésoyamaqui mato pé. °Jama, € qui tsi xo toa ma quésocanaina ré. Jaha
quiniacaxécahué. Mato xéréqué tsi xo toa mato arati xobo, mato yoba, tihi cabo oqué
cato iquia. 7 Quénéhacanish cabo pi cahérohahi tsi & qui, naa anoma ca ayamahai ca qui
ma quésoyamaqué aqué ra. “E qui oqué-oquéria tsi xo toa éa ma noihaina ra, naa é qui
ma acai ca jaca nomari” i Dios ni quiha. 8Jasca, joiti bari ibo-iboria ca éa xo naa ra, naa
Nohiria Baqué & nori cato —néa tsi jodiobo chama bo qui Jesu nécaniqué.

Méqué choni ca jaya ca joni
Marcos 3.1-6; Lucas 6.6-11

9 Jodiobo chama bo Jest jisbayaniqué. Jisbaya tsi quiha jodioba catiti xobo qui ja
jiconiqué. 10Jabi tod tsi quiha méqué choni jayanish ca joni ini quiha. To4 tsi ini quiha
Jesu qui quésocascanai ca joni bo ri. Jatsi Jesu ja nicacaniqué:

—;Jénima ni joiti bar{ tsi jénimahuahaina? ;Noba yoba pasomaha ma ni? —iquiina, ja
qui quésocatsi na.

Jatsi néca tsi Jest jato québiniqué:

—Joiti barf pi maiquini qui mato oveja huésti ca paquérohano tsi ;ma tsécayamaqué
ana? 12 ;Jabi oveja oqué ma ni nohiria ra? Japi jénima tsi xo joiti barf tsi jia ca acaina
iquia —i jato qui Jesu niqué.

13 Jatsi noitiria ca joni qui Jesu chaniniqué:

—Mi méqué yoi métahué —iquiina.

Jatsi jahué méqué yoi ja métaniqué. Jénimatapiniqué jahué méquéné ra; jahué méqué
huétsa jascaria iquiina. 14 Jatsi jodiobo chama b4 jisbayaniqué caxahi na. Joiti barf tsi ja
jénimahuani iqui tsi Jesu ja namécascani quiha. Jabi toca tsi quiha ja shina-shinacaniqué
pé, naméti quinia mérahi na.

Isatas yamabd quénénina Jesu yoati na

15 Jabi ja namécascanai ca Jest nicaniqué. Nicaxo ja jisbayaniqué. Jatsi huéstima
ca nohirid banahuaniqué. Jatsi bécanish ca iquicanaibo téqué ja jénimahuaniqué.
16 Jénimahuaxo tsi quiha jato ja yobaniqué tsohué ca ja iqui ca yoayamati. 17 Jabi ja ani
catd tsi quiha Isafas yamaba quénéni ca jatihuahacani quiha. Jabi néca tsi quiha Dios
chaniniqué jahué Baqué yoati na.
18 “Noho yonati tsi xo naa ra.
E biniqué noho yonoco ja ano.

E noihai ca tsi xo naa.
Ja qui raniquia.

Noho shina ja qui axéquia.
Jatiroha ca nohiria bo 6 bésoxéhi quiha.
19Jasca, johax iquinayamaxéhi quiha.
Joi mérayamaxéhi quiha.
Jahué joi choshayamaxéhi quiha.
20 Noitiria cabo roayamaxéhi quiha.
Jaha pasocanaibo ranihuaxéhi quiha.
Ja pasomaha cabo béboxéhi quiha, Dios méstéxéni ca yoba nohiria bd cahéno iquish na.
21Jasca, ja qui chitimicaxécani quiha maf ca nohiria bo téqué”
i Dios ni quiha ja quénéni caté no.
Yoshi béboti chama Jesu jayahaina
Marcos 3.20-30; Lucas 11.14-23

22 Jatsi Jesu qui noiti ca joni nohiria ba béniqué ja jénimahuahacano. Béco ca joni
quiha. Jasca, jaro ja ini quiha, yoshi ja jayani iqui na. Jabi naa joni Jest jénimahuaniqué.
Jaquiréqué chaniti métsa joni iniqué. Jasca, ja taisniqué ra. 23 Jatsi ratéyoniqué nohiria
tsayahax na.

—;Johai ca Xabahamati Ibo, naa David yamaba chahitaxocobo ma ni naa joni sa? —i
jacaniqué ja ani ca tsayahax na.

24 Toca tsi nohiria chanicanai ca nicaxo fariseobad québiniqué, naa jodioba chama bo:

—Ja qui Satanas chama aqué ra. Ja tsi xo toa yoshi tsécati chama jaya xo ra —iquiina.

25Jama, ja shinacanai ca Jesu cahéniqué. Cahéhax chama bo qui ja chaniniqué:

—Quéyohacaxéhi quiha pafs ca nohiria bo, ja nianacaqué no. Jasca, quéyohacaxéhi
quiha xobé ca nohiria bo, yacata ca nohiria bo, ja iquinacaqué no. Yonocobéquinati-
maxeéni ca xo. 26 Jasca, Satands-na maxo pasomaha pi Satands maxo huétsa iquinano
tsi jjénahuariahax jahué chama naamana? 27 Jasca, ;Satands chama tsi jahué yoshi bo
natsécahi ni éa pa? Jabi Satands éa mébipino tsi ;tsohué ni toa mato banahuacanaibo
qui chama acax cato, yoshi bo natsécati? Jabi yoshi bo natsécani quiha mato banahua-
canaibo ri. Mato banahuacanaibd acai catd tsi noqui béro xo janyama ca ma shinahaina
ra. 28 Yoshi bo natsécati chama é qui acax ca tsi xo Dios Shinana. Ja tsi xo toa éa
mébihaina. Jaha tsi € acai catd tsi béroria tsi xo toa mato qui Dids yonati chama jaya
cato ra. Joqué Cristo, naa nohiria bo Xabahamati Ibo iquia ra.

29 *;Jénahuariahax raca joni chamaxéni cato xobo qui joni jicona yomaxéna? ;Jaria-
pari tsi chamaxéni ca joni néxayamayamaxéhi ni? Néxaxo jahué jahué bo yomati métsa
x0. Jascaria, jahué yoshi bo niahacanox pari no tsi néxahacaxéti xo Satanas ri.

30 ‘Tabi éa pasomaha yoi tsi xo toa € bétama cato. Jasca, Dios yonoco yoshihuahi quiha
éa mébiyamahai cato. 3!Jasca, jatiroha ca jocha, jatiroha ca chani yoi cato, tihi cabo
masaxéhi quiha Dios. Jama, Espiritu Santo pasomaha pi nohiria chanino tsi jahué jocha
masayamaxéhi quiha Dios. 32 Jabi éa pasomaha pi nohiria chanino tsi iriama tsi xo toa.
Jahué jocha masaxéhi quiha Dios. Jama, Espiritu Santo pasomaha pi nohiria chanino tsi
jahué jocha masayamaxéhi quiha Dios. Masahaca-timaxéni ca jocha tsi xo toa ra.

Jahué bimi iqui tsi jihui cahéqui noa
Lucas 6.43-45

33 ‘Jabi jahué bimi iqui tsi jihui cahéqui noa. Jahué bimi tsayaqui noa. Jatsi bimi jia ca
saihuahi quiha jihui jia cato. Jama, jihui yoi tsi xo toa pinoma ca bimi saihuahaina. Yoi
quiha. 34Jisa rono ba xocobd. ;Jénahuariahax jia ca ma chanina, yoixéni cabo imaqué
no. Yoixéni ca jahué bo pi nohiria bd shinano tsi anomaxéhi quiha toa ja chanicanai ri.
35 Jascaria, jahué chani jia caté tsi bérohuahacaxéhi quiha shina jia cato. Jasca, yoi ca
saihuahi quiha joni yoixéni cato, naa jihui jascaria. Jahué jabi quiha. 3¢ Jabi huéstima
tsi xo mahitsa ca chani ré. Jasca, jaroha ca barf tsi copihacaxéti quiha nohiria jato chani
yoi ca téqué quéshpi na iquia. 37 Toa barf tsi mato chani tsi copihacaxéqui mato. Jatsi
paquémahacaxéhi quiha chani jia ca chanihai cato. Jama, ténémahacaxéhi quiha chani
yoi ca chanihai cato ra —néa tsi chama bo qui Jesu nécaniqué.

Jisti nohiria bd jiscasnina
Marcos 8.11-12; Lucas 11.29-32

38 Jatsi Moisés yoba cahéxéni cabo, fariseobo, naa jodioba chama bo, tihi cabo
chaniniqué Jesu qui. Ja nécacaniqué:

—Jisti mi ano, maestrd. Jisti jiscasqui noa —iquiina, jahué chama jiscastsi na.

39 Jatsi Jesu québiniqué:

—Anomaria tsi xo jaboqui bésocanaibo ré. Jisti 6 quéémisxéniria tsi xo naa Dios
qui chitimiyamacanaibo ra. Jatsi Jonds jisti roha jato qui acacaxéhi quiha. 40 Jabi
tres barihani, tres baquicha, tihi cabo tsi Jonds raaniqué sani chahita jatoqué no.
Jascaria tsi tres barihani, tres baquicha, tihi cabo raaxéquia éa ri mai xara no. 4! Jatsi
quiniacaxécahué. Copiti bari-bariria tsi niixéhi quiha Ninivé ca nohiria bo mato qui
quésoxéna. Jato qui Dios Chani Jonds yoaqué tsi quiha jato jocha quima Dios quiri
ja bésocani quiha, nicahax na. Jama, jaboqui néa xo Jonas yamabo oqué cato. Jaha
chahahuacas-yamaqui mato pé. Ja tsi xo toa mato qui quésocaxécani quiha Ninivé ca
nohiria bo ra. 42Jasca, copiti bari-bariria tsi mato qui quésoxéhi quiha yoxa chamari, naa
Saba mai ax jonish cato. jNéama ax ja joyamayamani Salomén yamaba tiisi nicaxéna?
Jama, jaboqui néa xo Salomén yamabo oqué cato. Ja qui nicacasyamaqui mato pé. Ja tsi
x0 toa mato qui quésoxéhi quiha toa yoxa chama ri —néa tsi chama bo quiJesu nécaniqué.

Bacahai ca yoshini
Lucas 11.24-26
43 —Jabi joni quima tséquéhax tsi quiha xabacha tsi co-cohi quiha yoshini, iti huétsa

mérahi na. Joicatsi quiha. Mahitsa mérahax, 44 “E jisbériani ca xobo qui jahari caquia ra”
ijamé i quiha. Jatsi quiha jahari cahi quiha. Cahax jahué iti siri jisi quiha. Jaboqui jénima
quiha, bahuéhaca xobo jascaria. 45 Jatsi cahi quiha jabé yoshi bo mérahi na. Méraxo tsi
siete ca yoshi oqué ca béhi quiha ja bétati. Jatsi pé ja béta joni qui jicocani quiha yoshi
huétsa bo ri, racaxéna. Japi noiti-noitiria xo toa joni ra. Ja iqui tsi jaboqui oqué tsi xo
toa joni yoyo ré. Jabi naa joni jascariaxéhi quiha jaboqui bésocanai ca yoixéni cabo ri.
Oquériaxéhi quiha ma noitihaina ra —néa tsi quiha Jesu nécaniqué tod ca nohiria bo qui.

Jesu jahéhua, jahué xaté bo
Marcos 3.31-35; Lucas 8.19-21
46 Jari nohiria bo qui chanihi quiha Jesu iniqué, jahué jahéhua, jabé xaté bo, tihi cabo
xobo qui cahéqué no. Cahéhax tsi quiha xobo cacha ja niicaniqué. Niihax,
—Jesu ya chanicasqui noa —i jaca ni quiha.
47 Jatsi,
—Cacha tsi xo mi jahéhua, mibé xaté bo. Toa tsi niicani quiha. Mi béta chanicascani
quiha ra —i huésti ca nohiria niqué Jesu qui.
48 Jatsi quiha,
—;Tsohué ni toa noho jahéhua yoi ra? ;Tsohué ni toa ébé xaté yoi bo ra? —i nohiria
bo qui Jesu niqué.
49Jatsi quiha jahué rabéti bo qui ja métoniqué.
—Tsayapa. Néd xo noho jahéhua yoi. Né4 xo €bé xaté bo. >0 Jabi noho noma yoi, noho

yoxa ca yoi, noho jahéhua yoi tsi xo toa noho naip4 ca Jahépa 6 quééhai ca acai cato ra
—i jato qui Jesu nique.

13

Béro sayanish cato
Marcos 4.1-9; Lucas 8.4-8
1 Toa barf roha tsi quiha xobo Jesu jisbayaniqué. Jisbaya tsi quiha ia qui ja caniqué.

Caxo tsi quiha toa xo tsi nohiria ja tiisimaniqué tsahoxo na. 2Jatsi quiha ja qui nohiria
quétsoniqué. Anomaria ca nohiria ini quiha. Huéstima ca iqui tsi noti qui Jesu jiconiqué.
Jatsi noti xo jato ja tiisimani quiha, tsahoxo na. Mai quémap4 tsi mani ini quiha nohiria
téxé. 3 Jatsi huéstima ca jahué bo jato ja yoaniqué chaniqui na. Béroria ca chani quiha.
Ja nécaniqueé:

—Béro sayahi huésti cajoni caniqué. 4Jahué huai sayajahuano tsi huésti huésti ca béro
bahi tapaf xapaquéniqué. Jahd ca béro isa ba pini quiha joxo na. 5Jatsi béro huétsa maxax
mai qui xapaquéniqué, naa iriama ca mai caté no. Tod tsi quiha béro shinahatapiniqué,
oti yama pi mai ini iqui na. © Bari tséquéqué tsi quiha ja méshahaca-caniqué. Tapo
mishni quiha. Ja iqui tsi ja chonicaniqué ré. 7 Jatsi huésti huésti ca béro masa xéréqué
xapaquéniqué ré. Béro ya tsi quiha shinahabéquiniqué masara. Jatsi banahaca cajocohai
ca ja mapaniqué ré. 8 Jama, béro huétsa quiha mai jiaxéni ca qui xapaquéniqué. Bimi ja
saihuacaniqué. Cien ca béro huésti ca maxé saithuaniqué. Maxo huétsa setenta. Maxo
huétsa treinta —néa tsi Jesu nécaniqué.

9 Jatsi,

—Ea nicaxéti xo jatiroha cabo ra —i Jesu niqué nohiria bo qui.

Joné ca chani yoati na
Marcos 4.10-12; Lucas 8.9-10
10]Jatsi Jesu qui jahué rabéti bo bécaniqué.

—;Jénixo tsi toca ca chani noqui yoahai sa? Mi chani cahéyamaqui noa ré —i jaca
niqué.

Jatsi Jest jato québiniqué:

—Mato qui acacaniqué Dios joné ca tiisi ra, naa Dids otohai ca jahué bo yoati na. Jama,
naa chani cahéyamahi quiha nohiria téxé. Jato qui joné quiha. 12Japi jia pi € qui ma
nicano tsi anixéhi quiha ma bichi ca tiisi. Cahéyoixéqui mato ra. Jama, naa ma bichi
ca tiisi pistia ca bénoxéqui mato, nicariayama-piqui na. 13 Ja tsi xo toa néca ca chani
nohiria bo qui chaniquia, nicaxo ja cahéyamacano. 14 Toca tsi jatihuahacaxéhi quiha
Isafas yamabd quénénina jato yoati na. Jabi ja yoani ca tsi xo naa:
“Cahéyamapistiariacaxécani quiha, nicaxo na.

Jasca, tsaya-tsayapama tsi jabija ca jisyamacaxécani quiha.
15 Quéstoria tsi xo naa nohiria ba shinana.
Nicacasyamacani quiha pé.

Bépéquéyamacani quiha ra.

Ja tsi xo toa jabija ca jisyamacaxécani quiha ré.

Ja tsi xo toa nicayoiyamacaxécani quiha ré.
¢Jénahuariahax € qui ri ja bésocana, jénimahuahacaxéna?”
i Isafas yamabo ni quiha jato yoati na.

16 ‘Tama, shoma xo mato ra. Tsaya-tsayapama tsi jabija ca jisqui mato ra. Jasca jia tsi
jabija ca jahué bo nicahi quiha mato pahoqui. 17Jatsi ma shina-bénoyamano ra. Jabi éa
ma jisqué. Jasca, noho chani ma nicaqué. Jabi ma jisi ca jisti bo, naa € acai ca jisti bo
6 quééni quiha huéstima ca Dios Chani yoanish cabo jisxéna. Jasca, ma nicaha ca chani
nicati 6 ja quéécani quiha, nicati métsama jaca nori —néa tsi jahué rabéti bo qui Jesu
nécaniqué.

Ja yoaha ca chani Jest bérohuanina
Marcos 4.13-20; Lucas 8.11-15
18 —Ea nicacana. Jaboqui yoaha ca chani bérohuaxéquia, naa béro sayanish ca chani

yoati na. Ma cahéyoino. 19 Toa bahi tapaf ca béro jascaria tsi xo toa Ibo Dios Chani
cahéyamacanaibo, nicaxo na. Ja nicacano tsi quiha johi quiha Satands. Joxo tsi quiha jato
shina é banaha ca Chani mébihi quiha ré. 2°Jasca, maxax qui sayaha ca béro jascaria tsi xo
nohiria huétsa. Ranixo tsi Dios Chani biriacani quiha, nicaxo na. 2! Jama, naamayamahi
quiha ja chahahuacanaina ré, tapo yama ca jascaria jaca nori iqui na. Dios Chani pi iqui
tsi ténéhi tsi jahari bésotapi-cani quiha pé. 22 Jatsi masa xéréqué sayaha ca béro jascaria
tsi xo nohiria huétsa. Dios Chani nicacani quiha jato ri; jama, Dios quima jato ninihi
quiha maf ca jahué bo, naa jaha ja quéécanaina. Maf ca jahué bo shinacani quiha pé.
Jatsi Dios Chani, naa sayaha ca béro tsiihaqui quiha parata ¢ ja quéécanaina ra. Jasca,
tsithaqui quiha jato ranihuahai ca jahué bo ré. Ja quéshpi tsi jato shina 6 tsi anitimaxéni
tsi xo Dios Chani ra. 23 Jama, mai jiaxéni cato 6 ca sayahaca ca béro jascaria tsi xo nohiria

huétsa, naa Dios Chani nicacanaibo. Nicaxo tsi Dios Chani cahécani quiha ra. Dios bax
saihuacani quiha. Huésti ca maxo tsi xo cien ca saihuahaina. Maxo huétsa tsi xo setenta
ca saihuahaina. Maxo huétsa tsi xo treinta ra —néa tsi Jesu nécaniqué, jahué chani
bérohuahi na.

Trigo bimi naxéréqué ca masara chani

24Jatsi chani huétsa jahué rabéti bo qui Jesti aniqué, naa Dids nohiria copixéhai yoati
na. Ja nécaniqueé:

—Béro jia ca jahué huaf tsi joni sayahai ca jascaria tsi xo Dids otohaina. 25Jama, ibo
oxano tsi baquichd johi quiha ibo qui caxahai cato. Joxo tsi béro yoi sayahi quiha iboba
huaf no pé. Masara ca béro quiha. Jahué trigo naxéréqué tsi quiha toa béro sayahi
quiha pé. Sayahax jabahi quiha. 2¢Jatsi quiha shinahaniqué trigo. Bimijaqué tsi quiha
jisiquiniqué masa ri. 27 Jatsi quiha huai ibo qui yonati bo bécaniqué. Johax, “Béro jia ca
roha no bananiqué huai no pé, taitd. ;Jahuéniahax masajoha sa?” ijacani quiha. 28 Jatsi
ibo nécaniqué: “Tonia masa béro bananiqué pé € qui caxahai cato” iquiina. Jatsi, “;Masa
méxaxéhi ni noara?” iibo qui yonati bo niqué. 29 “Ayamacana. Masa pi méxaqui tsi noho
trigo ri ma méxamitsa ré. 30 Jariapari ja shinahabéquicano. Jatsi tésatiyd tsi ‘Masa pari
méxacana’ ixéquia yonati bo qui. Méxaxo tsi néxacana méshati. Jaquiréqué noho trigo
xobo qui bécahug, tésaxo na” i noho yonati bo qui xéquia —néa tsi Jesu nécaniqué.

Mostaza béro chani
Marcos 4.30-32; Lucas 13.18-19
31Jatsi chani huétsa Jest yoaniqué:

—Huaf tsi béro mishni quiha, naa mostaza béro jon{ bananina. Toa béro jascaria tsi
anixéhi quiha Di6s nohiria bo otohaina. 32 Mishni-mishniria tsi xo naa béro ra. Jama,
shinahaqui tsi pistiama tsi xo jahué jihui ra. Banahaca ca jocohai ca huétsa bo oqué
quiha. Shinahacax jihui manéhi quiha. Jatsi jahué méshi bo 6 tsi paihi quiha isa bo ra —i
Jesu niqué tiisimahi na.

Levadura chani
Lucas 13.20-21

33 Jaquiréqué chani huétsa Jest yoaniqué:

—Harina somo ca ya yoxa téohacai ca levadura jascaria tsi xo Dids otohaina. Tres
medida tsi levadura téohaqui yoxa, harina téqué shapohuaxéna —i Jesu niqué.

Ejemplo bd tsi Jesu chaninina
Marcos 4.33-34
34 Nohiria bo qui chanipama tsi néca ca chani ba roha tsi Jesu chaniniqué. Ejemplo

bo yama tsi ja chaniyamani quiha. 35Jabi ejemplo ba tsi ja chani-chaniniqué, Dios Chani
yoanish caté quénéni ca jatihuaxéna. Jabi Jesu yoati ja yoani tsi xo naa:
“Chani bo, naa ejemplo ba tsi nohiria bo qui chanixéhi quiha.
Chanihax joné ca jahué bo bérohuaxéhi quiha, naa mai néhohuahacanitiya rohari ca
jahué bo” iquiina.
Masara chani Jesu bérohuanina, naa trigo naxéréqué é tsi béro yoi bananina

36 Jatsi toa nohiria huéstima ca Jesu jisbayaniqué. Jisbaya tsi quiha xobo qui ja
jiconiqué. Jatsi jahué doce ca rabéti bo ja qui bécaniqué.

—;Jénihi ni naa trigo huaf ca masara chani sa? Noqui yoahué —i ja qui jaca niqué.

37]Jatsi quiha toa chani Jest bérohuaniqué:

—Ea ti tsi xo toa béro jia ca banahai cato, naa Nohiria Baqué € nori cato. 38 Jatsi
nohiria bo jascaria tsi xo huai. Jatsi, Dios baqué bo tsi xo toa béro jia cabo. Jato otoxéhi
quiha Dios. Jatsi, Satanas baqué bo tsi xo toa béro yoi bo. 39 Jatsi é qui caxahai ca,
naa béro yoi sayanish ca tsi xo Satands. Jatsi tésatiya tsi xo toa xaba réso, naa jaroha
ca bari. Jatsi tésacanaibo tsi xo dngel bo. 40 Méshahacati ca méxahacahai ca masa
jascariaxéhi quiha jaroha ca bari no, € joxéqué no. 4! Noho angel bo raaxéquia. E otohai
cato 4 ca jochamacanaibo, yoixéni ca nohiria bo, tihi cabo aquéquémacaxécani quiha.

42 Aquéquémaxo tsi ténétiya jato niacaxécani quiha, naa chihi qui masa niahai jascaria.
Tod tsi araconacaxécani quiha ra. Jatsi, “Erama. Jishopé” icaxécani quiha ténéhi na.
43 Jama, bari huahuahai jascariaxéhi quiha Dios nohiria bo. Jahépa Dios ya icaxécani
quiha, ja otohai caté no —i Jesu niqué.

Joné ca parata copixéni ca ejemplo
44 —Huai maihuaha ca jahué copixéni cabo jascaria tsi xo Dids otohaina —i Jesu niqué—
. Jabi huai maihuani ca jahuémishni bo joni bérohuaniqué. Bérohuaxo tsi quiha toa jahué
bo maihuatéquéhi quiha, nohiria bd cahéyamano iquish na. Jatsi rani tsi jahué jahué
bo téqué iniahi quiha, parata bixéna. Toa huai copicatsi quiha. Iniaxo tsi quiha huai
copihi quiha, maihuahacani ca jahué copixéniria cabo bixéna —néa tsi Jesu nécaniqué
Dids otohai ca yoati na.

Perla copixéni ca ejemplo
45 —Copixéni ca perla bo mérahai ca comerciante jascaria tsi xo Di6s otohaina —i Jesu
niqué—. Jabi copixéni ca perla bo mérahi cahi quiha joni. 46 Huésti ca perla copixéni ca
jisi quiha. Jiaria ca perla quiha. Jisi tsi jahari jahué xobo qui cahi quiha jahué jahué bo
téqué iniaxéna. Parata bicatsi quiha, toa perla copixéni ca copixéna. Parata bixo copihi
quiha —néa tsi Jesu nécaniqué Dids otohai ca yoati na.

Sani biti nishi ejemplo

47 —Sani biti nishi jascaria tsi xo Dids otohaina —i Jesu niqué—. Jabi ia qui jahué
nishi niahi quiha ibo. Niaxo tsi huéstima ca sani jaméri cabo bichi quiha. 48 Jahué nishi
réaméno tsi mai quémapo qui nishi xéréhi quiha. Jatsi tsahohi quiha ibo jahué sani
topixéna. Jahué caca qui sani jia ca nanéhi quiha. Jama, sani yoi ca niahi quiha. 4°Jabi
tocaxéhi quiha xaba résé no. Bocaxé-cani quiha angel bo jochahuaxéni cabo catiaxéna.
Méstéxéni ca xéréqué & ca yoi cabo aquéquémacaxécani quiha. 50 Aquéquémaxo tsi
horno chihi qui jato niacaxécani quiha. Tod tsi xo huéstima ca ara-aracanaina ra. Tod tsi
“Erama. Jishopé” icaxécani quiha ténéhi na —néa tsi Jesu nécaniqué.

51Jatsi jahué rabéti bo Jest nicaniqué:

—;Naa € yoaha ca jahué bo téqué cahécanai? —iquiina.

Jatsi,

—Jaahué. Cahéqui noa ra —i jaca niqué.

52 Jatsi Jesu jato yoaniqué:

—Rabé ca copixéni ca jahué bo jaya xo jodioba yoba tiisimacanaibo, naa éa banahua-
canaibo. Jariapari ca copixéni ca jahué tsi xo toa Dios Chani yoanish cabd quénénina.
Yoahacaxéti quiha toa chani siri ra. Jasca tobi xo € yoahai ca chani. Yoahacaxéti quiha
naa chani paxa ca ri. Tihi cabo jayacani quiha yoati —néa tsi Jesu nécaniqué.

Jahué yaca Nazaret qui Jesu shishonina
Marcos 6.1-6; Lucas 4.16-30

53 Jabi naa ejemplo bo yoaxo tsi quiha Jesu jisbayaniqué. 54Jisbaya tsi quiha jahari
jahué yaca qui ja caniqué. Toa xo tsi jato catiti xobo xo tsi ja tiisimaniqué. Raténiqué
jahué chani nicanish cabo.

—;Jahuénia ca naatiisijabinisa? ;Jénahuariaxo raca naajistibo aquini pa? —inohiria
bo niqué—. %5 ;Carpintero José baqué ma ni naa ra? Jahué jahéhua Marfa, jahué noma
bo, naa Jacobo, José, Simédn, Judas, tihi cabo cahéqui noa ra. 56 ;Néa tsi racayamayamahi
ni jahué poi maxco bo ri? ;Jahuénia ca naa tiisi ja jabini pa? —i jaca niqué Jesu yoati na.

57 Jatsi pé Jesu pasomaha ja bésocaniqué. Jato qui yoi ja ini quiha. Jatsi Jesu jato
yoaniqué:

—Mai huétsé ca Dios Chani yoati ibo pi chanino tsi ja qui nicayoicani quiha toa ca
nohiria ra. Jama, jahué maf ca nohiria bo qui ja chanipino tsi ja qui nicayamahi quiha
jahué yacata cabo, jahué xobé cabo ri. Jato qui yoi quiha jahué chani ré —néa tsi Jesu
nécaniqué jahué yacata ca nohiria bo yoati na.

58 Japi jahué yacata xo tsi jisti huéstima cabo ja ayamani quiha ré, ja qui ja chitimiya-
macani iqui na.

14

Ashimati ibo Juan nanina
Marcos 6.14-29; Lucas 9.7-9

1Toatiyd tsi quiha chama-chamaria Herodés nicaniqué Jesu yoati na. Nicahax,

2 —Ashimati ibo Juan yamabo tsi xo toa ra. Tonia ja bésotéquéyaméqué iquia ra. Ja tsi
X0 toa jisti bo ati métsa xo toa joni tia —i Herodes niqué jahué yonati bo qui.

3 Jabi siri tsi soldado bo Herodés raani quiha Juan qui tsamiti. Tsamixo tsi quiha preso
qui ja nanéni quiha, Herodias, naa jahué noma Felipe ahui tahéxo na. 4Jasca, pasiyamani
quiha Juan.

—Anoma tsi xo toa mi noma ahui bichiina, mi ahui iti —i ja qui Juan paoni quiha.

5Ja iqui tsi Herodés Juan acasniqué. Jama, jodiobo qui ja raquéni quiha “Dios Chani
yoati ibo-iboria xo Juan” i nohiria bo ni quéshpi na.

¢ Jatsi Herodes coni bari tséquéqué tsi quiha Herodias jahi pabéniqué quétsocani ca
nohiria bésojé no. Chama Herodes qui jiaria quiha ja pabéhaina. 7 Rani tsi quiha jahi
pistia qui Herodes nécaniqué:

—Mia parayamaquia. Jahuécara ca, naa jaha mi quééhai ca mi qui axéquia ra —iquiina.

8 Jatsi quiha jahué jahéhua ya pari ja chaninaniqué, jahué yoba nicaxéna. Nicahax,

—Ashimati ibo Juan mapo € qui ahué ra, ratd no —i chama Herodes qui ja niqué pé.

9 Jatsi quiha Herodes cohuéniqué nicahax na. Jama, nohiria bo bésojé “Mia paraya-
maquia ra” i ja ni iqui tsi jahué yonati bo ja raaniqué Juan mapo biti. 10Jatsi quiha
Juan mapo ja téquéésacaniqué ré preso xo na. ! Téquéésaxo tsi jahari jahué mapo
ja bécaniqué ratd no. Xotaco qui ja acani quiha. Jatsi jahué jahéhua qui ja boniqué.
12Jaquiréqué quiha Juan yora jahué rabéti b biniqué maihuaxéna. Maihuahax Jesu qui
ja bocaniqué yoaxéna.

Cinco mil ca nohiria Jesi pimanina
Marcos 6.30-44; Lucas 9.10-17; Juan 6.1-14

13 Juan naméni nicahax Jesu jisbayaniqué notf no. Jisbaya tsi quiha nohiria yama ca
iti qui ja caniqué jamé icatsi na. Cohué ja ini quiha. Jama, ja cahai ca yoati tsi nohiria ba
nicaniqué ré. Nicaxo tsi quiha jato yaca bo jajisbayacaniqué Jesu banahuaxéna. Mai tsija
bocani quiha. 14Jatsi noti ax témahinaxo tsi quiha tod ca mani ca nohiria bo Jest jisniqué.
Manahi ja icani quiha. Jato noiqui tsi quiha jato anomaria cabo ja jénimahuaniqué.

15 Jatsi yata tsi quiha ja qui jahué rabéti bo bécaniqué. Bécanax,

—Caqué bari ra. Yama tsi xo xobo bo néa no ré. Nohiria bo jahari raahug, yaca bo xo
tsi piti ja copicano iquish na —i Jesu qui jaca niqué.

16 Jatsi,

—Ja boyamacati xo. ;Japa mato tsa ni? Jato pimacana —i jahué rabéti bo qui Jesu
niqué.

17Jatsi ja québicaniqué:

—Cinco ca mapari bo, dos ca sanino, tihi roha jaya xo noa ra piti —iquiina.

18 Jatsi,

—E qui acahué —i Jesu niqué.

19 Jatsi nohiria Jest tsahomayoniqué huasi no. Tsahomaxo tsi quiha cinco ca mapari
bo, dos ca sanino, tihi cabo Jest biniqué. Bichi tsi quiha mana qui tsayapama tsi “Gracias”
i Dios qui ja niqué piti quéshpi na. Jatsi mapari ja téxénamaniqué. Téxénamaxo tsi
quiha jahué rabéti bo qui ja méaniqué nohiria bo qui taati. 20 Jatsi piniqué nohiria
téqué. Ja séyacaniqué. Jaquiréqué pihama ca quési bo ja catiacaniqué. Doce ca caca
quiha ja réacani quiha. 2! Jabi cinco mil ca joni bo ini quiha, naa mapari picanaibo.
Tocahacayamani quiha yoxa bo, xocobo, tihi cabo ra.

Jéné cacha Jesu conina
Marcos 6.45-52; Juan 6.16-21

22 Jatsi noti qui jahué rabéti bo Jest jicomaniqué, ja bébo ia ja shitacano iquish na.
Jasca, nohiria téqué jahari jato xobo qui ja raaniqué. 23 Raahax tsi quiha maca bo qui ja
caniqué jamé no. Tod tsi ja béhoxcasni quiha. Cahax toa tsi jamé ja iniqué. 24Jasca, tod ja
no tsi quiha quémapo basi, naa ia népax tsi quiha jahué rabéti bo iniqué notf no. Tod tsi
quiha choca jato noti niahi iniqué ré, yoshi xotohai ca béchd ja icani quéshpi na. 25 Jabi
patiari quéonox pari no tsi jato qui Jesu caniqué. Jéné tsi ja coni quiha. 26 Jatsi jén'é' tsija
cohai jisi tsi ja raquécaniqué, bérocamaqui quéscahuahi na.

—Bérocamaqui ré —iria tsi jaca niqué, raquéhi na.

27 Jatsi jato qui Jesu chanitapiniqué:

—Chamacana. Ea yoi xo naa. Raquéyamacana —iquiina.

28 Jatsi Pedro chaniniqué:

—Mia pi yoi no tsi éa quénahué, Iboba. Jéné tsi mi qui & jono ra —iquiina.

29 Jatsi,

—Johué —i Pedro qui Jesu niqué.

Jatsi noti Pedro huajaniqué. Jéné tsi tapitsi quiha ja niqué ra Jesu qui. 3° Capama
tsi quiha yoshi xotoriahai ca ja tsaya-tsayaniqué. Tsayahax ja raquéniqué. Jatsi
jétéquétsijaniqué ra. Jatsi ja quénanique:

—Ea mébihué, Ibobd —iquiina.

31Jatsi quiha jahué méqué Jesu bitapiniqué mébixéna. Mébihax,

—Iriama tsi xo € qui mi chitimihaina ré. ;Jénihax tsi € qui mi chitimiyoiyamaha? —i
ja qui Jesu niqué.

32 Jaquiréqué noti qui ja jicocaniqué. Janacatapini quiha yoshi xotohaina ra. 33 Jatsi
Jesu bésojé tsi noti ca joni bo méniniqué. Ménihax,

—Dios Baqué yoi xo mia ra —i jaca niqué.

Genesarét ca iquicanaibo Jesu jénimahuanina
Marcos 6.53-56
34]Jatsi quiha ia ja shitacaniqué, naa Jesu, jahué rabéti bo. Shitaxo tsi quiha Genesaret

mai qui ja rérécaniqué. 35 Tod ca nohiria ba Jesu cahétapini quiha. Cahéxo tsi quiha
bamaxoma tsi chani ja raacaniqué toa ca mai ca nohiria bo qui. Jatsi iquicanaibo, anoma
cabo, tihi cabo ja qui bécaniqué jénimahuahacaxéna. 3¢Jasca, jahué sahuéti quépé ja
motsacascani quiha,

—¢Motsapi? —iquiina.

Jatsi jénimahuahacaniqué jahué sahuéti motsanish cabo téqué ra.

15

Nohiria jochamahai cato
Marcos 7.1-23

1Jatsi jodioba chama bo, yoba tiisimacanaibo, tihi cabo bécaniqué Jerusalén ax na. Ja
bécana ca tsi Jesu ja nicacaniqué:

2 —;Jénixo tsi noba réquéyamaba jabi bo ayamacahi ni mi rabéti bo ra? Méchocoya-
macani quiha pé, oriquinox pari —i Jesu qui jaca niqué.

3 Jatsi Jesu jato québiniqué:

—;Jénixo tsi Dios yoba nicayamacanai ra mato ri? Dios yoba mato qui oqué tsi xo
mato jabi bo pé. 4]Jabi “Mato jahépa bo, mato jahéhua bo, tihi cabo noicana” i Dios ni
quiha. Jasca, “Naméhacati xo toa jahué jahépa jahué jahéhua ranihai cato” i Dios ni
quiha. 5Jama, mato qui jénima tsi xo mato noitiria ca nabo mébiyamahaina ré. Mato
nabo qui nécaqui mato pé: “Jishopé. Mato mébitimaxéni xo noa ré, Dios qui mato parata
no aquitaha quéshpi na” i mato nabo quii quiha mato ra. Jabi tocaqui mato pé, jato
mébicasyamahi na. ¢Jatsi mato nabo mébiyamaqui mato pé. Mato qui jénima tsi xo toca
ca ma chanihaina ré. Anoma quiha. Toca tsi Dios yoba chahahuayamaqui mato ra, mato

jabi bo banahuacatsi na. 7Jatsi quiamisxéni xo mato iquia. Mato yoati tsi chaniqui tsi

Isafas yamabd parayamani quiha ra.

8“ ‘Chaniqui tsi jia tsi éa ocahuacani quiha naa nohiria, jama, éa basi jato shina nori’ i
Dios ni quiha.

9 Jasca, ‘Mabhitsa € qui aracani quiha. “Dios yoba tsi xo naa” icani quiha pé, tiisimahi na,
jato mahitsa ca yoba nori’ ii quiha Dios”

néa tsi quiha Isafas yamabo nécaniqué mato yoati na —i jodioba chama bo qui Jesu niqué

québihi na.

10 Jaquiréqué Jesd nohiria bo quénaniqué. Quénahax,

—Ea nicacana. Ma cahéno ra. 1 Nohiria jochamayamahi quiha ja pihaina ra. Jama,
nohiria jochamahai ca tsi xo toa yoi ca ja chanihaina, yoi ca ja shinahaina. Tihi tsi xo toa
ja jochamahaina —i jato qui Jesu niqué.

12Jatsi quiha jahué rabéti bo ja qui bécaniqué. Béhax tsi,
~ —Bécanish ca chama bo mi caxahuaqué pé. Jato qui yoi quiha mi yoahana —i Jesu qui
jaca niqué.

13 Jatsi quiha Jesu jato québiniqué:

—Dios yoba ma xo toa ja tiisimacanina ra; nohiria yoba yoi roha nori. Naamaya-
maxéhi quiha toa ra. Quéyohacaxéhi quiha ja tiisimacanaina. 14 Jatsi jato qui shina-
huéjéyamacana. Béco ca réquéniniti ibo bo ca xo ra. Béco ca jon{ pi béco ca nohiria
mépino tsi naporoquini qui paquécaxécani quiha jato téquéta ra. Jabi toca tsi ca xo —i
Jesu niqué jodioba chama bo yoati na.

15 Jatsi Pedro chaniniqué:

—No joma mi yoaha ca chani ré. Mi chani bérohuahué —iquiina.

16Jatsi Jest chaniniqué:

—;Cahéyamahi ni mato ri pa? 17 Mato poco ax paquéhi quiha ma pihaina. 18 Jama,
nohiria shina yoi ca quima ax johi quiha yoixéni ca chanihaina. Ja tsi xo toa nohiria
jochamahainara. 1°Jasca, nohiria shina ax johi quiha yoi ca shinahai ri. Yoi ca pi shinaqui
tsi anoma ca axéhi quiha ra. Shina yoi iqui tsi tobi xo ati ibo bo. Tobi quiha joni huétsa
ahui bichiina. Tobi quiha anoma ca chotahaina, quiahaina, ranimis-haina. 20 Nohiria
jochamabhai ca tsi xo toa bo iquia ra. Jama, méchocoxoma pi no pino tsi no jochahai ca
quéscahuacani quiha pé. Jama, nohiria yoihuayamahi quiha toa méchocoyamahaina ra
—néa tsi Jesu nécaniqué jahué rabéti bo qui.

Carayana ca yoxa Jesu qui canina
Marcos 7.24-30

21 Toa ax riquihax tsi quiha basima ca Tiro, Sidén mai qui Jesu caniqué. 22 Jabi tod
ca racanish ca yoxa Jesu qui joniqué. Carayana ja ini quiha; naa cananeabo icanai cato.
Johax,

—Ea shinahué, Iboba, chama David yamaba chahitaxocoba. Noitiria tsi xo noho jahini
ré. Yoshi jaya xo ra. Ténémahi quiha; anoma quiha —i Jesu qui ja niqué.

23 Québiyamaniqué Jesu nicaxo na. Jatsi quiha ja qui jahué rabéti bo bécaniqué. Béhax,

—Naa yoxa raahué. Jari noqui banahuahi quiha pé. Anoma xo ja pacots-huahaina ra
—i Jesu qui jaca niqué.

24Jatsi quiha yoxa qui Jesu chaniniqué:

—Israél ca nohiria qui roha & raahacaniqué mébiti, bénohai ca oveja bo jascaria jaca
nori iqui na —iquiina.

25 Ja yoani ca nicahax tsi quiha ja bésojé tsi carayana yoxa méniniqué johax na.
Bénapama tsi,

—Ea mébihué ra, Iboba —i ja qui yoxa niqué.

26Jatsi quiha yoxa qui Jesu chanitéquéniqué:

—Noba jabi pasomaha tsi xo carayanabo mébihaina ra; naa noba mapari ina bo qui
niahai jascaria nori —iquiina.

27 Jatsi quiha yoxd Jesu québiniqué:

—Jabija, Taitd. Yoiria ca carayana ca roha ca éa xo naa ra, jama, jjato chama mesa
quima ax paquéhax ca quéxé mishni bo piyamayamahi ni ina bo ra? Jatsi éa shinahué ra
—iJesu qui ja niqué.

28 Japi Jesu québiniqué:

—Jiaria tsi xo toa é qui mi chitimihaina, yoxd. Mi bax acacaxéhi quiha jaha mi
quééhaina iquia —iquiina.

Jatsi jénimaritsiniqué jahué jahini ra.

Huéstima ca noitiria cabo Jesu jénimahuanina

29 Toanahax riquicaya tsi quiha ia Galilea tsi Jesu quénibonaniqué. Quénihax maca ja
témahinaniqué. Jatsi ja tsahoniqué. 3°Jatsi ja qui bécaniqué nohiria misco. Ja qui huico
yoi bo, béco cabo, yora choni jaya cabo, pasoyamacanaibo, iquicanaibo, tihi cabo quiha
jabécaniqué. Béxo tsi quiha Jesu tahé tsi jato ja janacaniqué ja jénimahuano. Jatsi quiha
Jesu jato jénimahuaniqué. Chanitsi jaro cabo ni quiha. Jénimahuahacani quiha yora yoi
jaya cabo. Tapini quiha huico yoi cabo. Taisni quiha béco cabo ra. 3! Jisi tsi nohiria bo
raténiqué. Jatsi Israél ca Dios nohiria bd ocahuaniqué raniqui na.

Cuatro mil ca nohiria Jesui pimanina
Marcos 8.1-10

32Jatsi quiha jahué rabéti bo Jesu quénaniqué.

—Noitiria tsi xo naa nohiria bo ré. Tres bari no tsi é béta-jacaqué. Yama tsi xo ja
picanaina ré. Paxnacani quiha ra. Toca tsi jato xobo qui raacasyamaxo éara, ja résocana-
camitsa iqui na —néa tsi Jesu nécaniqué jahué rabéti bo qui.

33 Jatsi,

—;Jénahuariaxo raca jato bax mapari no bina ra? Xobo yama ca iti tsi xo naa ra —i ja
qui jahué rabéti bo niqué.

34Jatsi quiha,

—;Jahué tihi ca mapari jaya ni mato? —i jato qui Jesu niqué.

Jatsi,

—Siete ca mapari, rabé roha ca sani mishni bo, tihi roha jaya xo noa ré —i jaca niqué.

35 Jatsi mai tsi quiha Jest nohiria bo tsahomaniqué. 3¢ Tsahomaxo tsi quiha siete
ca mapari bo, sani mishni bo, tihi cabo Jest biniqué. Bichi tsi quiha “Gracias” i Dios
qui ja niqué, piti quéshpi na. Jaquiréqué mapari, sani bo, tihi cabo ja téxénamaniqué.
Téxénamaxo tsi quiha jahué rabéti bo qui ja aniqué nohiria qui ja méacano. Jatsi nohiria
huéstima ca qui ja méacaniqué piti. 37 Piniqué nohiria téqué. Ja séyayocaniqué. Ja
picaqué tsi quiha pihama ca quési mishni bo ja topiyocaniqué. Jatsi siete ca caca ja
réacaniqué pa. 38 Jabi cuatro mil ca joni bo pimahacani quiha. Tocahama ini quiha
yoxa bo, xocobo ri. 39 Jaquiréqué jato xobo qui jahari Jesu raaniqué. Raahax noti qui
jajiconiqué. Jicohax Magdala icanai ca mai qui Jesu caniqué.

16

Mana cajisti jodioba chama bd jiscasnina
Marcos 8.11-13; Lucas 12.54-56

1Jatsi jodioba chama bo Jesu qui bécaniqué tanamaxéna. Joi ja méracascani quiha ja
qui quésocatsi na. Ja iqui tsi,

—Jisti no bax mi ano ra. Jisti pi mi ano tsi mia chahahuaxéqui noa ra —i ja qui jaca
niqué tanamaxéna.

2 Jatsi néca tsi Jesu jato québiniqué:

—Naipd ca jisti bo cahéxéni xo mato ra. “Jiasharihi quiha” ii quiha mato, yata tsi
xabaria ca nai jisi na. 3 Jasca, “Jopaima xo oi ra” iqui mato baquishmari tsi tsémoria
ca xabaria ca nai jisi na. Jabi nai tsaya-tsayaqui tsi oi johai ca, yota johai ca, tihi cabo
cahériaqui mato ra; jama, mato xéréqué ¢ ca jénipihai ca cahéyamaqui mato iquia.
4 Anomaria tsi xo naa jaboqui bésocanaibo ra. Dios cahétimaxéni ca xo ra. “No bax mana
ca jisti mi ano” ii quiha mato. Ayamaxéquia ra, € qui ma chitimiyamahai iqui na. Jama,

huésti ca jisti roha mato qui acacaxéhi quiha, Dios chama jaya ca € nori ca ma cahéno
iquish na. Tres bari no tsi mai xara ixéquia. Jaquiréqué tséquéxéquia Jonds yamabo
tséquéni jascaria —néa tsi Jesu nécaniqué jodioba chama bo qui.

Jatsi jato ja jisbayaniqué.

Jodioba chama bo qui jahué rabéti bo Jesu quiniamanina
Marcos 8.14-21

5 Jatsi quiha ia rabéquéx ca qui ja shitacaniqué. Shitahax,

—Jishopé. Mapari piti no shina-bénoqué ré —i jahué rabéti bo niqué.

¢ Jatsi quiha,

—Jodioba chama bo qui quiniacaxécahué; mapari levadura jascaria ca xo pé —i jato
qui Jesu niqué.

7 Jatsi jato xéréqué tsi chaninatsijacaniqué:

—Toca tsi chanihi quiha pé, mapari no shina-bénoha iqui na —iquiina.

8 Jabi ja chaninacanai ca Jest cahéniqué. Cahéhax ja nécaniqué:

—;Jénihax joi i-icanai ré, naa ma shina-bénoha ca mapari yoati na? Iriama tsi xo € qui
ma chitimihaina ré. 9 ;Jari cahéyamahi ni mato pa? Shinaparicahué. ;Cinco ca mapar{
tsi cinco mil ca joni bo € pimayamahitaha? Jaquiréqué, ;doce ca caca ma réayamahita?
10Jasca, jsiete ca mapari tsi cuatro mil ca joni bo é piyamayaméta? Jaquiréqué, ;siete
ca caca ma réayamayaméta? 11 ;Jéniriahax € yoahai ca cahéyoiyamacanai sa? Mapari

yoi yoati chaniyamaquia. Jodioba chama bo qui quiniacaxécahué iquia; mapari levadura
jascaria ca jaca nori —néa tsi jato qui Jesu nécaniqué.

12 Jatsi jodioba yoiria ca yoba qui ja quiniacaxéti nori ca ja cahécaniqué; mapari
levadura yoati ja chaniyamaha nori.

“Dios Baqué xo mia” i Pedro nina
Marcos 8.27-30; Lucas 9.18-21

13 Jatsi quiha Cesared ca Filipo yaca qui Jesu cahéniqué. Cahéxo tsi quiha jahué rabéti
bo ja nicaniqué:

—;Tsohué ni éa? ;Jénihi ni nohiria bo éa yoati na? —iquiina.

147Jatsi quiha jahué rabéti ba québiniqué:

—“Ashimanish ca Juan yamabo péré xo mia” ii quiha huésti huésti ca nohiria. Jasca,
“Elfas yamabo xo mia” ii quiha nohiria huétsa. Jasca, “Tonia Jeremias yamabo; ;Dios
Chani yoanish ca huétsa ma ni?” ii quiha huétsa bo —i Jesu qui jaca niqué.

15Jatsi jato Jesu nicaniqué:

—;Japa mato tsa ni? ;Tsohué ni éa yoi? —iquiina.

16 Jatsi,

—Dios raahacanish ca Xabahamati Ibo xo mia ra; Bésohai ca Dios Baqué mi nori —i
Pedro niqué.

17Jatsi Jest québiniqué:

—Shoma xo mia Simén, Jonds baqué. Jabija tsi xo toa mi yoahana. Dios baqué & nori
ca mia cahémaqué noho naipd ca Jahépa. Nohiria b4 yoahai ma xo toa mi shinahaina
ra. 18 Mi yoaha iqui tsi nicaparihué. Maxa-maxaria xo mia Pedrd. Jabi tocahi quiha mi
jané. Mia cacha noho iglesia axéquia. Bébohacatimaxéni ixéhi quiha ra, naa toa é qui
chitimicaxécanaibo. Jato béboyamaxéhi quiha Satanas chama ra. 19 Jasca, mi qui mana
ca chama axéquia, chitimicaxécanaibo réquéniniti. Jato yobaxéqui mia ra. Toatiy4 tsi,
“Jénima tsi xo toa jabi ma acaina” i pi mi no tsi jénimaxéhi quiha ja acanaina mana ca
Dios qui. Jasca, “Anoma tsi xo toa acaina” i pi jato qui mi no tsi tocaxéhi quiha Dios ri.
Tocaxéti quiha mi yoba —néa tsi Pedro qui Jesu nécaniqué.

20 Jatsi jahué rabéti bo Jest yobaniqué, nohiria bo Xabahamati Ibo-iboria ja iqui ca ja
yoayamacano.

Ja résoxéhai yoati tsi Jesu chaninina
Marcos 8.31; 9.1; Lucas 9.22-27

_?1Jaquiréqué quiha béroria tsi jahué rabéti bo qui chaniti Jest chitahéhuaniqué. Ja
nécaniqué:

—Jerusalén qui € cati xo. Toa xo tsi éa ténémacaxécani quiha yosibo, arati ibo-iboria
bo, Dios yoba tiisimacanaibo. Ea namécaxécani quiha ra. Jama, tres bari quiréqué
bésotéquéxéquia —i jato qui Jesu niqué.

22 Nicaxo tsi quiha Pedré Jesu aquéquémaniqué, jamé ca ja qui chanixéna. Jatsi Jesu
raahatsijahuaniqué.

—Dios qui yoi tsi xo toa mi yoahana ra. Anoma quiha. Mi résoyamano iquia —i ja qui
Pedro niqué.

23 Jatsi Pedro quiri bésohax tsi,

—Cata, Satands. Jochati éa tanamaqui mia pé. Dids shinahai ca jasca ma xo toa mi
shinahaina ra, joni shinahai jasca nori —i ja qui Jesu niqué.

24Jatsi quiha jahué rabéti bo Jest yobaniqué:

—Ea banahuapicasqui tsi ma acatsai ca ma shinayamaxéti xo. Mato cruz ma iacano.
laxo éa ma banahuano. 25 Jabi xabahamahacayamaxéhi quiha toa jahué noma jabi
6 quéémisxéni cato. Jama, xabahamahacaxéhi quiha éa iqui tsi jahué noma jabi
chihohuahai cato. Bébo-béboriaxéhi quiha ra. 26 Jabi jatiroha ca maf ca jahué bo nohiria
bébomitsa; jama, ténétiya pi qui caqui tsi ;jahué raca ja bébona? Noitiria ca tsi xo toa.
Tocapiqui tsi jjénahuariaxo joni ana, bésotéquéxéna? 27 Jatsi quiniacaxécahué. Noho
Jahépd oqué tsi joxéquia ra, noho dngel bo ya. Joxo tsi toa bari tsi jatiroha ca nohiria
copixéquia ja acani quéshpi na. 28 Mato parayamaquia. Ma résonox pari no tsi noho
oqué, noho chama, tihi cabo jisxéqui mato huésti huésti cabo, rey jascaria tsi € joxéqué
no —i Jesu niqué jahué rabéti bo yobahi na.

17

Jahué oqué Jest jismanina
Marcos 9.2-13; Lucas 9.28-36
1 Seis bari quiréqué quiha Pedro, Jacobo, Juan, tihi cabo maca qui Jest boniqué jato

béta jaméxéna. 2Bohax tsi quiha jahué jaria rarinaniqué jato bésojé no. Bari jascaria
jahué bémana huahuani quiha. Jasca, joxonariani quiha jahué sahuéti, huéa jascaria.
3Jatsi quiha tod tsi jisiquiniqué Moisés yamabo, Elias yamabo. Tihi quiha. Jesu ya chanihi
quiha ja icaniqué. 4Jatsi quiha Jesu qui Pedré chaniniqué:

—Noqui jiaria tsi xo néd no iquiina. Néa xo tsi tres ca tapas axéquia ra. Huésti mi-
na, huésti Moisés yamaba-na, huésti Elfas yamabd-na ra. ;Mi qui jia ni? —néa tsi quiha
Pedro nécaniqué.
~ 5 Chanijano tsi quiha bajrahai ca tsémé jato mapaniqué. Jatsi tsémo xéréqué 6 ca joi
ja nicacaniqué:

—Noho Baqué tsi xo naa ra. Noiquia ra. E qui jia tsi xo toa ja acaina ra. Nicacana ra —i
joi niqué jato qui.

¢ Jatsi quiha jahué rabéti bo raquéniqué joi nicahax na. Mai qui ja paquécaniqué jato
bémana mai quiri. 7Jatsi jato qui Jesu caniqué. Caxo tsi jato ja motsaniqué.

—Joicana. Raquéyamacana —i jato qui ja niqué.

8 Jatsi bépéquéqui tsi quiha Jesu roha ja jiscaniqué. Jamépistia ja ini quiha.

9 Jaquiréqué macana rénichipama tsi jahué rabéti bo Jest yobaniqué:

—Bépacana. Majisi cajahué bo nohiria bo jari yoayamacana. Jariapari é bésotéquéxéti
X0 ra, naa Nohiria Baqué € nori cato —i jato qui ja niqué.

10Jatsi quiha jahué rabéti bd nicaniqué:

—Xabahamati Ibo jonox pari no tsi joxéti quiha Elfas ii quiha noba yoba tiisimacanaibo
ra. ;Jénihini? —i Jesu qui jaca niqué.

1Jatsi Jest jato québiniqué:

—Jabija tsi xo toa ja yoacanaina ra. Jariapari joxéti xo Elfas, jatiroha ca rohahuaxéna.
12 Jama, joniqué Elfas iquia ra. Ja joqué tsi nohiria ba cahéyamaniqué ré. Jasca, ja

yosicaniqué pé. Jascaria tsi €a, naa Nohiria Baqué ca ténémacaxécani quiha —i jato qui
janiqué.

13 Jatsi nohiria ashimanish ca Juan yamabo yoati tsi Jesu chaniha nori ca jahué rabéti
ba cahéniqué.

Yoyo jaya ca baqué Jesu jénimahuanina
Marcos 9.14-29; Lucas 9.37-43

14 Nohiria misco qui ja cahécaqué tsi quiha Jesu qui joni joniqué. Johax tsi Jesu bésojé
tsi ja méniniqué.

15 —Noho baqué shinahug, Iboba. Yoyo jaya xo ré. Anomaria tsi xo jahué pahé.
Huéstima tsi chihi, jéné, tihi cabo qui paquéhi quiha ré. 16 Mi rabéti bo qui noho baqué
€ béqué, ja jénimahuacano. Atimaxéni ca xo ré —néa tsi Jesu qui joni nécaniqué.

17 Jatsi Jesu chaniniqué:

—Chahahuatimaxéniria ca yosaxéni ca nohiria xo mato ra. ;Jahué tihi tsi mato qui
yosaxéhi ni éa ré? Jahué baqué néri bécana ra —i Jesu niqué.

18 Jatsi quiha baqué 6 ca yoshi Jest raahaniqué. Raahajahuaqué tsi quiha baqué quima
yoshi tséquéniqué. Jénimatapiniqué baqué.

19Jaquiréqué Jesu jahué rabéti bd nicaniqué jamé ja iqué no:

—;Jénixo tsi jahué yoshi tsécanoma no iqui ré? —i ja qui jaca niqué.

20-21Jatsi Jesu nécaniqué:

—E qui ma chitimiyamayoicanai iqui na. Mato parayamaquia. Aniyamahi quiha é qui
ma chitimihaina ré. Jabi banahacanox pari tsi quiha mishni-mishniria tsi xo mostaza
béro. Jama, ani-aniriahi quiha toa jocohai cato. Chahitaxéni manéhi quiha. Jabi mostaza
jocohai ca jascaria pi € qui ma chitimihai ca anino tsi anomariaxéhi quiha ma acaina ra.

Jatsi, “Toa tsi cata” i pi naa maca qui ma no tsi caxéhi quiha ra —néa tsi Jesu jato qui
nécanique.

Ja nahai yoati tsi Jesu chanitéquénina
Marcos 9.30-32; Lucas 9.43-45
22 Jaquiréqué bari huétsa tsi jahué rabéti bo catiqué tsi quiha jato qui Jesu nécaniqué.
—Nohiria caxaxéniria cabo qui é méahacaxéti xo. Jatsi €a, naa Nohiria Baqué nori ca
acaxécani quiha ra. Jama, tres bari quiréqué bésotéquéxéquia ra —i ja niqué.
23 Jatsi jahué rabéti bo cohuénaniqué nicahax na.

Arati xobo qui impuesto Jesu copinina

24 Jabi Capernaum mai qui ja cahécaqué tsi quiha Pedro qui impuesto bicanaibo
bécaniqué jato arati xobo ax na.

—;Arati xobo qui impuesto copiyamahi ni mato chama sa? —i Pedro qui jaca niqué.

25 Jatsi,

—;Ocamani? —i jato qui Pedro niqué.

Jatsi quiha xobo qui Pedro jiconiqué Jesu yoaxéna. Jama, ja chaninox pari no tsi Jesu
ja qui chaniniqué:

—;Jahué shinahai, Simén? ;Tsohué quima parata bichi ni maf ca chama bo? ;Jabé
nohiria bo quima ni? ;Carayanabo quima ni? —i ja niqué.

26 Jatsi,

—Carayanabo tsi xo toa impuesto acaina ra. Jato jabi quiha —i Pedro niqué.

—Jabija tsi xo toa mi yoahana. Jatsi jato qui parata no ayamati xo pa, Diés-na bo no
nori iqui na; carayanabo no nomari. 27 Maj. Jato no caxahuayamano. Parata 6 pasocani
quiha. Japi ia qui cata. Toa xo tsi huéti nishi niahué. Jariapari ca sani bichi tsi japécahué.
Tod ca parata copixéni ca jisxéqui mia. Bihué. Impuesto bicanaibo qui toa parata ahué.
Mi impuesto, noho impuesto, tihi cabo mi copino —néa tsi Pedro qui Jesu nécaniqué.

18

; Tsohué ni toa oqué-oquéria cato?
Marcos 9.33-37; Lucas 9.46-48

1 Toatiya tsi Jesu qui béxo tsi jahué rabéti ba nicaniqué:

—;Tsohué ni toa Dids otohai catd ca oqué cato? —iquiina.

Z Jatsi quiha baqué pistia Jesi quénaniqué ja qui ja jono. Quénaxo tsi quiha jato
xéréqué tsi baqué pistia ja niimaniqué. 3 Niimahax ja nécaniqué:

—Mato parayamaquia ra. Xocobo jascaria ma manéti xo ra, Dids otohai ca qui jicocatsi
na. Xocobo jascaria pi Dios quiri bésoyamahi tsi jicopistiayamariaxéqui mato iquia. * Naa
xocobo jascaria ma manéti xo. Iriama ca pi ma manéno tsi mato oquéhuaxéhi quiha
Dids ja otohai cato xo na. > Jasca, noho jané tahéxo pi néca ca baqué joihuaqui tsi éa ri
joihuaqui mato ra —i jahué rabéti bo qui Jesu niqué—.

Jocha qui paquéhaina
Marcos 9.42-48; Lucas 17.1-2

6 ‘Jabi jia tsi € qui chitimicani quiha naa xocobo ra. Japi noitiriaxéhi quiha & quima
néca cabo bésomahai cato iquia. Anomariaxéhi quiha jahué copi ra. Némi ca ia
qui tsi térotamé ca rénéti maxax ya ja niahacaxéti xo iquia. Jama, oqué-oquéria ca
copi bixéhi quiha toa joni ra. 7 Jabi noitiria tsi xo nohiria téqué. Dios quima casoti
tanamahacacaxécani quiha ra, jochati. Jama, noiti-noitiria tsi xo toa nohiria é quima
casomahai cato. Anomariaxéhi quiha jahué copi ra.

8 ‘Mato méquéné pi mato jochamano tsi méréésicahué. Jasca, mato tahé pi mato
jochamano tsi joréésicahué. Néama niacahué. Oqué tsi xo toa méréxto joréxto tsi nai
qui cahaina. Noitiria tsi xo toa ténétiya qui niahacahaina méqué, tahé, tihi cabo ya.
9 Jasca, mato béré pi mato jochamano tsi bétséquécahué. Néama niacahué. Oqué tsi
x0 toa huésti ca béro ya nai qui cahaina. Noitiria tsi xo toa ténétiya qui rabé ca béro ya
niahacahaina.

Bénonish ca oveja
Lucas 15.3-7
10 ‘Quiniacaxécahué. “Anoma tsi xo naa xocobo mishni bo” iyamacana ra. Tobi xo jato
angel bo ra, naa noho Jahépa bésojé roha mani cabo. 11 Jabi mai qui € joniqué béno cabo
xabahamaxéna.
12¢;7ahué shinacanai? ;Jénahuaxéhi ni oveja ibo, naa cien ca oveja jaya cato? Huésti

ca oveja pi bénono tsi ;noventa y nueve cabo jisbayayamayamaxéhi ni ibo, jahué oveja
huésti ca méraxéna? Bénohax ca oveja méraxéhi quiha ra. 13 Bichi tsi rani-ranihi quiha.
Naa huésti ca oveja tahéhax tsi anomaria tsi xo toa ja ranihaina. Naa huésti ca oveja
quéshpi tsi ranihi quiha; naa noventa y nueve cabo quéshpi oqué ja nori. 14Jascaria tsi
huésti ca xocobo mishni bénocasyama xo mato naipa ca Jahépa ri.

Nobé jochahai ca xaté
Lucas 17.3
15 ‘Mato pasomaha pi mabé xaté jochano tsi jamé tsi ja qui bocata, yoi ca ja aca ca

jismaxéna. Mato pi ja nicano tsi jia tsi mato béta rabénaxéhi quiha. 16 Jama, mato qui pi
ja nicayamano tsi huésti huésti ca xaté huétsa bo ja qui cati xo, ja qui ma quésocanai ca
nicaxéna. Japi oqué tsi xo toa huésti huésti ca xaté huétsa jayahaina, ja nicacano jato ri.
Jabija pi no tsi ja qui quésocaxécani quiha jato ri. 17 Jama, mato qui pi ja nicayamano tsi
iglesid ca nohiria qui yoacahué. Ja qui ja quésocano jato ri ra. Jabi iglesid ca nohiria
qui pi jari ja nicayamano tsi ja béta rabénayamacana. Ja béta chaniyamacana, Dios
cahétimaxéniria ca jochahuaxéniria ja nori iqui na ra.

Dios xocobo yobahaina
18 ‘Mato parayamaquia. Chama mato qui axéquia nohiria bo yobati. Dios qui jia tsi
X0 toa mai xo tsi ma yobahaina. Yobahi tsi “Jénima tsi xo toa acaina” i nohiria bo qui
ma mitsa. Tocapimano tsi Dios qui jiaxéhi quiha ja acanaina. Jasca, “Anoma tsi xo toa
acaina” i pi mano tsi Dios qui anomaxéhi quiha ja acanaina.
19 ‘Mato parayamaquia. Dios qui jia tsi xo dos ca xaté bo béhoxhaina, jaharisi
shinabéquipihi na. Nicaxo tsi jato bax axéhi quiha noho naipéa ca Jahépa ra. 20Jabi dos,

tres roha pi € qui aracascanaibo catino tsi jato béta xo éa ra —néa tsi Jesu nécaniqué
jahué rabéti bo qui.

Shina-bénotimaxéni ca yonati

21joxo tsi quiha Pedrd Jesu nicaniqué:

—Ea pasomaha pi €bé xaté jochano tsi jjahué tihi tsi ja aca ca shina-bénoxéhi ni éa sa?
(Siete ni? —i Jesu qui ja niqué.

22Jatsi Jesu québiniqué:

—Siete roha iyamaquia. Ichariama tsi xo toa. Jama, huéstima tsi ma shina-bénoxéti
X0 ra, naa setenta veces siete. 23 Jabi noba naipa ca chama-chamaria Dios qui jia tsi xo
toa noqui pasomaha ca jocha shina-bénohaina. Tobi chani quiha, rey yoati na. Nicacana:
Jahué yonati ba cuenta bo réy tsaya-tsayacasni quiha, jahué parata 6 quééqui na. 24 Jatsi
quiha cuenta chahitaxéni ca jayanish ca yonati rey qui ja bécaniqué. Millones naa
yonati cuenta ini quiha. 25 Copihacatimaxéni jahué cuenta quiha. Jatsi quiha “Naa
joni, jahué ahuini, jahué xocobo, jahué jahuémishni bo téqué, tihi cabo iniacana jahué
cuenta quéyoti” i rey niqué. 26 Jatsi rey bésojé tsi yonati méniniqué cohuéhi na. Rey ja
bénariani quiha, “Ea shinahué, taitd. Huénayamahué. Mi parata téqué mia copixéquia
ra” iquiina. 27 Jatsi quiha jahué yonati réy noiniqué. Noixo tsi quiha jahué cuenta ja
quéyoniqué ra. Toa joni réy paquémani quiha. Cuenta yama ja tséquéni quiha. 28 Jatsi
yonati jisbayaniqué. Jisbaya tsi quiha ja béta yonocobéquihai ca yonati ja béchaniqué.
Jahué rabéti quiha. Jabi jaha ca cuenta pistia toa rabéti jayani quiha. Ichariama pesos
quiha. Jama, béchahax tsi quiha toa yonati, naa jahué rabéti qui ja tsaminiqué. Tsamixo
tsi quiha témosti ja chitahéhuaniqué pé. “Tobi mi cuenta ra. Noho parata bicasquia ra”
jahué rabéti qui toa joni ni quiha. 29Jatsi ja béta yonocobéquinish ca yonati méniniqué ja
bésojé no. Ja bénarianiqué jaa ri. “Ea shinahué ra. Huénayamahué. Mi parata téqué mi
qui ayoxéquia ra” iquiina. 30 Jama, ja qui ja nicayamani quiha. Noixoma tsi quiha preso
qui jahué rabéti ja nanéniqué pé. Tséquénoma ja ini quiha. Jariapari jahué cuenta copiti
nori ja ini quiha. 31 Jatsi quiha toa jon{ acani ca rey yonati huétsa bd jisniqué. Jisi tsi
quiha ja cohuénacaniqué. Jatsi jato rey qui ja bocaniqué yoi ca toa joni aca ca yoaxéna.
32Jatsi paquémahacanish ca yonati quiha jahari réy quénaniqué. Quénahax, “Yoixéni ca
yonati xo mia ra. Mi cuenta chahitaxéni ca é quéyohitaqué ra, ‘Ea shinahué’ i é qui mi
itaha iqui na. 33 Jascaria tsi mi béta yonocobéquinahai cato cuenta mi quéyoti nori iqué
ra, naa mi cuenta é quéyohitaha jascaria” néa tsi quiha ja qui rey nécaniqué. 34Jatsi toa
joni qui rey caxa-caxaniqué. Preso qui toa joni ja raaniqué. Tséquénoma quiha toa joni
iniqué ra, jahué cuenta ja copinox pari. 3> Japi mabé xaté bo pi ma noiyamano tsi mato
qui tocaxéhi quiha mato naipa ca Jahépa ri —néa tsi quiha Jesu nécaniqué.

19

Jesu tiisimanina ahui niahai yoati na
Marcos 10.1-12; Lucas 16.18

1 Naa jahué bo yoaxo tsi quiha Galilea mai Jest jisbayaniqué. Jisbaya tsi quiha
jodioba mai, naa ani Jordan rabéquéx ca qui ja caniqué. 2Jasca, huéstima ca nohiria
banahuaniqué. Jatsi jato Jest jénimahuaniqué ra.

3 Jatsi quiha ja qui jodioba chama bo huésti huésti ca bécaniqué tanamaxéna. Ja qui
quésocascanaibo ja icani quiha. Nicahi tsi,

—;Anoma ni jon{ jahué ahui niahaina? —i Jesu qui jaca niqué.

4Jatsi Jest jato québiniqué:

—;Quénéhacanish cabo 6 ca ma jisyamani? Jariapari tsi béné, ahuini, tihi cabo Dids
bahahuaniqué racanabéquiti. 5Ja tsi xo toa jahué jahépa, jahué jahéhua, tihi cabo
jisbayati xo béné, jahué ahui ya racaxéna. (Jasca, jahué nabo jisbayati xo ahui ri béné
ya racaxéna.) Toca tsi huéstinacani quiha rabé cato. ¢ Jaquiréqué rabé ma ca xo; jama,

huésti ca jaca nori. Jabi Diés racabéquimaha ca no béquéxyamano ra —néa tsi Jesu
nécanique.

7 Jatsi fariseobo chaniniqué:

—Majia. Jabijahué ahui pi joni niacasno tsi “Ahui niati papi ja qui béné ati xo” ;i Moisés
yamabo yamayamani? —i jaca niqué.

8Jatsi jato qui Jesu nécaniqué:

—Jabija. Moisés yamabo qui jénima ahui niahai ini quiha ré. Jabi tocajani quiha,
tiisimahacatimaxéniria ca mato jimibo ini iqui na. Jama, toca tsi ja iyamapaoni quiha
jariapari no, naa béné, ahuini, tihi cabo Dids néhohuaniqué no. ® Mato parayamaquia.
Ahui jia ca, naa joni métsaxéniriama ca ahui pi niahi tsi jochahi quiha toa joni, ahui paxa
ca ja biqué no —i Jesu niqué.

107atsi,

—Jishopé. Tocapino tsi oqué tsi xo ahui biyamahaina ra —i jahué rabéti bo niqué.

Jatsi Jest québiniqué:

—Jabi naa yoba bicasyama xo jatiroha ca joni bo. Jama, bichi quiha Dios qui jia cabo ra.
12Jabi tobi huésti huésti ahui bicasyamacanai ca joni bo. Huésti huésti ca tsi xo jobo yama
cato, toca tsi ja coni iqui na. Jasca, ahui binoma xo joni huétsa bo, jato jobo niahacani
nori iqui na. Jasca, joni huétsa bo tsi xo ahui bicasyamahaina, mana ca Dios yonoco ja

acascanai iqui na. Jabi naa € tiisimaha ca yoba biti xo nicati métsa cato —néa tsi Jesu
nécaniqué.

Xocobo mishni bo Jesti shomahuanina
Marcos 10.13-16; Lucas 18.15-17
13 Jabi Jesu qui xocobo mishni bo nohiria ba béniqué, jato ja shomahuano, jato bax ja
béhoxno iquish na. Jama, xocobo béhai ca nohiria raahati chitahéhuatsi jahué rabéti ba
huaniqué pé. 14Jatsi Jesu jato raahaniqué:
—Jato chitiayamacana. E qui xocobo bécano ra. Jato bicatsi quiha mana ca Jahépa ra
—iquiina.
15 Jatsi quiha xocobo Jest shomahuaniqué, jahué méqué jato & tsi janaqui na.
Shomahuaxo ja jisbayaniqué.

Jesu ya shinapayo chaninina
Marcos 10.17-31; Lucas 18.18-30

16 Jatsi shinapayo Jesu jisi caniqué. Caxo tsi quiha ja nicaniqué:

—;Jahué jia ca ax€hi ni éa, maestro jiaxéni catd, béso-bésopaoxéna? —iquiina.

Jatsi Jesu nécaniqué:

—*“;Jia ca atini?” i mi a pa. Huésti roha tsi xo toa jiaxéni cato ra. Dios yoba mi nicati
X0, nai qui cacasqui na —i ja qui Jesu niqué.

17 Jatsi,

—;Jéni ca yoba nicaxéhi ni éa pa? —i shinapayo niqué.

18 Néca tsi Jesu québiniqué:

—Joni ayamahué. Joni huétsa ahui biyamahué. Yomayamahué. Quiayamahué. 1° Mi
ipa, mi ihua, tihi cabo noihué. Jasca, mi tapaf ca nohiria noihué, naa mimé mi noihai
jascaria. Tihi tsi mi ati xo ra —néa tsi ja qui Jesu nécaniqué.

20Jatsi shinapayé québiniqué:

—Toa yoba bo téqué nicaquia ra, xocobo xo na. ;jJahué naris-hi ni éa ati ra? —iquiina.

21Jatsi Jesu nécaniqué:

—;Méstéxéni ca joni manécatsi ni mia pa? Cata. Mi jahuémishni bo iniaparihué.
Parata bixo tsi noitiria cabo qui ahué. Tocapimino tsi mi qui acacaxéhi quiha naipéa ca
jahué bo ra. Jato qui acax tsi jahari johué. Ea mi banahuano ra —i ja qui Jesu niqué.

22Jatsi cohuénarianiqué shinapayo cato nicahax na, rico-ricoria ja ini iqui na.

23 Jatsi jahué rabéti bo qui Jesu nécaniqué:

—Béronoma tsi xo rico ca joni Dids otohai ca qui jicohaina ra. 24Jahué chama yof tsi
Dids otohai ca qui jicotimaxéni xo rico ca nohiria ra iquia —iquiina.

25 Jatsi raténiqué Jesu rabéti bo, ja yoani ca nicahax na. Ratéhax,

—Tocapino tsi yama tsi xo toa xabahamahacati métsa cato ré —i jaca niqué.

26 Jatsi Jesu jato béisniqué.

—Jamé xabahamatimaxéni tsi xo nohiria ra. Jama, jatiroha ca ahi quiha Dios ra.
Xabahamati Ibo tsi xo toa —i jato qui ja niqué.

27 Jatsi,

—Tsayapa. Jatiroha ca no jisbérianiqué mia banahuaxéna. ;Jahué noqui copixéhi ni
Dios ra? —i Jesu qui Pedro niqué.

28 Jatsi Jesu nécaniqué:

—Jabi jatiroha ca paxahuahacano tsi noho trono jiaxénf tsi tsahoxéquia nohiria bo é
bésoxéna, naa Nohiria Baqué & nori cato. Toa xabaca tsi doce ca trono bo 6 tsi tsahoxéqui
mato ri, naa éa banahuacanaibd. Israél ca doce ca maxo bo é bésoxéqui mato ra. 2%Jasca,
€a iqui pi jahué xobo, jahué ahuini, jahué xaté bo, jahué jahépa, jahué jahéhua tihi cabo
jisbériaqui tsi cien veces huino jahari bixéqui mato. Jasca, béso-bésopaoxéqui mato ra.
30 Jabi toa barf tsi jarésoxéhi quiha huéstima ca jaboqui jariapari cabo, naa rico cabo,
chama bo. Jasca, réquéxéhi quiha huéstima ca jaboqui jacho cabo, naa noitiria cabo,
yonati bo —i jahué rabéti bo qui Jesu niqué.

20
Jesti tiisimanina

1 Jabi noba naipa ca chama-chamaria Dios qui jia tsi xo jacho cabo réqué iquiina —i
Jesu niqué—. Tobi chani quiha huai ibo yoati na. Nicacana. Baquishmarf tsi joni bo bichi
quiha naa huai ibo caniqué, jahué huaf tsi yonocomaxéna. 2 “Huésti ca parata quiha,
naa bari yonoco sueldo mato qui axéquia ra, mato yonoco quéshpi na” i joni bo qui ibo
niqué. Jatsi quiha jahué huai qui jato ja raaniqué yonocoti. Jato qui jia ini quiha iboba
copihaina. 3 Jatsi quiha ménata bari no tsi yacata ca plaza qui ibo catéquéniqué joni
huétsa bo mérahi na. Toa tsi niihai ca bamahai ca joni bo ja jisniqué. *“;Japa mato tsa
ni? Noho huai qui bocata. Jia tsi mato copixéquia ra” i ibo niqué joni bo qui. Jatsi ja
bocaniqué yonocoxéna jato ri.

5 Jatsi matoroco bari tsi quiha catéquéniqué ibo, joni bo méraxéna, ja bax ja
yonococano. Jatsi a las tres tsi quiha ja catéquéniqué pa, joni huétsa bo méraxéna. ¢Jatsi
quiha yata, a las cinco quiha, joni bo mérahi ibo caniqué. Bohohai ca joni bo ja jisni
quiha. “;Jéniriahax tsi nébi bama-bamacanai ra?” i jato qui ja niqué. 7 “Yama tsi xo toa
noqui yonoco amahaina ré” i jaca ni quiha. Jatsi, “Noho huai qui bocata. Jari tobi yonoco
ra” i jato qui ibo niqué.

8 ‘Bari caqué tsi quiha ibobd jahué empleado quénaniqué. Quénahax, “Joni bo
quénahué. Jato copicasquia ra. Jacho ca maxo pari tsi copiti mi chitahéhuano” i jahué
empleado qui ibo niqué. °Jatsi a las cinco chitahéhuanish ca joni bo pari bécaniqué.
Huésti ca parata, naa bari tétéca sueldo jato qui ja aniqué. 10 ]Jatsi huino ca copi biti
4 pasoniqué jariapari ca yonocoti chitahéhuanish cabo. Ja bécaqué tsi quiha huésti
roha ca parata, naa bari sueldo ja copihacacaniqué jato ri. 1! Jato parata bichi tsi ibo
ja ranicaniqué. Jato qui yoi quiha. 12 “Huésti hora roha ja yonococaqué pé, naa noqui
cho bécanax cabo. Noqui tsi xo toa bari tétéca yonocohaina ré. Anomaria bari huao
quiha. Jama, huésti ca parata roha noqui mi aqué pé, naa jato qui mi aca jascaria” i ibo
qui jaca niqué. 13Jatsi jato 6 ca huésti ca qui ibo chaniniqué: “Huashiyamahai ca éa xo
naara. ;Mato qui jia ma ni huésti ca parata bichiina, naa bari tétéca yonoco quéshpi na?
‘Jénima’ i € qui ma qué ra. 14Japi mato parata bicahué. Bocata. Mi qui € aca ca jaharisi ca
naa mato cho bécanax cajoni bo qui acasquia. 1> ;Noho parata ma ni naa é acaina? Tonia
€ qui caxaqui mato ré, mato cho ca jaroha ca maxo qui € huashiyamaha iqui na” néa tsi
jato qui ibo nécaniqué. 1¢Ja tsi xo toa réquéxéhi quiha jacho cabo. Jasca, jachoxéhi quiha
jariapari cabo —néa tsi Jesu jahué rabéti bo qui nécaniqué.

Jesu chaninina ja nahai yoati na
Marcos 10.32-34; Lucas 18.31-34

17Jabi Jerusalén qui capama tsi quiha jahué doce ca rabéti bo Jesu catianiqué jamé tsi
jato qui chanixéna. Chanipama tsi quiha,

18 —Jerusalén qui caqui noa ra —i jato qui ja niqué—. Toa xo tsi arati iboba chama bo,
yoba tiisimacanaibo, tihi cabo qui méhaacaxéquia ré. “Ja naméhacaxéti xo” icaxécani
quiha ré. 19Jatsi pé carayanabo qui éa méacaxécani quiha mahuahacati, rashahacati,
naméhacati. Jama, tres bari quiréqué bésotéquéxéquia ra —i jato qui Jesu niqué.

Jacobo Juan jahéhud baanina
Marcos 10.35-45

20Jatsi Jesu qui Juan jahéhua joniqué, naa Zebedeo baqué ba jahéhua. Johax tsi quiha
Jesu bésojo tsi ja méniniqué. Ménixo tsi quiha ja nicaniqué, jahuécara ca jia ca jahué
baqué bo bax Jest ano iquish na.

21 Jatsi,

—;Jahué 6 quééhai? —i ja qui Jesu niqué.

Jatsi quiha,

—Noho baqué bo shinahué. Mana xo yonaqui tsi mia tapaf tsi noho baqué bo mi
tsahomano ra, huésti ca mi ménécaya no, huétsa méxojé no —i Jesu qui jahéhua niqué.

22 Jatsi,

—Mi baahai ca cahéyamaqui mia ra —i ja qui Jesu niqué.

Jatsi jahué baqué bo, naa Jacobo, Juan, tihi cabo qui Jesu chaniniqué:

—;Ténéti métsaxéhi ni mato, naa é ténémahacapaimaria jascaria? —iquiina.

—Jaahué. Ténéti métsa xo noa ra —i jaca niqué.

23 Jatsi,

—Jabija. Ténéxéqui mato ra. Jama, noho ménécay4 ca tsahoti, noho méxojé ca tsahoti,
tihi cabo mato qui ati métsama xo éa ra. Toa tsahoti bo bicaxécani quiha noho Jahépa
qui jia cabo ra. Jato bax ja rohahuahacani quiha —i Jesu niqué.

24]Jatsi Jacobo, Juan, tihi cabo qui caxaniqué diez ca rabéti huétsa bo, jaha ja quéécanai
ca nicahax na. 25 Japi Jesu jato quénaniqué yobaxéna.

—Nobhiria yonamisxéniria tsi xo pafs ca chama bo ra. Ja yona-yonamiscanai ca cahéqui
mato. Jasca, jato empleado bo tsi xo yonamisxéniria, jato ri. 26 Anoma quiha. Jabi ma
tocayamano. Jama, mato yonati manéxéti xo toa oqué ca manécatsai cato ra. 27 Jasca,
mato mébihai ca yonati manéxéti xo toa mato réquéninicatsai cato, 28 naa mato é
mébihai ca jascaria. Jabi mai qui é joyamaniqué, éa nohiria b4 mébino; jama, nohiria
mébiti nori. Jabi émé aquia nohiria bo bax nati, jocha quima huéstima ca nohiria
paquémaxéna —i Jesu niqué.

Dos ca béco cabo Jesu jénimahuanina
Marcos 10.46-52; Lucas 18.35-43
29 Jericd ax Jesu, jahué rabéti bo, tihi cabo riquino tsi quiha huéstima ca nohiria
banahuaniqué. 3°Jabi tobi ini quiha bahi tsi rabé ca béco ca joni bo. Tsaho ja icani quiha.
Jabi Jesu tarabihai nori ca nicaqui tsi quénati ja chitahéhuacaniqué.
—Nogqui shinahué, David yamaba Baqué —iriatsi jaca niqué.
317atsi,
—Pasicahué. Pasicahué ra —i jato qui nohiria bo niqué.
Jama, oqué tsi quénati ja chitahéhuacaniqué.
—Nogqui shinahué ra, David yamaba Baqué —iria-iriatsi jaca niqué.
32Jatsi Jesu niiniqué.
—;Jahué 6 quéécanai? ;Jénahuaxéhi ni éa mato bax na ra? —i jato qui Jesu niqué.
33 Jatsi,
—Taiscasqui noa ra, Ibobd —i jaca niqué.
34 Jatsi quiha Jesud jato noiniqué. Noixo tsi quiha jato béro ja motsaniqué. Jatsi
taisritsijacaniqué. Jatsi Jesu ja banahuacaniqué jato ri.

21

Jerusalén qui Jesu jiconina
Marcos 11.1-11; Lucas 19.28-40; Juan 12.12-19

1Jabi yaca Betfagé, yaca Betania, tihi cabo qui cahépama tsi quiha réqué jahué rabéti
bo dos ca Jest raaniqué. Jerusalén basima ja icani quiha. Raahax,

2 —Mato bésojé ca yaca qui jicocana. Jicoxo tsi néxé ca burro jisxéqui mato. Ja béta
nii xo jahué baqué. Jato mériscana. Mérisxo tsi € qui jato bécana. 3 Jasca, “;Jénixo tsi
jato mériscanai?” i pi tsohuécara no tsi “Bicatsi quiha Ibo” icana. Jatsi jahué burro bo
raatapixéhi quiha ibo ra —néa tsi jato qui Jesu nécaniqué.

4Jabi tocapijani quiha Quénéhacanish cabo jatihuahacano iquish na. Jabi néca tsi Dios
Chani yoanish cabd quénéniqué:
5“Sidn yacata ca nohiria qui chanicana:

‘Tsayacahué. Mato qui johi quiha mato Rey ra.
Ishima chamayama tsi xo.

Burrd tsaho johi quiha.
Nohiria carga béhai ca chaxpa tsi johi quiha pa’”
néa tsi ja quénéni ca nécani quiha.

¢ Jatsi jahué rabéti bo bocaniqué burro baqué méraxéna, Jesu yoani jascaria. 7 Bichi
tsi quiha burro, jahué baqué, tihi cabo jahari ja bécaniqué. Béxo tsi quiha jato sahuéti
bo ja capohuécaniqué. Jatsi burro cacha Jesu tsahoniqué. 8Jasca, huéstima ca nohiria
jato sahuéti bo poohabonaniqué bahi no, burro réqué. Jasca, nohiria huétsa ba méshi bo
quéésaniqué bahi tsi poohaxéna.

9 Jatsi quénati réqué bocanaibo, banahuacanaibo, tihi caba chitahéhuaniqué:
—Chama David yamaba chahitaxocobo joihuacana ra.

Shomahuahaca ca tsi xo naa Iboba jané tsi johai cato ra.
Naipd caba ocahuano ra —néa tsi nohiria bo nécaniqué.

10Jerusalén qui Jesu jicoqué tsi quiha nohiria quétsocaniqué.

—;Tsohué ni naa johaina sa? —i quiha jaca niqué.

H7atsi,

—Galiled ca Nazarét ca Jesu tsi xo naa ra. Dios Chani yoati ibo xo ra —i nohiria bo niqué
québihi na.

Jodioba arati xoboria qui Jesu jiconina
Marcos 11.15-19; Lucas 19.45-48; Juan 2.13-22

12 Arati xobo qui Jesu jiconiqué. Jicoxo tsi quiha tod ca iniacanaibo cacha ja raaniqué.
Raaqui tsi quiha parata rarinamacanaiba mesa bo ja narabaniqué. Jasca, boto iniacanaiba
tsahoti bo ja pacanamaniqué. Jatsi,

13 —Béhoxti xobo quénahacaxéti xo noho xobo ra; jama, yomacanaibo iti noho xobo
manémaqui mato pé —i jato qui Jesu nique.

14Jabi arati xobd tsi quiha béco cabo, tapiyamacanaibo, tihi cabo iniqué. Jesu qui ja
bécani quiha jénimahuahacaxéna. Jatsi jato ja jénimahuaniqué ra. 1°Jatsi quiha Jesu
qui arati ibo bo, yoba tiisimacanaibo, tihi cabo caxaniqué, jiaria ca Jest ani nori jisi na.
Jasca, arati xobd tsi ranihai ca xocobo quénahi ini quiha, “Anomaria tsi xo David yamaba
chahitaxocobo ra” iquiina. Jatsi Jesu qui jodioba chama bo caxaniqué toa chani nicahax
na. 16 Caxaxo tsi quiha Jesu ja raahacaniqué:

—;Xocoba quénahai ca nicayamahai? Anoma quiha —iquiina.

Jatsi Jesu québiniqué:

—Jato nicaquia ra. Tonia mato ri tsi xo toa Dios Chani cahéyamacanaina ra. “Xocobo
mishni bo, xoma acai ca baqué bo, tihi cabo tiisimaqui mia Dids, jia tsi ja ocahua-
ocahuariacano iquish na” ii quiha Quénéhacanish cabo —néa tsi jodioba chama bo qui ja
nécaniqué.

17 Jatsi Jesu jato jisbayaniqué. Yaca ax riquihax Betania qui ja caniqué baquicha
raaxena.

Bimiyamahai ca higuera jihui Jest yoshihuanina
Marcos 11.12-14, 20-26

18 Huéaqué baquishmari tsi quiha jahari yaca qui Jesu caniqué. Capama tsi quiha ja
paxnaniqué. 19 Jatsi higuera jihui ja jisniqué. Paxnabhi tsi bahi tapaf ca higuera jihui qui
ja caniqué bimi méraxéna. Méquéya ja ini quiha. Péhi roha quiha. Jatsi quiha higuera
jihui qui Jesu chaniniqué:

—Bimitéquépistiayamariaxéqui mia ra —iquiina.

Jatsi janotapiniqué higuera jihui ra. 20 Jatsi raténiqué jahué rabéti bo ocapijani ca jisi
na. Ratéhax,

—;Jénahuariahax jihui janotapiha sa? —i jaca niqué.

21]Jatsi Jesu jato québiniqué:

—Mato parayamaquia. Dios qui pi chitimiyoiqui tsi higuera jihui qui € aca ca oqué ca
axéqui mato ra. Chitimiyoipimano tsi mato nicaxéhi quiha naa macana ra, “Tséquéhué.
Ia qui niahacahué” i ja qui ma qué no. 22 Chitimipiqui tsi ma bénahai ca bixéqui mato,
ma béhoxqué no —néa tsi Jesu nécaniqué.

Jesu qui yoba cahéxéni cabo caxanina
Marcos 11.27-33; Lucas 20.1-8
23 Jatsi jahué arati xoboria qui Jesu caniqué. Toa xo tsi tiisimajahuano tsi quiha ja qui

bécaniqué arati ibo-iboria bo, nohiria yosibo. Béhax,

—Arati xobo quima iniacanaibo mi niahitaqué pé. ;Tsohué mi qui chama ani tocati
ra? —ija qui jaca niqué.

24 Québihi tsi,

—Mato nicapariquia €a ri. Ea pi ma québino tsi toa € qui toca ca ati chama anish ca
mato yoaxéquia. 2> ; Tsohué Juan yamabo qui chama ani, nohiria bo ashimati? ;Dios ni?
JJoni ni? —i jato qui ja niqué.

26Jatsi ja chaninaparicaniqué:

—“Dios” i pi no no tsi “;jénixo tsi Juan yamabo ma chahahuayamani?” i noqui x€hi
quiha pé. Jama, “Joni quima jahué chama Juan yamabd biniqué” i pi no no tsi noqui
caxaxéhi quiha nohiria bo ré. Jatsi, noqui acaxécani quiha ra, “Dios Chani yoati ibo xo
Juan” i jacanai quéshpi na —néa tsi ja nécacaniqué.

27 Japi,

—Cahéyamaqui noa ra —i Jesu qui jaca niqué.

Jatsi,

—E qui toca ca ati chama anish ca mato yoayamaxéquia €a ri —i jato qui Jesu niqué.

Jesu chaninina dos ca baqué yoati na

28 Jatsi jodioba chama bo qui chani Jesd yoaniqué:

—;Jahué shinacanai, naa chani yoati na? Jabi dos ca baqué quiha joni jayaniqué.
Jariapari ca baqué qui jahépa caniqué chanixéna. Cahax, “Jisa baqué, huai yonocohi
cata” i quiha ja qui jahépa niqué. 2° Jatsi quiha “Jishopé, cayamaquia ra” i baqué ni
quiha. Jama, yata ja caniqué ra yonocohi na, shina paxa ca bichish na. 3°Jatsi quiha jahué
noma qui jahépa caniqué jasca ca nicaxéna. “Caquia ra” i jahué noma ni quiha; jama, ja
cayamaniqué pé. 3! Mato nicaquia. ;Jéni ca baqué ni toa jahué jahépa jaha quééni ca
anish cato? —i jato qui Jesu niqué jato nicahi na.

Jatsi,

—Réquémé quiha —i jaca niqué.

Jatsi Jest jato yoaniqué.

—Mato parayamaquia ra. Mato réqué Dids otohai ca qui jicocaxécani quiha yoixéni
ca impuesto bicanaibo, joni métsaxéniria cabo ri. 32 Jabi joxo tsi quiha quinia jia ca
Juan yamaba mato jismaniqué. Jahué chani ma chahahuayamaniqué ré. Jama, impuesto
bicanaibo, joni métsaxéniria cabo, tihi caba tsi xo toa jahué chani nicahaina ra. Ja
chahahuacanai nori ca jis{ tsi mato quinia yoi ca ma casoyamaniqué. Juan yamaba chani

ma chahahuayamaniqué ré, (naa noma baqué jascaria) —néa tsi jodioba chama bo qui
Jesu nécanique.

Dios Baqué jodiobd niahaina
Marcos 12.1-12; Lucas 20.9-19
33 —Chani huétsa nicacano —i jodioba chama bo qui Jesu niqué—. Huai quiha jon{

aniqué. Axo tsi quiha toa xo tsi uva icanai ca bimi ja bananiqué. Jaquiréqué téamé
ca pané ja aniqué. Jatsi quiha maxaxa ca trapichi ja aniqué, jénéria ati. Axo tsi quiha
jaha bésoti xobo ja aniqué, naa torre icanai cato. Jatsi joni huétsa bo qui jahué huai
ibobad aquéniqué bimi xaté quéshpi na. Aquéhax tsi quiha jahari jahué xobo qui ibo
caniqué. 34 Tésatiya tséquéqué tsi quiha jahué huai obésocanaibo qui jahué yonati bo
iboba raaniqué jahué bimi xaté ja bicano. 3> Jama, ja cahécaqué tsi quiha jahué yonati bo
qui ja tsamicaniqué. Huésti ca yonati ja rashacani quiha. Huétsa ja acani quiha. Huétsa
qui maxax bo ja niacani quiha axéna. 3¢ Jatsi maxo huétsa ibobd raaniqué, naa jahué
yonati bo. Jasca tsi toa maxo ri ja yosicaniqué pé. 37 Jarohari tsi jahué baqué yoi quiha
iboba raaniqué, “Noho baqué qui nicacaxécani quiha” iquiina. 38 Jama, jahué baqué jisi
tsi “Iboba baqué tsi xo naa ra, naa huai bixéti ca ibo. ;Canomani? Jahué baqué no ano ra.
Jahué bixéti ca mai no bino” i yonococanaibo ni quiha. 39Jatsi baqué qui ja tsamicaniqué.
Huai cacha niaxo tsi ja acaniqué pé.

40‘Jabi joxo tsi quiha ;jénahuaxéhi ni huai ibo toa yonococanaibo qui? —i jato qui Jesu
niqué.

417atsi jodioba chamabd québiniqué:

—Caxaqui tsi toa yoixéni ca joni bo quéyoxéhi quiha ibo ra. Jatsi bimi xaté quéshpi tsi
yonococanaibo huétsa bo qui jahué huai aquéxéhi quiha, ja bax ja yonococano —i jaca
niqué.

42Jatsi Jesu jato yoaniqué:

—;Quénéhacanish cabo 6 ca ma jisyamani naa yoati na?

“Oquénaxéhi quiha yosiba niaha ca Maxaxa ra.
Oqué-oquéria ca manéxéhi quiha ra.

Dids aca ca tsi xo naa ra.

Noqui jia quiha” ii quiha.

43 ‘Ja tsi xo toa jaboqui tsi mato shomahuacasyamaxo Dios ra. Jaboqui nohiria huétsa,
naa ja bax yonococascanaibo shomahuaxéhi quiha. 44 Noitixéhi quiha naa Maxax icanai
ca chahahuayamacanaibo téqué. Toa Maxax icanai catd tsi quéyohacacaxécani quiha ra.
Mai mishpo jascaria tsi jato timaxéhi quiha ra —néa tsi Jesu nécaniqué.

45Jesu chani nicaxo tsi jato yoati tsi ja chanini nori jodioba chama ba cahéniqué. 4¢Jatsi
Jesu qui ja tsamicascaniqué. Jama, nohiria bo qui ja raquécani quiha, “Dios Chani yoati
Ibo xo Jesu” i nohiria bo ni quéshpi na.

22

Fiesta-fiesta ti chani
Lucas 14.15-24

1Jatsi quiha jodioba chama bo qui chani, naa cuentos Jesu yoaniqué Dids otohai yoati
na. Ja nécaniqueé:

2 —Naipa ca chama-chamaria Dios qui jia tsi xo toa jahué joi bichiina. Jabi tobi
quiha rey iniqué. Jahué baqué bax fiesta-fiestaria ja shomahuaniqué; naa jahué baqué
ahui yahai ca fiesta quiha. 3 Jatsi jahué yonati bo ja raaniqué joi amahacanish cabo
quénaxéna. Jama, ja bécasyamacani quiha. 4Jatsi yonati huétsa bo jato qui réy raaniqué.
“‘Tsayacahué. Oriquiti iboba rohahuaqué ra mato bax na. Jahué toro bo, jahué vaca
mishni bo, naa xénihuaxéni cabo ja aqué ra piti. Shomahuahacaqué oriquiti ra. Jahué
baqué ahui yahai ca fiesta qui bécahué’ i joi amahacanish cabo qui hué” i jahué yonati
bo qui rey niqué. °Jama, ja bocasyamacani quiha. Jahué huai qui huésti ca caniqué
yonocoxéna. Huétsa jahué tienda qui caniqué jahué jahué bo iniaxéna. ¢Jasca, nohiria
huétsa ba toa rey yonati bo qui tsaminiqué ré. Jato ja yosicaniqué. Yosixo tsi quiha
jato ja aniqué pé. 7 Jatsi quiha toa nohiria bo qui caxaniqué rey ra. Caxaxo tsi jahué
soldado bo ja raaniqué jahué yonati bo anish cabo axéna. Axo tsi quiha jato yaca

bo ja méshacaniqué. 8 Jatsi jahué yonati bo réy quénaniqué. Quénahax jato qui ja
chanitéquéniqué: “Rohahuahacaqué fiestara. No oriquino ra. Jama, toa joi amahacanish
cabo jicomayamacana. Anoma ca xo. 2 Jama, bahi réso qui bocata. Tod ca noitiria cabo
qui joi amacana, noho fiesta qui ja bécano” i jahué yonati bo qui rey ni quiha. 10 Jatsi
quiha bahi réso qui jahué yonati bo bocaniqué. Nohiria jisi tsi jato ja catiacaniqué
fiesta qui béxéna. Nohiria jiaxéni cabo, nohiria jiayama cabo, tihi cabo ja bécaniqué.
Ja bécaqué tsi quiha nohiria réamé tsi fiesta xobo iniqué ra.

11Jatsi fiesta xobo qui rey jiconiqué joi amahacanish cabo jisxéna. Jabi tod tsi huésti ca
sahuéti jiayama ca sahuéhai ca joni ini quiha. Toa joni réy jisniqué. 12]isi tsi “Yama tsi xo
mi fiesta sahuéti pé. ;Jénahuariahax raca mi jicoha pa?” ijoni qui rey niqué. Jatsi pasihi
joni ini quiha, raquéhi na. Chaniyamahi quiha. 13 Jatsi réy jahué yonati bo yobaniqué:
“Jahué méquéné, jahué tahé, tihi cabo néxacahué. Cacha tsémo qui naa joni niacahué.
Tod tsi araxéhi quiha. Tod tsi ténéxéhi quiha” i rey niqué. 4 Jatsi quiniacaxécahué.
Huéstima tsi xo toa joi amahacanish cabo. Jama, ichariama tsi xo toa Dids bichiina —
néa tsi Jesu nécaniqué jodioba chama bo qui.

Gobierno qui impuesto bo acaina
Marcos 12.13-17; Lucas 20.20-26
15 Jatsi quiha jodioba chama ba jisbayaniqué shinacatsi na. Jesu ja paracascani

quiha. Jabi yoi ca Jesu ja chanimacascani quiha ja qui quésocasqui na. 16 Japi jaté-na
banahuacanaibo, Rey Herodés-na banahuacanaibo, tihi cabo ja raacaniqué Jesu nicati.
Ja nécacaniqué:

—Muia ri tsi xo toa parayamahaina, maestrd. Paraxoma tsi Dios quinia tiisimaqui mia
ra. Tiisimaqui tsi nohiria shinahai ca chahahuayamaqui mia. Mi qui jaharisi tsi xo
nohiria téqué. 17 Japi mi shinahai ca noqui mi yoano. ;jRomanoba chama-chamaria

qui impuesto bo no ati ni, naa noqui jodiobo? —néa tsi Jesu qui jodioba chamabo
nécacaniqué tanamaxéna.

18 Jabi ja shinacanai ca yoi nori ca Jesu cahéniqué. Japi,

—;Jénixo tsi néca tsi éa tanamacanai pé, paramisxéni caba? 1° Gobierno impuesto
copihacati ca parata éa jismacahué —i jato qui Jesu niqué.

Jatsi parata ja qui ja bécaniqué.

20 —; Tsohué bémana jaria ninaara? ;Tsohué ni naa quéné ibo? —ijato qui Jesu niqué.

—Romanoba chama-chamaria jané quiha —i jaca niqué.

Z1Jatsi Jesu québiniqué:

—Japi romanoba chama-chamaria qui jahué jahué bo téqué acana. Jasca, Dios qui
jahué jahué yoi bo acana —i jato qui Jesu niqué.

22 Jesu yoani ca nicahax ja ratécaniqué. Ratéxo ja jisbayacaniqué. Ja béta ja
chanicasyamacani quiha.

Bésotéquéxéhi quiha résonish cabo
Marcos 12.18-27; Lucas 20.27-40
23 Jaquiréqué jaxaba rohari tsi quiha chama huétsa bo, naa saduceobo icanai cabo Jesu

qui bécaniqué jato ri. (“Yama tsi xo nohiria bésotéquéhaina” icanish cabo tsi xo naa.)
Béxo tsi Jesu ja nicacaniqué:

24 —“Baqué bo yama pi joni résono tsi jahué ahui bixéti xo jahué noma. Bixo tsi
jahué réquémé bax xocobo ja saihuaxéti xo” i Moisés yamabo ni quiha, Maestrd. 25Jabi
seis ca noma bo quiha jayapaoniqué joni, naa néa ca racapaonish cato. Xocobo yama
tsi naa joni résoniqué ré. 26 Jatsi quiha jahué xachacaté jahué ahui biniqué. Xocobo
saihuahaxma tsi ja résoniqué jaa ri. Jaquiréqué quiha jahué noma huétsa jahué ahui
biniqué. Xocobo saihuahaxma tsi ja résoniqué jaa ri. Toca tsi jahué noma bo téquéta
aniqué. Ja résoyocaniqué. Huésti ca xocobo ja saihuayamacani quiha. 27 Jarohapa tsi
résoniqué yoxa ri. 28 Jabi nohiria bo bésotéquéno tsi ;tsohué ahui ni naa yoxa sa? Siete
ca béné ja jayaniqué bésoqui na pa —néa tsi Jesu qui ja nécacaniqué tanamaxéna.

29 Jatsi Jesu jato québiniqué:

—Janyama xo mato ra. Quénéhacanish cabo, Dios chama, tihi cabo cahéyamaqui mato
tia. 30 Bésotéquéxo ahui bo, béné bo, tihi cabo biyamaxéhi quiha nohiria bo, naipa ca
angel bo jascaria iquiina. 31 ;Quénéhacanish cabo 6 ca Dids mato yoani ca ma jisyamani
pa, naa nohiria bésotéquéhai yoati na? 32 “Abraham, Isaac, Jacob, tihi caba Dios ca éa
xo naa ra” i Dios ni quiha. “Abraham yamabo, Isaac yamabo, Jacob yamabo” i ja yamani
quiha ra, bésocanaiba Dios ja nori iqui na —i saduceobo qui Jesu niqué.

33 Jatsi nohiria téqué raténiqué Jesu tiisimahai ca nicahax na.

Oqué-oquéria ca yoba
Marcos 12.28-34; Lucas 10.25-28
34Jabi Jest québini iqui tsi saduceobo bérabiniqué. Jaquiréqué Jesu qui fariseobo, naa
chama huétsa bo bécaniqué nicahax na. 3°Jabi jato maxo huésti, naa yoba cahéxéni caté
Jesu nicaniqué tanamaxena.
36 —;Jéni ca ni toa Dios yoba oqué-oquéria cato, maestré? —i Jesu qui ja niqué.
37 Jatsi Jesu québiniqué:
—“Mato joiti téqué, mato shina téqué, tihi caba tsi mato Ibo Dios ma noiti xo0” ii quiha.
38 Oqué-oquéria ca yoba tsi xo naa ra. 39 Jasca, jaquiréqué ca yoba tsi xo naa: “Nohiria
huétsa bo noicahué, mameé ma noihai jascaria” ii quiha. 4° Naa dos ca yoba qui chitimihi
quiha Quénéhacanish cabo téqué —néa tsi ja qui Jesu nécaniqué.

David yamaba Ibo
Marcos 12.35-37; Lucas 20.41-44
417Jari fariseobo manicano tsi quiha Jesu jato nicaniqué:
42 —;Jahué shinacanai, johai ca Xabahamati Ibo yoati na? ;Tsohué chahitaxocobo ni
toa? —iquiina.
Jatsi quiha,
—David yamaba chahitaxocobo quiha —i jaca niqué.
43 Jatsi Jesu nicaniqué:
—Dios shina réaméqui tsi ;jahué chahitaxocobo “Ibo” David yamaba quénayamaya-
mani? ;Jénihax “Ibo” i ja ni, jahué chahitaxocobo yoati tsi chanihi na?
44* ‘Noho ménécaya tsi tsahotsina,
jariapari mia pasomaha cabo € bébono,
jato mi yonano iquish na’ i noho
Ibo qui Ibo Dios ni quiha”
néa tsi David yamabo nécani quiha ra. 45“Noho Ibo” jahué Xabahamati Ibo ja quénaniqué
ra. “Ibo” pi jahué chahitaxocobo no tsi ;jénahuahax jahué chahitaxocobo ii ni Cristo ra?
—néa tsi jato qui Jesu nécaniqué nicahi na.
46 Jatsi fariseobo pasiniqué. Québitima-xéni ja icani quiha. Jaquiréqué jodioba chama
ba Jesu nicatéquépistiayamarianiqué tanamaxéna.

23

Fariseobo, yoba cahéxéni cabo, tihi cabo pasomaha Jesu chaninina
Marcos 12.38-40; Lucas 11.43, 46; 20.45-46

1Jatsi mani ca nohiria, jahué rabéti bo, tihi cabo qui Jesu chaniniqué:

2 —Jabi nohiria bax Moisés yoba bérohuahi quiha fariseobo, yoba cahéxéni cabo. Jato
yonoco quiha. 3 Japi mato ja yoacanai ca yoba téqué ma chahahuati xo. Jato nicacana.
Jama, jato jabi banahuayamacana ra. Anoma quiha. Ja yoacanai ca yoba yoi ayamacani
quiha pé. * Nicatimaxéni ca yoba bo nohiria qui acani quiha pé ati, jama ja yoacanai ca
yoba nicacanaibo jaca nomari. 5Jato jabi quiha pé. Jatiroha ca acani quiha pé, nohiria ba
jato tsayano iquish na. Papi mishni bo, naa Dios Chani jaya ca papi sahuécani quiha pé.
Toa papi banéxécani quiha nohiria jismaxéna. Jato jabi quiha. Jasca, nohiria ba sahuéti
bo huino xo jato sahuéti bo pé, nohiria oqué jaca nori quéscahuahi na. ¢ Nohiria bo
oriquino tsi oqué ca tsahoti bo bicascani quiha pé. Jato catiti xobd ca réqué ca tsahoti ba

tsi tsahocascani quiha pé. 7Jasca, bahi xo tsi joihuahacacascani quiha. Jato qui jia quiha
“Maestro” quénahacahaina.

8 Jama, “Maestro” ma quénahacayamaxéti xo iquia, huésti roha ca maestro ma jaya
ca iqui na. 9Jasca, mai xo tsi “Jahépa-jahéparia” joni quénayamacana. Huésti roha ca
tsi xo toa mato Jahépa-jahéparia, naa mato naipd ca Jahépa. 10 “Maestro-maestroria”
ma quénahacayamati xo, mato huésti ca Maestro-maestroria roha ca Cristo nori iqui
na. 11 Mato yonati iti quiha mato 6 ca oqué cato. 12]Jabi rabihuahacaxéhi quiha jamé
oquéhuahai cato. Jama, oquéhuahacaxéhi quiha yonati jascaria ca manéhai cato ra.

13 ‘Noitiria tsi xo mato, yoba tiisimacanaib4, fariseobad. Paramisxéni xo mato ra. Ma
tiisimahai iqui tsi Dids otohai ca qui jicotimaxéni xo nohiria bo ré. Jasca, jicocasyama xo
mato ri. Jabi nohirid pi chahahuacasno tsi jato chitiaqui mato pé.

14 ‘Noitiria xo mato, yoba tiisimacanaibd, fariseobd. Paramisxéni xo mato ra. Imanish
ca yoxa bo paraqui mato pé, jato jahué bo bixéna. Paraqui tsi jato xobo bo mébiqui mato
pé. Mébihax Dios qui chani tétéca béhoxqui mato nohiria bo paraxéna. Quésohacaxéqui
mato ra. Oquéxéhi quiha mato copi ri ra.

15 ‘Noiti xo mato yoba tiisimacanaibd, fariseobd. Paramisxéni xo mato ra. Néama
bocaqui mato pé, nohiria mérahi na, jato jabi bo rarinamaxéna. Jato jabi bo rarinamaxo
tsi mato oqué tsi jato rohahuaqui mato, ténétiya qui ja bocano, naa ma bocanai jascaria.

16 ‘Noitiria xo mato, mato béco ca réquéninicanaiba. Anoma tsi xo toa ma tiisimahaina
ra. “Arati xobd tsi axéquia” i nohiria quii tsi jatihuahacayamaxéti ca ma yoaha ca nori
ca quéscahuaqui mato pé. Tocaqui mato pé, jurar-aqui na. (Jatsi ma yoaha ca iqui
tsi ma axéhai nori ca quéscahuacani quiha nohiria ré.) Jama, “Arati xobd ca oro ca
jahueé ba tsi axéquia” i jato quii tsi “Jatihuahacayoixéti xo no yoahaina” iqui mato pa.
17Jisna. Cahétimaxéniria ca bécoxéniria ca xo mato ra. ;Jénahuariahax arati xobd ca
oro ca jahué bo oqué ina? ;0qué ma ni Dios arati xobo ra? Dios roha tsi xo toa oro ca
jahué bo oquéhuati ibo cato ra. 18 Jascaria tsi “Altar tsi axéquia ra” i nohiria quii tsi
jatihuahacayamaxéti ca ma yoaha ca nori ca quéscahuaqui mato pé. (Jatsi ma yoaha ca
iqui tsi ma axéhai nori ca quéscahuacani quiha nohiria ré.) Jama, “Altar 6 ca janahaca
jahué ba tsi axéquia ra” i jato quii tsi “Jatihuahacayoixéti xo no yoahaina” iqui mato pa.
19 Jisna. Bécoria xo mato ra. ;Jénahuariahax altar 6 ca Dios qui ma janaha ca oqué ina?
;Oqué ma ni Dios altar? Dios altar tsi xo toa ma janaha ca oquéhuahaina ra. 20 Jishopé.
“Altdr tsi axéquia ra” iqui mato pé, nohiria bo paracatsi na. Jama, “Altar tsi axéquia ra”
imahai ca tsi xo toa “Altar ¢ ca janahaca caté tsi axéquia ra” imahai ca jascaria. Jaharisi
ca xo. 2!Jasca, “Arati xobd tsi axéquia ra” iqui mato pé, nohiria bo paracatsi na. Jama,
“Arati xob6 tsi axéquia ra” ipii tsi “Jaha ca bésohai ca Dios jané tsi axéquia ra” iyoiqui
mato ra. Jaharisi tsi xo toa dos ca yoahaina ra. ?2Jasca, “Naipd tsi axéquia” iqui mato pé,
nohiria bo paraxéna. Jama, “Naipd tsi axéquia” ipii tsi “Naipa ca troné ca tsaho ca Dios
jané tsi axéquia” iyoiqui mato ra. Jaharisi tsi xo toa dos ca yoahaina.

23 ‘Noitiria xo mato, yoba cahéxéni cabd, fariseobd. Paramisxéni xo mato ra. Jabi ma
tésaha ca yochi bo, naa mato menta, anfs, comino, tihi cabo quima décima ca Dios qui
aqui mato, mato yoba nicariaxéna. Tocaqui tsi Dios oqué-oquéria ca yoba nicayamaqui
mato pé. ;Japa? ;Mabé xaté bo mébicanai? ;Noiyoicanai? ;Dios chahahuayoicanai?
Toca tsi ma ati nori iqué, mato yoba huétsa bo niaxoma. 24 Béco ca réquéniniti ibo bo xo
mato pé. Iriama ca yoba bo nica-nicapama tsi Dios oqué-oquéria ca yoba bo mataraqui
mato pé.

25 ‘Noitiria xo mato, yoba cahéxéni cabd, fariseobd. Paramisxéni xo mato ra.
Méchocoha tsi xo mato méqué bo. Méchocoxo piqui tsi mato jabi bo nicariaqui mato;
mahitsa quiha. Jahuémishni bo é quéémisxéniria xo mato ra. Yoixéni ca xo mato
shinana. 26 Jariapari tsi mato shina bahuécana, bécoria ca fariseobd. Mato shina pi
bahuéhacano tsi jiaxéhi quiha mato jabi ri.

27 *Noitiria xo mato, yoba cahéxéni cabd, fariseobd. Paramisxéni xo mato. Joxohua-
haca ca maihuati xobo bo jascaria xo mato ra. Jiaria tsi xo toa xobo cacha cato; jama,

jaxara tsi nohiria xao bo, pisiria ca jahué bo, tihi cabo jaca nori. 28 Toca xo mato ri.
Nohiria bo qui jia jisiria xo mato jabi bo; jama, quiamisxéni ca jochahuaxéniria ca mato
shina nori.

29 ‘Noitiria xo mato, yoba cahéxéni caba, fariseobd. Paramisxéni xo mato. Jiaria ca
maihuati xobo bo aqui mato, mato Dios Chani yoanish cabo bax na. Toca tsi jato oquéhua-
casqui mato pé. 30 Tsayacahué. Mato naaboréquébd Dios Chani yoanish cabo aniqué pé.
Jama, “Toatiya pi bésorohaqui tsi jato ayamaqué no aniqué ra” iqui mato pé jaboqui.
31Jabija. Jato ati iboba chahitaxocobo ma nori ca jismaqui mato ra, toca tsi ma chaniqué
no. 32Ma acatsai ca acahué. Mato naboréquéba chitahéhuani ca yonoco jatihuacana
iquia ra. ;Jaboqui éa acasyamacanai?

33 ‘Rono bd, rono ba xocobd. Ténétiya qui raahacaxéqui mato iquia. ;Jénahuariahax
toa copi ma paxana? 34]Ja tsi xo toa Dios Chani yoacanaibo, yosibo, yoba cahéxéni cabo,
tihi cabo mato qui raaxéquia Dios Chani nicamaxéna. Jatsi jato xaté axéqui mato. Jato
xaté cruzd tsi tooxaxéqui mato. Huétsa bo rashaxéqui mato pé mato catiti xobo xo
na. Huétsa bo chibaxéqui mato, yaca huétsa, yaca huétsa jato mérabonaqui na. Tihi
tsi axéqui mato pé. 3°Jaha tsi mato qui japahacaxéhi quiha Dios copi ra, jatiroha ca
acacanish cabo quéshpi na. Jariapari Abel acacaniqué. Jaquiréqué huéstima ca Dios
Chani yoanish ca huétsa bo acacani quiha. Jarohapa tsi Zacarias, naa Berequias baqué
acacaniqué. Jabi altar, arati xobo naxéréqué xo tsi Zacarias ja tépascaniqué. Tocanoma
tsi xo toa acacanish cabo ra, naa Abel tépas-hacanitiya rohari. 3¢ Mato parayamaquia.
Copihacaxéti xo jaboqui ca bésocanaibo, jatiroha ca acacanish cabo quéshpi na iquia ra.

Jerusalén ca nohiria Jesu noinina
Lucas 13.34-35
37 Jisa Jerusalén, Jerusalén ca nohirid. Jisa, Dios Chani yoanish cabo ati iboba. Jisa,
Dids raani ca Chani bécanaibo acanaiba. jErama! Mato otocasquia ra, naa jahué péhi
nama jahué xocobo patiari otohai jascaria. Jama, éa biyamaqui mato ré. 38 Iqué ra. Dids
mato niabériaqué ré. Quéyohacaxéqui mato ra. 3Jasca, €a jistéquéyamariaxéqui mato,

“Shoma tsi xo Iboba janeé tsi johai cato” i ma xéqué rohari —néa tsi Jesu nécaniqué.

24

“Quéyohacaxéhi quiha jodioba arati xobo” i Jesu nina
Marcos 13.1-2; Lucas 21.5-6
1Jabi jodioba arati xobo Jesu jisbayaniqué. Jisbayajahuano tsi quiha ja qui jahué rabéti
bo bécaniqué jato arati xobo bo tsayamaxéna. 2 Tsayapama tsi jato qui Jesu chaniniqué:
—Jia tsi xo naa ma tsayacanaina. Mato parayamaquia. Potas-hacaxéhi quiha naa arati

xobo bo téqué ra. Matsami matsami niiyamaxéhi quiha jahué maxax bo; huésti ca yama
nomari —i Jesu niqueé.

Xaba réso jisti bo
Marcos 13.3-23; Lucas 21.7-24; 17.22-24

3 Maca Olivo Ya icanai catd tsi Jesu tsahono tsi quiha ja qui jahué rabéti bo bécaniqué.
Jahué rabéti bo roha quiha.

—;Jénino tsi ocapixéhi ni naa mi yoahaina ra? Noqui yoahué. ;Jénahuariaxo tsi
cahéxéhi ni noa, naa mi bacahaina, xaba réso, tihi cabo tséquéxéqué no? —i Jesu qui
jaca niqué.

4]Jatsi Jesu nécaniqué:

—Quiniacaxécahué, ma parahacayamano. Joxéhi quiha huéstima ca noho jané tsi
chanicanaibo. 5 Joxo tsi huéstima ca nohiria paracaxécani quiha ré, “Cristo xo noa”
iquiina. ©Jasca, pafs bo nianahaina, pafs ca xéréqué ca nohiria iquinahaina, tihi cabo
nicaxéqui mato ra. Nicahi tsi raquéyamacana. Ocapixéhi quiha ra; jama, jari xaba réso
janomari. 7 Pafs huétsa pasomaha nianaxéhi quiha pais huétsa. Chama huétsa pasomaha
iquinaxéhi quiha chama huétsa. Jasca, toatiya tsi oriquiti biniaxéhi quiha nohiria bo ré.

Jasca, yajoriaxéhi quiha mai. Toca tsi ja ixéti quiha jaméri ca iti ba no. 8 Jama, jariapari
ca nohiria ba ténéhai ca chitahé roha tsi xo naa ra. Oquénaxéhi quiha ra.

9 ‘Jatsi mato qui tsamicaxécani quiha. Chama bo qui mato méacaxécani quiha acacati.
Ea iqui tsi mato qui caxaxéqui jatiroha ca pafs ca nohiria. 10 Toatiya tsi Dios quima
bésocaxécani quiha huéstima ca nohiria. Jabé xaté bo pasomaha chanicaxécani quiha
ré. Jabé xaté bo qui caxacaxécani quiha. 11 Jatsi jisiquixéhi quiha huéstima ca mahitsa ca
Dios Chani yoacanaibo. Jisiquiquf tsi huéstima ca nohiria paracaxécani quiha. 12 Toatiya
tsi pacanaxéhi quiha jochahaina. Janacaxéhi quiha nohiria bé noihaina; 13 jama, jahué
réso qui ténécanaibo xabahamahacaxéti nori. 14 Jasca, jatiroha ca maf ca nohiria qui
yoahacaxéti xo Dios Chani, naa ja otohai yoati na. Jabija ca Chani nicaxéhi quiha nohiria
bo téqué. Jaquiréqué tséquéxéhi quiha jahué réso.

15 ‘Toatiyd tsi Dios arati xobo, naa iti-itirid tsi niixéhi quiha quéyomisxéni ca yoiria
cato, naa Daniel yamaba yoani jascaria. Jabi naa quénéni ca tsayahai caté cahéno ra.
16 Naa quéyomisxéni ca yoiria ca jisi tsi maca bo qui jabaxéti xo jodioba maf cabo. 17 Jahué
xobo qui jicoyamaxéti xo xobo cacha ca nohiria jahué jahué bo bixéna. Ja bamayamano.
18 Jasca, jahué sahuéti biti bacayamaxéti xo huai ca yonocohai cato. Ja bamayamano.
19 Toatiyd tsi noitixéhi quiha tohoya ca yoxa bo, baqué pistia ico cabo. 20 Dios qui
béhoxcana, matsitiya tsi joiti barf tsi ma jabayamano. 2! Jabi mai néhohuahacanitiya
rohari tsi huéstima ini quiha nohiria ba ténéhaina. Jama oqué-oquériaxéhi quiha naatiya
ca ja ténécaxécanaina iquia. 22 Jama, toa ténéti xaba pi Didés namahuayama-rohano
tsi yama ca nohiria xabahamahacahai qué aqué. Ja bini ca nohiria bo bax toa xaba
namahuaxéhi quiha.

23 ‘Jatsi “Né4 xo noqui Xabahamati Ibo, tsayapa. Tod xo ra” i pi tsohuécara no tsi jato
chahahuayamacana. 24 Toatiy4 tsi jisiquixéhi quiha mahitsa ca Cristo bo. Jisiquixéhi
quiha mabhitsa ca Dios Chani yoacanaibo. Jisiquixo tsi jisti bo acaxécani quiha pé, Dids
bini ca nohiria bo paraxéna. 25 Nicacahué. Jaboqui mato yobapariquia, ocapijanox pari
no. 26 Jasca, “Xabachd xo Cristo” i nohiria no tsi boyamacahué. “Néd xo, joné quiha” i
jaca no tsi jato chahahuayamacahué. 27 Bajrahai ca canapa nai shitahai ca jascariaxéhi
quiha Nohiria Baqué johaina. Méri tsi ixéhi quiha € johaina ra. 28 Jabi yohina pi résono
tsi catitapicani quiha poico bo. Jahué pisi quiha. Jascaria tsi, jocha oqué-oquériano tsi
joxéhi quiha Nohiria Baqué jahué dngel bo ya.

Nohiria Baqué johaina
Marcos 13.24-27; Lucas 21.25-33; 17.26-30, 34-36

29 ‘Anomariaxéhi quiha toa ténétiya ra. Jaquiréqué tsémonaxéhi quiha bari. Nai ax
paquéxéhi quiha naipd ca huishti bo. Yajohacaxéhi quiha naipa ca jahué bo. 30 Jatsi
naipa tsi jisiquixéquia, naa Nohiria Baqué € nori cato. Jatsi araxéhi quiha maf ca nohiria
bo téqué. Jatsi tsémd tsi € johai ca jiscaxécani quiha. Noho chama, noho oqué, tihi cabo
jiscaxécani quiha € joqué no. 31 Jasca, xoohacaxéhi quiha trompeta joi pistiama no. Jatsi
jatiroha ca quinia, naa norte, sur, este, oeste, tihi cabo qui noho angel bo raaxéquia.
Noho nohiria, naa é bini cabo catiacaxécani quiha.

32‘Jabi higuera jihui jisti tsayano. Ja botoxpino tsi basima xo oitiya. Toa cahéqui mato.
33Jascaria, € yoaha ca jahué bo chitahéno tsi basima tsi xo toa € johaina. Joti basima xo éa.
34 Mato parayamaquia. Jabi naatiya ca bésocanaibo résonox pari no tsi ocapixéhi quiha
€ yoahana. 35 Huinocaxéhi quiha naipa, mai, tihi cabo; jama, huinoca-pistiayamariaxéhi
quiha noho Chani ra.

36 Jabi yama tsi xo toa € johai ca bari hora cahéhaina. Cahéyamahi quiha naipa ca
angel bo. Cahéyamaquia €a ri, naa Dios Baqué € nori cato. Toa bari cahéhi quiha Jahépa
Dios roha.

37 Jabi € jono tsi é noho pasoyamacaxécani quiha nohiria ré, naa Noé tiya jascaria.
38 Toatiya tsi Dios shinayamaqui tsi jéné 6 ja pasoyamacaniqué. Raquéxoma tsi ja picani
quiha. Jéné aii ja icani quiha. Ahui yahaii ja icani quiha. Ja tocacaniqué noti chahitaxéni

ca qui Noé jiconox pari no. 3°Jéné baihai ca é ja pasoyamacani quiha. Jarohapa tsi jéné
tsi ja quéyohacacaniqué ra.

40 “Toatiya tsi yonocobéquihi ixéhi quiha dos ca joni bo huai xo na. Mébihacaxéhi
quiha huéstita. Jisbériahacaxéhi quiha huétsa. 4! Tobixéhi quiha dos ca yoxa ba xéqui
timabéquinahaina. Mébihacaxéhi quiha huéstita. Jisbériahacaxéhi quiha huétsa.

42 Japi jaha bésocahué, mato ibo johai ca bari ma cahéyamahai quéshpi na.
43 Yomaxéni ca johai ca hora pi cahérohahi tsi xobo ibo oxayamaqué aqué ra. Yomaxéni
ca qui ja tsamiqué aqué ra. 44 Japi shomahuahacacana, € noho ma pasomayamahai ca
bari tsi é joxéhai quéshpi na.

Yoi ca yonati

Lucas 12.41-48
45 ¢, Tsohué ni toa empleado jiaxéni cato, naa chahahuahacati cato? ;Tsohué bixéhi

ni chama, jahué yonati bo ototi, jato orihuati? ;Jahué yonati jiaxéni ca biyamayamaxéhi
ni? 46 Ja qui jahué chama aca ca yonoco pi aii tsi ranixéhi quiha toa empleado, jahué
chama joxéqué no. Ja acai ca jisxéhi quiha jahué chama ra. 47 Jatsi jahué empleado jia ca
qui oqué ca yonoco axéhi quiha, naa jahué jahué bo téqué ototi. 48 Jama, yonati yoi ca
iipihi tsi “Bamaxéhi quiha noho chama” jamé ixéhi quiha. 4°]Jatsi jahué chama yonati bo
rashati chitahéhuaxéhi quiha pé. Pahécanaibo ya oriquiti chitahéhuaxéhi quiha. Jéné
aii quiha ré. 50Jatsi bacaxéhi quiha jahué chama, naa jaha ja pasoyamahai ca barf no.
51Bacaxo tsi raquéria ca nicamisxéni cabd copi toa empleado yoi ca qui axéhi quiha. Toa
tsi ara-araxéhi quiha toa empleado nicamisxéni cato.

25

Diez ca yoxajahi bo chani

1‘Jabi tséquéxéhi quiha Dids otohai ca bari ra. (Jaha bésocana.) Toa bari tsi nécaxéhi
quiha nobhiria, naa chani jascaria. Jabi tobi quiha diez ca yoxajahi bo iniqué. Baquicha
tsi quiha jato lamparina bo ja tsamacaniqué, ahui yahi johai ca joni béchaxéna. 2 Jabi
cinco ca yoyoxeéni ca yoxajahi bo ya ini quiha, cinco ca tiisi jaya ca huétsa cabo ri. 3 Jabi
yoyoxéni cabd jato lamparina bo boniqué aceite yama. Aceite ja shina-bénocani quiha.
4 Jama, tiisi cabd aceite boniqué jato lamparina boqui na. > Jatsi quiha ahui yahai ca
bamaniqué. Manabhi tsi yoxajahi ba béro coshinaniqué. Jatsi oxatsijacani quiha. © Jatsi
baquicha tsi quiha tsohuécara ca quénahai ca joi ja nicacaniqué, naa “Jaboqui cahéhi
quiha ahui yahai cato ra. Béchahi bécahué” iquiina. 7 Jatsi quiha joiniqué yoxajahi bo.
Joixo tsi jato lamparina bo ja shomahuacaniqué. 8 Jatsi quiha “Aceite pistia noqui ahué.
Nocapaima tsi xo noba lamparina bo ré” i tiisi cabo qui yoyoxéni cabo niqué. ?Jatsi quiha,
“;Jénahuariaxo mato qui no ana? No narismitsa. Oqué tsi xo tienda qui ma bocanaina
copixéna” i jato qui tiisi ca yoxajahi bo ni quiha. 1°Jatsi quiha yoyoxéni ca yoxajahi bo
bocaniqué aceite copixéna. Ja copicano tsi quiha ahui yahai ca cahéniqué. Jatsi quiha ja
béta fiesta qui rohahuahacanish ca yoxajahi bo jiconiqué. Ja jicoyocaqué tsi quiha caiti
japahacaniqué. 11 Jaquiréqué ja cho tsi quiha fiesta qui cahécaniqué yoxajahi bo huétsa
bo. Cahéxo tsi quiha ja quénacaniqué: “Japécahué, taitd. Noqui jicomahué ra” iquiina.
12Jatsi quiha, “Mato cahéyamaquia ra” i jato qui ahui yahai ca ni quiha.

13 ‘Japi jaha bésocahué, € johai ca bari ma cahéyamahai quéshpi na —néa tsi Jesu
nécaniqué chani yoahi na—.

Parata bichish ca yonati chani
Lucas 19.11-27
14 Jabi Dids otohai ca tséquéno tsi copihacaxéhi quiha nohiria bo. Naa chani

nicacahué. Tobi quiha chama iniqué. Néama pafs huétsa qui ja cacasni quiha. Jabi canox
pari tsi quiha jahué yonati bo ja quénaniqué. Quénaxo tsi quiha jahué parata jato qui ja
prestahuahaniqué ja bax anihuati. 15> Huésti ca yonati qui cinco mil ca pesos ja aniqué.
Yonati huétsa qui dos mil ca pesos ja aniqué. Huétsa qui un mil ca pesos ja aniqué. Jabi
oqué ca tiisi jaya ca yonati qui huino ca parata ja ani quiha. Tiisiriama ca qui nama ca

ja ani quiha. Parata axo tsi quiha ja jisbayaniqué. ¢ Jabi bamayamaniqué toa cinco mil
ca pesos bichish ca yonati. Ja iniahai caté tsi quiha toa parata ja anihuaniqué. Toca tsi
quiha cinco mil ca pesos ganancia ja aniqué ra jahué chama bax na. 17 Jabi tocaniqué
dos mil ca pesos jaya ca ri. Dos mil ca pesos ganancia ja ani quiha jahué chama bax na.
18 Jama, un mil ca pesos bichish ca caniqué jahué parata ya. Caxo tsi quiha maiquinf tsi
jahué chama parata ja maihuaniqué.

19‘Naama tsi quiha, naa xéni huétsa tsi quiha jato chama bacaniqué. Bacaxo tsi quiha
jato qui ja prestahuahani ca parata ja bénaniqué. 20 Jatsi quiha jariapari ca yonati, naa
cinco mil ca pesos binish ca joniqué. Joxo tsi quiha jahué chama qui jahué cinco mil ca
pesos jahari ja méaniqué. Chamd-na quiha. Jatsi quiha chama qui cinco mil ca pesos
huétsa ja méaniqué. Jahué ganancia quiha. “Cinco mil ca pesos € qui mi aniqué, taita.
Tsayahué. Néa xo cinco mil ca pesos huino, naa ganancia mi bax é acana ra” i jahué
chama qui ja niqué. 2! Jatsi quiha chama chaniniqué: “Jia tsi xo toa mi acana ra, yonati
jiaxéni catd. Jia tsi noho parata pistia mi otoqué ra, negocio acaina. Ja iqui tsi oqué ca
yonoco mi qui axéquia ati. Noho xobo qui jicohué. No raninabéquino ra” i jahué yonati
qui chama niqué. 22Jatsi quiha dos mil ca pesos binish ca yonati joniqué. Johax, “Dos mil
ca pesos € qui mi aniqué. Tsayapa. Néa xo dos mil ca pesos huino quiha, naa ganancia mi
bax € acanara” ijahué chama qui ja ni quiha. 23Jatsi quiha ja qui jahué chama nécaniqué:
“Jia tsi xo toa parata pistia tsi negocio mi acana ra. Ja iqui tsi oqué ca yonoco mi qui
axéquia ototi. Noho xobo qui jicohué. No ranibéquinano ra” i ja qui chama ni quiha.
24Jatsi quiha un mil ca pesos binish ca yonati joniqué. Johax, “Noiyamahai ca joni mi iqui
ca € nicaniqué, naa nohiria huétsa ba banaha ca sayaha ca tihi cabo tésahaina. 25 Japi é
raqué-raquéniqué. Raquéhi tsi mi parata € maihuaniqué bénoyama-xéna. Tsayapa, néa
X0 mi parata ra. Mi-na quiha” i chama qui ja niqué. 2¢Jatsi quiha chama chaniniqué:
“Yoixéni ca chiquixéniria ca yonati xo mia ra. Noiyamahai ca joni € iqui ca mi cahéniqué.
Jabija, noho yonati ba banaha ca sayaha ca, tihi cabo tésahai ca éa xo naa. 27 ;Jéniriaxo
tsi banco qui noho parata mi ayamani pa, ganancia bixéna? Jatsi joxo tsi noho parata
yoi, jahué banco ganancia, tihi cabo é biqué aqué ra” i toa yonati qui ja ni quiha. 28 Jatsi
quiha tod ca mani cabo qui chama chaniniqué: “Jahué mil ca pesos mébicahué. Toa cinco
mil ca jaya ca yonati qui acahué. 2° Jabi huino ca copi bicaxécani quiha jaya cabo, naa
Dios bax yonococanaibo. Biniayamacaxécani quiha. Jama, jahué pistia roha ca bénoxéhi
quiha yonocoyamahai cato. 3°Japi cacha tsémo qui naa chiquixéni ca yonati niacahué.
Toa tsi ara-araxéhi quiha ténéhi na” i chama ni quiha —néa tsi Jesu nécaniqué naa chani
yoahi na—.

Jaroha ca copi

31 Jabi anomariaxéhi quiha toa barf tsi € joxéhaina. Noho angel bo ya tsi joxéquia,
naa Nohiria Baqué € nori cato. Johax noho trono-tronoria tsi tsahoxéquia. 32 Jatsi éa
téamé tsi caticaxécani quiha maf ca nohiria bo téqué. Jatsi nohiria béquéxnamaxéquia,
naa chibo quima jahué oveja obéso caté tsécahai ca jascaria. 33 Jahué ménécaya tsi oveja
bo janahi quiha, chibo jahué méxojé no. 34Jabi tocaxéquia éa ri, naa chama-chamaria é
nori cato. Tocahax noho ménécaya ca nohiria bo qui chaniparixéquia: “Bécahué, noho
Jahépa shomahuani ca ma bino ra. Naama tsi quiha ja rohahuahacani quiha, naa mai
néhohuahacanitiya rohari. 35E paxnano tsi éa ma pimaniqué ra. E téshinaqué tsi jéné éa
ma amaniqué ra. E co-coqué tsi mato xobo qui éa ma jicomaniqué. 3¢ Sahuéti € narisqué
tsi éa ma shomahuaniqué. Preso qui é nanéhacaqué tsi € qui ma shishoniqué” néa tsi
jato qui nécaxéquia. 37 Jatsi, “;Jénino tsi mia no pimani pa, Iboba, naa mi paxnaqué
no? ;Jénino tsi mia jéné no amani sa, naa mi téshinaqué no? 38 ;Co-cohi tsi no béta
mi chiténi pa? ;Jénino tsi mia no joihuani pa? ;Jénino tsi sahuéti mi qui no ani, naa
tsoboco mi iqué no? 39 Mi iquiqué tsi preso xara mi iqué tsi ;jénino tsi mi qui no shishoni
pa?” Tihi tsi i € qui xéhi quiha méstéhuahacahax cabo, québihi na. 40 Jatsi, “Néa xo
tsi ébé xaté iriama cabo shomahuaqui tsi € bax ma tocaqué ra” ixéquia. 4! Jaquiréqué

méxojé ca nohiria bo qui chanixéquia: “Tori bocahué. Yoshihuahacati xo mato ra. I-
ipaohai ca chihi, naa Yoshini, jahué angel yoixéni bo, tihi cabo bax rohahuahacani ca
chihi qui bocata. 42 Paxnahéqué tsi éa ma pimayamaniqué pé. E téshinaqué tsi € qui
jéné ma ayamaniqué pé. 43 E co-coqué tsi mato xobo qui éa ma jicomayamaniqué pé.
Sahuéti € narisqué tsi éa ma mébiyamaniqué pé” néa tsi jato qui nécaxéquia ra. 44Jatsi
€éa québicaxécani quiha: “;Jénino tsi mi iquini pa? ;Jénino tsi mia no mébiyamani pa,
naa preso qui mi nanéhacaqué no? Cahéyamaqui noa ra” tihi tsi i € qui caxécani quiha
pé. 4 Jatsi, “Parayamaquia. Ebé xaté iriama cabo pi mébicasyamaqui tsi éa yoi ma
mébicasyamaniqué pé” i jato qui xéquia ra. 4¢Jatsi raahacacaxécani quiha naabo. Téné-

ténépaocaxécani quiha. Jama, béso-bésopaocaxécani quiha méstéhuahacahax cabo ra
—nea tsi Jesu necanique.

26

Jesu qui ja tsamicascanina
Marcos 14.1-2; Lucas 22.1-2; Juan 11.45-53

1 Nohiria bo tiisimahax tsi quiha jahué rabéti bo qui Jesu chaniniqué:

2 —Dos bari tsi chitahéxéhi quiha pascua fiesta. Toatiya tsi chama bo qui méaha-
caxéquia ré. Cruzd tsi éa namécaxécani quiha —iquiina.

3 Toatiya tsi quiha Caifds xobo-xoboria tsi jodioba chama bo catiniqué. Tod mani ini
quiha arati iboba chama bo, jodioba yosibo. 4 Toa tsi ja chaninacani quiha Jesu yoati na.
Parahax tsi ja qui ja tsamicascani quiha naméxéna.

5—No quiniati xo ra. Anoma tsi xo fiesta no tsi ja qui no tsamihaina ra. Caxaxéhi quiha
nohiria bo tia —i jaca niqué.

Perojomé tsi Jesu tahé ashimahacanina
Marcos 14.3-9; Juan 12.1-8

¢ Jabi yaca Betanid tsi Jesu iniqué, naa bonohuaxéni ca Simén xobd no. 7 Tod ja no tsi
quiha ja qui yoxa joniqué alabastro icanai ca botella ya. Perojome réamé ja ini quiha.
Joxo tsi quiha naa copixéni ca perojome jahué mapo qui ja japaniqué, ja oriquiqué no.
8 Jatsi yoxa qui jahué rabéti bo caxaniqué ja aca ca jisi na.

9 —;Jéniriaxo tsi toa perojome mi yoshihuaha ré? Copixéni quiha. Huéstima ca parata
quéshpi tsi naa perojome iniahacati nori iqué ré noitiria cabo qui ati —i jaca niqué.

10Jabi ja chanicani nori ca Jest cahéni quiha. Cahéhax,

—;Jénixo tsi naa yoxa yosicanai pé? Jiaria tsi xo toa € bax ja acana ra. 11 Mato
bétarohahi quiha noitiria cabo; jama, éa ti tsi xo toa mato béta naamayamahaina. 12Noho
yora qui perojome ja japahai catd tsi €a ja rohahuaqué maihuahacati. 13Ja aca ca nicaxéhi
quiha maf ca nohiria bo téqué, naa Dios Chani yoahacahai caté no. Jatsi naa yoxa
shinaxéhi quiha nohiria bo, nicaxo na —i Jesu niqué.

Chama bo qui Jesu Judds méacasnina
Marcos 14.10-11; Lucas 22.3-6
147Jatsi arati ibobd chama bo qui Judas caniqué, naa Iscariote yaca ax jonish cato. Jesu

doce ca rabéti bo 6 ca huésti ca ja ini quiha. Cahax,

15 —;Jahué tihi ca parata é qui acaxécanai Jesu quéshpi na? Mato qui méaxéquia —i
jato qui Judas niqué pé.

Jatsi Judas qui treinta ca parata copixéni ca quiha ja acaniqué. 16 Bixo tsi quiha jato
qui Jesu méati xaba jia ca mérati ja chitahéhuaniqué.

Pascua fiesta
Marcos 14.12-25; Lucas 22.7-23; Juan 13.21-30; 1 Corintios 11.23-26

17 Jabi pascua fiesta bari bo tséquéqué tsi quiha naa jariapari ca bari tsi levadura yama
ca mapari jodioba piniqué. Jato jabi quiha. Jatsi toa barf tsi quiha Jesu qui jahué rabéti
bo bécaniqué.

—;Jahuénia xo tsi pascua oriquiti rohahuaxéhi ni noa sa, pixéna? —i jaca niqué.

“ ¢

18 —Tobi yacatd ca joni quiha. Ja qui bocata. “ ‘Basima tsi xo noho xabaca’ ii quiha
Maestro” i ja qui cana. “Mi xobo xo tsi jahué rabéti bo yaxo tsi pascua oriquiti picatsi
quiha” i ja qui cana —i jato qui Jesu niqué.

19 Jatsi jahué rabéti bo bocaniqué Jesu yoani ca axéna. Toa xo tsi quiha pascua oriquiti
ja rohahuacaniqué.

. 20Yata tsi naa bari caqué tsi quiha jahué doce ca rabéti bo ya Jesu iniqué. 2! Oriquipama
s,

~ —Parayamaquia. Jodiob4 chama bo qui éa méaxéhi quiha mato 6 ca huésti cato ré —i

jato qui ja niqué.

22Jatsi quiha ja cohuénacaniqué.

—;Tsohué cara ni toa sa? ;Ea ti ma ni? —i jaca niqué.

23 Jatsi quiha Jesu québiniqué:

—E bétaxo tsi jahué mapari pitéxti qui nacomabéquihai ca tsi xo toa éa méaxéhai cato
ra. 24 Résoxéquia Quénéhacanish caba yoani jascaria, naa Nohiria Baqué € nori cato;
jama, noiti-noitixéhi quiha toa jodioba chama bo qui éa méaxéhai ca joni ra. Ja qui oqué
ja iqué aqué ja coyamarohapiqué no —i Jesu niqué.

25 Jatsi,

—;Ea yoati tsi chanihi ni mia pa? —i Judas niqué, naa Jesu méanish cato.

—Jaahué —i Jesu niqué.

26]Jatsi oriquipama tsi quiha mapari Jest biniqué. Bixo tsi “Gracias” i Dios qui ja niqué
ja quéshpi na. Béquéx-xo tsi jato qui mapari ja aniqué piti.

—Bicahué. Picahué. Noho yora tsi xo naa —i jato qui ja niqué.

27 Jatsi copé ca jéné ja biniqué. Bichi tsi “Gracias” i ja niqué. Jatsi jéné jato qui ja
aniqué.

—Bicahué. Ayocana —i Jesu niqué—. 28 Noho jimi tsi xo naa. Dios xabahamati quinia
jisti quiha. Huéstima cabo bax japahacahi quiha noho jimi ra, jato jocha masati. 29 Jabi
néa xo tsi naa uva bimi jéné atéquépistiayamariaxéquia, mato béta xo tsi quinia paxa

tsi & atéquéxéqué rohari mana xo na, naa noho Jahépa otohai cato xo na —néa tsi Jesu
nécaniqué.

Jochati tanamahacaxéqui mato
Marcos 14.26-31; Lucas 22.31-34; Juan 13.36-38

30 Quéquéhax tsi quiha Maca Olivo Ya qui ja bocaniqué. 3! Jatsi quiha jato qui Jest
chaniniqué:

—Naa baquicha tsi éa pasomaha bésoyoxéqui mato ré. Tocaxéti quiha, “Oveja obéso ca
tépasmaxéquia. Pacanamahacaxéhi quiha jahué oveja” i Quénéhacanish cato 6 tsi Dios
ni quéshpi na. 32 Jama, bésotéquéhax mato bébo Galilea qui caxéquia —i jahué rabéti bo
qui Jesu niqué.

33 Jatsi quiha Pedré québiniqué:

—Mi quima téxé bo bésomitsa. Jama, mi quima casopistiayamariahai ca éa xo naa ra
—iquiina.

34Jatsi Pedro qui Jesu chaniniqué:

—Mia parayamaquia. Naa baquicha tsi patiari béné quéonox pari no tsi tres tsi “Jesu
cahéyamaquia” ixéqui mia ré —iquiina.

35Jatsi quiha,

—Mi béta pi résorohahi tsi mi quima casopistiayamariaxéquia ra —i Pedro niqué.

Jatsi toca tsi quiha chaniniqué jahué rabéti huétsa bo ri.

Getsemand tsi Jesu béhoxnina
Marcos 14.32-42; Lucas 22.39-46
36Jatsi Getsemanf icanai ca qui Jesu caniqué jahué rabéti bo ya. Cahax,

—Nébfi tsahocana. Toa tsi caapariquia béhox-xéna —i jato qui ja niqué.
37Jatsi Pedro, Zebedeo dos ca baqué, naa Jacobo, Juan, tihi roha cabo ja boniqué. Jatsi
Jesu cohuénaniqué. Raquétsijaniqué. 38 Jatsi quiha,

—Cohuéria ca €a xo naa. Résoti basima xo €a ré. E béta chitécana. E béta bésocana ra
—1ijato qui ja niqué.

39 Jatsi ori pistia cahax Jesu méniniqué, jahué bémana mai quiri. Béhoxtsijaniqué:

—Mi qui pi jia no tsi € quima naa johai ca ténétiya mébihué, noho Jahépa.
Ténécasyama xo éa ra. Jama, jaha € quééhai ca mi ayamano; jama, mi shina roha ati
nori ra —i Jesu niqué béhoxhi na.

40 Béhoxhax jahué rabéti bo qui ja joniqué. Joxo tsi ja oxacanai ca ja jisniqué. Jatsi,

—;Huésti hora roha é béta bésoti métsama ni mato ré? 4! Bésocana. Béhoxcana,
jochati ma tanamahacayamano ra. Jabija, mato shina tsi xo toa béhoxcatsaina; jama,
mato yora tsi xo chamayama —i Pedro qui Jesu niqué.

42 Jatsi Jesu catéquéniqué béhox-xéna.

—Ea shinahué, noho Jahépa. Mi qui pi jia no tsi naa ténétiya mi mébino. Jama, jaha é
quééhai ca mi ayamano, mi shina ati nori —i ja niqué.

43 Béhoxhax ja jotéquéniqué. Oxa ja icani ja jisniqué. Coshiria jato béro ini quiha.
44 Jisbaya tsi ja béhoxtéquéniqué, jasca ca yoahaina. 45 Jatsi jahué rabéti bo qui ja
bacaniqué.

—;Jari oxacanai ré? ;Jari joicanai ré? Tséquéqué é ténéti hora ra. Jochahuaxéni cabo
qui méahacapaimaria xo éa, naa Nohiria Baqué € nori cato. 4¢Joicana. ;Canomani? Néa
johi quiha éa méacatsai ca joni ré —i Jesu niqué.

Jesu qui soldado bo tsaminina
Marcos 14.43-50; Lucas 22.47-53; Juan 18.2-11

47]Jabi jari ja chanino tsi Judas joniqué, naa doce ca 6 ca huésti cato. Ja béta bécaniqué
nohiria misco. Saipi bo, jihui bo, tihi cabo jayacani quiha. Ja raahacani quiha Jesu qui
tsamiti. Arati ibo bo, yosibo, tihi caba jato raani quiha. #8 Jatsi nohiria misco qui jisti
Judas aniqué.

—Ma bicatsai ca joni tatsoxéquia. Toa joni qui tsamicahué —i jato qui Judas, naa Jesu
méanish ca niqué pé.

49 Japi cahéhax Jesu qui Judas catapiniqué. Cahax,

—;Jénimani mia, maestré? —i Jesu qui ja niqué, joihuahi na.

Joihuaxo tsi quiha Jesu ja tatsoniqué pé. 50 Jatsi Jest québiniqué:

—Mi acatsai ca ahué pé, noho rabéti —iquiina.

Jatsi Jesu qui tsamihi ja bécaniqué. Ja achajahuacaniqué.

51Jatsi quiha Jesu rabéti huésti catd jahué saipi tsécaniqué. Tsécaxo tsi quiha arati
ibo-iboria yonati ja paxtianiqué Jesu paxamacatsi na. 52 Jatsi,

—Jahué iti qui mi saipi jahari raahué ra —i ja qui Jesu niqué—. Saipi tsi acacaxéhi
quiha saipi iquinacascanaibo ra. 53 ;Jéniriahai? ;Dios quénati métsa ca é nori
cahéyamahai? Dios é quénarohano tsi huéstima ca dngel bo, naa doce ca angel ejército
ja raatapiqué aqué ra. >4 Jama, angel bo ja raarohano tsi ;jénahuariaxo Quénéhacanish
cabo jatihuahacana? “Jochacanaibo qui ja méahacati xo” jiyamacahi ni? —néa tsi Jesu
nécaniqué jahué rabéti bo qui.

55 Jatsi bécanish ca nohiria misco qui Jesd chaniniqué:

—; Saipi bo, tépasti jihui bo, tihi cabo jaya ni mato pa? ; Yomaxéni ca bichii jascaria éa
bichi bécanai pa? Jatiroha ca bari mato béta é i-ipaoyaméqué arati xobd no. Toa xo tsi €
tiisimaqué tsi € qui ma tsamiyamayaméqué. 56 Jama, ocapijaqué naa téquéta, Dios Chani
yoanish caba quénéni ca jatihuahacano iquish na —néa tsi jato qui Jesu nécaniqué.

Jatsi jahué rabéti ba Jesu jisbérianiqué. Jisbéria tsi ja jabacaniqué.

Jodioba chama bo bésojé Jesu niinina
Marcos 14.53-65; Lucas 22.54-55, 63-71; Juan 18.12-14, 19-24

57 Jesu qui tsamixo tsi arati ibo ba chama Caifas qui Jesu ja bocaniqué copihacati.
Toa tsi mani ini quiha yoba cahéxéni cabo, jodioba yosibo. 38 Jasca, basi quiha Pedré
banahuaniqué raquéqui na. Chama xobo huéné qui cahéhax tod tsi ja tooniqué. Jatsi

huéné qui jicohax xobo obéso cabo ya Pedro tsahoniqué tsayaxéna. 5° Jabi arati ibo
bo, nohiria yosibo, tihi cabd Jesu namécasni quiha. Ja tsi xo toa Jesu pasomaha ca joi
ja méracaniqué. Yama a ra. ¢ Jama, tobi huéstima ca quiahuacanaibo ini quiha ja qui
quésocatsi na. Jarohapa tsi dos ca quiaxéni ca joni niiniqué ja qui quésoxéna.

61 —*Dios arati xobo potasti métsa xo éara” i ja ni quiha. “Jaquiréqué quiha tres bari
tsi naa xobo nimatéquéxéquia” i ja ni quiha —i jaca niqué Jesu qui quésocatsi na.

62]Jatsi arati ibo ba chama joiniqué Jesu qui chanixéna.

—;Jénihai, naa jahué bo yoati na? Mia pasomaha chanicani quiha ra. ;Jato
québicasyamahai? —i Jesu qui ja niqué.

63 Québiyamaniqué Jesu. Jatsi arati ibo ba chama chanitéquéniqué.

—Bésohai ca Dios jané tsi mi chanino ra. Mi parayamano. ;Dios Baqué, naa johai ca
Xabahamati Ibo ni mia ra? Noqui yoahué ra —i Jesu qui ja niqué.

64 Jatsi,

—Ja tsi xo éa ra. Jaboqui tsi chamaxéni ca Dios ménécayd ca Nohiria Baqué tsaho ca
jisxéqui mia. Naipa ca tsémd tsi ja johai ca jisxéqui mia —i ja qui Jesu niqué.

65 Jatsi arati ibo ba chama jahué sahuéti jaraxaniqué caxaqui na. Jatsi,

—Dios pasomaha ja chaniqué ra. Anoma quiha. ;Jéniriaxo ja qui quésocanaibo huétsa
bo no nicacasna? Néa roha xo tsi jahué yoixéni ca chani no nicaqué ra.  ;jabija ni?
—néa tsi Caifds nécaniqué.

Jatsi,

—Yoixéni tsi xo toa ja chanihana ra. Naméhacati xo ra —i jaca niqué.

67 Jatsi quiha Jesu bémana qui coshotsi-jahuacaniqué pé. Ja bétoxacaniqué pé. Ja
bépaishacaniqué ré.

68 —Jisa, Xabahamati Iboba. ;Tsohué mia aca? Noqui yoahué ra —i jaca niqué tocahi
na.

Jesu quima Pedro bésonina
Marcos 14.66-72; Lucas 22.56-62; Juan 18.15-18, 25-27

69 Toatiy4 tsi xobo cacha, naa huénéné tsi tsaho Pedro iniqué. Toa tsaho ja no tsi ja qui
xotaco joniqué. Yonati ja ini quiha. Jatsi ja qui yonati chaniniqué, naa xotaco cato.

—Jesu ya mi iqué, mia ri —i Pedro qui ja niqué.

70Jama,

—Jesu cahéyamahai ca éa xo naa ra. E joma mi chanihaina —i Pedro niqué ja qui jato
bésojo ax na.

71 Jatsi caiti qui Pedro caniqué, naa huénéné cato. Toa xo tsi quiha xotaco yonati
huétsa Pedro jisniqué. Jatsi,

—Jesu ya toa joni iqué ra —i toa yonati niqué tod ca manicanaibo qui.

72]Jatsi caxahax Pedro ocaniqué:

—Parayamaquia. Toa Jesu cahéyamahai ca éa xo naa ra —iquiina.

73Jaquiréqué, yata pistia no tsi quiha toa ca niihai ca joni bo Pedro qui bécaniqué.

—Tonia Jesu rabéti huésti ca xo mia ra. Jaméri xo mi joi, mi chanihaina ra —i Pedro
qui jaca niqué.

74Jatsi Pedro ocatéquéniqué pé:

—Jabija ca pi é chaniyamarohano tsi éa Dids copino ra. Parayamaquia. Toa joni
cahéyamaquia ra —i jato qui ja niqué ré.

Tocajaqué tsi quiha patiari quéo-quéoniqué. 75 Jatsi Jesd yoaha ca Pedré shinaniqué,
naa “Patiari quéonox pari no tsi ‘Jesu cahéyamaquia’ ixéqui mia” i ja qui Jesu ni quéshpi
na. Jatsi cacha Pedro caniqué. Cahax ja ara-araniqué rabihi na.

27

Pilato qui Jesu ja bocanina
Marcos 15.1; Lucas 23.1-2; Juan 18.28-32

1Huéaqueé tsi arati ibo ba chama bo, nohiria yosibo, tihi cabo chaninaniqué Jesu naméti
yoati na. Jesu ja namécascani quiha.

2Jatsi quiha Jesu ja néxacaniqué. Néxaxo tsi quiha romanoba chama, naa Pilato icanai
ca qui Jesu ja bocaniqué ja copihacano iquish na. Boxo tsi ja qui ja méacaniqué ja
naméhacano.

Judas résonina

3 Jabi Jesu ja namécascani nori ca jisi tsi Judas rabiniqué, naa jato qui méanish cato.
Rabiqui tsi quiha jahari jodioba chama bo qui jahué treinta ca parata copixéni ca ja
béniqué. Jaha ja quééyamani quiha.

_4—Jishopé. Jochaqué €ara. Shinajiaxéni ca € méaqué ré, ja namécano —i jato qui Judas
niqué.

C]latsi,

—Noba shina ri ma xo; mi shina nori —i ja qui jodioba chama bo niqué.

5Jatsi napata qui toa parata ja nianiqué arati xobo xo na. Niabéria tsi jamé tsi ja naméhi
caniqué, jamé ténéxéhax na.

6 Jatsi arati ibo ba chama b4 ja niani ca parata topiniqué. Topihax,

—Anoma tsi xo naa parata ra. Naméti copiti parata quiha. Noba yoba pasomaha tsi xo
noba caja qui naa parata yoi nanéhaina. Binoma quiha —i jaca niqué.

7 Chaninahax Campo del Alfarero mai ja copicaniqué carayanabo maihuati. 8Ja tsi xo
toa “Mai Jimi Ya” toa mai quénahacani quiha. 9Jabi tocapijaqué tsi Dios Chani yoanish
ca Jeremias yamabd yoani ca jatihuahacani quiha, naa “Treinta ca parata copixéni ca ja
bicaniqué. Joni copi ja ini quiha. Toa precio jodioba copipaoni quiha joni quéshpi na.
10Bixo tsi alfarero mai ja copicaniqué, &a Ibobd yoani jascaria” néa tsi quiha ja quénéni
ca nina.

Pilato bésojé Jesu niinina
Marcos 15.2-5; Lucas 23.3-5; Juan 18.33-38

11 Romanoba chama bésojé Jesu nimahacaniqué ja copihacano. Jatsi,

—;Jodioba rey, naa chama-chamaria ni mia ra? —i Jesu qui romanoba chama niqué
nicahi na.

Jatsi,

—Jaahué —i Jesu niqué.

12Jama, arati ibo bo, nohiria yosibo, tihi cabo ja qui quésoqué tsi Jesu québiyamaniqué.
13 Jatsi Pilat6 nicaniqué:

—Huéstima ca tsi xo toa mi qui ja quésocanaina ra. ;Jato nicayamahai? —iquiina.

14 Québiyamaniqué Jesu. Japi Pilato raténiqué. Shinati ja cahéyamani quiha.

Nati Jesu copihacanina
Marcos 15.6-20; Lucas 23.13-25; Juan 18.38; 19.16

15 Jabi jatiroha ca fiesta no tsi huésti ca presé ca joni quiha romanoba chama
paquémapaoniqué nohiria bo qui. Jahué jabi quiha. Nohiria qui jia ca joni iqui ca ja
paquémapaoni quiha. 16 Jasca, toatiya tsi ati ibo quiha, naa Barrabas icanai ca preso xara
iniqué. Toa joni quiha nohiria téquétd cahéniqué. 17 Japi nohiria misco catiqué tsi quiha
Pilaté jato nicaniqué:

—;Jénica joni mato bax paquémaxéhi ni éa ra? ;Barrabds ni? ;Jesu ni, naa Cristo
imahaina? —i jato qui ja niqué.

18 Jabi Jesu qui yosaxéni quiha toa jodiobo iniqué. Ja tsi xo toa Pilato qui ja méacani
quiha ja naméno. Jabi ja qui ja yosacanai ca Pilaté cahéni quiha.

19Jatsi quiha nohiria copiti tsahotf ja tsahono tsi jahué ahuin{ ja qui chani raaniqué.
“Toa shinajiaxéni ca joni naméyamahué. E nama-namashinaqué ja yoati nara” i ja niqué
béné qui.

20 Jama nohiria misco qui arati ibo bo, nohiria yosibo, tihi cabo chaniniqué namécatsi

na. Chanihax,
—Barrabds bénacana ra. “Nati xo Jesu” icana —néa tsi nohiria bo qui ja nécacaniqué.

21Jatsi Pilato chanitéquéniqué:

—Neébi dos ca joni bo. ;Jénica mato qui paquémaxéhi ni éa ra? —iquiina.

Jatsi,

—Barrabds —i jaca niqué.

22 Jatsi,

—;Jénahuaxéhi ni éa ra Jesu qui, naa Cristo imahaina? —i Pilato niqué.

Jatsi,

—Cruzd tsi tooxahué —i nohiria téqué niqué.

23 —;Jéninira? ;Jahué yoi ca ja ani pa? —i Pilato niqué jato nicahi na.

Jatsi jato joi ja choshacaniqué pé:

—Cruzé tsi ja tooxahacati xo ra —iquiina.

24 Jatsi Pilato yosananiqué. Mahitsa jato qui ja chanini quiha. Caxaxéniria quiha toa
nohiria iniqué; iquinacaspaimaria jaca nori. Jatsi jénépaxa Pilaté bénaniqué jato bésojo
x0 tsi méchocohaxéna. Méchocohapama tsi,

—Ja résopino tsi noho shinari ma xo ra, mato shina nori —i nohiria qui Pilato niqué.

25Jatsi quiha nohiria téquétd québiniqué:

—Noqui, noba xocobo, tihi cabo copihacano ra, ja résohai quéshpi na —iquiina.

26 Jatsi quiha jato qui Barrabds Pilatd paquémaniqué. Jaquiréqué Jesu ja rashaniqué
rispichi no. Rashaxo tsi quiha soldado bo qui ja méaniqué cruzd tsi ja tooxacano.

27 Jatsi soldado ba Jesu biniqué. Bixo tsi quiha Pilato xobo-xoboria qui ja jico-
macaniqué. Jatsi Jesu qui quétsotsi soldado bo téqué niqué. 28 Quétsoxo tsi jahué sahuéti
ja tsobocaniqué. Tsoboxo tsi quiha sahuéti shini, naa chama sahuéti ja sahuémacaniqué.
29 Jatsi chaha ja quécocaniqué moxa ya. Jahué mapo 6 tsi moxachaha janaxo tsi quiha
jahué ménécaya ca méqué 4 tsi bastdn ja janacaniqué. Rey chama-chamaria jisiria ja ini
quiha. Jatsi ja bésoj6 ja ménicanaca tsi ja mahuacaniqué.

—iViva, viva, jodioba chama-chamaria! —iquiina.

30Jatsi ja qui ja coshocaniqué. Jahué méqué ca bastén bichi tsi ja matoohacaniqué pé.
31 Mahuaxo tsi quiha jahué sahuéti shini ja tsoboniqué. Jahué sahuéti yoi sahuémaxo tsi
quiha tori Jesu ja bocaniqué cruzé tsi tooxaxéna.

Cruzé tsi Jesu tooxahacanina
Marcos 15.21-32; Lucas 23.26-43; Juan 19.17-27

32Riquipama tsi mai huétsa ca joni ja béchacaniqué, naa Cirene ax jonish cato. Simén
jahué jané ini quiha. Ja qui tsamixo tsi quiha Jesu cruz ja qui ja janacaniqué ja iano.

33 Toca tsi GSlgota, naa Mapo Xao Ya qui ja cahécaniqué. 34 Toa xo tsi vino, naa tiahui
yaroihacanish ca jéné Jesu qui ja amaniqué ati. Jama, ja xéhayamaniqué tanaxo na. Moca
quiha.

35 Jatsi cruzd tsi Jesu ja tooxacaniqué. Tooxaxo tsi quiha jahué sahuéti bo ja
oquéxnamacaniqué i-ihai catd no. 3¢Jaquiréqué ja tsahocaniqué toa xo tsi jaha bésoxéna.
37 Jatsi jahué mapo maxcacha chani ja janacaniqué, naa ja qui ja quésocanina, “Jesu tsi
X0 naa, jodioba chama-chamaria” iquiina. 38 Jasca, ja béta dos ca yomaxéni ca joni bo ja
tooxacaniqué, huésti jahué ménécaya no, huésti jahué méxojé no.

397Jasca,

—J&, jé —i tarabicanish cabo niqué béquéhi na.

Jesu ja mahuacaniqué jato ri:

40 —Mimé xabahamahué arati xobo potascatsai catd. ;Tres barf tsi toa xobo nimati
métsa ni mia pa? Dios Baqué pi iqui tsi cruz ax botéhué ra —néa tsi nohiria bo nécaniqué.

_#1]Jascaria tsi mahuacaniqué arati ibo bo, yoba tiisimacanaibo, jodioba yosibo, tihi cabo
ri:

—Huétsa bo ja xabahamaqué; jama, jamé xabahamati métsa ja nomari —i jaca niqué—.
42 ;Noba Israel rey, naa noba chama-chamaria ni naa joni pa? Jaboqui cruz ax ja boténo
ra. Tocapino tsi chahahuaxéqui noa ra. 43 ;Dios qui chitimihi ni naa joni pa? Diés jahué

Baqué mébino ra noipiqui na. “Dios Baqueé xo éa” ;i ja yamayamani? —néa tsi jodioba
chama bo nécaniqué.
44]Jasca, ja béta tooxahacanish ca yomaxéni caba Jesu mahuaniqué jato ri.

Jesu nanina
Marcos 15.33-41; Lucas 23.44-49; Juan 19.28-30

45 Matoroco barf tsi quiha tsémonaniqué toa mai. Naama tsi quiha ja tsémonina. Tres
hora bo quiha. 4¢]Jatsi a las tres tsi quiha joi pistiama tsi Jesi quénaniqué:

—Eli. Eli. ;Lama sabactani? naa “;Jénixo tsi éa mi jisbériaha ré, noho Dids, noho
Dids?” —i ja niqué.

47 Tocajaqué tsi quiha,

—Elids, naa Dios Chani yoanish ca quénahi quiha tonia —i jaca niqué, naa tod ca
niicanaibo.

48 Nicahax tsi quiha huésti ca joni jabaniqué taté bixéna. Bixo tsi quiha vinagre jéné
nopi ca qui ja moosaniqué. Moosaxo tsi tahua rébiquirihaxo tsiJesu ja amaniqué. 49Jama,

—Huénayamaxéhué. Elfas jomitsa mébixéna. No tsayaparino —i ja qui téxé bo niqué.

50 Jatsi Jest quénatéquéniqué. Quénahax ja naniqué. 51 Ja naqué tsi quiha arati xobd
ca rotamé ca québéti raiti jaxcahacaniqué. Mana ax napata quiri ja jaxcahacani quiha.
Jasca, yajoniqué mai. Mapéxéniqué macana ca maxax bo. >2Japéquéniqué résonish caba
maiquini bo ra. Toa ca Dios qui chitiminish ca résonish ca huéstima cabo bésomahacani
quiha. 33 Jatsi, jato maiquini ax ja tséquécaniqué. Jatsi Jesu bésotéquéqué tsi quiha
Jerusalén qui ja jicocaniqué jato ri. Toa xo tsi huéstima ca nohirid jato jisniqué.

>4Jabi mai yajoqué tsi quiha soldado ba capitén, Jesu obéso cabo, tihi cabo raquéniqué
ocapijani ca jisi na. Jisi tsi,

—Jabija xo ra. Dios Baqué yoi ja iqué ra —i jaca niqué raquéhi na.

55 Jasca, basima xo tsi huéstima ca yoxa ba tsayahi iniqué. Galilea ax Jesu ja
banahuacani quiha mébixéna. 56 Toa mani ini quiha Marfa Magdalena, Jacobo José
jahéhua Marfa, Juan Jacobo jahéhua, naa Zebedeo baqué bo.

Jesu maihuahacanina
Marcos 15.42-47; Lucas 23.50-56; Juan 19.38-42

57 Bari caqué tsi quiha Arimatea yacata ax rico ca joni joniqué, naa José icanai cato.
Jesu banahuanish ca ja ini quiha jaa ri. 58 Cahéhax Pilato jisi ja caniqué. Caxo tsi quiha
Jesu yora ja bénaniqué maihuati. Jatsi chani Pilaté raaniqué, José qui Jesu yora ja acano.
59 Jahué yora bichi tsi quiha sabana paxa caté tsi ja yaboniqué. ¢0 Jaquiréqué jahué
maiquini qui jahué yora ja nanéniqué. Huéyohaca ca quini paxa ca ja ini quiha. Nanéxo
tsi quiha maxax chahitaxéni caiti qui ja taraniqué. Taraxo tsi quiha ja jisbayaniqué.
61Jabi tod tsi maiquini bésojé Maria Magdalena, Maria huétsa, tihi cabo tsaho ini quiha.

Maiquini bésojé ca 6 bésohai ca soldado bo

62 Huéaque tsi, naa jodioba joiti barf tsi quiha arati ibo bo, fariseobo, tihi cabo Pilato
jisi bocaniqué. Bohax,

63 —Quiaxéni toa joni iqué ra bésohi na, taitd —i Pilato qui jaca niqué—. “Tres bari
tsi bésotéquéxéquia” i ja ni quiha ra. ¢4 Japi soldado bo jahué maiquini qui mi raano
jaha ja bésocano. Huinocaxéti quiha tres bari. Mi tocapiyamano tsi jahué yora yomahi
jahué rabéti bo jomitsa ra. Yomahax “Ja bésotéquéqué ra” icaxécani quiha pé. Jatsi Jesu
quiahai ca oquéxéhi quiha ja quiacanaina ra —néa tsi Pilato qui ja nécacaniqué pé, naa
jodioba chama bo.

65 Jatsi,

—Soldado bo bihué. Jia tsi jahué maiquini é bésocana —i jato qui Pilato niqué.

66 Jatsi ja bocaniqué. Maiquini ca maxax ja rohahuacaniqué, bahama ja tarahacaya-
mano iquish na. Jaquiréqué soldado bo ja nimacaniqué jaha ja bésocano.

Jesu bésotéquénina
Marcos 16.1-8; Lucas 24.1-12; Juan 20.1-10

1 Jodioba joiti bari huinocaqué tsi quiha baquishmari tsi, naa domingé tsi Maria
Magdalena, Marfa huétsa, tihi cabo bocaniqué Jesu mai jisi na. 2Jatsi mai yajo-yajoniqué,
nai ax angel boténi quéshpi na. Botéxo tsi quiha bahama maxax ja taraniqué. Tori
tarahax maxax cacha ja tsahoniqué. 3 Canapa bajra-bajrahai jascaria tsi quiha jahué
jaria ini quiha. Joxoria quiha jahué sahuéti ini quiha, naa nieve jascaria. 4Jatsi raqué-
raquéniqué jaha bésohai ca soldado bo jisish na. Ja réso-tapicaniqué raquéhi na. 5 Jatsi
quiha yoxa bo qui dngel chaniniqué:

—Raquéyamacana. Jesu, naa tooxahacahitahax ca ma mérahai ca cahéquia. ¢ Yama
X0 ra. Ja bésotéquéqué ra, ja yoani jascaria. Néri bécahué. Ja janahacahitaha ca ma
tsayano. 7 Méri, jaboqui jahué rabéti bo yoata. “Ja bésotéquéqué” i jato qui cana. “Mato
bébo Galilea qui cahi quiha. Toa xo tsi Jesu jisxéqui mato” i jato qui cana. Jabi mato &
yoaha ca ma shina-bénoyamano —i yoxa bo qui dngel niqué.

8 Jatsi maiquini jisbaya tsi quiha rani tsi jahari yoxa bo jabaniqué jato rabéti bo
yoaxéna. Jasca ja raquécani quiha. ° Jisbayajahuacano tsi quiha jato bésojé Jesu
jisiquitapiniqué. Jisiquixo tsi jato ja joihuaniqué. Jatsi quiha ja bésojé tsi ja ménicaniqué
jahué tahé acha. Ja qui aratsijacaniqué.

10Jatsi quiha,

—Raquéyamacana. Ebé xaté bo qui ma chanino. “Galilea qui bocata. Toa xo tsi éa
jiscaxécani quiha” icana —néa tsi yoxa bo qui ja nécaniqué.

Soldado bd yoanina

1 Jabi jahari yoxa bo bohono tsi quiha maiquini é bésohai ca soldado bo yaca qui
cahéniqué jato ri. Ocapijani ca arati ibo bo qui ja yoacaniqué. 12 Nicahax arati ibo bo
bocaniqué nohiria yosibo yoaxéna. Jénahuati ja cahéyamacani quiha. 13 Japi soldado bo
qui ja chanicaniqué jato quiamaxéna.

—*“Yomahacashinaqué jahué yora” i nohiria bo qui cana. “Baquicha no oxano tsi jahué
yora jahué rabéti ba yomashinaqué pé€” icana. 14 Jatsi Pilaté pi ma yoahai ca jahuécara
nicano tsi “Jabija” i ja qui xéqui noa. Ma raquéyamano —i soldado bo qui jodioba chama
bo niqué.

15 Jatsi quiha soldado bo qui parata chama bd aniqué quiamaxéna. Jatsi soldado bo
jisbayaniqué, ja yoahacacani ca yoaxéna. Jabi jodiobo xéréqué tsi quiha toa quiahai ca
chani pacananiqué pé. Toatiya rohari no tsi jari chahahuahacahi quiha toa chani pé.

Jahué rabéti bo Jesui raanina
Marcos 16.14-18; Lucas 24.36-49; Juan 20.19-23

16 Jaquiréqué Jesu once ca rabéti bo bocaniqué Galiled ca maca qui, naa Jesu yoaha ca
qui. 17Jesu jisi tsi ja bésojo tsi quiha ja ménicaniqué; jama, Jesu ja iqui ca huésti huésti
caba chahahuayamaniqué. 18 Basimahax tsi quiha jato qui Jesu chaniniqué:

—Naipd cabo, maf cabo, tihi cabo yonati chama téqué € qui acacaniqué. 1°]Jatsi nohiria
bo téqué qui bocata. Ea banahuacanaibo jato amacana. Jahépa, jahué Baqué, Espiritu
Santo, tihi caba jan'e" tsi jato ashimacana. 20 Jasca, mato & yoani ca jahué bo téqué jato
tiisimacana. Mato bétapaoxéquia ra, xaba réso qui. Toa ma shina-bénoyamano —néa tsi
jahué rabéti bo qui ja nécaniqué.

EL Santo Evangelio Segtiin
San Marcos

Xaba xo tsi ashimati ibo Judn Dios Chani yoanina
Mateo 3.1-12; Lucas 3.1-9, 15-17; Juan 1.19-28

1Jesucristo Chani jia ca tsi xo naa, naa Dids raani ca Baqué yoati na. 2Jariapari tsi
quiha jahué Baqué yoati tsi Dios chaniniqué; naa Isafas yamaba quénéni caté no.
“ ‘Mia bébo noho Chani béhai ca raapariquia,
mi quinia rohahuati’ i jahué Baqué qui Dios ni quiha.
3 Jasca xabachd racaxéhi quiha mia bébo cahai cato.
Toa xo tsi quénaxéhi quiha.
Quénahax, ‘Mameé rohahuacana,
Ibo johai quéshpi na’ ixéhi quiha nohiria bo qui.
‘Mato jabi méstéhuacana, naa bahi méstéhuahai jascaria’ ixéhi quiha”
néa tsi Dios nécani quiha Isafas yamaba quénéni caté no.
4Jabi naa Chani béhai ca ashimati ibo Juan ini quiha. Xabacha tsi quiha ja jisiquiniqué,
Dios Chani yoahi na. Jatsi,
—Mato jocha quima Dios quiri bésocana. Bésoxo ma ashimahacati xo. Jatsi masaha-
caxéhi quiha mato jocha ra —i nohiria bo qui Juan niqué. > Jatsi quiha jodioba maf cabo,
Jerusalén cabo, tihi ca nohiria bocaniqué, Juan chani nicacascani na. Nicaxo tsi quiha

jato jocha ja bérohuacaniqué. Jatsi quiha Juan yamaba jato ashimaniqué ani Jordan xo
na.
6 Jabi camello rani tsi Juan sahuéti acacani quiha. Bichi cinturdn ja chinéxéni quiha.

Chapo bo, nihf ca bata, tihi cabo ja pini quiha. 7 Jabi Juan yoani ca chani tsi xo naa:

—E cho joxéhi quiha éa oquéria cato. Jahué yonati iti métsama xo éa ra, éa oquéria
ca ja nori iqui na. 8 Jéné tsi mato ashimaquia; jama, Espiritu Santé tsi mato ashimaxéhi
quiha naa johai cato —i Juan niqué.

Jesu ashimahacanina — Jochati ja tanamahacanina
Mateo 3.13; 4.11; Lucas 3.21-22; 4.1-13
9 Jaquiréqué toatiya tsi Nazaret, naa Galiled ca yaca ax Jesu joniqué. Ja joqué tsi
quiha ani Jorddn xo tsi Judn Jesu ashimaniqué. 10 Jatsi quiha jéné ax tséquépama tsi
nai japéquéhai Jesu jisniqué. Jatsi ja qui Espiritu Santo boténiqué; boto botéhai jisiria
iquiina. 1 Jatsi quiha naipa ca joi chaniniqué:
—Noho Baqué yoi xo mia. Mi qui raniquia —iquiina.
12 Jaquiréqué xaba qui Espiritu Santo Jesu raatapiniqué. 13 Cuarenta bari no tsi ja ini
quiha xabachd no. Tod ja no tsi quiha Satands tanamaniqué jochamaxéna. Jasca, tod tsi
yohina bo ini quiha jato ri; jama, dngel bo bécaniqué Jesu mébixéna.

Cuatro ca joni bo Jesu quénanina
Mateo 4.12-22; Lucas 4.14-15; 5.1-11
14 Jabi preso qui Juan nanéhacaqué tsi quiha Galilea mai qui Jesu caniqué. Caxo tsi
quiha Dios Chani jia ca ja yoaniqué. 15 Yoahax,
—Tséquéqué xaba-xabatiya ra. Basima tsi xo Dids otohaina ra. Mato jocha quima
casocana. Casoxo Dios Chani jia ca chahahuacana —i ja niqué.
16 [a Galilea quénipama tsi quiha rabé ca joni Jesu jisniqué, naa Simén, jahué noma
Andrés. Sani bicanaibo ja icani quiha. Jabi jato nishi bo niahi ja icani quiha Jesu cahéqué
no. Jatsi,

17 —E béta bécana. Joni bo biti mato tiisimaxéquia —i jato qui Jesu niqué.

18Jatsi quiha jato nishi bo ja janatapicaniqué Jesu banahuaxéna.

19Ori pistia caxo tsi quiha rabé ca joni huétsa bo ja jisniqué, naa Zebedeo baqué Jacobo,
Jacobo noma Juan. Jato noti tsaho ja icani quiha, jato nishi bo shomahuacanaina. 20Jato

tsayapama tsi Jesu jato quénaniqué. Jatsi quiha jato jahépa Zebedeo, jahué yonati bo,
tihi cabo ja jisbériatapicaniqué. Jisbéria tsi quiha Jesu ja banahuacaniqué.
Yoshi jaya ca joni
Lucas 4.31-37
21Jatsi Capernaum yaca qui ja cahécaniqué, naa Jesu, jahué rabéti bo ya. Jodioba joiti
bari tsi quiha jato catiti xobo qui Jesu jiconiqué. Jicoxo tsi quiha tiisimatsijahuaniqué.
22 Jabi ja tiisimani ca quinia qui nohiria bo raténiqué. Jato yoba tiisimati maestro bo
quirima ja ini quiha, chama ya jato ja tiisimani nori quéshpi na.
23 Jatsi quiha yoshi jayanish ca joni jiconiqué catiti xobo qui. Pistiama ca jof tsi ja
quénaniqué:
24 —Noqui yosiyamahué, Nazarét ca Jesu. Tonia noqui quéyohi mi joqué pé. Mia
cahéquia. Mia ri tsi xo toa Dios Baqué jiaxéni cato ra —i ja qui yoshi niqué.
25Jatsi Jesu yoshi raahaniqué:
—Pasihué. Joni quima ax natséquéhué —iquiina.
26 Jatsi pé yoshini joni rasébimaniqué. Rasébimahax ja sai-sainiqué, natséquéhi na.
27Jatsi quiha ratéyoniqué nohiria tsayahax na. Chaninatsijacaniqué:
—;Jéniria ni sa? ;Tiisimahai ca paxa ni naa sa? Jis{. Chama jaya xo naa joni ra. Jisi.
Jahué chani qui nicahi quiha yoshi bo ri pa —iquiina.
28 Jatsi Galilea maf tsi chani pacananiqué Jesu ani yoati na.

Huéstima ca nohiria Jesu jénimahuanina
Mateo 8.14-15; Lucas 4.38-39
29 Jaquiréqué catiti xobo jisbaya tsi quiha Simén, Andrés, tihi caba xobo qui ja
bocaniqué. Bocaniqué Jacobo, Juan, jato ri. 30Jabi raca Simén raisi ini quiha. Ja iquini
quiha. Xobo qui Jesu cahéqueé tsi,
—Iquihi quiha —i Jesu qui jaca niqué.
31 Jatsi jisi Jesu caniqué. Caxo tsi quiha jahué méqué ja biniqué joimaxéna. Jatsi
janacatapiniqué jahué iquini ra. Joixo oriquiti taatsijahuaniqué pa.
Huéstima ca anomaria cabo Jesu jénimahuanina

Mateo 8.16-17; Lucas 4.40-41
32 Bari chixabano tsi quiha iquicanaibo, anomaria cabo, yoshi jaya cabo, tihi cabo

nohiria ba béniqué Jesu qui. 33Jasca, xobo bésojé tsi yacatd ca nohiria téqué quétsoniqué.
34 Jatsi huéstima ca anomaria cabo ja jénimahuaniqué. Yoshi bo ja natsécaniqué.
Natsécapama tsi yoshi bo ja pasimaniqué, ja chaniyamacano iquish na. Dios Baqué ja
iqui ca ja cahécani quiha.
Galilea mai xo tsi Dios Chani Jesu yoanina
Lucas 4.42-44
35 Huéaqué, jari mitsémono tsi Jesu joiniqué. Xobo jisbaya tsi quiha nohiria yama ca
iti qui ja caniqué jamé no. Toa tsi ja béhoxni quiha. 3¢ Jatsi Jesu yopaxo tsi Simén, jahué
rabéti bo, tihi cabd mérahi bocaniqué. 37 Jisi tsi,
—Mia méracani quiha nohiria téqué ra —i ja qui jaca niqué.
38Jama,
—NEé4d ca yaca huétsa bo qui no cati xo. Jato qui Dios Chani € yoaxéti xo ra. Ja tsi xo toa
€ raahacaniqué —i jato qui Jesu niqué.
39 Jatsi Galilea mai téqué xo tsi Dios Chani ja yoabonaniqué, jato catiti xobo xo na.
Yoshi bo ja natsécaniqué jaa ri.

Leproso ca joni Jesu jénimahuanina
Mateo 8.1-4; Lucas 5.12-16
40 Jatsi lepra jaya ca joni Jesu qui joniqué jénimahuahacaxéna. Bonohuaxéni ca joni ja
ini quiha. Ménihax,
—M:i aapicatsai tsi €a jénimahuati métsa xo mia ra —i Jesu qui ja niqué.
41Jatsi quiha Jesu cohuénaniqué tsayahax na. Noitiria ca joni ja ini quiha. Jatsi Jest
joni motsaniqué. Motsahax,

—Acasquia ra. Bahuéhacahué —i ja qui Jesu niqué.

42Jatsi tapotapiniqué jahué bono bo. Jénima ja ini quiha.

43 Jatsi jahué xobo qui raanox pari tsi Jest yobaniqué:

44 —Quiniahué. E aca ca yoayamahué. Jama, jaboqui arati ibo qui caaparita, mia ja
tsayano iquish na. Jatsi Moisés yobani ca ja qui ahué tépas-hacati, nohiria bo qui mi
jénimahuahacaha jismaxéna —i ja qui Jesu niqué.

45 Jama, caqui tsi quiha Jesu ja bax aca ca ja yoabonaniqué pé. Jatsi quiha chani
pacanatapiniqué Jesu yoati na. Jaha tsi pé béro tsi yaca qui jiconoma Jesu ini quiha, naa
tihiria ca quétsohai ca nohiria iqui na. Jaha tsi quiha yaca basi, naa xobo yama caté tsi
quiha ja chiténiqué.

2

Mohitimaxéni ca joni Jesu jénimahuanina
Mateo 9.1-8; Lucas 5.17-26
1 Ichariama ca bari tsi quiha Jesu chiténiqué xobo yama catdé no. Jaquiréqué

Capernaum qui jahari ja joniqué jahué xobo qui. Jatsi quiha jahari ja johai ca nohiria
ba nicaniqué. 2Jaha tsi quiha jahué xobo qui huéstima ca nohiria quétsoniqué. Jahué
xobo ja réamécani quiha. Jasca, caiti cacha xéa yama ini quiha niiti. Jatsi quiha jato
qui Jesu chaniniqué, Dios Chani yoahi na. 3 Yoajahuano tsi quiha nohiria maxo xobo
qui cahéniqué, mohitimaxéni ca joni béhaina. Cuatro ca joni ba béni quiha. 4 Xobo
qui cahéhax Jesu qui basimanoma ja icaniqué ré, naa huéstima ca nohiria iqui na.
Jaha tsi quiha xobo mapasti tsécatsijahuacaniqué. Quinihuaxo tsi quiha noitiria ca joni
ja botémacaniqué, jahué oxati no. 5 Jabi Jesu qui ja chitimiriacani quiha toa joni ja
jénimahuano. Jabi ja chitimicanai ca jisi tsi mohitimaxéni ca joni qui Jesu chaniniqué:

—Masahacaqué mi jocha, noho baqué —iquiina.

6Jabi toa tsi jodioba yoba tiisimacanaibo tsaho ini quiha. Jest yoaha ca ja nicacaniqué.

Nicahax,
7—;Jénihax tsi toca tsi chanihi ni naa joni sa? Dios pasomaha chanihi quiha pé. Yama

tsi xo jocha masati métsa cato ra; jaroha tsi xo Dios —i jamé jaca niqué.

8 Jabi ja shinacanai ca Jesu cahétapiniqué. Japi jato qui ja chaniniqué.

—;Jéniriahax toca tsi shinacanai ré, éa yoati na?  ;Jéni ca ni toa béroria ca yoati, naa
mohitimaxéni ca qui? “Masahacaqué mi jocha” ;iti ni? “Niina. Cohué” ;iti ni? 10 Jabi
jocha masati chama Nohiria Baqué jaya ca ma cahéno ra. Tsayacahué —i jato qui Jesu
niqué.

Jatsi mohitimaxéni ca joni qui Jesu chaniniqué:

11 —joihué. Mi oxati topihué. Mi xobo qui cata —iquiina.

12 Jatsi joitapiniqué joni ra. Joixo tsi quiha jahué oxati ja topiniqué. Jatsi quiha xobo ja
huajaniqué jato bésojé no. Jaha tsi quiha ja ratéyocaniqué tsayahax na. Tsayaxo tsi Dios
ocahuatsijahuacaniqué:

—Anomaria tsi xo naa no tsayahana ra —iquiina.

Mateo Jesu quénanina
Mateo 9.9-13; Lucas 5.27-32

13 Jatsi Galilea qui jahari Jesu catéquéniqué. Caxo tsi quiha ja qui quétsohai ca nohiria
tiisimatsijahuaniqué. 4 Ia quénipama tsi quiha gobierno bax nohiria quima parata biti
ibo-iboria ca joni Jesu jisniqué, naa Alfeo baqué Mateo. Jahué oficina xara tsaho ja ini
quiha. Jatsi,

—Ea banahuahué —i ja qui Jesu niqué.

Jatsi quiha Mateo joiniqué. Joixo tsi Jesu ja banahuaniqué. 15 Jaquiréqué Mateo xobo
qui Jesu caniqué oriquixéna. Jabi impuesto biti ibo-iboria bo, jochahuaxéni cabo, tihi
cabo qui joi Mateé amani quiha Jesu ya oriquiti. Jabi Jesu ja banahuacascani quiha
jato ri. 16 Jatsi quiha yosananiqué jodioba chama bo, naa jodioba yoba tiisimacanaibo,

jochahuaxéni cabo ya Jesu oriquihai tsayahax na. Jatsi jahué rabéti bo qui ja chani-
caniqué:

—;Jénixo tsi impuesto biti ibo bo, jochahuaxéni cabo, tihi cabo ya oriquihi ni Jesu pé?
—iquiina.

17 Jatsi quiha Jesu jato québiniqué nicaxo na:

—Doctor qui cayamahi quiha jénima cabo. Jama, doctor 6 quééhai ca tsi xo naa
anoma cabo. Jasca, shinajiaxéni cabo quénahi € joyamaniqué, jato jocha quima bésomati
jochacanaibo quénati nori —néa tsi jato qui Jesu nécaniqué.

Samati jabi
Mateo 9.14-17; Lucas 5.33-39

18 Toatiyd tsi quiha ashimati ibo Juan banahuacanaibo, fariseobo banahuacanaibo, tihi
cabo samabhi iniqué. Japi huésti huésti ca nohiria Jesu qui bécaniqué nicaxéna. Johax,

—;Jénihax tsi samahi ni Juan banahuacanaibo, fariseobo banahuacanaibo? Mi rabéti
bo tsi xo toa samayamacanaina pa —i ja qui jaca niqué.

19 Jatsi Jesu québiniqué:

—;Jon{ ahui yano tsi samahi ni ahui bichish cato rabéti bo pa? Iyamacani quiha ra.
Cohuéti xaba ma xo ra. Jabi ahui bichish ca jato bétano tsi oriquicani quiha ra. 20 Jama,
tobixéhi quiha bari huétsa, naa ahui bichish ca mébihacaxéhai ca bari. Toa barf tsi quiha
samacaxécani quiha jahué rabéti bo cohuéhi na. (Jabi tocaxéhi quiha noho rabéti bo ri é
caqué no) —néa tsi Jesu nécaniqué.

Arati quinia siri jatihaina
Mateo 9.16-17; Lucas 5.36-39

217atsi quiha Jesu chaniniqué nohiria bo qui jahué arati quinia paxa ca yoati na.

—Quési paxd tsi quiha raiti siri pishpayamahi quiha nohiria. Anoma quiha. Jabi quési
paxa tsi ja pishpapicano tsi pérésixéhi quiha raiti siri. Pérésixéhi quiha quési paxa ri,
jaha béquiyamahai iqui na. (Jascaria, mato arati quinia siri jaha béquiyamahi quiha noho
tiisi paxa cato. Jaméri xo.) 22Jasca, jéné bichi ca sota sirixéni qui jéésihai ca jéné paxa ca
réhuiyamahi quiha nohiria. Réhuipijahuacano tsi poshixéhi quiha jéné bichi ca sota ra.
Jatsi japaquéxéhi quiha jéné. Yoshihuahacaxéhi quiha sota ra. Jama, jéné bichi ca sota
paxa ca qui jénéria paxa ca réhuihacati xo. (Jascaria, anoma tsi xo toa arati quinia sir{
tsi noho tiisi paxa ca tiisimahaina ra. Arati quinia huétsa tsi ja tiisimahacaxéti xo. Mato

arati jabi siri jaha béquiyamahi quiha noho tiisi paxa cato) —néa tsi nohiria bo qui Jesu
nécanique.

Joiti bari tsi Jesu rabéti bd trigo bimi risanina
Mateo 12.1-8; Lucas 6.1-5

23 Joiti bari tsi quiha harina trigo huai bo nacohi Jesu iniqué jahué rabéti bo ya.
Bohopama tsi quiha jahué rabéti ba trigo bimi risaniqué piti. 24Jatsi quiha ja qui jodioba
chama bo chaniniqué tsayahax na.

—Tsayapa. Anoma ca acani quiha mi rabéti bo ra. Anoma tsi xo toa joiti barf tsi
yonocohaina ra —i ja qui jaca niqué.

25 Jatsi Jesu québiniqué:

—;Quénéhacanish cabo 6 tsi noba David yamaba ani ca ma tsayayamayamani, naa
jahué joni bo ya ja paxnaniqué no? 26 Dios xobo qui ja jiconi quiha jahué joni bo ya, arati
ibo ba mapari bixéna. Jabi toatiyd tsi quiha arati ibo bo chama Abiatar i-ipaoni quiha.
Jicoxo tsi quiha Dios qui aquéquémani ca mapari David yamaba bini quiha, pixéna; naa
pinoma ca mapari quiha. Jatsi quiha ja béta inish ca joni bo qui toa roa ca mapari ja ani
quiha piti —néa tsi Jesu nécaniqué jato qui.

27 Jatsi,

—Joiti bari Dids ani quiha joni mébixéna ra. Joni acacayamani quiha joiti bari bax na.
28 Jatsi jénima tsi xo toa noho rabéti ba acaina, joiti bari Ibo-iboria ca € nori iqui na —i
jato qui Jesu nique.

Méqué choni jaya cato
Mateo 12.9-14; Lucas 6.6-11
1 Catiti xobo qui Jesu jicotéquéniqué. Toa tsi méqué choni Jayamsh ca joni ini quiha.

2 Jatsi quiha nohiria ba Jesu tsaya tsayamisniqué Ja qu1 quésocasqui na. Joiti barf tsi
joni ja jénimahuaxéti 6 ja pasocani quiha. 3 Jatsi méqué choni jayanish ca joni qui Jesu
chaniniqué:

—Niihué. Néri johué —iquiina.

4Jatsi nohiria bo Jest nicaniqué:

—;Yoi ni, jia ni joiti bar{ tsi jia ca acaina? ;Naa joni mébixéhi ni noa? ;Mébiyamaxéhi
ni noa? ;Xabahamaxéhi ni noa; quéyoxéhi ni noa? —i jato qui ja niqué.

Québiyamaniqué nohiria pé. Ja pasicaniqué. > Jatsi caxaxo tsi quiha Jesd jato
béisniqué. Cahétimaxéni ca nohiria ra. Jato shina yoi iqui tsi Jesu cohuénaniqué. Jatsi
noitiria ca joni qui Jesu chaniniqué:

—Mi méqué yoi métahué —iquiina.

Jatsi quiha joni jahué méqué métaniqué. Jénimahuahacani quiha jahué méquéné.
6 Jatsi bamaxoma tsi jodioba chama b4 jisbayaniqué. Jisbaya tsi maxo huétsa ya, naa
Herodes yonati bo ya ja caticaniqué chaninaxéna, Jesu acascani na.

Ia quémapd ca nohiria misco bo

7Jatsi ia qui Jesu caniqué jahué rabéti bo ya. Ja caqué tsi quiha banahuacaniqué Galilea
ca nohiria misco ra. 8Jisti bo Jest acai ca nicahax bécani quiha jodioba mai ca nohiria.
Jasca, Jerusalén, Idumea, ani Jordan rabéquéxé, Tiro, Sidén mai, tihi cabo ax ja bécani
quiha Jesu jisxéna. ?Jatsi quiha quétsohai ca nohiria iqui tsi jahué rabéti bo ja yobaniqué
jabax noti rohahuati. Nohiria quima paxati quiha. 1°Jabi huéstima ca ja jénimahuaniqué
toa bari no. Ja tsi xo toa ja qui nohiria quétsoni quiha Jesu motsaxéna. 1! Jasca, ja
bésojé tsi yoshi jaya ca nohiria méni-méniniqué, Jesu tsayahax na. Ménihax yoshi ba
quénaniqué:

—Dios Baqué xo mia ra —iquiina.

12Jama, jato ja yobarianiqué tsohué ja iqui ca yoayamati.

Doce ca rabéti bo Jesu binina
Mateo 10.1-4; Lucas 6.12-16
13 Nohiria bo jénimahuahax tsi témachi Jesu témahinaniqué. Témahinaxo tsi quiha ja

bicasni ca joni bo ja quénaniqué ja bétati. Jatsi ja qui ja bécaniqué. 1 Doce ca joni bo ja
bini quiha ja bétati, raahacati, Dios Chani yoati. 15 Jasca, chama jato qui ja aniqué yoshi
bo tsécati. 1¢Jabi doce ca ja bini ca tsi xo naa:

Simén, naa Pedro ja janéni cato,

17Jacobo, naa Zebedeo baqué,

Jacobo noma Juan, (Boanerges ja quénahacacani quiha, “Téréhai cato baqué bo” iquiina.)
18 Andrés,

Felipe,

Bartolomé,

Mateo,

Tomas,

Alfeo baqué Jacobo,

Tadeo,
gobierno pasomaha ca Simdn,

19 Judas Iscariote, naa jodioba chama bo qui Jesu méanish cato.
Tihi cabo Jesu biniqué ja bétati.

Yoshi béboti chama Jesu jayahaina
Mateo 12.22-32; Lucas 11.14-23; 12.10
Jaquiréqué xobo qui Jesu jiconiqué jahué rabéti bo ya. 20 Ja qui nohiria misco
quétsotéquéniqué pa. Jabi nohiria iqui tsi pinoma quiha ja icaniqué ré. 2! Jatsi quiha

Jest nohiria jénimahuahai ca jahué noma bo, jahué jahéhua, tihi caba nicaniqué. Nicaxo
tsi quiha Jesu bichi ja bocaniqué, yoyo jayahai ca quéscajahuahi na.

22 Jasca, jahué xobo qui cahéniqué Jerusalén ca maestro bo, naa Dios yoba cahéxéni
cabo. Cahéhax tsi quiha ja nécacaniqué:

—Jahué ibo tsi xo Satands ra. Yoshi bo ibo-iboria tsi xo toa Jesu mébihai cato. Ja tsi xo
toa yoshi tsécati chama jaya xo ra —i jaca niqué pé, ja yoati na.

23 Jatsi nohiria Jesi quénaniqué chani bo jato qui yoaxéna. Ja nécani quiha:

—;Jénahuariaxo raca Satands Satanas natsécana? 24Jabi iquinapihi tsi quéyohacaxéhi
quiha pafs ca nohiria ra. Chama yama xo toca ca gobierno ra. 25 Jasca, quéyohacaxéhi
quiha xobd ca nohiria ra, ja iquinacaqué no. Yonocobéquitimaxéni ca xo ré. 26 Japi jamé
pasomaha iquinapihi tsi quéyohacaxéhi quiha Satanas chama. Tocapijano tsi basima xo
jahué réso ra. Jabi tocayamahi quiha Satanas ra.

27 *;Jénahuariahax raca joni chamaxéni cato xobo qui joni jicona, jahué jahué bo
yomaxéna? ;Jariapari tsi quiha chamaxéni ca joni néxayamayamaxéhi ni? Néxaxo tsi
jahué jahué bo yomahi quiha.

28 ‘Mato parayamaquia. Nohiria jocha téqué masaxéhi quiha Dios ra. Masahacaxéhi
quiha éa pasomaha ca chani ri. 2% Jama, Espiritu Santo pi nohirid ocahuano tsi jahué
jocha shina-bénoyamaxéhi quiha Dios. Quésohacapaoxéhi quiha toa nohiria ra —i Jesu
niqué nohiria bo qui chanihi na.

30Jabi toca tsi quiha Jesu chaniniqué:

—Yoshi jaya —i jaca ni quéshpi na.

Jesu jahéhua, jahué noma bo

Mateo 12.46-50; Lucas 8.19-21
31Jatsi xobo qui jahué jahéhua, jahué noma bo, tihi cabo bécaniqué. Xobo cacha nii ja

icani quiha. Jatsi chani ja qui ja raacaniqué, cacha ja jono iquish na.

32Jatsi,

—Cacha tsi xo mi ihua, mi noma bo. Mia méracani quiha —i Jesu téamé ca nohiria

niqué.

33 Jatsi Jesu jato nicaniqué:

—;Tsohué ni toa noho jahéhua yoi ra? ;Tsohué ni toa €bé xaté yoi bo? —iquiina.

34Jatsi ja téamé ca tsaho ca nohiria qui tsayahax,

—NEé4 xo noho jahéhua yoi. Néa xo ébé xaté yoi bo. 3> Ebé xaté, noho yoxa cato, noho
jahéhua tihi ca tsi xo toa Dios shina acai cato iquia —iquiina.

4

Béro sayanish cato
Mateo 13.1-9; Lucas 8.4-8

11a Galilea quémapo xo tsi quiha nohiria bo tiisimati Jesu chitahéhuaniqué. Anomaria
nohiria iniqué ra, naa ja qui quétsocanaibo. Nohiria misco quiha. Ja tsi xo toa iané ca noti
qui Jesu jiconiqué nohiria quima paxaxéna. Jicohax tsi quiha ja tsahoniqué. Quémap? tsi
quiha nohiria téqué mani ini quiha. 2 Jatsi quiha huéstima ca jahué bo jato ja yoaniqué
chaniqui na. Béroria ca jahué chani ini quiha. Ja nécaniqué:

3 —Béro sayahi quiha huésti ca joni caniqué. 4Jahué huai sayajahuano tsi quiha huésti
huésti ca béro bahi tapaf xapaquéniqué. Tod ca béro isa ba piniqué joxo na. > Jasca,
béro huétsa quiha maxax mai qui xapaquéniqué, naa iriama ca mai caté no. Tod tsi
quiha béro shinahatapiniqué, oti yama pi mai ini iqui na. ¢ Bari tséquéqué tsi quiha
ja méshahacaniqué. Tapo mishni quiha. Ja iqui tsi ja chonicaniqué ré. 7 Jatsi huésti
huésti ca béro masa xéréqué tsi xapaquéniqué ré. Béro ya tsi shinahabéquiniqué masara
pé. Banaha ca ja mapani quiha. 8Jama, béro huétsa mai jiaxéni ca qui xapaquéniqué.
Jocohax jia tsi quiha ja shinahaniqué. Huéstima ca bimi ja saihuacaniqué. Cien ca béro
huésti ca maxd saihuani quiha. Maxo huétsa tsi quiha setenta. Maxo huétsa ri treinta
—néa tsi quiha Jesu nécaniqué.



San Marcos 4:9 61 San Marcos 4:30

9 Jatsi,
—Ea nicaxéti xo jatiroha cabo ra —i Jesu niqué nohiria bo qui.

Joné ca chani yoati na
Mateo 13.10-17; Lucas 8.9-10
10Jamé pistia ja no tsi quiha jahué rabétibo, tod ca banahuacanaibo huétsa bo, tihi caba

nicaniqué ja yoaha ca chani yoati na. Jato qui béronoma ini quiha ja yoahana. 11 Jatsi jato
ja québiniqué:

—Mato qui tiisi acacaniqué, Dids otohai ca yoati tsi joné ca jahué bo cahéti. Jama,
naa joné ca jahué bo cahéyamahi quiha €a pasomaha cabo. Néca ca chanfi tsi, naa
ejemplo ba tsi nohiria qui chaniquia, nicaxo ja cahéyamacano iquish na. 12 Dios quiri
jabésoyamacano, jato jocha masahacayamano iquish na.

Béro sayanish ca ejemplo Jesu bérohuanina
Mateo 13.18-23; Lucas 8.11-15

13Jatsi Jesu jato nicaniqué:

—;E yoaha ca chani ma cahéyamaha pa? Cahéyamapiqui tsi ;jénahuariaxo raca é
yoaxéhai ca ejemplo huétsa bo ma cahéna? 14Béro sayahai ca tsi xo toa Dios Chani yoahai
cato. 15 Huésti huésti ca nohiria tsi xo toa bahi tapai ca béro jascaria. Dios Chani nicacani
quiha. Ja nicacano tsi johi quiha Satands, jato shina é ca sayaha ca chani tsécaxéna.
16 Nohiria huétsa tsi xo toa maxax mai qui sayaha ca béro jascaria. Ranixo tsi Dios Chani
biriacani quiha nicaxo na. 17 Jama, jato shina ¢ tsi tapoyamahi quiha Dios Chani ré.
Naamayamahi quiha ja chahahuacanaina ré. Dios Chani iqui tsi nohiria b4 jato yosino tsi
ja ténémapihacacano tsi Dios quinia quima casotapicani quiha. 18 Jatsi nohiria huétsa tsi
X0 toa masa xéréqué sayaha ca béro jascaria. Dios Chani nicacani quiha jato ri; 1 jama,
Dios quima jato ninihi quiha maf ca jahué bo, naa jaha ja quéécanaina. Mai ca jahué
bo shinacani quiha pé. Jatsi Dios Chani, naa sayaha ca béro tsiihaqui quiha parata ¢ ja
quéécanaina ra. Tsithaqui quiha toa jato ranihuahai ca jahué bo ré. Ja quéshpi tsi jato
shina 6 tsi anitimaxéni tsi xo Dios Chani ra. 20 Jama, tobi quiha Dios Chani bicanaibo,
nicaxo na. Mai jiaxéni cato 6 ca sayaha ca béro jascaria ca xo. Dios bax saihuacani quiha.

Huésti ca maxo tsi xo cien ca saihuahaina. Maxo huétsa tsi xo setenta ca saihuahaina.
Maxo huétsa tsi xo treinta ra —néa tsi Jesu nécaniqué, jahué chani bérohuahi na.

Lamparina ejemplo
Lucas 8.16-18

21Jatsi quiha jahué chani Jesu rétsaniqué:

—;Paiti nama, oxati nama, tihi cabo nama jahué lamparina janahi ni ibo pa, tsamaxo
na? Tocayamahi quiha ibo ra. Jahué it tsi janahi quiha. 22 Jabi bérohuahacaxéhi quiha
jaboqui joné ca téqué. 23 Ea nicati xo jatiroha cabo ra —i Jesu niqué.

24 Jaquiréqué ja nécaniqué:

—Nicaqui tsi chahahuacana. Jia pi ma nicano tsi Dios Chani pi ma jabino tsi mato tiisi
anihuaxéhi quiha Dios. 250qué ca tiisi bixéhi quiha tiisi jaya cabo; jama, jahué tiisi pistia
roha bénoxéhi quiha nicacasyamacanaibo ra —i Jesu niqué.

Shinahacai ca béro ejemplo

26 Jaquiréqué Jesu nécaniqué:

—Chani mato qui yoaquia Dids otohai ca mato cahémaxéna. Tobi quiha huai ibo. Jahué
béro sayahi cahi quiha. 27 Sayaxo jisbayahi quiha. Jatsi huinocahi quiha bari bo. Ibo
yamano tsi jocohi quiha toa ja sayahana. Jia tsi shinahahi quiha; jamé no. 28 Jabi mai tsi
x0 toa béro jocomahaina. Jariapari tsi xo jahué joco. Jaquiréqué jahué péhi. Jarohari tsi
x0 jahué bimi shini cato. 29Jahué béro shiniqué tsi tésaqui ibo ra. Tséquéqué tésatiya —i
Jesu niqué tiisimahi na.

Mostaza béro ejemplo

Mateo 13.31-32; Lucas 13.18-19
30Jaquiréqué chani huétsa Jest yoaniqué:

—;Jénahuariaxo Dids otohai ca mato cahémaxéhi ni éa sa? ;Jéni ca ejemplo yoaxéhi
ni éa sa, mato cahémati? 3! Jabi mostaza béro chani mato yoaxéquia ra. Toca xo
Dids otohaina ra. Jabi mishni-mishniria tsi xo toa banaha ca mostaza béro. 32 Jama,
shinahacax pistiama quiha. Tétécaria tsi xo jahué méshi bo. Planta huétsa bo oqué
quiha. Jasca, méshi naxéréqué xo tsi jato naha acani quiha isa bo, tébaquishi racaxéna
—i jato qui Jesu niqué, tiisimahi na.

Ejempio bd tsi Jesu chaninina
Mateo 13.34-35
33 Néca tsi quiha huéstima ca ejemplo bo Jesu yoaniqué, Dios Chani nohiria bo
tiisimaqui na. Cahéti métsa pi ja icano tsi ja tocani quiha. 34 Jabi ejemplo bo ja
yoarohaniqué tiisimaqui na. Jahué jabi quiha. Jama, jahué rabéti bo roha yaqui tsi quiha
jahué chani bo ja bérohuapaoniqué.

Yoshini, choca, tihi cabo Jesu janacamanina
Mateo 8.23-27; Lucas 8.22-25

35 Yata, bari caqué tsi quiha jahué rabéti bo Jest yobaniqué:

—;larabéquéx ca qui canomani? —iquiina.

36 Jatsi Jesu tsaho ca noti qui jahué rabéti bo jiconiqué. Jicoxo tsi quiha nohiria bo
ja jisbayacaniqué. Jisbaya tsi quiha ia ja shitacaniqué. Jatsi jato noti ya noti huétsa bo
shitaniqué jato ri. 37 Jatsi iané tsi cosporiatsi yoshi niqué ré. Réamétsi quiha jato noti
niqué choca iqui na. Jétéquépaimaria ja icani quiha. 38 Jama, noti chipojé Jesu iniqué.
Oxa quiha. Tépasaméti raca. Jatsi jahué rabéti ba Jesu bésomaniqué.

—Noqui shinahué, Maestré. Résopaima xo noa ré —i ja qui jaca niqué.

39Jatsi Jesu niiniqué. Niixo tsi quiha yoshi, choca, tihi cabo ja raahaniqué:

—Pasihué. Janacahué ra —iquiina.

Jatsi yoshi xotohai ca janacaniqué. Pasi roha ja ini quiha ra. 40Jatsi jahué rabéti bo qui
Jesu chaniniqué:

—;Jéniriahax raquécanai ra? ;Jéniriahax é qui ma chitimiyamaha? —iquiina.

41Raquéhax,

—;Tsohué cara ni naa sa? Ja qui nicahi quiha yoshini, choca, tihi cabo ra —ijaca niqué.

5

Yoshi jayanish ca jénimahuahacanina
Mateo 8.28-34; Lucas 8.26-39
1Ta Galilea shitahax tsi quiha Gadara mai qui ja rérécaniqué. 2Réréhax noti ax Jesu
boténiqué. Jatsi maihuati quini bo, naa cementerio icanai ca ax joni joniqué, 3 naa
yoshi jaya cato. Toa tsi quiha ja racaniqué, résonish caba maf no. Anomaria jahué
yoyo ini quiha. Néxanoma quiha. Jasca, méchiché néxanoma ja ini quiha. 4 Jasca,
huéstima tsi jahué méquéné, jahué tahé, tihi cabo néxahacaniqué; mahitsa. Méchiché
toa joni ja néxacaqué tsi quiha méri tsi ja tésaniqué. Jasca, jahué tahé achati mané bo
ja choshapaoniqué. 5 Jasca, barihani, baquicha, résonish caba maf tsi quiha ja cocohi
iniqué. Maca bo nacopama tsi ja sai-saini quiha. Quénoxéni ca maxa bd tsi quiha jamé ja
quéésani quiha. ¢Jabi basi xo tsi Jesu jisi tsi quiha ja qui ja jabaniqué. Jabahax ja bésojé
tsi quiha ja méniniqué. 7Jatsi joi pistiama tsi quiha ja quénaniqué:
—Fa huénahuayamahué Jesti, mana ca Dios Baqué. Dios jané tsi éa shinahué. Ea
ténémayamahué ra iquia —iquiina.
8 Jabi toca tsi quiha ja chaniniqué Jest yoaha iqui na,
—Naa joni quima natséquéhué ra —i ja qui ja ni quéshpi na.
9 Jatsi,
—;Jahué ni mi jané ra? —i quiha Jesu niqué.
—Seis Mil xo éa —i ja niqué huéstima ca yoshi bo ja jayani quéshpi na.

10 Jatsi Jesu ja bénarianiqué, toa mai quima jato ja raayamano iquish na. 1 Jabi toa tsi,
basima quiha, huéstima ca yahua jinaya iniqué. Macana xo tsi pihi ja icani quiha. 12 Jatsi
yoshi bd bénaniqué:

—Toa yahua jinaya qui noqui raahué. Jato qui no jicono ra —iquiina.

13 Jatsi,

—Bocata —i jato qui Jesu niqué.

Jatsi joni quima ax yoshi bo natséquéniqué. Natséquéhax tsi quiha yahua jinaya qui
ja jicocaniqué. Jatsi jabatsi yahua tirixéni niqué. Dos mil ca yahua quiha. Maca ax
rénichihax ia qui ja jabayocaniqué. Ja néachiyocaniqué iané no.

14]Jatsi yahua jinaya obéso cabo jabayocaniqué, ratéhi na. Yacatd ca nohiria, xabacha
ca nobhiria, tihi cabo yoahi ja bocani quiha. Jatsi nohiria bo bécaniqué oca pi ja ni ca jisi
na. 15Jesu ini ca qui cahéxo yoshi jayapaonish ca joni ja jiscaniqué. Jaboqui tsaho ja ini
quiha. Raiti sahué quiha. Yoyo yama, jénima ja ini quiha. Tsayahax ja raquécaniqué.
16 Jabi yoyoxéni ca joni jénimahuahacani ca quinia jisnish caba yoaniqué bécanish cabo
qui. 17 Jatsi Jesu bénatsi jahuacaniqué jato mai jisbayati.

18 Jatsi jahué noti qui Jesu jiconiqué jisbayaxéna. Jicojano tsi quiha,

—Mi béta cacasquia ra —i yoshi jayapaonish ca niqué.

19 Jama, noti qui Jesu jicomayamaniqué. Jicomayamaxo tsi quiha ja qui ja chaniniqué:

—Jahari mi xobo, mi nabo, tihi cabo qui catd. Mi bax Iboba acana, mia ja shomahua-
hana, tihi cabo jato mi yoano ra —iquiina.

20Jatsi pé joni jisbayaniqué. Jisbaya tsi quiha Decdpolis icanai ca yaca bo xo tsi Jesu ja
bax ani ca ja yoabonaniqué. Raténiqué jahué chani nicanish cabo téqué.

Jairo jahini, jimihai ca yoxa jénimahuahacanina
Mateo 9.18-26; Lucas 8.40-56

21Jahari ia rabéquéx ca qui Jesu cahéqué tsi tod tsi quiha nohiria misco mani iniqué.
Quémapd nii ja icani quiha. 22Jatsi quiha ja qui joni joniqué, naa Jairo icanai cato. Jodioba
catiti xobo chama quiha. Jesu jisi tsi quiha Jesu tahé tsi Jairo méniniqué. 23 Ménihax ja
bénarianiqué:

—Anoma xo noho jahini ré. Noho xobo qui johué. Noho jahi mi motsano ra, ja
jénimanano iquish na, ja résoyamano —iquiina.

24 Jatsi Jairo ya Jesu caniqué. Banahuaniqué nohiria misco ri, ja qui quétsocanaina.
25 Jabi nohiria xéréqué tsi quiha noitiria ca jimi acai ca yoxa ini quiha. Doce ca afio
no tsi quiha jimi ja ani quiha. 26 Jasca, huéstima ca doctor bo qui ja cani quiha
jénimahuahacaxéna. Quéyohacani quiha jahué parata; jama, jari jasca pi ja ini quiha
ré. Oquénahi ja jimi acai ini quiha. 27Jesu yoati tsi nicahi tsi nohiria xéréqué tsi Jesu cho
ja basimaniqué. Basimaxo tsi quiha Jesu sahuéti ja motsaniqué. 28 Jabi jamé ja nécani
quiha: “Jahué sahuéti roha pi motsahi tsi jénimaxéquiara” iquiina. 2°]Jatsi tocapijaniqué.
Bismatapiniqué ja jimihaina ra. 3°Jarohari tsi quiha jahué chama natséquéha ca Jesu
cahétapiniqué. Nohiria naxéréqué bopinaxo tsi quiha ja nicaniqué:

—;Tsohué noho sahuéti motsaha? —iquiina.

31]Jatsi jahué rabéti bd québiniqué:

—Tsayahué. Anomaria tsi xo toa nohirid mia tijihacanaina. ;Jéniriahax raca, “; Tsohué
€a motsaha?” i mi a pa? —iquiina.

32 Jama, motsahax ca jari Jesi méraniqué, nohiria tsayaqui na. 33 Jatsi raquétsi yoxa
niqué. Ja jénimahuahacaha ca ja cahéni quiha. Japi mémeé tsi Jesu qui ja joniqué. Johax
Jesu tahé tsi quiha ja méniniqué. Ja jénimahuahacaha ca ja yoaniqué, parayamaqui na.
34Jatsi Jesu ja qui chaniniqué:

—Mi jénimahuahacaqué cai, mi chitimihai ca iqui na. Bépasi tsi cata. Jaboqui jénima
X0 mia —iquiina.

35 Jari Jesu ja qui chanino tsi quiha huésti huésti ca nohiria bécaniqué Jairo xobo ax
na, naa jodioba catiti xobo chama. Cahéhax,

~ —R&soqué mi jahini ré. Maestro jari huénahuayamahug. Iqué ré —i jahini jahépa qui
jaca nique.

36Ja yoacana ca chahahuayamahi tsi jodioba catiti xobo chama qui Jesu chaniniqué:

—Raquéyamatsina. E qui roha mi chitimino ra —iquiina.

37 Jatsi jahari nohiria bo Jest raaniqué, jamé cacatsina. Pedro, Jacobo, Juan, Jacobo
noma, tihi ca rohaja boniqué. 38 Jairo xobo qui cahéxo tsi quiha pacots-huahai ca nohiria,
naa araconacanaibo, huini-huinicanaibo, tihi cabo ja jisniqué. 3% Xobo qui jicopama tsi
quiha,

—;Jénahuariahax raca néca tsi araconacanai? Anomaria xo ma pacots-huahaina ra.
Résoyamahi quiha naa baqué. Oxa roha —i nohiria bo qui Jesu niqué.

40 Jatsi ja osacaniqué. Jatsi xobo cacha nohiria téqué ja raaniqué. Raaxo tsi quiha
jahépa, jahéhua, ja béta bécanish cabo, tihi roha ca ja béniqué jahi ini ca qui. 4! Jatsi
jahini méqué Jesu biniqué. Bichi tsi,

—Talita, cumi, naa joihué cafi, iquia —i jahi pistia qui Jesu niqué.

42 Jatsi joitapiniqué jahini. Tapiti métsa ja ini quiha ra. Jabi doce ca afo ja jayani
quiha naa xotaco. Jatsi raténiqué nohiria téqué tsayahax na. 43 Jama, nohiria bo Jest
yobaniqué, ja aca ca ja yoayamacano Jasca, jato ja yobaniqué jahi pistia pimati.

6

Nazaret qui Jesu shishonina
Mateo 13.53-58; Lucas 4.16-30
1 Jaquiréqué toa mai Jesu jisbayaniqué. Jisbaya tsi quiha jahari jahanahax ja coni
yacata, naa Nazaret icanai ca qui ja bacaniqué jahué rabéti bo ya. 2Joiti bar{ tsi quiha ja
cahécaniqué. Cahéxo tsi quiha jodioba catiti xobo xo tsi tiisimatsi quiha Jest huaniqué.

Jabi tod tsi quiha huéstima ca nohiria iniqué araxéna. Jesu chani nicahi tsi quiha ja
rateyocanique.

—;Jahuénia ca naa tiisi ja bini sa? ;Jénahuariaxo raca naa jisti bo aqui ni pa?
3 jCarpintero roha tsi xo naa ra? Maria baqué yoi tsi xo naa pé. Jahué noma bo tsi
x0 Jacobo, José, Judas, Simén ra. ;Néa tsi racayamayamahi ni jahué yoxa cabo ri?
;Jénahuariahax raca noqui ja oquéna? —néa tsi nohiria bo nécaniqué Jesu yoati na.

Jaiqui tsi pé jahué chani ja nicacasyama-caniqué ré. 4Jatsi Jest jato yoaniqué:

—Jabi Dios Chani yoati ibo qui nicahi quiha jatiroha ca nohiria ra. Jama, nicacasya-
macanaibo tsi xo toa jahué yacatd ca nohiria, jahué jimi bo, jahué xobé cabo pé. Tihi
cabo tsi xo toa jahué chani nicacasyamacanaibo —i jato qui ja niqué.

5Jatsi toa xo tsi jisti bo ati métsama Jesu iniqué, ja qui ja chitimiyamacani iqui na.
Huésti huésti caiquicanaibo roha ja jénimahuani quiha, jato 6 tsi jahué méqué tsi janaqui
na. ¢ Raténi quiha Jesu, ja qui ja chitimicasyamacani iqui na. Jaquiréqué yaca huétsa bo
qui ja caniqué Dios Chani tiisimahi na.

Jahué doce ca rabéti bo Jesti raanina Dios Chani yoati
Mateo 10.5-15; Lucas 9.1-6
7Jaquiréqué jahué doce ca rabéti bo ja qui Jest catianiqué. Catiaxo tsi quiha rabé rabé

tsijato raatsijahuaniqué Dios Chani yoati. Jasca, chama jato qui ja aniqué yoshi bo tsécati.
8 Jatsi jato ja yobaniqué:

—Méquéya bocana. Coti jihui roha bocana. Sota, mapari, parata, tihi cabo boya-
macana. °Jénima tsi xo chinela sahuéhaina; jama, rabé ca camisa bo ma sahuéyamano
—néa tsi Jesu nécaniqué, jato yobahi na.

10 Néca tsi ja rétsaniqué:

—Yaca qui cahéhax mato qui joi amahai ca nohiria xobd tsi chitécana. Shishohi tsi
xobo huétsa rarinayamacana. ! Yacata ca nohirid pi mato joihuayamano tsi mato chani
pi ja nicacasyamacano tsi jato béta chitéyamacana. Jisbaya tsi mato tahé ca cospo toj-
tojhacahué jato jocha jismaxéna. Toca tsijato qui Dios caxa ma jismati xo —i jahué rabéti
bo qui ja niqué.



San Marcos 6:12 65 San Marcos 6:29

12 Jatsi ja bocaniqué. Dios Chani ja yoabonacaniqué:

—Dios quiri mato quinia yoi ca quima bésocana ra —iquiina.

13 Jasca, yoshi huéstima ca ja tsécacaniqué. Iquicanaibo 6 tsi xéni ja japacaniqué, jato
ja jénimahuaqué no. Tihi tsi ja acaniqué, Dios Chani yoaqui na.

Juan yamabo yoati Herodés nicanina
Mateo 14.1-12; Lucas 9.7-9
14 Jabi Jesu yoati tsi chama Herodés nicaniqué, néama Jesu ani ca chani pacanani

quéshpi na. Nicahax tsi quiha,

—Tonia bésotéqué xo Juan yamabo ra. Ja tsi xo toa jisti ati chama jaya xo ra —i Herodes
niqueé Jesu yoati na.

157asca,

—Dios Chani yoanish ca Elfas yamabo tsi xo naa tonia —i nohiria huétsa bo niqué.

Jama,

—Dios Chani yoati ibo-iboria tsi xo naa, naa noba Dios Chani yoanish cabo jascaria —i
huétsa bo niqué.

16 Nohiria ba yoahai ca nicahax tsi quiha chama Herodes nécaniqué:
~ —Juan yamabo xo ra. Jahué mapo & téquéésaniqué ré; jama, jaboqui béso ja nori —
iquiina.

17 Jabi siri tsi soldado bo chama Herodés raani quiha Juan qui tsamiti. Juan néxati ibo
chama Herodes ini quiha. Jabi ja bichi ca ahui Herodias iqui tsi quiha preso qui Juan
nanéhacani quiha ré. Jabi jahué noma Felipe ahui chama Herodés bini quiha ré, naa
Herodfas icanai cato. 8 Jabi jahué noma ahui ja biqué tsi,

—Binoma tsi xo mi noma ahuini ra. Anoma quiha —i ja qui Juan i-ipaoni quiha.

19Ja tsi xo toa Juan qui jahué ahui paxa ca Herodias caxa iniqué. Juan ja acasni quiha
pé; jama, ati métsama ja ini quiha jahué béné Herodes iqui na. 20 Shina jiaxéni ca mésté
ca joni Juan iqui ca chama Herodés cahéni quiha. Ja tsi xo toa Juan ja acasyamani quiha,
raquéqui na. Japi Juan 6 ja bésoniqué. Jasca, ja qui jia quiha Juan chanini ca ini quiha.
Nicahax ja shina-huéjénapaoni quiha. 2! Jama, jahué ahui qui tséquéni quiha Juan naméti
xabaca, naa jahué béné Herodes coni bari no. Toa bari tsi quiha jahué nohiria chama bo,
jahué capitdn bo, Galiled ca yosibo, tihi cabo qui joi Herodés amaniqué, jahué fiesta qui
ja bécano. 22Ja oriquicano tsi quiha Herodias jahi jiconiqué jato bax pabéxéna. Jabi ja
pabéhai ca qui raniniqué Herodes, ja béta oriquicanaibo. Ranihax xotaco qui Herodes
chaniniqué:

—;Jahué 6 quééhai? Ea nicamahué. Jaha mi quééhai ca mi qui axéquia ra —i ja qui ja
niqué.

23 Jatsi ja jurar-aniqué:

—Mia parayamaquia ra. Jahuécara mi bénahai ca mi qui axéquia ra, naa € yonahai ca
béquéx tana —iquiina.

24 Jatsi xotaco caniqué jahué jahéhua nicaxéna.

—;Jahué bénaxéhi ni éa sa? —i jahué jahéhua qui ja niqué.

Jatsi,

—Ashimati ibo Juan mapo bita —i ja qui ja niqué.

25 Bamahaxma tsi chama Herodes qui jahari ja joniqué. Johax,

—Ashimati ibo Juan mapo € qui ahué, ratd no —i chama qui ja niqué ré.

26 Jatsi Herodes cohuéniqué nicahax na. Jama, nohiria bésojé tsi “Mia parayamaquia”
i ja ni iqui tsi jaha ja quééhai ca xotaco qui ja aniqué. 27Jatsi soldado ja raaniqué Juan
mapo biti. 28 Jatsi preso qui soldado caniqué. Caxo jahué mapo ja téquéésaha ca tsi jahari
jabéniqué ratd no. Joxo xotaco qui ja aniqué. Jatsi jahéhua qui jahué mapo ja aniqué.

29 Jabi Herodés ani ca nicahax Juan banahuacanaibo bécaniqué jahué yora bixéna. Bixo
tsi quiha ja maihuajahuacaniqué.

Cinco mil ca nohiria Jesi pimanina
Mateo 14.13-21; Lucas 9.10-17; Juan 6.1-14



San Marcos 6:30 66 San Marcos 6:54

30Jatsi Jesu rabéti bo bacaniqué, naa Dios Chani yoati raahacanish cabo. Jesu ya catixo
tsi quiha jatiroha ca ja acanina, ja tiisimacanina, tihi cabo tsi quiha Jesu ja yoacaniqué.

317atsi Jesu cacasniqué.

—;Nohiria yama ca qui nomé canomani? Naa nohiria misco no jisbayano, no joiparino
iquish na —i jahué rabéti bo qui Jesu niqué.

Jabi huéstima ca nobhiria ini quiha ja qui bécanaina, bocanaina. Nohiria iqui tsi quiha
piti xaba ja nariscaniqué. Jatsi ja yosanacani quiha. 32 Ja quéshpi tsi iti huétsa qui ja
bocaniqué notf no, jaméjacano iquish na. 33 Jama ja bocanai ca huéstima cabd jisniqué.
Tsohué cara ja icani ca ja cahécana ca tsi réqué ja jabacaniqué ja rérécanai ca qui. Ja
quénibonacani quiha. Quénihax Jesu bébo ja cahécani quiha. Jasca basima ca yaca bo ax
jajabacani quiha. 34]Jatsi témahinapama tsi quiha naa nohiria misco Jesu jisniqué. Jato ja
noini quiha, jaha bésohamaca oveja jascaria ja icani quéshpi na. Japi huéstima ca jahué
bo jato tiisimatsi quiha Jest huaniqué. 35 Yata tsi quiha ja qui jahué rabéti bo bécaniqué
yobaxéna.

—Caqué bari tia —i Jesu qui jaca niqué—. 36 Basima ca yaca bo, huai bo, tihi cabo qui
nohiria raatsana. Toa xo tsi jahuécara ca ja copicano piti. Yama tsi xo piti néd no —i jaca
niqué.

37]Jatsi Jest néca tsi jato québiniqué:

—;Mato tsani? Jato pimacana —iquiina. Jatsi ja chanicaniqué:

—;Jénahuariaxo raca tihiria ca mapari no copina, naa nohiria téqué pimaxéna?
Copixéniria quiha —iquiina.

38 Jatsi Jesu jato yoaniqué:

—;Jahué tihi ca mapari jayahi ni nohiria bo ra? Tsayata —iquiina.

Cahéhax,

—Cinco ca mapari, dos ca sanino, tihi cabo jayacani quiha —i Jesu qui jaca niqué.

39 Jatsi nohiria bo Jest tsahomaniqué huasi no. 4% Maxo cincuenta, maxo cien, toca
tsi jato ja tsahomani quiha. 4! Tsahomaxo tsi quiha cinco ca mapari, dos ca sanino, tihi
cabo Jest biniqué. Bichi tsi quiha mana nai qui tsayahax tsi “Gracias” i Dios qui ja niqué
piti quéshpi na. Jatsi mapari bo ja téxénamaniqué. Téxénamaxo jahué rabéti bo qui ja
aniqué nohiria bo taati. Jaquiréqué sani ja téxénamaniqué nohiria bo taaxéna. 42 Piniqué
nohiria téquéta. Ja séyayocaniqué. 43 Jaquiréqué mapari quési bo, sanino, naa pihama ca
quéési bo jahué rabéti bd catianiqué. Doce ca caca réahacaniqué ra. 44 Jabi toa tsi cinco
mil ca mapari picanai ca joni bo ini quiha ra.

Jéné cacha Jesu conina
Mateo 14.22-27; Juan 6.16-21

45 Nohiria bo pimaxo tsi noti qui jahué rabéti bo Jesu jicomaniqué, jabébo Betsaida
qui ja shitacano iquish na. Jasca, nohiria téqué jahari jato xobo qui ja raaniqué. 46 Jahué
rabéti bo raahax maca bo qui ja caniqué béhox-xéna. 47 Bari caqué tsi quiha ia népax tsi
jari noti ini quiha; jamé pistia maf tsi Jesu iquiina. 48 Jatsi noiyamaria tsi ja huasha-
huashacanai ca ja jisniqué, yoshi xotohai ca bécha ja icanai quéshpi na. Jatsi patiari
quéonox pari no tsi quiha jato qui Jesu caniqué, jéné cacha cohi na. Copama tsi jato
ja tarabicasni quiha. 4 Jatsi jén'é tsi Jesu cohai ja jiscaniqué. Bérocamaqui ja iqui ja
quéscahuajahuacaniqué. Jatsi ja sai i-icaniqué raquéhi na. 50 Jabi ja jiscaniqué jato
téquéta. Jisi tsi ja ratéyocaniqué. Jatsi Jesu jato qui chanitapiniqué:

—Chamacana. Ea yoi xo naa. Raquéyamacana —iquiina.

51]Jatsi noti qui Jesu jicoqué tsi quiha pasiniqué yoshi xotohaina ra. Jatsi ratéyoniqué
jahué rabéti bo. Shinati ja cahéyamacani quiha. 52 Quéstoria ini quiha jato shinana.
Jasca, mapari ja téxénamaqué tsi quiha tsohué yoi ja iqui ca ja cahéyamayoicani quiha.

Genesarét ca iquicanaibo Jesu jénimahuanina
Mateo 14.34-36
53 Jatsi ia ja shitacaniqué. Shitaxo tsi quiha Genesaret mai qui ja rérécaniqué. Tod tsi

jato noti ja néxacaniqué. 54 Ja témahinacaqué tsi quiha nohiria ba Jesu cahétapiniqué.

55 Jatsi toa maf tsi pacanayocaniqué nohiria, iquicanaibo ja iqui ca qui béxéna. Jato oxati
tsi anoma cabo ja qui ja bécani quiha jénimahuahacati. 56 Jasca, jatiroha ca Jesu cani ca
qui, naa yaca bo, jihuéta bo, tihi cabo xo tsi jato anoma cabo ja janacaniqué bahi no. Jatsi
Jesu ja bénariacaniqué jénimahuahacati, jahué sahuéti quépé roha motsacatsi na. Jabi
jénimahuahacani quiha jahué sahuéti motsanish cabo téquéta ra.

7

Nohiria jochamahai cato
Mateo 15.1-20

1Jatsi jodioba chama bo, jato yoba tiisimacanaibo, tihi cabo cahéniqué Jerusalén ax na,
Jesu tsayacascani na. 2Jabi jahué rabéti bo tsayapama tsi quiha chocohama ca méquéné
tsi ja picanai ca ja jiscaniqué. Jodioba jabi, jato yoba, tihi cabo pasomaha ini quiha ja
acanaina. Ja quéshpi tsi jodioba chama bo ranimisniqué. 3 Jabi jodioba yoba, naa jato
naboyamaba yoba siri bo ja aria-ariacani quiha. Pinox pari tsi quiha ja méchococani
quiha. Jato jabi quiha. 4 ]Jasca, jato yoba iqui tsi mercadd ca copini ca jahué bo ja
chocohacani quiha pinox pari. Jato jabi quiha. Jasca, jato canico bo, jato olla bo, jato rato
bo, tihi cabo ja chocohacani quiha. Jato naboyamaba ani ca yoba quiha. 5 Jatsi bécanish
ca jodioba chama b4 Jesu nicaniqué:

—;Jénixo tsi noba naboyamaba noqui ani ca yoba ayamahi ni mi rabéti bo? Méchocox-
oma tsi picani quiha pé. Anoma quiha —iquiina.

6 Jatsi Jesu jato québiniqué:

—Quiaxéni xo mato ra. Parayamaniqué Isafas yamabo, mato yoati tsi ja quénéqué no:
“Jato jana tsi jia tsi éa ocahuacani quiha naa nobhiria;
jama, éa basi jato shina nori.
7Mabhitsa € qui aracani quiha.

‘Dios yoba tsi xo naa’ icani quiha,

jato mabhitsa ca yoba nori”
néa tsi quiha Isafas yamabo nécani quiha Quénéhacanish cabo é no. 8 Tsayacahué.
Dios yoba niaqui mato pé, mato joni ba tiisimahai ca yoba banahuaxéna —néa tsi Jesu
nécaniqué jodioba chama bo qui.

9 Jatsi Jesu rétsaniqué, chanihi na:

—Mato jabi bo, mato yoba bo, tihi cabo banahuaqui tsi Dios yoba-yobaria niaqui mato
pé. 10 Jabi Dios yoba Moisés yamaba mato qui aniqué: “Mato jahépa, mato jahéhua
noicana” iquiina. Jasca, “Naméhacati xo tsohuécara ca jahué jahépa, jahué jahéhua,
tihi cabo ocahuahai cato” i ja ni quiha. 1 Jama, mato qui jénima tsi xo mato noitiria
ca nabo nicayamahaina ré. “Jishopé. Mato mébitimaxéni xo éa ré, Dios qui noho
parata é aquitaha quéshpi na” iqui mato pé, jato mébicasyamahi na. 12Jatsi mato nabo
mébiyamaqui mato ré. Mato qui jénima xo toca ca chanihaina pé. Jabi toca tsi Dios yoba
niaqui mato ri, ma ani ca yoba é bésocatsi na. 13 Jabi tobi huéstima ca toca ca mahitsa ca
jabi bo ma acaina ré —néa tsi Jesu nécaniqué bécanish ca jodioba chama bo qui.

Nohiria jochamahai ca jahué bo
Mateo 15.10-20

14Jatsi nohiria bo quénatéquéhax tsi quiha Jesu chaniniqué:

—Ea nicayocana. Ma cahéno ra. 15 Nohiria jochamayamahi quiha toa ja qui jicohaina.
Jama, nohiria jochamahai ca tsi xo toa yoi ca ja shinahai ca ja chanihaina ra. 1¢Jabi naa
chani nicaxéti xo jatiroha cabo —i Jesu niqué.

17 Jatsi nohiria bo jisbéria tsi quiha xobo qui Jesu jiconiqué. Toa xo tsi jahué rabéti ba
nicaniqué ja yoaha ca chani yoati na. Jatsi Jesu chaniniqué:

18 —;E yoaha ca cahéyamahi ni mato ri ra? ;Jénahuariaxo raca ma pihai caté mato
shina yoshihuana? 19 Shina qui cayamahi quiha piti ra, jahué poco qui nori. Cahax jahué
poco ax huajahi quiha —néa tsi Jesu nécaniqué.

Jabi ja yoaha catd tsi jatiroha ca piti jénima iqui ca Jest jismani quiha. 2°Jatsi ja
nécanique:

—Nohiria jochamahai ca tsi xo toa ja shinahaina ra. ?1Ja xara, naa jahué shina quima
ax johi quiha ja shinahai ca yoi cato. Yoi ca shinaqui tsi anoma ca jahué bo aqui quiha ré.
Jahué shina yoi iqui tsi yomahi quiha nohiria ra. Ja quéshpi tsi tobi toa joni acaina, joni
huétsa ahui bichiina, 22 yoi ca 6 quéémis-haina. Jasca, jato yoi ca shinahai iqui tsi tobi
quiha yoi ca acaina, paramis-haina, ranomis-haina, ranimis-haina, jameé shinamis-haina,
yoyohaina. 23 Jabi joni xara, naa jahué shina quima ax johi quiha naa yoi ca téquéta. Ja
tsi xo toa nohiria bo jochamahai cato, ja picanai ca nomari —néa tsi Jesu nécaniqué.

Carayana ca yoxa Jesu qui canina
Mateo 15.21-28
24 Toa ax riquicaya tsi quiha mai huétsa, naa yaca Tiro y Sidén basima ca qui Jesu

caniqué. Xobo qui jicoxo tsi quiha ja racahi iqui ca Jesi cahémacasyamaniqué. Jama,
méri tsi quiha jahué iti nohiria ba cahéniqué. Jonénoma ja ini quiha. 25 Toatiya tsi ja
racani ca huésti ca yoxd nicaniqué, naa yoshi jaya ca jahi jayanish cato. Nicahax ja qui ja
joniqué. Jatsi Jesu bésojé tsi quiha ja ménitapiniqué. 26 Jabi carayana naa yoxa ini quiha,
naa Sirofenicia maf conish cato. Ménixo tsi quiha Jesu ja bénarianiqué jahué jahi 6 ca
yoshi natsécati. 27Jatsi quiha Jesu ja qui chaniniqué:

—;Jénahuariaxo mia € mébina? Jodiobo qui roha é raahacani quiha shomahuati. Jato
€ mébipariti xo ra. Noba jabi pasomaha tsi xo toa carayanabo mébihaina. Noba xocoba
mapari ini bo qui niahai jascaria xo —i ja qui Jesu niqué.

28 Jatsi yoxa québiniqué:

—Jabija, Taita. Yoiria ca carayana roha ca éa xo naa ra; jama, ;jato chama quima ax
paquéhax ca quéxé mishni bo piyamayamahi ni ina bo ra? Shomahuahacaqui ina bo ri
ra —iquiina.

29 Jatsi Jesu yoxa qui chanitéquéniqué:

—Jia tsi xo toa mi québihana. Ja iqui tsi mi jahi € jénimahuaqué ra. Cata. Natséquéqué
mi jahi 6 ca yoshini ra —iquiina.

30Jatsi jahari jahué xobo qui yoxa caniqué. Jénima, oxati raca ja ini quiha, xobo qui ja
cahéqué no. Yama jahué yoshi ini quiha.

Jaro ca joni Jesu jénimahuanina

31 Tiro mai riquicaya tsi quiha Sidén mai Jesu naconiqué Ia Galilea qui caxéna.
Decépolis icanai ca yaca bo ja tarabiniqué caqui na. 32 Toa xo tsi quiha patoxi ca jaro
ca joni nohiria bd béniqué ja qui. Béxo tsi quiha Jesu ja bénariacaniqué, jahué méqué
jaha ja janano. 33 Japi nohiria misco quima Jest joni boniqué, jamé pistia ja bétati. Jatsi
joni pahoqui quin{ tsi jahué métsis Jest pahostaniqué. Pahostaxo tsi quiha coshoxo tsi
jahué jana ja motsaniqué. 34Jaquiréqué nai qui tsayapama tsi quiha ja éésiniqué. Jatsi,

—Papéquéhué ra —i ja qui Jesu niqué.

35 Jatsi nicatapiniqué joni. Béro tsi quiha ja chaniniqué ra. Jénima quiha jahué
pahoqui, jahué jana, tihi cabo iniqué. 3¢ Jatsi nohiria bo qui Jesu chaniniqué:

—E aca ca yoayamatsacana —iquiina.

Jato ja pasimacasni quiha; mahitsa. Jato ja pasima-pasimaqué tsi quiha oqué tsi ja ani
ca ja pacanamacaniqué ré. 37 Jatsi ratéyoniqué nohiria téqué, ja ani ca nicahax na.

—Anomaria tsi xo toa ja acaina ra. Patoxi cabo pasomahi quiha ra. Jaro cabo
chanimahi quiha pa —néa tsi nohiria bo nécaniqué Jesu yoati na.

3

Cuatro mil ca nohiria Jesu pimanina
Mateo 15.32-39
1Jaquiréqué toatiya tsi quiha nohiria misco catitéquéniqué, Jesu jiscatsi na. Jatsi jato
piti ja quéyocaqué tsi quiha jahué rabéti bo Jesti quénaniqué:

2 —Noitiria tsi xo naa nohiria. Tres ca bari no tsi é béta ja icaqué. Jaboqui yama tsi xo
ja picanaina ré. 3 Paxnacanai ca jato xobo qui jato & raapino tsi bahi tsi résocanacaxécani
quiha tonia. Basi-basiria tsi xo toa huésti huésti ca bécanana —i jahué rabéti bo qui Jesu
niqué.

4Jatsi jahué rabéti ba québiniqué:

—;Jénahuariaxo raca jato bax mapari bo no bina ré? Xobo yama ca iti tsi xo naa ra
—iquiina.

5 Jatsi Jesu nicaniqué:

—;Jahué tihi ca mapari yani mato? —iquiina.

—Siete ca mapari roha —i jaca niqué.

¢ Jatsi nohiria misco ca ja tsahomaniqué mai no. Mapari bichi tsi quiha “Gracias” i
Dios qui ja niqué. Jatsi mapari ja téxénamaniqué. Téxénamaxo tsi quiha jahué rabéti bo
ja méaniqué nohiria misco bo taati. Jatsi mapari nohiria bo qui ja méacaniqué. 7 Jasca,
huésti huésti ca sani mishni ja jayacaniqué. Naa sani bixo tsi quiha “Gracias” i Dios
qui Jesu niqué. Jatsi jahué rabéti bo qui sani ja méaniqué nohiria bo taati. 8 Piniqué
nohiria téquéta. Ja séyayocaniqué. Jabi tobi cuatro mil ca nohiria ini quiha picanaina.
9Ja picaqué tsi quiha pihama ca quési mishni bo ja topicaniqué. Jaquiréqué jato xobo
qui nohiria bo ja raaniqué. 10 Raahax noti qui ja jiconiqué jahué rabéti bo ya. Jicoxo ia ja
shitacaniqué.

Jisti jodioba chama bd jiscasnina
Mateo 16.1-4
1 Jatsi jodioba chama bo Jesu qui bécaniqué ja qui joi méraxéna. Jesu tanamacasqui
tsi quiha Jesu ja nicacaniqué:
—Mana ca jisti mi ano ra. Jisti pi mi ano tsi mia chahahuaxéqui noa ra —iquiina.
_Jabi ja tocacaniqué ja qui quésocastsi na pé. 12Jato qui yosanahi tsi quiha jato qui Jesu
nécaniqué:
—Jisti-naxéni xo mato pé. Mato bax ayamaxéquia ra —iquiina.
13Jato jisbaya tsi quiha noti qui ja jiconiqué. Jatsi ia ja shitaniqué rabéquéx ca qui.
Jodioba chama bo, chama Herodes, tihi cabo ¢ jahué rabéti bo Jesti quiniamanina

Mateo 16.5-12
141a shitapama tsi quiha,

—Jishopé. Mapari piti no shina-bénoqué ré —i Jesu qui jaca niqué.

Jabi huésti ca mapari roha ja jayacani quiha notf no.

15 Jatsi Jesu jato yobaniqué:

—Jodioba chama bo, Herodes, tihi cabo 6 tsi quiniacaxécahué, mapari levadura
jascaria jaca nori iqui na. Méri tsi pacanahi quiha jato yoi cato ra —iquiina.

16 Jatsi jato xéréqué tsi chaninatsijacaniqué.

—;Jénijaha sa? Toca tsi chanihi quiha pé, mapari no shina-bénoha iqui na, tonia —i
jaca niqué.

17 Jabi mapari yoati tsi ja chaninacanai ca Jesu cahéni quiha. Cahéhi tsi,

—;Jénihax tsi joi i-icanai ré, naa ma shina-bénoha ca mapari yoati na? —i jato qui Jesu
niqué—. Ma shina-bénoha ca mapari shinayamaquiara. ;Jari cahéyamacanai? Quéstoria
x0 mato mapo ré. 18 ;Béro yama ni mato sa? Jatsi tsayacahué. ;Pahoqui jaya ni mato?
Jatsi nicacahué. 19 ;Cinco mil ca nohiria jaboqui € pimayamaha? Jasca, ;cinco ca mapar{
roha tsi jato téqué é pimayamaha? Jaquiréqué ;jahué tihi ca caca ma réaha, naa mapari
pihama caté no? —i jato qui Jesu niqué.

Jatsi,

—Doce ca cacano —i jaca niqué.

20 Jatsi,

—Jasca, siete ca maparf tsi cuatro mil ca nohiria é pimahitaqué ra. Toatiya tsi ;jahué
tihi ca caca ma réahitaha, pihama ca mapari no? —i Jesu niqué.

Jatsi jahué rabéti ba québiniqué:

—Siete ca caca no réahitaqué —iquiina.

217atsi,

—;Jari tsohué € nori ca cahéyamacanai? ;Jari ma pihai ca mapari shinahi ni mato ra?
—iquiina.

Betsaidd ca béco ca joni Jesu jénimahuanina

22 Betsaida yaca qui ja cahécaqué tsi quiha béco ca joni Jesu qui nohirid bécaniqué.
Béxo tsi quiha Jesu ja bénariacaniqué, joni jénimahuati. 23 Jatsi yaca cacha Jesd joni
mépiniqué. Mépixo tsi quiha jahué béro qui Jesu coshohaniqué. Jatsi jahué méqué jaha
janaxo Jesu nicaniqué:

—;Jahué tsayahai? —iquiina.

24]Jatsi taisniqué joni. Tais-hax tsi quiha,

—Nobhiria bo jisquia. Jama, & qui bohohai ca jihui bo jisiria ca xo ré —i Jesu qui joni

niqué.

25 Jatsi joni béro Jest motsatéquéniqué. Ja bépéquéqué tsi quiha jénima jahué béro
iniqué. Béroria quiha jatiroha ca ini quiha. 26 Jatsi Jesu joni raaniqué jahué xobo qui.
Raahax,

—Yaca qui mi jicotéquéyamano. Mi bax & aca ca nohiria bo mi yoayamano ra —i joni
qui Jesu nique.

—Xabahamati Ibo xo mia —i Pedro nina
Mateo 16.13-20; Lucas 9.18-21

27 Jaquiréqué jahué rabéti bo ya Jesu caniqué Cesarea ca Filipo mai 6 ca yaca bo qui.
Bahi copama tsi quiha jahué rabéti bo Jest nicaniqué:

—;Tsohué ni €a? ;Jénihi ni nohiria bo éa yoati na? —iquiina.

28 Jatsi jahué rabéti ba québiniqué:

—*“Ashimanish ca Juan yamabo péré xo mia” ii quiha huésti huésti ca nohiria. “Elias
yamabo xo mia” ii quiha nohiria huétsa bo. “Tonia Dios Chani yoanish ca xo mia” ii quiha
téxé bo —i Jesu qui jaca niqué.

29 Jatsi Jesu jato nicaniqué:

—;Jénihi ni mato éa yoati na? ;Tsohué ni éa yoi? —iquiina.

Jatsi,

—Dios raahacanish ca Xabahamati Ibo xo mia ra —i ja qui Pedro niqué.

30Jatsi Jesu jato yobaniqué, Cristo, naa Xabahamati Ibo ja iqui ca yoayamati.

Ja résoxéhai yoati tsi Jesu chaninina
Mateo 16.21-28; Lucas 9.22-27
31]Jatsi ja résoxéhai yoati tsi chanitsi Jesu niqué:

—Téné-ténéxéquia ra, naa Nohiria Baqué é nori cato. Ea niacaxécani quiha jodioba
yosibo, jato arati ibo ba chama bo, jato yoba tiisimacanaibo ré. Ea namécaxécani quiha
ra; jama, tres ca bari huinocaqué tsi bésotéquéxéquia ra —néa tsi jahué rabéti bo qui Jesu
nécaniqué.

32 Jabi béro tsi ja résoxéhai yoati tsi Jesu chaniniqué. Jatsi ori tsi Jesu Pedré boniqué
jameé tsi ja qui chanixéna.

—Anoma tsi xo toca tsi mi chanihaina ra —i Jesu qui ja niqué, raahahi na.

33 Jama, Jesu bopinaniqué. Bopinaxo tsi quiha Pedro ja raahaniqué, jahué rabéti bo
tsayaqui na.

—Ea basihué, Satands. Dios shinahai ca jasca ma xo toa mi shinahaina, nohiria ba
shinahai jascaria nori —i Pedro qui ja niqué.

34]Jatsi jahué rabéti bo, nohiria misco, tihi cabo Jesti quénaniqué yobati.

—Ea pi banahuacasqui tsi ma acatsai ca ma shinayamati xo. Jaquiréqué mato cruz
iacana. Iaxo éa banahuacahué. 35 Jabi xabahamahacayamaxéhi quiha jahué noma jabi
6 quéémisxéni cato. Jama, xabahamahacaxéhi quiha jahué noma jabi chihohuahai
cato, éa, noho chani, tihi cabo quéshpi na. 3¢ Jabi jatiroha ca maf ca jahué bo nohiria
bébomitsa; jama, ténétiya qui caapiqui tsi jjahué raca ja bébona? 37 Jabi jahué shina pi

bénoqui tsi ;jahué raca Dios qui nohirid ana ra, jahué shina bitéquéxéna? 38 Jabi anoma
ca jochahuaxéni tsi xo naa jaboqui bésocanaibo iquia. Jabi éa, noho chani, tihi cabo qui
naa nohiria bo rabino tsi jato qui rabixéquia éa ri, xaba huétsa tsi € joxéqué no. Toa bar{
tsi angel bo ya tsi joxéquia ra, noho Jahépa chamad no ra, naa Nohiria Baqué & nori cato
—néa tsi nohiria bo qui Jesu nécaniqué.

9
1Jatsi jahué chani Jest rétsaniqué:
—Mato parayamaquia. Chama tsi joxéhi quiha Dids otohaina ra. Jasca, ja johai ca
jisxéqui mato huésti huésti cabo ra, ma résonox pari —i jato qui ja niqué.
Jesu jabitinina
Mateo 17.1-13; Lucas 9.28-36
ZJatsi seis bari quiréqué, Pedro, Jacobo, Juan, tihi cabo maca qui Jesd boniqué jato

bétarohaxéna. Tod tsi quiha jahué jaria jabitiniqué jato bésojé no. 3 Joxonariani quiha
jahué sahuéti; huéa jascaria quiha. ;Tsohué raca toca tsi raiti joxohuana? *Jatsi Elfas
yamabo, Moisés yamabo, tihi cabo jisiquiniqué. Jesu ya chanihi ja icani quiha. > Jatsi
Jesu qui Pedro chaniniqué:

—Noqui jia tsi xo néa no iquiina. Néa xo tsi tres ca tapas axéqui noa ra; huésti mi-na,
huésti Moisés-na, huésti Elias yamaba-na —néa tsi Pedro nécaniqué.

¢ Jabi jahuécara chaniti Pedré cahéyamani quiha raquéqui na. 7 Jatsi tsémo joniqué.
Joxo tsi quiha jato ja mapaniqué. Jatsi tsémo ca joi chaniniqué:

—Noho Baqué yoi tsi xo naa ra. Noiquia. E qui jia tsi xo toa ja acainara. Ja qui nicacana
—i joi niqué.

8 Jatsi néjo néjo taistapipama tsi quiha yama ca ja jiscaniqué. Jesu roha jato béta ini
quiha.

9 Jatsi maca ax botéjacano tsi quiha jato Jest yobaniqué:

—Majisi ca nohiria bo jari yoayamacana. Jariapari tsi résohax bésotéquéxéquiara, naa
Nohiria Baqué € nori cato. Jaquiréqué jénima tsi xo nohiria bo ma yoahaina ra —iquiina.

10 Jatsi ja bépacaniqué. Jama, ja yoaha ca ja cahéyamacani quiha. Jaha tsi,

—;Jénihax tsi “Bésotéquéxéquia” i ja a sa? —i jaca niqué chaninahi na.

11 Cahécasqui tsi quiha Jesu ja nicacaniqué:

—"“Xabahamati Ibo jonox pari no tsi joxéhi quiha Elias chama jaya ca pari” ii quiha
noba yoba tiisimacanaibo. ;Jabija ni toa ja yoacanaina? —i Jesu qui jaca niqué.

12Jatsi Jest jato québiniqué:

—Jariapari joxéhi quiha Elias, naa Dios chama jaya cato. Joxo tsi jatiroha ca
paxahuaxéhi quiha. Jabija tsi xo toa ja yoacanaina. Jama, “Ténéxéhi quiha Nohiria
Baqué ri. Niaxéhi quiha nohiria bo ré” ;i Dios Chani yoanish cabo yamayamani? 13 Jabi
joniqué Elias ra, naa Dios chama jaya cato. Ja joqué tsi ja qui nohiria bd yosiniqué ré,
mato Quénéhacanish caba yoani ca jascaria —néa tsi jahué rabéti bo qui Jesu nécaniqué.

Yoyo jaya ca baqué Jesu jénimahuanina
Mateo 17.14-21; Lucas 9.37-43
14 Jatsi maca ax botéxo tsi quiha nohiria misco ja jiscaniqué. Jesu rabéti bo yaxo joi

mérahi jodioba chama ini quiha. Jato téamé tsi nohiria misco mani ini quiha. 15 Jatsi
Jesu jisi tsi nohiria bo shina-risiquiniqué. Ja qui ja jabayocaniqué joihuaxéna. 16 Jatsi
Jest jahué rabéti bo nicaniqué:

—Jénixo tsi joi méracanai? —iquiina.

17Jatsi tod ca nohiria xéréqué ca joni québiniqué:

—Mi qui noho baqué € béqué ra, jénimahuahacati. Yoshijaya xo ré. Jaro quiha. ¥ Noho
baqué qui tsamiqui tsi mai qui niahi quiha ré. Jatsi jabacoxhi quiha noho baqué. Xéta
mayéquéréhi quiha. Jatsi huishta-huishtahi quiha ra. Anoma quiha. Jabi, “Noho baqué

4 ca yoshi tsécacahué” i mi rabéti bo qui € qué. Tsécatimaxénicana ré —néa tsi Jesu qui
joni nécaniqué.

19 Jatsi Jesu québiniqué:

—Chitimitimaxéni ca yosaxéni ca nohiria xo mato pé. ;Jahué tihi tsi mato ténéxéhi ni
éara? Mi baqué néri béhué —néa tsi joni qui Jesu nécaniqué.

20Jatsi Jesu qui jahué baqué ja bécaniqué. Jatsi pé Jesu jisi tsi quiha yoshini baqué caxo
amaniqué. Paquéniqué baqué. Mafi tsi ja robi-robiniqué, ja bacoxhaina. 2! Jatsi pé Jesu
jahué jahépa nicaniqué:

—;Jahué tihi tsi néca tsi ja ini?

—iquiina.

Jatsi jahué jahépa chaniniqué:

—Baqué pistia ax rohari. 22 Huéstima tsi chihi, jéné, tihi cabo qui yoshini noho baqué
niani quiha axéna. Japi noqui shinahué ra. Noqui mébihué ra. Mia roha tsi xo toa ati
chama jaya cato ra —i jahépa niqué.

23 Jatsi,

—"“Ati chama jaya xo mia” ;i mi a pa? Acacati xo jatiroha cato, Dios qui chitimihai ca
bax na iquia —i jahépa qui Jesu niqué.

24Jatsi quiha jahépd québitapiniqué:

—Dios qui chitimiquia ra. Jama, éa chamahuahué ra, oqué tsi & chitimino iquish na
—iquiina.

25 Jatsi ja qui quétsohai ca nohiria misco anihai ca jisi tsi quiha baqué 6 ca yoshi Jest
raahaniqué:

—Natséquéhué ra, yoshi jaro patoxi catd. Baqué qui jicotéquépistiayamariaxéhué
iquia —néa tsi quiha Jesu nécaniqué yoshi qui.

26Jatsi yoshini jahué baqué sai i-imaniqué. Caxo amahax tsi quiha ja natséquéniqué ra.
Jabi toa tsi pé chaparoha baqué ini quiha mai no. Ja résoni nohiria bd quéscahuaniqué.
Jaha tsi quiha,

—Naqué baqué ra —i jaca niqué.

27 Jatsi pé Jest jahué méqué achaniqué. Achaxo tsi quiha baqué ja joimaniqué.
Niiniqué baqué ra. Jénima quiha ja iniqué ra.

28 Jaquiréqué, xobo qui Jesu jicoqué tsi,

—;Jénixo tsi jahué yoshi tsécanoma no iqui? —i Jesu qui jahué rabéti bo niqué.

29 Jatsi Jest jato yoaniqué:

—Béronoma tsi xo néca ca yoshi natsécahaina ra. No béhoxhai caté tsi ja natsécaha-
caxéti xo ra. Yama xo quinia huétsa —i quiha jato qui Jesu niqué.

Ja nahai yoati tsi Jesu chanitéquénina

Mateo 17.22-23; Lucas 9.43b-5
30-31 Toa mai ax riquibaya tsi quiha Galilea mai ja nacocaniqué. Nohiria bo basi Jesu

chiténiqué jahué rabéti bo tiisimacatsi na. Chanihi tsi,

—Nohiria bo qui € méahacaxéti xo. Jatsi €a acaxécani quiha. Jama, tres bari quiréqué
bésotéquéxéquia ra —i jato qui Jesu niqué.

32]Jabi Jest yoaha ca jahué rabéti ba cahéyamaniqué. Jama,

—;Jénihi ni mi yoahaina? No joma —iyama jaca ni quiha raquéhi na.

¢ Tsohué ni toa oqué cato?
Mateo 18.1-5; Lucas 9.46-48
33 Jatsi Capernaum yaca qui ja cahécaniqué. Xobo qui jicoxo tsi quiha Jesd jahué rabéti

bo nicaniqué:

—Bahi bohopama tsi ;jjahué yoati tsi joi méranahi ma iqui? —iquiina.

34 Jatsi ja bépacaniqué, yoacasyamaqui na. Ja bérabicani quiha jato xéréqué ca oqué
ca iqui ca yoati tsi chaninahi ja icani quéshpi na. 35 Jatsi Jesu tsahoniqué. Tsahoxo tsi
quiha jahué doce ca rabéti bo ja quénaniqué. Chanihi tsi,

—Ja cho ixéti quiha tsohuécara ca réqué icatsai cato. Jatiroha cabo ja mébixéti xo —i
jato qui Jesu nique.

36 Jatsi baqué pistia jato népax tsi Jesu jananiqué. Baqué icohax ja rétsaniqué. Chanihi
tsi,

37 —Jabi éa joihuahi quiha tsohuécara ca noho jané tsi néca ca baqué joihuahai cato.
Jasca, €a raanish ca ri joihuahi quiha €a joihuahai cato ra —i jahué rabéti bo qui Jesu
niqué.

Jesu rabéti yoi bo
Lucas 9.49-50

38 Jatsi Juan chaniniqué:

—Mij ané tsi yoshi natsécahai ca joni no jisitaqué ra. “Ayamahué ra” i ja qui no itaqué;
noba maxo quirima ja iqui iqui na —iquiina.

39Jatsi,

—Toa jénéyamacana —i ja qui Jesu niqué —. Ea ocahuatimaxéni tsi xo toa noho
jané tsi jisti acai cato ra. 40 Noba rabéti tsi xo toa noqui pasomahama cato iquia.
41 Mato parayamaquia. Copihacaxéhi quiha chahahuacanaibo mébihai cato ra, éa iqui
tsi jénépaxa roha jato qui ja aqué no.

Jochati tanamahacahaina
Mateo 18.6-9; Lucas 17.1-2

42 ‘Jabi jia tsi € qui chitimicani quiha naa xocobo mishni bo. Japi noitiriaxéhi quiha
néca ca chahahuabéna cabo € quima bésomahai cato ra. Anomariaxéhi quiha jahué
copi ra. Ja acai quéshpi tsi térotamé ca rénéti maxax ya némi ca ia qui ja niahacati
X0 iquia. Jama, oquéria ca copi bixéhi quiha ra, ja aca ca yoi ca quéshpi na. 43 Mato
méquéné pi mato jochamacasno tsi méréésicahué. Oqué tsi xo toa méréxto tsi nai qui
cahaina. Noitiria tsi xo toa ténétiya qui niahacahaina méqué ya. 44 Nocatimaxéni tsi xo
toa ténétiya chihi ra. 45 Jasca, yoi ca qui mato tahé pi mato bono tsi joréésicahué. Oqué
tsi xo toa joréxto tsi nai qui cahaina. Noitiria tsi xo toa ténétiya qui cahaina tahé ya.
46 Nocatimaxeéni tsi xo toa ténétiya chihi ra. 47 Jocha quiri pi mato béré mato bésomano
tsi bétséquécahué. Oqué tsi xo Dids otohai ca qui huésti ca béro ya roha jicohaina.
Noitiria tsi xo toa rabé ca béro ya ténétiya qui niahacahaina ra. 48 Nocatimaxéni tsi xo
toa ténétiya chihi ra.

49 ‘Ténéhai catd tsi rohahuahacaxéti xo jatiroha cabo. 50 Chopara jia ca jascariacana.
Jiatsi xo chopara tééhuahaina. Jama, jahué téé bénopiqui tsi ;jénahuariaxo ja tééhuana?
—néa tsi Jesu nécaniqué nohiria bo tiisimahi na.

10

Ahui niahai yoati tsi Jesu tiisimanina
Mateo 19.1-12; Lucas 16.18
1Jatsi toa ax riquiquiria tsi, jodioba mai qui Jesu caniqué, naa Jorddn rabéquéx cato.

Ani Jordan ja shitaqué tsi quiha ja qui nohiria misco quétsotéquéniqué. Jatsi tiisimatsi
Jest huaniqué. Jahué jabi quiha.

2 Jatsi ja qui huésti huésti ca jodioba chama bo bécaniqué tanamaxéna. Ja qui joi
mératsijahuacani quiha. Jatsi,

—;Anoma ni joni jahué ahui niahaina? —i Jesu qui jaca niqué, ja qui quésocascani na.

3 Québihi tsi,

—;Jéni Moisés ni? ;Jahué yoba mato qui ja ani? —i jato qui ja niqué.

4Jatsi jodioba chama bé québiniqué:

—Moisés qui jénima ja ini quiha. Jariapari tsi quiha ahui niati papi joni ja huishamani
quiha ahui méati. Ahui qui toa papi méajahuaqué tsi quiha jénima Moisés qui ini quiha
toa jahué ahui jon{ niahaina ra —i Jesu qui jaca niqué.

> Jatsi,

—Majia —i Jesu niqué—. Mato jochahuaxéni ca quéstoria ca shina iqui tsi toa yoba
mato qui Moisés yamaba ani quiha ra. ¢ Dios quinia ma xo toa ahui niahaina ra. Jariapari
tsi quiha joni, yoxa, tihi cabo Diés néhohuaniqué racanabéquiti. 7 Ja tsi xo toa jahué

jahépa, jahué jahéhua, tihi cabo jisbayahi quiha joni, jahué ahui qui riiti. (Jasca, jahué
nabo jisbayahi quiha yoxa ri, jahué béné qui riiti.) Jatsi racanabéquicani quiha. & Toca
tsi huéstinacani quiha dos cabo, naa ahui béné téquéta. °Jabi Dids racanabéquimaha ca
nohiria bd béquéxyamano ra —néa tsi jodioba chama bo qui Jesu nécaniqué.

10 Jatsi xobo qui jicoxo tsi quiha jahué rabéti ba Jesu nicatéquéniqué, naa joni ahui
niahai ca yoati na. 11 Québihi tsi,

—Jahué ahui pi niaqui tsi ahui pasomaha jochahi quiha joni, ahui paxa ca ja biqué no.
12 Jascaria jahué béné pi niaqui tsi ja pasomaha jochahi quiha yoxa ri, béné paxa ca ja
biqué no —i jato qui Jesu niqué.

Xocobo mishni bo Jesu shomahuanina
Mateo 19.13-15; Lucas 18.15-17

13 Huésti huésti ca nohiria ba jato xocobo Jesu qui béniqué, jato ja shomahuano iquish
na. Jama, jato nabo raahatsi jahué rabéti ba huaniqué pé. 14 Jatsi jato ja raahacahai ca
jisi tsi quiha jahué rabéti bo qui Jesu caxaniqué. Chanihi tsi,

—Neéri é qui xocobo bécano ra. Jato chitiayamacana. Néca cabo otocatsi quiha Dios. Ja
qui jia quiha. 15> Mato parayamaquia. Béroria tsi Dids jato otohai ca bichi quiha xocobo
ra. Jabi xocobo jascaria pi Dids otohai ca biyamahi tsi Dids otohai ca qui jicoyamaxéhi
quiha mato ra —i nohiria bo qui Jesu niqué.

16 Jatsi xocobo icoxo tsi jato ja shomahuaniqué. Jahué méqué jato 6 tsi ja janani quiha.

Rico ca ya Jesu chaninina
Mateo 19.16-30; Lucas 18.18-30

17Bahf tsiJesu cano tsi quiha ja qui joni jabaniqué. Ja bésojd tsi ja méniniqué. Ménihax
ja chaniniqué:

—;Jénahuaxéhi ni éa ra, Maestro jiaxéni caté, béso-bésopaoxéti? —iquiina.

18 Jatsi Jesu ja qui chaniniqué:

—;"“Jiaxéni cato” éa mi quénaha pa? Yama tsi xo jiaxéni cato ra. Ja huésti ca tsi xo
Dios. 19Jabi Moisés yoba bo cahéqui mia tonia. “Nohiria ayamahué” ii quiha. Jasca, “Joni
huétsa ahui biyamahué; yomayamahué; quiayamahué; parayamahué; mi ipa, mi ihua,
tihi cabo noihué,” tihi ca tsi ii quiha jahué yoba —néa tsi Jesu nécaniqué joni qui.

20 Jatsi,

—Toa yoba bo téqué é nicaqué xocobo xo rohari, Maestrd —i Jesu qui joni niqué.

21Jatsi noixo joni Jesu béisniqué. Chanihi tsi,

—Huésti roha tsi xo toa mi naris-haina ati. Cata. Mi jahuémishni bo téqué iniahué.
Iniaxo toa parata noitiria cabo qui ahué. Toca pi mi no tsi mana ca rico ca jahué bo
jayaxéqui mia naipd no. Jaquiréqué johué. Ea mi banahuano ra —i joni qui Jesu niqué.

_22]Jatsi joni cohuénaniqué Jesu yoaha ca nicahax na. Cohué tsi quiha ja bacaniqué,
rico-ricoria ja iqui iqui na.

23 Jatsi néjo néjo tsi quiha jahué rabéti bo Jesu tsaya-tsayaniqué. Chanihi tsi,

—Béronoma tsi xo toa rico ca joni Dids otohai ca qui jicohaina ra —i jato qui ja niqué.

24 Jatsi raténiqué Jesu rabéti bo, ja yoani ca nicahax na. Jama, jari jasca pi Jesu
chaniniqué:

—Béroma tsi xo Dids otohai ca qui jicohaina ra, noho xocoba. 25Jahué chama yof
tsi béronoma tsi xo Dids otohai ca qui rico ca jicohaina iquia, naa sopiri quini camellé
nacohai jascaria nori —néa tsi jahué rabéti bo qui Jesu nécaniqué.

26 Jatsi ratéyorianiqué jahué rabéti bo ja yoani ca nicahax na. Chaninahi tsi,

—;Yama tsi xo toa xabahamahacati métsa cato ré? —i jaca niqué.

27 Jatsi Jesu jato yoaniqué:

—Jabija. Jamé xabahamatimaxéni tsi xo nohiria. Dios roha tsi xo toa nohiria
xabahamahaina. Jatiroha ca ati métsa xo ra —iquiina.

28 Jatsi Pedrd québiniqué,

—Tsayahué. Jatiroha ca no jisbérianiqué mia banahuaxéna —iquiina.

29 Jatsi,

—Mato parayamaquia —i Jesu niqué—. Copihacaxéhi quiha éa banahuahai cato ra.
Ea, xabahamati chani, tihi cabo iqui tsi jahué xobo, jahué xaté bo, jahué jahépa, jahué
jahéhua, jahué ahuini, jahué xocobo, jahué mai, tihi cabo pi jisbériaqui tsi 3 cien ca veces
huino bixéqui éa banahuahai cato, jaboqui bésohi na. Xobo bo, xaté bo, jahéhua bo,
xocobo, mai bo, tihi cabo bixéhi quiha ténépiqui na. Jasca, mana ca copi bixéhi quiha
bésoti paxa ca tséquéxéqué no. Jatsi béso-bésopaoxéqui toa. 3! Jishopé. Toa barf tsi
jachoxéhi quiha huéstima ca jaboqui réqué cabo. Jasca, réquéxéhi quiha huéstima ca
jaboqui jacho cabo.

Jesu chaninina ja nahai yoati na
Mateo 20.17-19; Lucas 18.31-34

32Jerusalén qui jahué rabéti bo ya capama tsi quiha jato bébo Jesu cohi iniqué. Shina-
huéjé jahué rabéti bo ini quiha. Jasca, shina-huéjéni quiha bacahai ca nohiria bo ri.
Capama tsi quiha jahué rabéti bo ya roha Jesu chanicananiqué ja résoxéhai ca yoati na.
Chanihi tsi,

33 —Nicapa. Jerusalén qui caqui noa ré. Toa xo tsi arati iboba chama bo, yoba
tiisimacanaibo, tihi cabo qui méahacaxéquia ré. Jatsi € qui quésocaxécani quiha,
“Naméhacati xo” iquiina. Jaquiréqué € qui quésoxo tsi carayanabo qui éa méacaxécani
quiha acacati. 34 Jatsi éa mahuacaxécani quiha naa carayanabo. Rispichi tsi éa
rashacaxécani quiha. Rashaxo tsi éa namécaxécani quiha. Jama, tres bari quiréqué
bésotéquéxéquia ra —i jahué rabéti bo qui Jesu niqué.

Jacobo, Juan, tihi cabd bénanina
Mateo 20.20-28
35Jatsi Jesu qui Juan, Jacobo, tihi cabo bécaniqué, naa Zebedeo baqué bo.

—Tobi jahuécara ca no bax mi ano ra, Taita —i Jesu qui jaca niqué.

36 Jatsi,

—;Jahué mato bax axéhi ni éa? —i Jesu niqué.

37Jatsi Jesu ja québicaniqué:

—Mana xo tsi mi yonano tsi mia tapaf tsi tsahocasqui noa, huésti ca mi ménécaya no,
huétsa mi méxojé no —iquiina.

38 Jatsi Jesu québiniqué:

—Ma bénahai ca cahéyamaqui mato ra. ;Ténéti métsa ni mato ra, naa é ténémaha-
capaimaria ca jascaria? Anomariaxéhi quiha noho cohué. Jasca, anomariaxéhi quiha é
ténéhaina ra —i jato qui Jesu niqué.

39 Jatsi,

—Jaahué. Mia jascaria tsi ténéti métsa xo noa ra —i Jesu qui jaca niqué.

Jatsi,

—Téné-ténéxéqui mato ra, naa é ténémahaca-xéhai jascaria. 4°Jama, noho ménécaya
ca tsahoti, noho méxojé ca tsahoti, tihi cabo mato qui ati métsama xo éa ra. Dios tsi xo
toa tsahoti bo acai cato. Ja shomahuaha cabo qui axéhi quiha ra —i jato qui Jesu niqué.

417abi jaha ja quéécana ca nicahax Jacobo, Juan, tihi cabo qui jahué rabéti bo téxébo
caxaniqué. 42Japi Jesu jato catianiqué jato qui chanixéna.

—;Jato nohiria yonamisyamayamacahi ni pais ca chama bo ré? Chama jayaca xo jato
nohiria yonariati ra. 43 Anoma tsi xo toa ja yonamiscanaina; jama, ma tocayamaxéti xo
ra. Mato yonati pari ixéti quiha mato 6 ca chama manécatsai cato ra. 44 Yonati manéxeéti
x0 toa nohiria bo réquéninicatsai cato. Jatiroha cabo ja mébixéti xo iquia. 45 Jabi mai qui
€ joyamaniqué mébihacati; jama, nohiria bo mébiti nori. Jabi émé aquia nohiria bo bax
nati, jocha quima huéstima ca nohiria paquémaxéna —néa tsi Jesu nécaniqué.

Béco ca inish ca Bartimeo Jesu jénimahuanina
Mateo 20.29-34; Lucas 18.35-43
46 Jatsi Jericé icanai ca yaca qui ja cahécaniqué. Ja riquicano tsi quiha nohiria misco
banahuahi iniqué. Jabi tod tsi naa bahi tapai quiha Bartimeo, naa Timoteo baqué tsaho

iniqué. Béco ja ini quiha. Toa xo tsi parata bénahi ja iniqué. 47 Jesu tarabihai ca nicaqui
tsi quiha quénatsijahuaniqué. Joi pistiama tsi quiha,

—Ea shinahug, David yamaba Baqué Jest —i ja niqué.

48 Jatsi raahatsi nohiria ba huaniqué;

—Pasihué, pasihué —iquiina.

Jatsi oqué tsi ja quéna-quénaniqueé:

—Ea shinahué ra, David yamaba Baqué —iquiina.

49Jatsi Jesu niiniqué. Niihax,

—“Néri johué” i ja qui cana —i Jesu niqué.

Japi béco ca ja quénacaniqué.

—Chamahué. Joihué. Mia quénahi quiha —i ja qui jaca niqué.

50Jatsi jahué capa, naa pocho jasca ca niahax ja niiniqué. Niihax Jesu qui ja joniqué.

1Jatsi,

—;Jénahuaxéhi ni éa mi bax na? —i ja qui Jesu niqué.

—Taistéquécasquia ra —i béco ca niqué.

S2Jatsi,

—Cata. E qui mi chitimihai iqui tsi taisqui mia iquia —i ja qui Jesu niqué.

Jatsi taistapiniqué joni. Bahi tsi Jesu ja banahuaniqué jaa ri.

11

Jerusalén qui Jesu jiconina
Mateo 21.1-11; Lucas 19.28-40; Juan 12.12-19

1Jabi yaca Betfagé, yaca Betania, naa Maca Olivo Ya quiri béso ca yaca qui cahépama
tsi quiha réqué dos ca rabéti bo Jest raaniqué. Jerusalén basima ja icani quiha. 2Jato
raanox pari tsi quiha jato ja yobaniqué:

—Mato bébo ca yaca qui jicocana. Jicoxo tsi néxé ca burro jisxéqui mato, naa
masohuahama ca burro quiha. Mériscana. Mérisxo tsi néri bécahué. 3 Jabi, “;Jénixo tsi
burro mériscanai?” i tsohuécara pi no tsi “Bicatsi quiha Ibo. Tanaxo tsi jahari raaxéhi
quiha” i jato qui cana —néa tsi Jesu nécaniqué jato raanox pari.

4 Jatsi ja bocaniqué. Bahi ca burro baqué ja tsayacaniqué. Néxé ja ini quiha.
5 Mérisjahuacano tsi quiha,

—Jénahuariaqui burro baqué mériscanai ra? —i jato qui toa ca nii ca joni bo niqué.

¢ Jatsi joni bo ja québicaniqué, naa Jesu yoaha ca jato yoahahi na. Jatsi,

—Bicahué —i jaca niqué.

7 Jatsi Jesu qui burro baqué ja bécaniqué. Béxo tsi quiha jato sahuéti bo ja capohué-
caniqué. Jatsi burro cacha Jesu tsahoniqué. 8 Jatsi réqué huéstima ca nohiria bd jato
sahuéti bo poohabonaniqué bahf no. Jasca, méshi bo nohiria huétsa ba quéésacaniqué
bah{ tsi poohaxéna.

9 Jatsi quénatsi réqué bocanaibo, ja cho bocanaibo, tihi cabd huaniqué.

—Joihuacana ra.

Shomahuahaca ca tsi xo naa Iboba jané tsi johai cato ra.

10 Shomahuaha ca tsi xo noba chama David yamaba chama tsi johai cato.
Jia tsi ja yonano ra.

Naipa cabd ocahuano ra —néa tsi nohiria bo nécaniqué.

1 Toca tsi Jerusalén qui Jesu jiconiqué. Jicohax templo qui Jesu caniqué, naa jodioba
arati xobo-xoboria. Jicohax ja néjo néjo taisniqué, jatiroha ca tsayahi na. Tsayahax
Betania qui ja caniqué, jahué rabéti bo ya. Caniqué bari ra.

Bimiyamahai ca higuera jihui Jesu yoshihuanina
Mateo 21.18-19
12Huéaqué Betania ax riquiquiria tsi quiha paxnahi Jesu iniqué. 13 Bacapama tsi quiha
ori pistia ca higuera bimi jihui ja jisniqué. Japi jihui qui ja caniqué bimi méraxéna. Yama

quiha, jahué péhi roha. Jari bimitiya ma quiha. 14Jatsi higuera jihui qui ja chaniniqué
pa:

—Mi bimi pitéquépistiayamariaxéhi quiha nohiria ra —i jihui quiina.

Jabi ja yoaha ca jahué rabéti ba nicaniqué.

Templd ca iniacanaibo Jesu jabamanina
Mateo 21.12-17; Lucas 19.45-48; Juan 2.13-22

15 Jerusalén qui cahéhax templo, naa jodioba arati xobo-xoboria qui Jesu jiconiqué.
Jicoxo tsi quiha cacha tod ca iniacanaibo raatsijahuaniqué. Raaqui tsi quiha parata rari-
namacanaiba mesa bo ja narabaniqué. Boto iniacanaibo tsahoti bo ja pacanamaniqué.
16 Jasca, nohiria, naa jato jahuémishni bo iniacascanaibo ja quétianiqué, templo qui ja
nacoyamacano iquish na. Tihi tsi ja ani quiha ra. 17 Jaquiréqué jato ja tiisimaniqué.
Tiisimahi tsi,

—“Béhoxti xobo quénahacati xo noho xobo” ;iyamayamahi ni Quénéhacanish cabo?
“Néad tsi béhoxti quiha jatiroha ca pafs ca nohiria” ii quiha. Jama, yomacanaiba iti Dios
xobo manémaqui mato pé —i jato qui Jesu niqué.

18 Jatsi Jest aca ca nicaxo tsi quiha jodioba chama bo Jesu qui tsamicasniqué, naa arati
iboba chama bo, jato yoba yoacanaibo. Ja qui caxa ja icani quiha. Japi Jesu ati quinia
mératsijahuacaniqué. Jama, jari ja qui ja tsamiyamacani quiha nohiria misco iqui na.
Jari nohiria qui jia Jest tiisimahai ca ini quiha.

19Jatsi quiha yata yaca Jesu jisbayaniqué jahué rabéti bo ya.

Janonish ca higuera jihui
Mateo 21.20-22

20 Huéaqué tsi bahi tsi bohopama tsi quiha higuera jihui ja jiscaniqué. Jano téqué ja
ini quiha; béso yama. 21 Jatsi Jest yoahitaha ca Pedré shinaniqué. Shinahax,

—Tsayapa, Maestré. Naqué mi yoshihuahitaha ca jihui ra —i Jesu qui Pedro niqué.

22Jatsi quiha Jest jato québiniqué:

—Dios qui chitimicana. 23 Mato parayamaquia. Dios qui chitimiyoipihi tsi “Tséquéhué.
Ia qui mimé niahacahué” iti métsaxéqui mato naa maca qui. Chitimiyoipimano tsi
mato qui nicaxéhi quiha macana ra. Ocapixéhi quiha mi yoahana iquia. 24Ja tsi xo toa
“Chitimiyoicana” mato qui iquia, ma béhoxqué no. Chitimiqui tsi ma bénahai ca bixéqui
mato. 2526 Jasca, Dios qui béhoxqui tsi mia ocahuahai caté aca ca shina-bénocana.
Jato qui caxayamacana. Tocapimano tsi mato jocha shina-bénoxéqui Dios ri. Mato qui
caxayamaxéqui —néa tsi quiha jahué rabéti bo qui Jesu nécaniqué.

Jesu qui jodioba chama bo caxanina
Mateo 21.23-37; Lucas 20.1-8
27 Jatsi Jerusalén qui Jesu bacaniqué jahué rabéti bo ya. Templo, naajodioba arati xobo-

xoborid tsi ja cono tsi quiha ja qui jodioba chama bo bécaniqué. Bécani quiha arati iboba
chama bo, jato yoba tiisimacanaibo, jodioba yosibo. 28 Béxo tsi quiha Jesu ja nicacaniqué:

—;Tsohué mi qui chama aquitaha, templo quima iniacanaibo cacha niati pé? —i ja qui
jaca niqué.

29 Jatsi Jesu jato québiniqué:

—Mato nicapariquia éa ri. Ea pi ma québino tsi € qui toca ca ati chama anish ca mato
yoaxéquia. 30 Jatsi, jtsohué Juan yamabo qui chama ani, jahué yonoco ati? ;Dios ni?
¢JJoni ni? Toa nicaquia ra —i jato qui ja niqué.

317Jatsi joi i-ibéquitsijacaniqué:

—;Jénihi ni noa ré? “Dios” ipinono tsi jatsi “;jénixo tsi Juan yamabo ma chahahuaya-
mani?” i noqui xéhi quiha pé. 32]Jasca, ;jéniriahax raca “Joni” i nona ré? —néa tsi quiha
janécacaniqué chaninahi na.

Nohiria bo qui ja raquécani quiha, “Dios Chani yoati ibo Juan yamabo iniqué nori” i
nohiria bo ni quéshpi na. 33 Ja quéshpi tsi,

—Cahéyamaqui noa —i jaca niqué québihi na.

Jatsi,

—E qui toca ca ati chama anish ca mato yoayamaxéquia éa ri —i jato qui Jesu niqué.

12

Dios Baqué jodiobd niahaina
Mateo 21.33-46; Lucas 20.9-19
1Jatsi chani huétsa Jest yoaniqué nohiria bo tiisimaqui na. Jahué jabi quiha. Ja
nécaniqué:

—Huai jon{ ani quiha. Axo tsi quiha toa xo uva icanai ca bimi ja bananiqué. Jaquiréqué
téamé ca pané ja aniqué. Jatsi maxaxa ca trapichi ja aniqué jénéria ati. Axo tsi quiha jaha
bésoti xobo ja aniqué, naa torre icanai cato.

‘Jaquiréqué joni huétsa bo qui jahué huai ja aquéniqué bimi xaté quéshpi na. Aquéhax
jahari xobo qui ja cani quiha. 2 Jatsi tésatiya tséquéqué tsi quiha jahué huai ca
yonococanaibo qui jahué yonati ja raaniqué, jahué bimi xaté biti. 3 Jama, ja cahéqué
tsi quiha jahué yonati qui ja tsamicaniqué pé. Tsamixo jahué yonati ja sétiacani quiha.
Sétiahax tsi quiha méquéya jahari jahué yonati ja raacani quiha. *Jatsi quiha yonati
huétsa ibobd raaniqué. Ja macoaishacani quiha. Bérabihuajahuacani quiha. 5 Jatsi
yonati huétsa iboba raaniqué. Toa yonati ja acaniqué. Huétsa bo ja raaqué tsi quiha ja
jascapijahua-caniqué. Huésti huésti ca ja sétiacani quiha. Huétsa bo ja tépascani quiha.

6‘Jama, tobi ini quiha huésti ca raahama cato ra; naa jahué baqué yoi quiha. Jabi jahué
baqué ja noini quiha. Jarohari tsi jahué baqué yoi ja raaniqué, “Noho baqué yoi roha
chahahuacaxécani quiha tonia” iquiina. 7 Jama, jahué baqué jisi tsi, “Iboba baqué tsi xo
naa johainara. ;Ai canomani? Axo jahué huai ibohuaxéqui noara” ijaca ni quiha. 8 Jatsi
baqué qui tsamixo tsi quiha ja acaniqué. Axo tsi quiha jahué huai cacha jahué yora ja
niacaniqué.

9 Jatsi toa cabo Jesu nicaniqué:

—;Jénahuaxéhi ni huai ibo, joxo na? Joxo tsi jtoa joni bo ayamayamaxéhi ni? Axo tsi
joni huétsa bo qui jahué huai aquéxéhi quiha ra. 19Jasca, ;Quénéhacanish cabo 6 ca ma
jisyamani naa yoati na?

“Oquénaxéhi quiha yosiba niaha ca Maxaxa ra” ii quiha.
“Oqué-oquéria ca tsi manéxéhi quiha ra.

11 Dids aca ca tsi xo naa ra.
Noqui jia tsi xo toa ja acana” ii quiha.

12Jatsi jodioba chama bo Jesu qui tsamicasniqué, jato yoati tsi ja chaniha ca ja cahécani
quéshpi na. Jama, ja qui tsami-yamajacani quiha nohiria bo qui raquéhi na. Japi jisbaya
tsi quiha ja bocaniqué.

Impuesto bo gobierno qui acaina
Mateo 22.15-22; Lucas 20.20-26
13Jatsi jodioba chama bo, Herodes yonati bo, tihi cabo Jesu qui raahacaniqué tanamati.

Yoi ca chani ja amacasjahuacani quiha ja qui tsamixéna. 4 Jatsi Jesu qui ja bécaniqué.
Chanipama tsi,

—Shina jiaxéni ca parayamahai ca joni tsi xo mia ra, maestrd. Nohiria shinahai ca
chahahuayamaqui mia. Mi qui jaharisi tsi xo nohiria téquéta. Dios quinid roha tsi
tiisimaqui mia. Japi mia nicacasqui noa: jRomanoba chama-chamaria qui impuesto bo
no ati ni, naa noqui jodiobo? ;Mi qui jia ni? ;Jato qui axéhi ni noa ra? —i Jesu qui jaca
niqué.

15Jama, ja paracascanai ca Jesu jisniqué. Ja tsi xo toa,

—;Jénixo tsi éa tanamacascanai ra? Parata néri bécahué. Jiscasquia —i jato qui Jesu
niqué.

16 Jatsi parata ja qui ja bécaniqué. Jatsi,

—;Tsohué bémana jaya ni naa parata ra? ;Tsohué ni naa jané ibo? —i jato qui Jesu
niqué.

Jatsi,

—Romanoba chama-chamaria ba-na —i jaca niqué.

17 Jatsi,

—Romanoba chama-chamaria quiha jahué jahué bo téqué acana. Jasca, Dios qui jahué
jahué yoi bo acahué —néa tsi jato qui Jesu nécaniqué.

Jatsi ja ratécaniqué ja yoahaha ca qui.

Bésotéquéxéhi ni nohiria
Mateo 22.23-33; Lucas 20.27-40
18 Jatsi Jesu jisi bocaniqué maxo huétsa, naa saduceobo icanai cabo. “Yama tsi

xo0 nohiria bésotéquéhaina” inish ca maxo tsi xo naa. Jesu ja nicacaniqué jato ri
tanamaxeéna.

19 _*Baqué bo yama pi joni résono tsi jahué ahui bixéti xo jahué noma. Bixo tsi jahué
réquémeé bax xocobo ja saihuati xo0” i Moisés yamabo ni quiha, Maestrd. 20 Jabi seis
ca noma bo jayapaoni quiha joni. Jatsi ahui naa jonf bini quiha. Jatsi xocobo yama
tsi ja résoniqué. 2! Ja résoqué tsi quiha jahué xachacaté jahué ahui biniqué, ja bax
xocobo saihuaxéna. Xocobo saihuahaxma tsi quiha ja résoniqué jaa ri. Jaquiréqué jahué
noma jahué ahui biniqué. Xocobo saihuahaxma tsi quiha ja résoniqué jaa ri. Toca tsi
jahué noma bo téquéta toa jasca ca yoxa bini quiha ahui iti. 22 Xocobo ja saihuapistia-
yamariacani quiha. Jarohari tsi quiha résoniqué yoxa ri. 23 Jabi nohiria bo bésotéquéno
tsi ;tsohué ahui ixéhi ni naa yoxa sa? Siete ca béné ja jayani quiha bésoqui na —néa tsi
quiha Jesu qui ja nécacaniqué tanamaxéna.

24Jatsi Jesu jato québiniqué:

—Janyama xo mato ra, Quénéhacanish cabo, Dios chama, tihi cabo ma cahéyamahai
iqui na. 25 Jabi Dids nohiria bésotéquémano tsi naipa ca dngel bo jascaria icaxécani quiha
ra. Ahui bo, béné bo biyamacaxécani quiha. 26 Jabi, “Bésotéquéxéhi quiha nohiria” ;ii ni
mato sa? ;Tonia Moisés yamaba quénéni ca ma jisyama-yamani, naa méshohai ca pétoro
4 ca Dios chanini ca ja quénéni cat6 no? Toca tsi Moisés qui Dids yoani ca quénéhacani
quiha. “Abraham, Isaac, Jacob, tihi cabd-na Dios ca €a xo naa ra” i Moisés qui Dios ni
quiha. Jabi “Abraham yamabo, Isaac yamabo, Jacob yamabo,” iyama ja ni quiha ra, béso
jaca nori iqui na. 27 Bésoyama caba Dios ma xo Dios ra; jama, bésocanaiba-na nori. Japi
janyama xo mato ra —néa tsi Jesu nécaniqué jato qui, naa “Bésotéquéyamaxéhi quiha
nohiria” inish cabo qui.

Oqué-oquéria ca yoba
Mateo 22.34-40
28 Jabi tod tsi nii quiha maestro iniqué, naa jodioba yoba tiisimahai cato. Saduceobo ya

Jesu chaninahai ca ja nicani quiha. Jasca, jia tsi quiha Jest jato québini ca ja jisni quiha.
Jisi tsi Jesu qui ja joniqué jaa ri nicaxéna.

—;Jéni ca yoba ni toa oqué-oquéria cato sa? —i Jesu qui ja niqué.

29 Jatsi quiha Jesu québiniqué:

—Oquéria ca yoba tsi xo naa, Israel cabd. Nicacahué. Huésti roha tsi xo nohiria ba
Ibo ra. Noba Ibo Dios qui no arahai ca tsi xo naa ra. 30 Jatsi mato joiti téquéta, mato
shina téquéta, mato coshi téquéta, tihi cabd tsi mato Ibo Dios yoi ma noiti xo iquia.
31 Jaquiréqué tobi yoba huétsa. Oquéria ca yoba tsi xo toa ri. Mabé xaté yoi bo ri ma

noixéti xo, mamé ma noihai jascaria. Jabi yama tsi xo toa naa dos ca yoba bo oqué cato
ra —nea tsi Jesu nécaniquée naa maestro qui.

32]Jatsi jodioba yoba tiisimahai ca jon{ québiniqué:

—Jia tsi xo toa mi yoahana, Maestrd. Jabija tsi xo. Yama tsi xo Dios huétsa. Ja huésti
ca tsi xo Ibo Dios ra. 33Jabija ra. Jasca, noba joiti téquéta, noba shina téquéta, noba coshi
téquéta, tihi cabd tsi Dios no noixéti xo. Jasca, nobé xaté yoi bo no noixéti xo ra. Yama
tsi xo toa dos ca yoba oqué cato ra. Dios qui altar 6 ca yohina no méshahaina, jahuécara
huétsa Dios qui no acaina, tihi cabo no acai ca oqué-oquéria tsi xo toa dos ca yoba no
nicahaina ra —néa tsi quiha Jesu qui joni nécaniqué.

34]Jabi jia tsi toa jon{ québini quiha. Nicahax,

—Dids otohai ca qui basima xo mia ra —i ja qui Jesu niqué.

Jaquiréqué nohiria bd Jesu nicacasyamani quiha ja qui raquéqui na.

David yamaba Ibo Cristo inina
Mateo 22.41-46; Lucas 20.41-44
35 Arati xobo-xoboria xo tsi tiisimapama tsi quiha Jest nohiria bo nicaniqué:

—“David yamaba chahitaxocobo ixéti xo Cristo, naa nohiria bo Xabahamati Ibo”
(iyamayamacahi ni mato yoba tiisimacanaibo? ;Jénihax tocacahi ni? 3¢ Espiritu Santo
réaméhax tsi jDavid yamabo nécayamayamani?

“ ‘Mia oquéhuanox pari tsi,

jariapari mia pasomaha cabo béboxéquia,
jato mi yonano’ i noho Ibo qui Dios ni quiha”
i David yamabo niqué pa. 37 “Noho Ibo” ;i David yamayamani, Cristo yoati tsi chanihi
na? Jatsi, ;jénahuahax jari jahué chahitaxocobo ii ni ra? —néa tsi Jesu nécaniqué, jato
nicahi na.

Yoba tiisimacanaibo pasomaha Jesu chaninina
Mateo 23.1-36; Lucas 20.45-47

Jabi tobi quiha huéstima ca nohiria mani iniqué. Ja rani-ranicaniqué jahué chani
nicahax na. 38 Jatsi jato tiisimatsi quiha Jest huaniqué:

—Yoba tiisimacanaibo qui quiniacaxécahué. Jato sahuéti tétécaria ba tsi bohocani
quiha pé. Nobhiria b4 jato joihua-joihuahai ca é pasocani quiha ra nicaxéna. 39 Jasca,
nohiria bo oriquibéquinapino tsi oqué-oquéria ca tsahoti bicascani quiha pé. Jasca, catiti
xobo qui jicoxo tsi oqué ca tsahoti bo 6 quéécani quiha tsahoti. 40 Jabi naa joni bo tsi xo
toa imanish ca yoxa ba jahué bo yomacanaibo ra. Yomapama tsi quiha nohiria bo bésojé
tsi béhox-béhoxcani quiha pa. Anomariaxéhi quiha Dids jato copix€haina iquia —néa tsi
quiha Jesu nécaniqué.

Imanish cato Dios qui ofrenda anina
Lucas 21.1-4
41 Arati xobo tahé tsi tsahopama tsi quiha nohiria b4 jato parata caja qui nanéhai ca

Jesu tsaya-tsayaniqué. Bécaniqué huéstima ca rico cabo jato parata axéna. Huéstima ca
parata ja acani quiha. 42 Jatsi, noitiria ca béné imanish ca yoxa joniqué. Joxo tsi quiha
dos ca parata roha ja nanéniqué. Copiriama ca parata quiha. 43 Tsayaxo tsi quiha jahué
rabéti bo Jest quénaniqué.

—Anomaria tsi xo toa béné imanish ca yoxa Dios qui acana ra. Jatiroha ca nohiria
huétsa ba aca ca oqué tsi xo toa ja acana iquia. 44Jari huéstima ca parata jayacaxo téxé
bo ra. Narisyamacani quiha. Pistia roha tsi xo toa ja acanana ra. Jama xo naa yoxa iquia.
Jatiroha ca ja aqué ra; naa jahué oriquiti copiti parata quiha —i jahué rabéti bo qui Jesu
niqué.

13

“Quéyohacaxéhi quiha jodioba arati xobo” i Jesu nina
Mateo 24.1-2; Lucas 21.5-6
1 Arati xobo Jest jisbayano tsi quiha ja qui chaniniqué jahué rabéti huésti cato.
—Tsayapa, Maestrd. Anomaria tsi xo naa xobo ra. Tio bo ria ca jahué maxax bo ra —i
Jesu qui ja niqué.
2Jatsi quiha Jest québiniqué:
—Jabija. Naa xobo tsayacahué. Jaboqui nii xo0. Jama, potas-hacaxéhi quiha naa arati
xobo téqué iquia. Matsami matsami niiyamaxéhi quiha huésti ca maxaxa ra —i Jesu
niqué.

Xaba réso jisti bo
Mateo 24.3-14; Lucas 21.7-19
3 Jabi arati xobo bébo, naa Maca Olivo Ya tsi tsaho quiha Jesu iniqué. Tsahojano tsi

quiha Pedro, Jacobo, Juan, Andrés, tihi cabo ja qui bécaniqué nicaxéna. Yama nohiria
huétsa jato béta ini quiha. Jatsi,

4 —;Jénixo tsi ocapixéhi ni naa mi yoahana ré? ;Jahué jisti jisxéhi ni noa ra naa mi
yoaha ca jatiyoxéqué no? —i Jesu qui jaca niqué.

Jatsi Jesu nécaniqué:

5 —Quiniacaxécahué, ma parahacayamano. 6 Jariapari tsi noho jané tsi bécaxécani
quiha huéstima ca mabhitsa ca joni bo. “Ea ti tsi xo nohiria bo Xabahamati Ibo-iboria”
i nohiria bo qui x€hi quiha. Toca tsi huéstima ca nohiria bo paracaxécani quiha.

7 ‘Jatsi pais ca nianahaina, nohiria huétsa iquinacatsai ca chani, tihi cabo nicaxéqui
mato. Nicahi tsi raquéyamacana. Ocapixéhi quiha ra. Jama, jari tobi jahué réso.
8 Jariapari huésti ca pais pasomaha nianaxéhi quiha pais huétsa. Jasca, chama huétsa
pasomaha iquinaxéhi quiha chama huétsa. Jasca, toatiya tsi biniacaxécani quiha
huéstima ca nohiria. Jasca, huéstima itf tsi yajoriaxéhi quiha mai. Jariapari ca nohiria
ba ténéhai ca chitahé roha tsi xo naa ra, naa yoxa jahué baqué comahai ca pahé jascaria.

9 ‘Quiniacaxécahué. Mato qui tsamicaxécani quiha. Tsamixo tsi policia bo qui mato
bocaxécani quiha quésoxéna. Jasca, catiti xobo xo tsi mato rashacaxécani quiha. Jasca,
chama bo, presidente bo, tihi cabo bésojé tsi niixéqui mato éa iqui na. Jatsi jato qui Dios
Chani ma yoaxéti xo. 19 Jasca, jatiroha ca nohiria qui yoahacaxéti xo Dios Chani. 11 Jabi
mato qui ja tsamipicano tsi policfa bo qui mato ja bocano tsijato qui ma chanixéti ca yoati
shina-huéjénayamacana. Toa xaba tséquéno tsi mato qui acacaxéhi quiha ma yoaxéti
cato. Toatiya tsi ma chanino tsi ma yoaxéti ca mato jismaxéhi quiha Espiritu Santo.
Chaniyamayoixéqui mato, Espiritu Santo nori. 12 Toatiya tsi jahué xaté yoi méaxéhi
quiha huétsa, naméhacati. Jasca, jahué baqué pasomaha ixéhi quiha jahépa ri. Jasca, jato
nabo qui caxacaxécani quiha xocobo ri. Caxaqui tsi chama bo qui jato nabo méacaxécani
quiha naméhacati. 13 Ea tahéhax tsi mato qui caxayocaxécani quiha nohiria téquéta.
Jama, xabahamahacaxéhi quiha jahué réso qui ténéyocanaibo, naa bamayamacanaibo.

Quéras ca joni jisiquixéhaina
Mateo 24.15-28; Lucas 21.20-24

14*Toatiy4d tsi “Quéyomisxéniria ca Yoixéni ca” jisxéqui mato ra. Raquéria ixéhi quiha.
Jahué iti ma tsi niixéhi quiha ra. Jabi naa quénéni ca tsayahai caté cahéno ra. Jatsi
naa quéyomisxéniria ca yoixéni ca jisi tsi maca bo qui jabaxéti xo jodioba mai cabo.
15 Toatiya tsi jato xobo qui jicoyamaxéti xo cacha ca nohiria, jato jahué bo bixéna. Ja
bamayamacano. 1°Jasca, jahué sahuéti biti bacayamaxéti xo huai ca yonocohai cato.
Ja bamayamano. 17 Toatiya tsi noitixéhi quiha tohoya ca yoxa bo, baqué pistia jaya
cabo ri. 18 Dios qui béhoxcana, matsitiyd tsi ja ocapiyamano iquish na. 1° Toatiyd
tsi anomariaxéhi quiha nohiria ba ténéhaina. Mai néhohuahacaqué rohari tsi néca
tsi ténépistia-yamariani quiha nohiria bo ra. Toatiyd tsi oqué-oquériaxéhi quiha naa
nohiria ba téné-ténéhaina. 20 Jama, toa ténéti xaba Dids chitiayamarohapino tsi yama ca
nohiria xabahamahacaqué aqué ra. Ja bini ca nohiria bo bax toa xaba chitiaxéhi quiha.

21 ‘Jatsi, “Néa xo noqui Xabahamati Ibo; tod xo ra” i tsohuécara pi no tsi jato
chahahuayamacahué. 22 Toatiya tsi jisiquixéhi quiha mahitsa ca xabahamati ibo bo.
Jasca, jisiquixéhi quiha naa mahitsa ca Dios Chani yoacanaibo ri. Jisiquixo tsi jisti bo
acaxécani quiha pé, Dids bini ca nohiria bo paraxéna tonia. 23 Jatsi quiniacaxécahué.
Mato yobapariquia ja tocapinox pari.

Nohiria Baqué johaina
Mateo 24.29-31; Lucas 21.25-28
24‘Toatiyd tsi anomariaxéhi quiha toa ténétiya ra.

Jaquiréqué tsémonaxéhi quiha bari.

Jasca, huahuayamaxéhi quiha oxé.

25 Nai ax paquéxéhi quiha naip4 ca huishti bo.

Yajohacaxéhi quiha mai. 26Jatsi naipa tsi jisiquixéquia, naa Nohiria Baqué € nori
cato. Jatsi araxéhi quiha maf ca nohiria bo téquéta. 27 Jatsi jatiroha ca quinia,
naa norte, sur, este, oeste, tihi cabo qui noho dngel bo raaxéquia. Toca tsi noho
nohiria bo, naa € bini cabo catiacaxécani quiha.

Higuera jihui jisti
Mateo 24.32-35; Lucas 21.29-33
28 ‘Jabi higuera jihui jisti tsayano. Ja botoxno tsi basima xo oitiya; toa cahéqui mato.
29 Jascaria, € yoaha ca jahué bo ocapiti chitahéno tsi basima tsi xo toa & johaina. Joti
basima xo €a. 30 Mato parayamaquia. Jabi naatiyd ca bésocanaibo résonox pari no tsi
ocapixéhi quiha é yoahana. 31 Huinocaxéhi quiha naipa, mai, tihi cabo; jama, huinoca-
pistiayamariaxéhi quiha noho Chani ra.

Jesu johai ca hora
Mateo 24.36-44
32 Jabi yama tsi xo toa € joxéhai ca bari hora cahéhaina. Cahéyamahi quiha naipa

ca angel bo. Cahéyamaquia éa ri, naa Dios Baqué € nori cato. Toa bari cahéhi quiha
Jahépa Dios roha. 33 Jatsi quiniacaxécahué. Jaha bésocahué, mato ibo johai ca bari ma
cahéyamahai quéshpi na. 34 Jabi joni jahué xobo qui bacahai ca jascaria tsi xo toa é
joxéhaina. Canox pari tsi ;jahué xobo 6 jahué yonati bo bésomayamaxéhi ni ibo? Jato
yonoco yoi jaya xo jahué yonati bo téquéta. Jasca, “Caiti 6 bésohué” i quiha jahué caiti
obéso ca qui. 35 Jatsi jaha ma bésocano mato ri. Ibo johai ca hora cahéyamaqui mato ra.
¢Jénino cara ca tia? ;Yata ma ni? ;Baquichd ma ni? ;Huéatisca ma ni? ;Baquishmari
ma ni? 36 Méri joqui tsi ma oxahai ca ja jisyamano ra. 37 Ja tsi xo toa jaha bésocahué.
Bacaxéquia ra. “Jaha bésocahué” iquia jatiroha cabo qui —néa tsi Jesu nécaniqué.

14

Jesu qui ja tsamicascanina
Mateo 26.1-5; Lucas 22.1-2; Juan 11.45-53

1Jabi tséquépaimaria tsi quiha jodioba pascua fiesta iniqué. Dos ca bari roha quiha.
Toatiya tsi levadura yama ca mapari ja pi-pipaocani quiha. ZJasca, toatiyd tsi jodioba
chama bo, naa arati ibo bo, yoba tiisimacanaibo, tihi cabo Jesu qui tsamicasniqué.
Tsamicasqui tsi quinia mérahi quiha ja icaniqué Jesu ati.

~—Fiesta no tsi achanoma quiha. Caxanaxéhi quiha yacaté ca nohiria ré —i quiha jaca
niqué.
Perojomé tsi Jesu tahé ashimahacanina
Mateo 26.6-13; Juan 12.1-8

3 Jabi yaca Betanid tsi quiha Jesu iniqué, naa bonohuaxéni ca Simén xobd no.
Oriquijano tsi quiha ja qui yoxa joniqué. Alabastro icanai ca botella ja jayani quiha.
Copixéniria ca perojome réamé ca botella quiha. Joxo tsi quiha ja téréjéhaniqué.
Téréjéhaxo tsi quiha Jesu mapo qui ja japaniqué. 4Jatsi caxanatsi toa ca nohiria huésti
huésti ca niqué tsayahax na.

—Jishopé. 5 Iniarohapixo tsi huéstima ca parata, naa huésti ca afio sueldo no jayaqué
aqué ré. Toa parata noitiria cabo qui ati no iqué aqué ré —i jaca niqué.

Jatsi yoxa ja raahacaniqué.

6 Jatsi,

—Iqué. Iqué. ;Jéniriaxo tsi raahacanai? Jiaria tsi xo toa € bax ja acana ra. 7 Mato
bétarohaxéhi quiha noitiria cabo. Xaba huéstima ca jayaxo mato jato mébiti. Jama, éa
ti tsi xo toa mato béta naamayamahai cato. 8 Ati métsa iqui ca naa yoxa aqué ra. Jiaria
quiha. Noho mapo qui perojome ja japaqué ra, maihuahacati noho yora shomahuaxéna.
9 Mato parayamaquia. Ja aca ca nicacaxécani quiha maf ca nohiria bo téquéta, naa Dios
Chani yoahacahai cato xo na. Jatsi naa yoxa shinaxéhi quiha nohiria bo, nicaxo na —néa
tsi quiha Jesu nécaniqué.

Chama bo qui Jesu Judds méacasnina
Mateo 26.14-16; Lucas 22.3-6
10 Jatsi arati iboba chama bo qui Judas Iscariote, naa Jesu rabéti bo 6 ca huésti ca

caniqué jato qui méacatsi na. 1! Jahué chani nicahax ranitsi quiha jodioba chama bo
ni quiha. Jatsi,

—Jesu quéshpi tsi parata mi qui axéqui noa —i jaca niqué ja qui.
Japi jato qui Jesu méati xaba jia ca mératsi quiha Judds huaniqué.

Pascua fiesta
Mateo 26.17-29; Lucas 22.7-23; Juan 13.21-30; 1 Corintios 11.23-26

12 Jabi pascua fiesta chitahé ca barf tsi quiha oveja bo tépas-hacani quiha nohiria ba
jocha quéshpi na. Jatsi,

—;Jahuénia tsi caxéhi ni noa sa, mi bax pascua oriquiti shomahuaxéna piti? —i quiha
Jesu qui jahué rabéti bo niqué.

13 Jatsi jahué rabéti bo dos ca ja raaniqué. Raahax,

—Yaca qui bocata. Toa xo joni, naa chomé ca jéné béhai cato. Toa xo tsi béchaxéqui
mato. Toa joni banahuacana. 14 Banahuahax jahuénia cara ca qui ja jicohai ca xobo ibo
qui chanicana. “Noqui raaqué Maestro ra, naa shomahuahaca ca naquété jisti. ;Jahuénia
tsi pascua oriquiti pixéhi ni?” ija qui cana. 15 Jatsi pistiama ca naquété mato jismaxéhi
quiha xobo ibo, naa mesa, tsahoti bo, tihi cabo jaya cato. Toa xo tsi pascua oriquiti
shomahuacana no bax na —i quiha jato qui Jesu niqué.

16 Jatsi quiha dos ca rabéti bo bocaniqué yaca qui. Ocapiriajani quiha Jesd yoani
jascaria. Xobo qui cahéxo tsi quiha oriquiti ja shomahuacaniqué.

17 Jatsi quiha yata, bari caqué tsi quiha xobo qui Jesu cahéniqué jahué rabéti bo ya.
18Jatsi ja oriquicano tsi quiha Jesu chaniniqué:

—Mato parayamaquia ra. Jodioba chama bo qui éa méaxéhi quiha mato 6 ca huésti
cato ré, naa é béta oriquihai cato —i Jesu niqué.

19Jatsi quiha ja cohuénacaniqué:

—;Tsohué cara ni toa sa? Ea ma xo toa ra —i jaca niqué huésti huésti.

20Jatsi quiha Jesu québiniqué:

—E bétaxo tsi pitéxti ca jahué mapari nacomabéquihai ca tsi xo toa éa méaxéhai
cato ré. 21 Résoxéquia Quénéhacanish cabd yoani jascaria, naa Nohiria Baqué é nori
cato. Jama, noiti-noitixéhi quiha toa jodioba chama bo qui éa méahai ca joni ra. Ja
coyamarohapino tsi shoma ja iqué aqué ré —i Jesu niqué.

Jaroha ca shiati Jest nétohaina

22Jatsi oriquipama tsi quiha mapari Jesu biniqué. Bixo tsi quiha “Gracias” i Dios qui ja
niqué ja quéshpi na. BEéquéx-xo tsi quiha jato qui mapari ja aniqué piti. Jatsi,

—Bicahué. Picahué. Noho yora tsi xo naa —i jato qui ja niqué.

23 Jatsi quiha copé ca jéné ja biniqué. Bichi tsi “Gracias” i ja niqué. Jatsi jéné jato qui
jaaniqué. Ja ayocanique.

24Jatsi shiati acax Jesu nécaniqué:

—Noho jimi tsi xo naa. Dios xabahamati quinia jisti quiha. Huéstima cabo bax
japahacaxéhi quiha, jocha masati. 25 Mato parayamaquia. Naa uva bimi jéné mato béta
x0 atéquépistiayamariaxéquia néa mai xo na, Dids yonahai cato xo tsi € atéquéxéqué
rohari mana xo na, quinia paxad no —i quiha jato qui Jesu niqué.

“Jochati tanamahacaxéqui mato” i Jesu nina
Mateo 26.30-35; Lucas 22.31-34; Juan 13.36-38

26Jatsi quiha ja quéquécaniqué. Quéquéhax jisbaya tsi Maca Olivo Ya qui ja bocaniqué.
27 Jatsi quiha jato qui Jesu chaniniqué:

—Naa baquichd tsi € quima casoxéqui mato ré, “Oveja obéso ca tépasmaxéquia.
Pacanamahacaxéhi quiha jahué oveja” i Quénéhacanish cabo 6 tsi Dios ni quéshpi na.
28 Jama, bésotéquéhax mato bébo Galilea qui caxéquia —i quiha jahué rabéti bo qui Jesu
niqué.

29 Jatsi Pedrd québiniqué:
~ —Mi qui téxé bo casomitsa. Jama, mi quima casopistiayamariahai ca €a xo naa ra —
iquiina.

30Jatsi Pedro qui Jesu chaniniqué:

—Mia parayamaquia. Naa baquicha tsi patiari béné quéonox pari no tsi tres tsi “Jesu
cahéyamaquia” ixéqui mia ré —iquiina.

31Jatsi quiha Pedro yosananiqué:

—Mi béta résorohapihi tsi mi quima casopistiayamariaxéquia ra —i Pedro niqué.

Jatsi toca tsi chaniniqué Jesu rabéti bo téquéta.

Getsemand tsi Jesu béhoxnina
Mateo 26.36-46; Lucas 22.39-46
32Jatsi Getseman{ icanai ca qui Jesu caniqué jahué rabéti bo ya. Cahax,

—Né4 tsahocana. Béhoxpariquia ra —i quiha jato qui ja niqué.

33 Jatsi Pedro, Jacobo, Juan, tihi cabo ja boniqué ja bétati. Jatsi Jesu cohuénaniqué.
Raquétsijani quiha. Jatsi,

34 —Cohuéria ca &a xo naa ra. Résoti basima xo &a ré. E béta bésocana ra —i quiha jato
qui ja niqué.

35 Jatsi ori pistia cahax Jesu méniniqué. Ménihax béhoxtsijaniqué. Jatsijahépa ja nica-
nicaniqué ténétiya ja nacomahacayamano iquish na.

36 —Fa shinahué, noho jahépa-jahéparid. Mi qui jia pi no tsi naa johai ca ténétiya
mébihué ra, € ténéyamano. Jama, jaha € quééhai ca mi ayamano; jama, mi shina roha
mi ano ra —i quiha Jesu niqué béhoxhi na.

37 Béhohax tsi quiha jahué rabéti bo qui ja bacaniqué. Bacaxo tsi ja oxacanai ca ja
jisniqué.

—;Huésti ca hora roha & béta bésoti métsa ma ni mato ré? 38 Bésocana. Béhoxcana,
jochati ma tanamahacayamano ra. Jabija, mato shina tsi xo toa béhoxcatsaina; jama,
mato yora tsi xo chamayama ré —i quiha Pedro qui Jesu niqué.

39 Jatsi Jesu catéquéniqué béhox-xéna. Jasca ca ja béhoxtéquéniqué. 40 Béhoxhax ja
bacatéquéniqué. Oxahi ja icani ca ja jisniqué. Coshiria ini quiha jato béro. Bérabiqui tsi
québiti ja cahéyamacani quiha. 41 Tres tsi quiha toca tsi Jesu bacani quiha. Jarohari tsi,

—;Jari oxacanai? ;Jari joi-joicanai? Iqué ra. Tséquéqué hora ra. Jochahuaxéni cabo
qui méahacapaimaria xo éa, naa Nohiria Baqué € nori cato. *2Joicana. ;Canomani?
Tsayacapa. Nébi johi quiha éa méacatsai ca joni ré —i quiha Jesu niqué.

Jesu qui soldado bo tsaminina
Mateo 26.47-56; Lucas 22.47-53; Juan 18.2-11

43Jabi jari ja chanino tsi quiha Judas jotapiniqué ré, naa doce 6 ca huésti cato. Ja béta
bécaniqué nohiria misco. Saipi bo, jihui bo, tihi cabo ja jayacani quiha. Jabi arati ibo bo,
nohiria yosibo, tihi cabo ini quiha toa jato raati ibo bo ra. Jabi ja raahacacani quiha Jesu
qui tsamiti. 44Jatsi quiha nohiria misco qui jisti Judds aniqué:

—Ma bicatsai ca joni tatsoxéquia ra. Toa joni qui tsamicaxécahué. Bicahué. Jia tsi jaha
bésocahué —i jato qui Judas ni quiha.

45 Jatsi jato iti qui cahéhax Jesu qui Judas catapiniqué. Cahax,

—“Maestrd” i Jesu qui ja niqué joihuahi na.

Joihuaxo tsi quiha Jesu ja tatsoniqué. 46 Jatsi Jesu qui joni bo tsaminiqué. Tsamixo
tsi quiha achajahuacaniqué. 47 Jatsi quiha Jesu tapaf ca nii caté jahué saipi tsécaniqué.
Tsécaxo tsi quiha arati ibo-iboria yonati ja paxtianiqué, Jesu paxamacatsi na. 48 Jatsi
quiha jato qui Jesu chaniniqué:

—; Saipi bo, tépasti jihui bo, tihi cabo jaya ni mato pa? ; Yomaxéni ca bichii jascaria éa
bichi bécanai pa? #° Jatiroha ca bari mato béta é i-ipaoyaméqué ra arati xobé no. Toa xo
tsi € tiisimano tsi ;jénihax tsi € qui ma tsamiyamayaméta sa? Jama, jatihuahacaxéti xo
Quénéhacanish cabo ra —néa tsi quiha jato qui Jesu nécaniqué.

50 Jatsi jahué rabéti bo jabayoniqué raquéhi na. 5! Jama, huésti ca shinapayé Jesu
banahuaniqué. Sabana rabanaca ja ini quiha. Jatsi toa joni qui soldado bo tsamicasniqué
jaa ri. 52Ja tsamicaqué tsi quiha toa joni paxaniqué. Jahué sabana niabéria tsi ja
jabaniqué ra. Tsoboco ja ini quiha ré.

Jodioba chama bo bésojé Jesu niinina
Mateo 26.57-68; Lucas 22.54-55, 63-71; Juan 18.12-14, 19-24

53 Jesu qui tsamixo tsi quiha jato arati ibo ba chama-chamaria qui Jesu ja bocaniqué.
Tod tsi quiha mani iniqué jodioba yoba cahéxéni cabo. 5% Jabi basi quiha Pedré
banahuaniqué. Banahuahax chama xobo huéné qui ja jiconiqué. Jicohax tsi quiha tod
ca jaha bésohai ca soldado bo ya ja tsahoniqué, chihi tsi yohohi na.

55 Jatsi quiha arati ibo bo, nohiria yosibo, tihi cabd Jesu namécasniqué pé. Ja tsi xo toa
ja pasomaha ca joi ja méracaniqué. Yama a ra. >¢Jama, tobi huéstima ca quiahuacanaibo
iniqué, ja qui quésocatsi na. Jaméri jaméri ini quiha ja quiacanaina. Jaharisi iyamani
quiha ja quésocanaina ra. 57 Jarohapa tsi quiha dos ca joni niiniqué, mahitsa ja qui
quésoxéna. Quiaxéni ca joni bo ja icani quiha.

58 —“Dios arati xobo potasti métsa xo €a ra” i ja ni quiha. Jatsi, “Jaquiréqué tres bari
tsi naa xobo nimatéquéxéquia” i ja ni quiha pé —i yosibo qui toa joni bo niqué, Jesu qui
quésohi na.

59 Jama, jaméri jaméri naa dos ca joni bo quésohai iniqué ra. Jaharisi ma quiha ra.

60]Jatsi quiha jato arati ibo ba chama-chamaria joiniqué naxéréqué no. Niixo tsi quiha
Jesu ja nicaniqué:

—;Jénihai naa jahué bo yoati na? Mia pasomaha chanicani quiha ra. ;Jato québicas-
yamahai? —i Jesu qui ja niqué.

61Pasi quiha Jesu iniqué. Ja québiyamaniqué. Jatsi quiha arati ibo ba chama-chamaria
nicatéquéniqueé:

—;Dios Baqué, naa johai ca Xabahamati Ibo ni mia ra? —i ja niqué.

62 Jatsi,

—Jaahué. Ja tsi xo éara—iJesu niqué—. Jasca, chamaxéni ca Dios ménécaya ca Nohiria
Baqué tsaho ca jisxéqui mia ra. Naipd ca tsémo ba tsi ja jox€hai ca jisxéqui mia ra —i ja
qui Jesu niqué.

63 Jatsi arati ibo ba chama jahué sahuéti jaraxaniqué caxaqui na. Jatsi,

—;Jéniriaxo tsi ja qui quésocanaibo huétsa bo no nicacasna? ¢4 Dios ja ocahuaha ca
ma nicaqué ra. ;Jabija ma ni? —i jato qui ja niqué.

Jatsi Jesu qui ja quésocaniqué, “Ja nati xo” iquiina.

65 Jatsi quiha Jesu bémana qui coshotsijacaniqué. Jatsi ja bémapacaniqué raiti no.
Bémapaxo tsi ja bétoxacaniqué. Tocahi tsi,

—;Tsohué mia aca? —i ja qui jaca niqué pé.

Jatsi tod ca soldado bd sétianiqué jato ri, bixo na.

Jesu quima Pedro bésonina
Mateo 26.69-75; Lucas 22.56-62; Juan 18.15-18, 25-29
66 Xobo huénéné tsi Pedro niino tsi arati ibo chama yonati jiconiqué. Xotaco ja ini
quiha. ¢7Jicoxo tsi quiha tod ca chihi tapai ca Pedro yohohai ca ja jisniqué. Béis-hax tsi
quiha,
—Naa Nazarét ca Jesu ya mi iqué mia ri —i Pedro qui ja niqué.
68 Jatsi,

—Jesu cahéyamahai ca éa xo naa ra. E joma toa mi yoahana ra —i Pedro niqué quiahi
na

69 Quiahax tsi quiha Pedro huajaniqué caiti qui. Jatsi quiha xotacé Pedro tsay-
atéquéniqué, cacha ja niiqué no. Tsayahax,

—Jesu rabéti tsi xo toa ra —i ja niqué tod ca mani cabo qui.

70Jatsi,

—Jahué rabéti ma xo éa ra —i Pedro téquéniqué.

Jaquiréqueé,

—Jabija. Jahué rabéti xo mia. Galiled ca joni xo mia ra. Jaméri tsi xo mi joi, mi
chanihaina ra —i Pedro qui tod ca manicanaibo niqué.
71Jatsi ocahuatsi Pedré huaniqué ré.

—Jabija ca pi é chaniyamarohano tsi Dids éa copino ra. Parayamahai ca éa xo naa.
. Tsohué cara ni naa Jesu imahaina ra? Toa joni cahéyamaquia —néa tsi Pedro nécaniqué
ré.

72 Tocajaqué tsi quiha ja qui Jest yoaha ca ja shinaniqué, naa “Dos tsi patiari quéonox
pari no tsi tres tsi ‘Jesu cahéyamaquia’ ixéqui mia” i ja qui Jesu nina. Shinahax
aratsijanique.

15

Pilato qui Jesu ja bocanina
Mateo 27.1-2, 11-14; Lucas 23.1-5; Juan 18.28-38

1 Huéatiscano tsi quiha arati ibo ba chama bo, nohiria yosibo, tihi cabo chaninaniqué
Jesu naméti yoati na. Jesu ja namécasni quiha pé. Jatsi quiha Jesu ja néxacaniqué.
Néxaxo tsi quiha Pilato qui ja mépijahuacaniqué. Mépixo tsi quiha ja qui ja méacaniqué
naméhacati.

2Jatsi,

—;Jodioba rey, naa chama-chamaria ni mia ra? —i quiha ja qui Pilato niqué nicahi na.

Jatsi quiha,

—Jaahué —i Jesu niqué.

3Jabi anomaria ini quiha toa ja qui arati ibo ba chama bo quésohaina ra. Mahitsa quiha.
4 Jatsi quiha Pilat6 nicatéquéniqué.

—;Tsayahai? Huéstima tsi xo toa mi qui ja quésocanaina ré. ;Jato québiyamahai pa?
—iquiina.

5 Québicasyamaniqué Jesu ra. Jatsi quiha Pilato raténiqué.

Nati Jesu copihacanina
Mateo 27.15-31; Lucas 23.13-25; Juan 18.38; 19.16

¢Jabi jatiroha cajodioba fiesta no tsi quiha huésti ca presé ca joni Pilaté paquémapaoni
quiha nohiria bo qui. Jahué jabi quiha. 7 Toatiya tsi carcel xara gobierno pasomaha ca
joni ini quiha, naa Barrabds icanai cato. Iquinaqui tsi nohiria naa jonf ani quiha. 8 Jatsi
quiha nohiria bécaniqué Pilato nicaxéna, huésti ca ja paquémano iquish na, naa ja a-
apaoni jascaria. 9 Jatsi quiha,

—;Mato jodioba rey paquémaxéhi ni éa ra? —i quiha jato qui ja niqué.

10 Jabi Jesu qui yosaria arati ibo bo iqui ca Pilaté cahéniqué. Ja iqui tsi ja qui Jesu
méahacani quiha acacati. 1!Jato qui yoi ini quiha toa Jesu ja paquémacatsaina. Jatsi
quiha arati ibo ba nohiria bo raji-rajimaniqué, Barrabds Pilaté paquémano iquish na.
12Jatsi quiha Pilatd nicatéquéniqué:

—;Jénahuaxéhi ni éa ra Jesu qui, naa jodioba chama-chamaria ma quénahana? —
iquiina.

13Jatsi quiha nohiria ba quénarianiqué:

—Cruzé tsi tooxahué —iquiina.

14 _;Jéni ni ra? ;Jahué yoi ca ja aca? —i quiha jato qui Pilato niqué.

Jama, jato joi ja choshacaniqué québihi na:

—Cruz6 tsi ja tooxahacati xo ra —iquiina.

15 Jatsi quiha Pilaté Barrabds paquémaniqué nohiria bo ranihuacatsi na. Paquémanox
pari tsi quiha soldado bo qui pari Jesu ja méaniqué rispich{ tsi rashahacati. Jaquiréqué
jodioba chama bo qui Jesu ja méaniqué cruzd tsi tooxahacati.

16 Jatsi quiha palacié ca huéné qui soldado ba Jesu boniqué. Boxo tsi quiha soldado bo
téqué ja quénacaniqué catiti. 17 Jatsi quiha sahuéti shini, naa chama-chamaria sahuéti ja
sahuémacaniqué. Jasca, nishi mox4 tsi quiha chaha ja quécocaniqué ja bax na. Quécoxo
tsi quiha ja mahuajahuacaniqué pé. 18 Jaquiréqué joihuatsijahuacaniqué:

—iViva, viva, jodioba chama-chamaria! —iquiina.

19 Jatsi quiha ja bésojé tsi ja ménicaniqué ja qui araxéna. Mahitsa quiha. 20 Mahuaxo
tsi quiha sahuéti shini ja tsobocaniqué. Jatsi jahué sahuéti yoi sahuémaxo tsi quiha Jesu
jabocaniqué tori, cruzé tsi tooxaxéna.

Cruzd tsi Jesu tooxahacanina
Mateo 27.32-44; Lucas 23.26-43; Juan 19.17-27

21 Riquipama tsi quiha tarabihai ca joni, naa Cirene mai ax jonish ca ja bicaniqué
Jesu cruz papiti. Simén jahué jané ini quiha, naa Alejandro, Rufo, tihi caba jahépa.
22 Jatsi quiha Golgota, naa Mapo Xao Ya icanai ca qui Jesu ja bocaniqué. 23 Toa xo tsi
vino, naa tiahui ya roihacanish ca jéné Jesu qui ja amacaniqué ati. Ayamajahuaniqué.
24Jaquiréqué quiha cruzd tsiJesu ja tooxacaniqué. Tooxaxo tsi quiha jahué sahuéti bo ja
oquéxnacaniqué i-ihaicatd no. Toca tsi jahué jahuécara ca biti ja cahécani quiha.

25 Baquishmari ménata bari tsi quiha Jesu tooxahacaniqué cruzé no. 2¢Jasca, papi 6 tsi
ja qui ja quésocani ca quénéhacaniqué; naa “Jodioba chama-chamaria” iquiina. 27 Jasca,
jabéta dos ca yomaxéni ca joni bo tooxahacaniqué jato ri; naa huésti ca jahué ménécaya
no, huétsa ja méxojd no. 28 Néca tsi quiha Quénéhacanish cabo jatihuahacani quiha, naa
“Yoixéni cabo ya ja tocahacanina” ini cato.

29-30 Jatsi Jesu mahuatsi quiha tarabinish caba huaniqué. Béqué-béquéhi tsi quiha ja
nécacanique.

—J&, jé. Mimé xabahamahué arati xobo potascatsai catd. ;Tres bar{ tsi toa xobo nimati
métsa ni mia pa? Cruz ax botéhué iqui noa —néa tsi ja nécacaniqué pé.

31 Jascaria tsi quiha arati ibo ba chama bo, yoba tiisimacanaibo, tihi cabd Jesu
mahuaniqué jato ri:

—Huétsa bo ja xabahamaqué; jama, jamé xabahamati métsama xo ra. 32 ;Noba Israél
ca rey, naa noba chama-chamaria ni naa joni pa? Jaboqui cruz ax ja boténo ra. Jatsi
chahahuaxéqui noa ra noqui ri —i quiha jaca niqué jato ri chaninahi na.

Jasca, tod ca ja béta tooxahacanish cabd Jesu ocahuaniqué jato ri. Anoma jato chani
ini quiha.

Jesu nanina
Mateo 27.45-56; Lucas 23.44-49; Juan 19.28-30

33 Matoroco bari tsi quiha tsémonaniqué toa mai. Naama ini quiha ja tsémonina. Tres
hora bo quiha. 34Jarohapa tsi a las tres quiha joi pistiama tsi Jesu quénaniqué:

—Eloi, Eloi, jlama sabactani?, naa “;Jénixo tsi éa mi jisbériaha ré, noho Dids, noho
Diés?” —ija niqué.

35 Toca tsi ja quénaqué tsi quiha,

—El{as, naa Dios Chani yoanish ca quénahi quiha tonia —i jaca niqué tod ca niicanaibo.

36 Jatsi quiha huésti ca joni jabaniqué jahué chani nicahax na, taté bixéna. Bixo tsi
quiha vinagre, naa jéné nopi ca qui ja moosaniqué. Moosaxo tsi rébiquirihaxo tsi Jesu ja
amaniqué. Amapama tsi,

—No manaparino ra. No tsayano. Elias jomitsa botémaxéna —i quiha ja niqué.

37]Jatsi quiha Jest quénatéquéniqué. Quénahax ja naniqué. 38 Ja naqué tsi quiha arati
x0bd ca rotamé ca québéti raiti jaxcahacaniqué. Mana ax napata quiri ja jaxcahacani
quiha. 39Jasca, Jesu bésojé ca nii ca soldado raténiqué ja nahai ca jisi na. Ratéhax,

—Jabija xo ra. Dios Baqué yoi naa joni iqué ré —i ja niqué.

40 Jasca, basima xo tsi Jesu nahai ca yoxa ba tsayaniqué. Tod tsi quiha mani iniqué
Maria Magdalena; Jacobo, José, tihi caba jahéhua Marfa; Salomé. 4! Jabi naa yoxa ba Jesu
banahuapaoni quiha mébicasqui na, naa Galilea maf tsi ja iniqué no. Jasca, toa tsi quiha
mani iniqué yoxa huétsa bo ri, naa Jerusalén qui ja béta bécanish cabo.

Jesu maihuahacanina
Mateo 27.57-61; Lucas 23.50-56; Juan 19.38-42

42 Capaima quiha bari iniqué. Chitahé-paimaria ini quiha jato joiti bari. 43 Ja tsi xo
toa méri tsi José, naa Arimatea ca racanish ca Pilato qui caniqué Jesu yora baaxéna,
maihuacatsi na. Cahi tsi ja raquéniqué. Jabi jodioba chama shinajiaxéni ca naa joni ini

quiha. Jasca, Dids nohiria bo otoxéhai ca é pasohai ca ja ini quiha jaa ri. 44Jatsi quiha
jahué yora José baaqué tsi quiha Pilato raténiqué ja résoha quéscahua-yamahi na. Jatsi
capitdn quiha ja quénaniqué.

—;Japa Jesu; ja résoha? —i quiha ja qui ja niqué.

45Ja résoha ca nicaxo tsi quiha José qui jahué yora ja méaniqué maihuahacati. 4 Jatsi
quiha sabana jiaxéni ca José copiniqué. Jahué yora botémaxo tsi quiha ja yaboniqué
sabana paxa no. Yaboxo tsi quiha maiquini 6 tsi jahué yora ja jananiqué. Huéyohaca ca
quini paxa ca quiha. Janaxo tsi quiha maxax chahitaxéni caiti qui ja taraniqué japaxéna.
47 Jabi ja béta iniqué Marfa Magdalena, José jahéhua Marfa, tihi cabo. Tihi caba Jesu
maihuahaca ca iti jisni quiha.

16

Jesu bésotéquénina
Mateo 28.1-10; Lucas 24.1-12; Juan 20.1-10

1Jodioba bari huinocaqué tsi quiha Marfa Magdalena, Jacobo jahéhua Marfa, Salomé,
tihi cabd perojome copiniqué, Jesu yora chéxaxéna. 2 Copihax tsi quiha domingo
baquishmari tsi quiha Jesu mai jisi ja bocaniqué. 3 Capama tsi,

—Jishopé. ;Tsohué ni toa no bax caitf ca maxax bahama tarahaina ré? —i jaca niqué

chaninahi na.
Pistiama ca maxax ja ini quiha. 4Jama, taisqui tsi nii ca maxax ja jiscaniqué ra. Bahama

ja tarahacani quiha. 5 Jatsi quiha maiquini qui ja jicocaniqué. Jicoxo tsi quiha jato
ménécaya ca joni shinapayo ja jiscaniqué. Sahuéti joxo sahué tsaho ja ini quiha. Jatsi, ja
raquécaniqué tsayahax na. ¢Jatsi quiha yoxa bo qui angel chaniniqué.
—Raquéyamacana. Jesu, naa tooxahacahitahax ca ma mérahai cahéquia. Yama xo ra.
Jabésotéquéqué ra, jayoanijascaria. Néribécahué. Jajanahacahitaha ca ma tsayaparino.
7Jatsibocahué. Pedro, jahué rabéti bo, tihi cabo yoata. “Mato bébo Galilea qui cahi quiha.
Toa xo tsi Jesu jisxéqui mato, mato ja yoani jascaria” icana jato qui —néa tsi quiha yoxa
bo qui dngel nécaniqué.
8 Jatsi jisbaya tsi quiha ja jabariacaniqué raquéhi na. Ja mémé-mémécanacaniqué.
Raquéhi tsi huétsa bo qui ja chaniyamacani quiha.
Maria Magdalena qui Jesu jisiquinina
Juan 20.11-18
9 Semana jariapari ca bari tsi quiha Jesu bésotéquéniqué. Bésotéquéhax tsi Marfa
Magdalena, naa siete ca yoshi jayapaonish ca qui ja jisiquiniqué. Jahd ca yoshi bo ja
niani quiha. 19Jatsi quiha Marfa jisbayaniqué Jesu rabéti bo yoaxéna. Arahi jahué rabéti
bo ini quiha, cohuéhi na. 11Ja yoaha ca nicaxo tsi ja chahahuayamacaniqué pé. Jatsi,
—Béso xo Jesu ra. Jisqué €a ra —i jato qui ja niqueé.

Dos ca banahuacanaibo qui Jesu jisiquinina
Lucas 24.13-35
12Jaquiréqué quiha jaméri ca quinid tsi dos ca xabacha ca cocohai ca joni bo qui Jesu
jisiquiniqué. Jato xobo qui cahi ja icani quiha. 13 Jato xobo qui cahéxo tsi quiha Jesu ja
jiscana ca ja yoacaniqué huétsa bo qui. Jama, ja yoacana ca ja chahahuayamacaniqué pé.
Jahué rabéti bo qui Jesu jisiquinina
Mateo 28.16-20; Lucas 24.36-49; Juan 20.19-23
14Jarohari tsi quiha jahué rabéti yoi bo oriquino tsi jato qui Jesu jisiquiniqué. Jisiquixo
tsi quiha jato jaraahaniqué. Quéstoria ca chahahuatimaxéni ja icani quiha. Jabi béso Jesu
iqui ca jisnish cabo ja chahahuayamacani quiha pé jato chani nicaxo na. 15 Jatsi quiha,
—Jatiroha ca mai qui bocana, jatiroha ca nohiria qui chani jia ca yoati —i jato qui ja
niqué—. 16 Xabahamahacaxéti xo tsohuécara ca € qui chitimihai ca ashimahacahax cato.
Jama, quésohacaxéti xo tsohuécara ca é qui chitimiyamahai cato ra. 17 Jasca, jisti bo ati
métsaxéhi quiha € qui chitimicanaibo. Jariapari tsi yoshi bo natsécacaxécani quiha noho

jané no. Jatsi joi jaméri bo chanicaxécani quiha. 18 Jasca, jato méquéné tsi quiha rono

bo topiti métsacaxécani quiha. Jasca, veneno pi ahi tsi résoyamacaxécani quiha. Jasca,
iquicanaibo jénimahuacaxécani quiha jato 6 tsi méqué ja janacanai caté no. Tihi ca ati
métsaxéhi quiha é qui chitimicanaibo ra —néa tsi quiha jato qui Jesu nécaniqué.

Nai qui Jesu térohacanina

Lucas 24.50-53
19 Jaquiréqué jahué rabéti bo qui chanixo tsi quiha nai qui Jesu térohacaniqué. Jatsi

quiha jahué iti Jesd bini quiha Dios ménécayd no. 20 Jatsi quiha jahué rabéti ba
jisbayaniqué, jatiroha cato xo tsi Dios Chani jia ca yoaxéna. Jato béta xo tsi Ibo Dios
yonocobéquini quiha. Dios Chani ja yoacaqué tsi quiha anomaria ca jisti bo acacaniqué.
Toca tsi jahué Chani Di6s oquéhuani quiha ra.

El Santo Evangelio Segin
San Lucas

1Jabi Jest ani ca jahué bo yoati tsi huéstima caba quénéniqué. Noqui xéréqué xo tsi
ja ani ca ja quénécani quiha. 2Jesu rabéti bo, toatiyd jisnish cabo, tihi caba yoani ca ja
quénécaniqué no tsayano iquish na. 3Jabi ja quénécani ca téqué é tsayarianiqué éa rira.
Tsayariaxo tsi jaboqui jatiroha ca réqué rohari ca jahué bo yoati tsi quénébonacasquia
éa ri, Teofild. 4 Néca tsi Jesu yoati mi bax quénécasquia, jabija ca téqué mi cahéno, mi
parahacayamano iquish na. Jia tsi mia ja tiisimacani ca jahué bo mi cahéyoino ra.

Zacarias qui dngel jonina

5 Jabi jodioba mai xo tsi chama Herodés yonano tsi quiha tobi arati ibo iniqué, naa
Zacarfas icanai cato. Abfas icanai ca maxo ya tsi quiha ja yonoconiqué arati xobd no.
Jabi Elisabet jahué ahuini jané ini quiha. Jasca, arati ibo bo jahué ahuini jimi bo ini quiha
jato ri. Arati ibo ba chahitaxocobo ja ini quiha. ©Jabi Zacarias, Elisabet, tihi caba Dios
noirianiqué. Quésotimaxéni ca shinajiaxéni ca ja icani quiha. Jasca, Dios yoba bo téqué ja
nicacani quihara. 7Jasca, baqué yama ja icaniqué ré, tohoyatimaxéni Elisabet ini quéshpi
na. Jasca, sirixéni ja icani quiha.

8 Huésti barf tsi quiha jahué maxo ya Zacarias iniqué arati xobd no. Arati iboba yonoco
aqui ja ini quiha. ° Toatiya tsi ja raahacaniqué iboba iti qui jicoti, altar xo tsi incienso
méshati. 10Jabi incienso méshajahuano tsi quiha nohiria bo béhoxhi iniqué cacha. 11Jatsi
Zacarias qui angel jisiquiniqué, naa Ibo quima jonish cato. Incienso ya ca altar ménécaya
nii dngel ini quiha. 12Jatsi dngel jisi tsi Zacarias shina-risiquiniqué. Raquéria ja ini quiha.

13 Jatsi,

—Raquéyamana, Zacarias —i ja qui dngel niqué—. Nicahacaqué mi béhoxhaina ra. Mi
bax baqué comaxéhi quiha mi ahui Elisabet ra. Juan ja janéhacaxéti xo. 14Ja iqui tsi
raniriaxéqui mato ra. Jasca, ranixéhi quiha huéstima cabo, ja coqué no. 15 Jasca, Dios
bésojé tsi oqué ca joni ixéhi quiha mi baqué. Vino, jéné shapo, tihi cabo ja ayamano.
Espiritu Santo réaméxéhi quiha ja coqué no. 16 Huéstima ca Israél ca nohiria jato Ibo Dios
qui jahari béxéhi quiha. 17 Jasca, Ibo bébo caxéhi quiha mi baqué, nohiria shomahuahi
na. Elfas yamaba jabi, jahué chama, tihi cabo jayaxéhi quiha ja caqué no. Jatsi jahépa
bo, jahéhua bo, jato xocobo, tihi cabo noinamaxéhi quiha. Jasca, nicamisxéni cabo Dios
qui bacamaxéhi quiha, méstéxéni ca jahué bo jato shinamaxéna. Toca tsi nohiria bo
shomahuaxéhi quiha, Ibo johai ca quéshpi na —néa tsi quiha dngel nécaniqué Zacarias
qui.

18 Jatsi,

—;Jéniria pi raca ja na? Joni sirixéni xo éa ra. Sirixéni xo noho ahui ri —i dngel qui
Zacarias niqué.

19Jatsi angél québiniqué:

—Gabriel xo éa ra. Dios tapal nii ca éa xo naa. E raahacaqué mi qui chaniti, chani jia
ca mi qui béti. 20 Jatihuahacaxéhi quiha € yoahana ra. Noho chani mi chahahuayamaha
iqui tsi jaro, chaniti métsama ixéqui mia ra, mi baqué coqué rohari —néa tsi ja qui dngel
nécaniqué.

21Jabi Zacarias 6 pasohi nohiria bo iniqué tséquéti. Yama a. Yopahi tsi,

—;Jéniriahax bamahi ni sa? —itsi jaca niqué.

22 Jatsi Zacarias tséquéniqué. Tséquéhax tsi quiha nohiria bo qui chaniti métsama ja
iniqué. Jaro quiha. Jatsi ja ténaméha nori nohiria b4 cahéniqué. Japi Zacarids jato qui
béébééniqué, chaniti métsama ja iqui ca jismaxéna.

23 Jaquiréqué arati xob¢ tsi ja yonocohai ca xaba jatiqué tsi quiha jahué xobo qui
Zacarias caniqué. 24Jaquiréqué jahué ahui Elisabet tohoyaniqué. Jatsi cinco oxé no tsi
x0bd tsi ja chiténiqué.

25 —Néca tsi éa Diés shomahuaqué ra. Jaboqui pi nohiria yahi tsi bérabiyamaxéquia,
baqué € jayaxéhai quéshpi na —i Elisabet niqué.

Maria qui dngel jonina

26 Oxé huétsa huinocaqué tsi quiha Dids jahué angel Gabriel raaniqué Nazaret icanai
ca yaca qui. Jabi Galilea maf tsi naa yaca ini quiha. 27 Jabi Gabriel raahacani quiha Maria
icanai ca yoxajahi qui Dios Chani béti. Jari béné yama Marfa ini quiha. Jasca, jahué béné
ti ca José ini quiha, naa David yamaba chahitaxocobo huésti ca iquiina.

28 Xobo qui jicohax tsi quiha,

_—Shoma xo mia ra; yoxa bo huétsa oqué quiha. Mi béta xo Ibo ra —i Marfa qui Gabriel
niqué.

29 Angel chani nicahax shinati pi Marid cahéyamaniqué.

—;Jénihi ni sa? —i ja niqué jahué shinana no.

307Jatsi,

—Raquéyamatsihué, Marid —i dngel niqué —.  Dids mia shomahuaqué ra.
31 Tohoyaxéqui mia. Baqué comaxéqui mia ra. Comaxo tsi Jesu mi janéno. 32 Jasca,
oquéxéhi quiha mi baqué. Dios-diosria Baqué ja quénahacaxéti xo. Jahué jahépa David
yamaba yonati chama ja qui axéhi quiha Ibo Dios, jahué nohiria yonati. 33 Jabi Israél ca
nohiria yona-yonapaoxéhi quiha. Jatiyamaxéhi quiha ja yonahaina —néa tsi Maria qui
angel nécaniqué.

34Jatsi angel Maria nicaniqué:

—Yoxajahi xo €a ra. ;Jénahuariaxo raca baqué € comana? —iquiina.

35Jatsi angél québiniqué:

—Mi qui joxéhi quiha Espiritu Santo. Tsémo jascaria tsi mia mapaxéhi quiha Dios
chama. Ja quéshpi tsi Dios Baqué jiaxéni ca quénahacaxéti xo mi Baqué, ja coqué no.

36 ‘Mi réquémé Elisabet tsayahué. “Tohoyatimaxéni xo” i nohiria bo paoni quiha mi
réquémeé yoati na. Jama, seis oxé no tsi ja tohoyaqué, sirixéni ja iqui ri. 37 Tsayahué.
Jatihuahacaxéti xo Dids yoahai téqué. Jatiroha ca ati métsa xo ra —néa tsi quiha Maria
qui angel nécaniqué.

38 Jatsi Marid québiniqué:

—Ibo yonati xo éa ra. Jabija xo toa mi yoahana ra —iquiina.

Jatsi dngel jisbayaniqué.

Elisabet qui Maria shishonina

39 Toatiya tsi bamahaxma tsi quiha Elisabet yaca qui Maria caniqué. Jabi jodioba mai
maca bo xéréqué 4 tsi jahué yaca ini quiha. 40 Cahéhax Zacarias xobo qui Marfa jiconiqué.
Jicoxo tsi quiha Elisabet ja joihuaniqué. 4! Jatsi Mar{a joihuahai ca Elisabét nicaqué tsi
quiha jahué xam4 ca baqué mohiniqué. Jatsi Espiritu Sant6 Elisabet chanimaniqué:

42 —Yoxa huétsa bo oqué tsi mi shomahuahacaqué ra. Shomahuahacaqué mi baqué
ri —itsi Marfa qui Elisabet niqué joi pistiama caté no—. 43 E qui shishohi noho Iboba
jahéhua joqué pa. Shoma xo €a ra. 44 Jabi mi joihuahai ca € nicaqué tsi rani tsi éa xara
ca baqué mohiqué ra. 4> Mi qui angél yoahitaha ca jatihuaxéhi quiha Ibo Dios ra. Raniria
x0 mia ra, Dios qui mi chitimihai ca quéshpi na —i Maria qui Elisabet niqué.

46 Jatsi Maria chaniniqué:

—Oqué xo Dios ra iquia.
47Noho Xabahamati Ibo Dios tahéhax tsi raniquia.
48 Ea, naa jahué yonati nori ca ja noiqué ra.
Jaboqui “Shomahuahaca ca tsi xo toa” ixéhi quiha nohiria bo éa yoati na.
49 Jiaria tsi xo € qui Chamaxéni cat6 acana.
Jiaxéni xo jahué jané ra.
50Jasca, ja qui aracanaibo noi-noipaohi quiha.
51 Anomaria tsi xo Dids acana jahué chama no.
Jamé shinamisxéni cabo,

oqué ca manécascanaibo,
tihi cabo pacanamabhi quiha.
52 Nohiria chama-chamaria bo niahi quiha,
jato oqué ja bénocano.
Noitiria cabo oquéhuahi quiha.
53Jasca, jahué jahué jia bd tsi paxnacanaibo séyamaxéhi quiha.
Jama, jahuémishni jayaria cabo méquéya tsi raaxéhi quiha.
54Jahué Israél ca nohiria mébihi johi quiha,
jato noihi na.
55 Jabi noba réquébo yamabo qui ja yoani ca shina-bénoyamahi quiha Dios ra,
“Mato shomahuaxéquia” i Abraham,
jahué chahitaxocobo,
tihi cabo qui ja ni quéshpi na —néa tsi quiha Maria
nécanique.
56 Jatsi tres oxé no tsi quiha Elisabet ya tsi Maria chiténiqué. Jaquiréqué jahari jahué
xobo qui ja caniqué.

Juan conina

57 Tséquéniqué Elisabet comati xabaca ra. Jatsi baqué ja comaniqué. 58 Jabi Elisabet
Diés shomahuani nori ca jahué yacata ca nohiria, jahué jimibo, tihi caba nicaniqué. Ja
raniyocani quiha jato ri, nicahax na. 59Jatsi ocho bari huinocaqué tsi quiha jahué baqué
jibirishahi jahué jimibo bécaniqué. Jato jodioba jabi quiha. Jatsi jahué jahépa jané, naa
Zacarias jané baqué qui ja acascaniqué toatiya no. 0 Jatsi jahué jahéhud québiniqué:

—Juan ja quénahacaxéti xo ra —iquiina.

61 _Majia. Yama tsi xo mi jimibo xéréqué ¢ ca toa jané jaya cato ra —i ja qui jaca niqué.

_62]Jatsi jato méqué bd tsi jisti bo ja acacaniqué baqué jahépa qui. Toca tsi Zacarfas ja
nicacaniqué:

—;Jahué jané mi baqué qui axéhi ni noa ra? —iquiina.

63 Jatsi jahué méquéné tsi Zacarfas béébéehaniqué papi ja qui ja acano. Jatsi, “Jahué
jané tsi xo Juan” i ja quénéni ca ni quiha. Jatsi quiha ja ratéyocaniqué. ¢4 Jarohapa
tsi chaniti métsa Zacarfas iniqué pa. Chanitsijaniqué. Dios ocahuatsijahua-niqué.
65 Jatsi yacatd ca nohiria bo shina-risiquiniqué jénipijani ca nicahax na. Jatsi Juan coni
chani pacanani quiha, jodioba maf ca maca 6 ca nohiria bo qui. 6 Nicahax ja shina-
shinacaniqué.

—;0qué ca ixéhi ni naa baqué sa? —i jaca ni quiha.

Jasca, ja béta Iboba chama iqui ca ja jiscaniqué.

Jia tsi Dios Zacarids ocahuanina
67 Jabi Espiritu Santo réamé tsi Juan jahépa Zacarfas iniqué. Jatsi ja qui Dids ani ca

chani yoatsijahuaniqué.
68 —Oqué xo Ibo, Israél caba Dios.

Jahué nohiria mébihi ja joqué ra,

jocha quima noqui paquémaxéna.
69 Jabi David yamaba chahitaxocobo noqui raahi quiha,

noqui Xabahamati Ibo-iboria iti.
70 Naama tsi quiha jahué Chani yoanish cabo Dids chanimani quiha.
71“Mato qui caxacanaibo quima mato xabahamaxéquia”

ija ni quiha.
72-73 Jabi noqui shomahuacatsi quiha Dios ra,

naa noba réquébo yamabo ja shomahuariani jascaria.
Tobi quiha jato qui ja yoanina,

tobi quiha noba réquébo yamaba Abraham qui ja yoanina.

Tihi ca tsi shina-bénoyamahi quiha Dios.

74 Noqui caxacanaibo quima noqui xabahamacatsi quiha ra,
raquéhaxma tsi Dios bax no yonocono iquish na.
75]Ja bésojé tsi jocha yama,
mésté, tihi tsi no i-ipaoxéti xo,
jabax yonocohi na —néa tsi quiha Zacarias nécaniqué
Dios Chani yoahi na.
76 Jatsi,
—Dios-diosria Chani yoati ibo mi quénahacaxéti xo,
noho baqué.
Ibo bébo caxéqui mia,
Ibo johai ca quéshpi nohiria bo shomahuahi na.
77 Nohiria xabahamati quinia yoaxéqui mia ra,
“Mato jocha mébixéqui Dios” i jato quiina.
78 Toca tsi ahi quiha Dios,
noqui noiqui na.
Ja quéshpi tsi mana ca Huéa nori ca noqui raaxéhi quiha,

79 tsémd cabo,
bénoria ca résoti basima cabo,
tihi cabo qui huahuaxéti.

Bépasimati quinia 6 tsi noqui réquéninixéhi quiha —néa tsi Zacarias
nécaniqué.

80 Toatiyd tsi Zacarfas baqué Juan shinahaniqué. Dios ja noiriani quiha. Shinahacax
tsi quiha xabachd tsi Juan racaniqué. Toa tsi ja ini quiha, Dios Chani yoahi canox
pari. Jaquiréqué Israél mai ca nohiria bésojé tsi quiha ja jisiquiniqué, naa jahué yonoco
chitahéhuaxéna.

2

Jesu conina
Mateo 1.18-25
_1Toatiya tsi quiha romanoba chama-chamaria Augusté jahué chani raaniqué nohiria
téqué qui.

—Tocahacati xo nohiria téqué —i quiha ja niqué.

2 Jabi jariapari ca nohiria tocani ca xaba tsi xo naa. Jasca, toatiyd tsi quiha Siria
mai xo tsi chama Cirenié yonani quiha. 3Jatsi jahanahax ja cocani ca yaca qui jatiroha
cabo bocaniqué tocahacati. 4 Caniqué José ri. Jahué Galiled ca maf ca yaca Nazaret ja
jisbayaniqué Belén yaca qui caxéna. Jabi Belén, naa jahué David yamaba coni ca yaca qui
ja cani quiha tocahacati, David yamaba chahitaxocobo huésti ca ja ini quéshpi na. 5Jasca,
ja béta caniqué Maria ri, naa jahué ahui ti cato. Jabi tohoya tsi Marfa ini quiha. ¢ Belén
tsi jacano tsi quiha jahué baqué comati xaba tséquéniqué. 7Jatsi jahué jariapari ca baqué
Maria comaniqué. Comaxo tsi quiha rait{ tsi Marid yaboniqué. Yaboxo tsi quiha yohina
piti caja 6 tsi jahué Baqué ja jananiqué. Yama ini quiha racati xobé ca xéa ré.

Oveja obésocanaibo

8 Jabi yaca basima tsi quiha oveja obéso caba oxti iniqué. Baquicha quiha. Jato oveja é
bésohi ja icani quiha. ° Jatsi jato bésojé tsi iboba angel jisiquiniqué. Jasca, jato téamé tsi
quiha Iboba oqué bajra-bajraniqué. Raquériatsijacaniqué tsayahax na. 10 Jatsi jato qui
angel chaniniqué:

—Raquéyamacana. Chani jia ca mato qui béquia. Nohiria téqué ranihuaxéhi quiha é
yoahaina. 11 Jaboqui David yacata tsi coyaqué Xabahamati Ibo ra. Mato Cristo, naa Dids
raaha ca Ibo tsi xo naa. 12 Yabohaca ca baqué jisxéqui mato. Yohina piti caja tsi raca
ixéhi quiha. Tocatsixéhi quiha, noho quiayama ca chani ma cahéno iquish na ra —néa
tsi quiha jato qui dngel nécaniqué.

13 Jatsi quiha angel ya tsi jisiquitapiniqué huéstima ca naipa ca angel bo. Misco quiha.
Dios ocahuahi ja icani quiha. Jabi ja yoacani ca tsi xo naa:

14 _Mana ca Dios oquéhuahacano ra.
Ja qui jia cabo,
naa jahué maf ca nohiria xéréqué 4 ca rabéti bo bépasimacatsi quiha —i jaca niqué.

15 Jatsi quiha nai qui dngel bo bocaniqué. Ja bocaqué tsi quiha oveja obéso cabo
chaninaniqué:

—;Belén jisi canomani? Jénipijaha ca no jisno. Jia tsi xo naa Iboba noqui yoahana ra
—i jaca niqué.

16Jatsi quiha Belén qui ja jabacaniqué baqué mérahi na. Marfa, José, piti caja ca racahai
ca Baqueé, tihi cabo ja jiscaniqué. 17 Baqué jisi tsi quiha angél jato yoaha ca ja yoacaniqué.
18 Jatsi oveja obéso cabd yoani ca qui ratéyoniqué nicanish cabo téqué. 1° Maria qui jia
ini quiha ja yoacanina. Jénipijacani ca téqué ja shina-shinani quiha. 20 Jatsi quiha oveja
obéso cabo bacaniqué. Bacahi tsi ja quéquécanacaniqué. Jia tsi Dios ja ocahuacaniqué,
naa ja jiscanina, ja nicacanina, tihi cabo quéshpi na.

Arati xobo qui jahué nabd Jesu bénina

21 Huésti ca semana huinocaqué tsi quiha jato baqué jibirishahacaniqué. Toatiya tsi
Jesu jato baqué ja janécani quiha. Jabi toa jané baqué qui angél ani quiha, siri, naa Maria
tohoyanox pari no. 22-24 Jatsi quiha tséquéniqué arati xobo xo tsi Maria bahuéhacati
ca xabaca. Jatsi Jerusalén qui José ya Maria caniqué, Moisés yamabd yoba jatihuaxéna.
Cahéxo tsi quiha arati ibo qui jato yobd yoani ca jahué bo ja acaniqué bahuéhacati.
“Tépas-hacati xo rabé ca botocoa. Jama, toa pi ati métsama jaca no tsi tépas-hacati nori
rabé ca corobisa iqué” néa tsi jato yoba nécani quiha. Jasca, toa bari tsi Jerusalén qui
jato baqué Jesu ja bécaniqué Dios qui méaxéna. Jato jodioba jabi quiha. Ja tocacani quiha
Iboba yoba quénéni ca tahéhax na, naa “Dios qui méahacaxéti xo jariapari ca cohax ca
baqué” i Dios yoba ni quéshpi na.

25 Naatiya tsi quiha Jerusalén tsi joni iniqué, naa Simedn icanai cato. Joni shinajiaxéni
ca naa joni ini quiha, Dios qui aranish ca iquiina. Israél cabo Xabahamati Ibo johai 6 ja
pasoni quiha. Jasca, Espiritu Santo réameé tsi ja ini quiha. 26]Jasca, résoti 6 ja pasoyamani
quiha, Iboba raahai ca Xabahamati Ibo jisqué rohari. Toca ca Espiritu Santé jismani
quiha.

27 Jatsi quiha arati xobo qui Simedn caniqué, Espiritu Santé mépihacahax na. Jabi tod
tsi ja ini quiha, jahué nabo ya Jesu cahéqué no. Jasca, Moisés yoba jatihuahi quiha José,
Maria, tihi cabo bécaniqué jato baqué Jesu ya. 28 Jatsi jato baqué pistia quiha Simedn
iconiqué jisish na. Icoxo tsi quiha jia tsi Dios ja ocahuaniqué. Ja nécani quiha:

29 —Jarohari tsi éa mi yoani ca jatihuahacaqué ra.
Jaboqui ranihax tsi résoti métsa xo éa ra.
30 Noho béro yof tsi Xabahamati Ibo € jisqué ra.
31 Nohiria bo téqué qui naa baqué mi raaqué.
32 Carayanabo qui ja raahacaqué ra,
mia ja cahécano iquish na jato ri.
Mi Israél ca nohiria qui ja raahacaqué ra,
jato oquéhuaxéna —néa tsi quiha
Simeodn nécaniqué.

33 Jatsi Jesu nabo raténiqué toca tsi jato baqué yoati Simedn chaniqué no. 34Jatsi Maria,
José, jato baqué, tihi cabo bax Simedn béhoxniqué, Dids jato shomahuano. Béhoxhax tsi
quiha Jesu jahéhua qui ja chaniniqué:

—Mi Baqué Dids biniqué ra. Ja iqui tsi bénoxéhi quiha huéstima ca Israél cabo. Jasca, ja
iqui tsi rani-ranixéhi quiha huéstima cabo. Jabi Dios quima ca jisti ixéhi quiha mi Baqué.
Ja pasomaha chanixéhi quiha huéstima cabo ré. Jasca, Dios quinia nohiria bo jismaxéhi
quiha. 35 Toca tsi nohiria bd shinahai ca joné ca jahué bo jisiquimaxéhi quiha mi Baqué.
Jasca, cohuériaxéqui mia ri, naa mi shina saipi nacohai jascaria —néa tsi quiha Marfa qui
Simedn nécaniqué.

36 Jasca, tobi quiha arati xobd tsi yoxa iniqué, naa Ana icanai cato. Dios Chani yoanish
ca yoxa ja ini quiha. Fanuel jahi ja ini quiha, naa Aserbo icanai ca maxo quima conish
cato. Jabi sirixéni Ana iniqué. Siete afio roha no tsi béné ja jayani quiha. 37 Résoni quiha
jahué béné. Jaquiréqué ochenta afio no tsi Dios arati xobo ja jisbayayamani quiha. Toa
tsi barihani, baquicha, tihi ca tsi Dios qui ja ara-arani quiha. Jasca, tod tsi samapama tsi
jabéhoxni quiha. Jahué jabi quiha. 38 Maria, José, tihi cabo ya Simeén chaninano tsi Ana
joniqué. Johax Dios qui “Gracias” itsijaniqué jaa ri, baqué tsayahax na. Jatsi Israél cabo
Dids xabahamati 6 pasocanaibo qui chanitsi quiha Ana niqué baqué Jesu yoati na.

Nazaret yaca qui ja bacacanina
39 Jaquiréqué ja yoahacani ca ati jahué bo téqué Maria, José, tihi caba jatihuaniqué, naa
Iboba yoba yoani cato. Jatihuahax jahari Galilea mai qui ja bocaniqué jato Nazaret yaca
qui. 40 Toatiyd tsi quiha jato baqué Jesu shinahaniqué. Ja coshinani quiha. Ja tiisinani
quiha. Jabi jato Baqué Jesu quiha Dids shomahuaniqué.

Arati xobd tsi Jesu inina

417abi jatiroha ca xénipa tsi quiha Jerusalén qui Jesu nabo bocaniqué pascua fiesta
axéna. Jato jabi quiha. 42 Jatsi doce afio bo jatihax jahué nabo ya Jerusalén qui Jesu
caniqué jaa ri. 43 Toa fiesta huinocaqué tsi quiha jato xobo qui bacatsi Marfa, José tihi
cabo niqué. Jama, Jerusalén tsi chitéhi Jesu iniqué pa. Yopayamani quiha jahué nabo.
44 Jahué rabéti bo ya tsi bacahai ja iqui ca ja quéscahuajahuacani quiha. Toca tsi huésti
bari ja raacaniqué bahi no. Jatsi yata tsi jato rabéti bo, jato jimibo, tihi cabo xéréqué xo
tsiJesu mératsijahuacaniqué. Yama ara. 45 Mahitsa ja méracaniqué ré. Jarohari tsi quiha
jahari Jerusalén qui José, Marfa, bocaniqué méraxéna.

46 Tres bari tsi ja raacaniqué Jesu mérahi na. Jarohari tsi arati xobd ca jato baqué
ja jiscaniqué. Yoba tiisimacanaibo ya tsaho ja ini quiha. Jato béta chaninahi Jesu
iniqué Quénéhacanish cabo yoati na. 47Jabi Jesu tiisi, ja québihaina, tihi cabo qui ja
ratéyocaniqué, naa nicacanish cabo. 48 Jato béta ja iqui ca jisi tsi quiha jahué nabo
raténiqué jato ri. Jatsi quiha ja qui jahué jahéhua chaniniqué:

—;Jéniriahax noqui mi nécaha pa? Noba shina jii-jiiqué ré mia mérahi na. Mahitsa
mia no méra-méraqué ra —i Maria niqué.

49 Jatsi Jesu jato québiniqué:

—;Jéniriaxo tsi éa méracanai pa? ;Noho Jahépa xobd tsi € iti nori ca ma cahéyamaha?
—iquiina.

50Jama, ja québini ca jahué naba cahéyamaniqué. Jato joma quiha. >!Jatsi quiha jahari
Nazaret qui Jesu caniqué jahué nabo ya. Jato ja nica-nicaniqué ra. Jabi jénipijani ca jahué
jahéhua shina-shinaniqué. Ja shina-bénoyamani quiha.

52 Jatsi shinahaniqué Jesu. Shinahacax ja tiisinaniqué. Dios, nohiria, tihi cabd toa
baqué noiniqué.

3

Dios Chani Judn yoanina xabacha xo na
Mateo 3.1-12; Marcos 1.1-8; Juan 1.19-28

1Jabi quince afio bo jatiqué tsi quiha romanoba chama-chamaria Tiberié nohiria bo
yonaniqué jaa ri. Jasca, ja nama tsi jodioba mai Poncio Pilaté yonani quiha ja bax na.
Jasca, chama Tiberio bax Galilea mai Herodés yonani quihajaari. Jasca, Iturea, Traconite,
tihi cabo yonani quiha Herodes noma Felipe. Chama Lisanids Abilinia mai yonani quiha.
2Jasca, arati ibo-iboria bo Ands, Caifés tihi cabo ini quiha. Jatsi toatiyad tsi quiha Zacarids
baqué Juan qui Dios Chani joniqué. Xabachd tsi racahi Juan ini quiha. 3 Jatsi ani Jordan
tapaf ca racahai ca nohiria bo qui Dios Chani Judn yoabonaniqué. Yoabonahax jato qui
janécaniqué:

—Ashimahacaxéti xo nohiria bo. Mato jocha quima Dios quiri bésocana, mato jocha
masahacano ra —i nohiria bo qui ja ni quiha.

4Jabi Judn acai ca yoati tsi Isafas yamabo chaniniqué ja quénéni cato 6 no. Jabi siri tsi
ja quéneéni ca tsi xo naa:
Xabacha xo tsi quénaxéhi quiha.

Quénahax,
‘Rohahuahacacana, Ibo johai ca quéshpi na’ ixéhi quiha.

‘Bahi mésté ca acana ja bax coti.
5Réahacaxéti quiha quini bo.
Michorohacaxéti quiha témachi bo.
Méstéhuahacaxéti quiha yoro ca iti bo.
Parahuahacaxéti quiha bahi yoi cabo.
Toca tsi rohahuahacaxéti quiha mato shinana ra,
Ibo johai ca quéshpi na.
6 Jasca, Dios xabahamati quinia jisxéhi quiha carayanabo ri,
naa nohiria téqué’ nécaxéhi quiha”.
Jabi néca tsi Isafas yamaba quénéni quiha Juan yoati na.

7 Jatsi huéstima ca nohiria Juan qui bécaniqué ashimahacaxéna. Jato ja yoani ca tsi xo

naa:
—Quiaxéni caba xocobo xo mato ra. Tséquéti basima tsi xo nohiria qui Dios caxahai
ca bari ra. ;Tsohué mato yobani, Dios caxa quima ax jabati? 8 ;Mato jocha quima
Dios quiri ma bésoha pa? No tsayano. Jariapari tsi jabi paxa ca ma jismaxéti
x0. “No xabahamahacaxéti xo, Abraham yamaba chahitaxocobo no nori quéshpi na”
iyamatsicana. Mato mébiti métsama xo Abraham yamabo ra. Tsayacahué. Naa maxax
bo biti métsa xo Dios, Abraham xocobo yoi bo axéna iquia ra. 9 Jatsi quiniacaxécahué.
Mato copipaimaria xo Dios ra. Bimi jia ca pi jihui saihuayamano tsi toa jihui réraxéhi
quiha ibo. Réraxo tsi chihi qui niahi quiha. Jatsi jabi paxa ca ma saithuaxéti xo —néa tsi
nohiria bo qui Juan nécaniqué.

107atsi,

—;Jénahuaxéhi ni noa ra? —i Juan qui nohiria niqué.

Jatsi Juan jato québiniqué:

—;Dos ca sahuéti jaya ni mato? Dos ca pi jayaqui tsi noitiria ca qui huésti ca acana.
(Huéstima ni mato oriquiti? Huéstima pi jayahi tsi huétsa bo ya xaténacana —i quiha
jato qui Juan niqué.

12Jatsi impuesto bicanaibo, naa nohiria qui anoma cabo bécaniqué ashimahacaxéna.

—;Jénahuaxéhi ni noa, maestré? —i Juan qui jaca niqué jato ri.

13 Jatsi,

—Gobierno qui nohirid méati ca parata roha bicana. Huino ca biyamacahué —i jato
qui Juan niqué.

147Jatsi soldado ba nicaniqué:

—;Jénahuaxéhi ni noa ra? —iquiina.

Jato ja québiniqué:

—Nobhiria roayamacana parata bixéna. Mato sueldo quéshpi tsi ranicana —iquiina.

15 Toatiya tsi Xabahamati Ibo 6 nohiria bo pasohi ini quiha. Ja quéshpi tsi jato Cristo
Juan iqui ca ja quéscahuajahuacani quiha. 16Japi jato téqué qui Juan nécaniqué:

—Jéné tsi mato ashimaquia. Jama, joxéhi quiha éa oquéria cato ra. Ea tsi xo oqué
yama cato. Espiritu Santd tsi, naa chihi iquiria caté tsi mato ashimaxéhi quiha. 17 Joxo
tsi jahué-na bo tsécaxéhi quiha, ja otohai ca qui ja jicocano iquish na. Jama, trigo xaca
jascaria tsi nocatimaxéni ca chihi qui yoixéni cabo niaxéhi quiha méshoxéna —néa tsi
Juan nécaniqué Jesu yoati na.

18 Dios Chani yoapama tsi huéstima tsi nohiria Judn yobaniqué, Dios quiri ja bésocano
iquish na. 19 Jasca, chama Herodes pasomaha Judn chanipaoniqué, jahué noma ahui ja
bini iqui na. Jabi jahué noma ahuini, naa Herodifas icanai ca ja bini quiha, jahué ahui
iti. Jasca, huéstima ca yoi ca Herodés ani quiha. Jahué jabi quiha. 20Jatsi pé preso qui
Herodés Juan nanéniqué. Anoma toa joni iniqué ra.

Jesu ashimahacanina
Mateo 3.13-17; Marcos 1.9-11
21 Nohiria téqué ashimahacayoqué tsi quiha Jesu ashimahacaniqué jaa ri. B€hoxjano

jcs%c quiha nai japéquéniqué. 22Jatsi ja qui Espiritu Santo boténiqué; boto jisiria ja nori.
atsi,

—Noho Baqué yoi xo mia. Mia noiquia. Ea ranihuaqui mia ra —i quiha naipa ca joi
niqué.

Jesu réquébo yamabo
Mateo 1.1-17

23 Jabi treinta afio bo quiha Jest jayaniqué, jahué yonoco ja chitahéhuaqué no. Jabi
José baqué ja nori ca quéscahua nohiria ba huaniqué.
24José jahépa Elf iniqué.
Elf jahépa Matat iniqué.
Matat jahépa Levi iniqué.
Levi jahépa Melqui iniqué.
Melqui jahépa Jana iniqué.
Jana jahépa José iniqué.
25José jahépa Matatias iniqué.
Matatias jahépa Amds iniqué.
Amés jahépa Nahum iniqué.
Nahum jahépa Esli iniqué.
Esli jahépa Nagai iniqué.
26 Nagai jahépa Maat iniqué.
Maat jahépa Matatias iniqué.
Matatias jahépa Semei iniqué.
Semei jahépa José iniqué.
José jahépa Juda iniqué.
27Judé jahépa Joana iniqué.
Joana jahépa Resa iniqué.
Resa jahépa Zorobabel iniqué.
Zorobabel jahépa Salatiel iniqué.
Salatiel jahépa Neri iniqué.
28 Neri jahépa Melqui iniqué.
Melqui jahépa Adi iniqué.
Adi jahépa Cosam iniqué.
Cosam jahépa Elmodam iniqué.
Elmodam jahépa Er iniqué.
29Er jahépa Josué iniqué.
Josué jahépa Eliezer iniqué.
Eliezer jahépa Jorim iniqué.
Jorim jahépa Matat iniqué.
30 Matat jahépa Levi iniqué.
Levi jahépa Simedn iniqué.
Simedn jahépa Juda iniqué.
Juda jahépa José iniqué.
José jahépa Jonan iniqué.
Jonén jahépa Eliaquim iniqué.
31Eliaquim jahépa Melea iniqué.
Melea jahépa Maindn iniqué.
Maindn jahépa Matata iniqué.
Matata jahépa Natan iniqué.
Natan jahépa David iniqué.

32David jahépa Isaf iniqué.

Isaf jahépa Obed iniqué.

Obed jahépa Booz iniqué.

Booz jahépa Salmén iniqué.
Salmén jahépa Naasén iniqué.
33 Naasén jahépa Aminadab iniqué.
Aminadab jahépa Aram iniqué.
Aram jahépa Esrom iniqué.
Esrom jahépa Fares iniqué.
Fares jahépa Judd iniqué.
34Jud4 jahépa Jacob iniqué.
Jacob jahépa Isaac iniqué.

Isaac jahépa Abraham iniqué.
Abraham jahépa Taré iniqué.
Taré jahépa Nacor iniqué.

35 Nacor jahépa Serug iniqué.
Serug jahépa Ragau iniqué.
Ragau jahépa Peleg iniqué.
Peleg jahépa Heber iniqué.
Heber jahépa Sala iniqué.

36 Sala jahépa Cainan iniqué.
Caindn jahépa Arfaxad iniqué.
Arfaxad jahépa Sem iniqué.
Sem jahépa Noé iniqué.

Noé jahépa Lamec iniqué.

37 Lamec jahépa Matusalén iniqué.
Matusalén jahépa Enoc iniqué.
Enoc jahépa Jared iniqué.

Jared jahépa Mahalaleel iniqué.
Mahalaleel jahépa Cainén iniqué.
38 Caindn jahépa Ends iniqué.
Ends jahépa Set iniqué.

Set jahépa Adan iniqué.

Adéan jahépa Dios iniqué.

Jesu tanamahacanina jochamaxéna
Mateo 4.1-11; Marcos 1.12-13

1Jatsi quiha ani Jordan Jesu jisbayaniqué. Espiritu Santo réamé ja ini quiha. Jatsi
cuarenta bari no tsi xabaca ax tsi ja mépihacaniqué Espiritu Santé no. 2 Jabi xabaca ja
no tsi quiha Satands Jesu tanamaniqué jochamaxéna. Cuarenta bari no tsi Jesd piyamani
quiha. Ja paxnani quiha. 3Jatsi ja qui Satands chaniniqué:

—Dios Baqué iipiqui tsi naa maxax yoahué mapari ja manéno —iquiina.

4Jatsi Jesu québiniqué:

—“Mapari roha tsi bésoyamaxéhi quiha joni, jama, Dios Chani tsi ja nori” ii quiha
Quénéhacanish cabo —iquiina.

5 Jatsi quiha mana Satands Jesu boniqué témachi no. Boxo tsi quiha mai ca chama ba
yonahaina, jato oqué, tihi cabo Jesu ja jismaniqué. ¢ Jismahax ja nécaniqué:

—Naa nohiria bo yonati chama téqué, ja yonacanai ca oqué, tihi cabo mi qui axéquia,
€ qui ja acacani nori quéshpi na. Jabi tsohuécara, naa é qui jia ca qui naa téqué ati métsa
x0 éara. 7Japi € qui mi arapino tsi jatiroha ca mina-xéhi quiha —i Satanas niqué.

8 Jatsi Jest québiniqué:

—“Mato Ibo Dios roha qui ma arano ra. Mato chama roha ca tsi xo toa” ii quiha
Quénéhacanish cabo —iquiina.

9 Jaquiréqué Jerusalén ca arati xobo qui Satanas Jesu boniqué. Boxo tsi quiha jodioba
arati xobo cacha, naa jahué quémapd tsi Satands niimaniqué. Niimahax ja qui ja
chaniniqué:

—“Dios Baqué iipiqui tsi mai qui mimé niahacahué. 1 Mato qui jahué dngel bo raaxéhi
quiha Dios, mato 6 ja bésocano” ii quiha Quénéhacanish cabo. 11Jasca, “Jato méquéné
tsi mia bécaxécani quiha dngel bo, mi paquéyamano, mi tahé téquéyamano iquish na” ii
quiha —néa tsi quiha Jesu qui Satands nécaniqué.

12Jatsi Jesu québiniqué:

—“Mi Ibo Dios tanamayamahué” ii quiha Quénéhacanish cabo —iquiina.

13 Jabi huéstima ca quinid tsi Satands Jesu tanamaniqué jochamaxéna; mahitsa quiha.
Jochamati métsaxoma tsi quiha ja jisbérianiqué, oqué ca xaba huétsa manaqui na.

Galiled ca mai xo tsi Jesu jahué yonoco chitahéhuanina
Mateo 4.12-17; Marcos 1.14-15
14Jatsi quiha Galilea mai qui Jesu bacaniqué. Espiritu Santo chama jayani quiha. Jabi

toa maf tsi quiha chani pacananiqué ja acai ca yoati na. 15Jasca, jato catiti xobo xo tsi
Jesu tiisimaniqué.
—Anomaria tsi xo toa joni ra —i nohiria bo niqué jahué chani nicahax na.

Nazarét cabd Jesu nianina
Mateo 13.53-58; Marcos 6.1-6
16 Jatsi quiha Nazaret qui Jesu joniqué, naa jaha ja shinahani ca yacata. Jabi toa bar{

tsi jato catiti xobo qui ja caniqué tiisimahi na. Jahué jabi quiha. Jatsi quiha Jesu niiniqué
Quénéhacanish cabo nicamaxéna. 17 Isafas yamaba quénéni ca libro Jesu qui acacani
quiha. Japécaxo tsi quiha Dios Chani jato ja nicamaniqué.

18 _*“E béta xo Iboba Shinana ra.

Ea ja raaqué, Chani jia ca noitiria cabo qui € yoano.
Ea ja raaqué, ‘Paquémahacaxéqui mato’ i achiqui cabo qui é no,
Jistéquéxéqui mato’ i béco cabo qui € no.
Ea ja raaqué cohué cabo € mébino.
19 ‘Tbob4 nohiria bo xabahamati xaba tsi xo naa’ € iti xo” —néa tsi Jesu
nécaniqué Dios Chani nicamahi na.

20 Nicamaxo tsi quiha libro Jest mapaniqué. Jatsi ibo qui axo tsi quiha ja tsahoniqué.
Jatsi xobd ca nohiria téquéta tsaya-tsayaniqué ratéqui na. 2! Jatsi,

~—Jaboqui mato bésojd tsi jatihuahacaqué Isafas yamabd quénénina ra —i jato qui Jesu
niqué.

22Jatsi Jesu yoani ca qui nohiria bo shina-risiquiniqué.

—Anomaria tsi xo toa ja chanihaina ra. ;José baqué ma ni naa sa? —itsi quiha nohiria
bo niqué.

23 Jatsi quiha Jest jato québiniqué:

—Mato yosiba yoba éa yoacasqui mato tia, naa “Noqui pari mébihué, nohiria huétsa
bo mi mébinox pari” iquiina. Jasca, “;Jénahuariaxo raca mi coni yacata xo tsi jisti bo
ayamahai ré, naa Capernaum mai xo tsi mi aquitaha jascaria?” itiari é qui xéqui mato
ra. 24Jama, jaha ja coni ca yaca qui Dios Chani yoati ibo jono tsi jahué chani bicasyamahi
quiha jahué yacata ca nohiria bo pé iquia ra. Jascaria, éa bicasyama xo mato ré. 25Ea
nicaparicana. Mato parayamaquia. Jabi Elias yamabo bésono tsi quiha huéstima ca béné
imanish cabo racapaoniqué jodioba maf no. Toatiya tsi quiha tres afio y medio no tsi
yama oi iniqué. Jasca, oriquiti binianiqué nohiria téqué ré. 26 Jama, toa nohiria bo qui
Elfas yamabo raahacayamaniqué mébiti. Jama, noitiria ca béné imanish ca, naa carayana
qui Elfas yamabo raahacaniqué ra, naa Sidén basima ca Sarepta yacata ca racanish ca
yoxa qui. Tocapijaniqué ra, Elias yamabo qui jahué nohiria bd nicacasyamani iqui na.
27]Jasca, Eliseo yamabo bésono tsi quiha huéstima ca leproso bo, naa bonohuaxéni cabo

iniqué jodioba maf no. Jama, ja jénimahuahacayama-caniqué, Eliseo yamabo qui ja
chitimiyamacani iqui na. Jama, carayana ca Naaman yamabo jénimahuahacaniqué ra
—néa tsi Jesu nécaniqueé.
28 Jatsi Jesu qui caxarianiqué toa catiti xobd ca nohiria téqué jahué chani nicahax na.
29 Ja niitapicaniqué ja qui tsamixéna. Niixo tsi quiha yaca cacha Jesu ja xérécaniqué.
Xéréxo tsi quiha témachi cacha ja bocaniqué, naa jato yaca rohahuahacani caté no. Toa
quémapo xo tsi rénichi Jesu ja niajahuacascani quiha axéna. 30 Jama, toa nohiria misco
Jesu naconiqué pa, jato jisbériaqui na.
Yoshi jayanish ca joni
Marcos 1.21-28
31Jaquiréqué quiha Capernaum yaca qui Jesu caniqué, naa Galilea ca yacata. Toa xo tsi

nohiria bo tiisimatsi quiha Jest huaniqué joiti bari no. 32 Jabi ja tiisimani ca qui nohiria
bo raténiqué, chama ya ja tiisimani quéshpi na.

33 Toa catiti xobd tsi quiha yoshi jayanish ca joni iniqué. Joi pistiama tsi quiha ja
quénaniqué:

34 —Jishopé. Noqui jisbayahué ra, Nazarét ca Jest. Noqui quéyohi mi joqué pé. Mia
cahéquia. Dios Baqué jiaxéni ca xo mia ra —i ja qui yoshi niqué.

35Jatsi quiha Jesd raahaniqué:

—Pasihué. Joni quima ax natséquéhué —iquiina.

Jatsi pé nohiria bo bésojé tsi yoshini joni nianiqué mai qui. Niahax joni quima ja
natséquéniqué. Jatsi jénima toa joni ini quiha. 3¢ Jatsi nohiria ratéyoniqué.

—;Jahué chani ni naa sa? Chamad tsi yoshi bo qui ja chaniqué pa. Natséquéqué jahué
yoshi bo ra —i nohiria bo niqué.

Toca tsi ja chaninacani quiha ratéhi na. 37Jatsi quiha toa maf tsi chani pacananiqué,
Jesu ani ca yoati na.

Simén raisi jénimahuahacanina
Mateo 8.14-15; Marcos 1.29-31
38 Catiti xobo jisbaya tsi quiha Simén xobo qui Jesu caniqué. Iquihi quiha Simén raisi
iniqué ré. Jatsi quiha Jesu qui ja chanicaniqué yoaxéna. 39 Jatsi jahué naquété qui Jesu
jiconiqué. Jicohax jahué oxati tapaf ja niiniqué. Jatsi quiha jahué iqui quiJesu chaniniqué
ja janacano. Jatsi ja janacatapiniqué ra. Bamahaxma tsi ja niiniqué. Jénima ja ini quiha.
Niixo tsi jato qui oriquiti ja taaniqué pa.

Iquicanaibo Jesu jénimahuanina

Marcos 1.35-39
40 Bari chixabano tsi quiha isicanaibo, iquicanaibo, anomaria cabo, tihi cabo nohiria

bé Jesu qui béniqué ja jénimahuahacacano. Jatsi bécanish cabo téqué ja motsaniqué
jahué méquéné no. Jato téqué ja jénimahuani quiha. 4! Jasca, huéstima ca yoshi bo
natsécahacani quiha nohiria bo quima. Natséquéhax ja quénacaniqué:

—Dios Baqué xo mia ra —iquiina.

Jatsi quiha yoshi bo Jesu raahaniqué. Jato ja pasimani quiha, Dios raahacanish ca
Xabahamati Ibo ja iqui ca ja cahécani quéshpi na. 42 Jaquiréqué huéaqué tsi yaca Jesu
jisbayaniqué xobo yama ca iti qui caxéna. Jatsi quiha nohiria ba yopaniqué. Yopaxo tsi
quiha Jesu mératsijahuacaniqué. Jisi tsi,

—Jari cayamahué ré. No béta mi chiténo ra —i ja qui nohiria bo niqué.

43 Jama,

—Yaca huétsa bo qui € cati xo, “Nohiria bo otocatsi quiha Dios” ixéna. Ja tsi xo toa é
raahacanina —i Jesu jato qui niqué.

44 Jatsi quiha jodioba mai xo tsi Dios Chani Jest yoabonaniqué jato catiti xobo xo na.

5

Jesu jahué rabéti bo quénanina
Mateo 4.18-22; Marcos 1.16-20

1 Huésti barf tsi quiha Genesaret ia quémapd tsi nii Jesu iniqué, Dios Chani yoahi na.
Ja qui nicapama tsi ja qui nohiria bo quétsoniqué. 2Jatsi dos ca rérénish ca noti bo Jest
jisniqué. Méquéya quiha. Basima tsi jato ibo bo ini quiha, jato nishi bo chocohacaina.
3Jatsi nohiria misco iqui tsi quiha noti qui Jesu jiconiqué jabaxéna. Jabi Simén notf ja ini
quiha. Jicohax,

—Tori pistia noti chishtéquirimahué —i Pedro qui ja niqué.

Jatsi noti xo tsi nohiria bo ja tiisimaniqué tsahoxo na. 4Jahué chani jatihuahax Pedro
qui ja chaniniqué:

—Tori pistia noti réboohahué, naa paxnémi ca qui. Toa xo tsi mato nishi niacahué sani
bixéna —i Jesu niqué.

5 Jatsi Simén québiniqué:

—Mahitsa no tanashinaqué ré. Yama a. Jama, “Niahué” i pi mi no tsi aqui noa tia —i
Pedro niqué.

¢ Jatsi quiha jato nishi bo ja niacaniqué. Ja niacaqué tsi quiha nishi qui huéstima ca
sani réoconiqué. Tihiria ca racana. Rérétsé-paimaria jato nishi ini quiha. 7Jaha tsi quiha
jato rabéti bo qui jato méquéné tsi ja béébééhacaniqué ja bécano jato mébixéna. Jatsi
jato rabéti bo bécaniqué mébixéna. Jato noti ja réacani quiha. Huéstima ca sani iqui
tsi jétéquépaimaria jato noti bo ini quiha. & Tocapijani ca jisi tsi Jesu bésojé tsi Pedro
méniniqué.

—Noqui jisbayahué, Taitd. Ea tsi xo jochahuaxéni cato ra. E bétacasyama xo mia tia
—i ja qui Pedro niqué.

9 Jabi raténiqué Pedro, ja bétanish cabo, naa tihiria ca sani ja bicani tahéhax na.
10 Jasca, raténiqué Jacobo, Juan ri, naa Zebedeo baqué bo. Jabi Pedro ya yonoconabé-
quinish cabo ja icani quiha. Jatsi,

_ —Raquéyamahug, Pedrd. Jaboqui rohari tsi joni bo bixéqui mia. Dios quinia jato qui
jismaxéqui mia —i ja qui Jesu niqué.

1 Jatsi jato noti bo réréhaxo tsi jatiroha ca ja jisbériacaniqué Jesu banahuaxéna.

Leproso inish ca Jesu jénimahuanina
Mateo 8.1-4; Marcos 1.40-45
12 Jabi jahuécaraca yaca shishopama tsi quiha lepra jaya ca joni Jesu béchaniqué.

Bonohuaxéni ca joni ja ini quiha. Jesu jisi tsi ja bésojé ja méniniqué.

—Aapicatsi tsi éa jénimahuati métsa xo mia, Taitd —iriatsi ja niqué.

13Jatsi quiha Jesu joni motsaniqué. Motsahax,

—Mia jénimahuacasquia ra. Jénima xo mia —i ja qui ja niqué.

Jatsi quiha jahué bono tapoyotapiniqué ra. 14Jatsi joni Jest yobaniqué:

—Jénipimiha ca huétsa bo yoayamaxéhué. Bamaxoma tsi arati ibo qui mimé jismata.
Moisés yoani ca jahué ja qui ahué tépasti, naa mi bahuéxéhai ca quéshpi na. Tocapimino
tsi jénima mi nori ca cahécaxécani quiha nohiria bo.

15 Jaquiréqué quiha Jesu yoati tsi chani pacanarianiqué. Ja iqui tsi ja qui huéstima ca
nohiria quétsoniqué jahué chani nicaxéna. Jasca, ja bécani quiha jénimahuahacaxéna.
16 Jama, Jesu jato jisbérianiqué nohiria yama ca iti qui caxéna. Jaha tsi quiha Dios qui ja
béhoxniqué.

Jesu mohitimaxéni ca jénimahuanina
Mateo 9.1-8; Marcos 2.1-12
17 Jesti nohiria bo tiisimano tsi quiha ja tahé tsi fariseobo, yoba tiisimacanaibo, tihi

cabo tsaho iniqué. Jabi huéstima ca yaca bo ax jabécani quiha. Galilea ca yaca bo, jodioba
mai ca yaca bo, Jerusalén, tihi cabo ax ja bécaniqué Jesu nicaxéna. Jabi Ibo Dios chama
Jest jayani quiha nohiria jénimahuati. 18 Jatsi quiha joni ba mohiyama ca béniqué jahué
oxatf no. Xobo qui cahéhax ja jicocas-caniqué, Jesu bésojé noitiria ca joni janaxéna.
19 Jicotimaxéni ja icani quiha nohiria misco iqui na. Jatsi quiha xobo mapasti qui ja
bocaniqué. Jaha xo tsi quiha teja bo ja tsécacaniqué quinihuaxéna. Quinihuaxo tsi quiha
naxéréqué tsi joni ja botémaniqué jahué oxatf no. Jesu bésojé tsi ja botémajahuacani

quiha. 20 Jabi mohiyama ca jénimahuati métsa ca Jesu iqui ca joni ba cahéni quiha. Jasca,
ja chahahuacanai ca jisi tsi,

—Masahacaqué mi jocha, noho baqué —i joni qui Jesu niqué.

21 Jatsi quiha jamé xéréqué tsi chaninatsi fariseobo, yoba tiisimacanaibo, tihi cabo
niqué. Shinahax,

—Quiaxéni ca joni tsi xo naa ra. Dios pasomaha chanihi quiha pé. ;Jénahuariaxo raca
jocha ja masana? Jaroha xo Dios —i jaca niqué Jesu yoati na.

22Jama, ja shinabéquicanai ca jahué bo Jest cahéniqué. Cahéhax,

—;Jéniriahax toca tsi shinacanai pa? 23 ;Jénica ni toa béroria ca yoati? “Masahacaqué
mi jocha” ;iti ni? “Niina. Cohué” ;iti ni? 24 Nohiria ba jocha masati chama € jaya ca ma
cahéno ra —i quiha jato qui Jesu niqué.

Jatsi mohitimaxéni ca qui Jesu chaniniqué:

—Niina. Mi oxati bihué. Mi xobo qui cata —iquiina.

25 Jatsi niitapiniqué joni jato bésojé no. Jatsi jahué oxati ja bitapiniqué. Bichi tsi quiha
jahué xobo qui ja caniqué. Jia tsi Dios ja ocahuaniqué ra. 26 Jasca, shina-risiquiniqué
nohiria. Ja ratéyocani quiha. Jatsi Dios ocahuatsijahuacaniqué jato ri:

—Anomaria tsi xo naa jaboqui no jisina ra —iquiina.

Jesu Levi quénanina
Mateo 9.9-13; Marcos 2.13-17

27 Jaquiréqué quiha xobo jisbaya tsi gobierno bax parata binish ca joni Jesd
béchaniqué, naa Levi icanai cato. Jahué parata biti xobd tsi tsaho ja ini quiha. Jatsi,

—E béta mi jono —i Levi qui Jesu niqué.

28 Jatsi Levi niiniqué. Niixo tsi quiha jatiroha ca ja jisbérianiqué Jesu banahuaxéna.

29 Jatsi quiha jahué xobo xo tsi Jesu Levi orihuacasniqué. Tod tsi ini quiha nohiria
misco, naa gobierno bax parata bicanaibo, Levi rabéti huétsa bo. 30 Jasca, tod tsi
fariseobo, yoba tiisimacanaibo, tihi cabo ini quiha jato ri tsaya-tsayaxéna. Jatsi Jesu
pasomaha ocahuatsijahuacaniqué jahué rabéti bo qui:

—;Jénihax tsi gobierno bax parata bicanaibo, jochahuaxéni cabo, tihi cabo ya tsi
oriquicanai pa? —i jaca niqué.

31Jatsi quiha Jest jato québiniqué nicaxo na:

—Doctor qui bocani quiha anoma cabo roha. Jénima cabo tsi xo cayamahaina. 32Jasca,
jamé shinamisxéni cabo quénahi é joyamaniqué; jama, noitiria ca jochacanaibo jato
jocha quima Dios quiri bésomahi nori —néa tsi quiha jato qui Jesu nécaniqué.

Samati jabi

Mateo 9.14-17; Marcos 2.18-22
33 Jatsi quiha néca tsi Jesu qui nohiria bo chaniniqué:

—Huéstima tsi xo Juan rabéti bo samacanaina. Jasca, huéstima tsi xo Dios qui ja
béhoxcanaina ra. Tocacani quiha fariseoba jabi acanaibo ri. Jama, mi rabéti bo tsi xo
tocayamahaina pa. Mi rabéti bo tsi xo picanaina, jéné acaina ré —i Jesu qui jaca niqué.

34Jatsi quiha Jest québiniqué:

—;Jon{ ahui yano tsi samahi ni ahui yahax cato rabéti bo pa? lyamacani quiha ra.
Cohuéti xaba ma xo. Toa barf tsi ja béta oriquicani quiha. Jascaria, jaboqui samayamahi
quiha noho rabéti bo ri jato béta é iqué no. 35 Jama, jato quima € mébihacano tsi
samacaxécani quiha. Jatsi toa barf tsi cohuécaxécani quiha. Jatsi samacaxécani quiha
toatiya no —i Jesu niqué.

36 Jatsi joxéhai ca arati quinia paxa ca yoati tsi Jesu chaniniqué néca caté no:

—Jahué sahuéti paxa ca quima quési quéésayamahi quiha nobhiria, jahué sahuétixéni
pishpaxéna. Tocapiqui tsi jahué sahuéti paxa ca yoshihuahi quiha. Jasca, tsocoxéhi
quiha quési, jaha béquiyamahai quéshpi na. (Jascaria tsi noho tiisi paxa caté tsi mato
arati jabi siri shomahuatimaxéni xo mato. Jaharisi ma xo.) 37 Jasca, mato jabi ma xo
toa bichi ca sota sirixéni qui jénéria paxa ca réhuihaina. Anoma quiha. Ma réhuipino
tsi bichi ca sota poshaxéhi quiha naa jénéria paxa cato. Ja poshiqué tsi japaquéxéhi

quiha naa jéné ré. Yoshihuahacaxéhi quiha bichi ca sota ri. 38 Jama, bichi ca sota paxa
ca qui jénéria paxa ca réhuihacaxéti xo. Toca tsi yoshihuahacayamaxéhi quiha sota.
Jasca, japaquéyamaxéhi quiha jéné. (Jascaria tsi arati quinia huétsa tsi noho tiisi paxa
ca tiisimahacaxéti quiha. Mato arati jabi siri jaha béquiyamahi quiha noho tiisi paxa
cato ra.) 39 Jama, noho tiisi paxa ca bicasyamaxo nohiria bo ré. Jato arati jabi siri bo
noiyoicani quiha pé. “Oqué tsi xo noba arati jabi siri bo” icani quiha ré. Jato arati jabi
rarinamacasyamacani quiha ra —néa tsi Jesu nécaniqué jahué tiisi paxa ca yoati na.

6

Joiti bari Ibo
Mateo 12.1-8; Marcos 2.23-28

1Joiti barf tsi quiha jahué rabéti bo ya huai bo nacohi Jesu iniqué. Nacopama tsi jahué
rabéti ba bimi béro risaniqué. Risaxo tsi quiha jato méquéné tsi ja huérocaniqué pixéna.
2Jatsi quiha huésti huésti ca fariseobd Jesu nicaniqué:

—;Jénixo tsi yoba pasomaha ca acanai? Anoma tsi xo yonocohaina joiti bari no ra —i
Jesu qui fariseobo rabéroha niqué.

3 Jatsi quiha Jest jato québiniqué:

—;Quénéhacanish cabo 6 ca David yamaba ani ca ma tsayayamayamani, naa Dios arati
xobo qui ja jicoqué no? 4Jicoxo tsi quiha Dios bésojé ca janani ca mapari ja bini quiha
pixéna. Piniqué quiha jahué joni bo ri. Jabi arati ibo bd mapari ja picaniqué pa. Roa
quiha. Jabi noba jabi pasomaha ja picanai ca iniqué ra; jama, ja jochayamacaniqué iquia.
5 Jascaria, jénima tsi xo toa no acaina iquia, joiti bari Ibo é nori quéshpi na —néa tsi
fariseobo qui Jesu nécaniqué.

Méqué choni jaya cato
Mateo 12.9-14; Marcos 3.1-6

6 Joiti bari huétsa tsi quiha catiti xobo qui Jesu jiconiqué. Jicoxo tsi nohiria bo ja
tiisimaniqué. Jabi toa tsi quiha tsaho iniqué ménécaya ca méqué choni jayanish ca joni.
7Jatsi quiha Jesu tsayatsi fariseobo, yoba tiisimacanaibo, tihi caba huaniqué. Joiti bar{ pi
Jestijoni jénimahuaxéhai ca ja jiscascani quiha, ja qui quésocatsi na. 8 Jama, ja shinacanai
ca Jest cahéni quiha. Jaha tsi méqué choni jayanish ca joni qui ja chaniniqué:

—Niihué. Néri johué —iquiina.

Jatsi joni joiniqué. Joihax tod tsi ja niiniqué. 9 Jatsi quiha fariseobo, yoba tiisi-
macanaibo, tihi cabo qui Jesu chaniniqué:

—;Yoini, jia ni, naajoiti bari tsi jia ca acaina? ;Yoi ca axéhininoa? ;Naajoni mébixéhi
ni noa? ;Mébiyamaxéhi ni noa? —i jato qui ja ni quiha.

10 Béro boho-bohoqui tsi quiha jato Jesu jisniqué. Jatsi,

—Mi méqué méstéhuana —i joni qui ja niqué.

Jahué méqué ja méstéhuajahuaqué tsi quiha ja jénimahuahacaniqué. 1! ]Jatsi quiha
Jesu qui fariseobo, yoba tiisimacanaibo, tihi cabo caxarianiqué, joiti barf tsi toa joni ja
jénimahuani iqui na. Jatsi chaninatsijacaniqué:

—;Jénahuariaxéhi ni noa sa Jesu qui? —iquiina.

Jesu doce ca rabétiria cabo
Mateo 10.1-4; Marcos 3.13-19
12 Jaquiréqué quiha maca bo qui Jesu caniqué béhoxhi na. Toa xo tsi quiha baquicha

jaraaniqué Dios qui béhoxqui na. 13 Huéaqué tsi jahué rabéti bo ja biniqué. Doce ca joni
bo ja bihaca tsi jahué chani chitahéhuati ibo bo jato ja manémaniqué. Jabi ja bini ca tsi
X0 haa:
14 Simén, naa Pedro ja janéni cato.
Pedro noma Andrés,
Jacobo,
Juan,
Felipe,

Bartolomé,

15 Mateo,

Tomas,

Alfeo baqué Jacobo,

gobierno pasomaha ca Simén,

16 Jacobo baqué Judas,

Judas Iscariote, naa jodioba chama bo qui Jesu méanish cato.
Tihi cabo Jesu bini quiha jahué Chani chitahéhuati ibo bo iti.

Huéstima ca jénimahuahacanina
Mateo 4.23-25
17 Maca bo ax jahué rabéti bo ya botéhax mai para ca it tsi Jesu niiniqué chanixéna.

Tod tsi quiha huéstima ca banahuacanaibo ini quiha jahué chani nicaxéna. Misco quiha.
Jodioba mai, Jerusalén, ia quépé ca Tiro, Sidén yaca bo, tihi ca iti bo ax huéstima ca
nohiria bécani quiha jénimahuahacaxéna. 18 Jatsi jénimahuahacani quiha yoshi jayanish
cabo. 1?]Jasca, nohiria ba Jesu motsani quiha, ja quima jato jénimahuati chama tséquéni
iqui na. Jabi toca tsi jénimahuahacacani quiha ja motsacanai caté no.

Ranicanaibo — Cohué cabo
Mateo 5.1-12
20 Jahué rabéti bo béis-hax tsi jato qui Jesu chaniniqué:

—Shoma xo mato noitiria cabo, Dids otohai ca qui ma jicoxéhai quéshpi na.

21 ‘Shoma xo mato paxnacanaibo. Séyahuahacaxéqui mato. Shoma xo mato ara-
canaibo. Ranixéqui mato.

22 ‘Ea tahéhax pi mato qui nohiria caxano tsi mato béta pi ja rabénacasyamacano
tsi shoma xo mato ra. Jasca, shoma xo mato, nohiria b4 mato ocahuaqué no, éa ma
chahahuahai ca tahéxo na. 23 Jabi é bacano tsi raniriaxéqui mato, huéstima ca mato
naipd ca copi jiaxéni cabo ma jayaxéhai quéshpi na. Toa bari tsi anomariaxéhi quiha
mato copi ra. Jabi Dios Chani yoanish cabo ténémahacani quiha jato ri, naa jaboqui ma
yosihacahai jascaria.

24‘Jama, noitiria xo toa jahuémishni bo jayaria cabo. Né4 roha tsi ranicani quiha ré.

25 ‘Noitiria tsi xo toa jaboqui séyacanaibo. Paxnacaxécani quiha.
~ ‘Noitiria tsi xo toa jaboqui shiracanaibo. Toa barf tsi araconacaxécani quiha, cohué
iquiina.

26 ‘Noitiria xo mato, paraxo tsi jia tsi nohiria ba mato ocahuaqué no. Jabi toca tsi mato
mahitsa ca Dios Chani yoanish cabo mato réquébo yamaba oquéhuani quiha jato ri. Jato

qui jia jato mahitsa ca chani iniqué pé —néa tsi Jesu nécaniqué jahué rabéti bo yobahi
na.

Noqui caxacanaibo no noino
Mateo 5.38-48; 7.12
27 ‘Jabi éa nicacanaibo qui naa yoba aquia: Mato qui caxacanaibo noicana. Jato mébi-

cana. 28 Mato ocahuacanaibo shomahuacana. Mato ranimisxéni cabo bax béhoxcana.
29 Tsohuécaracd pi mato tapaishano tsi ja qui mato tamo huétsa acana tapaishahacati.

Mato sahuéti pi joni bino tsi ja béta iquinayamacana. Toa joni qui mi camisa ri
acana. 30 Mato jahué bo pi joni bénano tsi ja qui acana. Acax, “Jahari bicasquia
ra” iyamacana jahari bixéna. 3!]Jia tsi nohiria huétsa shomahuacana, naa mamé ma
shomahuahacacatsai jascaria.

32 ‘Jabi béroria tsi xo mato noicanaibo noihaina. Iriama tsi xo toca ca ma noihaina
iquia. Jabi jato noicanaibo noihi quiha chahahuayamacanaibo ri. 33 Béroria tsi xo mato
mébicanaibo ma mébihaina. Iriama tsi xo toca ca ma mébihaina ra. Toca tsi acani quiha
chahahuayamacanaibo ri. 34 Jabi béroria tsi xo toa mato jahué bo prestahuahacaina,
mato qui nohiria ba parata aqué no. Tocacaqui chahahuayamacanaibo ri parata bixéna.
35 Tocayamacana. Jabi nécacana: Mato qui caxacanaibo noicana. Jato mébicana. Mato
jahué bo prestahuahacana, jahari jahuécara biti 6 pasoyamaqui na. ;Jabi “Gracias”
iyamacanaibo, yoixéni cabo, tihi ca nohiria bo mébiyamayamahi ni Dios ra? Jato mébihi

quiha. Japi tocacana mato ri. Tocapiqui tsi copi jiaxéni ca bixéqui mato ra. Mana ca
Dios baqué bo ixéqui mato. 3¢ Jabi noi-noiriahi quiha mato Jahépa Dios. Japi noicana, ja
noihai ca jascaria.

Ocahuayamacana
Mateo 7.1-5
37 ‘Huétsa bo raniyamacana. Jatsi mato raniyamaxéhi quiha Dios ri. Huétsa bo qui

quésoyamacana, mahitsa. Quésoyamapimano tsi mato qui quésoyamaxéhi quiha Dios ri.
Jasca pi nohiria mato pasomaha jochano tsi jato jocha shina-bénocana. Tocapimano tsi
mato jocha shina-bénoxéhi quiha Dios ri. 38 Jasca, huétsa bo qui acana. Huashiyamacana.
Tocapimano tsi mato qui axéhi quiha Dios. Jatsi huéstimaria ca bixéqui mato. Ma
acai ca huino quiha. Oqué ca ixéhi quiha. Jia pi nohiria huétsa bo ma mébino tsi
mébihacaxéqui mato ri. Jama jia pi huétsa bo ma mébiyamano tsi iriamaxéhi quiha ma
shomahuahacahai ca ri.

Mahitsa ca maestro bo yoati Jesi yobanina

39Jatsi chani Jesu jato qui yoaniqué:

—;Jénahuariaxo raca béco ca joni, béco ca joni huétsa mépina? ;Naporo quini
qui paquéyamayamacaxécahi ni jato téquéta? Jabi jasca xo mahitsa ca maestro bo
ri. Janyama bocani quiha ra. Janyama mépihacahi quiha jato alumna bo ri ré.
40 ;Jénahuariaxo raca jato mahitsa ca maestro oqué tsi alumno ba cahéna? Jama, maestro
jia caté pi jahué alumno bo tiisima-tiisimano tsi ;jaharisi iyamayamacaxécahi ni? Jato
maestro jascacaxécani quiha jahué alumno bo ra. 4! Jabi mabé xaté ba janyama ca acai
ca tsayaxéni xo mato pé. Jato tsaya-tsayaqui tsi yoi ca ma acai ca jisyamaqui mato ra.
42 Anoma tsi xo toca ca ma acai ri. ;jJéniriahax raca “Anoma xo mi acaina, ébé xaté ba”
i mana? ;Jéniriahax, “Mia é mébino ra” i ma na, oqué ca jocha ma aqué no mato ri pé?
Jariapari mato shina 6 ca jocha tsayaparicana, quiaxéni caba. Mato oqué ca jocha niahax
mabé xaté bo mébiti métsa ixéqui mato ra, jahué jocha niamaxéna.

Bimi jihuf saihuahaina
Mateo 7.17-20; 12.34-35

43 ‘Jabi bimi jia ca saihuatimaxéni tsi xo jihui yoi cato. Jascaria, bimi yoi saihuayamahi
quiha jihui jia cato. 44Ja saihuacanai ca bimf{ tsi cahéhacahi quiha jatiroha ca jihui.
;Jénahuariaxo bimi jia ca ronoxé saihuana? Bimi jia ca saihuatimaxéni quiha. 45Jascaria,
jabi jia ca saihuahi quiha joni jiaxéni cato. Jia tsi xo toa ja acaina, shina jia ca ja jaya ca
iqui na. Jascaria, jabi yoi ca saihuahi quiha joni yoi cato. Anoma tsi xo toa ja acaina,
shina yoi ca ja jaya ca iqui na. Jabi yoi ca jahué bo pi jahué shina réaméno tsi chani yoi
ca chanixéhi quiha ra.

Jabijia ca jaya cato — Jabi yoi ca jaya cato
Mateo 7.24-27
46‘;7énihax tsi “Iboba” éa quénacanai pé, noho yoba ma ayamaqué no? 47 Tobi é qui
bécanaibo. Tobi €a nicacanaibo, naa noho yoba acascanaibo. 48 Xobo rohahuahai ca joni
iquiria ca xo. Jariapari tsi mai huéyohi quiha, maxax bérohuaxéna. Jatsi maxax cacha
jahué xobo rohahuahi quiha. Jatsi jéné baino tsi xobo qui tocaxqui jéné chama; mahitsa.
Poxoyamahi quiha xobo, maxax cacha ja rohahuahacani iqui na. 4 Jama, mai cacha xobo
rohahuahai ca joni iquiria tsi xo noho yoba ayamahai cato. Noho yoba nicahax ja qui yoi
quiha. Jabi jéné baino tsi ja qui tocaxqui jéné chama. Jatsi poxohi quiha xobo ré, maxax

cacha ja rohahuahacayamani iqui na. Poxoyoxéhi quiha toa xobo ra —i jato qui Jesu
niqué.

7

Romano ca capitdn
Mateo 8.5-13

1Jahué chani jatihuahax tsi quiha jahari Jesu caniqué Capernaum yaca qui. 2 Tod tsi
quiha romanoba capitdn racaniqué, naa yonati jayanish cato. Jabi iquihi quiha jahué
yonati iniqué; résopaimaria. Jabi jahué yonati naa capitdn noini quiha. 3 Jatsi quiha
Jesu yoati tsi capitdn nicaniqué. Nicaxo tsi quiha jodioba yosibo rabéroha ca Jesu qui ja
raaniqué, jahué xobo qui joti nicamaxéna, jahué baqué ja jénimahuano iquish na. 4Jatsi
quiha Jesu qui naa yosibo bocaniqué. Boxo tsi quiha Jesu ja nicacaniqué:

—Capitan bax jahué yonati mi jénimahuano ra, shinajiaxéni ca joni ja nori ca quéshpi
na. 5Jasca, noba jimibo noihi quiha naa joni ra. Noba catiti xobo ja aniqué no bax na ra
—néa tsi quiha Jesu qui jodioba yosibo nécaniqué.

¢ Jaha tsi jato béta Jesu caniqué. Jahué xobo ja basimano tsi quiha jahué rabéti bo
capitdn raaniqué chani ya.

—Mimé huénahuayamana, Iboba. Noho xobo qui mi jicoyamano, anoma ca joni € nori
quéshpi na. 7Ja tsi xo toa é joyamahaina, noho jocha iqui na ra. Mi niihai caté pi mi
chanino tsi jénimahuahacaxéhi quiha noho yonati ra. 8 Jénima xo mi chani ra. Jabi éa
oqué ca chama bo nama xo €a. Jato nicati cahéquia. Jasca, éa nama xo soldado bo ri.
Ea nicacani quiha jato ri. “Bocata” i pi € no tsi bocani quiha. “Bécahué” i pi é no tsi
bécani quiha. Jabi “Jénimahué” i pi mi no tsi jénimaxéhi quiha noho yonati iquia —néa
tsi capitan raani ca chani nécaniqué.

9 Jatsi quiha Jesu shina-risiquiniqué jahué chani nicahax na.

—Anomaria tsi xo naa joni € qui chitimihaina ra. Jia tsi xo. Israél cabo chitimihai ca
oqué quiha —i Jesu niqué.

10Jesu jisbaya tsi jahari jato capitdn xobo qui yosibo bocaniqué. Jénima quiha capitdn
yonati iniqueé ra.

Shinapayo Jesu bésomanina

HJisbéria tsi quiha yaca huétsa, naa Nain icanai ca qui Jesu caniqué. Jasca, jahué rabéti
bo, nohiria misco, tihi cabo ja béta bocaniqué. 12]Jatsi yaca qui ja basimacano tsi quiha
résohax ca shinapayo ca joni yaca cacha nohiria ba bohi iniqué. Noitiria ini quiha jahué
jahéhua; béné imanish ca quiha. Jasca, yama ini quiha jahué baqué huétsa ré. Jabi jahué
baqué maihuahi bocahi ja icani quiha. Jasca, ja béta huéstima ca yacatd ca nohiria ini
quiha jato ri. 13 Jatsi quiha Jesu cohuénaniqué yoxa jisi na. Jatsi,

—Arayamahué, cal —i ja qui ja niqué.

14Jatsi quiha joni nanéhacani ca caja qui Jesu caniqué. Cahax caja ja motsaniqué. Jatsi
niiniqué caja iahai ca joni bo. Jatsi,

—Bésohué, shinapayd —i Jesu niqué.

15 Jatsi quiha bésoyama ca joni tsahoniqué pa. Ja chanitapiniqué. Jatsi quiha jahué
jahéhua qui jahari baqué Jesu aniqué. 16 Raténiqué nohiria téqué. Jia tsi Dios ja
ocahuacaniqué:

—Noqui xéréqué tsi xo Dios Chani yoati Ibo-iboria ra. Jahué nohiria yoi bo mébicatsi
quiha Dios ra —i jaca niqué.

17 Jabi toa barf tsi quiha Jest ani ca huéstima ca nohiria bd nicaniqué. Néama pacanani
quiha toa chani. Jodioba mai, jato téamé ca mai bo, tihi cabad tsi Jest ani ca nicahacani
quiha.

Judn dos ca joni raanina Jesu nicati
Mateo 11.2-19
18 Jabi Jesu ani ca jahué bo yoati tsi ashimanish ca Juan rabéti ba nicaniqué. Nicaxo tsi
quiha Juan ja yoacaniqué. 19 Jatsi quiha dos ca joni, naa jahué rabéti bo Judn quénaniqué
Jesu qui raaxéna. Jabi Xabahamati Ibo Jesu iqui ca ja cahécasni quiha jaa ri, Jatsi,
—*“;Johai ca Xabahamati Ibo ma ni mia? ;Joni huétsa 6 pasoxéhi ni noa?” iJesu qui
cahué —néa tsi quiha Juan jato qui nécaniqué.
Jatsi quiha jahué rabéti bo Judn raaniqué nicaxéna. 20Jesu qui béhax,

—Noqui Judn raaqué. ;Johai ca Xabahamati Ibo ni mia? ;Joni huétsa é pasoxéhi ni
noa? Cahécatsi quiha Juan ra —i Jesu qui jaca niqué.

21Jabi ja bécaqué tsi quiha nohiria bo jénimahuahi Jesu iniqué. Huéstima ca nohiria
jénimahuahacani quiha, naa iquicanaibo, yoshi jayanish cabo. Jasca, huéstima ca béco
cabo taismahacani quiha jato ri. 22Jatsi Judn raani ca joni bo Jesu québiniqué:

—Jahari bocata. Ma tsayahana, ma nicahana, tihi cabo Juan yoacata. Taiscani quiha
béco cabo. Tapicani quiha huico choni jaya cabo. Pasohi quiha pasoyamacanaibo.
Bésotéquécani quiha bésoyama cabo. Jasca, xabahamati Chani nicacani quiha noitiria
cabo. 23]Jabi ranixéhi quiha € qui chitimicanaibo ra —néa tsi Jesu nécaniqué Juan rabéti
bo qui.

24 Jatsi quiha Judn raani ca joni bd Jesu jisbérianiqué. Jisbériajahuacaqué tsi quiha
nohiria bo qui chanitsi Jesu niqué Juan yoati na.

—;Jahué 6 ma pasoni jisxéna, naa xabacha ca Juan qui ma bocaqué no? ;Shinapayo
cato, naa yoshin{ tétohuahacahai ca huasi jascaria ca joni 6 ma pasoni? 25 ;Jahué jisi ma
bocani? ;Copixéni ca raiti sahuéhaca joni jisti 6 ma pasoni? Toca tsi ja iyamani quiha.
Xobo-xoboria tsi racacani quiha copixéni ca sahuéti jaya cabo. 26 Mato nicaquia. ;Jahué
4 ma pasoni jisxéna, ja qui cahi na? ;Dios Chani yoati ibo 6 ma pasoni? Jabi Dios Chani
yoanish cabo oqué ca ma jisniqué iquia, naa Juan ma jisqué no. 27 Jabi néca tsi ii quiha
Dios Quénéhacanish cabo 6 cato Juan yoati na:

“Mia bébo noho Chani béhai ca raaxéquia.
Mia bébo mi quinia rohahuaxéhi quiha” ii quiha Dios Chani
—néa tsi nohiria bo qui Jesu nécaniqué Juan yoati na.

28 Jatsi quiha Jesu jari nécaniqué Juan yoati na.

—Yama tsi xo Juan oqué ca conish cato ra. Jama, Juan oqué ca tsi xo Dids otohai cato
4 ca iriama cato ra. 29Jabi Juan chani nicahi quiha nohiria téqué. Jasca, nicahi quiha
impuestos bicanaibo ri. Jabi naa nohiria bo tsi xo toa Dios quinia jia ca banahuacanish
cabo. Ja tsi xo toa ja ashimahacacanina. 30 Jama, Dios quinia jia ca fariseobo, yoba
tiisimacanaibo, tihi cabad nianiqué pé. Jato qui yoi quiha. Ja ashimahacacasyamacani
quiha —néa tsi quiha Jesu nécaniqué Juan yoati na.

31Jatsi Jesu nécaniqué toa nohiria bo yoati na:

—;Jahué jasca ni naa jaboqui bésocanai ca nohiria ra? ;Jahué quiri ni naa nohiria pé?
32Plaza ca ihihai ca ranihuatimaxéni ca xocobo jascaria ca xo. “Bisto no ino” i pi huésti
ca maxo no tsi “Pabécasyama xo noara” ii quiha yosahai ca maxo huétsa, cohuécatsi na.
Jama, “No nahuarino. No cohuéno” i pi jaca no tsi “Tsiricasqui noa” icani quiha pé. Jabi
naa ranihuahacatimaxéni ca xocobo jascaria xo naa nohiria bo ri. 33 Jabi Juan joqué tsi
jato qui yoi quiha jahué jabi iniqué pé. Joxo tsi Juan samaniqué. Jéné ja ayamaniqué.
Tocajano tsi “Yoshi jaya xo” iqui mato ja yoati na pé. 34]Jatsi € joniqué. Ea ti tsi xo
oriquihaina. Ea ti tsi xo jéné acaina. Tocahéno tsi “Oriquiti-naxéni, jéné-naxéni tsi xo
toa. Jasca, jochacanaibo ya rabénahi quiha pé” iqui mato pé éa yoati na. 35 Jabi mato qui
yoi xo noho jabi € acaina. Jasca, mato qui yoi tsi xo Juan jabi ri. Jama, tiisiyoi-canaibo
qui jia tsi xo noba jabi ra.

Jochahuaxéni ca yoxd Jesu tahé ashimanina

36 Huésti ca fariseoba quiha Jesu qui joi amaniqué ja béta ja oriquino. Jatsi quiha jahué
xobo qui Jesu caniqué. Cahax ja tsahoniqué oriquixéna. 37 Jabi toa yacatd tsi racani
quiha jochahuaxéni ipaonish ca yoxa ri. Fariseoba xobd tsi oriquihi Jesu ini nori ca ja
nicani quiha. Nicahax toa tsi quiha ja caniqué jisi na. Botid ca copixéni ca perojome ja
béniqué. 38Jicohax Jesu tahé tsi ja méniniqué. Tod tsi quiha ja aracona-niqué. Jatsi jahué
bého yaxo tsi quiha jahué tahé bo ashimatsijahuaniqué. Jatsi jahué boé tsi jahué tahé ja
shinahuaniqué. Shinahuaxo tsi quiha ja tatsoniqué. Jaquiréqué jahué tahé qui perojome
ja japaniqué ra. 39Jasca, yoxa ani ca fariseoba, naa Jesu qui joi amanish catd jisni quiha.
Jisi tsi ja shinaniqué, “Jochahuaxéni ca naa yoxa nori ca cahéyamahi quiha tonia. Dios

Chani yoati ibo yoi pi irohaqui tsi motsahai ca yoxa ja cahéqué aqué ra. Jochahuaxéni ca
yoxa tsi xo naa” i ja niqué jameé no. 4°Jatsi Jesi québiniqué:

—Jahuécara mia yoacasquia ra, Simén —iquiina.

—Thué, Maestrd —i Simdn niqué.

41Jatsi quiha ja qui chani Jest yoaniqué:

—Tobi quiha dos ca joni bo iniqué. Jato qui chama parata prestahuahaniqué. Jariapari
ca joni qui quinientos ca parata ja aniqué. Naa copixéni ca parata quiha. Jasca, joni
huétsa qui nama, naa cincuenta ca parata ja qui ja aniqué. Prestamo quiha. 42Jatsi quiha
jahari toa parata ibo qui ati métsama ja icani quiha, naa dos ca joni bo ré. Noitiria ca
joni bo quiha. Jatsi jato noiqui tsi quiha jato cuenta bo chama nianiqué ra. Shinajiaxéni
ca chama ja ini quiha. Jabi jato cuenta bo chama niaqué tsi quiha ;jéni ca jon{ oqué tsi
jahué chama noini? ;Cuenta chahitaxéni ca jayanish ca ni? ;Cuenta pistia ca jayanish
cani? Ea yoahué —néa tsi quiha Simén qui Jesu nécaniqué.

43 —Tonia oqué tsi noiniqué cuenta chahitaxéni ca jayanish cato ra —i Simén niqué.

—Oca xo ra —i Jesu nique.

44]Jatsi yoxa quiri bésohax Simén qui Jesu chaniniqué:

—Mi xobo qui é jicoqué ra. Jénépaxa é qui mi ayamaqué ré, tachocohati; jama,
jahué bého yaxo tsi noho tahé ja chocohaqué ra. Jaquiréqué jahué boé tsi noho tahé
ja shinahuaqué. 45 E jicoqué tsi éa mi joihuayamaqué ré, tatsohai catd no. Jama, naa
yoxa tsayahué. E jicoqué rohari tsi noho tahé huéstima tsi ja tatsoqué ra. 46 Noho boo
qui xéni mi ayamaqué ré. Jama, noho tahé bo qui copixéni ca perojome ja japaqué ra.
47 Jaha tsi masahacaqué jahué huéstima ca jocha iquia ra, ja noiriaha ca quéshpina. Jama,

ichariama ca masaha ca jocha jaya ca tsi xo toa noiyamariahai cato ra —néa tsi Simén qui
Jesu nécanique.

48 Jatsi quiha,

—Masahacaqué mi jocha ra —i yoxa qui Jesu niqué.

49Jatsi chaninatsi mesa tsahonish cabo niqué:

—;Tsohuécara ni naa joni sa, naa jocha masahai cato? —iquiina.

50Jatsi quiha yoxa qui Jesu chaniniqué:

—Mi xabahamahacaqué ra, mi chitimihai caté no. Bépasi tsi cata —iquiina.

8

Galiled ca yaca bo qui Jesu shishonina
1Jaquiréqué quiha yaca huétsa, yaca huétsa qui Jesu caniqué. Dios Chani yoahi ja
caniqué Dids otohai ca yoati na. Jasca, ja béta bocaniqué doce ca banahuacanaibo ri.
2Bocaniqué ichariama ca yoxa bo ri, naa ja jénimahuani ca yoxa bo. Jasca, caniqué Maria
Magdalena, naa siete ca yoshi jayanish cato. 3 Jasca, jato béta caniqué Juana, Chuza
ahuini, naa Herodes empleado. Bocaniqué Susana, yoxa huétsa bo ri. Jabi Jesu, jahué
rabéti bo, tihi cabo naa yoxa ba orihuapaoni quiha jato parata yof no.

Béro sayanish cato
Mateo 13.1-9; Marcos 4.1-9
4 Toatiya tsi Jesu qui huéstima ca nohiria bécaniqué. Huéstima ca yaca bo ax ja

bécani quiha jahué chani nicaxéna. Jatsi béroria ca chani Jesu jato qui yoaniqué jato
tiisimaxéna. Ja nécaniqueé:

5 —Béro sayahi quiha joni caniqué. Béro sayajahuano tsi quiha huésti huésti ca béro
bahi tapai xapaquéniqué. Jaha tsi ja jamahacani quiha. Jasca, jahd ca béro isa b
piniqué. ©Jasca, béro huétsa maxax mai qui xapaquéniqué. Jabi shinahacax ja chonini
quiha jéné yama pi ja ini iqui na. 7 Jatsi béro huétsa masa xéréqué tsi xapaquéniqué.
Béro ya shinahabéquiniqué quiha toa masara pé. Jatsi banahaca ca mapahacani quiha.
8 Jatsi béro huétsa mai jiaxéni ca qui sayahacaniqué. Shinahaxo tsi huéstima ca bimi ja
saihuaniqué. Tihiria ca bimi saini quiha —néa tsi Jesu nécaniqué nohiria bo qui.

Chanipama tsi,

—Ea nicati xo jatiroha cabo ra —i ja niqué.

9 Jabi Jest yoani ca chani jahué rabéti ba cahéyamaniqué. Ja quéshpi tsi,

—;Jénihi ni naa noqui mi yoahana sa? —i ja qui jaca niqué.

10Jatsi quiha Jesu québiniqué:

—Mato qui tiisi acacaniqué, naa Dids otohai ca yoati na. Joné ca jahué bo ma cahéxéti
X0. Jama, naa joné ca jahué bo cahéyamaxéhi quiha téxé bo. Ja tsi xo toa néca ca chani
jato qui chaniquia, nicaxo ja cahéyamacano iquish na.

Jahué chani Jesu bérohuanina jahué rabéti bo bax na
Mateo 13.18-23; Marcos 4.13-20
U Jatsi quiha jahué chani Jesu bérohuaniqué:

—Jabi Dios Chani tsi xo toa sayahaca ca béro. 12 Toa bahi tapaf cabo tsi xo toa Dios
Chani nicahai ca nohiria bo. Chani ja nicacano tsi johi quiha Satands. Joxo tsi jato shina
4 cachani tsécahi quiha ré, ja chahahuayamacano xabahamahacaxéna. 13 Jabi maxax mai
qui sayahaca ca béro jascaria tsi xo nohiria huétsa. Ranixo tsi Dios Chani biriacani quiha
nicaxo na. Jama, jato shina 4 tsi tapoyamahi quiha Dios Chani ré. Naamayamahi quiha ja
chahahuacanaina ré. Dios Chani tahéhax pi ténémahacaqui tsi Dios Chani niacani quiha
pé. 14 Jabi masa xéréqué sayahaca ca béro jascaria tsi xo nohiria huétsa. Dios Chani
nicacaqué jato ri. Jama, Dios quima jato ninihi quiha maf ca jahué bo. Toa jahué bo
shina-shinacani quiha pé. Jatsi Dios Chani tsiithaqui quiha toa parata ¢ ja quéécanaina.
Jasca, tsithaqui quiha toa jato ranihuahai ca jahué bo pé. Ja quéshpi tsi jato shina 6 ca
tsi anitimaxéni tsi xo Dios Chani ré. 15Jama, mai jiaxéni sayahaca ca béro jascaria xo
nohiria huétsa. Dios Chani nicacanaibo tsi xo naa. Nicahax jato qui jia quiha jahué Chani
ra. Chahahuacani quiha ra. Chahahuaxo tsi anomaria tsi xo toa Dios bax ja acanaina.

Yoahacati xo Jesu chani
Marcos 4.21-25
16 ;Caca nama, oxati nama jahué lamparina janahi ni ibo pa, tsamaxo na? Tocayamahi

quiha. Béroria tsi janahi quiha, naquété ja huéano jicocanaibo bax na. 17 Jascaria tsi
bérohuahacaxéti xo nohiria bo qui yoahama ca téqué. 18 Jatsi quiniacaxécahué. Jia tsi
Dios Chani nicatsacana. Jia pi ma nicano tsi anixéhi quiha mato tiisi. Jama, ja bichi ca tiisi
pistia bénoxéhi quiha nicacasyamacanaibo —néa tsi quiha Jesu nécaniqué jahué chani
bérohuahi na.

Jesu jahéhua, jahué noma bo
Mateo 12.46-50; Marcos 3.31-35
19 Jabi jahué jahéhua, jahué noma bo, tihi cabo Jesu qui bécaniqué. Jama, ja qui
basimatimaxéni quiha ja icaniqué ja qui quétsoni ca nohiria bo iqui na. 20 Jatsi quiha
Jesu qui nohiria bo chaniniqué:
—Bécaqué mi ihua, mi noma bo ra. Xobo cacha niicani quiha. Mia jiscascani quiha
—iquiina.
21Jatsi quiha Jest québiniqué:
—Noho jahéhua yoi, noho noma yoi bo, tihi cabo tsi xo toa Dios Chani nicacanaibo.
Tihi cabo tsi xo toa jahué yoba acanaibo —iquiina.

Yoshini, choca, tihi cabo Jesu janacamanina
Mateo 8.23-27; Marcos 4.35-41

22 Toatiya tsi quiha noti qui Jesu jiconiqueé jahué rabéti bo ya. Jicohax,

—;larabéquéx ca qui canomani? —i jato qui ja niqué.

Jatsi shitatsijacaniqué. 23 Shitajacano tsi quiha notf tsi oxa Jesu iniqué. Jatsi iané tsi
cosporiatsi yoshi niqué. Jato noti réamétsi quiha jéné iniqué ré. Jétéquépaimaria jato
noti ini quiha. 24Jatsi Jesu bésomahi ja bocaniqué.

—Jisa Maestro. Jétéquépaima xo noa ra —i jaca niqué.

Jatsi quiha Jesu joiniqué. Joixo tsi quiha yoshini, choca, tihi cabo ja raahaniqué. Jatsi
quiha janacaniqué yoshini. Pasiniqué ia ri. 2>Jatsi Jesu jato nicaniqué:

—;Yama ni é qui ma chitimihaina ra? —iquiina.

Raquéhax,
—g)T‘s’ohué"cara ni naa sa? Ja qui nicahi quiha yoshini, choca pa —i jaca niqué.
Jatsi ja rat€yocanique.

Yoshi jayanish ca jénimahuahacanina
Mateo 8.28-34; Marcos 5.1-20
26 Galilea mai jisbaya tsi quiha ia rabéquéx ca qui ja shitacaniqué Gadara icanai ca mai

qui. 27 Réréhax Jesu témahinaniqué. Toa xo tsi quiha yoshi jaya caté jato béchaniqué.
Tsoboco ja ini quiha. Siri tsi sahuéti ja sahuéyamani quiha. Jasca, jahué xobd tsi ja
racayamani quiha, résonish caba maf tsi ja chitécasni iqui na. 28 Jatsi Jesu tsayahax ja
sainiqué. Saihax ja bésojo tsi ja méniniqué. Jatsi,

—Ea huénahuayamahué Jesti, mana ca Dios Baqué. Ea ténémayamahué iquia —i Jesu
qui joni niqué joi pistiama no.

29 Jabi néca tsi quiha ja chaniniqué, “Ja quima tséquécahué” i yoshi bo qui Jesu ni
nori quéshpi na. Jabi huéstima tsi quiha yoshi b naa joni qui tsaminiqué ré. Jatsi
jahué yoshi iqui tsi quiha nohiria ba jahué méqué bo, jahué tahé bo, tihi cabo néxapaoni
quiha méchiché no, ja paxayamano iquish na. Jama, méchicho ja tésapaoni quiha. Jasca,
xabaca, nihi, tihi cabo qui ja jabapaoni quiha yoshi iqui na. 30 Jatsi quiha,

—;Jahué ni mi jané ra? —i toa joni qui Jesu niqué.

—Seis Mil —i quiha joni niqué, huéstima ca yoshi ja qui jiconi nori iqui na.

31]atsi yoshi ba Jesu bénarianiqué, ténétiya qui jato ja raayamano.

32 Jabi basima xo tsi quiha yahua jinaya cabd pihi iniqué. Yahua tirixéni quiha. Jatsi
quiha,

—Japa toa yahua jinaya cabo qui noqui raatsana. Jato qui no jicono ra —iriatsi jaca
niqueé Jesu qui.

Jatsi,

—Bocata —i jato qui Jesu niqué.

33 Jatsi quiha joni quima ax ja natséqué-caniqué. Natséquéhax yahua qui ja jic-
ocaniqué. Jatsi quiha jabatsi yahua tirixéni niqué. Maca ax rénichihax ia qui ja
jabayocaniqué. Ja néachiyocaniqué. 34 Jatsi yahua obéso cabo jabaniqué yaca qui.
Jénipijani ca ja yoabonacani quiha. 35 Jatsi nohiria bocaniqué ocapijani ca jisi na. Jesu
qui ja bécaniqué. Tod tsi quiha yoshi jayanish ca joni ja jiscaniqué. Jesu tapaf tsaho ja ini
quiha. Sahuéti sahué ja ini quiha. Jénima ja ini quiha. Jatsi ja raquéyocaniqué tsayahax
na. 3¢ Jatsi yoyoxéni ca joni jénimahuahacani nori ca quinia jisnish caba yoaniqué
bécanish cabo qui. 37 Jatsi pé Jesu bénatsi quiha Gadara mai ca nohiria téquéta huaniqué
jato ja jisbayano. Ja raquéyocani quiha. Jatsi noti qui ja jicohaca tsi quiha Jesu caniqué.
38 Jabi yoshi jayanish ca joni Jesu ya cacasniqué jaa ri,

—Mi béta cacasquia —iquiina.

Jama, jahari jahué xobo qui Jest raaniqué.

39 —Mi xobo qui cata. Mi bax Dids aca ca yoata —i ja qui Jesu niqué.

Jisbaya tsi quiha toa yacata xo tsi ja bax Jest ani ca ja yoabonaniqué ra.

Jairo jahini, jimihacai ca yoxa, tihi cabo jénimahuahacanina
Mateo 9.18-26; Marcos 5.21-43
40 Ja rabéquéx ca ax Jesu bacaqué tsi quiha rani tsi nohiria ba joihuaniqué, ja

manacanai ca quéshpi na. 41 Jatsi quiha catiti xobo chama joniqué, naa Jairo icanai cato.
Jesu tahé tsi ja ménihaca tsi,

—Noho xobo qui johué ra —iriatsi ja qui ja niqué.

42 Jabi résopaimaria quiha jahué jahi iniqué ré. Doce ca afio bo jayani quiha. Jatsi ja
béta Jesu caniqué. Ja cano tsi quiha ja qui nohiria quétsojahuacaniqué. Huéstima ca
nohiria quiha.

43 Jabi nohiria xéréqué tsi quiha jimihacai ca yoxa iniqué. Doce ca afio no tsi
ini quiha ja jimihanina ré. Jasca, jahué parata téqué doctor bo qui ja méani quiha
jénimahuahacaxéna. Jénimahuahacatimaxéni ja ini quiha. *4 Jabi Jesu cho quiha

naa yoxa basimaniqué. Basimaxo tsi quiha jahué sahuéti quépé ja motsaniqué. Jatsi
jénétapiniqué ja jimihacaina ra.
45Jatsi quiha,
—;Tsohué éa motsaha? —i Jesu niqué.
—Yama tsi xo toa mia motsahaina ra —i quiha nohiria bo niqué.
Jatsi pasi quiha nohiria bo iniqué. Jatsi,
—Tsayahué. Mi qui quétsocani quiha nohiria bo ra, Maestrd. Mia tijihacani quiha.
;Jénahuariahax “; Tsohué éa motsaha?” i mi na ra? —i Jesu qui Pedro niqué.
46Jatsi Jesu québiniqué:
—Ea motsayaqué nohiria iquia. E quima ax noho chama tséquéqué ra —iquiina.
47 Jatsi mémeériatsi quiha yoxa niqué.
—Cahéhi quiha ré —i jamé ja niqué.
Jatsi Jesu qui johax tsi quiha ja bésojé yoxa méniniqué. Ménixo tsi nohiria bo bésojo
Xo tsija ani ca ja yoanique.
_—Mia & motsaqué jénimahuahacaxéna ra. E jénimahuahacatapiqué ra —i Jesu qui yoxa
niqué.
(}18Jatsi,
—Mi jénimahuahacaqué caf, mi chitimiha ca quéshpi na. Bépasi cata —i ja qui Jesu
niqué.
49 Chanijano tsi quiha chama Jairo xobo ax chani béhai ca cahéniqué. Cahéhax,
—Résoqué mi jahi pistia ré. Maestro jari huénahuayamahué —i Jairo qui ja niqué.
50Jama, nicahax Jesu chaniniqué:
—Raquéyamatsina. E qui mi chitimiti xo. Jénimaxéhi quiha mi jahini ra —iquiina.
517Jatsi xobo qui ja cahéniqué. Cahéhax,
—Nobhiria € béta jicoyamano —i ja niqué.
Jatsi quiha Pedro, Juan, Jacobo, jahini jahépa, jahué jahéhua, tihi cabo roha Jesu ya
jiconiqué. 52]Jahi tahéhax tsi araconahi nohiria téqué ini quiha. Jatsi,
53 —Arayamacana. Béso xo ra. Oxa roha —i jato qui Jesu niqué.
Jatsi quiha nohiria ba osaniqué, ja résoni nori ja cahécani quéshpi na. 54Jatsi xotaco
méqué Jesu biniqué. Bichi tsi,
—Bésohué, cai —i ja qui ja niqué.
55 Jatsi ja bésotéquéniqué. Ja niitapiniqué. Jatsi quiha,
—Pimahué —i jahué nabo qui ja niqué.
56 Raténiqué jahué nabo, rani-ranihi na. Jatsi,
—Jénipijaha ca yoayamacana —i jahué nabo qui Jesu niqué.

9

Jahué doce ca rabéti bo Jesti raanina
Mateo 10.5-15; Marcos 6.7-13
1Jest jahué doce ca rabéti bo quénaniqué ja caticano. Quénaxo tsi quiha chama jato

qui ja aniqué yoshi bo tsécati, noitiria cabo jénimahuati. 2Jatsi quiha jato ja raaniqué
Dids otohai ca chani ja yoacano, isicanaibo, iquicanaibo, tihi cabo ja jénimahuacano.
3 Yobapama tsi Jesu nécaniqué:

—Méquéya bocana. Coti jihui, sota, oriquiti, parata, tihi cabo boyamacana. Rabé ca
sahuéti boyamacana; huésti ca roha. 4 Tsohuécaraca xobo qui jicohax tod tsi chitécana.
Chitéqui tsi xobo rarinayamacana. 5Jasca nohiria ba pi mato joihuayamano tsi toa yaca
jisbayacana. Jisbaya tsi mato tahé ca cospo totohacahué jato jocha jismaxéna. Toca tsi
jato qui Dios caxa ma jismati xo —i quiha jato qui Jesu niqué.

6 Jatsi quiha ja bocaniqué. Yaca bo ja nacocani quiha, Dios Chani yoahi na. Jasca,
jatiroha ca iti xo tsi quiha noitiria cabo ja jénimahuacaniqué.

Juan yamabo yoati Herodés nicanina
Mateo 14.1-12; Marcos 6.14-29

7 Jatsi quiha chama Herodés nicaniqué jatiroha ca Jest ani ca yoati na. Nicahax ja
shina-risiquiniqué. Shinati pi ja cahéyamani quiha “Béso xo Juan yamabo ra” i nohiria
bo ni quéshpi na.

8]Jasca,

—Elias yamabo tsi xo naa jisiquihaina tonia —i huétsa bo niqué.

—Bésotéquéqué Dios Chani yoanish ca huésti cato —i quiha huétsa bo niqué.

9 Jatsi Herodes nécaniqué:

—Juan mapo € quéésayaméqué ra. ;Tsohuécara ni naa joni sa? Anomaria tsi xo toa
nohiria bo chanihai ca ja yoati na —iquiina.

Nohiria bo iqui tsi Herodés Jesu jiscasni quiha.

Cinco mil ca joni bo Jesu pimanina
Mateo 14.13-21; Marcos 6.30-44; Juan 6.1-14

10 Jatsi quiha Jesu rabéti bo bacaniqué. Bacaxo tsi quiha ja acani ca téqué Jesu ja
yoacaniqué. Jaquiréqué jahué rabéti bo Jesd boniqué Betsaida yaca quiri. Jato béta ja
icasni quiha jamépistid no. 11 Jabi ja bocaqué tsi quiha nohiria ba nicaniqué. Nicaxo tsi
quiha ja banahuacaniqué jato ri. Jatsi nohiria Jesu joihuaniqué. Joihuaxo tsi quiha Dids
otohai ca yoati jato ja yoaniqué. Jasca, noitiria cabo ja jénimahuaniqué.

12Jaquiréqué yata tsi quiha ja qui jahué rabéti bo bécaniqué. Caqué quiha bari. Béhax
tsi jahué rabéti bo ja qui chaniniqué:

—Basima ca yaca bo, huai bo, tihi cabo qui nohiria raatsana. Oxati bo, piti, tihi cabo ja
bicano ra. Yama tsi xo néd ca racati ra —i Jesu qui jaca ni quiha.

13Jatsi quiha,

—Jato pimacana —i jato qui Jesu niqué pa.

Jatsi,

—Yama tsi xo néa ca piti ra. Cinco ca mapari, dos ca sanino, jaroha tsi xo ré. [Naa
nohiria téqué bax mapari copihi caxéhi ni noa pa? —i ja qui jaca niqué.

14Jabi tod tsi quiha cinco mil ca joni bo mani ini quiha. Huéstima quiha. Jatsi,

—Maxo cincuenta, maxo cincuenta, néca tsi nohiria tsahomatsacana —i jahué rabéti
bo qui Jesu niqué.

15 Jatsi toca tsi ja acaniqué. Nohiria téqué ja tsahomacaniqué. 16 Jaquiréqué cinco ca
mapari, dos ca sanino, tihi cabo Jesu biniqué. Bixo tsi quiha mana nai qui tsayahax tsi
“Gracias” Dios qui i ja niqué piti quéshpi na. Jatsi mapari ja téxénamaniqué. Téxénamaxo
tsi jahué rabéti bo qui ja aniqué nohiria bo qui ja taacano. 17 Piniqué nohiria téquéta.
Ja séyayocaniqué. Jaquiréqué mapari quési bo, sanino, naa pihama ca quési bo ja
catiacaniqué ra. Doce ca caca ja réacani quiha.

—Xabahamati Ibo xo Mia —i Pedro nina
Mateo 16.13-19; Marcos 8.27-29
18 Xaba huéts4 tsi Jesu béhoxno tsi quiha ja béta jahué rabéti bo iniqué. Jatsi jato ja
nicaniqué:
—;Tsohué ni éa? ;Jénihi ni nohiria bo éa yoati na? —i jato qui Jesu niqué.
19 Jatsi jahué rabéti ba québiniqué:
—“Ashimanish ca Juan yamabo péré xo mia” ii quiha huéstima cabo. “Elfas yamabo”
ii quiha huétsa bo. Jasca, “Dios Chani yoanish cabo 6 ca huésti cato, naa résonish cabo
quima ax téronoyamétax cato” ii quiha téxé bo —néa tsi Jesu qui ja nécacaniqué.
20 Jatsi jato ja nicaniqué:
—;Japa mato tsa ni? ;Tsohué é nori ca icanai? —i Jesu niqué.
Jatsi quiha,
—Dios raahacanish ca Xabahamati Ibo xo mia ra —i Pedro niqué.

Ja résohai yoati tsi Jesu chaninina
Mateo 16.20-28; Marcos 8.31-9.1
21 Jatsi jahué rabéti bo Jest yobaniqué, tsohué ja iqui ca ja yoayamacano iquish na.
22Yobapama tsi ja nécaniqué:

—Téné-ténéxéquia naa Nohiria Baqué é nori cato ra. Jasca, éa niacaxécani quiha
yosibo, arati ibo-iboria bo, Dios yoba tiisimacanaibo ré. Tihi cabd éa namécaxécani
quiha. Jama, tres bari huinocaqué tsi bésotéquéxéquia ra —i jahué rabéti bo qui ja niqué.

23 Jaquiréqué Jesu nécaniqué:

—Ea pi banahuacasqui tsi ma acatsai ca ma shinayamaxéti xo. Jatiroha ca barf tsi
mato cruz ma iano ra. laxo éa ma banahuano. 24 Jabi xabahamahacayamaxéhi quiha
toa jahué noma jabi 6 quéémisxéni cato. Jama, xabahamahacaxéhi quiha jahué noma
jabi chihohuahai cato éa tahéxo na. 25]atsi jatiroha ca maf ca jahué bo joni bébomitsa,
ricoria ca iquiina. Jama ténétiya qui pi caqui tsi ;jahuécara ca ja bébona? 26 Jasca pi
€a, noho chani, tihi cabo qui jaboqui nohiria bérabino tsi jato qui bérabixéquia éa ri,
xaba huétsa € joxéqué no. Toa barf tsi Rey jascaria tsi, naa noho angel bo ya tsi joxéquia
ra, noho jahépa chamd no. 27 Mato parayamaquia, “Dids otohai ca oqué jisxéqui mato
ichariama cabo” iquia. Résonox pari tsi ja otohai ca oqué jiscaxécani quiha —néa tsi
quiha Jesu nécaniqué.

Jahué oqué Jest jismanina
Mateo 17.1-8; Marcos 9.2-8
28 Néca tsi chanixo tsi Pedro, Jacobo, Juan, tihi cabo maca qui Jesu boniqué oquéri ca

semand no. Jaha tsi Dios qui ja béhoxcasni quiha. 29 Dios qui béhoxjano tsi quiha jahué
bémana jaria jabitiniqué. Jasca, joxonaria-niqué jahué sahuéti. 3° Jatsi jisiquitapiniqué
rabé ca joni bo. Ja béta chanihi ja icani quiha. Moisés yamabo, Elfas yamabo, tihi cabo
jisiquini quiha. 3! Jabi mana ca oqué ca ja jayacani quiha jato ri. Anomaria jato jaria ini
quiha. Jabi chaninahi ja icaniqué, naa Jerusalén tsi Jesu nahai ca yoati na. 32Jabi coshi
ini quiha Pedro, Jacobo, Juan, tihi caba béro. Jatsi ja bésocaniqué. Bésoxo tsi quiha Jesu,
ja béta rabé ca niihai ca joni bo, tihi cabo ja jiscaniqué. 33 Jatsi nai qui Moisés yamabo,
Elfas yamabo, tihi caba jisbayano tsi Pedro chaniniqué:

—Noqui jia tsi xo néd no iquiina. Tres ca tapas no ano ra. Huésti mi-na, huésti Moisés
yamaba-na, huésti Elfas yamaba-na —i ja ni quiha.

Jabi toca tsi Pedro chaniniqué, ratéhi na. 34Jari chanijano tsi quiha tsémo joniqué. Joxo
tsi jato ja mapaniqué. Jatsi tsémo qui Moisés yamabo, Elfas yamabo, tihi cabo jicoqué tsi
quiha ja raquécaniqué. 35 Jatsi tsémo ca joi ja nicacaniqué:
~ —Noho Baqué tsi xo naa. E bini ca tsi xo naa noho yonoco ati. Ja qui nicatsacana —i
joi niqué.

36 Jatsi joi pasiqué tsi quiha tod tsi Jesu iniqué. Jamépistia quiha. Toatiy4 tsi ja jiscani
ca jahué bo jahué rabéti b yoayamani quiha. Ja bépacani quiha jénipijani ca yoati na.

Yoshi jayanish ca baqué Jesu jénimahuanina

Mateo 17.14-21; Marcos 9.14-29
37 Maca quima ax botéxo tsi quiha nohiria huéstima ca ja béchacaniqué huéaqué no.

38 Jatsi nohiria xéréqué 6 ca joni Jesu quénaniqué:

—Anoma tsi xo noho baqué ra, Maestrd. Noho baqué yoi ra. Tsayapa. 3° Noho baqué
qui yoshini tsamihaca tsi sai-saihitapihi quiha noho baqué ré. Jatsi noho baqué caxo
amahi quiha. Jatsi bacoxhi quiha ré. Natohuahi quiha. Natohuaxo tsi jisbayahi quiha ra.

40 Jasca, “Noho baqué 6 ca yoshi tsécacahué” i mi rabéti bo qui &€ qué. Tsécatimaxéni ca
X0 ré —néa tsi Jesu qui joni nécaniqué.

417atsi Jesu québiniqué:

—Chitimitimaxéni ca yosaxéni ca nohiria xo mato pé. ;Jahué tihi tsi mato ténéxéhi ni
éa pé? Mi baqué néri béhué —néa tsi Jesu nécaniqué.

42Jatsi baqué basimano tsi yoshin{ mai qui baqué nianiqué. Caxo ja amahacani quiha.
Jatsi yoshi Jest raahaniqué. Raahaxo tsi quiha ja jénimahuaniqué. Jaquiréqué jahué
jahépa qui jahari ja aniqué. 43 Jatsi Dios chama-chamaria qui nohiria téqué ratéyoniqué
tsayahax na.

Ja résoxéhai yoati tsi Jesu chaninina
Mateo 17.22-23; Marcos 9.30-32



San Lucas 9:44 114 San Lucas 9:61

Jari Jest ani ca yoati tsi nohiria chaninano tsi quiha jahué rabéti bo qui Jesu
chaniniqué:

44 —Jia tsi éa nicacana, ma shina-bénoyamano iquish na. Nohiria caxaxéniria cabo qui
€ méahacaxéti xo —i ja niqué.

45 Jama, Jesd yoani nori ca ja cahéyamacani quiha. Jato joma quiha. Jari jato qui joné
ini quiha ja yoanina. Jama, Jesu ja nicayama-caniqué ja yoaha ca ja bérohuano, raquéqui
na.

¢ Tsohué ni oqué cato?
Mateo 18.1-5; Marcos 9.33-37
46Jatsi chaninatsi Jesu rabéti bo niqué, tsohué jato oqué ca ixéti iqui ca yoati na. 47 Jabi

ja chaninacanai nori ca Jest cahéni quiha. Cahéxo tsi quiha baqué pistia ja biniqué. Bixo
tsi ja tapaf ja nimaniqué. 48 Nimahax,

—Ea joihuahi quiha tsohuécara ca noho jané tsi naa baqué pistia joihuahai cato. Jasca,
€éa raanish ca ri joihuahi quiha €a joihuahai cato. Nicaparicana. Oqué-oquériaxéhi quiha

mato xéréqué 6 ca iriama cato ra, naa baqué pistia jasca cato —néa tsi jato qui Jesu
nécaniqué.

Jesu rabéti yoi bo
Marcos 9.38-40
49 Jatsi Juan chaniniqué:
—Jisa, Maestrd. Mi jané tsi yoshi tsécahai ca joni no tsayahitaqué ra. Tsayaxo toa joni
no jénémacas-hitaqué noba maxo quirim ja iqui iqui na —i Jesu qui Juan niqué.
50Jatsi Jesu québiniqué:
—Jénémayamacana. Noba rabéti tsi xo toa noqui pasomahama cato ra —iquiina.

Jacobo, Juan, tihi cabo Jesu raahanina

51 Jabi basima quiha nai qui Jesu térohacati xaba iniqué. Toatiya tsi raquéhaxma tsi
Jerusalén qui ja cacasni quiha. 52 Jatsi réqué tsi joni bo ja raaniqué jahué quinia ja
rohahuacano. Jatsi, Samarid ca yaca qui ja jicocaniqué, chitéti iti Jesu bax méraxéna.
53 Jama, jato yaca qui Jesu cahéqué tsi quiha samariabd jato chitémacasyamani quiha,
Jerusalén qui ja bocanai ca ja jiscani quéshpi na. 54 Jatsi samariabo qui Jacobo, Juan, tihi
cabo caxaniqué. Caxahax,

—;Naipa ca chihi baaxéhi ni noa, Ibob4, jato méshati, naa Elfas yamabd ani jascaria?
—i Jesu qui jaca niqueé.

55Jatsi Juan, Jacobo, tihi cabo quiri bésoxo tsi quiha Jest jato raahaniqué. 56 Jatsi yaca
huétsa qui ja bocaniqué chitéxéna.

Mahitsa ca banahuacanaibo
Mateo 8.19-22
57Bahi tsi bohocanajacano tsi,

—Jahuéniacara qui mi caxéhai ca mia banahuaxéquia —i huésti ca joni Jesu qui niqué.

58 Jatsi Jesu québiniqué:

—Jato quini bo jaya xo tsaca bo. Jasca, naha jaya xo isa bo. Jama, €a, naa mana ax johax
ca tsi xo toa racati xobo yama cato —iquiina.

59 Jatsi joni huétsa qui Jesu chaniniqué:

—Ea banahuahué —iquiina.

Jama,

—Mi béta cacasquia ra. Jama, jaboqui canoma xo éa ra. Résopaimaria xo noho jahépa.
E maihuaparixéti xo —i joni niqué.

60Jatsi Jest québiniqué:

—Jato nabo Dios chahahuayamacanaibd maihuano. Mi yonoco tsi xo toa Dios Chani
yoahi cati, naa Dids otohai ca yoati na —iquiina.

61Jatsi,

—Mi béta caxéquia, Taitd. Huénayamaxéhué. Jahari noho xobé cabo qui é caapariti
X0 jato joihuaxéna —i joni huétsa niqué.

62Jama, ja qui Jesu chaniniqué:
—Noho yonoco pi chitahéhuaqui tsi jahari mi jahué bo qui mi bacayamano. Ibo Dios
bax yonocoyoiti métsama xo toa jahari bacacatsai cato ra —iquiina.

10

Setenta ca joni bo Jesu raanina

1Jaquiréqué setenta ca joni bo Ibo Jest biniqué. Bixo tsi quiha réqué tsi dos, dos, dos
tsi jato ja raaniqué ja shishocatsai ca yaca téqué qui.

2Raapama tsi ja nécaniqué:

—Huéstima tsi xo toa tésahacati cato ra, ichariama yonococanaibo nori. Ja quéshpi
tsi Ibo Dios nicacana, yonati bo ja raano ja bax yonocoti. 3 Jatsi, bocata. Mato raaquia.
Cama xéréqué 6 ca oveja xocobo jascaria ixéqui mato. 4]Jatsi parata, sahuéti, zapato bo,
tihi cabo boyamacana. Jasca, bahi tsi bamayamacana, nohiria joihuaxéna. 5 Jasca, xobo
qui jiconox pari tsi “Dios mato shomahuano” icana ibo qui. ¢Jabi toa pi rabénacatsai
ca joni racano tsi tod tsi chitéxéhi quiha ma shomahuahaina. Jama, xobo ibo pi
rabénacasyamano tsi ma joihuahai ca jahari bicana. 7 Jasca, xobo qui jicohax xobo
rarinayamacana. Huésti ca itf tsi chitécana. Toa xo tsi ma taahacahai ca jahué bo picana.
Jabi jahué yonoco quéshpi tsi orihuahacaxéti xo yonati. 8 Jabi yacata ca nohiria ba mato
joihuano tsi mato qui ja taacanai ca jahué bo picana ra. ° Jasca, tod ca iquicanaibo
jénimahuacana. Jénimahuahax, “Mato basima tsi xo Dids otohaina” icana jato qui.

10‘Jama, yacatd ca nohiria ba pi mato joihuayamano tsi jato calle bo qui bocata. 11 Toa
tsi “Mato yacatd ca cospo jaya xo noba tahé bo pé. Bicasyama xo noa. Bita” i jato qui
cana. Jasca, “Mato parayamaqui noa. Jaboqui mato qui basimaria Dids otohai ca joqué
ra” i jato qui cana. 12 Parayamaquia. Copiti barf{ tsi anomariaxéhi quiha naa yacata ca
nohiria copi ra; naa jochahuaxéni ca Sodoma yaca oqué ja iti quiha.

Nicamisxéni ca yaca bo
Mateo 11.20-24
13 ‘Noitiriaxéhi quiha mato Corazin cabd. Noitiriaxéhi quiha mato ri, Betsaida caba.
Mato yaca bo xo tsi huéstima ca jisti bo acacani quiha; mahitsa ré. Jabi jochahuaxéni ca
Tiro y Siddn yaca bo xo tsi jasca ca jisti bo acacarohapino tsi naama tsi jato jocha quima
Dios quiri ja bésoqué acaniqué ra. Bamaxoma tsi moro ja sahuéqué acaniqué cohuéqui
na. Jasca, chihi mishpd tsi ja tsahoqué acaniqué, jato cohué jismaxéna. 14 Nicaparicana.
Copiti bari tsi anomariaxéhi quiha mato copi ra; Tiro y Sidén yacatd ca jochahuaxéni ca
nohiria oqué ja iti quiha. 15 ;Japa mato Capernaum yacata caba? ;Nai qui bocascanai pa?
Maj. Ténétiya qui botéxéqui mato iquia —néa tsi Jesu nécaniqué jochahuaxéni ca yaca
bo yoati na.
16Jatsi Jest jahué rabéti bo yobaniqué:
—Ea nicayoihi quiha mato chani nicacanaibo. Jasca, éa niahi quiha mato chani
nicacasyamacanaibo. Jasca, éa raanish ca niahi quiha éa bicasyamacanaibo —i ja niqué.

Setenta cabo bacanina

17Jatsi rani tsi setenta ca raahacanish cabo bacaniqué.
~ —Nogqui nicahi quiha yoshi bo pa, Ibob4, naa mi jané tsi jato qui no chaniqué no —i
jaca niqué.

18 Jatsi Jesu jato qui chaniniqué:

—Dios Chani ma yoaqué tsi Satanas jahué chama bénohai ca € jisitaqué ra. Ja
bébohacahitaqué ra. 19 Jabi chama mato qui aquia noqui pasomaha cato chama
béboxéna. Rono, nibo, tihi cabo xéréqué tsi coti métsaxéqui mato. Mato ayamacaxécani
quiha ra. 20 Jasca, yoshi ma natsécahai ca iqui tsi ranixéqui mato. Jama, oqué tsi ma
ranixéti xo, naipa ca libro 6 tsi mato jané bo quénéhacani iqui na —néa tsi Jesu nécaniqué
jahué bécanish ca rabéti bo qui.

Jesu raninina
Mateo 11.25-27; 13.16-17

21 Espiritu Sant¢ tsi Jesu rani-ranitapiniqué. Ranihax ja chaniniqué:

—Oqué-oquéria ca xo mia ra, Jahépd. Mia tsi xo naipa, mai, tihi cabo yonati Ibo-iboria.
Mi qui “Gracias” iquia, tiisi jayamacabo qui mi Chani jia ca mi jisiquimahai quéshpi na.
Jia tsi xo ra. Jasca, maf ca tiisi jaya cabo quima mi tiisi-tiisiria jonémahacaqué ra, ja
cahéyamacano iquish na. Jabi toca tsi mi acai ca quéshpi tsi “Gracias” mi qui iquia,
Jahépd. 22Jasca, nicaparicana, joni bd. Chama € qui noho Jahépa aniqué, jahué bo téqué
yonati. Jabi yama tsi xo toa éa, naa Dios Baqué-baquéria cahéyoihaina. Noho Jahépa roha
tsi xo toa éa cahéyoihai cato. Jasca, yama tsi xo Jahépa Dios cahéxéni cato. Jahépa Dios
cahéxéni ca roha ca éa xo naa, naa jahué baqué yoi. Jasca, Jahépa Dios cahécani quiha
chahahuacanaibo ri, naa € quénani cabo. Jato qui noho jahépa jisiquimaquia ja cahécano
iquish na —néa tsi jahué rabéti bo qui Jesu nécaniqué.

23 Jatsi jahué rabéti bo quiri Jesu bésoniqué. Bésohax jato qui ja chaniniqué:

—Shoma xo mato ra. Jia tsi xo ma jisina. 24Jabi é acai ca jahué bo huéstima cabd
jiscasniqué, naa Dios Chani yoanish cabo, résonish ca chama bo ri. Ja jisyamacani quiha
ré. Jasca, é yoahai ca jahué bo ja nicacas-caniqué, jaboqui ma nicahai jascaria. Jama,
nicati métsama ja icani quiha —i Jesu niqué.

Jabi jiaxéni ca jayanish ca samariabo

25 Jatsi jodioba yoba bo cahéxéni ca joni Jesu qui joniqué tanamacatsi na. Johax,

—;Jénahuaxéhi ni éa, Maestrd, béso-bésopaoxéna? —i ja niqué.

26 Jatsi Jesu québiniqué:

—;Jénihi ni Moisés quénénina? ;Jahué ja quénéni? —iquiina.

27 Jatsi yoba cahéxéni catd québiniqué:

—*“Mato joiti, mato shinana, mato coshi, tihi caba tsi Dios ma noixéti xo. Jasca, mato
rabéti bo ma noixéti xo, mamé ma noihai jascaria” ii quiha —i joni niqué Jesu qui.

28 Jatsi,

—Jabija tsi xo toa mi yoahana. Tocapihi tsi bésoxéqui mia ra —i ja qui Jesu niqué.

29 Jama, tocacasyamani quiha yoba cahéxéni cato ré. Jatsi parahax,

—;Tsohué ni toa noho rabéti cato sa? —i joni niqué Jesu qui.

30Jatsi naa chani Jest yoaniqué ja cahéno iquish na.

—Jabi jon{ Jerusalén jisbayaniqué. Jericd yaca qui cahi ja ini quiha. Bahi tsi ja co-cono
tsi yomacanaibo ja qui tsaminiqué ré. Jahué sahuéti, jahué parata, tihi cabo ja yoma-
cani quiha. Ja sétiajahuacani quiha. Sétiaxo tsi quiha bahf tsi ja jisbériacaniqué résoti.
31Toatiya tsi quiha toa bahi tsi co-cohi arati ibo iniqué. Noitiria ca joni ja jisniqué ra. Jisi
tsi tétiaquiria tsi bahi qui ja riiniqué.

32 Jaquiréqué joni huétsa joniqué. Levita ja ini quiha, naa Dios xobé tsi yonocohai
cato. Joni tsayaxo ja tétianiqué jaa ri, mébicasyamaqui na.

33 Jaquiréqué joniqué samariabo, naa jodiobo qui yoixéni ca nohiria. Co-copama tsi
noitiria ca joni ja jisniqué jaa ri. Jisi tsi, “Noitiria tsi xo naa joni ra” i ja ni quiha. 34Ja
qui caxo tsi quiha jahué quéési bo ja chéxaniqué. Chéxaxo tsi ja yaboniqué. Jatsi jahué
burro qui noitiria ca joni ja jananiqué. Janaxo tsi quiha jahué oxati xobo qui ja boniqué.
Jaha xo tsi joni ja shomahuaniqué ra. 35 Jatsi huéaqué tsi quiha dos ca parata copixéni
cabo xobo ibo qui samariaba aniqué. “Naa noitiria ca joni é bésona” i ibo qui ja ni quiha.
“Naa parata mi narisno tsi mia copixéquia jahari € joqué no” i ja ni quiha —néa tsi Jesu
nécaniqué toa chani yoahi na. 3¢ Chani yoahax,

—;Jahué shinahai, naa tres ca joni yoati na? ;Jéni ca ni toa sétiahacanish ca joni qui
rabéti jascaria cato? —i yoba cahéxéni ca qui Jesu niqué.

37 Jatsi joni québiniqué:

—Shomahuanish ca samariabo quiha —iquiina.

—Cata. Ja ani jasca ca mi ano mia ri ra —i Jesu ja qui niqué.

Marta, Maria, tihi cabo qui Jesu shishonina

38 Jahué rabéti bo ya capama tsi yaca qui Jesu cahéniqué. Jaha tsi quiha racaniqué
yoxa, naa Marta icanai cato. Jabi Jesu qui joi ja amani quiha jahué xobd tsi ja chiténo.
39 Jabi noma Martd jayani quiha, naa Marfa icanai cato, naa Jesu tiisimahai ca nicacatsai
cato. Jesu tahé tsi quiha ja tsahoniqué nicaxéna. 40 Jama, nicatimaxéni Marta ini quiha
shishocanaibo ja taahai ca iqui na. Jahué yonoco shina-shinahi ja ini quiha. Jatsi Jesu qui
Marta caniqué. Cahax,

—Ea shinahué, Iboba. Noho nomad éa jisbayaqué pé. Emé pistia xo taahai ca éa xo naa
ré. “Mi réquémé mébihué” ina ja qui —néa tsi Marta nécaniqué jahué noma yoati na.

41Jatsi Jesu québiniqué:

—Huéstima ca jahué bo yoati tsi shina-huéjénahi quiha mia ré. Jénima tsi xo mi
acaina. “2Jama, huésti ca jahué narisqui mia axéna. Oqué tsi xo Marid acaina, noho
chani nicacastsi na. Mébihacatimaxéni tsi xo toa ja nicahana —i ja qui Jesu niqué.

11

Jahué rabéti bo Jesu tiisimanina béhoxti ja cahécano
Mateo 6.9-15; 7.7-11
1Jabi Dios qui béhoxhi Jesu iniqué. Ja jatiqué tsi quiha,
—Béhoxti noqui ri tiisimana, Ibobd, naa Juan yamaba jahué rabéti bo tiisimani jascaria
—i jahué rabéti bo 6 ca huésti ca niqué.
2 Jatsi jato Jesu yoani tsi xo naa:
—Béhoxhi tsi nécacana:
“Oqué xo mi jané ra, Jahépa.
Nohiria mi ototsano ra” icana.
3Jasca,
“Jatiroha ca barf tsi piti noqui ana” icana.
4Jasca,
“Noba jocha mébina, naa noqui yosicanaibo téqué no noihai ca quéshpi na.
Jochati no tanamahacayamano” icana
—néa tsi jahué rabéti bo qui Jesu nécaniqué.

Dios qui béhoxcana

5 Jatsi néca tsi Jesu chaniniqué jahué rabéti bo qui:

—Shinaparicana. Rabéti bo jaya xo mato téquéta. Jabi mato rabéti xobo qui ma
camitsa huéatiscano tsi mapari baaxéna. Cahax, “Tres ca mapari € qui prestahuahahué,
noho rabéti. ¢ Noho xobo qui cahéyaqué noho rabéti. Paxnahi quiha. Yama tsi xo ja
qui € ati cato ré” i ja qui ma mitsa. 7 Jatsi xobo xara néca tsi ja québimitsa, “Jishopé.
Québéhacaqué caiti ré” iquiina. “Oxati xo noa, naa éa, noh4-na bo. Joinoma xo €a ra,
mapari mi qui axéna” i mato qui ja mitsa quiha. 8 Jabi mato rabéti joicasyamamitsa
mato qui mapari axéna, mato rabéti ja iqué ri. Jama, naama pi xobo ibo ma quénano
tsi joixéhi quiha mapari mato qui axéna iquia ra. ° Jascaria, Dios qui béhoxpiqui tsi
bénacana iquia ra. Mato qui acacaxéhi quiha. Méracana. Mérapiqui tsi bixéqui mato.
Mato bax japécahacaxéhi quiha jahué caiti. 19 Bénahai ca qui acacaxéhi quiha. Bixéhi
quiha mérahai cato. Japécahaca-xéhi quiha caiti tsohuécara ca quénahai ca bax na.
11 Shinaparicahué. “Sani picasquia” i pi mato xocobo no tsi ;ja qui rono acaxécanai
pa? 12 “Bachi picasquia” i pi ja no tsi ;ja qui nibo acaxécanai pa piti? 13 Jabi mato
xocobo qui jahué jia cabo ati cahéxéni xo mato, jochacanaibo ma iquii ri. Tocapimano tsi
;bénacanaibo qui oqué tsi Espiritu Santo ayamayamaxéhi ni mato naipa ca Jahépa ra?
—néa tsi jahué rabéti bo qui Jesu nécaniqué.

Yoshi pasomaha ca chani
Mateo 12.22-30; Marcos 3.19-27

14Jabi joni quima yoshi niahi quiha Jesu iniqué. Yoshi iqui tsi jaro naa joni ini quiha.
Jama, yoshi Jesu tsécaqué tsi quiha chanitsi joni niqué ra. Jatsi raténiqué nohiria bo ra
tsayahax na. 15 Jama, Jesu pasomaha chanitsi nohiria huésti huésti ca niqué pé.

—Naa joni mébihi quiha Satands, naa yoshi bo ibo-iboria ra. Satands chama4 tsi yoshi
bo tsécahi quiha tia —i jaca niqué Jesu yoati na.

16 Jatsi,

—Naipd ca jisti-jistiria ahué ra —i Jesu qui huétsa bo niqué pé tanamaxéna.

17 Jama, ja shinacanai ca cahéqui tsi jato Jest québiniqué:

—Jabi quéyohacaxéhi quiha pafs ca nohiria bo, ja nianacaqué no ra. Jasca, quéy-
ohacacaxécani quiha xobd ca nohiria ri, ja iquinacaqué no. 8 Jasca jamé pasomaha pi
Satanas iquinano tsi ;jjénahuariahax jahué chama naamana? Nécaquia ra, éa mébihi
quiha Satands, yoshi bo tsécati i ma ai quéshpina. 19 Yoshi bo tsécati pi Satands éa mébino
tsi ;tsohué ni toa mato nohiria yoi mébiti ibo-iboria? Yoshi bo tsécacani quiha jato ri.
. Tsohué ni toa jato tséquémati ibo ra? ;Satands ma ni? Ja tsi xo toa mato qui quésoxéhi
quiha mato nohiria yoi bo iquia. 20 Jabi Dios chama tsi yoshi bo & tsécaqué ra, Satanas
chama tsi nomari. E aca catd tsi béro tsi xo toa mato qui Diés otohai ca johana ra.

21 ‘Jabi chamaxéni ca joni jahué xobd ca jahué bo & bésono tsi jénima ca xo jahué
jahuémishni bo. Yomahacatimaxéni ca xo. 22 Jabi toca xo Satands ri. Jénima xo jahué
jahué bo. Jama Satands oqué ca pi jono tsi bébohacahi quiha Satands ra. Joxo tsi Satanas
iquinati jahué bo mébihi quiha. Jaquiréqué, jahué jahué bo bichi quiha.

23 ‘Jabi €a pasomaha yoi tsi xo € bétama cato. Jasca, noho yonoco pasomaha tsi xo toa
éa mébiyamabhai cato.

Bacahai ca yoshini
Mateo 12.43-45
24‘Jabi joni quima yoshi tsécahacano tsi xaba qui cahi quiha. Caxo tsi iti huétsa mérahi

quiha chitéxéna. Mahitsa mérahax, “E jisbériani ca xobo qui jahari caxéquia ra” ii quiha
yoshini ré. Jatsi bacahi quiha pé. 25 Bacaxo tsi joni tsayahi quiha. Jaboqui jénima xo joni,
bahuéhaca ca xobo jascaria. 26]Ja jisbériani ca joni tsayahax catéquéhi quiha pé, naa jabé
yoshi huétsa bo mérahi na. Jatsi siete ca yoshi yoixéni cabo béhi quiha ja bétati. Jatsi
joni qui jicocani quiha jato téquéta racaxéna. Jariapari iriama joni iniqué, jama jaboqui
noiti-noitiria nori —nea tsi jato qui Jesu nécanique.

Jesu nicacana

Mateo 12.38-42; Marcos 8.12

27 Néca tsi Jesu chanino tsi quiha nohiria xéréqué 6 ca yoxa quénaniqué:

—Shoma xo mi ihua, naa mia comanish cato ra. Shoma xo mia chocho amanish cato
ra —iquiina.

28 Jatsi,

—Jama xo. Shoma tsi xo Dios Chani nicacanaibo. Shoma tsi xo Dios Chani acanaibo
iquia —i ja qui Jesu niqué.

29 Tocajano tsi quiha ja qui quétsotsi nohiria misco niqué. Jatsi jato qui ja nécaniqué:

—Anomaria tsi xo no béta jaboqui bésobéqui-canaibo ré. E acai ca jisti-jistiria roha
jiscascani quiha pé, € qui chitiminox pari. Maj. Jonds jisti roha jato qui axéquia. 30 Jabi
sani chahita jatoqué quima Jonas xabahamahacaqué tsi quiha jahué chani Ninive yacatd
ca nohiria bd chahahuaniqué ra. Jato qui jisti Jonds ini quiha jato chahahuamaxéna.
Jascaria, naa xaba 6 ca bésocanaibo qui jisti ixéquia €a ri, naa Nohiria Baqué é nori
cato. 31 Copiti barf tsi bésotéquéxéhi quiha yoxa chama, naa Shiba mai ax jonish cato.
Bésotéquécaxécani quiha naa xabacd ca nohiria bo ri. Jatsi toa barf tsi jato qui quésoxéhi
quiha naa yoxa chama, €a ja chahahuayamacana iqui na. Naa yoxa chama tsayacana.
Néama ja caniqué chama Salomén yamaba tiisi nicaxéna. Jama, néa ca Salomén oqué ca
jisqui mato ra. Jisi tsi nicayamaqui mato pé. 32 Jasca, bésotéquécaxécani quiha Ninive
yacatda ca nohiria bo ri, copiti bari no. Naa xabaca ca nohiria qui quésocaxécani quiha
jato ri. Jabi jato qui Dios Chani Jonas yoaqué tsi quiha jahué chani qui ja chitimicaniqué.

Jama, néd ca tsi Jonds oqué ca jisqui mato ra. Toa jahué chani chahahuayamaqui mato
pé.

Noba quinia bérohuahi quiha noba shinana

Mateo 5.15; 6.22-23

33 ‘Jabi lamparina tsamaxo tsi ;caca nama janahi ni ibo pa? Jahué itf tsi janahi quiha

ra. Jatsi naquété qui jicoxo tsi huéa jisxéhi quiha nohiria. 34Jascaria tsi mébihacaxéhi
quiha nohiria, shina jia ca jayapiqui na. Mato quinia bérohuaxéhi quiha mato shinana, ja
jénimacaqué no. Jatsi jabi jia ca jayaxéhi quiha mato ra. Jama shina yoi pi jayahi tsi tsémé
tsi coxéqui mato ré. 35 Jatsi quiniacaxécahué, mato shina 6 ca huéa nocahuahacayamano,
ja yoinayamacano iquish na. 3¢ Mato shina pi jénimano tsi, tsémé pi ma bohoyamano tsi,
huahuaxéhi quiha mato jabi jia cato ra, naa lamparina huahuahai jascaria —tihi tsi quiha
Jesu niqué nohiria bo qui chanihi na.

Fariseobo, yoba cahéxéni cabo, tihi cabo pasomaha Jesu chaninina
Mateo 23.1-36; Marcos 12.38-40; Lucas 20.45-47

37 Jabi jahué chani Jesu jatihuaqué tsi quiha fariseobd ja qui joi amaniqué jahué xobd
tsija oriquino. Jatsi jahué xobo qui Jesu caniqué. Cahax ja tsahoniqué ja béta oriquixéna.
38Jabi Jesu méchocoyamani quiha pinox pari. Ja quéshpi tsi fariseobo raténiqué, jodioba
jabi pasomaha ja iqui iqui na. 39 Japi ja qui Jesu chaniniqué:

—Yobé-naxéni xo mato fariseobo ra. Mato méqué chocoharia xo mato. Jodioba jabi
bo nicariaqui mato. Jama, mato shina tsi xo toa jahué bo 6 quéémisxéniria ra. Yoixéni ca
x0. 40]atsi, cahétimaxéni xo mato ra. ;jMato shina Dios, naa noba yora néhohuanish caté
ayamayamani? ! Jariapari mato shina Ibo Dios qui acahué. Jaquiréqué jiaxéhi quiha
mato jabi téqué.

42‘Noiti xo mato fariseobo ra. Ma tésaha ca yochi bo, naa mente, ruda, tihi cabo quima
xaté pistia ca, naa decima ca Dios qui aqui mato, mato yoba bo nicaxéna. Jénima quiha.
Jama, mabé xaté yoi bo mébicasyama xo mato pé. Dios noiyamayoiqui mato iquia. Jabi
Dios yoba ma nicaxéti xo ra, yoba huétsa bo shina-bénoxoma.

43 ‘Noiti xo mato fariseobo ra. Catiti xobo qui jicoxo tsi oqué ca tsahoti bo bicasqui
mato pé. Jasca, yacata ca bahi tsi bohoqui tsi nohiria bd mato joihuahai ca 6 pasoqui
mato pé.

44 ‘Noiti xo mato ra. Mato tsaya-tsayacani quiha nohiria, shina jiaxéni ca ma nori ca
quéscahuaqui na. Jama, mato shina tsi xo yoixéniria. Jato qui joné tsi xo toa mato jabi
yoi bo ra —néa tsi quiha fariseobo qui Jesu nécaniqué.

45 Jatsi Moisés yoba cahéxéni cabo huéstita québiniqué:

—Jishopé. Noqui ri ocahuaqui mia pé, Maestrd, toca tsi mi chaniqué no. Noqui anoma
quiha —i Jesu qui joni niqué.

46Jatsi Jesu québiniqué:

—Noiti tsi xo mato ri, yoba cahéxéni caba. Nicahacatimaxéni ca yoba bo nohiria bo
qui aqui mato pé. Jama, jato qui ma acai ca yoba bo nicayamahai ca mato xo naa ra.

47 ‘Noiti xo mato ra. Mato naboréquéba Dios Chani yoanish cabo tépasniqué pé. Jatsi
jato bax maihuati xobo aqui mato pa, nohiria bo jato shinamaxéna. 48 Jama, mato qui
jia tsi xo toa mato naboréquébd anina iquia. Dios Chani yoanish cabo ja acani quiha.
Jaquiréqué jato bax maihuati xobo aqui mato pé, nohiria bo quima mato jabi yoiria ca
jonémaxéna.

49‘Jabi mato yoati tsi Dids yoani ca tsi xo naara: “Jato qui noho Chani yoati ibo bo, noho
Chani chitahéhuati ibo bo, tihi cabo jato qui raaxéquia. Huésti huésti ca tépascaxécani
quiha pé. Téxé bo ténémacaxécani quiha” i Dios ni quiha jahué tiis{ no. 50 Jabi toca
ja iqué ra. Réqué rohari tsi tépas-hacani quiha huéstima ca Dios Chani yoati ibo bo
ré. Jabi naa tépas-hacanish cabo téqué quéshpi tsi mato copixéhi quiha Dios ra. 5! Jabi
Abel pari acacani quiha. Jaquiréqué huéstima ca Dios Chani yoati ibo huétsa bo acacani
quiha. Jarohari tsi Zacarfas ja acaniqué. Altar, naa arati xobo naxéréqué xo tsi Zacarias

ja tépascani quiha. Mato parayamaquia. Ja tépas-hacacani quéshpi tsi copihacaxéti xo
naa jaboqui ca bésocanaibo.

52 ‘Noiti xo mato yoba cahéxéni caba. Mahitsa ca ma tiisimahai ca iqui tsi Dios Chani
cahéyamahi quiha nohiria bo ra. Jasca, jabija ca chani cahécasyama xo mato ri. Jasca, é
qui bécascanaibo quétiaqui mato pé, Dios Chani ja chahahuayamacano iquish na —néa
tsi fariseobo, yoba cahéxéni cabo, tihi cabo qui Jesu nécaniqué.

53 Chanixo tsi quiha jato xobo Jest jisbayaniqué. Jatsi ja qui caxatsi yoba tiisi-
macanaibo, fariseobo, tihi cabo niqué. Caxaqui tsi huéstima ca jahué bo yoati tsi ja nica-

nicacaniqué tanamacasqui na. Mabhitsa ja nica-nicacani quiha. 54Jatsi ja tsayamisria-
caniqué ja qui quésoxéna.

12

Fariseobo pasomaha Jesu yobanina
1Jabi huéstima ca nohiria bo Jesu qui quétsoniqué. Tihiria ca inish ca racana. Yama
xéa ini quiha tapiti. Jasca, jato huétsa jamahi ja icani quiha xéa yama iqui na. Jatsi jahué
rabéti bo qui chanitsi Jesu niqué.
—Fariseobad tiisimahai ca qui quiniacaxécahué. Paramisxéni ca xo. 2 Bérohuahacaxéti
X0 jato jabi yoi ra. Jonéma quiha.

Nohiria qui no raquéyamano
Mateo 10.28-31

3 Jabi raquéxo tsi Dios Chani ma yoa-yoapaoniqué. Jama, jaboqui tsi mato nica-
caxécani quiha nohiria. Jasca, Dios Chani yoahi tsi ma baxéxpaoniqué. Jama, jaboqui
béro-béroria tsi noho Chani ma yoaxéti xo, raquéxoma. *Jabi mato acascanaibo qui
raquéyamacana, noho rabéti bad. Mato yora roha tsi ati métsa ca xo. Mato aapiqui tsi
jaroha tsi xo toa mato ja acanaina. >Jama, Dios qui ma raquéxéti xo iquia ra. Ténétiya
qui nohiria niati chama jaya xo, jato ati. Parayamaquia. Dios qui raquécana iquia.

6 ‘;Mahitsa, naa dos ca parata quéshpi tsi cinco ca chorobo iniayamayamacahi ni?
Copiyamaria ca xo. Jabi copiyama ca chorobo shina-bénoyamahi quiha Dios ra. 7Jascaria,
mato boo téqué tocahacani quiha ra. Jatsi raquéyamacana, huéstima ca chorobo oqué
ma nori quéshpi na —néa tsi Jesu nécaniqué.

Nohiria bésojo ax tsi Cristo ti chanihaina
Mateo 10.32-33; 12.32; 10.19-20

8 ‘Nohiria bésojé pi “Cristé-na xo éa” i nohiria no tsi Dios dngel bo bésojé tsi “Nohé-
na xo toa” ixéquia éa ri, naa Nohiria Baqué € nori cato. °Jama, nohiria bésojé pi éa
pasomaha nohiria chanino tsi Dios angel bo bésojé tsi “Nohd-na ma xo toa” ixéquia éa
ri, naa Nohiria Baqué € nori cato.

10 Jabi éa pasomaha pi nohiria chanino tsi iriama tsi xo toa. Jahué jocha masaxéhi
quiha Dios. Jama Espiritu Santo pasomaha pi nohiria chanino tsi masahacayamaxéhi
quiha jahué jocha ra.

11 Jabi catiti xobd ca chama bo, nohiria chama bo, tihi cabo qui mato ja bocamitsa
mato qui quésoxéna. Tocapijahuacano tsi shina-huéjénayamatsicana ma québixéhai ca
yoati na. 12 Toatiya tsi mato tiisimaxéhi quiha Espiritu Santo ra. Ma yoaxéti ca mato

jismaxéhi quiha. Chaniyamaxéqui mato, Espiritu Santo inori —néa tsi jahué rabéti bo
qui Jesu nécaniqué.

Jahuémishni bo 6 quéémisxéni cato

13 Jatsi nohiria xéréqué 4 ca joni chaniniqué:

—Noho réquémé qui mi chanino, maestré. Huashicoxéni quiha. Noho jahépa yamaba
jahuémishni bo € béta xaténayamahi quiha pé —i Jesu qui ja niqué.

14]atsi Jest québiniqué:
~ —lyamaquia ra, joni. Nohiria jahuémishni bo tsi yobati & raahacayamaniqué ra —
iquiina.

15 Jatsi,

—Quiniacaxécahué. Anoma tsi xo jahuémishni bo é quéémis-haina ra. Huéstima ca pi
ma jayano ri tsi jjénahuariaxo raca toa jahué ba mato raniyoihuana? —i Jesu niqué.

16 Jatsi naa chani Jest nohiria bo qui yoaniqué ja cahécano iquish na:

—Huai jiaxéni ca rico ca joni jayani quiha. Anomaria ja tésani ca béro ini quiha.
17 Ja iqui tsi “;Jénahuaxéhi ni éa sa? Bimi janati ca xobo narisquia ré” i jamé ja
niqué. 18 Jarohari tsi, “Noho bimi janati xobo pistia bo poxaxéquia ra. Jaquiréqué xobo
chahitaxéni cabo axéquia noho bimi, noho jahué bo, tihi cabo quéshpi na. 1° Acax, ‘Mi
yonoco jénéna. Huéstima ca aflo no tsi naamaxéhi quiha mi nanéha ca jahué bo ra.
Shoma xo mia. Oriquihué. Jéné ahué. Ranitsihué’ i émé xéquia ra” —néa tsi rico ca joni
nécani quiha. 20Jatsi ja qui Dios chaniniqué: “Naa baquicha tsi résoxéqui mia, yoyoxéni
caté. Mi résoqué tsi ;jtsohué ni toa mi janaha ca jahué bo bichiina ra?” iquiina. 2! Jabi
toca xo parata, jahuémishni bo, tihi cabo é quéémisxéni cabo. Méquéyariayoi ca xo, Dios
shinayamahi na.

Dios no chahahuati xo
Mateo 6.25-34

22Jatsi jahué rabéti bo qui chanitéquétsi Jesu niqué:

—Oriquiti, sahuéti, tihi cabo ti tsi shinayamacana ra. 23 Mato oriquiti oqué tsi xo
ma bésohaina. Jasca, mato sahuéti oqué tsi xo mato yora. 24Isa bo tsayacahué. Béro
banayamacani quiha. Bimi tésayamacani quiha. Jasca, yama tsi xo toa jato xobo qui
nanéhaca ca bimi ra. Jama, jari jénima ca xo. Jato pimahi quiha Dios ra. Jabi ;isa bo
oquéyama-yamahi ni mato ra? 25 Jasca, jjénahuariaxo raca ma bésohai ca afio bo ma
huinomana, ma shina-huéjénahai caté no? 26 Inoma xo mato ra. Japi oriquiti, sahuéti,
tihi cabo yoati tsi shina-shinayamatsacana.

27 Jasca, huasi joa jiaxéni cabo qui tsayacahué. Yonocoyamacani quiha oriquiti
quéshpi na. Jiaria tsi xo ja jiscanaina. Salomdn yamaba raiti oqué-oquéria ca xo iquia
ra. 28]Jabi jiaria tsi naa naamayamahai ca joa, naa méri tsi nahai ca joa sahuémahi quiha
Dios ra. Tocapiqui tsi ;mato ri sahuémacas-yamayamaxéhi ni Dios ra? Iriama tsi xo toa
ma chitimihaina iquia. 2°Jaha tsi oriquiti, jéné, tihi cabo 6 quéémisyamacana. Jasca,
néca ca jahué bo yoati tsi shina-huéjénayamacana. 3° Jabi ja picanai ca shina-shinacani
quiha Dios cahéyamacanaibo. Jama, mato 6 bésohi quiha mato Jahépa, ma narisyamano
iquish na. 31 Jatsi, mato Chama-chamaria pari shinacana. Tocapimano tsi mato qui
acacaxéhi quiha, oriquiti, jéné, tihi cabo ma narisyamano iquish na. 32 Raquéyamacana,
noho xocobd. Jahué mana ca jahué bo mato qui acatsi quiha Dios ra.

Mana ca jahué bo
Mateo 6.19-21
33 *‘Mato jahué bo iniacana, noitiria cabo qui parata axéna. Tocapimano tsi oquéxéhi
quiha mato mana ca jahué bo ra. Oqué-oquéria ca jahué bo quéyotimaxéni tsi xo jotoro
ri. 34Jabi mafi ca jahuémishni bo pi noiqui tsi toa jahué bo shinarohaxéqui mato pé. Jama,
Dios noiqui tsi Dios jahué bo shinaxéqui mato ra.

Rohahuahacati xo Dids-na bo

35-36 ‘Ma rohahuahacaxéti xo iquia. Jato chama manacanai ca yonati bo jascariacana.
Raiti sahué ca xo. Jasca, chama bax ririhi quiha jato lamparina bo. Jatsi ahui yahai ca
joni fiesta ax jato chama bacano tsi ja bax caiti japécatapicani quiha. 37 Jatsi ranicani
quiha yonati bo, ja manacanai ca nori ca jato chama jisqué no. Ja manacanai nori iqui tsi
ranixéhi quiha chama ri. Ja quéshpi tsi jahué yonati bo tsahomaxéhi quiha pimaxéna.
Jahué sahuéti rarinamaxo tsi jato taaxéhi quiha chama ra. 38Jabi baquicha, baquishmari,
tihi pi no tsi chama jono tsi ranicaxécani quiha yonati bo, ja rohahuahacacani quéshpi
na. Jabi manahai ca yonati bo jisxéhi quiha chama, joxo na. 39Jasca, shinaparicana.
Yomaxéni ca johai ca xaba pi cahérohahi tsi jahué xobo 6 ibo bésoqué aqué ra. Jahué xobo
qui jicoti métsama yomaxéni ca iqué aqué ra. 4°Jascaria tsi ma rohahuahacaxéti xo mato



San Lucas 12:41 122 San Lucas 12:59

ri. Jabi bacaxéquia, naa Nohiria Baqué € nori cato. Bacaxéquia jaha ma pasoyamahai ca
xabacd no —néa tsi Jesu nécaniqué.

Chiquishxéni ca yonati
Mateo 24.45-51

41Jatsi Pedrd nicaniqué:

—;Tsohué qui naa chani mi yoaha? ;Jatiroha cabo qui mi yoaha sa? ;Noqui roha
quéshpi ma ni? —iquiina.

42Jatsi Jesu québiniqué:

—;Tsohué ni toa empleado jiaxéni cato, naa chahahuahacati cato? ;Jénica nohiria
bixéhi ni chama, jahué yonati bo obésoti empleado iti, jato orihuati? ;Jahué yonati jia
ca biyamayamaxéhi ni? 43 Jahué chama ja qui aca ca yonoco aapihi tsi ranixéhi quiha
empleado, jahué chama joqué no. Ja acai ca jisxéhi quiha jahué chama ra. 44]Jisi tsi
jahué empleado qui jatiroha ca axéhi quiha, jahué jahué bo téqué obésoti. 45 Jama,
“Bamaxéhi quiha noho chama” i pi toa yonati no tsi, jahué chama yonati bo pi ja rashano
tsi ;jénahuariaxéhi ni jahué chama ra, nicaxo na? Jasca, oriquihaina, jéné acaina,
pahéhaina, tihi cabo pi empleadd ano tsi ;jénahuaxéhi ni chama ra, nicaxo na? 4¢Ja
quiniaxéti xo ra. Jabi jaha ja pasoyamahai ca bari tsi bacaxéhi quiha toa chamara. Bacaxo
tsi jjahué yonati yoi ca tépasyamayamaxéhi ni? Nicamisxéni caba copi ja qui axéhi quiha
ra.

47 Jasca, huéstima tsi rashahacaxéhi quiha jahué chama shina cahéhai ca yonati, ja
yoaha ca ayamapiqui na. 48 Jama, iriama tsi rashahacaxéhi quiha jahué chama shina
cahéyamahax cato, janyama ja aqué no. Jabi huéstima ca tiisi pi joni qui acacarohano tsi
huéstima ca é pasohacaxéhi quiha. “Ariaxéhi quiha” ii quiha nohiria bo ja yoati na. Joni
qui pi huéstima ca ati yonoco acacarohano tsi oqué ca yonoco ja ati ca 6 pasocaxécani
quiha nohiria bo —i Jesu niqué.

Jesu iqui tsi oquéxnamahacaxéhi quiha nohiria
Mateo 10.34-36
49 Jabi mai qui é joniqué maf ca nohiria oquéxnamaxéna. Ea iqui tsi iquinacaxécani

quiha nohiria ra, caxahi na. Jaboqui pi ja oquéxnacano tsi € raniqué aqué. Ja oquéxna-
tapicano ra. 50 Jasca, anomariaxéhi quiha é téné-ténéhaina ré. Ja iqui tsi shina-
huéjénaquia. Meéri tsi ja jatino ra. 5! Jasca, nohiria bépasimahi € joyamaniqué. Toca
tsi quéscahuayamacana. Jama, nohiria iquinamati, nohiria oquéxnamati, tihi ca aqui €
joniqué. 52Eaiqui tsi oquéxnaxéhi quiha xobd ca cinco cabo. Dos ca pasomahaxéhi quiha
tres cabo; tres ca pasomahaxéhi quiha dos cabo. 3 Ea iqui tsi jahué baqué pasomahaxéhi
jahué jahépa ré. Jasca, jahué jahépa pasomahaxéhi quiha jahué baqué ri. Ea iqui tsi
jahué jahi pasomahaxéhi quiha jahéhua. Jasca, jahué jahéhua pasomahaxéhi quiha jahué
jahini. (Jasca, éa iqui tsi jahué raisi pasomahaxéhi quiha jahué raisi ri) —néa tsi quiha
Jesu nécaniqué.

Copiti Ibo-Iboria bésojé niixehi quiha nohiria
Mateo 16.1-4; 5.25-26; Marcos 8.11-13

54Jatsi néca tsi nohiria bo qui Jesu chaniniqué:

—“Joqui o0i” iqui mato, yota tsémo chéqué johai ca ma jisqué no. Jatsi oi tsi xo. 55 Jasca,
xototsi yota no tsi “Matsinaxéhi quiha ré” iqui mato. Jabija tsi xo toa ma iquiina. 56 Jabi
nai tsaya-tsayaqui tsi oi johai, yota johai, tihi cabo cahéxéni xo mato, paramisxéni caba.
Jama, jaboqui no bésohai ca xaba cahétimaxéni xo mato ra.

57*;Jia ca jahué ati métsama ni mato sa? 8 Jabi mato pasomaha ca joni pi mato qui
caxano tsi bamahaxma tsi ja béta rabénacana, gobierno chama bo qui mato ja bonox
pari. Jabi policfa qui chaméd mato méamitsa ra. Jaquiréqué carcel qui ma nanéhacamitsa.
59 Jatsi tséquéyamaxéqui mato ré. Jariapari tsi mato multa copi ma jatihuaxéti xo.

(Jascaria tsi bamayamacana rohahuahacaxéna. Joxéhi quiha Dios copiti bari ra) —néa
tsi Jesu nécanique.

1Toatiyd tsi huésti huésti ca nohiria bo Jesu qui bécaniqué Pilaté ani ca yoaxéna. Jabi
Galiled ca joni bo Pilaté tépasni quiha. Tépasxo tsi quiha yohina jimi ya jato jimi ja
jaxcaménamani quiha pé, Jerusalén ca arati xobo xo na. Toa yohina jimi Dios qui acacati
ini quiha nohiria ba jocha quéshpi na. 2 Nicahax Jest québiniqué:

—;Jahué shinacanai? ;Galilea ca nohiria oqué ni naa tépas-hacanish ca joni ba jocha
ra? 3 lyamahi quiha. Jatsi quiniacaxécahué. Mato jocha quima pi Dios quiri bésoyamahi
tsirésoxéqui matori. 4;Japa Siloé canaméhacanish cajoni bo? Toa ax tsi quiha dieciocho
ca joni bo acacaniqué jato ri, jato cacha xobo tétéca poxoniqué no. ;Ja acacani iqui tsi
Jerusalén cabo oqué jato jocha ini? ;Jahué shinacanai? >Dios copi ja nomari iquia. Jama,
mato quinia pi raninamayamahi tsi résoxéqui mato téqué ri —i jato qui Jesu niqué.

Bimiyamahai ca jihui ti chani

6 Jatsi naa chani nohiria bo qui Jesu yoaniqué:

—Bimi jihui jayaniqué joni ra, jahué huaf cato. Jahué bimi bichi ja cani quiha. Yama
ara. 7Japi jahué yonati qui ibo chaniniqué: “Tsayahué. Tres afio no tsi naa jihui qui
€ joqué bimi bixéna. Yama xo pé. Rérahué. Anoma quiha. Noho mai xéa biqui ra”
iquiina. 8 Jama, jahué yonat{ québiniqué: “Jari huésti ca afio no tsi ja niino. Ja téamé
tsi mai huéyoxéquia. Jahué mai jiahuaxéquia. ® Oquéri ca xénipa tsi ja bimimitsa ra. Ja
bimiyamapino tsi réraxéquia ra” i yonati ni quiha ibo qui —néa tsi Jesu nécaniqué.

Joiti bari tsi yoxa Jesu jénimahuanina

10Jabi jodioba catiti xobo xo tsi tiisimahi Jesu iniqué. 1Jaha tsi quiha noitiria ca yoxa
iniqué. Dieciocho afo no tsi tapitimaxéni ja ini quiha. Jabi yoshi iqui tsi této ja ini quiha,
mésté niitimaxéni iquiina. 12Jisi tsi Jesu quénaniqué:

—Mi jénimahuahacaqué, cai —iquiina.

13 Jatsi yoxa ja motsaniqué jahué méquén'é no. Ja joitapiniqué ra. Joixo tsi quiha Dios
jaocahuaniqué “Gracias” iquiina. 14Jama, catiti xobo chama caxaniqué, joiti bari tsi Jesu
jénimahuani nori quéshpi na. Jatsi,

—Seis tsi xo toa yonocoti bari ra. Toa barf tsi bécahué jénimahuahacaxéna. Anoma tsi
x0 toa joiti barf tsi jénimahuahacahaina ra —i nohiria qui chama niqué.

15 Jatsi Jesu québiniqué:

—Jisa, mato paracanaiba. ;Japa mato huéyé bo, mato burro bo? ;Joiti barf tsi jato
mérisyamayamacanai, jéné qui jato mépixéna? 16 ;Japa naa yoxa ra? Abraham yamabo
chahitaxocobo xo ra. Huéyé, burro, tihi cabo oqué quiha. Jabi dieciocho afio no tsi
Satanas iqui tsi mésté niitimaxéni ja iqué ra, této iquiina. ;Mato qui yoi ni naa tétohai
ca yoxa jénimahuahaina pa? —i nohiria bo qui Jesu niqué.

17 Néca tsi Jesu chaniqué tsi quiha ja qui caxahai ca chama bo bérabiniqué. Jama, rani-
raniniqué nohiria téxé. Jato qui jia ini quiha Jesu ani ca téqué.

Mostaza béro, levadura, tihi cabo jascaria tsi xo Dids otohaina
Mateo 13.31-32; Marcos 4.30-32

18 Jatsi Jesu nicaniqué:

—;Jahué jasca ni Dids otohaina? ;Jahué qui Dids otohai ca jaharisihuaxéhi ni noa?
19 Béro mishni, naa jon{ banahai ca mostaza béro jascaria xo iquia. Shinahaqui quiha
mostaza béro. Shinahacax jihui manéhi quiha. Jaquiréqué toa xo tsijato naha aqui quiha
isa bo —i Jesu niqué.

20Jatsi Jesu jato nicatéquéniqué:

—;Jahué qui Dids otohai ca jaharisihuaxéhi ni noa? 21 Levadura jascaria xo iquia.
Jariapari tsi harina somo ca ya téohai quiha yoxa. Toca tsi harina xara pacanahi quiha
jahué shapo —i Jesu niqué.

Natséo ca caiti
Mateo 7.13-14, 21-23

22 Jatsi yaca bo xo tsi Jesu tiisima-bonaniqué. Huésti ca yaca jisbaya tsi yaca huétsa qui
ja caniqué Jerusalén quinia ca bahi no. 23 Jatsi,

—;Xabahamahacaxéhi ni ichariama cabo roha, Taitd? —i nohiria niqué. Jatsi Jesu
québiniqué:

24 —Naipa ca caiti tsi xo natséo. Jatsi ariacana ja qui jicoxéna. Ja qui jicoti métsama
icaxécani quiha huéstima ca jicocas-canaibo ra. 25 Jabi xobo ibobd caiti japano tsi
jicotimaxéni-xéhi quiha mato ra. Jatsi, “Noqui jicomahué, Tbobd” ixéqui mato, cacha
niithax na. Jatsi, “Mato cahéyamaquia” i mato qui xéhi quiha Ibo ra. 26 Jatsi jahari
québixéhi quiha mato. “Mi béta no oriquipaoniqué ra. Jasca noba yacata xo tsi noqui
mi tiisimapaoniqué ra” ixéqui mato, mahitsa. 27 Jatsi, “Mato cahéyamquia. Bocata,
mato jochahuaxéni cabd” i mato qui xéhi quiha. 28 Jatsi, araconaxéqui mato ra. “E ra
ma. Jishopé” ixéqui mato, cacha ax na. Tod ca Dids otohai caté ca Abraham, Isaac,
Jacob, Dios Chani yoanish cabo, tihi cabo jisxéqui mato. Jato bétayamaxéqui mato ra.
29 Toatiya tsi maf ca iti bo téqué quima ax bécaxécani quiha nohiria bo. Dids otohai caté
tsi oriquicaxécani quiha carayanabo ri. 30 Tsayacahué. Toa bar{ tsi mato qui quérasria ca
carayanabo pari bixéhi quiha Dios ra. Jama, noitixéhi quiha mato jariapari ca Dios Chani
binish cabo. Jachoxéqui mato iquia —néa tsi jato qui Jesu nécaniqué.

Jerusalén ca nohiria Jesu noinina
Mateo 23.37-39
31]atsi ja qui huésti huésti ca fariseobo bécaniqué.

—Neéa chitéyamatsihué. Jabahué ra. Mia acatsi quiha Herodes ra —i Jesu qui jaca niqué.

32Jatsi Jesu québiniqué:

—Jahari toa quiaxéni ca qui bocata. “Jaboqui, huéaqué, jari yoshi bo tsécaxéquia ra.
Toa dos ca bari no tsi nohiria bo jénimahuaxéquia. Jama, oquéri ca bari jatixéhi quiha
noho yonoco ra” icana ja qui. 33 Jari noho quinia tsi é caxéti xo ra. Jaboqui, huéaqué,
oquéri ca bari, tihi tsi xo € cahaina. Jasca, Jerusalén tsi € naméhacaxéti xo, naa Dios
Chani yoanish ca huétsa bo acacani jascaria.

34 Jisa Jerusalén ca nohiria bd. Dios Chani yoati ibo jari aqui mato ré. Mato qui Dids
raahai ca Chani bécanaibo aqui mato maxax4 no. Jabi mato noiqui tsi mato otocasquia,
naa jahué péhi nama jahué xocobo patiar{ otohai jascaria. Jama, éa niacasqui mato ré.
35 Dids mato niabayaqué iquia. Tsayahué. Jabi €a jistéquénox pari tsi “Shoma tsi xo toa
Iboba jané tsi johai cato” ixéqui mato ra —néa tsi Jesu nécaniqué.

14

Iquihai ca joni Jesu jénimahuanina

1 Huésti ca joiti barf tsi quiha fariseobo chama xobo qui Jesu caniqué ja béta oriquihi
na. Jasca, tobi ini quiha Jesu qui tsayamisxéniria ca jodioba jabinaxéni cabo ri. 2 Jabi
Jesu bésojé tsi noitiria ca joni tsaho ini quiha, naa bai ca yora, poyamé, huico, tihi cabo
jayanish cato. 3 Jaha tsi jodioba yoba cahéxéni cabo, fariseobo, tihi cabo Jest nicaniqué:

—;Mato qui jénima ni joiti barf tsi jénimahuahaina? —iquiina.

4Ja québiyamacaniqué. Jatsi Jesu joni biniqué. Bixo tsi joni ja jénimahuaniqué. Jatsi
jahari jahué xobo qui jénima ja raaniqué. 5 Raahax jato qui Jesu chanitéquéniqué:

—;Mato baqué, mato vaca, tihi cabo pi jéné maiquini qui paquérohano tsi bamaxoma
tsi ma tsécayamaqué ana? —iquiina.

¢ Jatsi québitimaxéni quiha ja icaniqué ra, naa jodioba yoba cahéxéni cabo.

Fiesta qui joi binish cabo
7 Jabi toa ca oqué ca tsahoti bo fariseoba bicasni quiha. Ja acanai ca jisi tsi naa chani
jato qui Jesu yoaniqué:
8 —Ahui yahai cato fiesta qui pi mato qui nohiria joi amano tsi tod ca oqué ca tsahoti bo
biyamacana. Quiniacaxécahué. Mato oqué ca nohiria jomitsa ra. ?Jatsi mato qui joxéhi
quiha fiesta ibo tia. Johax, “Mi tsahoti joni huétsa qui acasquia ré” i mato qui xéhi quiha.

Tocapijano tsi bérabixéqui mato tia. Jatsi ibo néama ca tsahoti yoi ca bixéqui mato ra.
10 Jama, mato qui joi amahacano tsi néama ca tsahoti pari bicana. Jatsi johax, “Ea tahé
tsi mi tsahono, noho rabéti” i mato qui fiesta ibo mitsa. Toca tsi fiesta qui bécanish
cabo bésojo ax tsi oquéhuahacaxéqui mato. 11 Jatsi quiniacaxécahué. Noitihuahacaxéhi
quiha jamé oquéhuacatsai cato. Jama, oquéhuahacaxéhi quiha iriama cato, naa oqué
bicasyamahai cato —néa tsi Jesu nécaniqué oqué 6 quéécanaibo yoati na.

12Jatsi oriquiti ja qui joi amati ibo qui Jesu chaniniqué:

—Oriquiti taaqui tsi mi rabéti bo, mi xaté bo, mi jimi bo, mi rico ca rabéti bo, tihi cabo
qui oriquiti joi amayamahué. Jato qui oriquiti joi pi mi amano tsi jahari mi qui oriquiti
joi amacaxécani quiha jato ri. Toca tsi copihacaxéqui mia. 13 Jama, oriquiti taaqui tsi
noitiria cabo, yora choni jaya cabo, tapiyamacanaibo, béco cabo, tihi cabo qui oriquiti joi
mi amaxéti xo. 14 Tocapihi tsi shomahuahacaxéhi quiha mia ra, jahari mia copitimaxéni
ja icanai iqui na. Jatsi mia copixéhi quiha Dios ra, méstéxéni cabo bésotéquéxéqué no
—néa tsi ibo qui Jesu nécaniqué.

Fiesta-fiestaria ti chani
15 Jabi Jest yoaha ca tod ca oriquihai ca joni huésti caté nicaniqué. Nicahax,
_—Rani-ranixéhi quiha Dids otohai cato 6 ca oriquicanaibo téqué —i quiha Jesu qui ja
niqué.

16Jatsi Jesu ja qui naa chani yoaniqué:

—Oriquiti, chariquiti, tihi cabo jon{ ani quiha. Axo tsi quiha huéstima cabo qui oriquiti
joi ja amaniqué. 17 Jatsi jahué oriquiti bari tséquéqué tsi quiha jahué yonati ja raaniqué
nohiria bo qui joi amati. “ ‘Bécahué, rohahuahacaqué oriquiti ra’ icana jato qui” i jahué
yonati qui ibo ni quiha. 18 Jama, nohiria bo bécasyamacani quiha. “Huai copiyaqué éa ra.
E jisi caxéti xo0” i jariapari ca joni niqué jahué yonati qui. 19 Jatsi, “Cinco ca huéyé bo é
copiqué. Jato tanamahi caquia ra. Canoma xo €a ré” i huétsa ni quiha. 20]Jatsi, “Jaboqui é
ahui yaqué ra. Canoma xo éaré” i joni huétsa ni quiha. 21]Jatsi yonati bacaniqué jahué ibo
qui. Bacahax, “Bécasyamacani quiha pé” ija qui ja niqué. Jatsi ibo caxaniqué. “Yacatd ca
bahi téqué qui cata. Noitiria cabo, yora choni jaya cabo, béco cabo, tapitimaxéni cabo,
tihi cabo néri béhué” i jahué yonati qui ibo ni quiha. 22Jatsi bacahax, “Jato & béqué ra,
mi yoaha jascaria; jama, jari tobi xéa pa” i jahué chama qui ja ni quiha. 23 Jatsi ibo jahué
yonati qui chanitéquéniqué. “Bahi ca nohiria bo, néama ca nohiria bo, tihi ca nohiria
néri béhué, noho xobo réaméno iquish na. 2% Noho oriquiti piyamaxéhi quiha ra toa
jariapari ca noho joi binish cabo ra” iquiina —néa tsi joni qui Jesu nécaniqué toa chani
yoahi na.

Copixéni tsi xo Cristo banahuahaina

25 Jabi huéstima ca nohiria Jesu qui béhi iniqué. Jato quiri bésohax ja chaniniqué:

26 —Ea noixéti xo tsohuécara ca éa banahuacatsai cato. Jahué jahépa, jahué jahéhua,
jahué ahuini, jahué xocobo, jahué xaté bo, tihi cabo oqué tsi €a ja noixéti xo ra. Jasca,
jamé ja noiyamano. Toca pi éa noiyamahi tsi noho rabéti manétimaxéni-xéhi quiha.
27Jahué cruz yoi pi iayamahi tsi €a pi banahuayamahi tsi noho rabéti iti métsama xo toa
ra. 28 Jabi ;jénahuahi ni joni, xobo paxa ca acatsi na? Tsahoxo tsi jjahué xobo pari ati
copinaca shinayamayamahi ni? Toa shinaparihi quiha, parata narisyamaxéna. 2° Parata
pi narisqui tsi jahué xobo jatihuayamaxéhi quiha. Tocapijano tsi osacaxécani quiha
nohiria. 30 “Jahué xobo naa joni chitahéhuaniqué. Chitahéhuahax jatihuatimaxéni xo
ra” i caxécani quiha. 31Jascaria, jshinayamayamaxéhi ni chama, ja pasomaha ca pafs
huétsa iquinacasqué no? Jabi veinte mil ca soldado bo pi chama huétsa jayano tsi jahué
diez mil ca soldado bo yoi bébohacamitsa. Japi jato iquinati chama cahéparicatsi quiha
iquinanox pari. Shinaparihi quiha chama. 32 Jatsi bébotimaxéni pi jahué soldado bo no
tsi toa chama huétsa qui chani raaxéhi quiha, ja béta rabénaxéna. 33 Jascaria, shina-

shinaparicana. Mato jahué bo téqué pi jisbériayamahi tsi noho rabéti bo itimaxéni xo
mato ra —nea tsi Jesu necanique.

Chopard jahué téé¢ bénohaina
Mateo 5.13; Marcos 9.50
34 —Jabi chopara téé tsi xo jénima. Jama jahué téé pi bénohi tsi ;jénahuariahax ja
téénatéquéna? 3> Mahitsa tsi xo chopara tééyama cato. Anoma quiha. Ja niahacaxéti xo.
Japi pahoqui jayaqui tsi nicacana ra —i Jesu niqué nohiria bo qui.

15

Bénonish ca oveja
Mateo 18.10-14
1Jabi gobierno impuestos bicanaibo, jochacanaibo, tihi cabo Jesu qui bécaniqué jahué

chani nicacatsi na. 2 Ja bécaqué tsi quiha fariseobo, yoba tiisimacanaibo, tihi cabo
yosananiqué.

—Jochahuaxéni cabo joihuahi quiha naa Jesu pa. Tsayacapa. Jato béta xo tsi pihi quiha
ra —i jaca niqué.

3 Jatsi naa chani Jest jato yoaniqué:

4 —Shinaparicana. ;Cien ca oveja bo pi jayarohaqui tsi jato 6 ma bésoqué ayamana?
Huésti ca oveja pi bénono tsi j;noventa y nueve cabo jisbayayamayamacanai, toa huésti
ca méraxéna? Toa bénohai ca oveja ma méraqué aqué tia. 5 Bichi tsi rani-raniqui mato.
Icoxo tsi jahari xobo qui béqui mato raniqui na. ©Jatsi mato xobo qui cahéxo tsi mato
tapaf ca racacanaibo quénaqui mato, jato yoaxéna, “E béta ranicana. Noho bénohax ca
ovejajahari € biqué ra” iquiina. 7Jascaria tsi, noventa y nueve ca méstéxéni ca nohiria bo,
naa janyama boyamacanaibo quéshpi tsi ranihi quiha naipa cabo. Jama, oquéria tsi xo ja
ranicanaina, huésti ca bénohax ca jochahai ca jahari Dios qui joqué no —i Jesu niqué.

Bénohacanish ca parata
8 —Shinaparicana. Diez ca parata jayaqui tsi huésti ca parata yoxd bénomitsa. Bénoxo
tsi ;jahué lamparina tsamayamayamaxéhi ni, toa huésti ca parata méraxéna? o Méraxo
tsijahué xobo tahé ca racacanaibo, jahué rabéti bo, tihi cabo quénahi quiha jato yoaxéna,
“E béta ranicana. E bénoha ca parata é biqué ra” iquiina. 10 Jascaria tsi rani-ranixéhi

quiha Dios dngel bo ri, jocha quima Dios quiri huésti ca jochahai ca bésoqué no —néa tsi
Jesu nécanique.

Bénonish ca baqué

HJaquiréqué chani huétsa Jesd yoaniqué. Ja nécani quiha:

—Dos ca baqué joni jayaniqué. 12 Baqué noma jahué jahépa jisbayacasni quiha. Canox
pari tsi quiha “E bixéti ca jahué bo xaté jaboqui € qui ahué, noho jahépd” i ja qui ja ni
quiha. Jatsijahué jahuémishni bo, jahué parata, tihi cabo jahué jahépa oquéxnamaniqué,
jahué baqué noma qui ati. 13Jatsi ichariama bari huinocaqué tsi jahué jahué bo, jahué
parata, tihi cabo sota qui baqué noma nanéniqué. Nanéhax néama ca mai huétsa qui
ja caniqué. Toa tsi jahué parata ja raaniqué. Ja pahéni quiha. Ja yoyoni quiha. Méri
tsi jahué parata quéyohacani quiha. 14 Toca tsi jahué parata téqué ja raaniqué pé. Jatsi
biniatsi tod ca maf ca nohiria b4 huaniqué, oi yama ca quéshpi na. Paxnatsi joni niqué ré
jaa ri. 15 Paxnaxo tsi quiha yonoco mérahi ja caniqué. Jatsi chancho obéso ca ja manéni
quiha. Ja raahacani quiha jato pimati. 16 Paxnaqui tsi quiha chancho bd pihai ca xéqui
x€bo ja picasni quiha. Yama jahué poco ini quiha. Huashicoxéni jahué chama ini quiha.
17 Jatsi jahué jahépa xobo shinatsijahuaniqué. “Shomaria tsi xo toa noho jahépa yonati
bo ra. Paxnayamacani quiha. Huéstima tsi xo jato oriquiti ra. Jama, résopaimaria xo éa
ré, paxnahi na” néa tsi ja nécani quiha jamé no. 18 Jatsi “Noho jahépa qui jahari caquia
ra. Cahax ‘Mia, Dios, tihi cabo pasomaha € jochaqué ré’ ixéquia noho jahépa qui. 1 ‘Mi
baqué é quénahacayamati xo. Mi yonati jascaria éa mi ano ra’ ixéquia” néa tsi baqué
nécani quiha jamé no. 20 Jatsi joihax jahué jahépa xobo qui catsijaniqué.

‘Jabi néama ja no tsi quiha jahué jahépa jahué baqué jisniqué. Jisi tsi quiha jahué baqué
qui ja jabaniqué. Jahué baqué ja tatsoniqué noiqui na. 21 Jatsi jahué jahépa qui baqué
chaniniqué: “Dios, mia, tihi cabo pasomaha & jochaqué ra. Mi baqué € quénahacayamati

X0 ra. Mi yonati jascaria éa mi ano” i jahué jahépa qui baqué ni quiha. 22Jama, jahué
jahépa jahué yonati bo quénaniqué. “Saco, naa oqué ca saco néri bécana. Noho baqué
sahuémacana. Jasca, jahué méquén’é’ tsi méquéraati amacana. Jaquiréqué zapato bo
sahuémacana. 23 Sahuémaxo tsi vaca baqué chahitaxéni ca bécana tépas-hacati. No
oriquino ra. No pabéno ra. 24 Résonish ca jascaria noho baqué iniqué, jama jaboqui béso
ja nori ra. Béno tsi ja iniqué, jaboqui no béta ja nori. Jahari ja joqué ra” néa tsi jahué
jahépa nécaniqué. Jatsi oriquitsijacaniqué.

25 Jabi huaf tsi jahué baqué réquémé iniqué, jahué noma bacaqué no. Xobo qui
jopama tsi quiha musica, pabécanaina, tihi cabo ja nicaniqué ra. 26 Nicaxo jahué yonati
ja quénaniqué. “;Jénahuacahi ni xobd cabo pa?” i ja qui ja ni quiha. 27 Jatsi, “Jahari
joqué mi noma ra. Vaca baqué chahitaxéni ca mi ipd aqué ra piti, jénima mi noma nori
quéshpi na. Jia tsi jahari ja joqué ra” i ja qui yonati niqué. 28 Jatsi caxaniqué jahué
réquémé. Xobo qui jajicoyamani quiha. Jatsi cacha jahué jahépa caniqué ja qui, “Jicohué,
jicohué” iquiina. 29 ]Jatsi jahué jahépa qui baqué nécaniqué: “Huéstima ca afio no tsi
yonati jascaria mi bax € yonocoqué ra. Mi yoba téqué é nicaqué ra. Toatiyd tsi chibo
pistia roha é qui ayamaqui mia pé, noho rabéti bo ya é pabéno. 3°Jama, noho noma
bacatapiqué tsi vaca chahitaxéni ca aqui mia pé ja bax na. Métsaxéniria ca yoxa quéshpi
tsi mi parata quéyoria ca baqué tsi xo naa ra” néa tsi jahué jahépa qui baqué réquémé
nécaniqué. 3! Jatsi jahépa chaniniqué: “Jatiroha ca bari tsi € béta xo mia ra. Nohd-na
jatiroha ca xo mi-na ra. 32 Jaboqui no oriquino ra. Jaboqui no raniti xo, mi noma béso
nori quéshpi na. Résonish ca jascaria ja iniqué ra. Béno tsi ja iniqué ra, jaboqui no béta
ja nori. Jahari ja bacaqué ra” i ja qui jahué jahépa ni quiha —néa tsi Jesu nécaniqué naa
chani yoahi na.

16

Yomaxéni ca empleado

1Jabi naa chani Jest jahué rabéti bo qui yoaniqué:

—Jabi tobi ini quiha rico inish ca joni. Empleado jayani quiha jahué yonoco ati.
Jabi jahué empleaddé yomahai ca yoati tsi ja yoahacani quiha. 2 Nicaxo tsi quiha jahué
empleado ja quénaniqué. “;Jahué ni naa ré, € nicahana mia yoati na? Mi libro bo, mi
cuenta bo, tihi cabo mi jatihuano. Jaboqui rohari tsi noho empleado inoma xo mia ra” i
ja qui jahué chama ni quiha. 3 Jatsi shinatsi emplead$ huaniqué: “;Jénahuariaxéhi ni éa
ré? Ea tsi xo toa chamayama, huai xéxéti. Jasca, parata bénati bérabipiquia” i jamé ja ni
quiha. Shinahax, 4 “E axéti ca cahéquia ra. Noho yonoco jatiqué tsi huéstima ca rabéti
bo jayaxéquia tia. Jato xobo qui €a joihua-caxécani quiha ra” i jamé empleado ni quiha.
5 Japi jahué chama 6 ca cuenta jaya cabo ja quénaniqué. Quénahax, “;Jahué tihi ni toa
mi cuenta?” ija niqué jariapari ca jonish ca qui. ¢ Jatsi joni québiniqué: “Noho cuenta
tsi xo cien ca aceite lata bo ré” iquiina. Jatsi empleado nécaniqué: “Néa xo mi cuenta
siri. Bamayamatsihué. Cuenta paxa ca mi ano. Cincuenta lata bo huishana” i joni qui ja
niqué pé, jahué chama parahi na. 7Jaquiréqué huétsa ja nicaniqué: “;Jahué tihi ni mi
cuenta?” iquiina. “Cien ca medida trigo moto” i joni niqué. Jatsi, “Mi cuenta siri bihué.
Ochenta roha huishana” i joni qui ja niqué pé, jahué chama parahi na. 8 Jatsi chamd
toa empleado paraxéni caté ani ca nicaniqué. Nicahax, “Anomaria tsi xo toa empleadé
acanara. Nohiria, parata, tihi cabo méquixéni ca joni tsi xo naa. Cahéxéni quiha” i chama
niqué. Jabi Dios xocobo oqué tsi xo toa chahahuayamacanaibd jato jahué bo, jato parata,
jato yonoco, tihi cabo 6 ja bésocanaina ra.

9 ‘Jabi béroria tsi xo toa parata tsi anoma ca acaina ra. Jama, mato parata tsi noitiria
cabo mébicana. Tocapiqui tsi rabéti-rabétiria bo jayaxéqui mato ra. Jatsi ma résono tsi
mato joihuariaxéhi quiha Dios, i-ipachai ca qui ma cahéxéqué no.

10 ‘Jabi jia pi jahué ichariama ca jahué bo otoqui tsi jia tsi huéstima ca jahué bo
otoxéhi quiha nohiria. Chahahuahacati ca nohiria tsi xo naa. Jama, jia pi jahué

ichariama ca jahué bo otoyamaqui tsi ;jénahuariaxo oqué ca jahué bo ja otona?
Chahahuahacatimaxéni ca nohiria tsi xo naa. 1! Jabi parata, nohiria jahué bo, tihi cabo
pi 6 bésoti cahéyamaqui tsi jjénahuariaxo raca mana ca jahué bo 6 bésoti ma cahéna?
12 Jasca pi nohiria huétsa jahué bo 6 bésoti métsama ma ino tsi ;jénahuariaxo raca mana
ca jahué bo mato qui Dids ana, jaha ma bésono?

139abi dos ca chama bo bax yonocotimaxéni xo nohiria. Huésti ca chama qui caxaxéhi
quiha; chama huétsa noijahuanori. Huésti ca chama nicaxéhi quiha; chama huétsa
nicacasyama-jahuanori. Japi, ;jénahuariahax raca Dios bax ma yonocona, parata noihi
na? ;Mato yonayamayamaxéhi ni parata ra? Dos ca ibo jayatimaxéni xo mato ra —néa
tsi Jesu nécaniqué jahué rabéti bo qui, tihi ca chani bo yoahi na.

14Jabi Jesu chanihai ca toa paratd-naxéni ca fariseobd nicaniqué. Nicaxo tsi quiha Jesu
ja osacaniqué parata noiqui na. 15Jatsi Jesu jato qui chaniqué:

—Paraqui tsi nohiria bésojé tsi mamé méstéhuaqui mato pé. Jama, mato shina yoi bo
cahéhi quiha Dios ra. Ma parahai ca iqui tsi jia tsi nohiria b4 mato ocahuamitsa. Jama,
mabhitsa tsi xo toa mato yoati ja shinacanaina. Dios qui quérasria xo toa nohiria bo ma
parahaina iquia ra —i jato qui Jesu niqué—.

Dios yoba-yobaria
16 ‘Jabi Moisés quénénina, Dios Chani yoanish cabd quénénina, tihi cabo nohiria bo
yoahacaniqué Juan yamabo jonox pari no. Ja joqué tsi quiha chitahéniqué chani paxa
cato, naa Diés nohiria bo otohai ca yoati na. Jaha tsi jato chama tsi Dids otohai ca qui
jicocascani quiha jatiroha cabo.
17 ‘Jabi jatihuahacaniqué Moisés yoba. Jama, naama-naamapaoxéhi quiha Dios yoba-
yobaria. Jatihuahacayamaxéhi quiha.

Ahui niahaina
Mateo 19.1-12; Marcos 10.1-12
18 ‘Jabi jocha 0 tsi bésohi quiha ahui niahax ca joni, ahui huétsa ja biqué no. Jascaria,

jocha & tsi bésohi quiha niahacahax ca yoxa bichi cato ra.

Rico inish ca joni — noitiria ca Ldzaro

19 ‘Jabi tobi iniqué quiha rico-ricoria ca joni, naa sahuéti copixéni ca sahuéhai cato.
Xobo jiaxéni cajajayani quiha. Jasca, jatiroha ca bari tsijia tsija piniqué. Ja paxnayamani
quiha. 20 Jabi jahué pané caiti 6 tsi janahacani quiha joni, naa Lazaro icanai cato.
Bonohuaxéni ca naa joni ini quiha. Jasca, yonocotimaxéni ja ini quiha. 2! Jabi joni rico
cato mesa quima ax paquéhax ca quési mishni bo ja picasni quiha, paxnaqui na. Jasca,
ja qui ina bo bécanaca tsi jahué bono bo ja taxocani quiha. 22 Jarohari tsi noitiria ca
Lazaro résoniqué. Ja résoqué tsi quiha mana, naa Abraham iti icanai ca qui dngel ba
boniqué. Jaquiréqué résoniqué rico ca ri. Résohax ja maihuahacaniqué. 23 Jatsi ténétiya
tsi ja bépéquéniqué ténéhi na. Jaha xo tsi quiha néama ca Abraham, ja tapaf ca Lazaro,
tihi cabo ja jisni quiha. 24 Jisi tsi quiha Abraham ja quénaniqué: “Ea shinahué, noho
jahépa Abrahdm. Néri Ldzaro mi raano ra. Jéné qui jahué métsis ja raano, noho jana
matsihuaxéna. Naa chihf tsi ténéquia ré” i ja ni quiha. 25Jatsi Abrahdm québiniqué:
“Shinaparihué, noho baqué. Huéstima ca jahué jia bo mi jayapaoni quiha bésoqui
na. Toatiyd tsi noitiria Lazaro ini quiha. Jama jaboqui néa xo Lazaro. Shoma xo ra.
Jaboqui mia ri tsi xo toa ténéhaina. 26 Jasca, noqui naxéréqué tsi xo xéa chahitaxéni
ra. Shitanoma quiha. Tori canoma xo néa ca shitacascanaibo. Jasca, yama tsi xo toa
néri bécanaibo toa nahax na” i ja qui Abraham ni quiha. 27Jatsi rico inish ca chaniniqué:
“Jishopé. Jatsi noba jahépa xobo qui Lazaro raahué, noho jahépa Abraham. 28 Cinco ca
noma bo jaya xo €a ra. Naa ténétiya iti yoati tsi Lazaré jato yobano ra. Néri ja bécamitsa
jato ri ré jarésoqué no” i Abraham qui ja ni quiha. 29 Jatsi Abrahdm québiniqué: “Moisés
quénénina, Dios Chani yoanish caba quénénina, tihi ca libro bo jayacani quiha. Jato yoba
qui ja nicacano ra” iquiina. 3°Jatsi rico caté québitéquéniqué: “Iriama tsi xo jato yoba,
noho jahépa Abrahdm. Oqué tsi xo résonish cabo iti quima ax térohacahax ca nohiria jato

qui shishohi cahaina, jato yobaxéna. Jatsi jato jocha quima Dios quiri bésocaxécani quiha
ra nicahax na” i jani quiha. 31Jatsi ja qui Abraham chanitéquéniqué: “Moisés, Dios Chani
yoanish cabo, tihi caba yoba pi nicayamaqui tsi ;jénahuariaxo résonish caba iti quima ax
térohacahax ca ja nicacascana ra?” i Abraham ni quiha —néa tsi Jesu nécaniqué nohiria
bo qui chanihi na.

17

Jochamahaina
Mateo 18.6-7, 21-22; Marcos 9.42
1Jahué rabéti bo qui Jesu chaniniqué:

—Jochati tanamahacarohaxéhi quiha nohiria ra. Jama, noiti-noitixéhi quiha nohiria
jochamahai cato. 2 Anoma tsi xo naa chahahuabéna cabo jochamahaina ra. Ja acai ca
quéshpi tsi térotamé ca rénéti maxaxa jaya tsiia qui ja niahacarohapino tsi “Anomaria tsi
x0 toa copi” ino qué aqué. Jama, oqué ca copi bixéhi quiha toa nohiria huétsajochamahai
cato iquia. 3 Japi quiniacaxécahué. Mabé xaté pi jochano tsi raahacana. Jahué jocha
quima Dios quiri pi ja bésono tsi jahué jocha shina-bénocana. 4Jasca, huésti barf pi siete
tsi mato pasomaha ja jochano tsi, siete tsi “Jochaqué éa ré” i pi mato qui ja no tsi jari
jahué jocha ma shina-bénoxéti xo iquia —i Jesu niqué.

Chama jayaxo chitimihaina
Mateo 17.20

5Jatsi Ibo qui jahué Chani chitahéhuati ibo bo chaniniqué:

—No chitimihai ca mi anihuano —iquiina.

6Jatsi,

—Mostaza béro tsayacana. Mishni-mishniria ca béro tsi xo toa ra. Jama, chahitaxéni
ca planta manéhi quiha toa béro banahacahax na. Jabi mostaza planta jascaria pi ma
chitimihai ca anino tsi anomariaxéhi quiha ma acaina. Jatsi “Mimé tséquéhué. Ia qui
cata” i pi tod ca jihui qui ma no tsi mato bax caxéhi quiha ra —i jato qui Jesu niqué.

Yonati yonoco

7 Jatsi Jesu nécaniqué:

—Shinaparicana. Yonati mato 6 ca huésti catd jayamitsa, naa mato huai xéxéhai cato,
vaca 6 bésohai cato. Huai ax ja joqué tsi ;jénicanai ja qui? “Tsahohué. Piiparihué” ;i ja
qui canai pa? 8lyamaqui mato ra. Jama, “Noho oriquiti rohahuahué. Shomahuahacahué.
Jaboqui piquia. Ea mi taano. Ea taaxo tsi piqui mia” iqui mato ra. °Pihax ja qui “Gracias”
iyamaqui mato, yonati roha ja nori quéshpi na. 1°Jabi yonati bo xo mato ri. “Yonati
bo roha xo noa. No ati ca yonoco roha no aqué ra” i ma ti xo, Diés mato yoaha ca
téqué jatihuahax na. Jatsi mamé oquéhuayamacana —néa tsi jahué rabéti bo qui Jesu
nécaniqué.

Diez ca lepra bo, naa bonohuaxéni cabo

Hjerusalén qui cahi tsi Samaria, Galilea, tihi ca mai bo Jesu naconiqué. 12Jéni ca yaca
qui ja cahéqué tsi quiha ja qui diez ca lepra jaya cabo bécaniqué. Noitiria ca joni bo quiha.
Bonohuaxéni cabo ja icani quiha. Ja bécanaca tsi basi xo tsi Jesu ja quénacaniqué:

13 —Noqui shinahuég, taita Jesi —i quiha jaca niqué.

14]atsi Jest jato jisniqué. Jisi tsi quiha,

—Arati ibo bo qui bocata. Jato qui mato yora bo jismacana —i jato qui ja niqué.

Capama tsi quiha ja jénimahuahacaniqué. 1° Jatsi huésti ca joni jahari joniqué, ja
jénimahuahacani nori jisish na. Jopama tsi Dios oquéhuahi ja ini quiha “Jia xo Dios”
iquiina. 16 Johax Jesu tahé tsi ja méniniqué. Ménihax “Gracias” i Jesu qui ja niqué ranihi
na. Jabi Samaria ca carayana ca joni, naa “Gracias” inish ca ini quiha, naa jodiobo qui
quéras ca nohiria. 17 Jatsi Jesu chaniniqué:

—;Diez ca joni jénimahuahacayamayamaha? ;Jahuénia ni toa nueve ca téxé bo ré?
18 ;Jaroha ca “Gracias” iquii ca ni naa carayana pa? ;Béyamacahi ni téxé bo ré, “Gracias”
ixéna? —i Jesu niqué.

19Jatsi bacanish ca qui Jesu chaniniqué:
—Joihué. Cata. Mi chahahuahai caté mi jénimahuahacaqué ra —iquiina.

Diés otohaina
Mateo 24.23-28, 36-41
20 —;Jénino tsi nohiria bo otoxéhi ni Dios ra? —i Jesu qui fariseobo niqué.

Jatsi Jesu jato québiniqué:

—Nohiria bo ototi Dids chitahéhuano tsi mato béré tsi jisyamaxéqui mato. Jisnoma
quiha. 21Ja tsi xo toa yamaxéhi quiha toa “Néa xo ra. Toa xo ra” iti métsa cato, mato
xéréqué 4 tsi Dids otohai nori ca quéshpi na —i jato qui Jesu niqué.

Jesu bacahaina
Mateo 24.23-28, 36-41

22 Jatsi jahué rabéti bo qui Jesu chanitéquéniqué:

—Tséquéxéhi quiha ma ténéti xabaca ra. Toatiya tsi Nohiria Baqué bari, naa € bacahai
ca bari jiscasxéqui mato iquia. Jama, mato ri tsi xo toa bari jisyamaxéhaina. 23 Toatiya
tsi quiacaxécani quiha nohiria, “Tod xo Cristo, néa xo Cristo” iquiina. Tocajacano tsi
boyamacana. Jato qui nicayamatsacana. 24 Toa barf tsi joritsixéhi quiha Nohiria Baqué,
naa bajra-bajrahai ca canapa nai shitahai jascaria. Nohiria qui béroriaxéhi quiha ra.
25Jama, € bacanox pari tsi & ténéparixéti xo. Jariapari éa niacaxécani quiha naa nohiria,
€ qui caxaqui na. 26 Jasca, € bacano tsi & noho pasoyamacaxécani quiha nohiria ré. Noé
tiya jascariaxéhi quiha. 27 Dios shinayamaqui tsi oi 6 ja pasoyamacani quiha. Jéné aqui ja
icani quiha. Ahui yahi jaicani quiha. Ja tocacani quiha, jahué noti chahitaxéni ca qui Noé
jicoqué rohari. Jatsi jéné bainiqué. Jatsi ja quéyohacacaniqué jato téquéta. 28 Jasca ca ja
ini quiha Lot tiya ca nohiria bo ri. Jocha copi 6 ja pasoyamacani quiha jato ri. Toatiya
tsi oriquihi nohiria bo ini quiha, raquéhaxma. Jéné aqui ja icani quiha. Tobi copihaina,
iniahaina, banahaina, xobo acaina, tihi cabo aqui ja icani quiha. 2°Jama, yaca Sodoma
ax Lot tséquéqué tsi quiha nai ax chihi, méshohai ca azufre, tihi cabo xapaquéniqué oi
jascaria. Quéyohacani quiha toa nohiria téqué. 30Jasca, tocatsixéhi quiha Nohiria Baqué
jisiquihai ca barf no ra. Toa bari 6 pasoyamacaxécani quiha nohiria pé.

31 ‘Toa bari tséquéno tsi bamahaxma tsi xobo cacha cabo jabano. Xobo qui ja
jicoyamacano jato jahuémishni bo bixéna. Jasca, jato xobo qui huaf ca yonococanaibo
bacayamano. 32 Lot ahui shina-bénoyamacana. Ja copihacani quiha yaca qui ja bacacasni
iqui na. 33 Jabi résoxéhi quiha tsohuécara ca jahué shina xabahamacatsai cato. Jama,
bésoxéhi quiha tsohuécara ca jahué shina chihohuahai cato. 34 Parayamaquia. Toa
baquicha tsi huésti ca oxati tsi oxa ixéhi quiha dos ca joni bo. Mébihacaxéti xo huéstita
iquia. Jisbériahacaxéhi quiha huétsa ré. 35-3¢ Toa bar{ tsi yonoconabéquixéhi quiha dos
ca yoxa bo, jato moto acaina. Mébihacaxéhi quiha huésti cato. Jisbériahacaxéhi quiha
huétsa ré —néa tsi Jesu nécaniqué.

37 Jatsi,

—;Jahuénia tsi ocapixéhi ni naa ra, Iboba? —i jahué rabéti bo niqué.

Jatsi ja québiniqué:

—Jatiroha ca iti xo naa. Poico catihai jascaria catixéhi quiha Dios dngel bo, jocha-
canaibo copixéna —néa tsi Jesu nécaniqué.

18
Copiti ibo-iboria — béné imanish ca yoxa

1Jatsi naa chani jahué rabéti bo Jest yoaniqué, béhoxti jato tiisimaxéna, ja shina-
huéjénayamacano iquish na. %Ja nécaniqué:

—Huésti ca yacata tsi juez, naa copiti ibo-iboria ini quiha. Dios cahécasyamahai ca ja
ini quiha. Jasca, nohiria bo qui ja raquéyamani quiha. 3 Toa yacata tsi racani quiha béné
imanish ca yoxa ri. Jabi juez, naa nohiria bo copiti ibo-iboria qui naa noitiria ca yoxa
caroha-carohaniqué. Cahax, “Ea mébihué. Ea yosihai ca mi copino ra” i ja qui yoxa paoni
quiha. 4Jabi naama tsi naa noitiria ca yoxa juéz mébicasyamani quiha. Jarohari tsi yoxa

qui ja yosananiqué. Yosanahax, “Toa yoxa mébixéquia pé” i jamé ja ni quiha. “Dios, joni,
tihi cabo qui raquéyamaquia. > Jama, yosaria tsi xo naa yoxa é qui joroha-jorohahaina.
Japi € mébiyamano tsi jari joroha-jorohaxéhi quiha pé. Toa yoxa mébixéquia ra, éa ja
yosanamayamano ra” i jamé juez ni quiha —i Jesu niqué naa chani yoahi na.

¢ Jatsi Jesu chanitéquéniqué:

—Naa juez yoi cato chani nicacana. “Mia mébixéquia” ;i yoxa qui ja yamayamani?
7 Nicacana. ;Jahué nohiria yoi bo mébiyama-yamaxéhi ni Dios ri? Baquicha, barihani,
tihi caté tsi mébixéhi quiha, “Ea mébihué ra” i ja qui nohiria qué no. Bamayamaxéhi
quiha ra. 8 Bamaxoma tsi jato mébixéhi quiha Dios iquia ra. Jama, éa, naa Nohiria Baqué

mai qui bacano tsi ichariama ixéhi quiha toa chahahuacanai ca béhoxcanaibo iquia —néa
tsi Jesu nécanique.

Fariseobo — impuestos biti ibo bo

9Jabi tobi ini quiha méstéxéni ca jaca nori ca quéscahuacanaibo. Jato qui naa chani
Jesu yoaniqué, naa nohiria huétsa bo oqué jaca nori ca jascahuacanaibo qui.

10Ja nécaniqué:

—Dios arati xobo qui dos ca joni bo bocaniqué béhox-xéna. Caniqué fariseobo, naa
nohiria huétsa bo oqué ja nori ca quéscahuahai cato. Jasca, béhoxhi caniqué impuestos
parata biti ibo ri, naa nohiria bo qui yoixéni cato. 11 Jabi arati xobd tsi fariseobo niiniqué
jamé béhox-xéna. Janécani quiha: “Paratd-naxéni ma ca éaxo naara, Dids. Jasca, éa ti tsi
x0 nohiria parayamahaina. Yoxa métsaxéniria ca ma ca €a xo naa. Mi qui ‘Gracias’ iquia,
Dids, nohiria huétsa jascama € nori quéshpi na. Jasca, mi qui ‘Gracias’ iquia, naa néca ca
impuesto bichii ca yoixéni ca jascama é nori quéshpi na. 12Jasca, jatiroha ca semana tsi
dos bari no tsi samaquia ra. Jasca, mi qui noho parata xaté, naa décima ca mi qui aquia
ra” tihi ca tsi fariseobo ini quiha, béhoxhi na. 13 Jama, ori pistia tsi nii quiha impuesto
biti ibo iniqué. Nai qui ja tsayacasyamani quiha rabihi na. Cohuéqui tsi jahué shipati ja
tox-toxhaniqué jahué jocha iqui na. “Ea shinahué, Dids, jochahuaxéni ca é nori quéshpi
na” i ja ni quiha béhoxhi na. 14 Jabi masahacaqué toa joni jocha iquia ra. Jia tsi jahari
jahué xobo qui ja cani quiha. Jama, toa fariseobo ré. Ja béhoxhai ca Diés nicayamaniqué.
Masahacayamani quiha jahué jocha. Jatsi quiniacaxécahué. Jamé oquéhuamisxénicabo

téqué noitihuaxéhi quiha Dios. Jasca, oquéhuahacaxéhi quiha jato jocha bérohuacanaibo
téqué —néa tsi Jesu nécaniqué.

Xocobo Jesti shomahuanina
Mateo 19.13-15; Marcos 10.13-16
15 Jatsi Jesu qui baqué mishni bo nohiria bd béniqué, jato ja shomahuano iquish na.

Jama, jato jisi tsi jahué rabéti ba raahaniqué;
—Xocobo béyamacahué —iquiina.
16 Jatsi xocobo Jesu quénaniqué:
—E qui xocobo bécano ra. Jato chitiayamacana. Néca cabd-na tsi xo Dids otohaina ra.
17 Mato parayamaquia. Béroria tsi Chama Dios qui chahahuacani quiha xocobo ra. Jabi
xocobo jascaria pi chahahuayamahi tsi nai qui jicoyamaxéqui mato ra —i Jesu niqué.
Rico inish ca jonina
Mateo 19.16-30; Marcos 10.17-31
18 Jatsi huésti ca jodioba chama Jesu nicaniqué:

—;Jénahuaxéhi ni éa, maestro jiaxéni catd, béso-bésopaoxéna? —iquiina.

19Jatsi Jest québiniqué:

—;Jénixo tsi jiaxéni ca éa mi quénaha? Yama tsi xo jiaxéni cato. Jaroha ca jia ca tsi xo
Dios. 20Tonia Moisés yoba cahéqui mia tia. “Joni huétsa ahui biyamahué; joni ayamahué;
yomayamahué; quiahuayamahué; mi ipa, mi ihua, tihi cabo noihué” tihi ca tsi ii quiha
jahué yoba —i ja qui Jesu niqué.

21Jatsi chama chaniniqué:

—Xocobo xo rohari tsi toa yoba bo téqué € nicaniqué ra —iquiina.

22Jatsi Jesu québiniqué joni nicaxo na.



San Lucas 18:23 132 San Lucas 18:43

—Jari huésti cajahué narisqui mia axéna. Mi jahué bo téqué iniahué. Iniaxo tsinoitiria
cabo qui toa parata méahué. Tocapimino tsi naipd cajahué bo bixéqui mia ra. Jaquiréqué
johué. Ea mi banahuano —i joni qui Jesu niqué.

23 Nicahax cohuénaniqué chama, rico ja ini quéshpi na. 24 Cohué ja ini ca Jest jisniqué.
Jatsi,

—Béroma tsi xo toa rico cabo Dids otohai ca qui jicohaina ra. 25 Jato chama yof tsi Dids
otohai ca qui jicocascani quiha; toa quinia tsi ja jicocanomari —i Jesu niqué.

26 Jatsi,

—Yama tsi xo xabahamahacati métsa cato ré —i nicanish cabo niqué.

27 Jatsi Jesu jato yoaniqué:

—Jamé xabahamatimaxéni tsi xo nohiria. Dios roha tsi xo toa nohiria xabahamahaina
—iquiina.

28 Jatsi Pedro chaniniqué:

—Noba jahué bo téqué no jisbérianiqué mia banahuaxéna —iquiina.

29 Jest jato québiniqué:

—Mato parayamaquia. Ibo Dids otohai ca iqui pi jahué xobo, jahué ahuini, jabé xaté
bo, jahué nabo, jahué xocobo, tihi cabo jisbériaqui tsi huéstima ca huino ca jahari
bixéqui mato. 30 Jaboqui bésoqui tsi oqué ca copi bixéqui mato ra. Jasca, mato béso-
bésopaomaxéhi quiha Dios ra, toa tséquéxéhai ca xaba paxad no —i Jesu niqué.

Jesu chaninina ja ténéhai ca yoati na
Mateo 20.17-19; Marcos 10.32-34

31]atsi jahué doce ca rabéti bo Jesu biniqué jato qui chanixéna.

—Jaboqui Jerusalén qui caqui noa. Tod tsi jatihuahacaxéhi quiha Dios Chani yoanish
caba quénénina €a yoati na. 3% Carayanabo qui éa méacaxécani quiha. Méaxo éa
mahuacaxécani quiha pé. Ea yosicaxécani quiha ré. E qui coshocaxécani quiha. 33Jatsi éa
rashacaxécani quiha. Jaquiréqué naméhacaxéquia. Jama, tres barf tsi bésotéquéxéquia
—i Jesu niqué.

34 Jama, Jesu yoani ca jahué rabéti b cahéyamani quiha. Jato joma quiha. Cahéti-
maxéni ja icani quiha.

Béco inish ca joni
Mateo 20.29-34; Marcos 10.46-52

35 Yaca Jeric qui tsi Jesu basimano tsi quiha bahi quépé tsi béco ca joni tsaho iniqué.

Ea}rata bénahi ja ini quiha. 3¢ Tsahoxo tsi nohiria misco tarabihai ca ja nicaniqué. Nicahi
si,

—;Tsohué ni toa éa tarabihaina ra? —i ja niqué.

37Jatsi,

—Tarabihi quiha Jesu, naa Nazarét conish cato —i ja qui nohiria bo niqué.

38 Jatsi Jesu quénatsijahuaniqué:

—Ea shinahug, David yamabd Baqué —iquiina.

39 Jatsi,

—Pasihué. Pasihué —i ja qui réqué ca nohiria bo niqué.

Japi oqué tsi ja quénatéquéniqueé:

—Ea shinahué, David Baqué —iquiina.

40 Jatsi Jesu niiniqué. Niihax,

—Neéri toa joni bécana —i ja niqué.

Jatsi joni joniqué.

41 —;Jahué 6 quééhai? ;Jénahuaxéhi ni éa mi bax na? —i ja qui Jesu niqué.

Jatsi,

—Taiscasquia, Iboba —i joni niqué.

42 _Taishué. E qui mi chitimihai catd tsi mi jénimahuahacaqué ra —ija qui Jesu niqué.

43 Jatsi taisritsijaniqué ra. Taisxo tsi quiha banahuatsijahuaniqué, Dios qui “Gracias”
iquiina. Jatsi jia tsi nohiria ba Dios ocahuaniqué, jénima ja iqui jisish na.

19

Jesu — Zaqueo

1Jatsi yaca Jeric qui Jesu jicohaca tsi nacohi ja iniqué. 2 Tod tsi racani quiha joni rico
cato, naa Zaqueo icanai cato. Impuesto bo bicanaibo obéso ca ja ini quiha. 3 Tsohuécara
Jesuiqui ca ja jiscasni quiha. Nohiria misco iqui tsi jisnoma ja iniqué ré, joni pistia ja ini
quéshpi na. 4Japi réqué ja jabaniqué jihui inaxéna, Jesu jiscatsi na. Jabi ja quiri johi Jesu
ini quiha toa bahi no. 5 Toa iti qui joxo tsi quiha mana Jest tsayaniqué. Tsayahax,

—Botétsihué, Zaqued. Jaboqui mi xobd tsi € chitéti xo —i Zaqueo qui ja niqué.

¢ Jatsi ja botétapiniqué. Botéhax rani tsi Jesu qui joi ja amaniqué jahué xobd tsi ja
chiténo. 7Jatsi nohiria bo ranimisniqué ocapijani ca jisi na. Jato qui yoi quiha.

—Jochahuaxéni cato xobd tsi chitéhi ja caqué pé —i jaca niqué ranimis-hi na.

8 Jatsi Zaqueo niiniqué. Niihax,

—Jisa, Iboba. Noitiria cabo qui noho jahué mishni bo béquéx ca axéquia ra. Huéstima
cabo € paraniqué ré, jato parata bichi na. Jaboqui cuatro veces huino jahari jato
copixéquia ra —i Zaqueo niqueé.

9 Jatsi Jesu nécaniqué Zaqueo yoati na.

—Jaboqui naa xobé cabo qui joqué Dids xabahamahai ca chama ra. Abraham yamaba
chahitaxocobo yoi tsi xo naa joni ra. 10 Néca ca bénocanaibo mérahi € joniqué. Jato
xabahamacasquia, naa Nohiria Baqué & nori cato.

Diez ca parata ti chani

1 Jahué chani nohiria ba nicano tsi quiha chani huétsa jato qui ja yoaniqué. Jerusalén
qui cahépaima ja ini quiha. Jasca, Dids otohai ca é nohiria bo pasoni quiha chitahéti. Ja
quéshpi tsi naa chani jato qui Jesu yoaniqué.

12 _Néama ca mai huétsa qui chama caniqué oqué ca chama bixéna. Rey manéhax
jahari ja joniqué. 13 Jama, canox pari tsi quiha jahué diez ca yonati bo ja quénapariniqué.
Quénaxo tsi quiha jato qui huésti ca parata copixéni ca ja aniqué jato téqué qui. Acax
tsi quiha, “Naa parata tsi iniatsacana. Yama & no tsi ganancia bo ma ano ra” i jato qui ja
ni quiha. 14 Jabi toa maf ca nohiria ba jato chama noiyamani quiha. Ja qui caxa ja icani
quiha. Jabi jato chama caqué tsi quiha comisidn ja raacaniqué, “Naa joni bicasyama xo
noa ra, noba rey iti” iquiina. 15 Jama, rey toa joni manéni quiha. Manéhax ja bacaniqué.
Bacaxo tsi quiha jahué yonati bo ja quénaniqué, naa jahué parata binish cabo. “Ma
anihuani ca parata bo, naa mato ganancia bo jiscasquia ra” i jato qui ja ni quiha. 1¢ Jatsi
jariapari ca yonati ja qui joniqué. Johax, “Néa xo mi ganancia. Jaboqui diez ca parata tsi
xora, Iboba” i yonati niqué. 17 Jatsi, “Jia tsi xo toa mi acana ra, yonati jiaxéni catd. Diez ca
yaca bo mi yonano ra” i ja qui jahué chama niqué. 18 Jaquiréqué joniqué yonati huétsa.
Johax, “Néa xo mi ganancia. Jaboqui cinco ca parata tsi xo” i ja niqué. 19Jatsi, “Cinco
ca yaca bo yonaxéqui mia ra” i ja qui jahué chama niqué. 20Jaquiréqué ja qui joniqué
yonati huétsa. Johax, “Pafiuelo qui mi parata huésti ca € nanéniqué jaha bésoxéna. 21 Mi
qui é raquéniqué, shinacoshi mi nori iqui na. Jabi mi parata pi é bénorohano tsi € qui
mi caxaqué aqué ra. Ja tsi xo toa mi parata é € bésoqué, mi parata yoi jahari mi qui
axéna” i yonati huétsa niqué. 22 Jatsi chama toa yonati raahaniqué: “Mi yoaha caté
tsi mi qui quésoxéquia, yonati yoixéni catd. Joni shinacoshi é nori ca cahéqui mia ra.
Jabija. Raahacai ca joni ca éa xo naa. 23 ;Jéniriaxo tsi banco qui noho parata mi ayamani,
ganancia biti? Joxo tsi noho parata, jahué ganancia, tihi cabo € biqué aqué ra” i yonati
yoixéni ca qui ja niqué. 24Jatsi, “Jahué jahuésti ca parata mébicahué. Diez ca parata jaya
ca joni qui acahué” i chama-chamaria niqué toa mani cabo qui. > Jatsi tod ca mani caba
québiniqué: “Majia. Diez ca parata jaya xo pa” iquiina. 26 “Jabija” i chama niqué. “Huino
ca copi bicaxécani quiha jaya cabo, naa Dios bax yonococanaibo. Jasca, jahué pistia roha
ca bénoxéhi quiha chiquixéni cato. Mébihacaxéhi quiha jahué pistia roha cato ra. 27 Japi
€ qui caxacanaibo, naa ‘Noho chama-chamaria ma xo toa’ iquii cabo néri bécana. Béxo tsi

éa bésojo xo tsi jato tépascana ra” néa tsi chama-chamaria nécani quiha —i Jesu niqué,
naa chani nohiria bo yoahi na.

Jerusalén qui Jesu jiconina

Mateo 21.1-11; Marcos 11.1-11; Juan 12.12-19

28 Chanihax, jato bébo caJerusalén quinia ca bahi tsi Jesu caniqué. 29 Jabi yaca Betfagé,
yaca Betania, tihi cabo qui cahépaima ja ini quiha, naa Maca Olivo Y4 tahé ca yaca bo.
Basimapama tsi quiha jahué rabéti bo dos ca ja raaniqué réqué.

30 —Mato bésojé ca yaca qui jicocana. Jicoxo tsi néxé ca burro baqué jisxéqui mato.
Jaha jari tsahohama ca burro quiha. Mérisxo tsi € qui bétsacana. 31 “;Jénixo tsi
mériscanai?” i pi tsohuécara no tsi “Bicatsi quiha Ibo” i jato qui cana —néa tsi quiha
jato qui Jesu nécaniqué.

32 Jatsi raahacanish ca joni bo bocaniqué. Burro ja jiscani quiha Jest yoani jascaria.
33Ja mériscano tsi quiha,

—;Jénahuariacanai ra? —i jato qui ibo bo niqué.

34Jatsi,

—Bicatsi quiha Ibo —i jato qui jaca niqué.

35 Japi burro baqué Jesu qui ja bécaniqué. Béxo tsi quiha jato sahuéti bo ja
capohuécanaca tsi cacha Jesu ja tsahomacaniqué. 3¢ Jerusalén qui ja co-cono tsi quiha
jato sahuéti bo nohiria ba poohaniqué bahi no. 37 Maca Olivo Y4 ca bahi rénichihai ca
iti qui ja cahéqué tsi quiha Dios ocahuatsi nohiria b4 huaniqué. Jerusalén cacha ja icani
quiha. Ja rani-ranicani quiha. Jisti bo téqué ja jiscani ca quéshpi tsi joi pistiama tsi Dios
ja ocahuacaniqué:

38 —Shomahuahaca ca tsi xo Ibob4 jané tsi johai ca chama-chamaria ra. Naip4 ca dngel
bo ranicano ra. Jia tsi xo manaria ca Dios ra —iquiina.

39 Jatsi nohiria bo xéréqué 6 ca huésti huésti ca fariseobo Jesu qui chaniniqué.
~ —Mia banahuacanaibo pasimahug, Taitd. Anoma tsi xo toa ja chanicanaina ra —
iquiina.

40Jatsi,

—Mato parayamaquia. Ja pasirohapicano tsi naa bahi quépé ca maxax ba quénaqué
aqué ra —i jato qui Jesu niqué, québihi na.

41Jerusalén basimapama tsi aratsi Jesu niqué jisish na. 42 Arahax ja nécani quiha:

—Jishopé. Dios xabahamati quinia cahéyamayoiqui mato ré. ;Jénahuariaxo mato é
cahémana ré? Mato qui joné xo ré. 43 Tséquéxéhi quiha xaba yoi ra, naa mato qui
caxacanaibo mato qui quétsoxéqué no. Mato paxati bahi bo quétiacaxécani quiha.
Jatiroha ca quépé xo tsi mato tépascaxécani quiha ré. 44 Jasca, mato yacata pané,
mato xobo bo, tihi cabo potascaxécani quiha ré. Jasca, mato ri quéyocaxécani quiha
ré. Matsami{, matsam{ niiyamaxéhi quiha mato yacata pané maxax bo ra. Mai qui
niahacayocaxécani quiha jato téqué, Dios xabahamati quinia ma niani iqui na —néa tsi
Jesu nécaniqué Jerusalén ca nohiria yoati na.

Jodioba arati xoboria qui Jesu jiconina
Mateo 21.12-17; Marcos 11.15-19; Juan 2.13-22

45 Jatsi arati xobo qui Jesu jiconiqué. Jicoxo tsi quiha tod ca iniacanaibo cacha
raatsijahuaniqué. 46 Raapama tsi,

—“Dios qui chaniti xobo quénahacati xo noho xobo” ii quiha Quénéhacanish cabo ra;
jama, yomacanaiba iti manémaqui mato pé —i jato qui Jesu niqué.

47Jatsi jatiroha ca barf tsi quiha arati xobo xo tsi nohiria tiisimahi ja iniqué. Jabi arati
ibo ba chama bo, yoba tiisimacanaibo, nohiria chama bo, tihi cab4 Jesu acasni quiha.
48 Jari anoma ja icani quiha, jahué chani nohiria ba nicacasni quéshpi na.

20

Jesu qui jodioba chama bo caxanina
Mateo 21.23-27; Marcos 11.27-33

1 Arati xobo xo tsi nohiria bo Jesu tiisimano tsi quiha ja qui arati ibo ba chama bo,
yoba tiisimacanaibo, yosibo, tihi cabo bécaniqué. Dios Chani jia ca yoahi Jesu ini quiha.

Béhax,
2—Noqui yoahué. ; Tsohué mi qui chama aquitaha, arati xobo quima iniacanaibo niati?

;Tocati chama jaya ni mia ra? —i ja qui jaca niqué.

3 Jatsi Jest québiniqué:

—Mato nicapariquia éari. Ea yoacahué. 4 ; Tsohué Juan yamabo qui chama ani, nohiria
ashimati? ;Dios ni? ;Joni ni? —iquiina.

5 Jatsi ja chaninariacaniqué:

—“Dios” ipinono tsi “;Jénixo tsi Juan ma chahahuayamani?” i noqui xéhi quiha pé.
¢ Jama, “Joni quima jahué chama ja biniqué” ipinono tsi maxaxa tsi noqui axéhi quiha
nohiria bo ré —i jaca ni quiha, joi i-iqui na.

7 Japi,

—;Tsohuécara ni sa? Jahuénia tsi jahué chama ja bini ca cahéyamaqui noa ra —i Jesu
qui jaca niqué, québihi na.

8 Jatsi,

—Mato québiyamaxéquia éa ri ra —i jato qui Jesu niqué.

Dios Baqué jodiobd niahai ca chani
Mateo 21.33-44; Marcos 12.1-11
9 Jatsi naa chani nohiria bo qui Jesu yoaniqué:

—Huai jon{ aniqué. Axo tsi quiha toa xo tsi uva icanai ca bimi ja bananiqué. Banaxo
tsi quiha joni huétsa bo qui jahué huai ja aquéniqué bimi xaté quéshpi na. Aquéhax tsi
naama tsi quiha ja caniqué. 10 Jatsi bimitiya tsi jahué yonati ja raaniqué jahué huaf ca
bimi xaté biti. Jatsi pé huaf ca yonococanaiba jahué yonati rashaniqué. Jahari méquéya
ja raacani quiha. 1! Jaquiréqué yonati huétsa iboba raaniqué. Ja rashahacani quiha jaa
ri. Jahué yonati ja yosicani quiha. Jahari méquéya ja raacani quiha. 12 Jatsi yonati
huétsa iboba raaniqué. Ja tsacahacani quiha ré. Cacha ja niahacani quiha. 13 Jatsi,
“;Jénahuaxéhi ni éa ré?” i huai ibo niqué. Jatsi, “Noho baqué yoi jato qui raaxéquia, naa
€ noihai ca baqué. Ja qui nicacaxécani quiha tia” i ibo niqué. 4 Jama, jahué baqué jisi tsi
quiha “Iboba baqué tsi xo naara” i jaca niqué. “No ano ra, jahué bixéti ca mai mébixéna”
i huaf ca yonococanaibo niqué pé. 15 Japi ibobd baqué ja acaniqué. Axo tsi quiha huai
cacha jahué yora ja niacaniqué. Jatsi, ;jénahuariaxéhi ni huai ibo toa yonococanaibo
qui? 1¢Toa joni bo quéyohi joxéhi quiha ra. Quéyoxo tsi yonococanaibo huétsa bo qui
jahué huai axéhi quiha —néa tsi Jesu nécaniqué toa chani yoahi na.

Jatsi,

—Jishopé! Ocapijayamano ra —i nicanish ca jodiobo niqué.

17 Jatsi Jesu jato tsayaniqué. Tsayahax tsi quiha ja nicaniqué:

—;Jénihi ni naa Quénéhacanish cabo 6 ca chani ra?

“Oquénaxéhi quiha yosiba niaha ca Maxaxa ra.

Oqué-oquéria ca manéxéhi quiha ra” ii quiha.

18 Nicacahué. Noitixéhi quiha naa Maxax icanai ca chahahuayamacanaibo téqué.
Toa Maxax icanai catd tsi quéyohacacaxécani quiha ra —néa tsi quiha jato qui Jesu
nécaniqué.

19 Jatsi Jesu qui ja tsamicascaniqué, naa yoba tiisimacanaibo, arati ibo bo. Jato yoati ja
chanihai nori ca ja cahécani quiha. Jama, jari ja qui ja tsamiyamacani quiha nohiria bo
qui raquéhi na.

Jesu qui ja quésocascanina
Mateo 21.45-46; 22.15-22; Marcos 12.12-17

20 Jatsi jodioba yoba tiisimacanaibo, arati ibo bo, tihi cabd Jesu tsaya-tsayaniqué
acasqui na. Japi Jesu qui joni bo ja raacaniqué ja yoahai ca nicati. Jabi joni shinajiaxéni
jisiria cabo ja raacani quiha; yoixéni cabo jaca nori. Romanoba chama-chamaria qui Jesu
ja méacascani quiha, ja naméhacano. 21 ]Ja tsi xo toa naa bécanish ca joni bo nécaniqué:

—Jia tsi xo mi chanihaina, maestré. Janyama ca tiisimayamaqui mia ra. Jasca,
jatiroha cabo mébicasqui mia ra. Paraxoma tsi Dios quinia tiisimaqui mia ra. 22 ;Japa?
;Romanoba chama-chamaria qui impuesto bo no ati ni, naa noqui jodiobo? —ija quijaca
niqué tanamaxéna.

23Jama, ja paracascanai ca Jesu cahéni quiha. Cahéhax,

24 —Parata éa jismacana. ;Tsohué bémana jaria ni naa ra? ;Tsohué ni naa quéné ibo?
—1i jato qui ja niqué.

Jatsi,

—Romanoba chama-chamaria jané quiha —i jaca niqué.

25 —Japi romanoba chama-chamaria qui jahué jahué bo téqué acana. Jasca, Dios qui
jahué jahué yoi bo acahué —i jato qui Jesu niqué.

26 Jabi jia tsi Jesd québini quiha nohiria bo bésojo xo na. Ja quéshpi Jesu qui
quésotimaxéni ja icani quiha. Jatsi ja pasicaniqué jiaria tsi ja québini iqui na.

¢ Bésotéquéxéhi ni résonish cabo?
Mateo 22.23-33; Marcos 12.18-27

27 Jaquiréqué saduceobo Jesu qui bocaniqué jato ri. “Yama tsi xo nohiria bé-
sotéquéxéhaina” icanish cabo tsi xo naa. Jabi Jesu ja tanamacascani quiha jato ri. Ja
nécacaniqué:

28 _“Baqué yama pi joni résono tsi jahué ahui biti xo jahué noma. Bixo tsi jahué
réquémeé bax xocobo ja saihuati xo” ii quiha Moisés yamaba quénénina, maestré —
i Jesu qui jaca niqué—. 29 Jabi seis ca noma bo jayanish ca joni ini quiha. Xocobo
saihuahaxma tsi naa joni résoniqué ré. 30 Jatsi jahué ahui jahué xachacaté biniqué.
Xocobo sathuahaxma tsi ja résoniqué jaa ri. 3! Jaquiréqué jahué ahui jahué noma huétsa
biniqué. Xocobo saihuahaxma tsi ja résoniqué jaa ri. Toca tsi jahué noma bo téqué
aniqué. Ja résoyocaniqué, xocobo sathuahaxma. 32Jarohari tsi résoniqué yoxa ri. 33 ;Jabi
nohiria bo bésotéquéno tsi tsohué ahui ixéhi ni yoxa sa? Siete ca béné jayani quiha
bésoqui na —néa tsi Jesu qui ja nécacaniqué.

34Jatsi Jesu jato québiniqué:

—Naa mai xo tsi ahui bo yacani quiha joni bo. Béné bicani quiha yoxa bo ri.
35 Jama, mana xo tsi ahui bo, béné bo, tihi cabo jayamaxéhi quiha shomahuahaca cabo,
naa bésotéquéxécanaibo. 36 Résotéquépistia-yamariacaxécani quiha, angel bo jascaria
iquiina. Dios xocobo ca xo, jahué résé tsi ja bésotéquécaxécanai quéshpi na. 37 Jatsi,
“Bésotéquéxéhi ni nohiria bo” ;jicanai pa? Jabi Moisés yoani cato ¢ ca tsi béroria tsi xo
nohiria bo bésotéquéhaina ra. Toa noqui ja jismani quiha. “Abraham Dios, Isaac Dios,
Jacob Dios” i Dios qui Moisés yamabo ni quiha, naa nihi pétoro méshohai cato 6 tsi ja qui
Dios jisiquiniqué no. 38 “Abraham yamaba Dios, Isaac yamaba Dios, Jacob yamaba Dios”
iyama Moisés yamabo ni quiha, béso jaca nori quéshpi na. Bésoyamacaba Dios ma xo
Dios; jama, bésocanaiba Dios ja nori. Béso xo Dios jaya cabo téqué —i saduceobo qui Jesu
niqué.

39 Jatsi,

—Jabija tsi xo mi québihana, maestrd —i yoba tiisimacanaibo huésti huésti cabo niqué.
40 Jaquiréqué ja nicacasyamacani quiha raquéqui na.

David Ibo Cristo
Mateo 22.41-46; Marcos 12.35-37

41Jatsi Jesu tod ca yoba cahéxéni cabo nicaniqué:

—“Johai ca Xabahamati Ibo tsi xo David Baqué” ii quiha nohiria bo. ;Jénahuariahax
nécati métsacahi ni? 42-43 Jabi néca tsi libro Salmos 6 tsi David yamaba quénéniqué Cristo
yoatina,

“ ‘Mia oquéhuanox pari tsi, jariapari mia pasomaha cabo béboxéquia, jato mi yonano’ i
noho Ibo qui Ibo Dios ni quiha”

néa tsi David yamabo nécani quiha. 44 ;jJénahuariahax David baqué Cristo ii nira? “Noho
Ibo” ;i David yamabo yamayamani, Cristo yoati chanihi na? —néa tsi jato qui Jesu
nécaniqué jato nicahi na.

Yoba cahéxéni cabo pasomaha Jesu yobanina
Mateo 23.1-36; Marcos 12.38-40; Lucas 11.37-54

45 Nohiria téquétd nicano tsi quiha jahué rabéti bo qui Jesu chaniniqué:

46 —Yoba tiisimacanaibo qui quiniacaxécahué. Sahuétiria tétécaxéni cabo sahuécas-
cani quiha. Toca tsi bohocascani quiha pé. Jasca, mercado xo tsi nohiria bé jato joihuahai
ca 6 pasocani quiha pé. Jasca, jato catiti xobd ca réqué ca oquéria ca tsahoti ba tsi
tsahocascani quiha. Jasca, nohiria oriquiti catino tsi oqué ca tsahoti bd tsi tsahocascani
quiha pé. 47Jasca, béné imanish ca yoxa bo paracani quiha, jato jahué bo mébixéna.
Paraqui tsi jato xobo bo mébicani quiha pé. Mébihax Dios qui chani tétéca tsi béhoxcani
quiha ra, nohiria bo paraxéna. Quésohacacaxécani quiha ra. Oquéxéhi quiha jato copi
ra —i jahué rabéti bo qui Jesu niqué.

21

Dios qui béné imanish ca yoxd anina
Marcos 12.41-44
1 Arati xobé tsi niipama tsi parata biti caja qui nohiria rico cabd jato parata nanéhai

ca Jesu tsaya-tsayaniqué. 2 Tsayajahuano tsi quiha noitiria ca béné imanish ca yoxa dos
ca parata copiriama cabo nanéniqué. 3 Jisniqué Jesu. Jisi tsi,

—Nohiria huétsa bd nanéhaca parata huino tsi xo naa noitiria ca yoxa acana ra.
4 Narisxoma tsi parata ja acana quiha. Jama naa yoxa ra. Noitiria xo. Jatiroha ca ja jaya
ca ja aqué ra; naa jahué oriquiti copiti parata —i Jesu niqué.

“Potas-hacaxéhi quiha jodioba arati xobo” i Jesu nina
Mateo 24.1-2; Marcos 13.1-2
5 Templo, naa jato arati xobo yoati tsi chanihi quiha huésti huésti ca rabéti bo iniqué.

Jahué maxax jiaria cabo, templd ca jianati jahué bo, naa nohiria bé anina, tihi cabo yoati
tsi chanihi ja icani quiha. ¢Jatsi Jesu jato qui chaniniqué:

—Tséquéxéhi quiha xabaca ra, naa ma tsayahai ca potas-hacaxéqué no. Poxahacaxéhi
quiha jahué maxax bo téqué. Yamaxéhi quiha matsami matsami niihai ca maxax bo iquia
ra —iquiina.

7 Jatsi,

—;Jénino tsi potas-hacacaxécahi ni? ;Jénahuariaxo tsi cahéxéhi ni noa, ocapijaxéqué
no, Maestrdé? —i Jesu qui jaca niqué.

8 Jatsi Jesu yoaniqué:

—Quiniacaxécahué, ma parahacayamano. Joxéhi quiha huéstima ca noho jané tsi
chanicanaibo. “Cristo xo éa” icaxécani quiha pé. “Tséquépaimaria xo jaroha ca bari
ra” icaxécani quiha. Jato banahuayamacana ra. °Jasca pi pafs bo nianahaina, pafs ca
x€réqué ca nohiria iquinahaina, tihi cabo nicahi tsi raquéyamatsicana. Toca tsi ja ixéti
x0. Ocapijano tsi jari basi tsi xo toa jahué réso. 10 Jariapari tsi pafs huétsa pasomaha
nianaxéhi quiha pafs huétsa. Chama huétsa pasomaha iquinaxéhi quiha chama huétsa.
11 Yajoriaxéhi quiha mai. Oriquiti narisxéhi quiha nohiria bo. Iquicaxécani quiha
huéstima cabo. Jasca, raquériaxéhi quiha nai qui tsaya-tsayahaina. Jaha tsi jisiquixéhi
quiha mana ca jisti-jistiria bo ra. 12 Jama, ja tocapinox pari no tsi mato qui pari
tsamicaxécani quiha ra. Mato ténémacaxécani quiha. Aratiibo bo qui mato méacaxécani
quiha. Preso qui mato nanécaxécani quiha. Tihi ca tsi acaxécani quiha noho jané tahéxo
na. 13]Jatsi, toatiyd tsi xaba jayaxéqui mato jato qui Dios Chani yoaxéna. 14 Tocapijano tsi
jato bésojo ax tsi ma chanixéti ca yoati tsi shinayamatsacana. 15 Toatiya tsi chani-chaniti
chama, tiisi, tihi cabo mato qui axéquia. Ja iqui tsi pasimahacaxéhi quiha toa mato qui
caxacanaibo. 1¢Jasca, chama bo qui mato méaxéhi quiha mato nabo, mabé xaté bo, mato
jimibo, mato rabéti bo. Jatsi, mato 6 ca huésti huésti ca namécaxécani quiha ra. 17 Noho

jané tahéhax tsi mato qui caxacaxécani quiha jatiroha cabo. 18 Jama, mato 6 bésoxéquia
mato ja motsayamacano iquish na. 1° Chamatsicana. Xabahamahacaxéhi quiha mato
naamapihi na —i jato qui Jesu niqué.

Soldado bd Jerusalén potasxéhaina

20 —Soldado bo Jerusalén téayohai ca jisi tsi quéyohacati basima ja nori ca cahéxéqui
mato. 2! Jatsi maca bo qui jodioba maf cabo jabaxéti xo. Jisbayaxéti xo Jerusalén cabo.
Xabachd cabo yaca qui bacayamaxéti xo ra. 22 Nohiria bo copiti xaba tsi xo naa. Toatiya
tsi jatihuahacaxéhi quiha Quénéhacanish cabo iquiina. 23 Noitixéhi quiha tohoya cabo,
baqué pistia ico cabo ré. Anomariaxéhi quiha toa mai ca nohiria bd ténéhaina iquia.
Anomariaxéhi quiha jato qui Dios caxahaina. 24 Saip{ tsi tépas-hacaxéhi quiha huéstima
cabo. Néxahacaxéhi quiha huéstima cabo, pafs bo téqué qui ja bohacacano. Jasca,
Jerusalén tsi bohocaxécani quiha carayanabo jato xaba jatiqué rohari.

Jesu johaina
Mateo 24.29-35, 42-44; Marcos 13.24-37

25 ‘Naipad tsi jisiquixéhi quiha jisti bo ra. Yoyoxéhi quiha bari, oxé, huishti bo. Shina-
huéjénaxéhi quiha maf ca nohiria téquéta. Jasca, raquéria ixéhi quiha ia bo ri. Jahué
pacotsa, jahué yoyohai ca choca bo, tihi cabo qui raquécaxécani quiha. 26 Toatiy4 tsi
résocaxécani quiha nohiria raquéhi na. Jahuécara 6 pasoti cahéyamacaxécani quiha,
naipa ca jahué bo yajohacaxéhai iqui na. 27 Jatsi tsémd tsi Nohiria Baqué johai ca
jiscaxécani quiha. Noho chama, noho oqué, tihi cabo jiscaxécani quiha é joxéquéno.
28 Naa jahué bo téqué ocapiti chitahéno tsi chamacana. Jaha bésocahué. Joti basima tsi
x0 ma xabahamahacahaina —i Jesu niqué.

29 Jatsi naa chani Jesd yoaniqué jato cahémaxéna:

—Higuera jihui, jihui huétsa bo, tihi cabo qui tsayacahué. 3°Ja botoxpicano tsi basima
oitiya nori ca cahéqui mato. 31 Jascaria, é yoaha ca jahué bo ocapiti chitahéno tsi basima
Dids otohai nori ca cahéxéqui mato ri. 32 Mato parayamaquia. Naa bésohai ca nohiria
bo résonox pari no tsi ocapixéhi quiha € yoahaina iquia. 33 Huinocaxéhi quiha naipa ca
jahué bo, naa mai ri, jama, huinoca-pistiayamariaxéhi quiha noho Chani. Jabija tsi xo
naa € yoahaina.

No rohahuahacati xo
34 ‘Quiniacaxécahué. Pabéhaina, jéné acaina, mai ca jahuémishni bo, tihi cabo

tsi shina-shinayamacana. Tocapimano tsi mato ratiaxéhi quiha toa bari, jaha ma
pasoyamahai iqui na. 35 Jatiroha ca maf ca nohiria bo ratiaxéhi quiha é johaina ra. 3¢ Japi
rohahuahacacahué. Béhoxrohacana, chama ma jayacano iquish na, naa jahué bo téqué
paxaxéna, Nohiria Baqué bésojé tsi niixéna —i jato qui Jesu niqué.

37 Toa bari bo Jest raaniqué arati xobd no, toa xo tsi nohiria bo tiisimahaina. Jama,
Maca Olivo Y4 tsi baquicha ja raaniqué. 38 Jabi baquishmarf tsi nohiria bocani quiha arati
xobo qui Jesu nicaxéna.

22

Jesu qui ja tsamicascanina
Mateo 26.1-5, 14-16; Marcos 14.1-2, 10-11; Juan 11.45-53

1 Tséquéti basima quiha jodioba pascua fiesta iniqué. Toatiya tsi levadura yama ca
mapari ja picani quiha. Jato jabi quiha. 2Jasca, Jesu ati quinia mérahi ini quiha arati
iboba chama bo, jato yoba tiisimacanaibo ri. Nohiria bo qui raquéqui tsi quiha béroxo tsi
Jesu ja acasyamacani quiha.

3 Jatsi Judas qui Satands jiconiqué, naa Iscariote icanai cato. Jesu doce ca rabéti bo
huésti ca ja ini quiha. *Jatsi arati ibo bo, arati xobo obéso cabo, tihi cabo qui Judas
caniqué chanixéna. Jato qui Jesu ja méacasni quiha. Cahax, jato béta ja chaninaniqué.
5 Jatsi ja ranicaniqué ja yoani ca nicahax na. Ranihax,

—Parata mi qui axéqui noa ra —i Judas qui jaca niqué.

6Jatsi,
—Jénima —i Judas niqué.
Japi Jesu qui tsamiti xaba mératsi-jahuaniqué, nohiria ba cahéyamano iquish na.

Pascua fiesta
Mateo 26.17-29; Marcos 14.12-25; Juan 13.21-30; 1 Corintios 11.23-26

7]Jatsi jato levadura yama ca mapari piti fiesta tséquéniqué, naa oveja baqué acacaqué
no. 8Japi Pedro, Juan, tihi cabo Jest raaniqué. Raahax,

—Bocata. Pascua oriquiti ma rohahuano piti —i jato qui ja niqué.

9 Jatsi,

—;Jahuéniaxo tsi rohahuaxéhi ni noa? —i jaca niqué.

107atsi,

—Yaca qui jicocana. Toa xo tsi chomd ca jéné béhai ca joni béchaxéqui mato. Toa joni
banahuacana, ja jicohai ca xobo qui. 11 Jatsi toa xobo ibo qui chanicana. “ ‘;Jahuénia ni
naquété?’ ii quiha Maestro” i ja qui cana. “Néa xo tsi jahué rabéti bo yaxo tsi pascua
oriquiti picatsi quiha” icana. 12 Jatsi mana ca naquété chahitaxéni ca mato jismaxéhi
quiha; tsahoti bo, mesa, tihi cabo rohahuahaca ca naquété quiha. Toa xo tsi oriquiti
rohahuacana —i jato qui Jesu niqué.

13 Jatsi Pedro, Juan, tihi cabo bocaniqué. Ja bocanaca tsi naquété qui ja cahécaniqué
Jesu yoani jascaria. Cahéxo tsi quiha pascua oriquiti ja rohahuacaniqué.

14 Jatsi téxé bo ya tsi Jesu joniqué. Tsahohax oriquitsijacaniqué. 5 Oriquipama tsi Jesu
jato qui chaniniqué:

—Naa pascua oriquiti mato béta oriqui-casquia résonox pari. 16 Jabi néa xo tsi naa
pascua oriquiti pitéquépistiayamariaxéquia Dids otohai cato xo tsi ja jatihuahacaxéqué
rohari. Jaquiréqué pitéquéxéquia ra —iquiina.

17 Jatsi copa ca jéné ja bihaca tsi “Gracias” i Dios qui ja niqué.

—Bicahué. Ayocana. 18Néa xo tsi uva bimi jéné atéquéyamaxéquia Dids otohai joxéqué
rohari —i Jesu niqué.
~ 19]Jatsi mapari Jest biniqué. Bichi tsi quiha “Gracias” i ja niqué. Béquéx-xo tsi jato qui
ja aniqué ja picano.

—Noho yora tsi xo naa. Picahué, éa shinaqui na —i quiha ja niqué.

20 Oriquixo tsi quiha copa ca jéné jato qui ja aniqué ja acano. Acax,

—Noho jimi tsi Dios xabahamati quinia paxa ca jismahi quiha naa jéné. Mato bax
japahacaxéhi quiha noho jimi ra. 21 Tsayacahué. No béta tsaho tsi xo toa éa pasomaha
cato ré, naa chama bo qui éa méacatsai cato. 22Jabi résoxéti xo Nohiria Baqué € nori cato.
Dids yoani ca tsi xo naa ra. Jama, noitiriaxéhi quiha toa éa chama bo qui méaxéhai cato
iquia —néa tsi Jesu nécanique.

23 Jatsi chaninatsi jahué rabéti bo niqué:

—;Tsohué cara ni toa no nohd ca Jesu pasomaha cato sa? —iquiina.

¢ Tsohué ni toa oqué cato?

24 Jatsi joi i-ibéqui tsi quiha Jesu rabéti bo niqué, naa jato xéréqué é ca oqué ca ixéti
nori ca yoati na. 25 Jatsi jato qui Jesu chaniniqué:

—Jato nohiria bo yonahi quiha maf ca chama bo. Yonahi tsi “Nohiria Rabéti bo xo
noa” icani quiha pé, jato rabéti bo jaca nomari. 26 Jabi toca ma xo noa ra. Yonati jascaria
manéxéti xo mato xéréqué 6 ca oqué cato. Téxé bo ja mébixéti xo. 27 Mato nicaquia.
;Tsohué ni toa oqué cato? ;Tsaho ca pihai ca ni? ;Taahai ca ni? Tsayacahué. Jato
yonati ba tsi taahacahai ca 6 pasocani quiha tsahohai ca chama bo. Jama, néa xo éa,
mato xéréqué 6 no. Ea ti tsi xo toa mato taahaina ra.

28 ‘Mato tsi xo toa € qui chitimihax cabo, naa é ténétiya no. 2 Jaboqui yonati chama-
chamaria mato qui aquia, noho jahépa € qui ani jascaria. 3° Noho mesa ax oriquiti
tsahoxéqui mato € yonahai catd no. Jasca, trono bo xo tsi Israél ca doce ca xaté bo 6
bésoxéqui mato ra —néa tsi quiha jahué rabéti bo qui Jesu nécaniqué.

“Jochamati tanamahacaxéqui mia” i Pedro qui Jesu nina
Mateo 26.31-35; Marcos 14.27-31; Juan 13.36-38

31 —Ea nicahué, Simén —i Jesu niqué—. Jochati mato téqué tanamacatsi quiha Satands
ra. 32Jama, mi bax € béhoxqué, Simén, mi chahahuahai ca quima mi casoyamano. Jasca,
jahari é quiri bésoxo tsi mibé xaté bo mi chamahuano —i ja qui Jesu niqué.

33 Jatsi Pedrd québiniqué:

—Mia jisbériapistiayamaxéquia ra. Preso qui pi mia ja nanécano ri tsi mi béta cahai ca
€a x0 naa ra. Mi béta résoti qui raquéyamaquia ra —iquiina.

347atsi,

—Mia parayamaquia, Pedrd. Ea pasomaha chaniti basima xo mia ré. Jaboqui patiari
quéonox pari no tsi tres tsi “Jesu cahéyamaquia” ixéqui mia ra —i ja qui Jesu niqué.

35 Jatsi jahué rabéti bo qui Jesu nécaniqué:

—Mato é raaqué tsi ;jahué ma narisni? Méquéya ma raahacani quiha. Parata, sota,
zapato bo, tihi cabo yahaxma tsi ma bocani quiha —iquiina.

Jatsi,

—No narisyamahitaqué ra —i jahué rabéti bo niqué.

36Jatsi Jesu québiniqué:

—Jaboqui pi parata jayaqui tsi bocahué. Sota pi jayaqui tsi bocahué. Saipi pi
jayamaqui tsi mato sahuéti iniacahué copixéna. 37 Mato parayamaquia. Jatihuahacaxéti
x0 Quénéhacanish cabo, naa “Caxaxéniria ca jascaria ja tocahacaxéti quiha” iquiina.

Parayamaquia. Jatihuahacaxéhi quiha jatiroha ca €a yoati Quénéhacanish cabo ra —néa
tsi Jesu nécaniqué.

38 Jatsi jahué rabéti bo nécaniqué:
—Tsayapa, Ibobd. Néa xo dos ca saipi bo ra —iquiina.
Jatsi,
—Iqué pé —i Jesu nique.
Getsemant Jesu béhoxnina

Mateo 26.36-46; Marcos 14.32-42
39 Xobo jisbaya tsi quiha Maca Olivo Ya qui Jesu caniqué béhoxhi na. Jahué jabi quiha.

Jasca, ja béta bocani quiha jahué rabéti bo ri. 40 Cahax,

—Béhoxcana, jochati ma tanamahacayamano ra —i jato qui Jesu niqué.

41Jatsi ori pistia jamépistia tsi Jesu caniqué béhoxhi na. Basima quiha. Ménihax Dios
qui chanitsijaniqué:

42 —Mi qui pi jia no tsi naa johai ca ténétiya mébihué, noho Jahépa. Ténécasyamaxo
€ara. Jama, jaha € quééhai ca mi ayamano. Mi shina mi ano ra —i Jesu niqué béhoxhi na.
béhoxhi na. Jatsi ja béhox-béhoxrianiqué. Niscatsijani quiha. Jimi tioihai jascaria ja
niscani quiha. 4> Béhoxhax ja joiniqué. Joihax jahué rabéti bo qui ja bacaniqué. Oxa ja
icani quiha cohuéhi na. 4¢Jatsi,

—;Jénihax oxacanai ré? Joicana. Béhoxcana, jocha qui ma paquéyamano —i jato qui
Jesu niqué.

Jesu qui soldado bo tsaminina
Mateo 26.47-56;, Marcos 14.43-50; Juan 18.2-11

47 Jahué rabéti bo ya jari chanihi Jesu iniqué. Chanijano tsi quiha nohiria misco
bécaniqué. Jato béta Judas, naa doce 6 ca huésti ca iniqué jaa ri. Jato mépihi ja ini quiha
Jesu qui. Cahéhax Jesu qui ja basimaniqué tatsoxéna. 48 Jatsi ja qui Jesu chaniniqué:

—;Ea tatsohai pa? ;Toca tsi soldado bo qui éa méaxéhai ré, naa Nohiria Baqué € nori
cato? —i Judas qui ja niqué.

49 Ocapijahai ca jisi tsi,

—;Noba saipf tsi jato tépasxéhi ni noa, Iboba? —i ja bétanish ca rabéti bo niqué.

50Jatsi jato 6 ca huésti catd tod ca arati ibo-iboria yonati paxtianiqué. Jahué ménécaya
ca pahoqui paxtiahacani quiha.

>1Jatsi,

—Iqué ra. Iqué ra. Iquinayamacana —i Jesu niqué.

Jatsi yonati pahoqui motsaxo tsi ja jénimahuaniqué. 52Jénimahuahax arati ibo bo,
arati xobo obéso ca capitan bo, yosibo, tihi ca bécanish cabo qui Jesu chaniniqué:

—;Saipi bo, tépasti jihui bo, tihi cabo jaya ni mato pa? ;Yomaxéni ca bichii jascaria
€a bichi ma bécana pa? 53 Jatiroha ca bari tsi mato béta € i-ipaoyaméqué, arati xobé no.
¢Jéniriaxo tsi éa ma biyamahita, toa tsi é iqué no? Jishopé. Jaboqui mato xaba tsi xo naa
ré. Jaboqui béroria tsi yonahi quiha Satands pé —i jato qui ja niqué.

>4]Jatsi Jesu qui ja tsamicaniqué. Tsamixo tsi ori ja bocaniqué arati ibo ba chama xobo
qui.

“Jesu cahéyamagquia” i Pedro nina
Mateo 26.57-58, 69-75; Marcos 14.53-54, 66-72; Juan 18.12-18, 25-27

Jesu basi tsi Pedré banahuaniqué raquéqui na. 55 Arati ibo ba chama xobo qui cahéxo
tsi quiha soldado ba chihi maponiqué huénéné xo na. Tsamahax ja tsahocaniqué
yohoxéna. Jasca, jato xéréqué tsi Pedro tsahoniqué jaa ri. 5¢ Chihi tapai tsahojano tsi
quiha xotacé Pedro jisniqué, naa tod ca yonati cato. Pedro ja tsaya-tsayani quiha.

—Jesu ya naa joni iqué ra —i xotaco niqué.

57Jatsi Pedré québiniqué:

—Jesu cahéyamahai ca éa xo naa ra, cal —iquiina.

58 Jaquiréqué joni tsayaniqué. Tsayahax,

—Tonia Jesu rabéti huésti ca xo mia ra —i Pedro qui ja niqué.

Jatsi,

—Jahué rabéti ma xo éa ra, joni —i Pedro niqué ré.

59 Jaquiréqué huésti ca hora huinocaqueé tsi,

_—Tonia Jesu ya naa joni iqué ra. Nicacapa. Galiled joi jaya xo ra —iriatsi joni huétsa
niqué.

60Jatsi Pedrd québiniqué:

—E joma mi chanihaina ra, jon{ —iquiina.

Jari Pedro chanino tsi quiha patiari quéo-quéoniqué. ©! Jatsi Pedro quiri bésohax
Jesu béisniqué cohuéqui na. Jatsi Iboba yoaha ca Pedrd shinaniqué, naa “ ‘Tres tsi
cahéyamaquia’ ixéqui mia ré, patiari quéonox pari no” i Jesu qué no. ¢2Jatsi cacha Pedro
caniqué. Cahax ja ara-araniqué rabihi na.

Jesu qui jodioba yosibo quésonina
Mateo 26.59-68; Marcos 14.55-64; Juan 18.19-24

63 Jatsi Jesu mahuatsi jaha béso cabd huaniqué. Ja sétiacaniqué. ¢4 Bémapahax,

—;Tsohué mia aca? Noqui yoahué ra —itsi quiha jaca niqué nicahi na.

65 Huéstima tsi Jesu ja ocahuacani quiha pé. 6 Huéaqué tsi baquishmari tsi quiha no-
hiria yosibo, arati ibo ba chama bo, yoba tiisimacanaibo, tihi cabo catiniqué chaninaxéna.
Jato bésojé tsi Jesu mépihacani quiha tod tsi ja niino. Jatsi,

67 —; Dids noqui raani ca Xabahamati Ibo ni miara? Noqui yoahué ra —i Jesu qui chama
bo niqué.

Jatsi Jesu québiniqué:

—*“Jaahué” i pi € no tsi éa chahahuayamaxéqui mato ré. 68 Jasca pi mato & nicano tsi
québiyamaxéqui mato tia. © Jama, basima tsi xo toa Dios chama & bixéhaina ra, naa
Nohiria Baqué € nori cato. Chamaxéni ca Dios ménécay4 tsi tsahoxéquia ra —i jato qui
Jesu niqué.

70 Jatsi,

—;Japa? ;Dios Baqué ni mia ra? ijaca niqué jato téquéta.

Jatsi,

—Jaahué. Ja xo éa ra —i Jesu niqué québihi na.

71Jatsi ja nécacaniqué:

—Jahué chani yoi ca no nicaqué ra. Jamé quésohi quiha ra. Ja pasomaha ca chanihai
ca huétsa no nicatima xo ra —i tod ca chama bo niqué.

23

Pilato qui Jesu ja bocanina
Mateo 27.1-2, 11-14; Marcos 15.1-5; Juan 18.28-38

1Jatsi jodioba chama bo téqué joiniqué. Joixo tsi quiha Pilato qui Jesu ja bocaniqué.
2Boxo tsi quiha Jesu qui quésotsijacaniqué pé:

—Janyama noba nohiria mépihi quiha naa joni ra. Gobierno pasomaha xo ra.
“Romanoba chama-chamaria qui impuestos parata ayamacahué” i nohiria bo qui quiha.
Jasca, “Nohiria Xabahamati Ibo, naa nohiria ba chama xo €a” ii quiha pé —néa tsi quiha
Pilato qui jodioba chama bo nécaniqué.

3 Jatsi Pilatd Jesu nicaniqué:

—;Jodioba chama-chamaria ni mia? —iquiina.

Jatsi,

—Jaahué —i Jesu niqué.

4Jatsi arati iboba chama bo, nohiria misco, tihi cabo qui Pilato chaniniqué:

—Yama tsi xo naa joni yoi ca anina iquia —iquiina.

5Jama, jari Jesu ja ocahuacaniqué pé:

—Jodioba mai téqué xo tsi tiisimapama tsi romanobo pasomaha nohiria bo caxahuahi
quiha ra. Galilea mai pari tsi ja chitahéhuaniqué tiisimaxéna. Jaquiréqué jodioba mai
qui ja cani quiha. Jarohapa tsi néa tsi ja johitaqué pé —i jaca niqué.

Herodes bésojd Jesu niinina

6Jato nicahax,

—;Galilea mai quima ax naa joni joni? —i Pilato niqué.

7 —Jaahué —i nohiria bo qué tsi chama Herodes qui Pilaté Jesu raaniqué, Galiled ca
nohiria bo Herodés yonani quéshpi na. Jabi naatiya tsi Jerusalén tsi Herodes ini quiha
jaari. 8Jatsi Herodes raniniqué Jesu jiscatsi na. Jistiria Jest acai ca ja jiscasni quiha. °Japi
Jesu ja nica-nicarianiqué. Mahitsa quiha. Québiyamaniqué Jesu. 10 Jabi Herodes ya tsi
quiha arati iboba chama bo, yoba tiisimacanaibo, tihi cabo mani iniqué jato ri. Jesu qui ja
quéso-quésocaniqué pé. Anomaria ini quiha ja qui ja quésocanaina. 11Jatsijahué soldado
bo yaxo tsi Jesu mahuatsi Herodés huaniqué. Mahuaxo tsi quiha sahuéti copixéni ca Jesu
ja sahuémacaniqué, chama-chamaria jisiria ca manémaxéna. 12 Jabi naama tsi Herodes,
Pilato, tihi cabo caxanapaoni quiha. Jaquiréqué tsi quiha ja rabénacani quiha.

Jesu ja namécascanina
Mateo 27.15-26; Marcos 15.6-15; Juan 18.39; 19.16

13 Jatsi arati iboba chama bo, réquéninicanaibo, nohiria bo, tihi cabo Pilaté qué-
naniqué catiti.

14 _F qui naa joni ma béqué ra, “Romanoba gobierno pasomaha nohiria bo mépihai ca
tsi xo naa” iquiina. Jama, é nicaqué mato bésojo xo na. Mahitsa ja qui quésoqui mato pé.
Yama tsi xo toa janyama ca ja acana iquia. 1° Jascaria, ja qui quésoyamahi quiha Herodes
ri, jahari noqui ja raaha quéshpi na. Ja naméhacatima xo ra. Yama tsi xo toa janyama ca
ja anina ra, naméhacati. 1 Japi rashaxéquia. Rashaxo tsi paquémaquia —i jato qui Pilato
niqué.

17 Jabi Pascua fiesta tsi huésti ca achiqui ca ja paquémapaoni quiha.

18 Jatsi quénatsi nohiria téquétd huaniqué:

—Jesu ahué ra. Barrabds paquémahué —iquiina.

19 Jabi preso qui Barrabas nanéhacani quiha, yacata xo tsi gobierno pasomaha nohiria
bo ja mépini iqui na. Iquinaxo nohiria bo ja ani quiha. 20 Jama, Pilaté Jesu paquémacasni
quiha. Mahitsa nohiria bo qui ja chani-chaniniqué ré.

21 —Cruzd tooxahué. Cruzd tooxahué —iriatsi nohiria bo niqué.

22Jatsi nohiria bo qui Pilato chanitéquéniqué:

—;Jéninira? ;Jahué janyama ca ja ani? Ja naméhacayamati xo ra iquia. Yama tsi xo
toa janyama ca ja anina ra. Japi € rashano. Rashaxo tsi paquémaxéquia —i jato qui ja
niqué.

23 Jama, bamayamaniqué nohiria bo pé. Joi pistiama tsi quiha,

—Cruzd tsi tooxahué. Cruzé tsi tooxahué —i jaca niqué.

Jarohapa tsi jato joi pacotsa iqui tsi jato qui Jesu ja méaniqué ja acano. Jatsi,

24 —Ja naméhacati xo —i Pilato niqué, jaha ja quéécani jascaria.

25Jatsi jato qui gobierno pasomaha inish ca Barrabas, naa nohiria ati ibo preso quima
ja paquémaniqué. Jama, Jesu jato qui ja méaniqué ja naméhacano.

Cruzd tsi Jesu tooxahacanina
Mateo 27.32-44; Marcos 15.21-32; Juan 19.17-27

26 Ori cruz Jesu mépipama tsi quiha joni, naa Simdn Cirene icanai ca qui ja tsami-
caniqué Jesu cruz iati. Jerusalén qui jicohi ja ini quiha, ja tsamicaqué no. Jabi jaha
cruz ja janacani quiha Jesu cho iati. 27Jabi huéstima ca nohiria b4 Jesu banahuaniqué.
Jato xéréqué tsi araconacanai ca yoxa bo iniqué jato ri noihi na. 28 Jatsi jato quiri Jesu
bésohaca tsi ja chaniniqué:

—Eaiqui tsi arayamacahué, Jerusalén cajahiba. Ténéxéqui mato ri. Jasca mato xocobo
ri. Ja tahéhax aratsicahué. 2°Joxéh quiha ténéti xabaca ré. Toatiya tsi “Shomaria tsi xo
baqué yama ca yoxa bo ra” icaxécani quiha nohiria. 3° Toatiya tsi maca bo qui quénaxéhi
quiha nohiria, “Noqui maxéni paquécahué. Noqui mapacahué” iquiina. 3! Jabi néca pi
€a, naa méstéxéni ca ja ténémacano tsi ;jjénahuariaxéhi ni Dios chahahuayamacanaibo
qui? —néa tsi Jesu nécaniqué.

32 Jasca dos ca caxaxéniria ca joni bo ri ja bécaniqué Jesu ya naméxéna. 33 Mapo Xao
Ya icanai ca qui cahéxo tsi quiha cruzé tsi Jesu ja tooxacaniqué. Jasca, ja béta dos ca
caxacanaibo tooxahacani quiha jato ri. Huésti ca jahué ménécaya no; huésti ca jahué
méxojo no. 34Jatsi Jesu chaniniqué:

~—Jato jocha shina-bénohué, noho Jahépd. Ja acanai ca cahéyamacani quiha ré —i Jesu
niqué.

Jatsi jahué sahuéti bo soldado ba biniqué. Bixo tsi quiha jato xéréqué xo tsi jahué
sahuéti bo ja oquéxhuacaniqué i-ihai caté no. 35 Jasca tod tsi nohiria bo niiniqué tsayahi
na. Tod tsi ini quiha jodioba chama bo jato ri, mahuahi na. 3¢Ja qui mahuani quiha
soldado bo ri. Ja qui ja bécanaca tsi mocaria ca jénéria ja qui ja acaniqué ati. Jatsi,

37 —Jodioba chama-chamaria pi iqui tsi mimé xabahamahué —i jaca niqué.

38 Jatsi jahué mapo maxcacha naa chani janahacaniqué: “Jodioba chama-chamaria xo
naa” iquiina.

Jesu quiri yomaxéni ca bésonina

39 Jatsi Jesu tapaf ca tooxahacanish ca huéstitd ocahuaniqué jaa ri. Mahuahax,

—;Xabahamati Ibo ni mia? Mimé xabahamahué. Jaquiréqué noqui xabahamahué ra
—i Jesu qui ja niqué.

40Jama, tooxahacanish ca joni huétsa raahaniqué:

—;Dios qui raquéyamahai? Néa résohi quiha mia ra, naa joni jascaria. 4! No
copihacaqué, no ani ca yoi ca quéshpi na. Jama xo naa joni ra. Yama tsi xo toa janyama
caja anina ra —i ja qui ja nique.

42Jatsi Jesu qui ja chaniniqué:

—Ea shina-bénoyamahué, Jesu, naa mi otohai ca qui mi jicoqué no —iquiina.

43 Jatsi ja qui Jesu chaniniqué:

—Mia parayamaquia. Jaboqui € béta-xéhi quiha mia ra térohama caba iti no —iquiina.

Jesu nanina
Mateo 27.45-56; Marcos 15.33-41; Juan 19.28-30

44 Jabi matoroco bari tsi ja iniqué, mai téqué tsémonaqué no. Tres hora no tsi ja
baquishni quiha. 45Jisiquiyamaniqué bari ra. Jasca, arati xobd ca rotamé ca québéti raiti
jaxcahacaniqué. 4¢Jatsi Jesd quénaniqué:

—Mi qui noho shina aquia, noho Jahépd —iquiina.

Chanihax ja naniqué. *7 Ocapijani ca jisi tsi quiha tod ca niihai ca capitdn Dids
oquéhuaniqué,

—Meéstéxéni ca joni ja iqué tia —iquiina.

48 Jesu naméhai ca jisi tsi jahari jato xobo qui quétsonish ca nohiria bocaniqué. Cohué
ja icani quiha. 49 Jasca, basi tsi quiha Jesu rabéti bo téqué mani iniqué. Tod tsi ini quiha
Galilea ax ja béta bécanish ca yoxa bo ri. Basi xo tsi naa jahué bo téqué ja tsayacani quiha
raquéhi na.

Jesu maihuahacanina
Mateo 27.57-61; Marcos 15.42-47; Juan 19.38-42

50 Tobi joni shinajiaxéni ca iniqué, naa José icanai cato. Jodioba yobahai ca yosibo xaté
ja ini quiha. 5! Jabi Jesu toa jodioba chama bé acasqué tsi quiha jato ati yoba pasomaha
ja chanini quiha. Jasca, yaca Arimated tsi ja raca-racani quiha jodioba maf no. Jabi
Diés nohiria bo otohai ca é pasohi ja ini quiha jaa ri. 52 Jabi Pilato qui José caniqué.
Caxo tsi quiha Jesu yora ja bénaniqué maihuati. >3 Jatsi Jesu yora ja botémaniqué.
Botémaxo tsi quiha ja yaboniqué raiti miro caté no. Yaboxo tsi quiha maxax ¢ ca quini
4 tsi, naa huéyohaca ca quini 6 tsi ja jananiqué. Maihuati quini paxa ja ini quiha. Jari
jaxara janahacayamani quiha yora. 54Jabi pascua fiesta rohahuati bari ja iniqué, Jesu ja
maihuacaqué no. Jodioba joiti bari chitahépaimaria ini quiha.

55Jabi José ya bocani quiha yoxa bo ri, naa Jesu ya Galilea ax bécanish cabo. Jahué mai
ja jiscani quiha. 56 Jaquiréqué jato xobo qui ja bacacaniqué perojome, yora chéxati, tihi
cabo rohahuaxéna. Jama, jahari jahué yora rohahuahi canoma ja icani quiha, jato joiti
bari chitahéni nori iqui na. Japi toa bari tsi quiha ja joicaniqué jato jodioba yoba tahéhax
na.

24

Jesu bésotéquénina
Mateo 28.1-10; Marcos 16.1-8; Juan 20.1-10

1 Domingd tsi Jesu maiquini qui yoxa bo bacaniqué. Baquishmari ja ini quiha.
Perojome bo ja jayacaniqué, naa ja rohahuahacanish ca perojome yora chéxati.
2 Jahué maiquini qui cahéxo tsi quiha jahué maiquini québéti maxax chahitaxéni ca ja
yopacaniqué. Bahama ja tarahacani quiha ra. 3 Maiquini qui jicoxo tsi quiha Iboba yora
ja yopacaniqué. 4 Yama a. Jatsi,

—;Jahuénia cara ca jahué yora sa? —i jaca ni quiha yopahax na.

Shinajahuacano tsi quiha jato tapai niitapiniqué dos ca angel bo. Joni jisiria ca ja icani
quiha. Bajra-bajrani quiha jato raiti, canapa jascaria. 5 Jatsi raquéniqué yoxa bo tsayahax
na. Raquéhax jato bésojé ja rénicaniqué.

Jatsi jato qui angel bo chaniniqué:

—;Jéniria xo tsi maiquini xo tsi bésohai ca méracanai pa? ¢ Yama xo ra. Ja téronojaqué
ra. ;Jahué mato ja yoani, Galilea tsi mato bétaqui na? 7 “Jochacanaibo qui méahacaxéti
x0 Nohiria Baqué, cruzd tsi ja tooxahacano” ;i ja yamayamani? “Tres bari quiréqué
bésotéquéxéquia” ;i ja yamayamani? —néa tsi yoxa bo qui angel bo nécaniqué.

8 Jatsi Jesu yoani ca yoxa ba shinaniqué. 9 Shinaxo tsi quiha jahué maiquini ja
jisbayacaniqué. Jahari jato xobo qui ja bocani quiha. Xobo qui cahéxo tsi dngel jato
yoani ca téqué ja yoacaniqué Jesu once ca rabéti bo qui. Téxé bo téqué yoahacani quiha
jato ri. 10 Jabi Dios Chani chitahéhuati ibo bo yoanish ca yoxa bo tsi xo naa: Maria
Magdalena, Juana, Jacobo jahéhua Maria, jato béta ca yoxa huétsa bo, tihi cabo ini quiha,
naa jahué maiquini qui bocanish cabo. 11 Jama, yoxa bo nicaxo tsi quiha Jesu rabéti ba
chahahuayamaniqué, ja paracanai ca quéscahuaqui na.

12 Jama, Pedro joiniqué jisi caxéna. Jahué maiquini qui ja jabaniqué. Maiquini qui
cahéhax ja tétoniqué jaxara tsayaxéna. Yabohaca ca raiti roha ja jisniqué. Yora yama.
Jatsi xobo qui jahari ja caniqué jénipijani ca qui ratéhi na.

Emaus yaca quinia ca bahi
13 Toa barf tsi Emaus icanai ca yaca qui dos ca joni, naa Jesu banahuacanaibo cahi
iniqué. Basiriama, naa once kilémetros Jerusalén quima toa yaca ini quiha. 14 Jerusalén

ocapijahitaha ca téqué yoati chanihi ja icani quiha. 15Jabi ja chanicano tsi jato qui Jesu
riiniqué. Riihax jato béta cotsijaniqué. 1¢Jesu tsayaqui tsi jahué bémana ja cahéyamacani
quiha. 17 Jatsi jato qui Jesu chaniniqué:

—;Jahué chanibonacanai? —iquiina.

Jatsi ja niicaniqué. Cohué jato bémana ini quiha. 18 Jatsi jato 6 ca huésti caté
québiniqué, naa Cleofds icanai cato.

—;Naa bari no tsi Jerusalén ca jénipijahitaha ca jahué bo mi nicayamahitaha pa, tod
tsi shishoqui na? Tonia mia roha tsi xo toa nicayamahaina ra —i Jesu qui ja niqué.

19 Jatsi,

—;Jahué jahué bo ni? —i Jesu niqué.

Jatsi ja québicaniqué:

—Nazarét ca Jesu yoati jahué bo ra. ;Toa jahué bo mi nicayamahitaha pa? Dios Chani
yoati ibo-iboria naa joni iqué ra. Anomaria ca jisti bo ja ani quiha. Jasca, Dios, nohiria
téqué, tihi cabo qui jiaria ja yoahai ca chani ini quiha. 20 Jama, noba arati ibo bo, noba
chama bo, tihi caba méaniqué romanobo qui, ja naméhacano iquish na. Japi cruzé tsi
ja tooxahacahitaqué ré. 2! “Tonia noqui Israél cabo xabahamahai ca tsi xo naa ra” i no
paoniqué. Noqui Israél cabo mébihi jonish ca ja iqui ca quéscahuanohuahitaqué ra. Jatsi
janahitaqué ré. Jasca, huinocaqué tres bari. 22Jama, jaboqui noqui xaté ca yoxa bd noqui
ratiaqué. Naa baquishmari tsi quiha jahari jahué maiquini qui yoxa bo huésti huésti cabo
bocaqué. 23Jahué yora ja yopacana quiha. Yama a. Yopahax jahari ja bécaqué noqui
yoaxéna. “Angel bo no jisqué ra. ‘Béso xo ra’ icani quiha” i noqui toa yoxa bo qué pa.
24 Japi jahué maiquini qui huésti huésti ca joni bo bocaniqué jato ri, jiscatsi na. Yama a
ra; naa yoxa ba yoaha jascaria —néa tsi Jesu qui ja nécacaniqué.

25 Jatsi jato qui Jesu chaniniqué:

—Cahétimaxéni ca joni xo mato ré. Dios Chani yoanish cab4 yoani ca téqué chahahua-
péniria ca mato xo naa. 26 ;Naa jahué bo téqué ténéti nori Xabahamati Ibo iyamayamani?
Toca tsi jahué oqué ja biqué ra —iquiina.

27 Jatsi jamé yoati tsi Quénéhacanish cabd yoani téqué bérohuatsi Jest huaniqué.
Jariapari tsi jamé yoati Moisés yamaba quénéni ca jahué bo ja bérohuaniqué. Jaquiréqué
jameé yoati Dios Chani yoanish cabd quénéni ca jahué bo ja bérohuaniqué. 28 Jatsi yaca
qui ja cahécaniqué. Ori Jesu cahai ca quéscahuahi tsi,

29 —No béta mi chiténo ra. Caqué bari —i Jesu qui jaca niqué.

Jatsijato xobo quiJesu jiconiqué jato béta chitéxéna. 30Jatsi jato béta Jesu oriquiniqué.
Oriquiqui tsi quiha mapari ja biniqué. Ja quéshpi tsi “Gracias” ixo tsi ja béquéxniqué.
Béquéx-xo tsi quiha jato qui ja méaniqué piti. 3! Tocajaqué tsi quiha Jesu ja iqui ca ja
cahétapicaniqué. Jatsi Jesu yamatapiniqué. 32 Jatsi chaninatsijacaniqué:

—Anomaria iqui quiha jahué chani ra, naa bahi xo tsi noqui ja yoahana. Dios Chani
noqui ja bérohuano tsi ;noba shina huahanayamaha pa? —iquiina.

33 Jatsi ja joitapicaniqué. Jerusalén qui bacatsijacaniqué. Jesu once ca rabétiria bo,
Jesu banahuacanaibo huétsa bo, tihi cabo jisi ja bocani quiha jato yoaxéna. Cahéhax tsi
quiha,

34 —Jabija. Béso xo ra. Simdn qui ja jisiquiqué ra —i jato qui jaca niqué.

35 Jatsi bahi 6 ca jénipijaha ca ja yoacaniqué jato ri, naa dos ca joni bo. Yoahax,

—Mapari ja béquéxqué tsi Jesu ja iqui ca no cahétapiqué ra —i jato qui jaca niqué.

Jahué rabétiria cabo qui Jesu jisiquinina naquété no
Mateo 28.16-20; Marcos 16.14-18; Juan 20.19-23
36 Ocapijani ca jahué bo yoati ja chanicano tsi jato xéréqué tsi Jesu niitapiniqué.
Niihax,
—Raquéyamacana —i jato qui ja niqué.
37Bérocamaqui ja iqui ca ja quéscahuajahuacani quiha raquéqui na. Mémétsijacaniqué
ra. 38]Jatsi jato qui Jesu chaniniqué:

—;Jénihax tsi ratécanai pa? ;Jénixo tsi éa yoi ja nori ca shinayamacanai? 3% Noho
méquéné, noho tahé, tihi cabo tsayacahué. Ea yoi xo naa ra. Ea motsacahué. Nami, xao,
tihi cabo jayama xo bérocamaqui ra. Nami € jaya ca jisqui mato ra. 40 Toca tsi chanipama
tsi jahué méquéné, jahué tahé, tihi cabo jato ja jismaniqué. 4! Jatsi ja ranicaniqué ra. Jari
shinati pi ja cahéyamacani quiha. Ja ratécaniqué. Jatsi,

—;Jahué ya ni mato piti? —i jato qui Jesu niqué.

42 Jatsi ja qui imaha ca sani ja acaniqué piti. 43 Bichi tsi jato bésojo xo tsi ja piniqué.
44 Pihax jato qui Jesu chaniniqué:

—Mato bétapama tsi émé yoati tsi Quénéhacanish cabo téqué € yoayaméqué. “Jatihua-
hacati iqui quiha émé yoati Quénéhacanish cabo téqué” i mato qui é yaméqué —iquiina.

45 Jatsi béroria tsi Quénéhacanish cabo jato ja tiisimaniqué ja cahéyoicano iquish na.
46Jatsi ja chaniniqué:

—Jabi éa yoati ja quénécani ca tsi xo naa: “Ténéti nori quiha johai ca Xabahamati
Ibo” i jaca ni quiha. “Tres bari quiréqué résonish cabo quima ja téronoti nori quiha” i
jaca ni quiha. 47 Jatsi, “Nohiria bo téqué qui jahué xabahamati Chani yoahacaxéti xo, ja
quiri bésocanaiba jocha masahacano” i jaca ni quiha. Jabi Jerusalén pari tsi naa chani
yoahacaxéti xo. 48 Jabi naa ma jisxéhai ca jahué bo ma yoaxéti xo. 49 Jabi jaboqui Espiritu
Santo mato qui raaxéquia, noho Jahépa yoani jascaria. Yacatd tsi chitécana, mato qui
mana ca chama joxéqué rohari. Toa chama ma jayano —néa tsi jato qui Jesu nécaniqué.

Mana Jesu térononina
Marcos 16.19-20

50 Jaquiréqué Jerusalén quima jahué rabéti bo Jest boniqué, yaca Betania quiri. Toa
x0 tsi quiha jahué méqué Jesu téroniqué jato shomahuaqui na. 5! Chanipama tsi nai qui
téronotsijaniqué. Jato quima ja bichiquiniqué nai qui. 52Jatsi ja ménicanaca tsi Jesu ja
ocahuacaniqué. Ocahuabhi tsi rani tsi jahari Jerusalén qui ja bocaniqué. 53 Arati xob tsi
ja i-ipaocani quiha Dios oquéhuahi na.

El Santo Evangelio Segin
San Juan

Bésomati Chani
1Jariapari tsi Cristo, naa Chani icanai ca iniqué. Toatiya tsi yama mai iniqué. Jabi Dios
ya ja iniqué. Jasca, Dios ja iniqué ra, naa Chani inish cato. ZJariapari tsi Dios ya ja iniqué.
3 Jatiroha ca ja néhohuayoniqué ra. Jasca, yama tsi toa ja ayamanina. 4 ]Jatiroha ca ja
bésomaniqué ra, Bésomati Ibo-iboria ja nori quéshpi na. Jasca, jatiroha ca nohiria qui
huahuahi quiha jahué Chani, jabija ca jismahi na. > Tsémé ca nohiria bo jabija ca Chani

jismahai ca Huéa ca tsi xo naa ra. Jabi naa Huéa nocahuayama-pistiariaxéhi quiha tsémo
ra.

Dios Chani chitahénina
¢ Jatsi jahué Chani béhai ca Dids raaniqué, naa Juan icanai cato. 7 Jesucristo, naa

Huéa inish ca yoati tsi nohiria bo yoahi quiha Juan joniqué. Joxo tsi quiha Dios Chani
ja yoaniqué, Huéa inish ca qui nohiria chitimino iquish na. 8Jabi Huéa inish ca Juan
iyamaniqué. Jama, Huéa inish ca yoati chanihi quiha ja joniqué. 9 Jabija ca Huéa-huéaria
ca tsi xo toa mai qui jonish cato. Joxo tsi quiha jatiroha cabo qui jabija ca huahuahi quiha,
nohiria ba Dios cahéno iquish na.

10Noba maf tsi quiha Chani icanai ca racaniqué; naa noba mai néhohuanish cato. Jama,
tsohué ja iqui ca nohiria bd cahéyamaniqué ré. 1! Jasca, jahué maf ca nohiria bo, naa
jodiobo qui ja joniqué. Ja joqué tsi quiha jahué jimib4 biyamaniqué pé. Jato qui yoi ja ini
quiha. 12Jama, nohiria ba Chani icanai ca biqué tsi jato qui chama ja aniqué Dios baqué
bo manéti. Jahué baqué bo manécani quiha Xabahamati Ibo ja nori ca ja chahahuacaqué
no. 13Jatsi cotéquéhi quiha chahahuahi na. Jaméri tsi xo naa cohaina ra. Noba jahéhua
comabhai ca jascaria ma xo ra. Nohiria jaha quééhaina, béné b4 saihuacatsaina, néca tsi
quiha Dios baqué bo manéyamacani quiha. Jama, Dios tsi xo toa jato Comati Ibo-iboria.

Joni Jesu manénina

14 Jabi joni naa Chani icanai ca manéniqué. Joni manéhax noqui xéréqué tsi quiha
ja racaniqué. Jatsi jahué oqué no jisniqué, naa ja qui jahué Jahépd acacanish ca oqué
jiaxéni cato. Jasca, Dios baqué huésti ca ja iqui iqui tsi anomaria jahué oqué ini quiha ra.
Ja quéshpi tsi nohiria bo noiti cahéxéni ja ini quiha. Jasca, jabija ca chaniti cahéxéni ca
ja ini quiha. 15Jabi Cristo yoati tsi Juan nécaniqué:

—E cho joxéhi quiha éa oqué cato. E conox pari no tsi ja iniqué. Jasca, mato qui € yoani
ca joni tsi xo naa —i Juan niqué Jesu yoati na.

16 Anomaria tsi xo noqui Cristé noihaina ra. Ja noihai iqui tsi ho shomahuariaha-
caniqué ra, naa noqui téquéta. 17 Jabi jariapari tsi quiha noqui jodiobo qui Moisés yamaba
yoba aniqué. Noqui quésohi quiha toa yoba ré. Jama, mai qui Jesucristo joni iqui tsi Dids
noqui noihaina, jahué jabija ca Chani, tihi cabo cahéyoiqui noa ra. 18 Yama tsi xo toa Dios
jisnish cato. Jabi Dios noqui cahémanish ca tsi xo toa jahué Baqué yoi roha, naa Dios tahé
cato.

Cristo yoati Juan chaninina
Mateo 3.11-12; Marcos 1.7-8; Lucas 3.15-17
19 Jabi arati ibo bo, jato mébicanaibo, tihi cabo quiha Jerusalén ca jodioba chama ba

raaniqué Juan qui. Jato ja raacaniqué Xabahamati Ibo ja iqui ca nicati. Jatsi Juan ja
nicacaqué tsi quiha,
20 —Cristo, naa jaha ma pasohai ca Xabahamati Ibo ma xo éa ra —i jato qui Juan niqué.
Z1Jatsi quiha,
—;Tsohué cara ni mia sa? ;Elfas ma ni mia ra? —i ja qui jaca niqué.
Jatsi quiha Judn québiniqué:
—El{as ma xo éa —iquiina.

Jatsi,

—;Di6s raahai ca chani yoati Ibo-iboria ni mia sa? —i jaca niqué.

—Toa ma xo €a ra —i Juan niqué.

22Jatsi quiha,

—;Tsohué cara ni mia ra? Noqui yoahué, noqui raahax cabo no québino iquish na.
;Japa mia ti? ;Jénihai ra? —i quiha Juan qui jaca niqué.

23 Jatsi Judn québiniqué:

—Xabacha ca quénahai ca éa xo naa. Shomahuahacacahué, Ibo johai ca bax na iquia

ra. Jabi siri tsi quiha &a yoati tsi Isafas yamabo, naa Dios Chani yoanish ca chaniniqué,
naa € conox pari no —nea tsi Juan nécanique.

24Jatsi quiha fariseobd raahacanish cabd nicatéquéniqué:

25 —Johai ca Xabahamati Ibo, Elias, Dios Chani yoati Ibo-iboria, tihi cabo iyamapiquf
tsi jjéniriaxo tsi nohiria bo ashimahai pa? —i ja qui jaca niqué.

26 Jatsi quiha Judn jato québiniqué:

—Jéné tsi mato ashimaquia. Jama, mato xéréqué tsi bésohi quiha mato béroma cato ra.
27E cho joxéhi quiha éa oquéria cato. ;Jénahuariahax raca ja bax € yonocona ré, iriama
ca é nori quéshpi na? —néa tsi bécanish cabo qui Juan nécaniqué.

28 Jabi ani Jorddn rabéquéxé, naa Betania mai icanish catd tsi quiha ja qui raahacanish
cabo Judn québiniqué. Toa xo tsi quiha nohiria bo ashimahi ja iniqué.

Jesu jahué yonoco chitahéhuanina

29 Huéaqué tsi quiha ja qui Jesu johai ca Judn jisniqué.

—Tsayacapa. Dios oveja tsi xo naa ra. Nohiria jocha bixéhi quiha. 3°Jabi mato qui é
yoani ca joni tsi xo naa, “E cho joxéhi quiha éa oqué cato” i € qué no. “E conox pari no tsi
béso ja iniqué” i € ni quiha. 31 Toatiya tsi Xabahamati Ibo ja iqui ca € cahéyamaniqué ré.
Jama, jéné tsi ashimahi & joniqué, Israél cabo qui mato Cristo jismaxéna —néa tsi quiha
nohiria bo qui Juan nécaniqué.

32]Jatsi quiha Judn yoani ca tsi xo naa:

—Espiritu Santo € jisniqué ra, nai ax boto botéhai jascaria. Botéhax jaha tsi ja
chiténiqué. 33 Jari jaha no pasohai ca Xabahamati Ibo ja iqui ca é cahéyamaniqué ré.
Jama, é qui chaniniqué Dios, naa nohiria bo ashimati éa raanish cato. “Espiritu Santo
botéhai ca jisxéqui mia” i é qui Dios ni quiha. “Botéhax tsohuécara ¢ chitéxéhi quiha.
Espiritu Santé tsi nohiria ashimahai ca tsi xo toa” i € qui Dios ni quiha. 34Jatsi Jesu qui
Espiritu Santo botéhai ca é jisniqué. Ja tsi xo toa Dios Baqué ra iquia —néa tsi quiha jato
qui Juan nécaniqué.

Jesu jariapari ca banahuacanaibo

35 Huéaque tsi quiha dos ca jahué rabéti bo ya Juan nii iniqué. 3¢ Niixo tsi quiha Jesu
tarabihai ca ja tsaya-tsayaniqué.

—Tsayacapa. Dios oveja tsi xo toa ra —i quiha jato qui Juan niqué.

37 Jatsi Jesu quiha Juan rabé ca rabéti ba banahuaniqué ra ja yoani ca nicaxo na.
38 Bopinaxo tsi quiha ja cho banahuacanaibo Jest jisniqué. Jisi tsi,

—;Jahué méracanai? —i jato qui ja niqué.

39Jatsi quiha,

—;Jahuénia tsi racahai, Maestré? —i jaca niqué Jesu qui.

Jatsi,

—Jisi bécahué —i jato qui Jesu niqué.

Jatsi quiha ja béta ja bocaniqué. Boxo tsi quiha Jesu racahai ca iti ja jiscaniqué. Jisi tsi
jabéta ja chitécaniqué, yata ja ini iqui na.

40Jabi Jesu ya canish ca Andrés ini quiha, naa Juan chani nicanish cato. Simén Pedro
noma quiha. 41 Jasca, jisbaya tsi quiha jahué réquémé Simén pari Andrés bichi caniqué.

—Xabahamati Ibo no jisqué ra —i quiha Simén qui ja niqué.

42Jatsi quiha Jesu qui jahué réquémé ja béniqué. Ja béqué tsi quiha Jest tsayaniqué.

—Juan baqué Simdén xo mia. Jaboqui jané paxa ca mi qui axéquia. Pedro mi
quénahacaxéti xo —i quiha ja qui Jesu niqué. Jabi noba joi tsi “Maxaxa” Pedro janéhacani
quiha.

Felipe, Natanael, tihi cabo Jesti quénanina

43 Jatsi huéaqué tsi quiha Galilea mai qui Jesu cacasniqué. Caxo tsi Felipe ja jisniqué.
Jatsi,

—E béta johué —i quiha ja qui Jesu niqué.

44Jabi Betsaida yaca quima Felipe joni quiha. Toa yacatd tsi racani quiha Andrés, Pedro
ri. 45 Jatsi quiha Natanael Felipé bichi caniqué.

—Noqui Xabahamati Ibo é jisqué ra. Jabi naa joni yoati tsi no yoahacani quiha Moisés
quénéni cato é no. Jasca, ja yoati tsi quénéni quiha Dios Chani yoanish cabo ri. Jahué jané
tsi xo Jesu, naa José baqué quiha. Nazaret quima ax johi quiha —néa tsi quiha Natanael
qui Felipe nécaniqué.

46 Jatsi quiha,

—;Jénahuariahax raca Nazaret quima ax jia ca jona? —i Natanael niqué.

Jatsi,

—Jisi jopa —i ja qui Felipe niqué.

47 Jatsi ja bécano tsi quiha Natanael Jesu jisniqué.

—Né4 tsi johi quiha Israél ca joni shinajiaxéni cato ra. Quiatimaxéni ca joni tsi xo naa
—i quiha Jesu niqué.

48 Jatsi quiha,

—;Jénahuariaxo éa mi cahéha pa? —i Natanael niqué.

Jatsi,

—Felipé mia quénanox pari no tsi tosa jihui nama mi tsahohai ca € jisqué ra —i ja qui
Jesu niqué.

49 Jatsi Natanaél québiniqué:

—Dios Baqué xo mia ra, Maestrd. Israél caba chama-chamaria xo mia ra —iquiina.

50 Jatsi,

—“Tosa jihui nama mia é jisqué” i é a iqui tsi éa chahahuaqui mia pé. 5! Mia
parayamaquia. Naa jisti oqué cabo jisxéqui mia ra. Nai japéquéhai ca jisxéqui mia. Jasca,
Nohiria Baqué quima ax Dios angel bo téronohaina, ja qui ja botécanaina, tihi cabo tsi
jisxéqui mia ra —i quiha Natanael qui Jesu niqué.

2

Jénéria Jesu jénépaxa manémanina

1 Dos bari quiréqué quiha Galilea maf ca Cand icanish ca yaca xo tsi ahui yahi quiha
joni iniqué. Toa tsi quiha Jesu jahéhua iniqué jaa ri. 2Jatsi quiha jahué rabéti bo ya Jesu
caniqué jaa ri. Ja qui joi amahacani quiha. 3Jabi nohiria bo oriquino tsi quiha oriquiti
ibobd jénéria binianiqué ré. Jato jéné ja paisacaqué tsi quiha,

—Yama xo jato jéné ré —i quiha Jesu qui jahué jahéhua niqué.

4Jatsi Jesu québiniqué:

—Huénayamahué, cai. Jaméri tsi xo toa mi shinahaina pé. Jari tséquéyamahi quiha
noho yonocoti xabaca ra —i quiha jahué jahéhua qui Jesu niqué.

5Jama, tod ca yonati bo qui jahué jahéhua chaniniqué:

—Mato ja yoahai ca acahué —iquiina.

6 Jabi tod tsi quiha seis maxax ca chomo bo nii ini quiha; naa Jodiobd chocohati jabi
quéshpi na. Jabi pistiama naa chomo bo icani quiha. 7Jatsi,

—Chomo bo tsi jénépaxa réatsacana —i yonati bo qui Jesu niqué.

Jatsi quiha ja réacaniqué jahué québichi no. 8 Réajahuacaqué tsi quiha,

—Huétacahué. Oriquiti ibo qui bocahué —i jato qui Jesu niqué.

Huétaxo tsi quiha jénéria ibo qui yonati bd boniqué. °Ja bocaqué tsi quiha jénéria
rarinamahacanish ca jénépaxa iboba tananiqué. Anomaria ja ini quiha. Tanaxo tsi quiha

ahui yahax ca joni ja quénaniqué. Jabi jahuénia ca naa jénéria joha ca ja cahéyamani
quiha. Cahéniqué taanish ca yonati bo roha.

10 Jatsi,

—Anomaria tsi xo naa jénéria ra —i ibo niqué—. Jénéria jiaxéni ca pari taahi quiha
jatiroha cabo ra. Noba jabi quiha. Jaquiréqué, nohiria bo séyaqué tsi quiha jénéria yoi
ca taacani quiha pé. Jama, ja cho naa jénéria jiaxéni ca mi taaqué pa —i ja ni quiha ahui
yahax ca qui.

1 Jabi naa jisti quiha Jest aniqué Galilea ca Cand yacata xo na. Jahué jariapari ca jisti
quiha. Naa jist{ tsi quiha jahué oqué jiaxéni ca Jesu jismaniqué. Ja iqui tsi jahué rabéti
ba chahahuaniqué.

12Jaquiréqué jahué jahéhua, jahué noma bo, jahué rabéti bo, tihi cabo ya Jesu caniqué
Capernaum mai qui. Tod tsi quiha ichariama ca bari no tsi ja chitécaniqué.

Arati xobo qui Jesu jiconina
Mateo 21.12-13; Marcos 11.15-18; Lucas 19.45-46

13 Tséquépaimaria jodioba pascua fiesta ini quiha. Ja quéshpi tsi Jerusalén qui Jesu
caniqué. 14 Arati xobo qui jicoxo tsi huéyé bo, oveja bo, boto bo, tihi cabo iniacanaibo
ja jisniqué. Jasca, tod tsi quiha parata rarinamacanaibo tsaho iniqué pé. 1° Jaha tsi
quiha huacapi Jesti quéconiqué. Quécoxo tsi quiha arati xobo quima jato téqué ja
raaniqué. Jato oveja bo, jato huéyé bo, tihi cabo ja raaniqué cacha. Raaxo tsi quiha parata
rarinamacanaiba parata ja pacanamaniqué. Jasca, jato mesa bo ja narabaniqué.

16 Jatsi,

—Mato boto bo cacha tsécacata. Noho Jahépa xobo tienda jabitihuayamaxéqui mato
ra —i quiha boto iniacanaibo qui ja niqué.

17 Jatsi quiha Dios libro é ca quénéhacanish ca jahué bo jahué rabéti ba shinaniqué,
“Mi arati xobo noiquia, Dids. Anomaria tsi xo toa mi xobo & noihaina ra” i ja nina.

18 Jatsi arati xobo quima jato Jest raaqué tsi quiha jodiobd nicaniqué:

—;Cacha jato raati chama ya ni mia sa? ;Jahué jisti ati métsa ni mia, noqui mi chama
jismati? —iquiina.

19 Jatsi Jesu québiniqué:

—Naa arati xobo potasyocahué. Tres bari tsi noho chama tsi niitéquémaxéquia —i jato
qui ja niqué.

207atsi,

—Cuarenta y seis aflo no tsi ja yonococaniqué, naa arati xobo jatihuaxéna. ;Jénahuar-
iaxo raca tres barf tsi naa xobo mi nimatéquéna? —i jaca niqué, québihi na.

21 Jama, jahué yora yoati tsi Jesu chanihi ini quiha, jato arati xobo yoati nomari.
22 Jasca, Jesu bésotéquéqué tsi quiha jodiobo qui ja nécani ca jahué rabéti ba shinani
quiha. Jaha tsi Quénéhacanish cabo, Jest yoanina, tihi cabo jahué rabéti ba chahahuay-
oini quiha.

Nohirid shinahai ca cahéhi quiha Jesu
23 Pascua fiesta no tsi quiha Jerusalén tsi Jesu iniqué. Tod ja no tsi quiha huéstima
caba chahahuaniqué, ja ani ca jistiria cabo jisish na. 24 Jama, jato béta Jesu rabén-
abéquiyamaniqué, jatiroha ca joni bd shinahai ca ja cahéni quéshpi na. ;Mahitsa ja
chahahuayamayamacani? 25 Jabi nohiria ba shinahai ca téqué ja cahéyoini quiha.

3

Jesu qui Nicodemo jonina
1Tobi jodioba chama iniqué, naa Nicodemo icanai cato. Fariseobo, naa jodioba chama
ja ini quiha. 2Jabi baquicha tsi quiha Jesu qui ja joniqué chaninaxéna. Johax,
—Dios raahacanish ca maestro xo mia, Taita. Dios mi bétayamarohapino tsi mi acai ca
jisti bo mi ayamaqué aqué ra —i quiha Jesu qui ja niqué.
3Jatsi,

—Mia parayamaquia. Cotéquéyamapihi tsi Dids otohai ca qui jicotimaxéni xo joni ra
—i quiha ja qui Jesu niqué.

4Jatsi,

—;Jénahuariahax joni siri ca cotéquéna ra? ;Jahué jahéhua xama qui jicoxéti ni,
cotéquéti pa? —i Nicodemo niqué.

5Jatsi quiha Jest québiniqué:

—Mia parayamaquia. Jéné, Espiritu Santo, tihi cabd tsi cotéquéyamapihi tsi Dids
otohai ca qui jicotimaxéni xo joni ra. ©Jabi nohiria comahi quiha nohiria. Jama, Dios
baqué bo jabitiqui noa, Espiritu Santé tsi no cotéquéqué no. 7 “Mi cotéquépaima xo0”
i € no tsi ratéyamana. 8 Xotohi quiha yoshini jaha ja quééhai caté no. Xotojano tsi
jahué joi nicaqui noa. Jama, jahuénia ax ja johaina, jahuénia ja cahaina, tihi cabo tsi
cahéyoiyamaqui noa. Jabi toca tsi yonocohi quiha Espiritu Santo ri, no cotéquéqué no.
Jisnoma xo Espiritu Santo yonocohaina —i Jesu niqué.

9Jatsi,

—;Jénahuariahi ni sa? —i Nicodemo niqué.

10Jatsi Jesu québiniqué:

—;Israél ca nohiria maestro ma ni mia ra? ;Naa € chaniha ca cahéyamahai pa? 11Jabi
no cahéhai ca jahué bo, no jisi ca jahué bo, tihi roha cabo yoati tsi chaniqui noa ra. Jama,
noba chani biyamacani quiha nohiria pé. 12 Naa mai ca jahué bo yoati é chanihai ca
chahahuayamapiqui tsi ;jénahuariaxo tsi éa mi chahahuana, naa Dios naipa ca jahué bo
yoati € chanixéqué no?

13 ‘Jabi €a roha ca tsi xo toa Dios naipa ca jahué bo jismati métsa cato. Yama tsi xo toa
nai qui canish ca huétsa ra. Jaroha ca nai ax jonish ca éa xo naa, naa Nohiria Baqué cato.
14 Jabi jihui tsi Moisés yamaba metal rono téroni quiha nohiria bo résoyamano iquish na.
Jascaria, jihuf tsi térohacaxéti xo Nohiria Baqué ri, nohiria bo résoyamano iquish na. Ea
naméxéti ca xo. 15 Jabi béso-bésopaoxéhi quiha € qui chitimicanaibo téqué ra —néa tsi
quiha Nicodemo qui Jesu nécaniqué.

Mati ca nohiria noihi quiha Dios

16 Jabi jatiroha ca maf ca nohiria Dids noiniqué. Noixo tsi quiha jahué jahuésti baqué ja
aniqué no bax na. Jahué baqué chahahuabhi tsi réso-résoyamahi quiha noa. Jama, béso-
bésopaoxéqui noa. 17 Jabi Dids jahué Baqué mai qui raayamaniqué jato jocha quéshpi
nohiria copixéna. Jama, jahué Baqué ja raaniqué noqui xabahamaxéna jaha no.

18 Jabi ténétia qui jahué Baqué qui chitimicanaibo raayamaxéhi quiha Dios. Jama,
chitimiyamacanai ca tsi xo toa Dios copi bixéhaina ra, jahué jahuésti Baqué qui ja
chitimiyamacanai quéshpi na. 1°Jabi Dids yoani ca tsi xo naa: Mai qui joniqué Huéa
nori cato. Jama, tsémo é quéécani quiha joni bo ré, yoi ca ja acanai iqui na. 20Jabi yoi ca
acanaibo qui anoma tsi xo Huéa cato. Jasca, Huéa ca qui béyamacani quiha pé, jato yoi
ca acanai ca jahué bo bérohuahacamitsa iqui na. 21 Jama, Huéa ca qui bécani quiha jabija
ca banahuacanaibo. Bérohuahacahi quiha Dids toa nohiria mébihaina.

Jesu yoati Juan chaninina

22 Jaquiréqué quiha jodioba mai qui Jesu caniqué jahué rabéti bo ya. Cahax jato béta
ja chiténiqué. Toa xo tsi quiha nohiria bo Jest ashimaniqué. 23 Jabi Enén icanai ca ani xo
tsi quiha nohiria bo ashimahi Juan iniqué jaa ri. Salim yaca basima ja ini quiha. Toa tsi
quiha huéstima ca jéné ini quiha. Jasca, ja qui nohiria bo cariahi ini quiha ashimahacati.
24]Jabi toatiya tsi quiha jari preso qui nanéhama Juan ini quiha.

25Jabi ashimati jabi tahéxo tsi quiha joi mérati Juan rabéti ba chitahéhuaniqué jodiobo
yaxo na. 26 Joi mérahax Juan qui ja bocaniqué.

—Jisa, maestrd. Joqué Jesu, naa ani Jordan rabéquéx ca mi béta inish cato pa. Jia tsi
toa joni yoati mi chaniniqué. Tsayahué. Jaboqui néa xo tsi nohiria bo ashimahi quiha pé.
Ja qui bocani quiha nohiria téqué ré —i quiha Juan qui jaca niqué.

27 Jatsi quiha Judn jato québiniqué:

—Jia tsi xo Jesu qui nohiria bocanaina iquia. Ja qui jahué yonoco Dids ani quiha. 28 Jabi
toa joni yoati € yoani ca ma nicaniqué ra. “Dios raahacanish ca Xabahamati Ibo ma xo
éa” ;iyama € ni? “E raahacaqué Cristo bébo cati” i € ni quiha. Jabi noho yonoco tsi xo toa
jahué quinia shomahuahaina. 29 Ratéyamacana. Jénima tsi xo oqué ca joni qui nohiria
bocanaina, naa fiesta ibo ya nohiria bocanai jascaria. ;Jabi fiesta ibo mébiyamayamahi
ni jahué rabéti bo? Jabi Iboba rabéti xo éa ra. Japi Ibo Jesu qui nohiria bocano tsi raniquia
ra. 30Jabi oquénaxéti xo Jesu iquia. Anixéti xo jahué yonoco ra. Jama, iriama ca €éa xo
naa. Namahi quiha noho yonoco —néa tsi quiha jato qui Juan nécaniqué.

Mana ax jonish cato

317atsi,

—Nai ax jonish ca tsi xo naa joni ra. Jatiroha cabo oqué xo. Maf conish ca roha xo éa
ra. Iriama tsi xo noho tiisimati chama. Jama, noqui oqué tsi xo naa nai ax johax cato
ra. 32Jajisni ca jahué bo, ja nicani ca jahué bo, tihi cabo yoahi quiha. Jama, jahué chani
jia ca biyamacani quiha nohiria pé. 33 Jama, “Jabija ca xo Dios” iti métsa xo tsohuécara
ca naa joni chani bichish cato. 34Jabi Dios Chani yoahi quiha Jesu, ja qui Espiritu Santo
Dids ani quéshpi na. Dios shina jayaria xo ra. 3°Jasca, jahué Baqué noihi quiha Jahépa
Dios. Jahué Baqué qui chama ja aniqué jatiroha ca ja yonano. 3¢ Jabi béso-bésopaoxéhi
quiha jahué Baqué chahahuahai cato. Jama, nai qui jicoyamaxéhi quiha jahué Baqué
chahahuayamahai cato. Ja qui caxa-caxapaoxéhi quiha Dios ra —néa tsi quiha nohiria
bo qui Juan nécaniqué ra.

4

Samarid ca yoxa

1 Jodioba chama bo, naa fariseobo icanai cabo qui chani cahéniqué Jesu yoati na.
“Huéstima ca nohiria bébohi quiha Jesu ra. Huéstima ca ashimahi quiha pa; naa Juan
huino quiha” i jato qui nohiria bo niqué. 2Jama, jahué rabéti bd nohiria bo ashimani
quiha, Jesu ja nomari. 3Jabi ja acai ca jodioba chama ba nicaqué tsi quiha toa jodioba
mai Jesu jisbayaniqué. Jisbaya tsi quiha Galilea qui jahari catsijaniqué.

4Jabi samaria mai nacoti nori ja ini quiha, jahué mai qui cahéti. >-¢ Nacopama tsi quiha
matoroco barif tsi yaca Sicar icanai ca qui ja cahéniqué. Cahéhax Jacob yamabd ani ca
quini, naa jénépaxa jaya ca quini tapaf Jesu tsahoniqué. Ja joicasni quiha. Basi ja coni
quiha. Caqué bari. Jabi José yamaba maf tsi toa jénépaxa ini quiha, naa jahué jahépa
Jacob quima ja binina. 7 Tsahojano tsi quiha Samaria ca yoxa joniqué jénépaxa bichi na.
Jodiobo qui yoiria Samaria cabo ini quiha. Jabi ja joqué tsi quiha,

—E qui jénépaxa ahué —i yoxa qui Jesu niqué.

8 Jabi jamépistia Jesu ini quiha. Yaca qui jahué rabéti bo jiconi quiha piti copiti. ?Jatsi
yoxa raténiqué ja qui Jesu chanini nori iqui na.

—;Samaria ca yoxa qui chanihi ni mia pa? ;Jodioba jabi pasomaha ma ni? “E qui
jénépaxa ahué” ;i mi a pa? —i quiha Jesu qui ja niqué.

10Jatsi Jest québiniqué:

—Dids mi qui acatsaina, mi qui chanihai cato, tihi cabo cahérohapiqui tsi € quima
bésomati jéné mi baaqué aqué iquia. Jatsi toa jéné mi qui € aqué aqué ra —néa tsi quiha
yoxa qui Jesu nécaniqué.

11 —Yama tsi xo mi jénépaxa biti cato, Taita —i yoxa niqué —. Némi xo quini ra.
¢Jahuéniaxo raca bésomati jéné mi bina? 12 Naa maiquinf ca jénépaxa jiaxéni ca noba
Jacob yamabd aniqué. Jasca, naa jéné aniqué jahué baqué bo. Aniqué jahué vaca bo ri.
;Jénahuariaxo raca jéné oqué ca é qui mi ana? jNoba réquéyamabo Jacob oqué ni mia
pa? —néa tsi quiha yoxa nécaniqué.

13 Jatsi Jesu québiniqué:

—Téshinatéquéhi quiha naa maiquini ca jéné acai cato. 14 Jama, téshinatéquépistia-
yamariaxéhi quiha € acai ca jéné acai cato ra. Noho jéné ja aapino tsi réamé ihipaoxéhi

quiha jahué shinana. Naama-naamapaoxéhai ca jéné xo naa ra —i quiha yoxa qui Jesu
niqué.

15 Jatsi,

—Toa jéné € qui ri ahué, Taitd. E qui mi aapino tsi téshinatéquéyamaxéquia ra. Jaha
tsi naa maiquinf ca jéné bichi joyamaxéquia ra —i ja qui yoxa niqué.

16 Jatsi Jesu québiniqué:

—Mi béné bichi cata —iquiina.

17 Jatsi,

—Béné yama ca €a xo naa ra —i ja niqué.

Jatsi,

—Jabija tsi xo toa mi yoahaina. 18 Cinco ca béné bo mi jayani quiha. Jasca, mi béné ma
x0 toa mi béta racahai cato. Jabija ca mi yoaqué ra —i quiha ja qui Jesu niqué.

19 Jatsi yoxa québiniqué:

—Tonia Dios Chani yoahai ca xo mia ra. 20 Néa tsi, naa macana tsi noba réquéyamabo
arapaoni quiha Dios qui. Jama, “Jerusalén tsi araxéti quiha nohiria téquéta” ii quiha
mato jodiobo pé —i Jesu qui ja niqué.

Z1Jatsi Jesu québiniqué:

—Ea chahahuahué, cai. Johi quiha bari huétsa ra. Toatiy4 tsi naa macana, Jerusalén,
tihi caba tsi Jahépa Dios qui arayamacaxécani quiha nohiria. 22 Jabi ma arahai ca
cahéyoiyamaqui mato samariacabo. Jama, no arahai ca cahéqui noa, naa noqui jodiobo.
Jabi jodiobo quima johi quiha Dids nohiria bo xabahamahaina. 23 Jasca, joxéhi quiha
xaba huétsa. Toa xaba tséquéno tsi quinia huétsa tsi Dios qui aracaxécani quiha nohiria
téquéta, naa Dios noicanaibo. Jato shinana tsi Dios qui aracaxécani quiha ra. Mahitsa
iyamaxéhi quiha ja aracanaina ra. Jabi jaboqui rohari tsi naa Dios qui arati quinia paxa
ca chitahéhuahi quiha huésti huésti ca aracanaibo yoi bo ra. Néca ca aracanaibo jiscatsi
quiha Dios. Ja qui jia quiha. 24 Shina xo Dios. Jisnoma quiha. Jascaria, jisnoma xo naa
jabija ca arahai paxa cato. Noba shinand tsi ja qui no araxéti xo —néa tsi quiha Jesu
nécaniqué.

25Jatsi yoxa québiniqué:

—Xabahamati Ibo raaxéhi quiha Dios ra. Joxéhi quiha Cristo icanai cato. Joquf tsi
jahué bo téqué yoaxéhi quiha —iquiina.

26Jatsi,

—Dios raahacanish ca éa xo naa, naa mi qui chanihai cato —i quiha ja qui Jesu niqué.

27 Jatsi Jesu rabéti bo bacaniqué. Samarid ca yoxa ya tsi Jesu chanihai ca jisi tsi ja
ratécaniqué. Jesu ja nicacascani quiha yoxa yoati na. Jama,

—;Jénihax tsinaa yoxa ya tsi chanihai pa? ;Jahué 6 quééhinisa? —iyamajacaniquiha,
bérabihi na. 28Jatsi yoxa jahari caniqué jahué yaca qui. Jahué chomo ja jisbérianiqué
maiquini tapai. 29 Jahué yaca qui cahéhax,

—Naa joni jisi bécapa. Jatiroha ca € ani ca éa ja yoaqué pa. ;Tonia Dids raahai ca
Xabahamati Ibo ma ni? —i quiha nohiria bo qui ja niqué.

30Jaha tsi yacatd ca nohiria téqué jisbayaniqué. Jisbaya tsi quiha Jesu jisi ja bocaniqué.

Dios yonoco acaina

31Jabi jahué yaca qui yoxa bacaqué tsi quiha,

—Pihué —i Jesu qui jahué rabéti bo niqué.

32]Jatsi Jesu québiniqué:

—Piti huétsa jaya xo éa ra, naa ma cahéyamahaina —iquiina.

33Jatsi jato xéréqué tsi quiha chaninatsi jahué rabéti bo niqué:

—;Tsohuécaracd ja qui piti béha pa? —iquiina.

34]Jatsi jahué rabéti bo qui Jesu chaniniqué:

—Ea raanish ca quima johi quiha noho piti. Jahué shina acaina, jahué yonoco
jatihuahaina, tihi cabo tsi xo toa noho piti ra. 35 “Cuatro oxé tsi bimi tésaxéqui noa”
ii quiha mato ra. Jama, johai ca nohiria tirixéni ca tsayacapa. Tésati bimi jascaria ca

x0. Dios chahahua-paimaria ca xo. Dios bax ja tésahacapaimaria ca xo iquia. 3¢ Jasca,
nohiria tésacanaibo qui copi jia ca axéhi quiha Dios. Béso-bésopaocaxécani quiha toa ja
tésacanaina. Jaha tsi nohiria tésacanaibo ya ranixéhi quiha Dios Chani sayacanaibo ri.
37 Jabi “Huésti ca joni tsi xo sayahaina. Ja sayaha ca tésahi quiha joni huétsa” ii quiha
nohiria bo. Jabija tsi xo toa ja chanicanaina. 38 Jatsi mato raaquia ma sayahama ca tésati.
. Tsayayamacanai? Dios bax yonoconiqué huétsa bo, Dios Chani sayahaina. Jaboqui jato
yonoco tésaxéqui mato ra —néa tsi quiha jahué rabéti bo qui Jesu nécaniqué.

Samarid cabd chahahuanina )
39 Jabi huéstima ca yacatd ca samariaba chahahuaniqué,

—Jatiroha ca é ani ca éa naa joni yoaqué pa —i jato qui yoxa qué no.

40 Jatsi Jesu qui caxo tsi quiha samariaba bénarianiqué:

—No béta mi chiténo ra —iquiina.

Jatsi dos bari no tsi jato béta Jesu chiténiqué. 4 Jaha tsi nohiria huétsa bo chitiminiqué
jato ri Jesu chani nicahax na. Huéstima ja icani quiha.

42 —Jia tsi xo noqui mi yoahitahana. Jama, jaboqui chahahuariaqui noa, naa joni no
nicaha quéshpi na. Nohiria bo Xabahamati Ibo yoi ja nori ca cahéqui noa ra —i yoxa qui
jaca niqué.

Soldado ba capitdn baqué

43 Dos ca bari huinocaqué tsi quiha samariabo Jesu jisbayaniqué. Jisbaya tsi quiha
jahué mai qui, naa Galilea qui ja caniqué. 44 Capama tsi quiha,

—Dios Chani yoahai ca nicayamahi quiha jahué maf ca nohiria bo ré —i Jesu niqué.

45 Jama, jahué mai, naa Galilea qui Jesu cahéqué tsi quiha nohiria ba joihuaniqué pa.
Jatiroha ca Jesu ani cajajiscani quiha Jerusalén qui shishoqui na. Jabi Jerusalén ca pascua
fiesta qui ja bocani quiha jato ri.

46Jahué mai qui cahéhax Cand icanai ca yaca qui Jesu caniqué, jénépaxa quima jénéria
jaani cato. Toa tsi quiha gobierno chama iniqué. Iquihi jahué baqué ini quiha. Jasca, basi,
naa Capernaum yacatd tsi racahi ja ini quiha. 47 Jodioba mai ax Galilea qui Jesu joni nori
ca ja nicaniqué. Nicahax Cand yaca qui ja caniqué jahué baqué iqui na. Jatsi,

—Noho xobo qui johué. Résopaimaria xo noho baqué ré. Noho baqué mi jénimahuano
ra —i quiha Jesu qui ja niqué.

48 Jatsi capitdn Jesu québiniqué:

—;Jéniriahax é qui chitimiyamacanai? E qui chitiminox pari tsijisti jiscatsi quiha mato
ré —iquiina.

49 Jama,

—Johué, Taita, noho baqué résonox pari no —i Jesu qui capitan niqué.

507atsi,

—Cata. Résoyamaxéqui mi baqué ra —i capitdn qui Jesu niqué.

Jatsi jahari jahué xobo qui capitdn caniqué. Jest yoani ca qui ja chitimini quiha jahué
baqué yoati na. 5! Jahari capama tsi quiha jahué yonati bo ja béchaniqué bahi xo na.

—Jénima xo mi baqué ra. Béso xo —i quiha ja qui jaca niqué.

S2Jatsi,

—;Jahué hora jénimati ja tahéha? —i capitan niqué.

—Matoroco bari quiha ja chamahitaqué. A la una quiha —i jaca niqué.

53 Jatsi jasca ca hora ja ini ca ja cahéniqué, naa “Jénima xo mi baqué” i Jesu qué no.
Japi Jesu qui ja chitimiyoiniqué. Chitiminiqué jatiroha ca jahué xobé cabo ri.

54Jabi segunda jisti tsi xo naa Jesd anina, jodioba mai ax Galilea qui johax na.

5
Tapiyamahai ca joni Jesu jénimahuanina
1 Jaquiréqué Jerusalén tsi quiha jodioba fiesta iniqué. Jatsi caniqué Jesu ri. 2 Jabi
Jerusalén tsi ashimati jénéquini ini quiha, naa Betsaida icanai cato. Oveja jicoti caiti
basima quiha. Jabi cinco ca pdrticos, naa caiti jisiria cabo, naa ashimati iti jayani quiha.

3-4Jabi jahué pdrtico namd tsi quiha noitiria cabo racahi ipaoni quiha. Tod tsi quiha béco
cabo, coyamacanaibo, yora choni jaya cabo, tihi cabo iniqué. 5 Toa tsi iniqué cotimaxéni
cato. Treinta y ocho afio no tsi ja coyamani quiha. Naama quiha. ©Jabi Jerusalén qui
jicopama tsi toa joni raca ca Jesu jisniqué. Naama toca tsi ja ini ca Jest cahéniqué. Jatsi,

—¢Jénimacatsai? —i joni qui Jesu niqué.

7 Jatsi noitiria ca joni québiniqué:

—Yama tsi xo ashimati jénéquini qui éa jicomahai cato ré. Angél jénépaxa roihano tsi
méri tsi jéné qui canoma xo éa ré. E jicocasno tsi jariapari jéné qui jicohi quiha huétsa
ré —i Jesu qui ja ni quiha.

8 Jatsi Jesu ja qui chaniniqué:

—Niihué. Mi oxati bihué. Cohué —iquiina.

9 Jatsi chamatapiniqué joni. Chamaxo tsi quiha jahué oxati ja biniqué. Bixo ja
jisbayaniqué. Jabi joiti bar{ tsi quiha naa joni jénimahuahacaniqué. 10 Ja quéshpi tsi
jodioba jénimahuahacanish ca joni raahaniqué pé.

—Joiti bari tsi xo naa ra. Anoma tsi xo naa mi oxati béhaina ra —i ja qui jaca niqué.

Jatsi joni québiniqué:

—“Mi oxati bihué. Cohué” i € qui éa jénimahuahax ca qué ra —iquiina.

12Jatsi jodiobd nicaniqué:

—;Tsohué ni naa joni ra, naa “Mi oxati bihué. Cohué” i mi qui ax cato? —i jaca niqué
jaqui.

13 Tsohuécara ja ini joni cahéyamani quiha. Caqué Jesu. Nohiria misco ca qui ja jiconi
gqiha. 14 Jatsi yata tsi quiha jodioba arati xobo xo tsi Jesti toa joni béchaniqué. Béchahax

si,

—Tsayapa. Jaboqui jénima xo mia. Jochatéquéyamahué, jahuécara oqué ca isihai ca
mi bimitsa iqui na —i ja qui Jesu niqué.

15 Jatsi jodioba chama bo mérahi joni caniqué, Jesu jistéquéxo na.

—Jesu tsi xo toa joni, naa éa jénimahuahax cato ra —i jato qui ja niqué.

16 Jaha tsi Jesu ténémati jodioba chama ba chitahéhuaniqué ré, joiti barf tsi nohiria ja
jénimahuani iqui na. 17 Jatsi quiha Jest jato québiniqué:

—Jatiroha barf tsi jia ca aqui quiha noho Jahépa ra. Jabi toca xo éa ri —iquiina.

18 Jaha tsi Jesu pi jodiobd ariacasniqué, jato joiti bari jabi bo ja janayamani iqui na.
Jasca, “Noho Jahépa xo Dios” i jato qui Jesu ni quiha. Jabi néca tsi Dios quésca jamé ja ani
iqui tsi Jesu jodioba acasniqué.

Dios Baqué chama

19Jatsi quiha jodiobo Jest québiniqué:

—Jabija ca mato yoaquia ra. Yama tsi xo toa jamépistia xo € acaina ra, naa Dios Baqué é
nori cato. Jasca, jaha € quééhai ca ayamaquia. Noho jahépd acai ca € jisi ca roha ca aquia
ra. Jatsi noho Jahépd acai ca jascaria aquia €a ri. 20Jasca, €a, naa jahué Baqué noihi quiha
Jahépa. Jatiroha cajaacai ca €ajismahi quiha. Jaboqui naa joni jénimahuahacaqué. Jama,
naa € aca ca oqué ca axéquia. Jatsi ratéyoxéqui mato ra. 21 Jasca, noho Jahépa bésoyama
cabo bésomahai jascaria tsi € qui jia cabo bésomaxéquia €a ri. 22Jasca, jato jocha quéshpi
bo tsi nohiria copixéquia, nohiria bo copiti chama é qui noho Jahépa ani quéshpi na.
Nohiria bo copiyamaxéhi quiha Jahépa. 23 Jabi é qui chama acacaniqué, éa nohiria ba
oquéhuano, naa noho Jahépa nohiria ba oquéhuahai jascaria. Jabi éa oquéhuayamapiqui
tsi Jahépa Dios, naa éa raanish ca oquéhuayamahi quiha mato ra.

24 ‘Mato parayamaquia. Béso-bésopaoxéhi quiha noho chani nicahai cato, éa raanish
ca Dios chahahuahai cato. Jahué jocha quéshpi tsi ténétiya qui ja raahacayamati xo.
Jaboqui bésoyoixéhi quiha ra. Résonoma quiha. 25 Mato parayamaquia. Dios Baqué joi
nicaxéhi quiha bésoyama cabo ra, toa xaba tséquéqué no. Jabi jaboqui éa chahahuati
chitahéhuahi quiha huésti huésti cabo ra. Jabi béso-bésoxéhi quiha €a nicacanaibo
téqué. 26 Nicacapa. E qui nohiria bo bésomati chama noho Jahépa ani quiha, Bésomati
Ibo-iboria ja nori quéshpi na. 27Jasca, nohiria bo copiti chama é qui ja ani quiha, joni

€ manéni iqui na. 28 Jabi € yoahai ca qui ratéyamacana. Tséquéxéhi quiha bari, naa
maihuahacanish cabo téqué noho joi nicaqué no. 29 Toa barf tsi térohacaxéhi quiha jia
ca acanaibo. Jasca, térohacaxéhi quiha yoi ca acanaibo. Béso-bésopaoxéhi quiha jia ca
acanaibo. Jama, copihacaxéti xo toa yoi ca acanaibo jato jocha quéshpi na.

Jesu chama yoati tsi ja chanicanina

30 “Yama tsi xo toa émépistia xo € acaina ra. Nohiria copiqui tsi Dids éa yoahai ca
roha aquia. Jaha tsi mésté tsi xo nohiria é copihaina. Jaha € quééhai ca ayamaquia;
jama, jaha noho Jahépa quééhai ca nori. 31 Jabi émé yoati tsi € chanipino tsi noho chani
chahahuayamahi quiha nohiria bo. 32 Jama, tobi éa yoati chanihai ca huétsa cato ra.
Jia tsi chanihi quiha. Jabija tsi xo toa éa yoati ja chanihaina iquia ra. 33 Jabi ashimati
ibo Juan qui joni bo ma raaniqué, éa yoati nicamati. Jabija tsi xo toa €a yoati Juan
chaninina ra. 34Jabija ca ja yoani quiha. Jama, tobi quiha Juan chanihai ca oqué cato
ra. Mato bax nécatsiquia, éa ma chahahuano xabahamahacati. 35 Jabi huéa jascaria
Juan ini quiha. Nohiria bo qui jahué chani huahuapaoni quiha. Tanaroha pistia no
tsi mato qui jia quiha jahué huéahai ca chani iniqué ra. 3¢ Jama, tobi quiha éa yoati
Juan oqué ca chanihai cato. Ea yoati chani-chaniriahai ca tsi xo toa € acai ca jisti bo
ra. Noho Jahépd é qui ani ca chama tsi toa jisti bo aquia ra. Toa jisti bo aquia, Jahépa
Dids €a raani ca ma cahéno iquish na. 37Jasca, € bax chanihi quiha éa raanish ca Jahépa
ri. Jabi jahué joi ma nicapistia-yamariani quiha. Jahué bémana ma jisyamani quiha.
38 Jasca, mato shina qui jicoyamahi quiha jahué chani ré, éa, naa Jahépa raani ca ma
chahahuayamahai iqui na. 3°Jama, Quénéhacanish cabo tsaya-tsayariaqui mato ra, mato
jabéso-bésopaomacaxécanai quéscahuaqui na. Mahitsa tsi xo toa ma tsayahaina ré. Jabi
€a yoati chanihai ca tsi xo toa Quénéhacanish cabo ra. 4° Jama, éa yoati Quénéhacanish
cabo chaniqué ri tsi jari € qui jocasyama xo mato ré, xabahamahacaxéna.

41 ‘Tabi & qui iriama tsi xo toa éa ma nicacasyamahaina. 42Jama, mato cahériaquia
ra. Yama tsi xo toa mato 4 ca Dios noicanaibo iquia. 43Jasca, noho Jahépa chama tsi
johai ca €a xo naa. Jama, €a, noho chani, tihi cabo bicasyama xo mato ré. Jama, jahué
chama yof tsi joni huétsa joopino tsi toa joni joihuaqui mato pé. 44 Jatsi, jjénahuariahax
raca € qui ma chitimina, nohirid mato qui acai ca oqué 6 quéépiqui na? Mato qui
Dids acatsai ca oqué 6 quééyamaqui mato ré. 45 Nicacapa, Jahépa Dios bésojo ax tsi
mato qui quésoyamaxéquia. Mato qui quésoxéhai ca tsi xo Moisés ra, naa ja qui ma
chitimihai cato. 4¢Jabi éa yoati tsi Moisés yamaba quénéni quiha. Moisés quénéni ca
chahahuarohapihax tsi € qui ma chitimiqué aqué ra. 47 Jatsi, ;jénahuariaxo noho chani
ma chahahuana, Moisés quénéni ca ma chahahuayamaqué no? —néa tsi jodioba chama
bo qui Jesu nécaniqué.

6

Cinco mil ca nohiria Jesi pimanina
Mateo 14.13-21; Marcos 6.30-44; Lucas 9.10-17

1Jaquiréqué quiha ia Galilea Jesu shitaniqué. 2-3 Shitahax maca qui ja témahinaniqué.
Témahinahax ja tsahoniqué jahué rabéti bo ya. Jasca, huéstima ca nohiria ba Jesu
banahuaniqué, noitiria cabo ja jénimahuahai jiscatsi na. 4 Basima quiha jodioba fiesta ini
quiha, naa jato pascua fiesta. 5 Tsahopama tsi quiha ja qui bécanai ca nohiria huéstima
ca Jesu jisniqué. Jisi tsi Felipe qui ja chaniniqué:

—;Jahuénia ca mapari copixéhi ni noa naa nohiria bo pimaxéna? —iquiina.

¢Jabi ja nécaniqué Felipe tanamaxéna, ja ati nori ca ja cahéni quéshpi na. 7Jatsi Felipé
québiniqué:

—Doscientos ca paratd tsi mapari copixo tsi ;jénahuariaxo raca jato no séyamana?
Narisxéqui noa ra —i Jesu qui ja niqué.

8 Jatsi Jesu qui chanitsi Andrés, naa Simén Pedro réquémé niqué.

9 —Tobi quiha huésti ca baqué néd no ra. Cinco ca mapari, dos ca sanino, tihi cabo
jaya xo ra. ;Tihi roha caté tsi naa tihiria ca nohiria raca pimahi ni noa pa? —i Jesu qui ja
niqué.

107atsi,

—Nohiria tsahomacahué —i Jesu niqué.

Jabi jia toa iti ini quiha, huasi ya. Jatsi, tsahoniqué nohiria. Toa tsi cinco mil ca joni bo
ini quiha. Tihiria ca racana quiha. 1! Tsahomajahuacaqué tsi quiha baqué mapari Jesu
biniqué. Jatsi Dios qui “Gracias” ixo tsi tsahonish cabo qui ja méaniqué. Méaxo tsi quiha
sani nohiria bo qui ja méaniqué. Jatsi nohiria ba piniqué. Ja séyacaniqué. 12 Séyajacaqué
tsi quiha,

—Pihama ca quési bo catiacahué, oriquiti yoshihuahacayamano —i jahué rabéti bo qui
Jesu niqué.

13 Jatsi mapari quési bo, sani quési bo, tihi cabo ja catiacaniqué. Catiaxo tsi quiha doce
ca caca ja réacaniqué pa, naa pihama cato. 14Jatsi nohiria bo raténiqué. Ja ani ca jisti jisi
tsi

’—Jabij a. Dios Chani yoahai ca, naa jaha no pasohai ca tsi xo naa ra —i nohiria bo niqué.

15 Japi nohiria ba Jesu bicasniqué, jato rey, naa chama-chamaria manémaxéna. Ja
acascanai ca cahéxo tsi quiha jato ja jisbayaniqué. Jatsi maca bo qui jamépistia tsi ja
paxaniqué.

]'e'né tsi Jesu conina
Mateo 14.22-27; Marcos 6.45-52
16 Bari caqué tsi quiha ia qui jahué rabéti bo boténiqué Jesu manaxéna. 17 Joyamaniqué

Jesu. Caqué bari. Jarohari tsi quiha noti qui ja jicocaniqué, ia Capernaum shitaxéna.
18 Shitajacano tsi quiha xotoriatsi yoshi niqué ré. Anomaria choca ini quiha. 1° Pabasi
huaaxaxo tsi quiha iané ca tsi Jesu cohai ja jiscaniqué. Jato noti qui basimahi ja ini quiha.
Jatsi quiha ja raquécaniqué. 20 Jatsi jato qui Jesu chaniniqué:

—Raquéyamacana. Ea yoi xo naa —iquiina.

21 Japi jato noti qui ja jicomacascani quiha. Jicomajahuacaqué tsi quiha mai qui, naa
ja rérécatsai ca iti qui ja cahétapicaniqué.

Nohiria bd Jesu jiscasnina

22-24 Huéaqueé tsi quiha ia rabéquéx ca chiténish ca nohiria bé Jesu yopaniqué. Jahué
rabéti bo ya notf tsi Jesu cayamani ca ja cahécani quiha. Jabi Jesu yama tsi jahué rabéti
b ia shitashinani ca ja shinacani quiha. Jatsi Jesu, jahué rabéti bo, tihi cabo yopaxo tsi
ia ja shitacascani quiha jato ri. Yama ca noti bo ini quiha. Jatsi tod tsi quiha, naa Ibo
Jest mapari jato pimani ca qui Tiberia ca noti bo réréniqué. Jatsi toa noti bo qui nohiria
jicocaniqué Capernaum qui shitaxéna, toa xo tsi Jesu méracatsi na. 251a shitaxo tsi quiha
Jesu ja jiscaniqué. Jisi tsi,

—;Jénino tsi mi joha pa, Maestré? —i jaca niqué.

26Jatsi Jesu jato québiniqué:

—E béta béyocascaqui mato, mato é pimahitaha iqui na pé. Mato qui iriama tsi xo
toa € acai ca jisti bo ré. 27 Nicacapa. Iriama tsi xo piti ra. Naamayamahi quiha. Jatsi
naamayamahai ca 6 quééyamacana. Jama, mana ca piti 6 quéécana. Mato qui toa piti
acasquia, naa Nohiria Baqué € nori cato. Mato béso-bésopasomaxéhi quiha toa € acai
ca piti ra. Jabi noho Jahépa Dids €a raaniqué, mana ca piti nohiria bo qui ati —néa tsi
nohiria bo qui Jesu nécaniqué.

28 Jaha tsi nohiria bo chaniniqué:

—;Jénahuaxéhi ni noa Dios ranihuaxéna ra? —iquiina.

29 Jatsi Jesu québiniqué:

—Ranixéhi quiha Dios, ja raani ca ma chahahuaqué no —iquiina.

307Jatsi,

—;Jahué jisti ati métsa ni mia? —i Jesu qui jaca niqué—. Noqui jismahué, mi qui no
chitimino. ;Jahué acai ra? 3! Jabi xabaca tsi racapama tsi naipd ca mapari noba réquébo

yamabd pini quiha. Jabi “Naipd ca mapari jato qui Moisés yamaba ani quiha piti” ii
quiha Quénéhacanish cabo. Moisés ani ca oqué ca jisti mi ano ra, Dids pi mia raani ca
no cahéyoino iquish na —néa tsi Jesu qui ja nécacaniqué.

32Jatsi Jest québiniqué:

—Mato qui naipa ca mapari Moisés yamaba ayamani quiha ra, noho Jahépa tsi nori.
Jasca, jaboqui naipd ca mapari yoi ca mato qui acatsi quiha. 33 Jabi Dids acai ca mapari
tsi xo toa nai ax boténish cato. Maf ca nohiria bésomahi quiha —i jato qui Jesu niqué.

34Jatsi,

—Jatiroha bar{ tsi naa mapari noqui ahué, taitd —i nohiria bo niqué.

357Jatsi,

—Bésomati Mapari ca éa xo naa ra —i jato qui Jesu niqué—. Paxnayamaxéhi quiha é
qui johai cato. Téshinayamaxéhi quiha é qui chitimihai cato. 3¢ Jama, mahitsa éa, noho
jisti bo, tihi cabo ma jisqué pé. Jisi tsi jari € qui chitimicasyamaxo mato iquia. 37 Jama,
€ qui chitimixéhi quiha huésti huésti cabo, naa jatiroha ca € qui noho Jahépa acaina.
Tsohuécara € qui johai ca niayama-xéquia ra. 38 Jabi nai ax é boténiqué, noho Jahépa,
naa éa raanish cato shina axéna. Noho shina ayamahai ca éa xo naa. 39 Ea raanish cato
shina tsi xo naa € qui ja ani cabo & bénoyamahaina. Jato bésomaxéquia jaroha ca barf no.
Ea raanish ca qui jia tsi xo toa. 40Ea, naa jahué Baqué cahécanaibo, € qui chitimicanaibo,
tihi cabo bésomacatsi quiha. Noho Jahépa qui jia tsi xo toa jaroha ca barf tsi jato €
bésomaxéhaina —néa tsi nohiria bo qui Jesu nécaniqué.

41Jatsi pé Jesu qui yosanatsi jodiobo niqué, “Nai ax johax ca Mapari xo €a” i ja ni iqui
na. 42Jatsi Jesu pasomaha chanitsijacaniqué pé.

—Jesu roha tsi xo naa ra. José baqué quiha. Jahué jahépa, jahué jahéhua, tihi cabo
cahéqui noa ra. ;Jénahuariahax “Nai ax é botéqué” i ja na? —néa tsi nohiria bo
nécaniqué.

43 —Toca tsi chaniyamacana. Anoma quiha —i jato qui Jesu niqué—. 44 Yama tsi xo
toa € qui jamépistia joti métsa cato. Ea raanish ca Jahépa tsi xo toa jato & qui mépiti Ibo
ra. Jatsi € qui mépihacahax cabo bésomaxéquia jaroha ca bar{ no. 45Jabi “Jatiroha cabo
tiisimaxéhi quiha Dios” ii quiha Dios Chani yoanish cabo ja quénécani cabo 6 no. Japi
noho Jahépa nicacanaibo, naa jabija ca tiisimahacahax cabo, tihi cabo tsi xo toa € qui
bécaxécanaina.

46 ‘Jasca, yama tsi xo toa noho Jahépa jisish ca ri. Huésti roha ca tsi xo toa noho Jahépa
jisish cato. Jisniqué toa Dios quima ax jonish ca roha. 47 Mato parayamaquia. Béso-
bésopaoxéhi quiha € qui chitimicanaibo iquia. 48 Jasca, Bésomati Mapari ca éa xo naa.
49 Jabi nai ax paquénish ca mapari mato réquébo yamaba pini quiha xaba xo na. Pihax ja
résoyocaniqué ra. Jato béso-bésopaomayamani quiha toa mapari ra. 5°Jama, tobi quiha
nai ax johax ca Mapari huétsa ra. Résoyamaxéhi quiha tsohuécara ca naa Mapari pihai
cato. 51 Mato parayamaquia. Nai ax boténish ca Bésomati Mapari ca éa xo naa ra. Béso-
bésopaoxéhi quiha tsohuécara ca naa Mapari pihai cato. Jabi naa Mapari tsi xo noho
yora ra. Ja acacani quiha maf ca nohiria bo xabahamati —néa tsi nohiria bo qui Jesu
nécaniqué.

52]Jatsi jato xéréque tsi joi méranatsi jodiobd huaniqué.

—;Jénahuariaxo raca noqui jahué yora ja ana? Pinoma quiha —i jaca niqué.

53 Jatsi Jesu québiniqué:

—Mato parayamaquia. Pihacati xo Nohiria Baqué. Acacati xo jahué jimi ra. Jabi xaba-
hamahacatimaxéni tsi xo toa Dios baqué biyamahaina. 54 Jama, béso-bésopaoxéhi quiha
noho yora pihai cato, noho jimi acai cato. Jaroha ca bari tsi quiha toa bésomaxéquia.
55 Piti-pitiria tsi xo noho yora ra. Ati-atiria tsi xo noho jimi ra. 56 E nohd bésoxéhi
quiha noho yora pihai cato, noho jimi acai cato. Jasca, jaha tsi bésoxéquia éa ri. 57 Jabi
€a raanish cato chama tsi bésoyoiquia ra. Jascaria, noho chama tsi bésoyoihi quiha €a
pihai cato. 8 Jabi naa nai ax boténish ca Mapari ca éa xo naa ra. Mato naboyamaba
pini ca mapari jascariama xo. Pihax ja résoyocaniqué. Jama, béso-bésopaoxéhi quiha

tsohuécara ca Mapari-maparia pihai cato 5° —néa tsi quiha nohiria bo qui Jesu nécaniqué,
Capernaum ca catiti xobo xo tsi tiisimaqui na.

Bésomati Chani

60 Jahué chani nicahax,

—Noqui béronoma xo ja yoahaina ré. ;Jénahuariaxo raca no cahénara? —i Jesu rabéti
bo rabé roha niqué.

61Jato qui yosa jahué chani ini quiha. Jatsi ja shinacanai ca cahéhax,

—;Mato ratiahi ni € yoahana pa? —i jato qui Jesu niqué—. 2 Mana, naa naipa tsi é
i-ipaoni quiha. ;Jahari nai qui cati nori € irohapino tsi jahué ma shinaqué ana? ¢3Jabi
nohiria bésomahai ca tsi xo noho Shinana. Nohiria bésomayoiyamahi quiha noho yora
ra. Pinoma xo toa ra. Jama, noho chani pi chahahuahi tsi bésoxéqui mato ra. Dios quima
tsi xo naa mato qui € yoahana. Jama, tobi quiha mato 6 ca chahahuayamacanaibo ré
—néa tsi jato qui Jesu nécaniqué.

64 Jabi réqué rohari tsi ja qui chitimiyoi-canaibo, ja pasomaha cabo, tihi cabo Jest
cahéni quiha.

65Jatsi Jesu chanitéquéniqué:

—Yama tsi xo toa € qui jamépistia joti métsa cato itéquéquia ra. E qui noho Jahépa
meépiti xo —iquiina.

66 Jatsi pé huéstima ca banahuacanaibd Jesu jisbérianiqué jahué chani nicaxo na. Jato
jabi siri bo qui ja bacacaniqué pé. Jesu ya ja bocasyamacani quiha jahué chani iqui na.
67 Jisbériajahuacaqué tsi quiha,

—;Ea jisbériacascanai mato ri ré? —i jahué doce ca rabéti bo qui Jesu niqué.

68 Jatsi,

—;Tsohuécara qui no cana, Iboba? —i Pedro niqué—. Mia roha tsi xo toa bésomati
chani jaya cato ra. ¢ Jaboqui mi qui chitimiqui noa. Dios quima ax méstéxéni ca mi nori
ca cahéyoiqui noa ra —i Jesu qui ja niqué.

70Jatsi Jest québiniqué:

—Mato téqué € biniqué. Doce ca xo mato. Jama, mato 6 ca huésti ca tsi xo toa éa
pasomaha cato ré —iquiina.

71Jabi Judas Iscariote yoati chanihi Jesu ini quiha. Jabi soldado bo qui Jesu méaxéti ca
ja ini quiha; naa Jesu doce 6 ca huésti cato pa.

7

Jerusalén qui Jesu canina

1Jaquiréqué quiha Galiled tsi Jesu chiténiqué. Jodioba mai qui jiconoma ja ini quiha,
jodiob4 acasni iqui na. 2Jabi tséquépaimaria jodioba fiesta ini quiha, naa tapds racatiya
no. 3 Toatiy4 tsi quiha Jesu qui jahué noma bo chaniniqué:

—Jodioba mai qui jahari cata. Mi acai ca jisti bo mia banahuacanaibd jisno ra. Naa mai
jisbayahué ra. 4 ;Jénahuariaxo nohiria ba mia cahéna, joné tsi mi chitéqué no? Jisti bo
aapiqui tsi nohiria bo qui mi acai ca jahué bo jismata —i Jesu qui jahué noma bo niqué.

5Jabi Jesu qui chitimiyoiyamani quiha jahué noma bo ri ré. ¢Jatsi Jest jato québiniqué:

—Canoma xo éa ra. Jari noho xaba ma xo toa émé nohiria bo jismati. Jama, mato
qui jia tsi xo jaboqui fiesta qui cahaina. 7 Mato qui caxayama xo nohiria bo. Mato
ayamacaxécani quiha. Jama, € qui caxariacani quiha, jato yoi ca ja acanai ca pasomaha é
chanihai iqui na. 8 Fiesta qui bocata. Jari fiesta qui cayamaquia. Jari noho cati xaba ma
x0 ra —i jahué noma bo qui Jesu niqué.

9 Jahué noma bo qui chanihax Galilea tsi ja chiténiqué. 10 Jariapari quiha jahué noma
bo Jerusalén qui bocaniqué fiesta qui. Ja bocaqué tsi quiha joné tsi Jesu caniqué jaa ri.
Béro tsi ja cayamani quiha.

Tapas fiestd tsi Jesu inina
1 Jabi fiesta no tsi quiha jodiobd Jesu mérahi iniqué. Mérahax,
—;Jahuénia cara ca Jesu tia? —i jaca niqué.

12Jabi nohiria xéréqué tsi quiha huéstima ca ranimis-hai ca iniqué Jesu yoati na.

—Joni shina jiaxéni ca tsi xo naa ra —i jato rabé roha bo niqué, chaninahi na.

Jama,

—Jia yama xo Jesu ra. Nohiria bo parahi quiha pé —i huétsa bo niqué.

13 Jabi béro tsi quiha Jesu yoati tsi ja chaniyamacani quiha, jato jodioba chama bo
qui raquéhi na. 14Jatsi fiesta naamano tsi quiha jodioba arati xobo qui Jesu caniqué
jaa ri. Caxo tsi quiha nohiria bo tiisimati ja chitahéhuaniqué. 1°Jatsi jodioba chama
bo raténiqué ja tiisimahai ca nicahax na.

—Tiisi jaya xo naa joni pa. ;Jahuénid ca tiisi ja bini pa? Noba escuela bo xo tsi ja
tiisimahacayamani quiha ra —i chama bo niqué.

16 Jaha tsi Jest jato québiniqué:

—Nohd-na ma xo naa é tiisimahaina ra. Dios, naa éa raanish ca quima johi quiha é
tiisimahaina. 17 Dios shina aapicasqui tsi jahuénia ca € tiisimahai ca joha ca cahéxéhi
quiha Dios banahuacatsai cato tia. “;Dios quima ni? ;Joni quima ni?” ixéhi quiha,
cahécatsi na. 18 Jama, jamé oquéhuacatsi quiha jahué chani roha yoacatsai cato. Jama,
jahué raati ibo oquéhuacatsai ca tsi xo toa jabija ca chanihai cato. Parayamahi quiha.
19 ;Jabi mato qui yoba Moisés ayamayamani? ;Jénahuariaxo jahué yoba nicayamacanai?
JJénixo tsi éa pi acascanai pé? —i jato qui Jesu niqué.

20Jatsi nohiria ba québiniqué:

—Yoyoxéni xo mia ra. jTsohuécaracd mia acatsana? —i jaca niqué.

Z1Jatsi Jesu jato québiniqué:

—Joiti barf tsi joni € jénimahuaqué tsi ma shina-risiquihitaqué pa. ;Mato qui yoi ni
joiti barf tsi joni € jénimahuahaina sa? 22 Tsayacahué. Joiti bar{ tsi yonocoqui mato ri,
Moisés ani ca jibirishati jabi ma aqué no ra. Jabi noba réquébo yamabo qui naa jabi
acacani quiha Moisés qui nomari ra. 23 Jabi mato qui jénima tsi xo joiti bar{ tsi mato
baqué bo jibirishahaina, Moisés yoba jatihuati. Jama, joiti bari tsi joni € jénimahuano tsi
€ qui caxaqui mato pé. ;Jéni ni sa? 24 Moisés yoba pasomaha joiti barf tsi € acai nori ca
jascahuaqui mato pé. Jaxcaménaqui mato ra. Shinahaxma tsi € qui quésoyamacana ra
—néa tsi nohiria bo qui Jesu nécaniqué.

—; Dios raahacanish ca ma ni? —i nohiria bo nina.

25Jatsi Jesu yoati tsi chaninatsi Jerusalén ca nohiria bo niqué:

—;Ja acascanai ca joni ma ni naa pa? 26 Tsayacapa. Béro tsi nohiria bo qui chanihi
quiha ra. ;Jéniriahax ja qui chaniyamahi ni noba chama bo pa? ;Tonia Xabahamati Ibo
janori ca cahécahi ni sa? —i huésti huésti ca niqué.

27 Jama,

—Oca ma xo tia. Naa joni coni yaca cahéqui noa, naa noqui téquéta ra. Jama,
Xabahamati Ibo jisiquino tsi jahuénia ja johai ca cahéyamaxéqui noa ra —néa tsi nohiria
huétsa bo nécaniqué.

28 Jatsi arati xobd tsi Jesu nécaniqué nohiria bo tiisimahi na:

—;Ea cahéyoicanai? ;Jahuénia ax € joni ca cahéyoicanai? E joyamaniqué € jocasni iqui
na. Jama, é raahacaniqué. Jabija ca tsi xo toa éa raanish cato. Toa cahéyamaqui mato ra.
2% Jama, toa cahéquia ja quima € joni iqui na. Ea ja raaniqué ra —i nohiria bo qui Jesu
niqué.

30 Jatsi jodioba chama bo Jesu qui tsamicasniqué pé. Binoma quiha, jari jahué
résoti xaba tséquéyamani quéshpi na. 3! Jama, toa ca nohiria huéstima cabo Jesu qui
chitiminiqué ra.

—Anomaria tsi xo naa jonf jisti bo acaina ra. ;Jénahuariaxo naa oqué ca jisti bo jaha
no pasohai ca Xabahamati Iboba ana? Ja tsi xo naa ra —i jaca niqué, ja qui chitimihi na.

Soldado bo raahacanina Jesu qui tsamiti

32 Néca tsiJesu yoati tsi nohiria bo baxéxéqué tsi quiha jodioba chama b4 ja chanicanai
ca nicaniqué ré. Jaha tsi pé soldado bo ja raacaniqué Jesu qui tsamiti. 33 Japi Jesu
nécaniqué:

—Tana roha pistia no tsi mato bétaxéquia. Jaquiréqué éa raanish ca qui jahari
caxéquia. 34 E cano tsi éa méraxéqui mato; mahitsa. Jasca, € cahai ca qui canoma ixéqui
mato ra —i jato qui Jesu niqué.

35Jatsi chaninabéquitsi jodiobo niqué:

—;Jahuénia cacatsi ni naa joni sa? “Mahitsa éa méraxéqui mato” ii quiha pa. ;Tonia
pais huétsa ca jodiobo qui cayamaxéhi ni? ;Nohiria huétsa bo tiisimacatsi ni? 3¢ ;Jénihi
ni ja yoahana sa, “Ea méraxéqui mato; mahitsa. E cahai ca qui canoma ixéqui mato” i ja
qué no? ;Jénihi ni sa? —i jaca niqué.

Bésomati Jéné iquish cato

37 Jabi jaroha ca fiesta bari ja ini quiha. Jodiobo qui oqué toa bari ini quiha. Toa bari
tsi quiha Jesu niiniqué nohiria bo qui chanixéna. Pistiama ca jahué joi quiha.

—E qui jopaima xo tsohuécara téshinahaina. Bésomati jéné ja qui axéquia ra.
38 “Tsohuécara € qui chitimino tsi jahué shina quima huahuaxéhi quiha bésomati jéné”
ii quiha Quénéhacanish cabo —néa tsi Jesu nécaniqué nohiria bo qui.

39 Jabi Espiritu Santo yoati tsi chanihiJesu ini quiha, naa chahahuacanaibo qui acacati
cato.

40 —Tonia Dios Chani béhai ca tsi xo naa joni ra —i huéstima cabo niqué, Jesu chani
nicahax na.

Jasca,

—Nobhiria Xabahamati Ibo tsi xo naa ra —i nohiria huétsa bo niqué.

4lJama,

—Nohiria Xabahamati Ibo ma xo tia. Galilea mai ax joyamahi quiha jaha no pasohai ca
Xabahamati Ibo ra. 42 Tsayacahué. Belén, naa noba David yamabo racani caté tsi coxéhi
quiha jaha no pasohai ca Xabahamati Ibo ra. David yamaba chahitaxocobo ixéhi quiha
ra —néa tsi quiha huétsa bo nécaniqué.

43 Ja iqui tsi jaméri jaméri ini quiha nohiria ba shinahaina Jesu yoati na. Huéstima
cabo qui jia ja ini quiha, huétsa cabo qui yoi ja nori. 44Jasca, huésti huésti ca Jesu qui
tsamicasniqué. Jama, jari ja qui ja tsamiyamacaniqué raquéhi na.

Jodioba chama bd chahahuanina

45 Jatsi raahacanish ca soldado bo jahari bocaniqué jato jodioba chama bo qui. Jesu
yama ja bécani quiha.

Jatsi,

—;Jénixo tsi Jesu ma béyamacana pé? —i soldado bo qui chama bo niqué.

46 Jatsi,

—Yama tsi xo néca ca chanihai cato ra. Jiaria tsi xo naa jon{ yoahaina ra —i soldado bo
niqué québihi na.

47 Jaha tsi jodioba chama b4 jato raahaniqué:

—;Mato ri ja paraha pa? 48 ;Japa noqui? ;Toa joni chahahuahi ni noa, naa noqui
fariseobo, noqui chama bo? Ayamaqui noa; ;jtsayacanai? 49 Jama xo nohiria bo pé. Dios

Chani cahétimaxéni ca xo ra. Yoshihuahacanish cabo tsi xo naa nohiria bo ra —i soldado
bo qui chama bo niqué.

50 Jatsi Nicodemo, naa baquichd tsi Jesu qui canish ca chaniniqué chama bo qui. Jabi
chama Nicodemo ini quiha jaa ri.

51 —Naa joni nicahaxma tsi ja qui quésoqui noa pé. ;Noba yoba pasomaha ma ni naa
no acaina? Jariapari ja acai ca no cahéxéti xo —i Nicodemo niqué.

52-53 Jatsi chama ba Nicodemo ri raahaniqué pé:

—;Yoiria ca galileabo ma ni miara? Quénéhacanish cabo tsayahué. Yama tsi xo Galilea
ax johai ca Dios Chani béhai cato ra —iquiina.

3

Jochanish ca yoxa tsamihacanina

1 Fiesta quiréqué jato xobo qui nohiria boyocaniqué. Jama, Maca Olivo Ya qui Jesu
caniqué. 2Jatsi huéaqué tsi baquishmari tsi quiha jahari arati xobo qui ja bacaniqué. Jatsi
ja qui nohiria téqué bécani quiha. Jatsi tsahoxo tsi quiha tiisimati Jest chitahéhuaniqué.
3 Tiisimajahuano tsi quiha Dios yoba cahéxéni cabo, fariseobo, tihi cabd jochahuaxéni ca
yoxa béniqué Jesu qui; naa joni huétsa ya inish cato; naa béné ma ca ya tsamihacanish
ca yoxa quiha. Béxo tsi quiha nohiria bésojé tsi yoxa ja nimacaniqué.

4Jatsi Jesu qui ja chanicaniqué:

—Joni huétsa, naa jahué béné ma ya quiha naa yoxa iqué pé. No jisqué ra. 5“Ja qui
nohiria b4 maxax niano. Naméhacati xo tocacanaibo” ii quiha Moisés yamabo jahué
yoba 6 no. ;Japa mia ti? ;Jénihai naa yoxa yoati na? —i jaca niqué Jesu qui.

6Ja nécacani quiha Jesu tanamaxéna. Jahuécara ca ja pasomaha ca ja méracascani
quiha pé, ja qui quésocasqui na. Jatsi Jesu tétohaca tsi mai tsi huishatsijahuaniqué jahué
métsisi no. Québiyamaniqué Jesu.

7Jatsi,

—;Japa naa yoxa? ;Jénihai? —iriatsi jaca niqué pé.

Jaha tsi Jesu niiniqué chanixéna. Chanipama tsi,

—Jariapari ja qui maxax niati xo tsohuécara ca jochayama cato ra —i jato qui ja niqué.

8 Jatsi ja tétotéquéhaca tsi mai tsi ja huishatéquéniqué. ° Jahué chani nicapama tsi
quiha huésti huésti tsi yoxa qui quésocanaiba jisbérianiqué. Jariapari bocaniqué yosibo.
Jaquiréqué shinapaya bo bocaniqué. Jatsi jamépistia tsi Jesu iniqué niihai ca yoxa ya.
10Jatsi Jesu niitéquéniqué.

—;Jahuénia ni mi qui quésocanaibo, yoxa? Yama tsi xo toa mi qui quésocatsai ca huésti
cato pa —i yoxa qui ja niqué.

11 _Yama a. Boyocaqué pa, Ibobd —i yoxa niqué.

Jatsi,

~—Mi qui quésoyamaquia €a ri. Cata. Jaboqui rohari tsi jochayamahué —i ja qui Jesu
niqué.
Jodiobo qui Jesu joi méranina
12Jatsi arati xobé ca nohiria bo qui Jesu chanitéquéniqué:
—Maf ca nohiria Huéa ca éa xo naa. Ea pi banahuahi tsi tsémd tsi coyamaxéhi quiha

mato. Mato quinia bérohuaxéquia, naa Huéa € nori cato. Nohiria Bésomati Ibo ca €a xo
naa —néa tsi ja nécaniqué.

13Jatsi jodioba chama bd québiniqué:

—Mimeé yoati tsi chaniqui mia pé. Mahitsa tsi xo toa mi yoahaina ra —iquiina.

14 Jatsi,

—Emé yoati tsi é chanipino tsi jari jabija xo noho chani ra, jahuénia ax € joni ca é
cahéhai quéshpi na. Jasca, é caxéhai ca cahéquia. Jama, jahuénia ax € jonina, jahuénia
tsi € caxéhaina, tihi cabo cahéyamaqui mato ra. 1>Ea ma cahéhai ca quéscahuaqui mato,
nohiria quinid tsi ma shinahai quéshpi na. Ja tsi xo toa & pasomaha tsi xo mato chani.
Toca tsi nohiria qui quésoyamaquia. 16 Quésohé-pino tsi jabija tsi xo toa é quésohaina,
émépistia ax tsi € quésoyamahai quéshpi na. Ea, éa raanish cato, tihi caba tsi xo toa
nohiria qui quésohaina. 17 Iriama tsi xo toa huésti roha ca joni jabija ca chanihaina. Oqué
tsi xo dos. “Dos ca joni bo iti quiha” ;iyamayamani mato yoba ra? “Jabija tsi xo dos ca
joni ba chani, jasca ca ja chanicaqué no” ii quiha. 18Jabi éa yoati chanihai ca huésti ca
€a xo0 naa. Ea yoati chanihai ca huétsa tsi xo naa éa raanish ca Jahépa —néa tsi jodioba
chama bo qui Jesu nécaniqué.

19Jatsi Jesu ja nicacaniqué:

—;Jahuénia ni mi ipa ra? —iquiina.

Jatsi,

—Ea cahéyamaqui mato ra. Jasca, noho Jahépa cahéyamaqui mato. Ea pi cahérohaqui
tsi noho Jahépa ma cahéqué aqué ra —i jato qui Jesu niqué.

20 Arati xobd tsi Jesu nécani quiha nohiria bo tiisimahi na. Nohiria parata biti caja
tahé tsi nii ja ini quiha. Jasca, Jesu qui ja tsamiyamacani quiha, jari jahué résoti xaba
tséquéyamani quéshpi na.

“E caxéhai ca qui canoma xo mato” i Jesu nina

Z1Jatsi nohiria bo qui Jesu chanitéquéniqué:

—Caxéquia. E cano tsi éa méraxéqui mato; mahitsa. Jatsi mato jocha 6 tsi résoxéqui
mato ré. Jabi é cahai ca qui canoma xo mato —i ja niqué.

22 Jatsi,

—;Jahué chanihinisa? ;Jamé ixéhinisa? ;Jéniriahax “E cahai ca qui canoma xo mato”
ijaasa? —ijodiobo niqué.

23 Jatsi Jesu jato québiniqué:

—Maf ca nohiria bo xo mato. Jama, mana ax jonish ca €a xo naa. Néa racaqui mato.
Néa racayamahai ca éa xo naa. 24]Jabija tsi xo toa “Mato jocha 6 tsi résoxéqui mato” i é
ana. Xabahamati Ibo € nori ca chahahuayamapihi tsi mato jocha 6 tsi résoxéqui mato ri
—1i jato qui Jesu nique.

25Jatsi,

—;Tsohuécara ni mia ra? —i nohiria bo niqué.

Jatsi,

—;Jénahuariahax “Tsohuécara ni mia” icanai pé? Réqué rohari tsi mato € yoani quiha.
26 Jari huéstima tsi xo toa mato yoati tsi € yoahama cato, naa yoi ca ma acaina. Jama, éa
raanish caté éa yoahai ca roha chaniquia. Emé yoati chaniyamaquia ra. Jabija tsi xo toa
€a raanish cato chani ra —i jato qui Jesu niqué.

27 Jabi jahué Jahépa Dios yoati tsi chanihi ja ini nori jodioba chama bé cahéyamani
quiha.

28 Jaha tsi,

—Jihui 6 tsi éa, naa Nohiria Baqué naméxéqui mato ra. Naméxo tsi jaha ma pasohai ca
Xabahamati Ibo € nori ca cahéxéqui mato ra. Toatiyd tsi émé ax tsi € yonocoyamahai ca
cahéxéqui mato, Jahép4 éa tiisimani ca jahué bo roha € yoahai quéshpi na. 2°E béta xo
€a raanish cato ra. Ea jisbériayamaxéhi quiha, ja qui jia ca & aroha-arohahai quéshpi na
—i ja niqué.

30 Nécajano tsi quiha huéstima cabo Jesu qui chitiminiqué.

Paquémahacahax cabo, yonati bo

31Jatsi ja qui chitimihai ca jodiobo qui Jesu chaniniqué:

—E tiisimahai ca nicapihi tsi noho rabétiria bo ixéqui mato ra. 32 Jabija ca cahéxéqui
mato. Jocha quima mato paquémaxéhi quiha jabija ca Chani —i ja niqué jodiobo qui.

33 Jatsi,

—Abraham yamaba chahitaxocobo xo noa ra. Yama tsi xo toa noqui yonahaina.
¢Jénahuariahax “Paquémahacaxéqui mato” i mi na? —i Jesu qui jaca niqué.

34]Jatsi Jesu québiniqué:

—Mato parayamaquia. Jocha yonati tsi xo toa jatiroha ca jochacanaibo. 3>Jabi noitiria
tsi xo yonati. Jahué chama xobé tsi chitéroha-chitérohayamahi quiha, chama huétsa
qui ja iniahacamitsa iqui na. Jama, jaméri tsi xo chama baqué. Jahué jahépa xobd tsi
chitéroha-chitérohahi quiha. Chama huétsa qui iniahacatimaxéni quiha. 3¢ Jasca, jocha
quima Dios Baqué mato tsécarohapino tsi shoma-shomaria ixéqui mato, naa chama
baqué jascaria iquiina. 37 Jabija. Abraham yamaba chahitaxocobo xo mato iquia éa ri.
Jama, jari mato qui yoi xo noho chani ré. Noho chani bicasyamaqui tsi éa acasqui mato
pé. 38 Jatsi nicaparicana. Noho Jahépa €a jismani ca jahué bo yoati chaniquia ra. Jama,
toa chani nicacasyama xo mato pé&, mato jahépa yoba nicacasqui na —néa tsi jodiobo qui
Jesunécaniqué.

39Jatsi,

—Noho Jahépa yoi tsi xo Abraham yamabo ra —i jaca niqué.

Jatsi,

—Abraham chahitaxocobo yoi bo irohapiqui tsi jia ca ma aqué aqué ra, naa ja ani
jascaria. 40Jama, jaboqui €a acasqui mato pé, jabija ca mato qui € chaniqué no. Toca
tsi Abraham yamabd ayamani quiha. 4! Jabi mato jahépa yof acai ca jascaria ca aqui mato
ra —ijato qui Jesu niqué.

Jatsi jodioba québiniqué:

—Jia tsi no coniqué ra. Yoma bo ma xo noa. Noba Jahépa yoi tsi xo Dios ra —iquiina.

42Jato Jest québiniqué:

—Dios pi mato jahépa iirohano tsi éa ma noiqué aqué ra. Dios quima ax é joniqué ra.
Emépistia tsi € joyamani quiha. Jama, Dids éa raaniqué. 43 ;Jénahuariaxo € yoahai ca
jahué bo cahéyamacanai pé? Noho chani nicacasyama xo mato iquia. 44 ;Tsayacanai?
Yoshi-yoshiria tsi xo toa mato jahépa yoi ra. Mato jahépa jaha quééhai ca acasqui mato.
Réqué rohari tsi ati ibo ja ini quiha. Quiamisxéniria quiha. Jabija ca chanitimaxéni
quiha. Jahué jabi tsi xo quiamis-haina ra. Quiati ibo-iboria tsi xo toa ra. 45 Ja tsi xo
toa jaboqui tsi jabija ca € chanino tsi éa chahahuayamaqui mato pé. 46 ;Jénahuariahax
tsi € qui ma quésona? Jocha yama ca éa xo naa. Jabija ca € yoano tsi jjénihax tsi é qui
chitimiyamacanai? 47 ; Tsayayamacanai? Dios Chani nicahi quiha Diés-na bo. Tocama xo
mato ré. Dios baqué bo ma xo mato ra. Ja tsi xo toa Dios Chani nicayamaqui mato iquia
—néa tsi quiha jodiobo qui Jesu nécaniqué.

Jesu quiréqué Abraham inina

48 Jatsi jodioba québiniqué caxaqui na:

—Dios cahétimaxéni ca carayana xo mia ra. Mia ri tsi xo toa yoshi jaya cato ra. ;Jabija
ma ni naa no yoahaina mia yoati na? —i Jesu qui jaca niqué.

49 Jatsi,

—Yoshi yama ca éa xo naa ra. Chanipama tsi Noho Jahépa oquéhuaquia ra. Jama, mato
tsi xo toa éa ocahuahaina pé. 50 Emé oqué bicasyama xo €a; jama tobi quiha huétsa éa
oquéhuacatsaina. Ea mébicatsai ca tsi xo toa. 5! Nicaparicana. Mato parayamaquia ra.
Résopistiayamariaxéhi quiha noho chani nicacanaibo —néa tsi jato qui Jesu nécaniqué.

52]Jatsi jodioba québiniqué:

—Jabija. Mia ri tsi xo yoshi jaya. Résoniqué Abraham ra. Résoyoniqué Dios Chani
yoanish cabo ri. Jama, “Résoyamapistiariaxéhi quiha noho chani nicahai cato” ;i mi a
pa? 53 ;Abraham yamabo oqué ni mia pa? Ja résoniqué ra. Résoyoniqué jaquiréqué ca
Dios Chani yoanish cabo ri. ;Jénahuaria raca jato oqué ca mi ina? —i jaca niqué.

54Jatsi Jesu jato québiniqué:

—Emeé € oquéhuapino tsi iriama tsi xo noho oqué ra. Jama, noho Jahépa tsi xo toa €a
oquéhuahai cato, naa noba Jahépa ma quénahai ca jascaria cato. 55 Dios cahéyamaqui
mato ré. Jama, Dios cahéhai ca éa xo naa. “Dios cahéyamaquia” irohapihi tsi quiaxéni
ca € iqué aqué pé, naa quiaxéni cabo ma nori jascaria. 56 Jasca, € johai ca xaba mato
jahépa Abraham yamabd jiscasni quiha. Jasca, € noho ja pasoni quiha. E noho pasohi tsi
ja rani-ranini quiha —néa tsi jato qui Jesu nécaniqué.

57Jatsi jodioba québitéquéniqué:

—Jari cincuenta afios ma xo mia ra. ;Jénahuariaxo raca Abraham mi jisni? —i Jesu qui
jaca niqué.

58 Jatsi,

—Mato parayamaquia. Abraham conox pari no tsi € iniqué ra —i Jesu niqué.

59 Jatsi jodiobd maxax bo topiniqué Jesu axéna. Jama, jato quima Jesu paxaniqué.
Paxaxo tsi quiha jato arati xobo ja jisbayaniqué.

9

Béco ca joni Jesu jénimahuanina

~ 1Copama tsi quiha béco ca joni Jest jisniqué. Jahué coni ca bari rohari tsi quiha béco
ja iniqué.

2Jatsi,

—;Jénihax tsi béco tsi ja coni? ;Tsohué jochani? ;Naa joni ni? ;Jahué nabo ni? —i
jaca niqué Jesu nicahi na.

3 Jatsi Jesu québiniqué:

—Jochayamaniqué naa joni. Jasca, jochayamaniqué jahué nabo ri. Béco tsi ja coniqué
ra, ja jénimahuahacahai caté tsi Dids jahué chama jismano iquish na. 4Jatsi éa raanish
cato yonoco € ati xo. Dios bax yonocoti xaba tsi xo naa ra. Joxéhi quiha baquicha. Ja jono
tsi yama tsi xo toa Dios bax € yonocoxéhaina. 5Jama, mai ca nohiria bo yahi tsi maf ca
nohiria ba Huéa ca éa xo naa —néa tsi quiha Jesu nécaniqué.

¢ Chanihax mai tsi Jest coshohaniqué. Coshohaxo tsi quiha jahué quéyoné tsi matsa
ja biqui-biquihaniqué. Jatsi matsaca tsi joni béro ja sinoniqué. 7 Sinohax,

—siloé icanai cato ca jéné tsi béchocota —i béco ca joni qui Jesu niqué.

Jatsi joni caniqué. Béchocohax tsi quiha ja taistéquéniqué. Jénima jahari ja joni quiha.
8Ja joqué tsi quiha ja tahé ca racacanaibo, toa joni cahéxéni cabo, tihi cabo raténiqué.

—Parata bénaxéni ca tsahonish ca joni ma ni naa pa? —ijaca niqué.

9 —;0ca mani? —i jato rabé roha niqué.

Jatsi,

—Jama xo toa. Ja jisiria quiha —i nohiria huétsa niqué.
Jatsi,

—Toa joni xo éa ra —i parata bénaxéni ca niqué.
107atsi,

—;Jénahuariaxo raca mi béro jénimahuahacaha pa? —i ja qui nohiria bo niqué.

U Jatsi joni québiniqué:

—Tsohuécara ca, naa Jesu icanai caté matsa biqui-biquihaqué. Jatsi noho béro ja
sinoqué pa. Sinohax, “Siloé ca jéné tsi béchocota” i & qui ja qué. Jatsi jéné qui é caqué.
Béchocohax é taisqué ra —i jato qui joni niqué.

12 7atsi,

—;Jahuénia ni naa joni ra? —i nohiria bo niqué nicahi na.

—;Jahuénia cara ca tia? Cahéyamaquia ré —i joni niqué.

13 Jatsi béco inish ca joni nohiria ba boniqué jodioba chama bo qui. 14 Jabi joiti bari
ja ini quiha, naa matsaca tsi Jesu joni béro taismaqué no. 15 Jatsi fariseoba, naa jodioba
chama b4 toa joni nicaniqué jato ri:

—;Jénahuariahax mi taismahacaha sa? —iquiina.

Jatsi joni québiniqué:

—Noho bérd tsi matsa naa joni janaqué tsi € béchocoqué. Jaboqui taisquia ra —iquiina.

16 Jatsi,

_—Dios cahéyamahi quiha naa joni ra. Joiti barf tsi yonocohi quiha pé€ —i jato rabé roha
niqué.

Jama,

—Jistiria naa jonf aqué ra. ;Jénahuariaxo raca jochahuaxéni ca joni néca ca jisti ana?
Tonia Dios cahéhi quiha —i fariseobo huétsa bo ni quiha.

17Jatsi béco inish ca joni qui chama bo chanitéquéniqué:

—;Japa mia ti? ;Jénihai mia ri naa joni yoati na? ;Tsohué ni naa joni, naa mia
taismahax cato? —i jaca niqué.

Jatsi taismahacanish caté québiniqué:

—Dios Chani yoati ibo tsi xo naa joni iquia —iquiina.

18 Jabi béco ja iqui ca jodioba chama ba chahahuayamani quiha pé. Jaha tsi jahué
jahépa, jahué jahéhua, tihi cabo ja bénacaniqué jato nicaxéna.

19 —;Mato baqué ni naa? ;Béco tsi ja coni? ;Jénahuahax tsi jaboqui taisti métsa ja
iqui? —i jahué nabo qui jaca niqué.

20Jatsi jahué nabd québiniqué:

—Noba baqué yoi xo naa. Jabija, béco tsi ja coni quiha. 2! ;Jénahuariahax ja
taismahacaha sa? ;Tsohuécaraca taisamaha sa? Cahéyamaqui noa ra. Nicacana, shina
coshi xo. Jamé xo mato ja yoano —i jahué jahépa niqué.

22 Néca tsi jahué nabo chanini quiha, jodioba chama bo qui raquéhi na. Jodioba catiti
xobo quima ja niahacacasyamacani quiha. Jabi “Niahacati quiha tsohuécara ca ‘Jaha
no pasohai ca Xabahamati Ibo xo naa joni’ icanaina” i jodiobo ni quiha. 23 Jabi ja tsi
x0 toa “Shina coshi xo noba baqué. Nicacana” i jato qui jahué nabo ni quiha. Jasca,
arati xobo quima ja niahacacasyamacani quiha. 24Jatsi jodioba chama ba béco inish ca
bénatéquéniqué:

—Quiayamahué. Jochahuaxéni ca Jesu nori ca cahéqui noa ra —ija qui chamabo niqué.

25 Jatsi,

—;Oca ma ni? Cahéyamaquia. Jabi béco ca joni € iqué; jaboqui taisquia ra —i béco
inish ca niqué.

26Jatsi,

—;Jénahua mi bax jahuaha? ;Jénahuaxo tsi mia ja taismaha? —i téqué chama bo
niqué.

27 Jatsi béco inish cat6 jato québitéquéniqué:

—Ja aca mato € yoaqué ra. jEa ma nicayamacana? ;Tonia jahué rabéti bo manécas-
canai pa? —iquiina.

28 Jatsi toa joni ja raahacaniqué pé:

—Jesu rabéti xo mia pé. Jama, Moisés yamabo banahuacanaibo xo noa. 2° Moisés
yamabo qui Dios chanini ca cahéqui noa. Naa Jesu cahéyamaqui noa. Tsohuécara quima
jahué chama ja bini cahéyamaqui noa —i ja qui jaca niqué.

30Jatsi jonf jato québiniqué:

—Anomaria tsi xo toa naa jonf acana. Noho béro ja jiahuaqué ra. Jama, ;jahuénia
ax ja joni ca cahéyamacanai pa? 3! Jochacanaibo nicayamahi quiha Dios ra. Jama, ja qui
aracanaibo, jahué yoba bo nicacanaibo, tihi cabo nicahi quiha. 32 Mai néhohuahacanitiya
rohari tsi béco conish ca jénimahuahacahai ca nicahama ini quiha. 33 Dios quima
joyamarohapihi tsi ati métsama naa joni iqué aqué ra —néa tsi béco inish ca nécaniqué
jodiobo chama bo qui.

347Jatsi,

—Jochahuaxéni mi coniqué ra. ;Noqui tiisimahi ni mia pa? —i jaca niqué.

Jatsi quiha jato arati xobo quima toa joni ja niacaniqué pé.

Béco cabo jascaria xo jochacanaibo

35 Jabi jato arati xobo quima ja niahacani ca Jesd nicaniqué. Nicaxo tsi quiha joni
mérahi ja caniqué. Bichi tsi quiha,

—;Nohiria Baqué qui chitimihai? —i ja qui Jesu niqué.

36Jatsi jon{ québiniqué:

—;Tsohué ni toa, Taita? Toa joni qui chitimicasquia ra —iquiina.

37 Jatsi,

—M:i jisqué ra. Ja tsi xo toa mi béta chanihai cato —i Jesu niqué.

38 —Chitimiquia, Iboba —i joni niqué.

Jatsi Jesu bésojé tsi quiha ja méniniqué.

39 Jatsi Jesu chaniniqué:

—Naa mai qui € joniqué nohiria ba jocha bérohuaxéna. Béco cabo, naa jochacanaibo
mébicasquia ra, xabahamati quinia ja jiscano. Jama, éa iqui tsi béconayoicani quiha
“Béco yama xo noa” icanaibo. Jato jocha jisyamacani quiha ré —néa tsi Jesu nécaniqué.

40Jatsi,

—;Béco ninoa pa? —i toa ca chama rabé roha bo niqué, ja yoani ca nicahax na.

417atsi Jesu québiniqué:

—Jabija ca cahéyamarohapihi tsi quésohacatima ma iqué aqué. Jama, tobi mato jocha
ré, “Béco yama xo noa” ma iquii iqui na —néa tsi quiha Jesu nécaniqué jato qui chanihi
na.

10

Oveja pané chani
1 —Mato parayamaquia —i Jesu niqué—. Oveja yomaxéni ca tsi xo toa oveja pané caiti
qui jicoyamahai cato. Iti huétsa tsi matarahi quiha pé. 2 Jama, pané caiti qui jicohi
quiha oveja ototi ibo. 3Ja jono tsi quiha ja bax caiti japécahi quiha pané obéso cato.
Jicoxo tsi jato jané tsi jahué oveja bo quénahi quiha. Jabi iboba joi cahéhi quiha oveja bo.
Quénaxo tsi cacha jato réquéninihi quiha. 4 Paquémahax jato bébo cahi quiha ibo. Jatsi,
banahuacani quiha jahué oveja, jahué joi cahéqui na. °Joni huétsa banahuayamacani
quiha. Ja quima jabacaxécani quiha jahué joi cahéyamahi na —néa tsi Jesu nécaniqué.
6 Naa chani pistia Jest yoaniqué nohiria bo mébixéna. Jama, ja yoani ca nohiria ba
cahéyamani quiha.

Ototi Ibo jiaxéni cato

7 Jatsi quiha jahué chani Jest bérohuaniqué ja cahéyoicano. Ja nécani quiha:

—Mato parayamaquia. Oveja pané Caiti ca €a xo naa ra. 8 Yomaxeéni cabo jascaria
tsi xo éa bébo bécanish cabo, naa mahitsa ca tiisimacanaibo. Jato qui nicayamahi quiha
noho oveja yoi bo. °Jabi Caiti xo éa ra. Xabahamahacaxéti xo toa tsohuécara &€ noho jicoti
cato. Jahd bésoxéquia. Toa shomahuaxéhi quiha Dios. Yamaxéhi quiha toa ja naris-haina
iquia.

10‘Jama, oveja yomahi johi quiha yomaxéni cato. Joxo tsi oveja naméhi quiha. Quéyohi
johi quiha ré. Jabi tocahi quiha mahitsa ca tiisimacanaibo pé. Jama, éa ti tsi xo toa nohiria
bésomahi johaina, oqué tsi ja bésocano iquish na. 11 Jabi oveja ototi ibo jiaxéni ca éa xo
naa. Emeé aapiquia oveja bax nati. 2 Jama, oveja jisbériahi quiha yonati, johai ca cama
jisi na. Jishopé, jato obéso ca ma xo toa. Oveja ibo ma quiha. Ja jabano tsi oveja pihi
quiha camano. Jatsi jato pacanamahi quiha ré. 13 Jasca, parata quéshpi roha yonocohi
quiha yonati. Oveja noiyamahi quiha ré. Jabi ja tsi xo toa jabahi quiha yonati, cama
joqueé no. 1415 Jama, oveja 6 bésoti jiaxéni ca éa xo naa. Noho oveja cahéquia, naa éa
noho Jahépa cahéhai jascaria. Jascaria, éa cahécani quiha noho oveja, naa noho Jahépa
€ cahéhai jascaria. Oveja bax émé aapiquia nati. 16 Jasca, oveja huétsa bo jaya xo éa ra.
Carayana ca nohiria bo ca xo. Jato ri réquéninixéquia. Noho joi qui nicacaxécani quiha
jato ri. Jatsi huésti ca nohiria maxo icaxécani quiha jodiobo, carayanabo téqué. Huésti
ca ototi ibo jayacaxécani quiha.

17 ‘Jabi éa noihi quiha noho Jahépa, oveja bax nati émé é acai iqui na. Résohax
bésotéquéxéquia. 18 Jabi yama tsi xo toa jahué chama tsi éa naméti métsa cato. Jama,
caxacanaibo qui émé aquia nati. Noho chamd tsi émé aquia nati. Jasca, noho chama
tsi bésotéquéxéquia. Jabi noho Jahépa éa raaniqué nohiria bo bax nati —néa tsi quiha
nohiria bo qui Jesu nécaniqué.

19 Jatsi Jesu yoani ca iqui tsi jodiobo mapéxénaniqué. Rabé ca shinahai ca ja jayacani
quiha Jesu tahéxo na. Jatsi,

20 —Yoshi jaya xo naa joni ra. Yoyoxéni quiha. ;Jéniriaxo raca ja qui nicacanai pé? —i
jodio huéstima cabo niqué.

21Jama,

—Néca tsi chaniti métsama xo yoshi jaya cato ra. ;Jénahuariaxo raca yoyoxéni catd
joni bo taismana? —i jodiobo téxé bo niqué ja yoati na.

Jodiobd Jesu chahahuayamanina
22 Jabi Jerusalén tsi quiha jodiobo mani iniqué. Dios qui jamé aquéquéti fiesta ja ini
quiha. Jatiroha ca xénipa tsi quiha naa fiesta ja i-ipaocani quiha, matsitiya no. 23 Toatiya



San Juan 10:24 168 San Juan 11:4

tsi quiha arati xobd tsi co-cohi Jesu iniqué, naa Salomdn Portal icanai caté no. 24 Co-
cojano tsi quiha jodioba chama bo ja qui quétsoniqué ja qui chanicatsi na.

—;Jaha no pasohai ca Xabahamati Ibo ni mia sa? Béro tsi noqui yoahué. Yosanaqui
noa ra. ;Jénino noqui yoahai sa? —i Jesu qui jaca niqué.

25 Jatsi Jesu jato québiniqué:

—Mato € yoahitaqué ra. E yoaqué tsi éa chahahuayamahitaqué mato pé. Ea yoati
tsi jabija ca chanihi quiha € acai ca jisti bo. Jabi naa jisti bo aquia noho Jahépa chama
no. 26Jama, éa chahahuayamaqui mato ré, noho oveja ma nomari iqui na. 27 Noho joi
nicahi quiha noho oveja yoi bo. Jasca, noho oveja bo cahéquia. Ea banahuacani quiha.
28 Jasca, jato béso-bésopaomaxéquia. Bénotimaxéni ca xo. Jabi yama tsi xo toa € quima
jato tsécati métsa cato ra. 29Jabi € qui jato noho Jahépd aniqué, jato é € bésono. Jatiroha
cabo oqué tsi xo noho Jahépa ra. Jabi yama tsi xo toa noho Jahépa quima jato tsécati
métsa cato iquia. 3°Jasca, &a, noho Jahépa, tihi ca tsi xo huésti roha cato —néa tsi Jesu
nécaniqué.

31]atsi pé jodiobd maxax bo topitéquéniqué axéna.

32]Jatsi Jesu jato québiniqué:

—Jisti huéstima cabo é aqué mato bax na jisti. Ja acacaniqué noho Jahépa chamad no.
;Jéni ca jisti jiaxéni ca quéshpi tsi éa acascanai pé? —iquiina.

33 Jatsi quiha jodiobd québiniqué:

—Mi acai ca yonoco jia ca quéshpi tsi mia acasyamaxo noa; jama Dios mi ocahuahai
quéshpi ja nori. Yoi tsi xo toa mi chanihaina ra. Jasca, Dios manécasqui mia pé, joni roha
mi nori —i jaca niqué.

34]Jatsi Jesu québiniqué:

—Yoi ma xo é chanihana ra. Quénéhacanish cabo 6 tsi “dios bo” mato réquéyamabo
quénahacani quiha, “Dios bo xo mato” i jato qui Dios qué no. 35 Quiayamahi quiha Dios
Chani ra. “Dios bo” ja quénahacani quiha, naa Dios Chani bicanish cabo. Dios bo xo
nohiria téqué; jahué jabi ja jayacanai iqui na. 3¢ Japi “Dios baqué xo éa” iti métsa xo éari
ra. Jabi noho Jahépa Dids €a biha ca tsi mai qui éa ja raaniqué. Jatsi, ;jénahuariahax raca
“Dios ocahuaqui mia pé” i € qui ma na, “Dios Baqué xo éa” i € qué no? 37 Noho Jahépa
yonoco pi é ayamano tsi éa chahahuayamacana. 38 Jama, jahué yonoco pi € ano tsi € acai
ca jisti bo chahahuacana, € qui ma chitimiqué mari. Noho jisti bo chahahuapiqui tsi é
nohd Jahépaiquiina, jaha é iquiina, tihi cabo cahéxéqui mato tia —néa tsi Jesu nécaniqué.

39]atsi Jesu qui ja tsamitéquécascaniqué naméxéna. Jama, jato quima ja paxaniqué ra.
40 Paxahax tsi quiha ani Jordan Jest shitaniqué. Shitahax toa tsi quiha, naa jariapari ca
Juan nohiria bo ashimani cat¢ tsi ja chiténiqué. 4! Toatiya tsi quiha Jesu qui huéstima
cabo bécaniqué.

—Jisti bo Judn ayamaniqué. Jama xo naa joni ra. Ariahi quiha ra. Naa joni yoati tsi
jabija ca Judn yoani quiha —i nohiria bo niqué.

42Tod tsi quiha huéstima cabo ja qui chitiminiqué.

11

Ldzaro résonina

1Jabi iquihi quiha Lazaro iniqué ré. Betania yacata tsi ja racani quiha jahué yoxacabo
ya; naa Marfa, Marta, tihi cabo ya. 2Jabi Iboba tahé qui perojomé japanish ca Marfa tsi
X0 naa. Jasca, jahué bod tsi Maria Jesu tahé masani quiha. Toatiya tsi iquihi jahué jonica
ini quiha. 3Jaha tsi quiha Jesu qui jahué yoxacaba chani raaniqué:

—Iquihi quiha mi rabétiria ré, Ibobd —iquiina.

4Jato chani nicahax,

—Iquihi quiha Lazaro ré —i Jesu niqué jahué rabéti bo qui—. Jama, résoyamaxéhi
quiha. Iquihi quiha, jia tsi Dios yoati tsi nohiria bo chanino iquish na. Dios Baqué oqué
jismahacati xo jaha no —i ja niqué.

5Jabi Marta, jahué noma Maria, Lazaro, tihi cabo Jest noini quiha. ¢Jabi Lazaro iquihai
ca yoati tsi nicahax jato xobo qui Jesu cayamatapiniqué pa. Jari dos bari no tsi quiha ja
chiténiqué ja ini caté no.

7 Jaquiréqué quiha,

—;Jahari jodioba mai qui canomani, naa Lazaro racahai ca qui? —i jahué rabéti bo qui
Jesu niqué.

8 Jatsi jahué rabéti ba québiniqué:

—Mia manacani quiha pé jodioba chama bo. Maxaxa tsi mia acascani quiha pé. ;Jahari
catéquéhai pa? —iquiina.

9 Jatsi Jesu jato québiniqué:

—Jabi Dis éa raaniqué jahué yonoco ati. Jari jatihuahama xo noho yonocoti xabaca ra.
Jasca, yama tsi xo toa éa ati métsa cato jaboqui. Jari jatihuahama quiha noho yonocoti
xabaca iquia. 10 Jama, Dios bax noho yonocoti xaba jatiqué tsi € qui tsamixéhi quiha &
qui caxacanaibo —néa tsi Jesu nécaniqué.

U 7atsi,

—Oxa xo Lazaro ré. Jaha bésomahi caquia ra —i jato qui ja niqué.

12 Jatsi,

—Oxapihi tsi chamaxéhi quiha tia, Iboba —i jaca niqué nicahax na.

13 Jama ja résohitaha yoati tsi Jesu chanihi ini quiha. Jama, Lazaro oxahai ca ja
quéscahuacani quiha; oxajano mari. 14Jatsi béroria tsi jato qui Jesu chaniniqué:

—Nahitaqué Lazaro ré. 15E qui jia tsi xo ja béta € yamahitahana ja résoqué no. Ja iqui
tsi oquéxéhi quiha € qui ma chitimihaina ra. ;Jisi canomani? —i jato qui ja niqué.

16 Jatsi,

—;Jesu ya canomani, ja béta résoti? —i Tomads niqué jahué rabéti bo qui.

Nohiria Bésomati Ibo

17 Betania qui cahéxo tsi quiha naama, cuatro bari no tsi ja maihuahacani nori ca
Jesu nicaniqué. 18 Jabi Betania basima Jerusalén ini quiha. Cariama quiha; una hora
nama. 19 Jaha tsi Jerusalén ax huéstima ca jodiobo bécaniqué, Marta, Maria, tihi cabo
bépasimaxéna, jato jonica résohitaha iqui na. 20 Jatsi Jesu johai ca Martd nicaniqué.
Nicaxo tsi quiha Jesu béchahi ja caniqué. Cayamaniqué Marfa. Xobd tsi ja chiténi quiha.
21Jesu béchahax,

—Né4a pi mi rohano tsi noho jonica résoyamaqué aquitaqué ré, Iboba. 22 Jabi jaboqui
jahuécara ca Dios mi bénahai ca mi qui axéhi quiha tia —i Jesu qui Marta niqué.

23 Jatsi,

—Bésotéquéxéhi quiha mi jonicato ra —i Jesu niqué.

24 —Jabija; toca xo tia. Jaroha ca barf tsi bésotéquéxéhi quiha, naa jatiroha cabo
bésotéquéxéqué no —i Marta niqué.

25 Jatsi Jesu québiniqué:

—Résonish cabo Bésomati Ibo ca éa xo naa ra. Jabi bésotéquéxéhi quiha é qui
chitimihai ca bésoyama cato. 26 Béso-bésopaoxéhi quiha tsohuécara ca € qui chitimihai
cato. Dios quima aquéquémahacatimaxéni ixéhi quiha. ;Jabija ma ni, Marta? —i ja qui
Jesuniqué.

27 Jatsi,

—Jabija xo ra, Iboba. Dios Baqué, naa nohiria bo jaha pasohai ca Xabahamati Ibo ca
mia Xo naa —i Marta niqué.

Jesu aranina
28 Chanihax jahué noma bénahi Marta caniqué. Cahax,
—Joqué Maestro ra. Mia jiscatsi quiha —i ja qui Marta niqué, baxéxhi na.
29 Nicahax joitapi Maria niqué Jesu qui caxéna. 30 Jari yaca cacha Jesu ini quiha, naa
Marta ja béchani catd no. 31Jabi Marfa jisbayahai ca jisi tsi toa ca jodiobd banahuaniqué
jato ri, naa xobd ca Marfa bépasimacanaibo. Ja banahuacani quiha, Lizaro maf tsi ja

aracatsai quéscahuaqui na. 32 Jatsi Jesu qui Maria cahéniqué. Cahéhax jatahé tsi quiha
ja méninique. Jatsi,

—NEé4 pi mi rohano tsi noho jonica résoyamaqué aquitaqué ré, Iboba —i Maria niqué.

33 Araconaniqué Maria ré. Ara-araniqué ja béta bécanish ca jodiobo ri. Jaha tsi Jesu
cohuérianiqué.

347Jatsi,

—;Jahuénia ni jahué mai? —i Jesu niqué.

—]Jisi jopa —i jaca niqué.

35 Jatsi aratsi Jesu niqué jaa ri. 3¢ Jatsi,

—Tsayacapa. Lazaro ja noini quiha —i jodiobo niqué.

37 Jatsi,

—;Béco cabo ja taismayamayamani? ;Tonia résohai quima Lazaro jénémati métsa ja
iyamayamahitaha? —i huésti huésti ca niqué.

Ldzaro bésotéquémahacanina

38 Cohuériahax Lazaro mai qui Jesu caniqué. Jabi macana ca quinf tsi ja maihuahacani
quiha. Jasca, jahué maiquini qui maxax chahitaxéni tarahacani quiha japati. 3 Jatsi,

—Tori maxax taracana —i nohiria bo qui Jesu niqué.

Jatsi,

—Pisi quiha, Ibobd. Ja résohitaqué. Cuatro bari tsi quiha —i ja qui Marta niqué, naa
résohitahax cato yoxacato.

40Jatsi Jesu québiniqué:

—“E qui chitimipiqui tsi Dios chama jisxéqui mia ra” ;iyama mi qui € a? —iquiina.

41 Jatsi nohiria ba bahama maxax taraniqué. Jatsi nai qui Jest tsayahaca tsi jahué
Jahépa qui ja chaniniqué:

—Ea nicaqui mia, noho Jahépa. Ja quéshpi tsi “Gracias” iquia. 42 Ea mi nicarohahai ca
cahéquia. Jama, naa néd ca niicanai ca nohiria bax béro tsi € chaniqué, éa mi raani ca ja
cahécano —néa tsi jahué Jahépa qui Jesu nécaniqué.

43 Jatsi Jesu quénaniqué:

—Huajahué, Lazaré —iquiina.

44 Jatsi résonish ca Lazaro huajaniqué. Rait{ tsi jahué tahé bo, jahué méqué bo, tihi
cabo yabohacani quiha. Jasca, jahué mapo ri yabohacani quiha raitf no. Jatsi,

—Yaboco ca méristsacana. Ja cano ra —i jato qui Jesu niqué.

Jodioba chama bd Jesu acasnina
Mateo 26.1-5; Marcos 14.1-2; Lucas 22.1-2

45 Jabi Jesu ani ca huéstima ca jodiobd, naa Marfa jisi bécanish cabd jisniqué. Jisi tsi
quiha ja qui ja chitimicaniqué. 4¢Jama, jato huésti huésti cabo bocaniqué Jesu ani ca
yoati tsi fariseobo qui yoaxéna. 47 Jatsi arati ibo ba chama bo, fariseobo, tihi cabo jato
jodioba chama ba quénaniqué, jato béta chaninaxéna.

—;Jénahuariaxéhi ni noa ré? Jisti yoi bo aqui quiha naa joni ra. 48 Naa joni pi no
jénéyamano tsi chahahuaxéhi quiha nohiria téqué pé. Naa Jesu pi ja chahahuacano
tsi joxéhi quiha romanoba soldado bo tonia, noba arati xobo potasxéna. Jatsi noqui
quéyocaxécani quiha ra tonia —néa tsi chama bo nécaniqué.

49 Jatsi chanitsi jato huésti ca niqué, naa Caifas icanai cato. Jabi toa xéni no tsi quiha
jato arati ibo-iboria ja ini quiha. Jatsi,

—;Jénahuariacascanai pé? 50 Oqué tsi xo huésti ca joni nohiria bo bax résohaina iquia.
Jesu tahéhax tsi quéyohacaxéti ni noba maf ca nohiria bo ra? Ja résono iquia —néa tsi
jato qui Caifas nécaniqué.

51Jabi jamé yoi tsi chama Caifas chaniyamani quiha. Jama, toa xéni no tsi quiha arati
ibo ba chama ja ini iqui tsi Dios quima jahué chani joni quiha. Ocapixéti ca jahué bo
ja chanini quiha. “Noqui jodiobo ratixéhi quiha naa joni ra nati” i ja ni quiha. 52Jasca,
“Dios xocobo, naa pacanamahacanish ca carayanabo ri catiaxéhi quiha, huésti ca nabo

amaxéna” i ja ni quiha. 3 Jaha tsi toa bari rohari tsi jodioba chama bd Jesu acasni quiha
pé.
54 Japi nohiria xéréqué tsi quiha béro tsi Jesu coyamani quiha. Toa chama bo iqui
tsi quiha jodioba mai ja jisbayani quiha. Jisbaya tsi xaba basima ca qui ja cani quiha
chitéxéna. Toa tsi quiha Efrain icanai ca yacata tsi ja chiténiqué jahué rabéti bo ya.

Pascua fiesta chitahénina
55 Jabi basima jodioba pascua fiesta ini quiha. Jabi fiesta chitahénox pari no tsi
huéstima ca nohiria Jerusalén qui bocaniqué jianati jabi axéna. 56 Arati xobd tsi catihax
Jesu yoati tsi ja chaninabéquicaniqué. Jesu mérahi ja icani quiha. Nicahi tsi,
—;Japa? ;Pascua fiesta qui joyamahi ni Jesu? —i nohiria bo niqué jiscascanina.
57Jabi jodioba chama b4 Jesu bicasniqué pé ja qui tsamicasqui na. Jaha tsi,
—Jesu jono tsi noqui yoacaxécahué —i nohiria bo qui jaca niqué.

12

Perojomé tsi Jesu tahé ashimahacanina
Mateo 26.6-13; Marcos 14.3-9
1 Toatiya tsi quiha pascua fiesta tséquéti basima iniqué. Seis bari tsi chitahépaima ja

ini quiha. Jatsi Betania qui Jesu caniqué, naa Lazaro xobo qui, naa Jesu bésotéquémani
ca joni xobo qui. 2Toa ax tsi quiha Jesu bax oriquiti shomahuahacaniqué. Jato taahi
Marfa ini quiha. Jasca, Jesu ya oriquihi Lazaro ini quiha jaa ri. 3 Jatsi nardo icanai ca
perojome copixéni catd tsi quiha Maria Jesu tahé ashimaniqué. Ashimaxo tsi quiha jahué
bod tsi jahué tahé ja masaniqué. Jatsi xobd tsi jahué chopish réaméni quiha. 4Jatsi Judas
Iscariote, naa Jesu rabéti chaniniqué. Jabi jodioba chama bo qui Jesu méanish ca ja ini
quiha. Jatsi,

5—;Jénixo tsi naa perojome iniayamahacaha pa? Copixéni quiha. Ja iniahacarohapino
tsi huéstima ca parata no biqué aqué ré, noitiria cabo ati ra —i ja niqué.

¢Jabi néca tsi Judas chanini quiha, parata yomaxéni ca ja ini quéshpi na. Noitiria cabo
janoiyoiyamani quiha. Jasca, Jesu rabéti ba parata obéso ca ja ini quiha pé. Jaha bésoqui
tsi quiha ja yomapaoni quiha.

7 Jatsi Jesu chaniniqué:

—Jénémayamacana. Noho maihuati xaba bax yoxa ano. 8 Mato bétarohaxéhi quiha
noitiria cabo. Jama, mato bétayamarohahai ca éa xo naa ra —i ja niqué.

9Jatsi Betanid ca Jesu ini ca Jerusalén ca nohiria bd nicaniqué. Nicahax toa tsi quiha ja
bocaniqué Jesu jisi na. Nohiria tirixéni quiha. Jasca, Ldzaro ri, naa bésotéquémahacanish
ca ja jiscascani quiha. 10Jaha tsi Lazaro ri arati ibo ba chama ba acasniqué. 11 Jabi Lazaro
bésotéquémahacani iqui tsi huéstima ca jodioba jato réquéniniti ibo bo jisbériani quiha
Jesu banahuaxéna. Jisbéria tsi quiha Jesu qui chitimitsijaca-niqué.

Jerusalén qui Jesu jiconina
Mateo 21.1-11; Marcos 11.1-11; Lucas 19.28-40
12Huéaqué tsi quiha Jerusalén qui Jesu johai ca nohiria ba nicaniqué, naa pascua fiesta

bécanish cabo. 13 Nicaxo tsi quiha xébini péhi jascaria cabo ja bicaniqué bahi poohati.
Bichi tsi quiha Jesu béchahi ja bocaniqué. Jatsi quénatsi nohiria ba huaniqué:

—Jia xo Dios. Shomahuahaca ca tsi xo naa Iboba jané tsi johai cato ra. Noqui Israél
caba chama-chamaria Diés shomahuano ra —i jaca niqué.

14 Jatsi quiha Jesu burro biniqué. Bichi tsi jacacha ja tsahoni quiha, Quénéhacanish
cabd yoani jascaria. 15> “Mato chama-chamaria qui raquéyamacana, Israél ca nohiria
ba. Burrd tsaho joxéhi quiha pa” i Quénéhacanish cabo ni quiha. 16 Jabi toatiya tsi toa
quénéni ca Jesu rabéti ba cahéyamani quiha, naa toca tsi Jerusalén qui ja jicohai yoati
na. Jama, nai qui ja térohacaqué tsi Jesu yoati ja quénéhacani ca ja shinatapicani quiha.
Jabi Quénéhacanish cabo jatihuahacani quiha toca tsi Jerusalén qui ja jicoqué no.

17Jasca, Jesu ya huéstima ca nohiria bo ini quiha maiquini quima Lazaro ja quénaqué
no. Toa xo tsi quiha Lazaro ja bésotéquémani ca ja tsayacani quiha. Tsayaxo tsi quiha

Jerusalén ca nohiria bo ja yoacani quiha. 18 Jabi ja tsi xo toa huéstima ca nohiria béchahi
bocaniqué, Jerusalén qui Jesu jicoqué no. 19 Jatsi chaninabéquitsi quiha jodioba chama
bo niqué:

—;Jénahuariaxéhi ni noa pé? ;Tsayacanai? Ja qui jabacani quiha nohiria téqué pé
—iquiina.

Carayanabo Jesu qui jonina

20 Jabi Jerusalén qui bécaniqué carayanabo. Rabé roha quiha. Pascua fiesta ati ja
bécaniqué jato ri. 21 Felipe qui basimahax,

—Jesu jiscasqui noa, Sefiér —i quiha jaca niqué ja qui.

22 Jatsi Andrés yoahi Felipe caniqué. Jatsi Jesu qui ja bobéquicaniqué yoaxéna. Jatsi
carayana bécanai ca ja yoacaqué tsi quiha 23 Jest québiniqué:

—Joqué hora ra, naa Nohiria Baqué oquénaxéqué no. 2% Mato parayamaquia.
Saihuayamaxéhi quiha trigo béro, maf tsi ma banayamaqué no. Jascaria, Dios xocobo
paxa bo sainox pari no tsi résoparixéti xo Nohiria Baqué. E naméhacaxéti quiha.
25 Parayamaquia. Quéyohacaxéti xo jahué shina noixéni cato. Jama, xabahamahacaxéti
x0 toa jahué shina noiyamahai cato. Béso-bésopaoxéhi quiha toa. 26 Ea banahuaxéti xo
tsohuécara € bax yonococatsaina iquia. Jatsi nai qui é térohacano tsi € bétaxéhi quiha
noho yonoco acai ca ri. Tsohuécara pi € bax yonocono tsi toa oquéhuaxéhi quiha noho
Jahépa ra —néa tsi Jesu nécaniqué.

Jarésohai ca yoati tsi Jesu chaninina

27 —Jaboqui shina-huéjénaquia ré. ;Jénixéhi ni éa ré noho Jahépa qui? “Naa ténéti
xaba quima éa tsécahué ra, noho Jahépa” ;ixéhi ni éa sa? lyamaxéquia. E ténéxéti xo ré.
Ja tsi xo toa é joni quiha mai qui. 28 E ténéhai catd tsi mi oqué jismahué, noho Jahépd, jia
tsi nohiria bd mia oquéhuano iquish na —néa tsi Jesu nécaniqué.

Jatsi naipa ca joi chaniniqué:

—Noho oqué & jismaqué. Noho oqué jismatéquéxéquia mi résoqué no —i naipa ca joi
niqué.

29 Jabi naipad ca joi tod ca nohiria b4 nicaniqué. Nicahax,

—Teéréjaqué pa —i jaca niqué.

Jama,

—Ja qui angel chaniqué pa —i huétsa bo niqué.

30]Jatsi Jesu jato qui chaniniqué:

—Chaniyamaqué toa joi € nicati quéshpi na. Jama, mato bax ja chaniqué ra. 31 Jaboqui
quésohacaxéti xo chahahuayamacanaibo. Jasca, jaboqui bébohacaxéti xo mai ca nohiria
yonamisxéni ca Satands. 32 Jabi cruzd tsi naméhacaqui tsi nohiria téqué é qui béxéquia
—1 Jesu niqueé.

33 Jabi néca tsi Jesu chaniniqué ja résohai ca quinia jismaxéna. 3 Jatsi nohiria ba
québiniqué:

—Jaha no pasohai ca Xabahamati Ibo yoati tsi chanihi quiha Quénéhacanish cabo;
“Béso-bésopaoxéhi quiha Cristo” iquiina. Jatsi, ;jénahuariahax raca “Naméhacaxéti xo
Nohiria Baqué” i mi na? ;Tsohué ni naa “Nohiria Baqué” i mi aina? ;Xabahamati Ibo
jascaria ni? —i jaca niqué.

35Jatsi quiha Jesu québiniqué:

—Huéa ca €a xo naa. Mato béta naamayama-xéquia. Jaboqui tsi xo toa noho chani
chahahuati xabaca ra. Jaboqui chahahuacana, jocha tsémé mato bébomitsa iqui na. Jabi
jahué quinia cahéyamahi quiha tsémo 6 cohai cato. 3¢ Huéa ca jayaqui tsi chahahuacana,
jahué xocobo manéxéna —néa tsi Jesu nécaniqué.

Jaquiréqué jato Jesu jisbayaniqué. Jisbaya tsi ja jonéniqué.

Jodioba chama bd chahahuayamanina

37 Jabi huéstima ca jisti bo Jesu aniqué nohiria bo bésojo xo na. Mahitsa quiha. Jisxo
tsi quiha jari Jesu ja chahahuacasyamacani quiha. 38 Jasca, jatihuahacati Isaids quénéni
ca ini quiha, naa,

“Yama tsi xo toa no yoahai ca chani chahahuahai cato, Iboba.
Mahitsa jato qui Dios chama jismahacaqué ré”
ija quénéni ca nina.

39 Jabija, chahahuatimaxéni ja icani quiha ré, Dids jato béro bécohuani iqui na. Jabi

toca tsi Isafas yamaba quénéni quiha.

40 “Dids jato bécohuani quiha.

Jato shina ja quéstohuariajahuani quiha, jabija ca ja jisyamacano, jato shinana tsi ja
cahéyamacano.

Jasca, Dios quiri ja bésoyamacano, jato jocha ja masano iquish na”

ija ni quiha.

41Jabi toca tsi Isafas yamabo chaniniqué ra toatiya tsi Jesu oqué ja jisni iqui na. Jesu
yoati tsi ja chanini quiha.

42Jama, jari huéstima ca jodiobd Jesu chahuaniqué. Jama, chahahuahax ja pasicaniqué
pé, fariseobo, naa jato réquéniniti ibo bo qui raquéhi na. ;Jato catiti xobo quima ax ja
niahacacasyamacani ma ni? 43 Jishopé. Nohiria ba jato oquéhuahai ca ja noicani quiha.
Jato qui iriama Dids acai ca oqué ca ini quiha.

Jato pasomaha Jesu chaninina

44 Jatsi joi pistiama tsi quiha nohiria bo qui Jesu chaniniqué:

—Ea chahahuaqui tsi noho Jahépa ri, naa éa raanish ca chahahuayoiqui mato ra.
45 Jasca, €a tsayaqui tsi éa raanish ca jisqui mato. 6 Jasca, mai ca nohiria Huéa ca €a
X0 naa. Mai qui é joni quiha, tsémo 6 tsi é qui chitimihai ca chitéyamano iquish na.
47 Jabi noho chani nicacasyamacanaibo qui jaboqui quésoyamaxéquia. Jaboqui nohiria
bo xabahamabhi € joniqué, ténétiya qui jato raahi mari. 48 Jama, jaroha ca bar{ tsi quiha
noho chani tsi quésohacaxéti xo toa noho chani nicayamacanaibo, éa biyamacanaibo.
49 Jasca, jaboqui é chanino tsi é quima joyamahi quiha é yoahaina. Noho Jahépa quima
quiha. Noho Jahépa yoani ca mato qui € yoaqué ra. Noho chani ma xo. 50 Jasca, nohiria
béso-bésopaomaxéhi quiha noho Jahépa yoba bo ra. E chanihai ca tsi xo toa € qui noho
Jahépd yoahana ra —néa tsi nohiria bo qui Jesu nécaniqué.

13

Jest jahué rabéti ba tahé ashimanina

1Huéaqué tsi chitahéti nori quiha pascua fiesta iniqué. Toatiya tsi noba mai jisbériati
xaba tséquéha ca Jest cahéni quiha. Jahépa qui bacati xaba ja ini quiha. Jabi jahué maf
ca rabéti bo ja noiriani quiha ra. Jasca, jato ja noiriahai ca jato ja jismani quiha.

2 Jabi jahué rabéti bo ya oriquihi Jesu iniqué. Naama tsi quiha Judas Iscariote, naa
Simén baqué Yoshini bini quiha yoi ca shinamaxéna. Ja tsi xo toa jodioba chama bo qui
méatsi quiha Judas huaniqué. 3 Jabi jatiroha ca Jest cahéni quiha. Ja qui chama Jahépa
anina, Dios quima ja jonina, Dios qui jahari ja cahaina, tihi cabo ja cahéni quiha. *Jatsi
oriquihax mesa quima Jesu joiniqué. Joixo tsi quiha jahué sacoria ja tsoboniqué. Tsoboxo
tsi quiha toalla ja bihaca tsi ja chinéxéniqué. > Jatsi pitéxti, naa lavamanos icanai ca
qui jénépaxa ja japaniqué. Japaxo tsi quiha jahué rabéti ba tahé chocohatsijahua-niqué.
Chocohaxo ja shinahuaniqué.

6 Jatsi Simén Pedro qui ja joniqué.

—;Noho tahé chocohahi ni mia pa, noho Ibobd? —i ja qui Pedro niqué.

7 Jatsi Jest québiniqué:
~ —Jaboqui tsi & acai ca cahéyoiyamaqui mia. Jama, bari huétsa cahéxéqui mia tia —
iquiina.

8Jatsi,

—Noho tahé ashimayamapistiariaxéqui mia ra —i Jesu qui Pedro niqué.

Jatsi Jesu québiniqué:

—Mi tahé pi € ashimayamano tsi jjénahuariaxo raca noho yonoco mi ana? —iquiina.

9 Jatsi,

—Noho tahé ashimahué, Iboba. Jasca, noho méquéné, noho mapo, tihi cabo ri
ashimahué ra —i Pedro niqué.

10Jatsi néca tsi quiha Jest québiniqué:

—Ashitéquéyamahi quiha bahuéhacanish cato ra. Ashimahacaxéti xo jahué tahé
roha, ja chéquénaqué no. Jascaria, jénima tsi xo masahacanish ca shina jaya cato.
Masahacaxéti xo ja abéna ca jocha roha, ja jochaqué no. Bahuéhaca ca xo mato téquéta.
Jama, néa xo huésti ca shina masahama ca jaya cato ré —i Jesu niqué.

1 Jodioba chama bo qui ja méacasni ca Jest cahéni quiha. Ja tsi xo toa,

—N&éa xo huésti ca shina masahama ca jaya cato ré —i ja nina.

12Jato tahé ashimaxo tsi quiha jahué sacoria Jest sahuétéquéniqué. Jatsi mesa tahé ja
tsahotéquéniqué. Tsahohax,

—;Jénixo tsi mato tahé € ashimaha? ;Cahécanai? —i jato qui Jesu niqué—. 13 Maestro,
Ibo, tihi cabo éa quénaqui mato. Jabija tsi xo toa ma chanihaina, mato Ibo € nori quéshpi
na. 14Jama, ;jahué yonati tahé ashimahi ni chama pa? ;Tsayacanai? Mato tahé yoi é
chocohaqué ra, naa mato Ibo, mato Maestro ra. Toca tsi ma ati xo mato ri. 1> Mato tahé
€ chocohaqué ra, ototi quinia mato jismaxéna. Mato bax € aca ca jascaria tsi huétsa bo
bax ma ano mato ri. 16 Mato parayamaquia. Yama tsi xo toa jahué chama oqué ca yonati.
Jasca, raanish ca oqué ma xo raahacanish cato, naa jahué ibo chani béhai cato. 17 Jabi
naa yoba nicaqué mato. E yoaha ca yoba jabipihi tsi raniriaxéqui mato ra.

18 ‘Mato téqué yoati tsi chaniyamaquia. E bini cabo cahériaquia ra. Jama, jatihua-
hacaxéti xo Quénéhacanish cabo, naa “Mia pasomaha tsi xo toa mi béta xo pihai cato”
iquiina. 1 Nicaparicana. Jodiobo chama bo qui éa pi ja méanox pari no tsi mato yoaquia,
Xabahamati Ibo € nori ca ma cahéno iquish na. 20 Mato parayamaquia. Mato raaxéquia,
noho chani nohiria bo qui boti. Ea yoi bixéhi quiha mato chani bichi cato. Jasca, €éa
raanish ca Jahépa ri bichi quiha éa bichi cato —i jato qui Jesu niqué.

“Jodioba chama bo qui éa aqui mato 6 ca huésti cato” i Jesu nina
Mateo 26.20-25; Marcos 14.17-21; Lucas 22.21-23
21 Chanihax cohuétsi Jesu niqué.

_—Mato parayamaquia. Jodioba chama bo qui €a méaxéhi quiha mato 6 ca huésti cato

ré —i ja niqué.

22 Jatsi béisnabéquitsi jahué rabéti bo niqué,

—;Tsohué cara ni sa? —i jaca niqué.

23 Jabi Jesu tapaf tsaho Juan ini quiha naa Jesu rabéti-rabétiria. 24 Jatsi ja qui Simén
Pedré jahué méqué béé-bééhaniqué,

—;Tsohué yoati ni toa ja chanihaina? Nicahué, no cahéno ra —iquiina.

25 Jatsi Jesu qui Juan x8quéniqué nicaxéna,

—;Tsohué ni toa mia pasomaha cato ré? —iquiina.

26 Jatsi Jesu québiniqué:

—Pitéxti qui naa mapari nacomaquia moosaxéna. Nacomaxo tsi toa joni qui axéquia.
Jabi éa pasomaha ca tsi xo toa naa mapari bichi cato ra —i ja niqué.

Jatsi quiha mapari Jest nacomaniqué pitéxti qui. Nacomaxo tsi quiha Judas Iscariote
qui ja aniqué. 27 Jatsi mapari ja biqué tsi quiha jahué shina qui Satands jicotapiniqué pé.

Jatsi,

—Mi acatsai ca ahué. Bamayamahué —i ja qui Jesu niqué.

28 Jabi Judas qui Jesu yoaha ca tod ca tsaho cabd cahéyamani quiha nicaxo na.
29 Jahuécara ca oriquiti copiti, noitiria cabo qui parata ati ma ni, tihi cabo ati ja raahacani
ca ja quéscahuajahuacani quiha. Toca tsi ja shinacani quiha, jato parata obéso ca Judas
ini iqui na. 30Jatsi quiha Jesu ja qui ani ca mapari Judas biniqué. Bichi tsi quiha cacha ja
caniqué. Baquicha ja ini quiha.

Yoba paxa cato

31Judas jisbayaqué tsi,

—Tséquéqué Nohiria Baqué résoti xabaca ra —i Jesu niqué —. Jaboqui noho oqué
jismahacaxéti xo. E résohai cat tsi jismahacaxéti xo Dios oqué ri. 32]Jabi €a iqui tsi Dios
oqué jismahacano tsi € qui jahué naipa ca oqué axéhi quiha Dios. E qui apaimaria xo ra.
33 Tanaroha pistia no tsi mato bétaxéquia ré, noho xocobda. Jasca, € caqué tsi quiha éa
méraxéqui mato. Jama, € cahai ca qui canoma xo mato iquia ra, naa jodiobo € yoahitaha
jascaria. 34 Jaboqui yoba paxa ca mato qui aquia: Noinacana iquia, mato & noihai jascaria.
35 Ma noinapino tsi noho rabéti bo ma nori ca cahécaxécani quiha jatiroha cabo —néa tsi
jahué rabéti bo qui Jesu nécaniqué.

“Ea pasomaha chanixéqui mia” i Pedro qui Jesu nina
Mateo 26.31-35; Marcos 14.27-31; Lucas 22.31-34
367atsi,
—;Jahuénia tsi cahai, Iboba? —i Simén Pedro niqué ja qui.
Jatsi,
—Jaboqui € cahai ca qui canoma xo mia. Jama, bari huétsa éa banahuaxéqui mia ra —i
ja qui Jesu niqué.
37 Jatsi Pedrd québiniqué:
—Jaboqui tsi mi béta cacasquia, Iboba. Mi bax émé axéquia nati —iquiina.
38 Jatsi Jesu québiniqué:
—;E bax résoxéhi ni mia pa? Patiari béné quéonox pari no tsi tres tsi éa pasomaha
chanixéqui mia ré —i ja qui Jesu niqué.

14

Jahépa Dios quinia

1 Shina-motsiquiyamacana. Dios qui chitimicana. Jasca, € qui ri chitimicana —i jahué
rabéti bo qui Jesu niqué—. 23 Noho Jahépa racahai caté tsi xo huéstima ca xobo bo ra.
Jabi mato xobo bo rohahuahi caquia. Rohahuahax jotéquéxéquia mato bixéna, &€ noho
ma no. Tocayamarohapino tsi béro tsi mato € yoaqué aqué. Quiayamaquia. 4Jabi é cahai
ca quinia cahéqui mato —néa tsi Jesu nécaniqué jahué rabéti bo qui.

5 Jatsi Tomds chaniniqué:

—;Jahuénia tsi cahai, Iboba? Cahéyamaqui noa ré. ;Jénahuariaxo raca mi cahai ca
quinia no cahéna? —i Jesu qui ja niqué.

6 Jatsi Jest québiniqué:

—Dios qui quinia xo éa ra. Jabija ca xo éa ra. Bésomati Ibo xo €a ra. Yama tsi xo Jahépa
Dios qui jamépistia cahai cato. Jasca, éa roha tsi xo toa ja qui mépihai cato. 7 Jasca,
éa cahépiqui tsi noho Jahépa ri cahéxéqui mato. Jaboqui Jahépa yoi cahéyoiqui mato.
Jahépa ma jisqué ra —i ja qui Jesu niqué.

8 Jatsi Felipe chaniniqué:

—Mi Ipa noqui jismahué, Iboba. Jispihi tsi ranixéqui noa ra —iquiina.

9 Jatsi Jest québiniqué:

—Mato béta € naamaqué, Felipé. ;Jénahuariaxo jari éa cahéyamahai ré? Jahépa Dios
yoi jisqui éa jisish cabo ra. Jénihax, “Jahépa noqui jismahué” ;i mi a pa? 19 ;Jahépa Dios
6 é iquiina, € nohd Jahépa Dios iquiina, tihi cabo chahahuayamahai, Felipé? E quima
joyamahi quiha noho chani, naa mato € yoahaina. Jahépa quima quiha. Jabi naa yonoco
ati ibo tsi xo Jahépa ra, naa é nohd bésohai cato. ! Jasca, Jahépa 6 € iquiina, € nohé
Jahépa iquiina, tihi cabo chahahuana. Noho chani chahahuacasyamaqui tsi € acai ca jisti
bo quéshpi tsi éa chahahuana. 12 Mato parayamaquia. Ea chahahuapiqui tsi € acai ca
jisti bo axéqui mia ri ra. Naa € acai ca jisti bo oqué ca axéqui mia, Jahépa qui € cahai
quéshpi na. 13 Caxo tsi noho jané tsi jahuécara ca ma bénahai ca mato bax axéquia. Toca
tsi axéquia ra, € acai caté tsi Jahépa oqué jisiquino iquish na. 14 Jahuécara pi noho jané
tsi ma bénano tsi mato bax axéquia —néa tsi Felipe qui Jesu nécaniqué.

Espiritu Santo yoati tsi Jesu chaninina

15 —Ea pi noiqui tsi noho yoba nicaxéqui mato. 1617 Jasca, noho Jahépa nicaxéquia,
Mébiti Ibo huétsa ca mato qui ati. Espiritu Santo quiha, naa mato béta chité-
chitépaoxéhai ca tsi xo naa ra. Jabija ca qui mato mépixéhi quiha. Jabi Espiritu Santo
biyamahi quiha Dios cahéyamacanaibo. Jato qui béroma quiha. Cahéyamacani quiha ré.
Jama, mato ti tsi xo toa Espiritu Santo cahécanaina, mato 6 ja nori iqui na.

18 “Yoma bo iyamaxéqui mato. Toca tsi mato jisbériayamaxéquia. Jahari mato qui
joxéquia. 1° Tanaroha pistia no tsi éa jisyamaxéhi quiha nohiria bo. Jama, é caqué tsi jari
€a jistéquéxéqui mato. Béso € nori quéshpi tsi bésoyoixéqui mato ri. 20Jasca, toa barf tsi
quiha Jahépa 6 € iquiina, € noh6 ma iquiina, mato 4 € iquiina, tihi cabo cahéxéqui mato
ra, é bésotéquéqué no.

21‘Tsohuécara ca noho yoba bo nicahai ca tsi xo toa éa noihaina ra. Jasca, éa noihai ca
noixéhi quiha noho Jahépa. Toa noixéquia éa ri. Noixo tsi ja qui émé jismaxéquia —néa
tsi jahué rabéti bo qui Jesu nécaniqué.

22Jatsi quiha Judas huétsa chaniniqué, naa Judas Iscariote ma cato:

—;Noqui roha mimé yoi jismaxéhi ni mia pa, Iboba? ;Jénixo tsi chahahuayamacanaibo
qui mimé jismayamaxéhai, mia ja cahéyoicano? —i Jesu qui ja niqué.

23 Jatsi Jesu québiniqué:

—Noho chani nicaxéhi quiha éa noihai cato. Toa noixéhi quiha noho Jahépa ra. Ja
qui joxéqui noa, naa €a, noho Jahépa. Johax jaha bésoxéqui noa ra. 24 Jama, noho chani
nicayamaxéhi quiha éa noiyamahai cato ré. Jasca, noho chani ma xo naa ma nicahaina,
noho Jahépa chani nori. Ea raanish cato chani tsi xo naa ma nicahana iquia.

25‘Tabi néca tsi chaniquia mato bétahi na. 26 Jama, Espiritu Santo mato qui noho Jahépa
raano tsi mato tiisimaxéhi quiha. Mato Mébiti Ibo ixéhi quiha. Joxo tsi €a yoati tsi mato
tiisimaxéhi quiha. Mato & yoaha ca téqué mato shinamaxéhi quiha € jisbayaqué no.

27 ‘Mato bépasimaquia. Jia tsi xo toa mato é bépasimahaina; Dios cahéyamacanaibd
bépasimahai ca jaméri nori quiha. Shina-huéjénayamacana. Jasca, raquéyamacana.
28 ;Jabi mato é yoaha ca ma nicayamayamaha? “Mato jisbériayamaxéquia” i é qué
ra. Jasca, “Mato qui jahari joxéquia” i mato qui € qué ra. Jatsi éa pi noihi tsi rani-
ranixéqui mato ra, jahari noho Jahépa qui é cahai tahéhax na. Ea oquéria xo noho
Jahépa ra. 29Jaboqui tihi ca tsi mato yoaquia, ja ocanox pari no. Jatsi ocapijaqué tsi &
qui chitimiyoixéqui mato ra. 30 Jabi ichariama bari tsi xo toa mato béta € chanihaina ré.
Capaima xo €a ra. Jasca, johi quiha Satanas ré, naa chahahuayamacanaibo yonati ibo-
iboria. E axéhai ca yonoco quétiayamaxéhi quiha ra. Ea yonati métsama xo ra. 3! Jama,
Jahépa Dios é noihai ca nohiria ba cahéno. Noiqui tsi jatiroha ca noho Jahépa yoahai ca
aquia ra. Iqué tia. Bécahué. ;Canomani? —néa tsi Jesu nécaniqué jahué rabéti bo qui.

15
Bimi nishi, jahué méshi bo

1—Bimi saihuahai ca nishi jascaria ca éa xo naa —i Jesu niqué—. Bimi nishi ototi ibo tsi
x0 noho Jahépa ra. 2E nohd ca méshi pi bimi saihuayamano tsi toa méshi méris-hi quiha
noho Jahépa. Jasca, saihuahai ca méshi bo rohahuahi quiha, oqué tsi ja saihuacano iquish
na. 3 Jabi mato é yoani ca chanf tsi ma bahuéhacaniqué, naa méshi rohahuahacahai
jascaria. *E nohd bésocana, naa mato 6 € bésohai jascaria. Jabi nishi quima méris-
hacapiqui tsi ;jénahuariaxo raca toa méshi saihuana? Jascaria, € nohd bésoyamapiqui
tsi saihuati métsama ixéqui mato ri.

5 ‘Nishi xo éa ra. Mato tsi xo méshi bo. Jabi huéstima ca bimi saihuahi quiha € nohé
bésohai cato. Dios yonoco ariaxéhi quiha, jaha € bésohai iqui na. Yama ca axéqui mato &
bétaxoma. ©Jabi niahacaxéti xo tsohuécara € nohé bésoyamahai cato, naa niahacanish
ca méshi yoi ca jascaria. Béso-bésopaoyamaxéhi quiha toa ré. Jabi néca ca méshi yoi bo
catiahi quiha bimi ibo. Catiaxo tsi chihi qui niahi quiha. Tod tsi méshocaxécani quiha.
7 Jama, € nohd pi ma bésono tsi, mato 6 pi noho chani chiténo tsi jaha ma quééhai ca

baati métsa ixéqui mato. Baaxo tsi bixéqui mato ra. 8 Jabi huéstima ca bimi saihuahi
quiha noho rabéti yoi bo ra. Toca tsi Dios jabi jia ca jismacani quiha ra. Jasca, toca tsi
noho rabéti bo ma nori ca cahéxéhi quiha nohiria bo. 9 Mato noiquia ra, naa éa noho
Jahépd noihai jascaria. E noihai cato 6 tsi chitécana. 19 Noho yoba pi aqui tsi € nohai
cato 4 tsi chitéxéqui mato. Jabi noho Jahépa yoba bo aquia. Jaha tsi ja noihai cato ¢ tsi
chitéxéquia ra.

11 ‘Nécaquia € ranihai ca ma oquéxnano. Ma rani-raniriano ra. 12 Noho yoba tsi xo
naa: Noinabéquicana, mato € noihai jascaria. 13 Tsohuécara pi jahué rabéti bax résono
tsi anomaria tsi xo toa ja noihaina. Yama tsi xo toa oqué ca noihaina. 4Jasca, noho rabéti
bo xo mato, noho yoba ahi na. 15 Jaboqui yonati bo mato quénayamaquia. Jahué chama
shinahai ca cahéyoiyamacani quiha toa bo ré. Jama, noho rabéti bo mato quénaquia ra.
Jatsixo toanohoJahépa quima é nicaha ca téqué mato yoaquia ra. 16 Ea ma biyamaniqué.
Jama, mato é biniqué. Bixo tsi mato raaquia, huéstima ca huinocayamahai ca bimi
saihuahi ma bocano. Jasca, noho jané tsi ma baaha ca jahuécara ca mato qui axéhi quiha
noho Jahépa. 17Jabi noho yoba tsi xo naa: Noinabéquicana. Iqué.

Noqui caxahi quiha mai ca nohiria bo

18 ‘Ratéyamacana. Mato qui pi Dios cahéyamacanaibo caxano tsi € qui pari ja caxacani
quiha. 19 Jabi jato maf ca jabi yoi ca pi ma noino tsi mato noicaxécani quiha Dios
cahéyamacanaibo, jaté-na ja noicanai jascaria. Jama, maf ca nohiria bo quima mato é
tsécaniqué ra. Jaté-na ma xo mato. Ja tsi xo toa mato qui caxahi quiha maf ca nohiria
bo. 20Jabi € yoaha ca shina-bénoyamacana: “Jahué ibo oqué ma xo yonati” i € qué ra.
Jabi éa ténémacaxécani quiha mai ca nohiria bo. Jasca, mato ri ténémacaxécani quiha,
noho rabéti bo ma nori iqui na. Jasca, noho chani nicarohapixo tsi mato chani ri ja
nicaqué acaqué ra. 2! Jasca, éa raanish ca cahéyamahi quiha maf ca nohiria bo ré. Jaha
tsi éa iqui tsi mato ténémacaxécani quiha ré. 22Jato qui pi chanihi é joyamarohano tsi ja
quésoyamahacaqué acaqué. Jama, jaboqui jocha jayaca xo ré. “Noho shina ri ma xo” iti
métsama ca xo ra, noho chani ja nicacana quéshpi na. 23 Noho Jahépa qui caxahi quiha
tsohuécara ca é qui caxahai cato ré. 24Jasca, jato xéréqué xo pi jistiria bo € ayamarohano
tsija quésoyamahacaqué acaqué. Jama, € ani ca jistiria bo jajiscani quiha. Jisi tsi éa, noho
Jahépa, tihi cabo qui jari caxacani quiha pé. 25 Jabi jatihuahacati xo Quénéhacanish cabo
ra, ja acanai catd no, naa,

“Mabhitsa € qui caxacaxécani quiha ré” iquiina.

26 ‘Joxéhi quiha Espiritu Santo, naa mato Mébiti Ibo ra. Noho Jahépa ax joxéhi quiha.
Jabija ca yoahai ca tsi xo naa. Jabi mato qui Espiritu Santo raaxéquia. Joxo tsi jatiroha ca
€a yoati mato yoaxéhi quiha. 27 Jascaria, éa yoati chanixéqui mato ri, réqué rohari tsi é
béta ma ini quéshpi na.

16

Ténéxéhi quiha Jesu rabéti bo
1 Jabi mato qui caxacaxécani quiha maf ca nohiria bo. Toa mato yoaquia, jabija
ca quima ma casoyamano iquish na. 2 Jato catiti xobo quima mato niacaxécani quiha
ré. Toa xaba tséquéno tsi mato acaxécani quiha ra. Axo tsi Dios yonoco ja acanai ca
quéscahuacaxécani quiha ré. 3 Jasca, €a, Jahépa, tihi cabo cahéyamacani quiha ré. Ja tsi
x0 toa mato acaxécani quiha pé. 4Jaboqui mato yobaquia, noho chani ma shinaparino
toa xaba tséquéqué no.

Espiritu Santo yonoco
‘Jariapari tsi é caxéhai ca € yoayamaniqué, jari mato béta € ini quéshpi na. 5 Jama,
jaboqui éa raanish ca qui capaima xo éa. Jama, “;Jahuénia tsi cahai?” iyamaqui mato ré.
¢ Jabija ca mato € yoaha iqui tsi cohuéria xo mato. 7Jasca, mato qui jia tsi xo € caxéhaina
iquia. E cayamapino tsi mato qui joyamaxéhi quiha Espiritu Santo, naa mato Mébiti Ibo.
Jama, mato qui Espiritu Santo raaxéquia nai qui caquf na. 8Jato jocha nohiria bo qui

bérohuaxéhi quiha joxo na. Jasca, noho mésté ca jabi, Dids nohiria bo copixéhaina, tihi
cabo tsi bérohuaxéhi quiha. °Jasca, jato jocha bérohuaxéhi quiha Espiritu Santo, é qui
ja chitimiyamacanai quéshpi na. 10Jasca, noho mésté ca jabi bérohuaxéhi quiha, Jahépa
Dios qui € caxéhai iqui na. Jabi mésté ca € nori iqui tsi Jahépa qui cati métsa xo éa. Jasca,
€ caqué tsi éa jisyamaxéqui mato. 1! Jasca, Dids nohiria bo copixéhai ca bérohuaxéhi
quiha Espiritu Santo, Satands, naa mai ca nohiria yonati ibo copihacani quéshpi na.

12 ‘Jari huéstima ca tsi xo toa mato qui € yoacatsaina. Jaboqui cahénoma xo mato ré.
Jaha tsi yoayamaquia. 13 Jama, joxéhi quiha Espiritu Santo. Joxo tsi jatiroha ca jahué bo
tiisimaxéhi quiha. Jabija ca yoahai ca tsi xo naa. Quiayamahi quiha. Jahué chama tsi
chaniyamaxéhi quiha. Jama, chaniqui tsi ja nicahai ca jahué bo roha mato qui yoaxéhi
quiha. 1Jasca, éa oquéhuaxéhi quiha. Oquéhuaxo tsi &€ noho ca chani bixéhi quiha. Bixo
tsi mato cahémaxéhi quiha ra. 15Jabi noho Jahépa oqué, jahué chani, tihi cabo téqué jaya
X0 éara. Ja tsi xo toa “Ja qui € acai ca jahué bo bixéhi quiha Espiritu Santo. Bixo tsi mato
cahémaxéhi quihara” i € qué.

Ja résohai yoati tsi Jesu chaninina

16 ‘Tanaroha pistia no tsi éa jisyamaxéqui mato. Jaquiréqué, ichariama bari
huinocaqueé tsi éa jistéquéxéqui mato —néa tsi jahué rabéti bo qui Jesu nécaniqué.

17Jatsi quiha chaninabéquitsi jahué rabéti bo niqué:

—;Jénijaha sa? “Tanaroha pistia no tsi éa jisyamaxéqui mato; jaquiréqué, ichariama
ca bari tsi éa jistéquéxéqui mato” i ja qué pa. Jasca, “Noho Jahépa qui caquia” i ja qué
pa. 18 ;Jahuécara chanihi ni naa sa, “Tanaroha pistia no” i ja qué no? Ja chanihai ca
cahéyamaqui noa ré —néa tsi quiha jahué rabéti bo nécaniqué.

19 Jabi jahué rabéti ba nicacascani ca Jesd cahéniqué. Ja quéshpi tsi jato qui ja
chanitéquéniqué:

—“Tanaroha pistia no tsi éa jisyamaxéqui mato. Jaquiréqué, ichariama ca bari tsi éa
jistéquéxéqui mato” i € qué. ;Jabija ma ni naa ma nicacatsaina? 20 Mato parayamaquia.
E caqué tsi araxéqui mato. Jama, ranixéhi quiha maf ca nohiria. Cohuénaxéqui mato.
Jama, ranixéqui mato, éa ma jistéquéqué no. 2! Jabi pahé ya xo yoxa, jahué baqué coqué
no. Jama, jahué baqué coqué tsi jahué comahai ca pahé shina-bénohi quiha. Ranihi
quiha, jahué baqué coha quéshpi na. 22 Jascaria tsi jaboqui cohué xo mato ri. Jama,
ranixéqui mato, mato € jistéquéqué no. Mato quima mébitimaxéni ixéhi quiha ma
ranixéhaina ra.

23 ‘Toatiyd tsi éa nicayamaxéqui mato, jahuécara bixéna. Jama, Jahépa Dios nicaxéqui

mato ra. Jahuécara ma nicahai ca mato qui axéhi quiha, noho rabéti bo ma nori quéshpi
na. 24Jaboqui jari noho jané tsi nicayamahi quiha mato, béhoxqui na. Jama, toatiya tsi

noho jané tsi nicatsacana. Nicaxo tsi bixéqui mato. Toca tsi raniriaxéqui mato ra —néa
tsi Jesu nécaniqué.

Mai ca jabi bébohi quiha Jesu

25 —Jaboqui mato joma quiha mato é yoahaina ré. Jama, joxéhi quiha xaba huétsa.
Toatiya tsi béroria tsi Jahépa Dios yoati tsi chanixéquia —i jahué rabéti bo qui Jesu niqué
—. 26 Toatiya tsi noho jané tsi Jahépa Dios nicaxéqui mato. Noho jané tsi ma béhoxno
tsi mato bax nicayamaxéquia, noho Jahépa mato nicaxéhai quéshpi na. 27 Mato noiriahi
quiha Jahépa Dios yoi, éa ma noihai iqui na. Jasca, Dios quima ax é joni ca chahahuaqui
mato. Ja quéshpi tsi mato noiriahi quiha Jahépa. 28 Jahépa Dios € jisbérianiqué mai qui
joxéna. Jaboqui naa mai jisbériaquia jahari noho Jahépa Dios qui caxéna —néa tsi Jesu
nécaniqué jahué rabéti bo qui.

29 Jatsi jahué rabéti ba québiniqué:

—Jaboqui béro xo mi chanihaina. Joné ma xo ra. 30 Jaboqui jatiroha ca cahéhai ca mi
nori ca cahéqui noa. Mia pi no nicacasno tsi no shinahai ca cahéqui mia pa. Ja tsi xo toa
Dios quima ax mi joni ca cahéqui noa ra —i Jesu qui jaca niqué.

31]Jatsi quiha Jesd québiniqué:

—;Jaboqui chahahuacanai pa? 32Jabi basima tsi xo toa hora ra, naa ma pacanamahaca-
xéqué no. Jabi joqué toa hora. Toatiyd tsi mato xobo qui jabaxéqui mato pé. Ea
jisbériaxéqui mato ré. Jama, émépistia iyamaxéquia € béta Jahépa nori quéshpi na.
33 Néca tsi mato qui chaniquia ma bépasino, ma raquéyamano iquish na. Nicacana.
Mato yosicaxécani quiha maf ca nohiria. Jama, ranitsicana maf ca yoi ca jahué bo, mai

ca nohiria bo, tihi cabo é boboni quéshpi na —néa tsi quiha jahué rabéti bo qui Jesu
nécaniqué.

17

Jahué rabéti bo bax Jesu béhoxnina

1Jatsi quiha nai Jesu tsayaniqué béhoxhi na. Tsayahax,

—Tséquéqueé é résoti xabaca ré, Jahépad —i Jahépa Dios qui ja niqué—. Mi Baqué xo éa
ra. Noho oqué jismahué, mi oqué € jismano €a ri. 2 Jasca, é qui nohiria yonati chama
mi aniqué, é qui mi ani ca nohiria bo téqué é béso-bésopaomano iquish na. 3 Jabi béso-
bésopaoti quinia tsi xo naa ra: Mia, éa, tihi cabo ja cahéyoiti ca xo ra. Mia tsi xo toa
jaroha ca Dios yoi. Jasca, éa ti tsi xo toa mi raani ca baqué yoi. 4Jabi naa mai xo tsi mi
oqué € jismaqué ra. Jasca, € qui mi ani ca yonoco € jatihuaqué ra. Jaboqui yama tsi xo.
5Jatsi jaboqui noho oqué mi jismati xo, Jahépd, naa mi béta é jayapaoni ca oqué. Jabi mai
mi néhohuanox pari no tsi anomaria ini quiha noho oqué ra.

¢‘Jasca, € qui mi ani ca maf ca nohiria bo qui tsohué mi nori ca € jismaqué ra. Jabi jato
qui mi oqué é jismaqué. Jariapari tsi mi-na bo ja icapaoniqué. Jatsi € qui jato mi aniqué
jato 6 bésoti. Jaboqui mi chani nicacani quiha ra. 7 Jasca, jaboqui éa yoi cahériacani
quiha. Noho chani, noho tiisi, noho chama, tihi cabo € qui mi ani ca cahécani quiha. 8E
qui mi ani ca chani jato qui € aniqué. Mi chani ja bicaniqué ra. Bixo tsi mi quima ax é
joni ca cahériacani quiha ra. Ea mi raani ca chahahuayoicani quiha iquia.

9 Jasca, noho rabéti bo bax béhoxquia. Chahahuayamacanaibo bax béhoxyamaquia.
Jama, é qui mi ani cabo bax béhoxquia mi-na bo jaca nori quéshpi na. 10Jabi jatiroha ca
nohd-na bo xo mi-na bo ri. Jasca, jatiroha ca mi-na bo xo nohé-na bo ri. Jaboqui ja acanai
catd tsi jismahacahi quiha noho oqué. 11 Ea ti tsi xo jisbayahaina. Jama, néd tsi chitécahi
quiha nohé-na bo. Jisbaya tsi mi qui caquia. Ja quéshpi tsi jia tsi € qui mi ani cabo 6
bésohué, noho Jahépa jiaxéni caté. Tocahué, huésti ca ja icano, huésti ca no nori jascaria.
12Jato bétapama tsi jato € oto-otoniqué, € qui mi ani ca chama no. Jénima ca xo. Huésti
roha tsi xo toa bénohacahax cato, naa ténétiya ca baqué ré. Tocapijaqué, Quénéhacanish
cabo jatihuahacano iquish na. Iqué. 13Jaboqui mi qui caquia. Jato bétapama tsi naa jahué
bo jato € yoaniqué, € ranihai ca ja xaténacano iquish na. 4Jasca, mi chani jato qui € aqué.
Ja iqui tsi jato qui caxahi quiha maf ca nohiria bo, jato maf ca jabi yoi bo ja niacani iqui
na. Maf ca nohiria bo quirima ca xo, €a jascaria jaca nori. 15>Mai quima jato tsécahué
iyamatsiquia. Jama, jato é bésohué, Satands jato yoshihuayamano. 1¢Jaboqui maf ca
nohiria ma ca xo. Jaté-na ma ca xo, éa jascaria jaca nori. 17 Jasca, jabija ca Espiritu Santé
tsi jato aquéquémahué, mi yonoco ati. Jabija tsi xo mi chani ra. 18 Jabi mai ca nohiria bo
qui éa mi raani jascaria tsi maf ca nohiria bo qui jato € raaqué €a ri. 1 Jato bax émé mi
qui aquia naméhacati, Espiritu Santé tsi ja aquéquémahacacano iquish na.

20 ‘Jabi noho rabéti bo, jato chani iqui tsi é qui chitimicaxécanaibo, tihi cabo bax
béhoxquia ra. 2! Béhoxquia ja huéstinabéquicano. No nohd ja huéstinabéquicano,
Jahépd, naa € nohd mi nori jascaria. Ja huéstinabéquicano ra, maif ca nohiria ba éa
mi raani ca chahahuano iquish na. 22Jabi € qui mi ani ca oqué jato qui é aniqué, ja
huéstinabéquicano iquish na, naa huésti ca no nori jascaria. 23 Jabi jato é xo éa. Jasca, é
nohd xo mia ri. Ja iqui tsi ja huéstina-béquinayoicano ra. Tocapijacano tsi éa mi raanina,
jato é noi-noihaina, tihi cabo cahécaxécani quiha maf ca nohiria bo.

24‘Jabi éa mi noiniqué mai néhohuahacanox pari no. Toatiya tsi oqué € qui mi aniqué.
Toa oqué ja jiscano ra. Ja tsi xo toa é nori catd tsi noho rabéti bo icano jato ri, noho oqué
jajiscano. 25 Jishopé, méstéxéni ca Jahépa. Mia cahéyamahi quiha maf ca nohiria bo ré.

Jama, mia cahéhai ca éa xo naa. Jasca, éa mi raani ca cahéhi quiha noho rabéti bo ri. 26 Mi
jabi yoi jato € cahémaniqué. Jasca, jari mi jabi yoi jato cahémaxéquia, noiti ja tiisicano,
€a mi noihai jascaria. Jabi jato shina 6 tsi bésoxéquia —néa tsi Jesu nécaniqué béhoxhi
na.

18

Jesu tsamihacanina
Mateo 26.47-56; Marcos 14.43-50; Lucas 22.47-53

1 Béhoxhax tsi quiha pao Cedrdn Jesu shitaniqué. Jahué rabéti bo ri ja boni quiha.
Shitahax huerto qui ja jicocaniqué. 2 Jabi toa iti Judds cahéni quiha jaa ri, naa Jesu
pasomaha inish cato. Huéstima tsi toa huerto qui Jesu ca-capaoni quiha jahué rabéti bo
ya. 3Jaha tsi quiha huerto qui Judds caniqué jaa ri, Jesu mérahi na. Huéstima ca soldado
bo, jodioba chama b4 raani ca policia bo, tihi cabo ja boniqué. Jotati bo, lamparina bo,
saipi bo, tihi cabo ja jayacani quiha. 4 Huerto qui ja cahécaqué tsi quiha jato béchahi Jesu
caniqué, ja acascanai ca ja cahéni quéshpi na. Béchahax,

—;Tsohué méracanai? —i jato qui Jesu niqué.

> Jatsi,

—Nazarét ca Jesu méraqui noa ra —i jaca niqué.

Jatsi quiha,

—Ja xo0 €a ra —i Jesu niqué.

Jabi tod tsi quiha soldado bo ya Judas nii iniqué, naa Jesu pasomaha inish cato. ¢ “Ja
x0 éara’” iJesu qué tsi quiha ja chishtéquiri-caniqué. Mai qui ja paquécaniqué ratéhi na.
7 Jatsi quiha Jest jato nicatéquéniqué:

—;Tsohué méracanai ra? —iquiina.

Jatsi quiha,

—Nazarét ca Jesu ra —itéqué jaca niqué.

8 Jatsi Jesu québiniqué:
~ —"Jaxo €ara” i & qué. Ea pi ma mérano tsi noho rabéti bo ma paquémano iquia —
iquiina.

9]abi toca tsi ja yoaha ca Jest jatihuani quiha naa “E qui mi ani cabo bénoyamaxéquia”
i ja qué no. 19Jatsi quiha Simén Pedré jahué saipi tsécaniqué. Tsécaxo tsi quiha Malco,
naa arati ibo-iboria yonati ja paxtianiqué. Jahué ménécaya ca pahoqui quiha. 1! Paxtia-
jahuaqué tsi quiha,

—Mi huaina qui jahari mi saipi nanéhué. ;E qui noho Jahépa ani ca yonoco
ayamayamaxéhi ni éa ra? Aquia ra —i Pedro qui Jesu niqué.

Jodioba chama bo bésojd Jesu niinina
12 Jatsi pé soldado bo, jato capitan, jodioba policia bo, tihi cabo Jesu qui tsaminiqué.
Tsamixo tsi quiha ja néxacaniqué pé. 13 Néxaxo tsi Ands xobo qui pariJesu ja bocaniqué.
Caifds raisi ja ini quiha. Jabi toa afio no tsi arati ibo ba chama Caifas ini quiha. 14 Jabi
jodiobo yobanish ca Ands tsi xo naa, “Oqué tsi xo nohiria bo bax huésti ca joni résohaina”
inish cato.

Pedré Jesu ocahuanina
Mateo 26.69-70; Marcos 14.66-68; Lucas 22.55-57
15 Jabi Jesu cho Pedro caniqué. Ja cho é caniqué éa ri, naa Jesu rabéti huétsa. Jabi éa
Ands cahéni quiha, naa arati ibo-iboria iqui cato. Ja quéshpi tsi Jesu ya arati ibo-iboria
xobo huénéné ca mai qui jicoti métsa & iniqué. 16 Jiconoma Pedro ini quiha. Caiti cacha
nii quiha. Jatsi cacha € caniqué, caiti obéso ca xotaco qui chanixéna, huéné qui Pedro
jicomacatsi na. Jatsi Pedro € jicomaniqué ra. 17 Jatsi € béta jicojano tsi
—Tonia Jesu rabéti xo mia ra —i cait{ quémépi ca xotaco niqué Pedro qui.
Jatsi quiha,
—Jahué rabéti ma xo éa ra —i Pedro niqué ré.

18 Jabi matsi iqui tsi tod ca policia bo, yonati bo, tihi caba chihi maponiqué. Mapohax
tod tsi quiha ja yohocaniqué. Jato béta niiniqué Pedro ri, yohohi na.

Ands Jesu nicanina
Mateo 26.59-66; Marcos 14.55-64; Lucas 22.66-71
19 Jatsi quiha jahué rabéti bo, ja tiisimahaina, tihi cabo yoati tsi arati ibo ba chama Jesu

nicaniqué. 20Jatsi Jest québiniqué:

—Béroria tsi nohiria bo qui € chaniniqué ra. Mato catiti xobo bo, arati xobo, tihi cabo
X0 tsi é tiisimapaoniqué, naa jodiobo téqué catihai cato xo na. Joné tsi &€ chaniyamaniqué
ra. 21Ja quéshpi tsi, ;jéniriaxo tsi éa nicahai? Noho chani nicanish cabo nicahué ra. E
yoani ca cahécani quiha ra —i jato chama qui Jesu niqué.

22Jatsi pé tod ca nii ca soldadé Jesu bépaishaniqué pé.

—;Toca tsi arati ibo ba chama québihi ni mia pa? —i ja qui soldado niqué.

23 Jatsi quiha Jest québiniqué:

—Anoma ca pi € chanirohano tsi éa nicamahué. ;Jéniriaxo tsi éa mi bépaishaha pa,
jabija ca é chaniqué no? —iquiina.

24Jatsi arati ibo-iboria Caifds qui Ands Jesu raaniqué. Jari néxeé Jesu ini quiha.

Pedrd Jesu ocahuatéquénina
Mateo 26.71-75; Marcos 14.69-72; Lucas 22.58-62

25 Jabi chihi tahé tsi quiha jari nii quiha Pedro iniqué, yohohi na. Yohojano tsi quiha
ja qui chanitsi tod ca joni bo niqué:

—;Jesu rabéti ma ni mia ra? —i ja qui jaca niqué.

Jatsi quiha,

—Jahué rabéti ma xo éa ra —i Pedro niqué ré.

26 Jatsi quiha Pedro qui ibo-iboria yonati chaniniqué, naa paxtiahacanish cato jimibo:

—;Huerto xo tsi Jesu ya mia € jisyama-yamaha? —iquiina.

27 Jatsi quiha,

—Ea ma xo ra —i Pedro niqué ré.

Ja quiaqué tsi quiha patiari béné quéotapiniqué.

Pilato bésojé Jesu niinina
Mateo 27.1-2, 11-14; Marcos 15.1-5; Lucas 23.1-5
28 Jaquiréqué Caifds xobo jisbaya tsi quiha romanoba chama xoboria qui Jesu ja

bocaniqué. Baquishmari ja ini quiha. Jahué xoboria qui cahéhax tsi quiha ja jicoyama-
caniqué. Carayanaba xobo qui jicohai jodiobo qui yoi ini quiha, jato jabi pasomaha ja ini
quéshpi na. Jato qui roa quiha. Jicorohapihi tsi jato pascua fiesta oriquiti métsama ja
iqué acani quiha. 29 Jatsi quiha cacha Pilato caniqué jato qui.

—;Jahué naa joni qui quésocanai? —i jato qui ja niqué.

30Jatsi quiha,

—Anoma ca pi ja ayamarohano tsi mi qui no béyamaqué aqué ra —i jaca niqué.

31]Jatsi quiha Pilatd jato québiniqué:

—Bicahué. Mato yoba tsi copihué —iquiina.

Jatsi quiha,

_—Naa joni namécasqui noa ra. Romanoba yoba pasomaha tsi xo toa joni no naméhaina

ré —i jaca niqué.

32 Néca tsi Jesu yoani ca jatihuahacani quiha, naa ja résohai ca quinia yoati ja yoaniqué
no. 33 Jatsi jahué xoboria qui jahari Pilato cahaca tsi Jesu ja bénaniqué. Bénahax,

—;Jodioba chama-chamaria ni mia? —i Jesu qui ja niqué.

34]Jatsi quiha Jesd québiniqué:

—;Mi quima johi ni mi nicahana? ;Tonia €a yoati huétsa ba mia yoayamayamaha?
—iquiina.

35 Jatsi,

—;Jodio é nori ca shinahai? Mi jimibo, jato arati ibo bo, tihi cabo tsi xo toa € qui mia
méahax cabo ra. Jatsi, j;jahué anoma ca mi aca sa? —néa tsi Jesu qui Pilato nécaniqué.

36Jatsi quiha Jesu québiniqué:

—Mai ca nohiria chama ma xo éa ra. Néa xo tsi yonayamaquia. Jasca, néa
X0 tsi € yonarohapino tsi noho yonati bo nianaqué aqué, jodioba chama bo qui €
méahacayamano. Mai xoma xo é yonahaina ra —néa tsi Jesu nécaniqué.

37]Jatsi quiha,

—;Chama ni mia pa? —i Pilato niqué.

—Jabija. Chama xo €a ra. Ja tsi xo toa € conina. Mai qui € joniqué jabija ca yoaxéna.
Jabi noho rabéti bo tsi xo toa jabija ca nicacanaibo téqué —i Pilato qui Jesu niqué.

38 Jatsi quiha,

—;Jahué ni toa jabija ca sa? —i Pilato niqué.

Chanihax cacha jodiobo qui Pilato catéquéniqué. Cahax,

—Yama tsi xo naa joni anoma ca acana iquia —i jato qui ja niqué—. 3 Mato pascua
fiesta no tsi presé ca achiquinish ca huésti ca € paquémapaoniqué. Noba jabi quiha.
¢Japa jaboqui mato jodiobo chama-chamaria mato bax paquémaxéhi ni éa? —i jodiobo
qui Pilato niqué, Jesu paquémacatsi na.

40Jatsi quiha jato joi jodiobd choshaniqué. Jato qui yoi ini quiha ja yoanina. Jaha tsi,

—Naa joni paquémayamahué ra. Barrabds paquémahué ra —i jaca niqué pé.

Jabi yomaxéni ca joni naa Barrabas ini quiha.

19

Jesu ja namécanina
Mateo 27.15-31; Marcos 15.6-20; Lucas 23.13-25

1Jatsi Pilaté Jesu biniqué. Bixo tsi quiha ja rashamaniqué rispich{ no. 2 Jaquiréqué
moxa chaha soldado ba quéconiqué. Quécoxo tsi quiha ja machéquéréxacaniqué pé. Jatsi
quiha raiti shini ja sahuémacaniqué; naa chama-chamaria sahuéti. 3 Sahuémahax ja qui
soldado bo bocaniqué joihuaxéna.

—iVival jViva, jodioba chama-chamaria! —i jaca niqué pé.

Joihuaxo tsi quiha ja bépaishacaniqué pé.

4Jaquiréqué cacha Pilato catéquéniqué jodiobo qui.

—Cacha mato qui Jesu boquia. Yama tsi xo toa anoma ca ja acana iquia. Ja bésoxéti xo
ra —i jato qui ja niqueé.
| t5 Jatsi xobo cacha Jesu caniqué. Moxa chaha, raiti shini, tihi cabo sahué ja ini quiha.

atsi,

—Néa xo mato joni ra —i jato qui Pilato niqué.

¢ Jatsi quiha arati ibo bo, jato yonati bo, tihi cabd Jesu jisniqué. Jisi tsi,

—Cruzd tsi tooxahué. Cruzd tsi tooxahué —i jaca niqué pé.

Jatsi quiha,

—Bocahué. Acasyamaxo éa ra. Maméxo tsi cruzd tsi tooxacahué pé. Yama tsi xo
anoma ca ja acana iquia ra —i jato qui Pilato niqué.

7 Jatsi jodioba québiniqué:
~ —"Janaméhacati xo” ii quiha noba yoba ra, “Dios Baqué xo €a” i ja ni quéshpi na —i
jaca niqué.

8 Nicahax raquériatsi Pilato niqué. 2 Raquéhi tsi jahué xoboria qui ja jicotéquéniqué
Jesu qui chanitéquéhi na.

—;Jahuénia ax mi joni? —i ja qui Pilato niqué.

Québiyamaniqué Jesu; pasi quiha.

10 —;Ea québiyamahai pa? ;Noho chama cahéyamahai? Mia paquémati chama, mia
cruzd tsi tooxamati chama, tihi cabo jaya xo éa ra —i Jesu qui ja niqué.

U Jatsi Jesu québiniqué:

—Mana quima mi qui chama ayamahacarohapino tsi éa naméti chama mi jayamaqué
aqué ra. Jaha tsi mi jocha oqué tsi xo toa mi qui éa méahax cato jocha ra —néa tsi quiha
Pilato qui Jesu nécaniqué.

12 Jatsi quiha Pilaté Jesu paquémacasniqué nicaxo na. Jama, jahari jodiobd qué-
naniqué:

—Paquémapihi tsi romanoba chama-chamaria rabéti ma xo mia pé. Romanoba chama
pasomaha tsi xo toa “Chama-chamaria xo €a” iquii cato. Tocahi quiha naa Jesura —ijaca
niqué.

13 Jesu qui ja quésocanai ca nicaxo tsi quiha Pilaté Jesu boniqué, cacha xo copixéna pé.
Bohax tsi quiha jahué copiti tsahotf ja tsahoniqué ja qui quésoxéna. Tsahohax,

14 _Né4 xo mato chama-chamaria Jesu ra —i jodiobo qui ja niqué.

Jabi pascua fiesta chiho ca bari ja ini quiha. Matoroco bari quiha. 15 Jatsi quénatsi
quiha nohiria b4 huaniqué:

—Ahué ra. Ahué ra. Cruzd tsi tooxahué ra —i jaca niqué.

Jatsi quiha,

—;Mato chama-chamaria tooxaxéhi ni éa pa? —i jato qui ja niqué.

16 Chanixo tsi jato qui Pilaté Jesu méaniqué cruzd tsi tooxahacati.

Cruzé tsi Jesu ja tooxacanina
Mateo 27.32-44; Marcos 15.21-32; Lucas 23.26-43
17 Jatsi jodioba Jesu biniqué. Yaca cacha ja mépihacani quiha jahué cruz iahaina.

Mapo Xao Ya icanai ca maca qui tsi quiha ja bocaniqué, naa jodioba jof tsi “Gdlgata”
quénahacanish cato. 8 Toa xo tsi Jesu soldado b4 tooxaniqué cruzd no. Jasca, ja béta dos
ca joni huétsa bo ja tooxacaniqué, huésti ca jahué ménécaya no, huétsa jahué méxojé
no. Népax tsi quiha Jesu cruz iniqué. Jatsi quiha papi 6 tsi Pilaté quénéniqué cruzd tsi
janahacati chani.

“Nazarét ca Jesu. Jodioba chama-chamaria” i ja quénéni ca niqué.

20Jabi Jerusalén basima tsi Jesu tooxahacani quiha. Ja quéshpi tsi huéstima ca jodiobd
Pilaté quénéni ca jisniqueé. Tres ca joi ba tsi jahué chani quénéhacani quiha, naa jodioba
joi, griego joi, romanoba joi. 21 Jabi arati ibo bo qui anoma ini quiha Pilaté quénénina.
Jatsi quiha Pilato qui ja chanicaniqué:

—Mi quénéha ca rarinamahué. “Jodioba chama-chamaria” quénéyamana ré. Jama,
“‘Jodioba chama-chamaria xo &a’ ii quiha naa joni” quénéhué —néa tsi quiha Pilato qui
jaca niqué.

22Jatsi quiha,

—E quénéha ca rarinamayamaquia ra —i Pilato niqué.

23 Jatsi cruzd tsi Jesu tooxaxo tsi quiha jahué raiti soldado ba biniqué. Bixo tsi cuatro
ca maa ca ja oquéxhuacaniqué jamé bax na. Jabi cuatro ca soldado bo ja icani quiha,
naa jahué raiti 6 quéénish cabo. Jatsi quiha jahué camisaria jiaxéni ca ja bicaniqué, naa
quéshéqué yama cato. 24 Bichi tsi soldado bo nécaniqué:

—Jahué camisaria no jaxcayamano ra. Suerte bo no niaparino. Toca tsi jahué
camisaria biti ca cahéxéqui noa ra —i jaca niqué.

Toca tsi ja acanai catd tsi Quénéhacanish cabo jatihuahacani quiha. Jabi Quénéhacan-
ish caba yoani ca tsi xo naa:

“Jato xéréqué xo tsi noho sahuéti bo ja oquéxhuacaniqué.
Noho camisaria quéshpi tsi suerte bo ja niacaqué” iquiina.
Jabi toca tsi soldado ba aniqué ra.

25Jabi cruz tapaf quiha Jesu jahéhua Marfa, jahué jahéhua noma, Cleofas ahuini Maria,
Maria Magdalena, tihi cabo iniqué. 26Jasca, jahué jahéhua tapaf nii € iniqué, éa ri. Jatsi
noqui, naa éa, jahué jahéhua Marfa, tihi cabo Jest jisniqué. Jisi tsi,

—Jaboqui mi baqué tsi xo toa, cal —i jahéhua qui ja niqué.

27 Jatsi € qui ja chaniniqué:

—Noho jahéhua mi otono, mi thua 6 mi bésohai jascaria —iquiina.

Japi noho xobo qui Jesu jahéhua € boniqué racati.

Jesu nanina
Mateo 27.45-56; Marcos 15.33-41; Lucas 23.44-49

28 Jaquiréqué jahué maf ca yonoco jatihuahacani ca Jesu cahéniqué. Jatsi,

—Téshinaquia —i ja niqué, Quénéhacanish caba yoani ca jatihuaxéna.

29 Jabi tod tsi nii quiha chomo iniqué. Nopi ca jéné jayani quiha. Jatsi toa jénéria qui
taté ja moosacaniqué. Moosaxo tsi quiha tahud tsi taté ja rébiquiriahacaniqué. Jatsi
jahué jana qui ja térocaniqué nopi ca jéné amaxéna. 30Jénéria acax tsi,

—Jatiqué noho yonoco ra —i Jesu niqué.

Jatsi ja tépiniqué. Tépihax ja naniqué.

Jesu xao bo técahacayamanina

317abi chitahépaimaria quiha jodioba joiti bari iniqué. Ja quéshpi tsi Pilato qui jodiobo
chaniniqué:

—Cruzd tsi tooxahacanish caba huico bo técaritsacahué, ja résohuénicano. Jato yora
bo botémahacaxéti xo —iquiina.

Jabi jodiobo qui anoma ini quiha cruzd tsi yora rotaméhaina, naa jato joiti barf no.
Bari-bariria jato jodioba joiti bari ini quiha. Jato qui roa quiha. 32Jaha tsi quiha soldado
bo bocaniqué jato huico bo técaxéna. Jatsi Jesu ya ca tooxahacanish ca joni ba huico
pari ja técacaniqué, méri tsi ja résocano. 33 Técahax Jesu qui ja bocaniqué. Ja qui
cahéxo tsi quiha bésoyama ja iqui ca ja jiscaniqué. Ja quéshpi tsi jahué huico bo ja
técayamacaniqué. 34 Jama, soldado huéstita Jesu yora quépé tsacaniqué jahué saipi no.
Jatsi jimi, jénépaxa, tihi cabo xapaquéniqué. 3> Jasca, ja résohai ca € jisniqué éa ri. Jabija
tsi xo naa é quénéhaina. Quiayamaquia. Parayamaquia, ja qui ma chitimicano mato ri.
36 Jabi néca tsi Jesu naniqué Quénéhacanish cabo jatihuahacano iquish na, naa “Jahué
xa0 bo técayamacaxécani quiha” ini cato 6 no. 37Jasca, “Ja tsacani ca qui tsayaxéhi quiha
nohiria bo” ii quiha Quénéhacanish caba iti huétsa 6 no.

Jesu maihuahacanina
Mateo 27.57-61; Marcos 15.42-47; Lucas 23.50-56
38 Jaquiréqué quiha raquéhax tsi Arimatia ca racanish ca José caniqué Pilato qui. Caxo

tsi quiha Jesu yora ja bénaniqué maihuaxéna.

Jatsi quiha,

—Bihué —i ja qui Pilato niqué.

Jatsi quiha Jesu yora bichi ja caniqué. Jabi Jesu rabéti ja iqui ca ja yoayamaniqué
jodioba chama bo qui raquéhi na. 39Jasca, ja béta Nicodemo caniqué jaa ri, naa baquicha
Jesu qui canish cato. Yora maihuati shomahuati perojome, naa mirra, dloes roihacani
ca chéxéti ja bécaniqué. Thué ini quiha ja bécani ca chéxéti. 40 Jatsi Jesu yora ja
bicaniqué. Bixo tsi quiha ja yabocaniqué, chéxéti tsi cohohuahaina. 4! Jabi cruzd tsi
Jesu tooxahacani ca basima huerto ini quiha. Tod tsi maiquini paxa ca ini quiha, naa
maihuahama cato. 42 Ja bamayamacaniqué, jato jodioba joiti bari chitahépaimaria ini
quéshpi na. Jaha tsi toa maiquini qui méri tsi Jesu ja maihuacaniqué, cruz basima ja ini
quéshpi na.

20

Jesu bésotéquénina
Mateo 28.1-8; Marcos 16.1-8; Lucas 24.1-12
1 Domingo baquishmari, jari mitsémono tsi quiha maiquini qui Marfa Magdalena

caniqué. Caxo tsi quini québéti maxax chahitaxéni ja yopaniqué. Bahama ja tarahacani
quiha. 2 Yopahax jahari ja jabaniqué Simén Pedro, éa, tihi cabo yoaxéna. Jabahax,

—Maiquini quima noba Iboba yora ja tsécacahitaqué ré. ;Jahuénia cara jahué yora ja
janacahitaha sa? Cahéyamaqui noa ré —i ja niqué.

3 Jatsi quiha Pedro, éa, tihi cabo jahué maiquini qui bocaniqué jisxéna. * No
jabanabéquiniqué. Jatsi Pedro é xononiqué. Jariapari jahué maiquini qui é cahéniqué.
5 Cahéxo tsi € naisniqué. Jaha ca jahué yora yabohacanish ca raiti € jisniqué caiti xo na.
Jari quini qui € jicoyamaniqué. ©Jatsi € cho Pedro joniqué. Johax quini qui ja jiconiqué
jisxéna. Yabohacanish ca raiti ja jisniqué jaa ri. 7 Jatsi Jesu bémana yabohacaha ca raiti

pistia ja jisniqué. Iti huétsa tsi ja ini quiha pa; yabohaca roha. Raiti téxé basi jahué mapo
raiti ini quiha. 8Jatsi maiquini qui € jiconiqué €a ri. Jicoxo tsi niabériahacanish ca raiti
pistia € jisniqué éa ri. Jisi tsi Jesu béso iqui ca € cahéniqué ra. ° Toatiya tsi jari Jesu yoati
Quénéhacanish cabo no cahéyamariani quiha, naa “Résonish cabo quima ja térohacati
x0” iquii cato. 10 Tsayahax jahari noba xobo qui no caniqué.

Maria Magdalena qui Jesu jisiquinina
Marcos 16.9-11

11 Jabi jahari quiha jahué maiquini qui Maria Magdalena caniqué. Tod tsi arahi ja
iniqué, quini quémépi nii iquiina. Arapama tsi quiha ja réniniqué naisxéna. 2 Naisxo tsi
quiha dos ca dngel bo ja jisniqué. Raiti joxo sahué ja icani quiha. Jasca, Jesu janahacani
catd tsi tsaho ja icani quiha; huésti ca jahué matoré no, huésti ca jahué tahé résé no.

13Jatsi quiha,

—;Jénihax tsi arahai, cai? —i ja qui angel bo niqué.

~—Noho Iboba yora ja bocahitaqué ré. Ja janacana ca iti cahéyamaquia ré —i Marfa
niqué.

14 Chanipama tsi quiha ja bopinaniqué. Jatsi Jesu ja jisniqué pa. Jama, Jesu ja iqui ca ja
cahéyamani quiha.

15 Jatsi quiha,

—;Jénihax tsi arahai, cai? ;Tsohué mérahai? —i ja qui Jesu niqué.

Jabi toa mai obéso ca ja iqui ca Marfa jascahuani quiha. Ja quéshpi tsi ja qui chanitsi
Maria niqué:

—;Jahué yora mi bichi? ;Jahuénia tsi mi janaha? Ea yoahué; é bichi cano —i ja qui
Maria niqué.

16Jatsi quiha,

—Marid —i ja qui Jesu niqué.

Ja qui bésohax tsi,

—Maestro pa —i Marfa niqué.

17 —Ea achariayamahué. Jari noho Jahépa qui é téronoyamaqué ra —i ja qui Jesu niqué
—. Dios, naa noho Jahépa qui caquia. Jabi mato Dios, mato Jahépa xo noho Jahépa ri. Ja
qui € cahai ca yoati tsi €bé xaté bo yoata —néa tsi Marfa Magdalena qui Jesu nécaniqué.

18 Jatsi quiha Jesu rabéti bo qui Maria caniqué yoacatsi na.

—Ibo Jesu & jisqué ra —i jato qui ja niqué.

Jatsi ja qui Jest yoaha ca jato qui ja yoaniqué.

Jahué rabéti bo qui Jesu jisiquinina
Mateo 28.16-20; Marcos 16.14-18; Lucas 24.36-49
19 Jabi domingd tsi quiha manihi Jesu rabéti bo iniqué. Caqué quiha bari. Mitsémono
quiha. Jasca, xobo caiti québéhacani quiha, jato jimibo qui ja raquécani iqui na. Ja
manicano tsi quiha jato xéréqué tsi Jesu niitapiniqué pa.
—Joqué €a ra. Raquéyamacana —i jato qui ja niqué.
20 Chanixo tsi quiha jahué méqué bo, jahué taquépé, tihi cabo jato ja jismaniqué. Jatsi
quiha jahué rabéti bo ranirianiqué jato Ibo jisi na. 2! Jatsi jato qui Jesu chanitéquéniqué:
—Raquéyamacana. Mato raaquia noho chani yoati, naa éa noho Jahépa raani jascaria
—1i jato qui ja niqué.
22Jatsi quiha jato ja xoohaniqué. Xoohacax tsi,
—Espiritu Santo bicahué —i jato qui ja niqué—. 23 Masahacati xo toa nohiria jocha
ma shina-bénohaina. Jama, jato jocha pi ma shina-bénoyamano tsi masahacayamaxéqui
mato —néa tsi quiha jahué rabéti bo qui Jesu nécaniqué.

Tomds Jesu jisnina
24Jabi jato béta Tomds, naa Gemelo icanai ca iyamani quiha, naa jato quiJesu jisiquiqué
no. Jabi doce ca rabéti bo ¢ ca huésti ca ja ini quiha. 25 Ja quéshpi tsi,
—Ibo no jisqué ra —i Tomads qui jaca niqué.

—;Ocama ni? —i Tomds niqué—. Chahahuanox pari tsi jahué méqué tsayacasquia ra.
Jasca, clavd tsacahitaha ca iti jiscasquia. Jahué clavo quini tsi noho métsis é raaparino ra
—néa tsi quiha jato qui ja nécaniqué.

26 Jatsi huésti semana huinocaniqué. Naquété tsi manihi quiha ja itéquécaniqué.
Toatiya tsi jato bétd Tomas iniqué jaa ri. Jasca, québéhacani quiha xobo caiti. Ja
manicano tsi quiha naquété tsi jato xéréque tsi Jesu jisiquitapiniqué. Nii quiha. Jatsi,

—Joqué €a ra. Raquéyamacana —i jato qui Jesu niqué.

27 Jatsi quiha Tomads qui Jesu chaniniqué:

—N&4 mi métsis raahué. Noho méqué tsayahué. Néa mi méquéné tsi noho taquépé
mameépa. ;Jari chahahuayamacatsai pa? Ea chahahuahué —i ja qui Jesu niqué.

28 Jatsi quiha,

—Noho Ibobd, noho Dids —i Tomas niqué québihi na.

29 Jatsi quiha,

—Chahahuaqui mia, éa mi jisi iqui na. Jama, shoma tsi xo toa éa jis-haxma tsi € qui
chitimicanaibo ra —i ja qui Jesu niqué.

Jesti anina
30 Jabi huéstima ca jisti huétsa bo Jest aniqué jahué rabéti bo bésojo xo na. Naa
libro 6 tsi tihi ca jahué bo quénéyamaxéquia; huéstima quiha. 3! Jama, naa jisti bo
quénéhacaqué jaha no pasohai ca Xabahamati Ibo Jesu nori ca ma cahéno. Jasca, Dios
Baqué ja nori ca ma cahéno. Jabi béso-bésopaoxéhi quiha ja qui chitimicanaibo.

21

1Jaquiréqué noqui, naa jahué rabéti bo qui Jesu jisiquitéquéniqué ia Tiberias quémapd
no. Jabi néca tsi noqui ja jisiquiniqué. 2 Simén Pedro, Tomas, Natanael, naa Galiled ca
yacatd racanish cato, Zebedeo baqué bo, Jesu dos ca rabéti bo, tihi cabo no iniqué ia
quémapd no. 3 Jatsi,

—Sani ai caquia ra —i noqui Pedro niqué.

Jatsi,

—Mi béta caqui noa noqui ri —i no niqué.

Jatsi noti qui no jiconiqué noqui téquéta. Jicoxo tsi mahitsa no tana-tanashinaniqué
ré. Yama quiha. 4 Huéaqué tsi quémapé ca joni nii ca no jisniqué. Jesu ja iqui ca no
cahéyamani quiha.

5 Jatsi,

—;Japa? ;Méqué ya ni mato, joni bd? —i noqui ja niqué.

—Yamaha ré —i no niqué.

6Jatsi,

—Noti ménécaya tsi mato nishi niatsacana. Tod ca bixéqui mato ra —i noqui ja niqué.

Jatsi ménécaya 6 tsi noba nishi no nianiqué. Anomaria sani ini quiha. Jahari nishi
xérétimaxéni no iniqué ré, tihiria ca sani ini quéshpi na.

7 Jatsi Pedro qui € chaniniqué:

—Tonia Ibo tsi xo toa ra —iquiina.

Jatsi Pedré jahué sahuéti sahuéniqué. Tsoboco ja ini quiha. Sahuéhax jéné qui ja
biisiniqué Jesu qui caxéna. 8 Not{ tsi noqui téxé chiténiqué, sani réamé ca nishi xéréhi na.
Quémapo basima no ini quiha, cien metros roha. °Réréxo tsi chihi réxqué no jisniqué.
Jaha ca sani imabhi ja ini quiha. Toa tsi mapari ini quiha jaa ri.

10Jatsi noqui Jesu chaniniqué:

—Ma bichi ca sani tihi roha ca néri bécana —i noqui ja niqué.

Jatsi noti qui Pedro jiconiqué sani bixéna. Quémapo qui nishi ja xéréniqué. Réamé
tsi nishi ini quiha; ciento cincuenta y tres sani quiha. Téséyamaniqué nishi pa, huéstima
jaiqué ri. 12Jatsi,

—Néri bécahué. ;Sani piyamacanai? —i noqui Jesu niqué.

Jabi Ibo Jesu yoi ja iqui ca no cahéniqué. Ja tsi xo toa “;Ibo yoi ni mia?” iyamanoniqué.

13 Jatsi mapari bichi Jesu caniqué. Bixo tsi noqui ja méaniqué. Sani noqui ja aniqué
piti.

147abi tres tsi ja iniqué, naa noqui Jesu jisiquihaina bésotéquéhax na.

Simén Pedro ya Jesu chaninina

15No oriquiqué tsi quiha Simén Pedro Jesu nicaniqué:

—;Téxé bo oqué tsi éa noihai, Jonas baqué Pedré? —iquiina.

Jatsi,

—Jaahué, Ibobd. Mia noiquia. Toa cahéqui mia ra —i Pedro niqué.

Jatsi Jesu québiniqué:

—Noho oveja bo, naa éa chahahuacanaibo tiisimana —i ja qui ja niqué.

16 Jatsi Jesu Pedro nicatéquéniqué:

—;Ea noiyoihai? —iquiina.

—Jaahué, Ibobd. Mia noiquia. Toa cahéqui mia ra —i Pedro niqué.

Jatsi,

—Noho oveja bo obéso mi ino ra —i ja qui Jesu niqué.

17Jatsi quiha Jest Pedro nicatéquéniqué pa:

—;Eanoiyoihai, Jonas baqué Pedré? —iquiina.

Jatsi Pedro cohuéniqué, tres tsi “;Ea noihai?” i Jesu ni iqui na.

—Jatiroha ca cahéqui mia, noho Iboba. Mia noiyoiquia. Toa cahéqui mia ra —i Jesu qui
Pedro niqué.

Jatsi quiha,

—Noho oveja bo tiisimana —i ja qui Jesu niqué—. 18 Jabi jaha mi quééhai ca mi a-
apaoniqué, shinapayo mi iqué no. Jama, mi sirinaqué tsi mia néxacaxécani quiha nohiria
bo. Mi cacasyamahai ca qui mia mépicaxécani quiha mia naméxéna —néa tsi quiha Pedro
qui Jesu nécaniqué.

19 Jabi Pedro résohai quinia Jesu jismani quiha néca tsi ja chaniqué no. Jabi Pedro
résohai caté tsi Dios oqué jismahacaxéti ini quiha. Jatsi,

—Ea banahuahué —i ja qui Jesu niqué.

Jesu rabéti huétsa

20 Jatsi bopinaxo tsi éa yoi Pedrd jisniqué. Jato cho banahuahi € ini quiha. Jabi Jesu
rabétiria é ini quiha €a ri. Jabi no oriquino tsi Jesu tapai tsahonish ca €a xo naa, naa
“; Tsohué ni toa mia pasomaha cato, Iboba?” iquish cato. 21 Jatsi €a jisi tsi,

—;Japa toa joni, Iboba? ;Jénahuariahax résoxéhi ni? —i Pedro niqué €a yoati na.

22Jatsi quiha Jesd Pedro québiniqué:

—Toa joni shinayamahué. Mi shina ma xo ja résohaina. Ja bésopino tsi jahari € joxéqué
rohari noho shina tsi xo toa. Ea mi banahuati xo iquia —iquiina.

23 Jatsi pé “Résoyamaxéhi quiha Juan” itsi nohiria bo niqué. Jabi toa mabhitsa ca
chani rétsamani quiha chahahuacanaibo xéréqué no ré. Jabi “Résoyamaxéqui Juan”
iyamaniqué Jesu. Jama, “Mi shina ma xo ja résohaina. Ja bésopino tsi jahari é joxéqué
rohari noho shina tsi xo toa. Ea mi banahuati xo iquia” i Pedro qui ja ni quiha.

Jatihaina

24 Jabi Juan xo €a, naa carta quénéhai cato. Jabija tsi xo naa é quénéhaina ra. Jabija
ca é quénéhai ca nori ca cahéqui mato ri. 2°Jabi huéstimaria tsi xo toa Jesu anina ra.
Jénahuariaxo raca ja ani ca téqué no quénéna? Jatiroha ca é quénérohapino tsi xéa
narisqué aqué janati ra.



Los Hechos 1:1 188 Los Hechos 1:20

Los Hechos
De Los Apostoles

1 Noho jariapari ca cartd tsi Jesd yoati mi qui € quénéniqué. Quénéxo tsi jatiroha
ca Jesu anina, ja tiisimayonina, tihi cabo mi bax é quénéniqué, naa jahué yonoco ja
chitahéhuatiya rohari ja térononiqué rohari. 2 Tihi tsi € quénéni quiha. Jama, térononox
pari tsi quiha ja bini ca rabéti bo Jesu tiisimaniqué Espiritu Santo chamd no. 3 Jasca,
bésohax huéstima tsi quiha jato qui ja jisiquiniqué. Cuarenta bari no tsi quiha jato béta
ja ini quiha. Jato bétapama tsi quiha Dids otohai ca yoati ja chani-chaniniqué.

4Jahué rabéti bo ya rabénapama tsi quiha jato qui ja nécaniqué:

—Jari Jerusalén ax riquiyamacana. Néa xo tsi manaparicana, naa noho Jahépa mato
qui raacatsai ca quéshpi na. “Espiritu Santo raaquia” i ja ni quiha, naa mato é yoani
jascaria. 5Jéné tsi mato Juan yamabd ashimaniqué. Jama, ichariama bari no tsi Espiritu
Santd tsi ashimahacaxéqui mato ra —néa tsi jato qui Jesu nécaniqué.

Mana Jesu térohacanina

6 Jabi Jesu ya rabénapama tsi quiha jahué rabéti b nicaniqué:

—;Jaboqui tsi Israél cabo qui jato mai jahari axéhai, Iboba? —i ja qui jaca niqué.

7 Jatsi Jesu jato québiniqué:

—Bari bo, fecha bo, tihi cabo janati Ibo tsi xo noho Jahépa ra. Toa bari fecha bo
cahénoma xo mato ra. 8 Jama, ma cahéxéti ca tsi xo naa: Mato qui Espiritu Santo jono tsi
chama bixéqui mato. Jatsi caxéqui mato éa yoati chanixéna. Jatsi Jerusalén, jatiroha ca
jodioba mai, samariaba mai, néama ca carayanaba mai, tihi caté tsi éa yoati chanixéqui
mato ra —i jato qui Jesu niqué.

9 Chanihax tsi quiha nai qui ja térohacaniqué. Ja téronono tsi quiha ja tsaya-
tsayacaniqué. Jatsi quiha tsémo qui ja jiconiqué. Caqué ra. Jisnoma ja ini quiha. 10Jabi
ja téronohai ca ja tsaya-tsayacano tsi quiha dos ca dngel bo jisiquiniqué jato tahé no.
H7Jisiquihax ja nécacaniqué:

—;Jéniriahax néa tsi niicanai pa, naa nai tsaya-tsayacanaina, Galiled ca joni ba?
Jotéquéxéhi quiha naa mato 6 ax téronohax ca Jesu yoi ra. Ja téronohai ca ma jisqué.
Toca tsi jahari joxéhi quiha ja bacaxéqué no —i jato qui dngel bo niqué.

Matias ja bicanina Judas iti biti

12 Maca Olivo Ya jisbéria tsi quiha Jerusalén qui ja bacacaniqué, naa jahué Chani
chitahéhuati ibo bo. Cariama quiha. 13 Yaca qui cahéhax tsi quiha jato naquété qui
ja jicocaniqué. Mana jato racati ini quiha. Toa tsi ja manicaniqué, naa Pedro, Jacobo,
Juan, Andrés, Felipe, Tomds, Bartolomé, Mateo, Alfeo baqué Jacobo, Simén, naa gobierno
pasomaha chaninish cato, Jacobo noma Judas. 14 Tod tsi iniqué yoxa bo ri, naa Jesu
jahéhua, jahué noma bo, tihi cabo.

15 Toatiya tsi quiha Pedro niiniqué chahahuacanaibo qui chanixéna. To4 tsi ciento
veinte ca nohiria mani ini quiha. Niihax ja nécaniqué:

16 —Jatihuahacati nori quiha Quénéhacanish cabo iqué ra, naa Espiritu Santé David
yamabo chanimanina. Jabi Judas yamaba, naa Jesu qui tsamicanish cabo mépinish
caté ani ca yoati David yamabo chanini quiha. 17 Jasca, no béta Judas yamabo
yonocobéquinapaoni quiha. 18 Jama, ja ani ca yoi ca quéshpi tsi parata ja bini quiha
pé. Bixo tsi quiha mai pistia ja copini quiha. Tod tsi ja résoniqué paquéhax na. Poshini
quiha jahué jatoqué. Jatsi jahué poco xapaquéni quiha. 1°Jatsi quiha “Mai Jimi Ya” toa
mai Jerusalén ca nohiria bd quénaniqué nicaxo na. Jato jof tsi quiha “Acéldama” ja icani
quiha. 20 Tsayacahué. Néca tsi quiha salmos libro 6 tsi David yamaba quénéni quiha:
“Yoshihuahacaxéti xo jahué xobo.

Toa tsi nohiria racayamano”

ija ni quiha.

‘Jasca,

“Jahué yonoco huétsd bino”
ii quiha Judas yoati na.

21 Ja tsi xo toa huésti ca joni no bixéti xo jahué yonoco iti ja bino iquish na. Jasca,
no béta inish ca ja iti nori quiha, naa Jesu ya co-copaonish cato. 22 Juan yamabd Jesu
ashimani cajisni cajaitixo. Jasca, jatiroha caJest ayonina, no quima ax ja mébihacanina,
tihi cabo jisti nori ja iti xo. Jasca, “Béso xo Jesu” i ja xéti nori quiha no béta —néa tsi Pedro
nécaniqué jato qui.

23 Jatsi quiha dos ca joni bo ja bicaniqué. Bichi tsi quiha ja béhoxcaniqué:

24 —Jatiroha ca joni ba shina naispiqui mia ra. Néa xo dos ca joni bo. ;Jéni ca joni
mi bichi? Noqui jismahué ra, 25 naa Chani chitahéhuati iboba yonoco ja ano. Jabi naa

yonoco Judds niabériani quiha ré jahué iti qui caxéna —néa tsi ja nécacaniqué béhoxhi
na.
26 Jatsi quiha suerte bo ja acaniqué cahéxéna. Béboniqué Matias. Bébohax once ca

Chani chitahéhuati ibo bo qui ja riiniqué.

2

Espiritu Santo jonina

1 Fiesta Pentecostés icanai ca bari tséquéqué tsi quiha naquété tsi chahahuacanaibo
téqué mani iniqué. 2 Manipama tsi quiha nai ax johai ca yoshi chamaxéni ca pacotsa ja
nicacaniqué. Réaméni quiha xobo, naa ja tsahocanai caté no. 3Jatsi quiha chihi jana
jisiria ca ja jiscaniqué. Jatiroha cabo qui naa chihi jana japacaniqué mapéxéhax na. Jato
mapo téqué d nii ja icani quiha. 4Jatsi quiha Espiritu Santo ja réahacacaniqué. Réaméhax
joi jamérf tsi chanitsijacaniqué, naa Espiritu Santé jato chanimahai caté no.

5Toatiya tsi quiha Jerusalén tsi huéstima ca jodiobo racahi iniqué, naa pais huétsa bo
ax bécanish cabo. Dios noicanaibo ja icani quiha. ¢ Naa yoshini pacotsa ja nicacaniqué
jato ri. Nicahax tsi quiha ja quétsocaniqué. Jatsi ja shina-risiquicaniqué, jato joi yoi ba
tsi ja chanicanai nori quéshpi na. 7Jatsi ja raté-ratécaniqué:

—Jisna. ;Galilea ca joni bo ma ni naa chanicanaibo pa? 8 ;Jénahuariaxo raca noba joi
yof tsi nicahi ni noa sa? 9 Né4 xo Partia joi jaya cabo. Néa xo Media joi jaya cabo. Néa
x0 Elam joi jaya cabo. Jasca, néa xo Mesopotamia, Judea, Capadocia, Ponto, Asia, tihi ca
mai ca nohiria joi bo ra. 10Jasca, néd xo Frigia, Panfilia, Egipto, tihi ca mai ax bécanish
cabo. Né4 xo Africa 6 ca Cirene ori ax becanish cabo ra. Jasca, néd xo Roma ax bécanish
cabo, jodioba arati jabi binish ca carayanabo ri. 11 Jasca, tobi Creta, Arabia, tihi ca mai ax
bécanish cabo. Noba joi yoi b tsi chanicani quiha pa. Anomaria ca Diés aca ca noba joi
tsi yoacani quiha ra —néa tsi quiha naa nohiria nécacaniqué.

12Jatsi quiha ja ratéyocaniqué. Ratéhax,

—;Jénahuaria ni sa? ;Jénipihi ni? —i jaca niqué chaninahi na.

13 Jama, huétsa ba osa-osacaniqué nicaxo na.

—Huéstima ca jéné ja ayocaqué iqui noa. Pahéqué naa joni bo ra —i jaca niqué ré.

Nohiria bo qui Pedro chaninina
14 Jatsi quiha Pedro niiniqué once ca Chani chitahéhuati ibo bo ya. Niihax chanitsi-
janiqué joi pistiama no.
—Ea nicacana, ébé xaté bd, Jerusalén ca racacanaibd. 15 Naa joni bo pahéha ca
quéscahuaqui mato pé. Pahéyama ca xo iquia. ;Jénahuariahax ja pahécana? Tsayacapa.

Huéaqué tsi, naa a las nueve roha tsi xo ra. 16 Jama, ma jisi ca yoati Joel yamaba
quénéniqué ra. Ja yoani ca tsi xo naa:

17“Jaroha ca barf tsi nohiria bo téqué qui noho Shina japaxéquia ra”
ii quiha Dios.

Jasca, €a yoati tsi chanicaxécani quiha mato baqué bo, mato jahi bo ri.
Jasca, ténamécaxécani quiha mato shinapayo bo.

Jasca, namacaxécani quiha mato siri bo.
18 Jasca, noho yonati bo, naa joni bo, yoxa bo, tihi cabo qui noho Shina japaxéquia ra toa

barf no.
Jatsi éa yoati tsi chanicaxécani quiha ra.

19 Jatsi naip4 ca jistiria bo, maf ca jisti bo, tihi cabo jismaxéquia.

Tobixéhi quiha jimi, chihi, chihicohini

20Jasca, tsémonaxéhi quiha bari.

Shininaxéhi quiha oxé, naa jimi jascaria.

Tocaxéhi quiha ra, Ibo johai ca bari tséquénox pari no.

Anomariaxéhi quiha toa bari ra.

21Jasca, xabahamahacacaxécani quiha Iboba jané quénacaxécanaibo téqué”
ii quiha Dios; néa tsi Joel yamab4 quénéniqué.

22 ‘Ea nicaparicana, Israél ca joni ba. Jahué Jesu, naa Nazarét ca Jesu qui chama Dids
aniqué ra. Toca tsi quiha Dids raani ca ja iqui ca ma jismahacaniqué, Dios chamad tsi
jistiria bo ja ani catd no. Jisti bo ja aniqué ra mato bétaqui na. 23 Jabi naa joni mato qui
méahacaniqué, Dios shinana, naa jaha ja quééni ca ja ini quéshpi na. Jatsi carayanabo
yaxo tsi cruzd tsi naa joni ma tooxaniqué. Naa joni ma naméniqué iquia. 24 Jama, jahué
Jesu Dids bésotéquémaniqué iquia. Bésoyama caba iti quima ax ja paquémahacani quiha
ra. Bébotimaxéni ja résohai ca ini quiha. 25 Jabi Jesu yoati tsi David yamabo nécaniqué:
“Ea bésojo ca Ibo € jisqué.

Ea jisbériayamahi quiha.

Ja iqui tsi shina-motsiquiyamaxéquia ra.

26]Ja tsi xo toa shina-raniquia.

Anomaria xo noho Ibo iquia ranihi na.

Résohax bésotéquéti 6 pasoquia ra.

27Bésoyama caba iti 6 tsi éa jisbériayamaxéqui mia ra.

Jasca, mi chama iqui tsi poroyamaxéhi quiha mi yonati jiaxéni cato.
28 Bésoti quinia €a mi jismaqué.

Jasca, éa ranihuaxéqui mia, mi béta é xéqué no”

i jahué Jahépa Dios qui Jesu ni quiha David yamaba quénéni caté no.

29 ‘Béré tsi mato qui chaniquia, ébé xaté ba. Nicacana. Siri tsi David yamabo yoi
résoniqué. Ja maihuahacaniqué. Jasca, tobi quiha no béta jahué mai. 3° Jabi Dios shina
cahéxéni ca David yamabo iniqué iquia. “Mi chahitaxocobo huésti ca janaxéquia, mi
trono xo tsi ja yonano” i ja qui Dios ni ca ja cahéniqué. Jasca, quiayamahai ca Dios ini
ca ja cahéniqué. 31 Jabi réqué ca xaba tsayahi David iniqué Cristo qui. Dids axéti nori ca
cahéhax tsi quiha Cristo bésotéquéxéhai ca yoati ja chaniniqué. Bésoyama cabo iti 6 tsija
niabériahacayamaxéhaina, jahué yora poroyamaxéhaina, tihi cabo yoati David chanini
quiha. 32 Dios tsi xo toa naa Jesu icanai ca Bésotéquémati Ibo. Ja bésotéquéyaméqué
ra. Tihi ca tsi xo toa no yoahaina ra, naa noqui téquéta. 33 Jasca, jahué Jesu Dids oqué-
oquéhuaniqué ra. Jaboqui Dios ménécaya tsi tsaho xo ra. Jaquiréqué Espiritu Santo
jahué Jahépa quima Jesd biniqué. Bixo tsi quiha noqui ja japaniqué, naa Dids yoani
jascaria. Jabi noqui Espiritu Santo japahacahai ca tsi xo toa ma tsaya-tsayahaina, ma
nica-nicahaina ra. 34 Tsayacahué. Nai qui téronoyamaniqué noba David yamabo. Jama,
néca tsi ja quénéniqué noba Jesu yoati na:

“ ‘Noho ménécaya tsi tsahotsina,

35 mi chama nama tsi mia pasomaha cabo é janaxéqué rohari’ i noho Ibo qui Ibo Dios ni
quiha”

néa tsi David yamabo nécani quiha.

36 Jatsi jatiroha ca Israél ca nohiria bd jabija ca cahéno ra. Ma tooxani ca Jesu
Dids oquéhuaniqué ra. Noba chama, noqui Xabahamati Ibo, tihi cabo Dids jahué Jesu
manémaniqué —néa tsi nohiria bo qui Pedro nécaniqué.

37 Jatsi Pedrd yoani ca nicahax tsi quiha ja cohuénacaniqué. Cohuénahax,



Los Hechos 2:38 191 Los Hechos 3:11

—;Jénahuaxéhi ni noa ra, noba xaté ba? —i Pedro, Chani chitahéhuati ibo bo, tihi cabo
qui jaca niqué.

38 Jatsi Pedrd québiniqué:

—Mato jocha quima Dios quiri bésocana. Jasca, Jesu jané tsi ma ashimahacaxéti xo.
Tocacana, mato jocha masahacano iquish na. Jatsi mato qui Espiritu Santo axéhi quiha
Dios ra. 39 Mato, mato xocobo, carayanabo, tihi cabo qui Espiritu Santo acatsi quiha,
mato qui jahué Chani acacani iqui na. Bixéhi quiha noba Ibo, Dids quénani cabo téqué
—néa tsi nohiria bo qui Pedro nécaniqué.

40 Chanipama tsi quiha jato ja yoba-yobaniqué:

—Jochahuaxéniria ca nohiria bo quima tséquécana, xabahamahacaxéna —iquiina.

41 Jatsi quiha ashimahacaniqué jahué chani chahahuanish cabo. Toa barf tsi quiha
chahahuacanaiba maxo qui tres mil ca nohiria riiniqué ra. 42 Chahahuaxo tsi quiha
Chani chitahéhuati ibob4 tiisimani ca ja nica-nicacaniqué. Jia tsi quiha ja rabéna-
rabénabéquicaniqué. Rabénaxo tsi quiha Dios shiati ja nétocaniqué. Jasca, Dios qui ja
béhox-béhoxcaniqué.

Jariapari ca chahahuacanaibo

43 Toatiya tsi quiha huéstima ca jisti bo jahué Chani chitahéhuati iboba aniqué. Jatsi
ratéyoniqué nohiria téqué, tsayahi na. 44 Jasca, racanabéquiniqué chahahuacanaibo
téqué. Racanabéquihax tsi quiha jato jahué bo téqué ja xaténacaniqué. 45 Jato jahué
bo iniaxo tsi quiha noitiria cabo qui parata ja acaniqué. 4 Jasca, jatiroha ca barf tsi
quiha jodioba arati xobd tsi ja cati-caticaniqué Dios qui araxéna. Jasca, jato xobo xo
tsi quiha shiati ja pi-pipaocaniqué. Jasca, ja oriquibéquinapaocaniqué ranihax na. Ja
huashiyamacani quiha. 47 Jasca, jia tsi Dios ja ocahua-ocahuacaniqué. Nohiria qui jia
jato jabi ini quiha. Jasca, jatiroha ca barf tsi quiha nohiria xabahamahacaniqué. Jatsi
iglesia qui ja riicaniqué chahahuahax na.

3

Catéjo tahé jaya ca jénimahuanina

1 Huésti barf tsi quiha Pedro, Juan, tihi cabo jodioba arati xobo-xoboria qui bocaniqué
béhoxhi na. A las tres ja ini quiha, naa jato béhoxti hora. 2Jabi toa tsi arati xobo caitf tsi
quiha, naa “Caiti Jiaria” icanai catd tsi quiha joni noitiria ca tsaho iniqué. Catéjo ca tahé
yoi jayanish ca ja ini quiha. Jatiroha barf tsi tod tsi ja janahacani quiha, parata bénariati.
3 Jatsi arati xobo-xoboria qui Pedro, Juan, tihi cabo jicohai ca ja jisniqué. Jisi tsi,

—E qui parata ahué —i jato qui ja niqué.

4Jatsi joni Pedro Juan béisniqué. Béis-hax ja qui Pedro chaniniqué:

—Noqui béishué iquia —iquiina.

5 ]Jatsi quiha joni tsaya-tsayaniqué. Parata ¢ ja pasoni quiha. © Jatsi Pedro ja qui
nécanique:

—Parata yama ca €a xo naa. Jama, mia mébicasquia. Nazarét ca Jesucristo tsi xo toa
chama jaya cato. Jahué jané tsi tapitsina iquia —i ja qui Pedro niqué.

7 Jatsi jahué méqué ménécaya tsi Pedro biniqué. Bixo tsi quiha toa joni ja joimaniqué.
Chamatapini quiha jahué tahé. Jénima jahué jopoto ini quiha. 8 Jatsi joni biisiniqué.
Jahué tahé tsi ja niiniqué. Jatsi co-cotsijaniqué. Jatsi quiha Pedro, Juan, tihi cabo ya
arati xobo qui ja jiconiqué jaa ri. Co-copama tsi quiha Dios ja ocahua-ocahuaniqué, biisi-
biisixo na. 9Ja cohaina, Dios ja ocahuahaina, tihi ca tsi quiha tod ca manf ca nohiria ba
jisniqué. 10 Parata bénaxéniria cato, naa “Caiti Jiaria” icanai caté ca tsahopaohax ca joni
jaiqui ca cahéhax tsi ja ratéyocaniqué.

—;Jénahuariahax ja jénimahuahacaha sa? —i jaca niqué tsayahax na.

Arati xobd tsi Pedro chaninina
11 pedro, Juan, tihi cabo parata bénaxéniria caté achaniqué. Achajahuano tsi quiha

jato qui nohiria bo jabayoniqué tsayacatsi na. Portal de Salomén icanai caté tsi ja

quétsocani quiha. 12 Jatsi nohiria bo jisi tsi quiha jato qui Pedro chaniniqué. Ja
nécaniqué:

—;Jéniriahax ratécanai pa? ;Jéniriaxo tsi noqui tsaya-tsayacanai sa? Noba chamd
tsi naa joni no tapimayamaqué ra. ;Jénahuariaxo noba mésté ca jab{ tsi naa joni no
jénimahuana ra? 13 Dios, naa noba Abraham yamabo, noba Isaac yamabo, noba Jacob
yamabo, tihi caba Dids jahué yonati Jesu oquéhuaniqué ra. Jabi naa jasca ca Jesu Pilato
qui ma méaniqué pé, ja naméhacano. Jatsi Pilaté paquémacasqué tsi quiha “Anoma.
Paquémayamahué” i ja qui ma niqué ra. 14 Mato ti tsi xo toa jocha yama ca Méstéxéniria
ca niati ibo-iboria bo iquia. Niaxo ati ibo-iboria ca joni ma baaniqué ré, paquémahacati.
15 Mato ti tsi xo toa nohiria Bésomati Ibo-iboria acanaibo iquia. Jama, naa acacanish ca
Jesu Dids bésotéquémaniqué ra. Jabija tsi xo naa no yoahaina iquia. Parayamaqui noa.
16 Naa joni, naa ma tsayahai ca joni jénimahuahacaqué ra, naa jasca ca Jesu j ané no. Naa
ma cahéhai ca joni tapimahacaqué ra, toa jané qui ja chitimiha caté no. Tsayacahué.

17 7isa, noho xaté bd. Tonia cahéxoma tsi ma tocaniqué iquia, naa mato réquéniniti
ibobd ani jascaria. 18 Jama, toca ca quinid tsi quiha ja yoacani ca Dids jatihuaniqué, ma
tocani catd no. Naama tsi quiha Cristo yoati tsi jahué Chani yoanish cabo chanini quiha,
“Ténéxéti xo Cristo” iquiina. 19 Jatsi jaboqui mato jocha quima Dios quiri bésocana ra,
mato jocha masahacano iquish na. 20 Jatsi mato ranihuaxéhi quiha Ibo Dios. Jasca, mato
bax ja bini ca Xabahamati Ibo, naa jahué Jesu mato qui raaxéhi quiha. 2! Jama, jaboqui
naipd tsi ja chitépariti xo ra. Jariapari tsi tséquéxéti xo jatiroha ca paxahuahacatiya, naa
Dios Chani yoanish caba tsi Dids yoani jascaria. 22 Moisés yoani ca nicacana. Ja nécani
quiha: “Mato qui Dios Chani Yoati Ibo-iboria raaxéhi quiha Dios ra, naa mato qui €a ja
raani jascaria. Mato jimibo huésti ca yoi ixéhi quiha naa joni ra. Ja yoahai ca téqué
ma nicaxéti xo. 23Jasca, Dios nohiria bo quima aquéquémahacaxéti xo toa joni chani

nicayamacanaibo. Nicayamahax quéyohacacaxécani quiha” tihi ca tsi i Moisés ni quiha
ra.
24 Jabi naa xaba yoati tsi Dios Chani yoanish cabo téqué chanipaoni quiha, naa

Samuel yamabo tiya rohari cabo. 25 Jasca, naa Dios Chani yoacanish caba chahitaxocobo
x0 mato ra. Mato qui Dios Chani acacani quiha jaari, naa mato naboréquébo qui ja
acacani jascaria. Jariapari tsi quiha Abraham yamabo qui Dios Chani acacaniqué, naa
“Chahitaxocobo jayaxéqui mia. Toa baqué tsi shomahuahacaxéhi quiha maf ca nohiria
bo téqué” i ja qui Dios nina. 2¢Jatsi mato jodiobo qui pari tsi quiha jahué yonati yoi Dids
raaniqué mato shomahuaxéna. Mato jocha quima mato casomacatsi quiha ra —néa tsi
quiha Pedro nécaniqué nohiria bo qui.

4

Jodiobo yosibo bésojé tsi Pedro, Juan, niinina

1Jari nohiria bo qui ja chanicano tsi quiha bécaniqué arati ibo bo, arati xobo obéso
ca capitan. Jasca, bécaniqué saduceobo icanai ca chama bo ri, naa “Bésotéquéyamaxéhi
quiha nohiria” icanaibo. 2 Jato qui yoi ini quiha toa nohiria bo qui Pedro, Juan, tihi cabd
tiisimanina, Jesu bésotéquémahacani nori yoahi ja icani quéshpi na. Jato qui yoi toa
chani ini quiha, nohiria bésotéquéyamaxéhai ja quéscahuacani quéshpi na. Jatsi Pedro,
Juan, tihi cabo qui ja caxacaniqué. 3 Caxahax tsi quiha jato qui ja tsamicaniqué. Caqué
quiha bari. Ja iqui tsi preso qui jato ja nanécaniqué huéaqué copixéna. 4Jama, huéstima
caba chahahuaniqué jato chani nicaxo na. Cinco mil ca joni bo tahé ja icani quiha.

5 Huéaqué tsi quiha jodioba chama bo catiniqué, naa jato yosibo, jato yoba tiisi-
macanaibo. ©Tod tsi quiha Ands, naa jato arati ibo-iboria iniqué jaa ri. Jasca, tod tsi
quiha Ands jimibo iniqué jato ri, naa Caifas, Juan, Alejandro, tihi cabo. 7 Catixo tsi quiha
jato népax tsi Pedro Juan ja nimacaniqué nicaxéna. Nimahax,

—;Jénahuaxo tsi naa joni ma jénimahuahitaha sa? ;Jjahué chama ya ni mato ra?
. Tsohué ni toa naa chama mato qui ati ibo ra? —i jato qui jaca niqué.

8 Jatsi quiha Espiritu Santo réaméxo tsi Pedré québiniqué:

—Noqui nicacana, nohiria chama b4, yosibd. ° ;Naa noitiria ca joni no mébihitaha ca
yoati tsi noqui nicacanaisa? “;Jénahuariahax naa jonijénimahuahacahasa?” ;ii ni mato
ra? 10Jénima quiha. Ma cahéyoti xo. Cahéxéti xo Israél ca nohiria bo téqué ri. Nazaret
ca Jesucristo chama tsi ja jénimahuahacahitaqué ra, naa ma tooxani ca jasca cato chama
no. Ja tsi xo toa Diés bésomanina. Jesu chama iqui tsi mato bésojé tsi nii quiha naa joni
ra. 11Jabi naa jasca ca Jesu yoati tsi chanihi quiha Quénéhacanish cabo ra.

“Oquénaxéhi quiha yosiba niaha ca Maxaxa ra.

Oqué-oquéria ca manéxéhi quiha”

ii quiha ra. Jabi Jesu tsi xo naa maxaxa ra, naa ma niani cato. Jama, naa maxax jascaria tsi
ja oquénani quiha. 12 0qué-oquéria ca tsi xo naa ra. Yama tsi xo Xabahamati Ibo huétsa
ra. Ja huésti ca tsi xo Jesu. Jaroha ca tsi xo toa Dids noqui acana noqui xabahamati —néa
tsi quiha chama bo qui Pedro nécaniqué.

13 Chama ya tsi Pedro, Juan, tihi cabo chanini nori ca jisi tsi toa chama bo ratérianiqué.
Jasca, escuela qui ja boyamacani nori ca nicaqui tsi Jesu rabéti bo ja icani nori ca ja
cahécaniqué. 14 Jama, Pedro, Juan, tihi cabo ya niihai ca jénimahuahacahitahax ca joni
jisi tsi québiti ja cahéyamacani quiha. Ja iqui tsi jato qui quésoti métsama ja icaniqué.
15Jatsi quiha naquété cacha jato ja raacaniqué jaméhax chaninaxéna. Raahax,

16 —;Jénahuariaxéhi ni noa sa, naa joni bo qui? Naa anomaria ca jisti naa joni ba
acahitaha ca cahéhi quiha Jerusalén ca nohiria bo téqué ré. ;Jénahuariahax “Oca ma xo”
i no na ra? 17 Naa jahué bo nohiria bo qui pacanamitsa ré. Jato no jénéxéti xo ra. Jatsi
jato no yobano, Jesucristo jan'é' tsi ja chanitéquépistiariacano —i jaca niqué chaninahi
na.
18 Jatsi quiha Pedro, Juan, tihi cabo ja quénacaniqué. Quénaxo tsi quiha jato ja
yobacaniqué:

—Nobhiria bo qui Jesu yoati tsi ma chanitéquéyamano ra —iquiina.

19Jama, Pedro, Juan, tihi caba québiniqué:

—Shinaparicana. ;Tsohué nicayoixéhininoara? ;Matoni? ;Dios ni? 20 ;Jénahuariaxo
no chanihai ca no jénéna ra? No jisnina, no nicanina, tihi cabo yoati tsi no chaniti xo ra
—i jato qui Pedro Juan niqué.

21 Yobatéquéxo tsi quiha chama b4 jato paquémaniqué. Jabi nohiria bo qui raquéqui
tsi Pedro, Juan ja copiyamacani quiha. Jabi naa jénimahuahacanish ca joni quéshpi tsi
Dios ocahuahi nohiria bo iniqué. 22 Anomaria toa jisti ini quiha. Cuarenta afio bo huino
toa jénimahuahacanish ca joni ini quiha.

Dios qui chahahuacanaibo béhoxnina

23 Jisbéria tsi quiha jato nohiria yoi bo qui Pedro Juan bocaniqué. Jatsi quiha arati ibo
bo, yosibo, tihi cabd yoani ca jato ja yoacaniqué. 24Jatsi quiha Dios qui ja béhoxyocaniqué
nicahax na:

—Mia ri tsi xo Ibo-iboria. Mia ri tsi xo toa naipa, mai, ia, tihi cabo Néhohuati Ibo
ra. Jaha cabo téqué mi ani quiha ra. 25 Jasca, mia ri tsi xo toa Espiritu Santé tsi noqui
chaninish cato, naa noba naboréquébo David yamabo mi chanimaniqué no:

“;Jénihax tsi caxahi ni carayanabo pé?

;Jénixo mabhitsa tsi shina-shinahi ni nohiria bo ra, Dios pasomaha yoi ca axéna?

26 Shomahuahacacani quiha maf ca rey bo ré, iquinaxéna.

Caticani quiha pais ca chama bo ré, Ibo Dios, jahué Xabahamati Ibo, tihi cabo pasomaha
iquinaxéna”

i David yamabo ni quiha.

27“Tocapiyaméqué ja yoanina iquia. Naa noba yaca yof tsi Herodes, Poncio Pilato, tihi
cabo chaniyaméqué carayanabo, Israél ca nohiria bo, tihi cabo ya. Chaninaxo tsi quiha
mi yonati méstéxéni ca Jesu, naa noqui mi raani ca ja namécasjahuacaniqué pé. 28 Jatsi
quiha ja tocacaniqué. Jabi mi planes, naa mi chamd tsi acacani ca planes roha ja acani
quiha, mi shina ja ini quéshpi na. 29 Jabi jaboqui mi yonati bo roamiscani quiha pé, Iboba.
Jama, noqui, naa mi yonati bo mi chamahuano, raquéxoma tsi mi chani no yoano iquish

na. 30 Jasca, mi chama tsi noitiria cabo mi jénimahuano. Jasca, mi yonati jiaxéni ca Jesu
jané tsi jisti-jistiriabo mi ano ra” —néa tsi ja nécacaniqué béhoxhi na.

31 Ja béhoxcaqué tsi quiha yajo-yajohacaniqué ja caticani ca xobo ra. Jasca, Espiritu
Santd tsi ja réahacacaniqué. Réaméhi tsi raquéhaxma tsi quiha Dios Chani chanitsija-
caniqué.

Jato jahué bo ja xaténacanina

32 Toatiya tsi quiha jia tsi chahahuacanaibo rabénabéquicaniqué. Jaharisi quiha ja
shinacanai ca ini quiha. Jasca, jato jahué bo téqué ja xaténacaniqué. “Nohd-na xo
naa, nohd-na xo toa” iyama jaca ni quiha. 33 Jasca, chama-chamarid tsi quiha Dios
Chani chitahéhuati ibo bo chaniniqué, Ibo Jesu bésotéquémahacani nori ca yoahi na.
Toatiya tsi quiha jia tsi Dids jato mébiniqué. 34Jasca, toatiya tsi quiha chahahuacanaiba
narisyamaniqué. Jato xobo bo, jato mai bo, tihi cabo ja iniacaniqué. 35 Iniaxo tsi quiha
toa parata Chani chitahéhuati ibo bo qui ja acaniqué. Jaquiréqué quiha noitiria cabo qui
toa parata acacani quiha. 3¢Jabi tocaniqué José, naa Chipre 6 conish cato. Arati xobé ca
yonati ja ini quiha. Jabi naa José qui jané huétsa Chani chitahéhuati ibo b4 ani quiha,
naa Bernabé cato. Noba joi tsi “Nohiria mébiti ibo” iqui noa. 37 Jabi jahué mai Bernabé
inianiqué jaa ri. Iniaxo tsi quiha Chani chitahéhuati ibo bo qui jahué parata ja méaniqué,
noitiria cabo qui acacati.

5

Ananias, Safira, tihi cabd paracasnina

1Jatsi quiha joni huétsa, naa Ananfas icanai caté jahué mai inianiqué jaa ri, jahué ahui
Safira yaxo na. 2Iniaxo tsi quiha parata xaté ja jananiqué jamé bax na. Jahué ahui qui jia
ini quiha ja anina. Jatsi quiha parata téxé ja béniqué Chani chitahéhuati ibo bo qui. 3 Ja
béqué tsi quiha ja qui Pedro chaniniqué:

—;Jénahuariahax mi shina qui Satanas jicoha pa? Parata xaté mi jonéqué pé iniaxo
na. Toca tsi Espiritu Santo qui mi quiaqué ré. *Toa mai inianox pari tsi ;mi-na ja
iyamayamani? Jasca, ja iniahacaqué tsi jari mi parata ja iqué ra. Jama, noqui paracasqui
tsi toa parata xaté roha noqui mi béqué ré. Anoma tsi xo toca ca mi shinahaina iquia.
Dios qui mi quiaqué ré, joni qui nomari —néa tsi quiha ja qui Pedro nécaniqué.

5 Jatsi quiha Ananfas résoniqué, Pedro chani nicahax na. Mai qui ja paquéniqué. Jatsi
quiha nohiria téqué raqué-raquéniqué nicahax na. © Jatsi joixo tsi quiha shinapayo ba
jahué yora yaboniqué raitf no. Yaboxo tsi cacha boxo tsi ja maihuacaniqué.

7 Tres hora quiréqué Ananias ahui jiconiqué, naa Safira icanai cato. Jari jahué béné
résoha nori ca ja nicayamani quiha. 8Jatsi Pedrd nicaniqué:

—Ea yoahué. ;Tihi roha ca parata ma bichi, mato mai quéshpi na? —iquiina.

Jatsi quiha,

—Jabija. Tihi roha ca parata no bichitaqué —i Pedro qui ja niqué. Ja quiani quiha.

9 Jatsi Pedré québiniqué:

—Jishopé. ;Jéniriaxo néca tsi mi shinaha pa. Espiritu Santo tanamaqui mia pé. Nicapa.
Bécani quiha ré mi béné maihuahax cabo. Mia bichi bécani quiha maihuaxéna —i ja qui
Pedro niqué.

10 Jatsi ja résotapiniqué. Jatahé tsi quiha ja paquéniqué. Jatsi quiha shinapayoba
jiconiqué. Jicoxo tsi ja jiscaniqué. Cacha boxo tsi quiha jahué béné ya raquépina tsi ja
maihuacaniqué. 11 Jatsi raqué-raquéniqué chahahuacanaibo téqué. Jasca, raquéyoniqué
nicanish ca nohiria huétsa bo ri.

Acacani cajisti bo
12 Toatiyd tsi quiha Salomdn Portal icanai caté tsi chahahuacanaibo catihi ipaoniqué
araxéna. Toa xo tsi huéstima ca jisti bo Dios Chani chitahéhuati iboba ani quiha, nohiria
bo xéréqué xo na. 13 Jama, jato béta arati catiyamani quiha nohiria téxé ré, jato chama
bo qui raquéhi na. Jama, nohiria bo qui shinajiaxéni cabo chahahuacanaibo ini quiha.

14 Toatiya tsi jato qui riini quiha huéstima ca chahahuacanaibo paxa cabo, naa Ibo qui
chitimicanish ca joni bo yoxa bo téquéta. Jatiroha ca barf tsi jato maxo anini quiha.
15 Jasca, Chani chitahéhuati ibobd acani ca jisti bo iqui tsi isicanaibo, iquicanaibo, tihi
cabo nohiria ba bécani quiha ja jénimahuahacacano. Bahi tsi jato oxati, jato huana bo,
tihi cabo 6 tsi ja janahacacani quiha Pedro ja manacano. Pedro tébaquishi jato matarahai
ca 6 ja quéécani quiha jénimahuahacati. 16 Jasca, Jerusalén ca téamé ca yaca huétsa bo
quima ax nohiria bécani quiha. Isicanaibo, yoshi jaya cabo, tihi cabo ja bécani quiha. Ja
jénimahuahaca-caniqué jato téquéta.

Chani chitahéhuati ibo bo ténémahacanina

17 Jatsi quiha Dios Chani chitahéhuati ibo bo qui arati ibo-iboria yosananiqué. Jato
qui yosananiqué jahué rabéti bo ri, naa saduceobo, naa “Bésotéquéyamaxéhi quiha
nohiria” icanaibo. 18 Yosanahax tsi quiha jato qui ja tsamicaniqué. Tsamixo tsi preso
qui jato ja nanécaniqué. 1°Jatsi toa baquicha tsi quiha Ibo Dids raani ca angél preso caiti
japécaniqué. Japécaxo tsi quiha preso cacha jato ja béniqué ra. Jatsi jato qui ja yoaniqué:

20 —Bocata. Arati xobo nabirf tsi niixo xabahamati quinia paxa ca yoacana —iquiina.

21 Jatsi huéaqué tsi quiha arati xobo qui ja jicocaniqué, naa ja yoahacacani jascaria.
Jicoxo tsi nohiria bo tiisimatsijahuacaniqué. Jatsi quiha arati ibo ba cahéniqué jato
rabéti bo ya. Cahéxo tsi quiha jodioba chama bo, yosibo, tihi cabo ja quénacaniqué
chaninaxéna. Jatsi quiha preso qui policia ja raacaniqué Chani chitahéhuati bo béti.
22 Preso qui cahéxo tsi quiha Chani chitahéhuati ibo bo policia yopaniqué. Yama a ra.
Jatsi ja bacacaniqué chama bo yoaxéna.

23 —Preso qui no cahéqué. Jénima toa caiti bo iqué ra. Péyéhama quiha jahué candado
iqué iqui noa. Jasca, caiti cacha jari nii iqui quiha jaha bésoti soldado bo ra. Jama, caiti
japécaxo tsi yama ca no jisqué pa. Méquéya toa jato presé ca naquété iqué pa —i chama
bo qui jaca niqué bacahax na.

24 Jatsi ja yoacani ca nicahax tsi quiha ja shina-risiquiyocaniqué, naa soldado ba
capitdn, arati ibo-iboria bo. Nicahax,

—;Jénahuaria ni sa? —i jaca niqué.

25Jatsi quiha chani paxa jaya ca joni jiconiqué. Jicohax,

—Jisi bocata. Arati xobo nabir{ tsi nii quiha nanéhacahitahax ca joni bo ra. Toa xo tsi
nohiria bo tiisimacani quiha ra —i jato qui ja niqué.

26 Jatsi méri tsi capitdn caniqué jahué soldado bo ya. Jahari chama bo qui jato ja
bécaniqué. Ishima tsi toa Chani chitahéhuati ibo bo ja bécani quiha nohiria bo qui
raquéqui na. Nohiria ba jato acai ca ja quéscahuacani quiha. 27 Béxo tsi quiha chama
bo bésojé tsi jato ja nimacaniqué. Jatsi arati ibo ba chama bé jato nicaniqué:

28 —*“Jesu yoati tsi nohiria bo tiisimayamacana” ;i mato qui no yamayamahitaha ra?
¢Jénahuariacanai ra? Jerusalén tsi pacanahi quiha mato chani ra. Anoma tsi xo toa ma
tiisimahaina. Jasca, noqui quésocasqui mato pé, toa Jesu nani quéshpi na —néa tsi quiha
arati ibo ba chama nécaniqué.

29 Jatsi Pedro, Dios Chani chitahéhuati ibo bo, tihi caba québiniqué:

—Jariapari tsi Dios no nicaxéti xo ra, joni bo nomari. 30 Noba naboréquéba Dids jahué
Jesu bésomayaméqué ra, naa cruzé tsi ma tooxayaméta ca jasca cato. 3! Bésomaxo tsi
quiha ja oquéhuayaméqué, jahué ménécaya ja ino. Chama jahué Jesu qui ja ayaméqué
Réquéniniti Ibo, Xabahamati Ibo, tihi cabo iti. 32 Jabi toca xo ra. Jabija ca cahéxo tsi
nohiria bo yoa-yoaqui noa ra, paraxoma. Tocahi quiha Espiritu Santo ri. Jasca, jahué
Chani nicacanaibo qui Espiritu Santo aqui Dios ra —néa tsi quiha ja nécacaniqué.

33 Jatsi quiha catinish ca yosibo caxa-caxaniqué ja yoacani ca nicahax na. Itsisnaniqué
jato shinana ra. Jato ja acascani quiha. 34Jama, jato ¢ niini quiha huésti ca chama, naa
Gamaliel icanai cato. Yoba tiisimanish ca joni ja ini quiha. Jasca, nohiria qui shinajiaxéni
ca naa joni ini quiha. Yosibo bésojé niixo tsi quiha naquété cacha Chani chitahéhuati Ibo
bo ja raaniqué. 35 Raahax chanitsijaniqué:

—Jisa, Israél ca joni bd. Quiniacaxécahué, anoma ca naa joni bo qui ma ayamano.
36 Tobi ini quiha Teudas icanai cato. Joni-joniria ja ini ca ja quéscahuani quiha ra. Jasca,
ja béta cuatrocientos ca joni bo riini quiha nianaxéna. Toa joni acacaniqué ra. Jatsi
pacanamahacani quiha jahué rabéti bo téquéta. 37 Jaquiréqué tobi iniqué Galiled ca
Judas. Nobhiria censo ini catd tsi toa joni jisiquini quiha. Joni bo misco ja mépini quiha
jaa ri. Jama, toa joni acacaniqué jaa ri. Jabayoni quiha jahué rabéti bo ra. 38 Jatsi noho
yoba tsi xo naa: Naa joni bo no motsayamano. Jato paquémacana iquia. Jato chama yof
pi ja chanicano tsi quéyohacaxéhi quiha ja acaina iquia. Pacanaxéhi quiha jato rabéti bo
ri. 3% Jama, Dios yonoco pi ja acano tsi yama tsi xo toa jato yonoco quéyoti métsa cato ra.
Jatsi quiniacaxécahué, Dios yoi pasomaha iquinahi ma imitsa iqui na —néa tsi yosibo qui
Gamaliel nécaniqué.

40 Jatsi quiha yosibo qui jia quiha jahué yoba iniqué. 41 Jatsi Dios Chani chitahéhuati
ibo bo jahari ja quénacaniqué. Quénaxo tsi quiha jato ja rashacaniqué. Jatsi quiha jato
ja yobaniqué, Jesu jané tsi ja chaniyamacano. Yobaxo tsi quiha jato ja paquémacaniqué.
42 Jatsi quiha jatiroha ca barf tsi arati xobo xo tsi Xabahamati Ibo Jesu iqui ca ja yoa-
yoacaniqué. Jasca, chahahuacanaiba xobo xo tsi tiisimatsijahuacaniqué.

6

Iglesid ca mébicanaibo janéhacanina

1 Toatiya tsi chahahuacanaiba maxo anino tsi quiha jodioba joi chanicanaibo qui
carayana ca joi chanihai ca jodioba joi méraniqué.

—Piti biyamahi quiha noba béné imanish ca yoxa bo ré, barihanf tsi piti ja acaqué no
—néa tsi quiha jato jimibo qui ja nécacaniqué.

tZ'Jatsi quiha chahahuacanaibo téqué Dios Chani chitahéhuati ibo b4 quénaniqué ja
caticano.

—Noqui yoi tsi xo Dios Chani no yoahai ca jénéhaina ré, piti, parata, tihi cabo otoxéna.
Anoma quiha. 3 Jatsi siete ca joni shinajiaxéni cabo méracana, nobé xaté b, toa ototi
yonoco ati. Espiritu Santo réamé ca joni ja ixéti ca xo. Jasca, tiisi ja jayacaxéti xo. Jato
qui naa ototi yonoco méaxéqui noa ra. 4 Méaxo tsi xaba jayaxéqui noa béhoxti, Dios
Chani tiisimati —néa tsi quiha jato qui Chani chitahéhuati ibo bo nécaniqué.

5 Jatsi raniniqué chahahuacanaibo téqué, nicahax na. Jatsi quiha siete ca joni bo ja
bicaniqué ja yoahacacani jascaria. Jatsi Esteban ja bicaniqué, naa Dios qui chitiminish
ca Espiritu Santé réaménish ca joni. Jasca, Felipe, Précoro, Nicanor, Timén, Parmenas,
Antioquia 6 ca conish ca Nicolds, naa jodioba jabi binish ca carayana, tihi cabo quiha
ja bicaniqué toa yonoco ja otocano. ¢ Jatsi quiha Chani chitahéhuati ibo bo bésojé ja
janahacacaniqué. Jatsi jato bax ja béhoxcana ca tsi jato méqué jato 6 ja janacaniqué
shomahuaxéna.

7 Toatiya tsi quiha Dios Chani pacananiqué. Ani-aniniqué Jerusalén ca chahahua-
canaibo. Jasca, Cristo qui chitiminiqué huéstima ca jodioba arati ibo bo ri ra.

Preso qui Esteban nanéhacanina

8 Toatiyd tsi quiha chamaxéniria ca jisti bo Estebdn aqui iniqué nohiria xéréqué xo na.
Dids toa joni shomahuariani quiha, jahué yonoco ja aqué no. Jasca, Espiritu Santo chama
jayani quiha. 2 Jama, ja qui caxa iniqué catiti xobd ca nohiria bo, naa Paquémahacanish ca
Yonati bo icanai ca maxo. Esteban qui tsi quiha joi mératsijahuacaniqué. Jasca, jato maxo
qui riiniqué jodiobo huétsa bo ri, naa Cirene, Alejandria, Cilicia, Asia, tihi cabo mai ax
bécanish cabo. Esteban qui caxa ja icani quiha jato ri. 1°Jabi Esteban qui joi ja méracano
tsi quiha Espiritu Santo tiis{ tsi jato ja québiniqué. Esteban bébotimaxéni ja icani quiha,
ja québihai ca iqui na. 1 Jatsi quiha parata joni bo qui ja acaniqué quiahuamaxéna. Acax
tsi quiha,

—“Moisés yamabo, Dios, tihi cabo pasomaha chanihi quiha Esteban ra. No nicaqué ra.
Anoma quiha” tihi ca tsi icana —i joni bo qui jaca niqué pé.

12 Jatsi ja quiacaniqué Esteban qui nohiria bo caxahuaxéna. Jatsi quiha itsisnaniqué
nohiria bo, yosibo, Dios yoba tiisimacanaibo téquéta. Caxahi tsi quiha Esteban qui ja
tsamicaniqué. Raténiqué Esteban. Tsamixo tsi quiha jodioba chama bo qui ja boniqué ja
qui quésoxéna. 13 Jatsi quiha chama bo qui chanitsi quiha quiacanaibo niqué.

—Noba arati xobo, Moisés yoba, tihi cabo pasomaha chanihi quiha naa joni ra. Anoma
tsi xo toa ja chani-chanihaina ra. 14 Jasca, “Noba arati xobo potasxéhi quiha naa Nazarét
ca Jesu” ii quiha pé. Jasca, “Noqui Moisés yamabd ani ca jabi bo rarinamaxéhi quiha ra”
tihi ca tsi ii quiha ra. No nicahitaqué ra —i quiha jaca niqué quiahi na.

15Jatsi quiha tod ca naquété ca tsahonish ca chama b4 Esteban béisniqué. Béis-xo tsi
quiha dngel bémana jisiria ca jahué bémana manéhai ca ja jiscaniqué.

7

Estebdn québinina

1Jatsi quiha arati ibo-iborid Esteban nicaniqué:

—;Jabija ni naa mi qui ja quésocanaina? —iquiina.

2 Jatsi Estebdn québiniqué:

—Ea nicaparicana, ébé xaté ba, noho jahépa bd. Mesopotamia maf tsi Abraham
yamabo racano tsi quiha noba oqué-oquéria ca Dios ja qui jisiquiniqué ra, naa Haran
racahi ja canox pari no. 3 Toatiya tsi quiha, “Mi mai, mi jimibo, tihi cabo jisbériana. Mai
huétsa, naa mi qui € jismaxéhai ca mai qui cata” i ja qui noba Dios ni quiha. 4Jaha tsi
quiha Abraham riquiniqué Caldea mai ax na. Riquicaya tsi quiha Haran mai icanai ca
qui ja caniqué racahi na. Jatsi Abraham jahépa résoniqué. Ja résoqué tsi quiha néri
naa mai qui, naa ma racahai ca qui Dids raaniqué. 5 Raaxo tsi quiha naa mai yoi ja
qui Dids ayamaniqué ibohuati. Mai mishni roha ca ja qui acacayamani quiha toatiya
no. Jama, “Mia, mi chahitaxocobo, tihi cabo qui naa mai axéquia, ibohuati” i ja qui
Dios ni quiha, baqué Abrahdm jayanox pari no. © Jasca, “Naa mai niabayacaxécani
quiha mi chahitaxocobo carayanaba mafi tsi racaxéna. Tod tsi carayanaba yonati bo
icaxécani quiha mi chahitaxocobo. Cuatrocientos ca afio no tsi jato yosicaxécani quiha
toa carayanabo ra. 7Jasca, toa carayanabo copixéquia, naa jato yonamisxéniria cabo.
Jaquiréqué toa carayanaba mai jisbayacaxécani quiha mi chahitaxocobo naa mai 6 tsi é
qui araxéna” néa tsi noba Abraham yamabo qui Dios nécaniqué. 8 Jatsi quiha Abraham
yamabo qui jabi paxa ca, naa jibirishati jabi Dids aniqué, ja parayamahai ca jismaxéna.
Jatsi quiha Abraham yamaba jahué baqué Isaac jibirishaniqué, huésti ca semana ja
jayaniqué no. Jasca, [saac yamaba jahué baqué Jacob jibirishaniqué jaa ri. Jaquiréqué
Jacob yamaba jahué doce ca baqué bo ri jibirishaniqué ja cocaqué no.

9Jabi Jacob doce ca baqué bo noba naboréquébo ini quiha. Jatsi quiha jato noma José
qui noba naboréquébo yosananiqué. Yosanaxo tsi quiha carayana ca comerciante bo qui
jato noma ja iniacaniqué, Egipto mai qui ja bocano. Toa tsi quiha yonati José iniqué ré.
Jatsi, jabéta Dios ini quiha. 10 Tod tsi José téné-ténéni quiha. Jatsi Dids José mébirianiqué.
Tiisi ja qui ja ani quiha. Jatsi José tiisi Faradn jisniqué, naa Egipto chama-chamaria. Jisi
tsi quiha jahué mai téqué, jahué xobd cabo, tihi cabo José qui ja méaniqué otojahuano
iquish na.

11 “Toatiyd tsi quiha Egipto, Canadn, tihi ca maf ca nohiria ba téné-ténéniqué. Piti ja
biniacani quiha. Jasca, binianiqué José réquémé bo ri, naa noba naboréquébo. Yama
ja jayacani quiha piti. 12 Jatsi Egipto & ca piti ini ca nicaxo tsi quiha jahué baqué
bo Jacob yamaba raaniqué, Egipto mai qui ja shishocano. Toa xo tsi quiha trigo ja
copicaniqué piti. 13 Jaquiréqué jahué réquémé bo biniatéquéniqué. Biniahax Egipto
qui ja bacatéquécaniqué. Toatiya tsi quiha “Mato noma xo éa ra” i jato qui José ni
quiha. Jasca, Faradn qui jahué réquémé bo ja boniqué cahémaxéna. 14 Jaquiréqué quiha
jahué jahépa qui chani José raaniqué Egipto mai qui ja jono. Jatsi quiha ja béyocaniqué
Jacdb-nabo téquéta, naa setenta y cinco ca nohiria. 15 Egipto mai qui cahéhax tod tsi
ja racacaniqué. Jasca, toa tsi ja résoyocaniqué, naa Jacob, noba naboréquébo. 1¢ Jatsi

xéni huétsa quiha Jacob xao bo, noba naboréquéba xao bo, tihi cabo jahari ja bécaniqué
Canadn mai qui. Tod tsi quiha, naa Siquem icanai cato ax tsi quiha ja maihuahacaniqué.
Jabi toa Siquem 4 ca maihuati mai noba Abraham yamaba copini quiha Hamor icanai ca
baqué bo quima.

17‘Jatsi quiha cuatrocientos ca afio bo, naa Abraham yamabo qui Dids yoani ca chani
jatipaimano tsi quiha noba jimibo ani-aniniqué. Huéstima tsi ja icani quiha Egipto
mai no. 18 Jasca, toatiyd tsi quiha noba jimibo yonatsi Egipto chama huétsd huaniqué.
José-nabo jaca nori ca ja cahéyamani quiha ré. 19 Jasca, noba jimibo qui caxa ja ini
quiha. Caxaxo tsi quiha jato ja para-paraniqué. Jasca, jato cobéna ca baqué bo ja
niabériama-niqué ré, jato résomacatsi na. 20 Toatiya tsi quiha noba Moisés coniqué ra.
Jiaria ca baqué ja ini quiha. Toa baqué Didés shomahuaniqué. Tres oxé no tsi quiha ja
shinahamahacaniqué jahué xobd no. 21 Jatsi quiha xobo cacha ja jonécaniqué Faradén
qui raquéqui na. Jatsi Faradn jahin{ jisniqué. Jisi tsi quiha Moisés pistia jahué xobo qui
ja boniqué shinahamaxéna. Jahué baqué jascaria tsi ja shinahamahacani quiha. 22Jatsi
quiha Egipto tiisi, jato jabi bo, tihi cabo Moisés tiisimahacaniqué. Toca tsi quiha joni-
joniria ja manéniqué. Oquénaniqué jahué chani, ja acai ca téqué.

23 ‘Cuarenta afio bo jayaxo tsi quiha jahué jimibo Moisés jiscasniqué. 24 Jato tsaya-
tsayaqui tsi quiha noitiria ca rashahacahai ca joni, naa jahué jimibo ja jisniqué. Jatsi jabé
xaté ja mébicasniqué. Jatsi quiha toa rashahai ca Egipto ca carayana Moisés tépasniqué
copixéna. 25 Tépasxo tsi quiha jato réquéniniti ibo iti 6 ja pasoniqué, toa mai quima ax
jato tsécaxéna. “Dids raani ca joni tsi xo naa ra noqui mébiti” i jaca ti 6 ja pasoni quiha.
Jabi Moisés ja bicasyama-caniqué jato réquéniniti ibo iti. 26 Jatsi huéaqué dos ca jimibo
iquinahai ca Moisés jisniqué. Jato rabénamacatsi tsi “;Jéniriahax iquinacanai ré? Mabé
xaté bo xo mato ra” i jato qui ja ni quiha. 27 Jatsi quiha joni huétsa yosihai ca joni Moises
shitijthaniqué. Shitijihacax tsi “;Noba chama ni mia pa? ;Tsohuécaraca mi qui chama
aca pa, noqui yobati? 28 Tonia éa acasqui mia ra, naa Egipto mi aquitaha jascaria” i Moisés
qui ja ni quiha. 29Jatsi Moisés raquéniqué nicahax na. Raquéhax tsi quiha Madidn mai
qui ja jabaniqué. Toa4 tsi ja racaniqué carayanabo ya. Ahui bichi tsi dos ca baqué bo ja
saihuaniqué toa xo na.

30 Jaquiréqué cuarenta afio bo huinocaqué tsi quiha Moisés qui dngel jisiquiniqué,
méshohai ca pétoro é no. Sinaf xabacha tahé tsi Moisés ini quiha. 31 Chihi jisi tsi quiha
ja raténiqué, “;Jahué ni naa sa?” iquiina. Jatsi pétoro qui ja basimaniqué tsayaxéna.
Basimaxo tsi quiha Iboba joi ja nicaniqué: 32 “Mi naboréquéba Dios xo éa ra. Abraham,
Isaac, Jacob, tihi caba Dios xo éara” i ja qui Dios ni quiha. Jatsi mémé-méméniqué Moisés
raquéhi na. Pétoro qui ja tsayacasyamani quiha. 33 Jatsi quiha, “Mi zapato bo tsobohué.
Roa x0 naa mai ra, naa mi niihai cato. 34 Noho Egiptd ca nohiria ba ténéhai ca jisquia
ra. Ja éésicanai ca nicaquia ra. Ja tsi xo toa € botéqué jato paquémaxéna. ;Canomani?
Jahari Egipto mai qui mia raaquia ra” i ja qui Ibo niqué.

35 Jabi noba jimiba niani ca joni Dids biniqué ra, jato réquéniniti ibo iti. “;Noba chama
ni mia pa? ;Tsohuécaraca mi qui chama aca pa, noqui yobati?” i jaca ni quiha naa joni
tsayahax na. Jama, jato qui Moisés raahacaniqué ra jato réquéniniti ibo iti. Toa pétoré
ca jisiquihai ca angél noba Moisés jahari raaniqué noba jimibo ja xabahamano. 3¢ Jabi
naa jasca ca Moisés noba jimibo mépiniqué ra Egipto mai quima. Jasca, jisti-jistiria bo
ja aniqué ra, Egipto, Ia Shini, Sinaf xabaca, tihi cabo xo na. Cuarenta afio no tsi quiha ja
tocaniqué ra. 37 Jasca, “Mato qui jahué chani yoati ibo huétsa raaxéhi quiha Dios mato
mébiti. Mato quima tséquéxéhi quiha naa joni ra” i jahué jimibo qui Moisés yamabo ni
quiha. Toca ca yoanish ca Moisés tsi xo naa ra. 38 Jasca, xabacha tsi Dios qui arati noba
jimibo catiqué tsi quiha Maca Sinaf ca dngel ya tsi chaniniqué Moisés roha, noba jimibo
nomari. Toa xo tsi quiha Dios yoba yoi ja biniqué noqui ati ra.

39 ‘Jama, naa Moisés noba jimibd banahuacasyamaniqué pé. Jato qui yoi quiha. Jahari
Egipto mai qui ja bacacascaniqué pé. 40 Jatsi quiha “Dios bo noqui mi ano ra, noba
réquéniniti ibo bo iti. Yama xo Moisés ra. ;Jahuénia caraca tia?” i Aarén qui jaca ni

quiha, Moisés banahuacasyamahi na. 4! Toatiya tsi quiha idolo ja acaniqué pé. Toro
baqué jahué jaria ini quiha. Axo tsi quiha tépas-hacanish ca yohina bo ja qui jabécaniqué
pé toa {dolo ranihuaxéna. Jato qui jia ini quiha ja acanina.

42 ‘Jatsi jato quima Dios casoniqué. Jato noma jabi qui jato ja méaniqué, oxé, bari,
huishtima, tihi cabo qui ja aracano. Jabi ja tocacani ca Dios Chani yoanish caté yoani
quiha:

“Cuarenta xéni no tsi quiha yohina bo ma tépasniqué; mahitsa.

E qui ja acacayamacaniqué ré, Israél caba; mato mabhitsa ca dios bo qui ja acacani iqui na.

43 Jatsi Moloc icanai ca dios qui ma ara-araniqué ré, jahué arati tapasa mato béta bohi
na.

Jasca, Renfan icanai ca huishti qui ma ara-araniqué ré.

Tihi ca idolo bo ma aniqué ré, arati.

Ja quéshpi tsi Babilonia mai oquéri mato pacanamaxéquia ra”

i Dios ni quiha.

44Jasca, xabachd racapama tsi quiha arati oxti noba naboyamaba jayapaoniqué. Jabi
Moisés jisni ca planes jascaria tsi toa arati oxti acacaniqué, naa Diés Moises yoani
jascaria. 45 Toa arati oxti noba naboyamaba jayapaoniqué. Jatsi Moisés quiréqué quiha
Josue yaxo tsi noba naboyamaba toa arati oxti béniqué noba mai qui. Jatsi carayanaba
mai quiha noba naboréquébd biniqué ra. Toa mai 6 tsi noba naboréquébo réqué bocaqué
tsi quiha toa carayanabo Dids jabamaniqué. Jatsi tod tsi huéstima ca xéni no tsi quiha
toa arati oxti chiténiqué. David yamabd yonati chitahéhuaqué tsi jari tobi toa arati
oxti i-ipaoni quiha. 46 Toatiya tsi arati xobo paxa ca David yamaba acasniqué. “Noba
Jacob yamaba Dios bax arati xobo acasquia, racati” i ja ni quiha. Jasca, Diés noba David
shomahuarianiqué. 47 Jama, toa arati xobo David yamaba ayamani quiha, jahué baqué
Salomoén ja nori. 48Jasca, joni bd acai ca xobd tsi racayoiyamahi quiha Dios ra. Jabi nécahi
quiha Dios ra:

49 “Naipa xo tsi yonaquia;

noho tsahoti jascaria xo ra.

Mai xo tsi yonaquia;

noho tahé iti jascaria xo ra.

¢Jénahuariaxo raca € bax xobo ma ana ra?

Jatiroha ca iti 6 xo éa ra.

50Jasca, jnoho méquéné tsi jatiroha ca acacayamani?”
i Dios ni quiha.

51 Jisa, jonibd. Noba naboréquébo jascaria xo mato ré. Mabhitsa ca dios bo, jabi bo,
tihi cabo ja banahuacaniqué. Jishopé, tocaqui mato ri iquia, naa carayanabo jascaria.
Mato shina qui jicotimaxéni xo Dios Chani ré. Jasca, Espiritu Santo joi nicacasyamaxo
mato jaari ra. 52 Jisa; €a yoacana. ;Jéni ca Dios Chani yoati ibo mato naboréquéba
ténémayamayamani? Dios Chani yoanish cabo téqué ja acaniqué iquia. “Joxéhi quiha
Méstéxéni ca Yonati” i jaca qué tsi quiha tihi cabo mato naboréquéba aniqué ré. Jaboqui
tsi naa Méstéxéni ca ma ayaméqué mato ri ra. Carayanabo qui ma méayaméqué iquia,
ja acacano iquish na. 53 Jabi tocayaméqué mato, naa Dios yoba binish cabo ra. Jabi angél
mato qui ani ca yoba nicayamaqui mato ré —néa tsi quiha toa chama bo qui Esteban
nécaniqué.

54 Esteban chani nicapama tsi quiha itsisnarianiqué jato shinana. Caxaxéniria ja icani
quiha ra. Esteban qui anomaria ini quiha ja caxacanaina. 55 Jama, nai Esteban béisniqué.
Espiritu Santo réamé ja ini quiha. Béisqui tsi quiha Dios oqué-oquéria, ja ménécaya ca
nii ca Jesu, tihi cabo ja jisniqué. 5¢Jisi tsi quiha,

—Tsayapa. Japéquéhi quiha naipa ra. Nohiria Baqué, naa Jesucristo jisquia ra. Toa xo
ra; Dios ménécaya tsi nii xo —néa tsi quiha Esteban nécaniqué.

57 Jatsi quiha jato joi ja choshacaniqué jahué chani nicacasyamaxo na. Jasca, ja
pamapoicaniqué. Joi choshapama tsi quiha ja qui ja jabayocaniqué axéna. 58 Tsamixo

tsi quiha yaca cacha ja xérécaniqué axéna. Toa xo tsi quiha Esteban ja acaniqué maxaxa
no. Jasca, ati ibo bd jato sahuéti bo janani quiha shinapayo tapaf, naa Pablo icanai cato.
59 Tsobocoxo tsi quiha Esteban qui maxax bo ja niacaniqué. Résopama tsi quiha Esteban
béhoxniqué:

—Noho shina bihué, Ibo Jest —iquiina.

60Jatsi quiha ja méniniqué. Ménihax,

—Jato jocha shina-bénohué, Ibobd —iriatsi ja niqué.

Jatsi ja naniqué.

1Jabi toa tsi quiha Pablo ini quiha. Ja qui jia ini quiha ja acanaina.

Chahahuacanish cabo Pablg acasnina
Toa bari tsi quiha Jerusalén ca chahahuacanaibo ténémati nohiria chama ba chi-

tahéhuaniqué pé. Jatsi pacanamahacayoniqué chahahuacanaibo téqué. Jodioba mai ca
departamento huétsa bo, Samaria mai, tihi cabo qui ja jabayocani quiha. Jerusalén tsi
chiténiqué Chani chitahéhuati ibo bo roha. 2 Jatsi quiha Dios noixéni ca joni ba Esteban
maihuaniqué. Maihuahax ja ara-araconacaniqué.

3 Jatsi chahahuacanaibo quéyotsi Pablé huaniqué. Quéyopama tsi quiha xobo, xobo
huétsa, xobo huétsa, tihi cabo qui Pablo jiconiqué chahahuacanaibo tsécaxéna. Tsécaxo
tsi quiha preso qui jato ja nanéniqué.

Samaria mai qui Felipe canina

4 Jabapama tsi quiha Dios Chani chahahuacanaibéd yoabonaniqué. Jatiroha ca iti xo
tsi ja yoacani quiha. 5 Toatiya tsi quiha Samaria maf ca yaca qui Felipe caniqué. Caxo tsi
quiha Xabahamati Ibo Jesu ini ca ja yoaniqué. ¢Jia tsi quiha jahué chani ja nicacaniqué. Ja
acai ca jisti bo jisi tsi ja yoani ca ja chahahuacaniqué jato ri. 7 Jatsi jénimahuahacaniqué
yoshi jayanish ca huéstima cabo. Tséquépama tsi jato joi ja choshacani quiha. Jasca,
yora choni jayanish cabo, tapiyamacanaibo, tihi cabo jénimahuahacaniqué jato ri. 8Jatsi
quiha rani-raniqué toa yacata ca nohiria bo.

9Jama tobi quiha Simén icanai ca iniqué toa yacata no, naa yobé i-ipaonish cato. Ja ani
catd tsi quiha Samarid ca nohiria bo raté-raténiqué. Jasca, jamé shinamisxéniria ca joni
ja ini quiha. 10Jasca, ja qui chama bo, nohiria bo, tihi ca nohiria téquéta chahahuapaoni
quiha.

—Anomaria tsi Xxo naa joni chama ra. Tonia Dios chama jaya xo ra —i nohiria bo
paoniqué ja yoati na.

11 Yobé ja ini iqui tsi nohiria ba chahahuapaoniqué. Naama tsi ja qui ja nicacani
quiha. 1%Jama, Dios Chani Felipé yoaqué tsi quiha ja quima Dios quiri ja bésocaniqué.
Dids nohiria bo otocatsaina, Xabahamati Ibo Jesu iquiina, tihi cabo Felipé yoa-yoaniqué.
Jatsi chahahuahax tsi quiha toa nohiria ashimahacaniqué, naa joni bo, yoxa bo, tihi
cabo téqué. 13 Jatsi quiha Jesu qui chitiminiqué Simén ri. Ja ashimahacaniqué jaa ri.
Ashimahacaxo tsi quiha Felipe ja banahuaniqué. Ja raté-raténiqué acacanish ca jistiria
bo jisi na.

14 Jatsi quiha Samarid ca nohiria ba Dios Chani chahahuani nori ca Jerusalén ca Dios
Chani yoati ibo bd nicaniqué. Nicaxo tsi quiha Pedro, Juan, tihi cabo ja raacaniqué ja
tsayacano iquish na. 1> Samaria mai qui cahéhax chahahuacanaibo bax ja béhoxcaniqué,
Espfritu Santo ja bicano. 16 Jari jato qui Espiritu Santo botéyamani quiha. Ibo Jesu jané
roha tsi ja ashimahacacani quiha. 17 Jatsi quiha nohiria 6 tsi jato méqué Pedro, Juan, tihi
cabd jananiqué. Jatsi Espiritu Santo ja bicaniqué.

18 Dios Chani yoati ibo ba jato méqué nohiria 6 janahai caté tsi Espiritu Santo acacani
nori ca Simén jisniqué. Jisi tsi quiha Pedro, Juan, tihi cabo qui parata ja acasniqué toca
ca chama bixéna.

19 —Toca ca chama é qui ri acana. Espiritu Santo nohiria ba bino ra, noho méqué jato
6 é janahai caté no —i jato qui ja niqué.

20Jatsi Pedrd québiniqué:

—Mi parata ya ténétiya qui cata. ;Jénahuariaxo raca Dids acai ca chama paratd tsi
copiti mi jascahuana? 21 No béta yonoconabéquitimaxéni xo mia ra, Dios basi mi shinahai
ca nori iqui na. Anoma quiha. Jatsi 22 mi shinahai ca yoi ca quima casohué. Méri tsi Dios
qui béhoxhué, mi shinahai ca yoi ca ja masano ra. 23 Yosaria ca mi nori ca jisquia ra. Mia
yonahi quiha mi shina 6 ca jocha ra —néa tsi Simén qui Pedro nécaniqué.

24Jatsi Simén raquéniqué. Raquéhax,

—E bax béhoxcana ra, naa mi yoaha ca Dids éa copiyamano —i Simén niqué.

25 Jatsi toa yacata xo tsi Iboba Chani yoahax Jerusalén qui ja bacacaniqué. Bacapama
tsi quiha huéstima ca Samarid ca yaca bo xo tsi Dios Chani ja yoabonacaniqué ra.

Etiopid ca chama Felipé béchanina

26 Jatsi quiha Felipe qui Ibobd raani ca dngel chaniniqué:

—Niihué. Sur quinia tsi cata. Tod xo Jerusalén quima Gaza quinia ca bahi ra —iquiina.

Xabacha ca nacohai ca bahi ja ini quiha. 27 Jatsi quiha Felipe caniqué. Bahi qui cahéxo
tsi quiha Etiopfa maf ca carayana ja jisniqué. Jahari bahf tsi cohi ja ini quiha. Jabi chama
naa joni ini quiha, naa jahué pafs ca parata obésoti ibo-iboria. Jahué pafs ca yoxa chama
bax ja yonoconi quiha, naa Candace icanai cato. Jabi Jerusalén qui naa joni caniqué arahi
na. 28 Jatsi quiha jahué mai qui bacapama tsi quiha Dios papi tsayahi ja iniqué; carita tsi
tsaho. Dios Chani yoati ibo Isafas yamaba quénéni ca tsayahi ja ini quiha. 2 Jatsi quiha
Espiritu Santo Felipe qui chaniniqué:

—Cata. Toa johai ca carita mi béchano —iquiina.

30Jatsi Felipe carita jisi caniqué. Capama tsi quiha joni joi ja nicaniqué. Isaids quénéni
ca tsayahi ja ini quiha, joi béro caté no.

—;Japa mi tsayahai ca cahéhai? —i joni qui ja niqué.

31Jatsi joni québiniqué:

—;Jénahuariaxo raca é cahéna ré? Yama tsi xo toa € qui naa chani bérohuahaina ré
—iquiina.

Jatsi Felipe qui joi ja amaniqué ja béta ja tsahono.
32]Jabi ja tsayani ca tsi xo naa:

“Naméhacati ja mépihacaqué ra, oveja jascaria.

Naméjahuacano tsi quiha ja pasiqué, naa oveja jascaria jahué rani maxcohacaqué no.
33Ja bérabihuahacaqué ra.

Ja qui chama bd nicayamaqué ré.

Yoanoma tsi xo toa ja béta bésobéquicanaiba acana ra.

Meéri tsi naa joni acacaqué ra”

i ja tsayani ca ni quiha, naa Dios papi 6 cato.

34]Jatsi chama Felipe nicaniqué:

—Ea mébihué. ;Tsohué yoati tsi chanihi ni Isafas sa? ;Jamé yoati ni? ;Joni huétsa
yoati ni? —iquiina.

35 Jatsi quiha ja tsayahai ca nori ca bérohuati Felipé chitahéhuaniqué. Toa chani
bérohuapama tsi quiha Jesu yoati chani jia ca ja yoaniqué. 3¢ Bahi tsi copama tsi quiha
jéné toro pistia ca qui ja cahécaniqué. Cahéhax,

—Tsayapa. Toa xo jéné ra. ;E ashimahacati ma ni? —i Felipe qui chama niqué.

37Jatsi,

—Jesu qui pi mi chitimiyoino tsi ;ai canomani? —i Felipe niqué.

Jatsi chamd québiniqué:

—Jaahué. Dios Baqué yoi ca Jesu nori ca chahahuaquia ra —iquiina.

38 Jatsi jahué carita ja ménimahaca tsi jéné qui ja bocaniqué. Toa xo tsi quiha
Felipé chama ashimaniqué. 39 Jatsi témahinajacano tsi quiha Espiritu Santé Felipe
mébitapiniqué. Jistéquéyamani quiha Etiopid ca chama. Jatsi chama rétsaminiqué jahué
mai qui. Rani tsi ja ini quiha. 40 Jatsi Azoto yacatd tsi Felipe jisiquitapiniqué pa. Toa xo

tsi quiha Dios Chani ja yoaniqué. Yoaxo riquiquiria tsi quiha Dios Chani ja yoabonaniqué
Cesarea qui caqui na.

9

Jesu qui Pablo chitiminina
Hechos 22.6-16; 26.12-18

1 Toatiya tsi quiha chahahuacanaibo Pablé quéyocasniqué. Anomaria ini quiha jato
ja roahaina. Quéyocatsi tsi jodioba arati ibo bo qui ja caniqué, ja shinahai ca yoahi na.
2 Caxo tsi quiha carta bo, naa Damasco yacatd ca chama bo qui joihuati carta ja baaniqué.
Jabi Damascé ca chahahuacanaibo téqué, naa joni bo, yoxa bo téqué, tihi cabo qui ja
tsamicasni quiha, jahari Jerusalén qui boxéna. 3 Jatsi Damasco yaca qui basimajano tsi
quiha ja qui mana ca huéa-huéaria ja qui huahuatapiniqué. 4 Mai qui paquéxo tsi quiha
ja qui chanihai ca joi Pabl nicaniqué.

—Jisa Pabld. ;Jénixo tsi noho rabéti bo ténéma-ténémahai ré? —ija qui joi niqué.

> Jatsi,

—;Tsohué ni mia, Iboba? —i Pablo niqué.

Jatsi,

—Jesu xo €éa ra. Noho rabéti bo ténémaqui mia ré. Niitsina. Yaca qui mi jicono ra. ¢Toa
ax tsi mi qui yoahacaxéti xo toa mi axéti cato —i ja qui joi niqué.

7 Jabi toa joi nicacaniqué Pablo banahuahai ca joni bo ri. Nicahax ja shina-
risiquicaniqué. Yama ca ja jiscani quiha. 8 Jatsi quiha Pablo joiniqué. Niihax ja
bépéquéniqué. Béco quiha ja iniqué ra. Ja taisyamani quiha. Jatsi quiha Damasco yaca
qui Pablo ja mépicaniqué. 9 Jatsi tres bari tsi quiha ja taisyamaniqué. Jasca, piti, jéné,
tihi cabo ja ayamaniqué.

Pablo qui Ananias raahacanina

10 Jabi Damasco yacata tsi racaniqué Ananias icanai cato; naa Ibo qui chitiminish ca
joni. Naa joni qui noba Ibo jisiquiniqué ja ténaméhai caté no. Jisiquihax,

—Ananias —i ja qui Ibo niqué.

Jatsi,

—Neéa xo éa, Ibobd —i ja qui Ananias niqué.

U Jatsi,

—Méstéxéni icanai ca bahi qui catd. Tod xo xobo ra. Jahué ibo tsi xo Judas. Jaha
chitéhi quiha Pablo, naa Tarsé racapaonish cato. Jaha xo tsi nicahué. Jaboqui béhoxhi
quiha. 1%Jasca, ja ténaméhai caté tsi mia ja jisqué ra. Jahué naquété qui mi jicohaina,
mi méquéné tsi jahué béro mi motsahaina taismaxéna, tihi ca tsi ja jisqué ténaméqui na
—néa tsi quiha Ibo nécaniqué Pablo yoati na.

13 Jatsi Ananids québiniqué:

—Jishopé, Ibobd. Huéstima ca nohiria ba éa yobayaméqué naa joni yoatina. “Jerusalén
ca chahahuacanaibo ténémahi quiha” icani quiha ra. Anoma xo naa joni iquia. 4Jasca,
néri ja johitaqué ré noqui, naa mi qui chitimicanaibo qui tsamixéna. Carta jaya quiha
arati ibo ba chama bo jismati. Preso qui noqui bocatsi quiha iquia —i Ibo qui Ananfas
niqué.

15Jama, Ibo nécaniqué:

—Cata. Toa joni € biniqué, carayanabo, pais ca chama bo, jodiobo, tihi cabo qui noho
Chani ja bono. 16 Jasca, noho jané iqui tsi ja téné-ténéxéhai ca ja qui jismaxéquia —i
Ananfas qui Ibo niqué.

17Jatsi quiha Pablo mérahi Ananias caniqué. Jahué xobo qui jicoxo tsi quiha Pablo 6
tsi jahué méqué ja jananiqué. Janahax,

—Jisa, ébé xaté Pabld. Ibo Jesu éa raaqué, naa bahi tsi mi qui jisiquihitahax ca jasca
cato. Ea ja raaqué ra, mi taistéquéno, Espiritu Santo mi réahacano iquish na —néa tsi
quiha Pablo qui Ananias nécaniqué.

18 Jatsi quiha Pablo taistapiniqué ra. Jahuécaraca, naa sani tsapa jascaria ca jahué béro
quima ririquiniqué. Jatsi jénima quiha jahué béro iniqué. Jatsi Pablo joiniqué. Jasca,
ja ashimahacaniqué. 19 Jatsi ja oriquiniqué. Oriquihax ja chamaniqué. Jatsi quiha toa
Damascé ca chahahuacanaibo ya ja chiténiqué ichariama ca bari no.

Damasco xo tsi Dios Chani Pablé yoanina

20 Chahahuaxo tsi quiha jodioba catiti xobo bo xo tsi Dios Chani yoati Pablo chi-
tahéhuaniqué. Yoahi tsi,

—Dios Baqué yoi xo Jesu ra —i jato qui ja niqueé.

21]Jatsi ratéyocaniqué jahué chani nicanish cabo.

—Jia ma. ;Jerusalén ca Jesu qui chitiminish cabo ténémapaonish ca ma ni naa sa?
(Néd ca chahahuacanaibo qui tsamihi ja joyamayamahitaha? ;Jerusalén ca arati iboba
chama bo qui ja bocasyamayamahitaha? —néa tsi quiha nohiria bo nécaniqué jahué

chani nicahax na.
22 Jama, raquéxoma tsi quiha Dios Chani Pablé yoa-yoaniqué. Cristo, naa jato

Xabahamati Ibo Jesu iqui ca jato ja jismani quiha. Jama, toa Damascé ca jodioba jahué
chani chahahuayoicasyamaniqué ré. Pablo chani québitimaxéni ja icani quiha.

Damascé ca jodiobd Pablo acasnina

23 Jatsi quiha jodioba chama ba Pablo acasniqué huéstima ca bari quiréqué. Ati planes
ja acani quiha shinaxo na. 24 Jama, ja acascanai ca Pabld nicaniqué. Jatsi ja quinia-
quinianiqué. Jatiroha ca bari, jatiroha ca baquicha, tihi caté tsi quiha yacata ca caiti bo
4 ja bésocaniqué axéna. 25Jama, quinia huétsa tsi quiha Pablo paxaniqué ra. Baquicha
tsi quiha yacatd ca pané xo tsi Pablo chahahuacanaiba botémaniqué mai qui. Cacand tsi
ja boténi quiha. Toca tsi quiha Pablo paxaniqué.

26Jatsi Jerusalén qui cahéhax tsi quiha Jerusalén ca chahahuacanaibo qui Pablo riicas-
niqué. Jama, ja qui ja raquécaniqué. Chahahuahai ca ja iqui ca ja quéscahuayamacani
quiha. 27 Jatsi quiha Bernabé Pablo mébiniqué. Chani chitahéhuati ibo-iboria bo qui
Pablo ja boni quiha. Boxo tsi quiha Pablo qui ocapijani ca jato qui ja yoaniqué. Yoaqui tsi
quiha Damasco quinia ca bahf tsi ja qui Ibo jisiquinina, ja qui Ibo chaninina, Damasco
x0 tsi Ibo Chani ja yoanina, tihi cabo jato qui ja bérohuaniqué. 28 Jatsi quiha Chani
chitahéhuati ibo bo ya Pablo co-coniqué. Jasca, toa xo tsi Iboba Chani ja yoa-yoaniqué
raquéxoma. 29Jama, ja béta joi méraniqué carayanaba joi chanihai ca jodiobo. Jato qui
yoi ini quiha ja chanihaina. Ja iqui tsi Pablo ja acascani quiha. 3° Jama, ja acascanai ca
chahahuacanaibd nicaniqué. Nicaxo tsi quiha Pablo ja mébicaniqué ja paxano iquish na.
Jatsi Cesarea yaca qui ja bocaniqué. Toa xo tsi quiha Tarso yaca qui ja raacaniqué ra.

31Jaquiréqué quiha chahahuacanaibo, naa jodioba mai cabo, Galiled cabo, Samarid
cabo, tihi cabo nohiria ba yosiyamaniqué. Jia tsi quiha ja raca-racacani quiha. Jatsi
chamananiqué ja chitimicanaina ra. Jasca, Espiritu Santé jato mébiniqué. Cha-
hahuaniqué huéstima cabo. Jia tsi Iboba yoba ja banahuariacaniqué.

Lida yaca qui Pedro canina

32 Toatiya tsi quiha chahahuacanaibo qui shishohi Pedro caniqué, naa yaca huétsa ca
racacanaibo qui. Jabi Lida icanai ca yaca qui ja cani quiha. 33 Caxo tsi quiha Eneas icanai
ca joni ja béchaniqué toa xo na. Noitiria ca joni ja ini quiha. Ocho afio no tsi jahué oxati
raca ja ini quiha. Choni jahué yora ini quiha. 34]Jatsi quiha Pedro ja qui chaniniqué:
~ —Mia jénimahuahi quiha Jesucristo, Eneds. Joihué. Mi oxati shomahuahué —i ja qui
ja niqué.

35 Jatsi jénimahuahacanish ca Lida, Sarén, tihi ca yacata ca racacanaibd jisniqué. Jisi
tsi quiha Ibo quiri ja bésoyocaniqué ra.

Yoxa Pedrd bésotéquémanina
36 Jasca, Jope icanai ca yacata tsi quiha shinajiaxéni ca yoxa racaniqué. Tabita jahué
jané ini quiha. Jabi Carayanaba joi tsi quiha Dorcas ja quénahacani quiha. Jasca, noitiria
cabo mébihi naa yoxa i-ipaoni quiha. 37 Toatiya tsi ja résoniqué iquihax na. Jatsi jahué

rabéti ba jahué yora ashimahaca tsi quiha mana ca naquété 6 tsi ja janacaniqué. 38 Jatsi
Lida yacatd tsi Pedro iqui ca ja nicacaniqué. Basima ja ini quiha. Nicaxo tsi quiha dos ca
joni bo ja qui ja raacaniqué chani ya, Pedro bicasqui na. Cahéhax,

—Meéri tsi Jope qui johué —i ja qui jaca niqué.

39 Jatsi jato béta Pedro caniqué nicahax na. Ja cahéqué tsi quiha mana ca naquété qui
nohiria b4 boniqué. Tod tsi béné imanish ca yoxa bo mani ini quiha. Arapama tsi quiha
Dorcds quéshani ca saco bo, sahuéti bo, tihi cabo Pedro qui ja jismacaniqué. Noitiria cabo
bax ja ani quiha. 40 Naquété qui jicoxo tsi quiha Pedré nohiria bo raaniqué cacha. Raahax
ja méniniqué béhox-xéna. Béhoxhax tsi quiha bésoyama ca yoxa quiri ja bésoniqué.

—Tsahohué, Tabitd —i ja qui ja niqué.

Jatsi quiha ja bépéquéniqué. Pedro jisi tsi quiha ja tsahoniqué. 4! Jatsi Pedré
méhachahaca tsi ja nimaniqué. Jatsi tod ca mani ca chahahuacanaibo, béné imanish ca
yoxa bo, tihi cabo ja quénaniqué. Quénahax,

—NE&4 xo mato Tabita ra. Béso xo ra —i jato qui ja niqué.

42Jatsi ocapijani ca Jope yacata ca nohiria bo nicayoniqué. Jatsi quiha Ibo qui huéstima
ca nohiria chitiminiqué. 43 Jatsi naama tsi quiha Jope 6 tsi Pedro chiténiqué tiisimahi na.
Simén icanai ca joni ya ja chiténi quiha, naa yohina bichi shomahuati ibo ya.

10

Carayana ca Cornelio qui Pedro canina

1Jabi Cesarea yacatd tsi quiha carayana ca Cornelio racaniqué. Soldado capitan ja ini
quiha. Jabi huéstima ca soldado bo ja yonani quiha, naa Italia mai ax bécanish cabo.
ZJasca, shinajiaxéni ca Dios qui arahai ca joni ja ini quiha. Jasca, Dios qui aracani quiha
jahué ahuini, jahué xocobo ri. Jasca, noitiria cabo qui parata ja ani quiha. Dios qui ja
béhoxrohani quiha. Tihi tsi ja ani quiha Dios noiqui na. 3 Toatiya tsi quiha yata, a las tres
tsi béhoxpama tsi Cornelio ténaméniqué. Jahué xobo qui jicohai ca dngel ja jisniqué, naa
Dids raani ca dngel. Jicohax,

—Cornelié —i ja qui angel niqué.

4Jatsi dangel Cornelid tais-taisniqué raquéhax na. Jatsi,

—;Jahué ni, Taitd? —i Cornelio niqué.

Jatsi angél québiniqué:

—Mi béhoxhaina, noitiria cabo mi mébihaina, tihi cabo Dios qui jia quiha. Jaboqui mia
shinahi quiha Dios. 5Jaboqui joni bo Jope yaca qui mi raano. Tod xo joni, naa Simén
Pedro icanai cato. Bichi ja bocano ra. ¢ Simdn ya, naa yohina bichi shomahuati ibo ya
racahi quiha; naa ia quépé ca xobd cato —néa tsi quiha Cornelio qui dngel nécaniqué.

7 Jatsi quiha ja qui chaninish ca angél jisbayaniqué. Jisbayajahuaqué tsi quiha dos ca
yonati bo, huésti ca soldado, naa Dios qui arahai cato, tihi cabo ja quénaniqué, Pedro qui
jabocano. 8 Quénaxo tsi quiha angél yoaha ca jato qui ja yoaniqué. Yoaxo tsi quiha Jope
qui jato ja raaniqué Pedro ja bicano.

9 Huéaqué tsi quiha, naa matoroco bari tsi quiha Jope basima ja icaniqué. Jasca,
matoroco bari tsi quiha xobo cacha Pedro caniqué béhoxhi na. 10 Béhoxpama tsi quiha
ja paxnaniqué. Ja oriquicasni quiha. Jari ja bété-bétécano tsi quiha Pedro ténaméniqué.
1 Jatsi nai japéquéhai ca ja jisniqué. Japéquéjaqué tsi quiha jahuécara ca, naa raiti
jahéhuaxéni ca mai qui botéhai ca ja jisniqué. Jahué cuatro ca papotd tsi ja botémani
quiha. 12 Jabi jaxara tsi quiha yohina bo, rono bo, isa bo, tihi cabo iniqué. 13Jatsi quiha
chanihai ca joi Pedré nicaniqué:

—Joihué, Pedré. Tépashué. Mi pino ra —i ja qui joi niqué.

14Jama, picasyamaniqué Pedro.

—Jishopé, Ibobad. Pinoma xo ra. Noba jabi pasomaha tsi xo toa no pihaina iquia —i
Pedro niqué.

15Jatsi joi chanitéquéniqué:

—"“Jénima tsi xo naa piti ra” ii quiha Dios. Jatsi “Pinoma” iyamahué —i ja qui joi niqué.

16 Trés tsi joi nécani quiha. Jatsi nai qui raiti chahita térohacatapiniqué. 17 Jatsi quiha
Pedro shina-shinaniqué ja jisni ca yoati na. Shinajahuano tsi quiha Cornelid raani ca joni
bo jahué xobo qui cahéniqué. Caiti cacha nii quiha ja icaniqué. 8 Cahéhax,

—;Néa racahi ni Simén Pedro ra? —i jaca niqué quénahi na.

19 Nicayamahi quiha Pedro. Ja ténaméhai ca yoati shinahi ja ini quiha. Jatsi ja qui
Espiritu Santo chaniniqué:

—Jisa. Mia bénahi quiha tres ca joni bo ra. 20Joihué. Jato qui botétsina. Raquéhaxma
tsi jato béta cata, jato & raahitaha quéshpi na —i Pedro qui Espiritu Santo niqué.

21Jatsi quiha joni bo qui Pedro boténiqué. Botéhax,

—Pedro xo éa ra. ;jJénihax tsi ma bécana? —i jato qui Pedro niqué.

22Jatsi ja québicaniqué:

—Noqui capitdn Cornelié raahitaqué ra. Shinajiaxéni ca Dios qui arahai ca joni quiha.
Jasca, jodiobo nohiria bo qui jia quiha. Jabi ja qui dngel chanihitaqué ra. “Pedro qui chani
raahué, mi xobo qui ja jono iquish na” i ja qui ja ita quiha. Johué. Mi chani nicacatsi quiha
—i Pedro qui joni bo niqué.

23 Jatsi quiha joni bo qui joi Pedré amaniqué ja béta baquicha oxati. Jatsi huéaqué
tsi baquishmari tsi quiha jato béta Pedro caniqué. Jasca, bocani quiha Jopé ca

chahahuacanaibo rabé cato.
24 Oxabaya riquibaya tsi huéaqué tsi quiha Cesarea yaca qui ja cahécaniqué. Jabi Pedro

6 Cornelio pasoni quiha. Jaha pasoqui tsi quiha jahué jimi bo, jahué rabéti bo, tihi cabo
ja catiani quiha, Pedro chani ja nicacano iquish na. 25Jatsi jahué xobo qui Pedro cahéqué
tsi quiha ja bésojé tsi Cornelio méniniqué. 26 Jama, Pedrd joimaniqué. Joimahax,

—Niihué. Joni roha xo éa ri ra —i ja qui Pedro niqué.

27 Jatsi Cornelio xobo qui Pedro jiconiqué. Jicoxo tsi quiha huéstima ca nohiria mani
cajajisniqué. 28Jatsi jato qui Pedré chaniniqué:

—Noqui jodioba yoba pasomaha tsi xo toa mato carayanabo ya no rabénabéquihaina
ra. Dios qui yoi € quéscahuani quiha. Jama, yama tsi xo toa yoi cato, jénima xo
carayanabo téqué, tihi cabo éa Dids jismahitaqué ra. 29Ja tsi xo toa carayana ca Cornelié
€a bénaqueé tsi € jotapihitaqué. “Jishopé. Cacasyama xo €a” i jato qui € yamahitaqué ra.
Jatsijaboqui mia nicacasquia. ;Jénixo tsi éa mi bénaha? —néa tsija qui Pedro nécaniqué.

30Jatsi quiha Cornelié québiniqué:

—Bari huétsa, naa matoroco bari béhoxpama tsi éa bésojé ca niihai ca joni, naa
bajra-bajrahai ca sahuéti sahué ca € jisitaqué ra. 3! “Mi béhoxhaina, noitiria cabo mi
mébihaina, tihi cabo Dios qui jia quiha” i € qui ja itaha quiha. 32Jasca, “Jope yaca qui joni
bo mi raano. Tod xo joni ra, naa Simén Pedro icanai cato. Bichi ja bocano. Simén ya,
naa yohina bichi shomahuati ibo ya racahi quiha; naa ia quépé ca xobé cato” i € qui ja
itaha quiha. 33 Ja yoaha ca nicaxo tsi bamaxoma tsi joni bo mi qui € raatapihitaqué mia
biti. Noqui jia tsi xo mi johana ra. Jaboqui néa xo noa, noqui téquéta, Dios bésojé no.
Ibo Dios Chani, naa mi yoaxéti ca nicariacasqui noa ra. Thué —néa tsi Pedro qui Cornelio
nécaniqué.

Carayana ca Cornelio xobo xo tsi Dios Chani Pedrd yoanina

34]Jatsi chaniti Pedré chitahéhuaniqué:

—Jabija ca € cahéyamaniqué ré. Oqué noqui jodiobo iqui ca € quéscahuani quiha ré.
Jama xo ra. Yama tsi xo toa oqué ca nohiria bo Dios qui iquia. Jaharisi ca xo ra. 35Jaboqui
nohiria bo téqué, naa ja qui aracascanaibo, jia ca acanaibo, tihi cabo bichi quiha. 3¢ Jabi
jodiobo qui pari jahué Chani Dids raani quiha. Jariapari tsi Dios ya rabénamati Chani jato
qui jahué Jesucristd yoani quiha. Jabi jahué baqué tsi xo toa jatiroha caba Ibo-iboria, naa
jodiobo, carayanabo téqué. 37 ;Jodioba mai 6 tsi ocapijani ca ma nicayamayamani? Jabi
jariapari tsi quiha ashimati ibo Juan yamaba Jesu ashimaniqué Galilea xo na. 38 Jatsi
quiha jahué Jesu qui chama Dids aniqué Espiritu Santé no. Toa chamd tsi huéstima ca
jia ca jahué bo Jest ani quiha. Jasca, yoshi jaya cabo ja jénimahuaniqué. Co-copama tsi
quiha jia tsi ja tocaniqué, Dios ja béta ini iqui na. 39 Jabi naa Jesu ya no bohopaoniqué ra.

Jatiroha ca ja anina, naa jodioba mai, Jerusalén, tihi cabo xo ja ayoni ca no jisniqué ra.
Jatsi quiha naa Jesu ja acaniqué ra, cruzd tsi tooxacanai catd no. 40 Jatsi tres bari tsi ja
raaniqué mai xo na. Jaquiréqué jahué Jesu Dids bésotéquémaniqué. Bésomaxo tsi quiha
jahué Jesu Dids jismaniqué nohiria bo qui. 41 Jatsi Jesu no jisniqué, naa jahué rabéti bo.
Jisyamahi quiha nohiria téxé. Jama, noqui, naa ja béta i-ibéquipaonish caba jisniqué.
Réqué Dids noqui bini quiha tihi cabo no yoano. Jasca, naa bésotéquémahacanish ca
Jesu yano oriquiniqué. Ja béta jéné no aniqué ra. 42 Jatsi nohiria bo qui jahué chani yoat{
Jesu noqui raaniqué. “Jatiroha ca nohiria bo, naa bésoyama cabo, béso cabo, tihi cabo
copixéquia ja acanai ca quéshpi na. Tocati chama Dids € qui ani quiha” i noqui Jesu ni
quiha. Jasca, naa Chani yoat{ no raahacaniqué ra. 43 Jabi Jesu jonox pari no tsi Dios Chani
yoati ibo bo chani-chanipaoniqué ja yoati na. “Jahué chama tsi masahacaxéhi quiha toa
ja qui chitimicanaiba jocha ra” i jaca paoni quiha —néa tsi Cornelio, jahué xobd cabo, tihi
cabo qui Pedro nécaniqué.

Carayanabd Espiritu Santo binina
44Jari Pedro chanino tsi quiha ja qui nicacanaibo qui Espiritu Santo boténiqué; naa
carayanabo qui. 4>]Jatsi Pedro ya bécanish ca jodiobo raténiqué, carayanabo qui Espiritu
Santo Dids ani ca jisi na. 46 Jasca, jaméri ca joi bd tsi Dios ja ocahuahai ca ja nicacaniqué.
47 Jatsi Pedrd chaniniqué:
—;Tobi ni toa jato € ashimahai ca jénémacatsai cato pa? Noqui jodiobo jascaria tsi naa

carayanabd Espiritu Santo biqué jato ri ra. 48 Jatsi Jesucristo jané tsi jato ashimaxéquia
ra —i jahué jimibo qui Pedro niqué.
Jato ja ashimaqué tsi quiha Pedro ja nicacaniqué tihi ca bari tsi ja chiténo.

11

Carayanabd chahahuahai ca yoati Pedré yoanina Jerusalén ca yosibo qui

1Jatsi quiha Dios Chani carayanaba bini ca Dios Chani chitahéhuati ibo bo, jodioba maf
ca chahahuacanaibo, tihi caba nicaniqué. 2]Jatsi Jerusalén qui Pedro bacaqué tsi quiha ja
qui jodioba chahahuacanaibo quésoniqué. Quésohax,

3 —;Jéniriahax carayanabo qui shishohi mi cahitaha ré? ;Jéniriahax jato béta tsi mi
oriquihitaha? Anoma quiha —i Pedro qui jaca niqué ja qui quésocatsi na.

4Jatsi quiha ja qui ocapijani ca jato qui bérohuati Pedré chitahéhuaniqué:

5 —Huésti bari tsi Jope qui shishopama tsi € ténaméhitaqué béhoxhi na. Ténaméqui
tsi jahuécara ca, naa raiti jahéhuaxéni ca mai qui botéhai ca é jisitaqué. Jahué cuatro
ca papotd acha quiha. ©E tsaya-tsayahitaqué ra. Tsayaqui tsi ja xara ca huéstima ca
yohina bo, rono bo, isa bo, tihi cabo & jisitaqué. 7 Jatsi & qui chanihai ca joi € nicahitaqué.
“Tépashué. Pihué, Pedrd” i € qui joi itaha quiha. 8 Jama, € québiniqué: “Jishopé, Iboba.
Anoma ra. Noba jabi pasomaha ca € piyamapistiarianiqué ra” i € itaqué. Jatsi mana ca
joi é qui chanitéquéhitaqué pa. “ Jénima tsi xo naa piti ra’ ii quiha Dios ra. ‘Pinoma’
iyamahué” i € qui joi ita quiha. 10 Tres tsi quiha ja ocaniqué ra. Jaquiréqué mana ja
térohacaniqué.

11 “Toatiya tsi quiha noho racahai ca xobo qui tres ca joni cahéhitaqué. Cesarea yaca
quima ja raahacacahitaha quiha éa biti. 12Jatsi quiha “Raquéhaxma tsi jato béta cata” i é
qui Espiritu Santo itaha quiha. Jatsi € cahitaqué. Jasca, €éa chimatihitaqué seis ca xaté bo
ri. Jatsi carayana ca Cornelio xobo qui no jicohitaqué, naa noqui téquéta. 13 Jatsi quiha
jahué xob¢ ca niihai ca dngel ja jisi ca yoati noqui ja yoahitaqué. “Jope yaca qui joni bo
raahué Pedro biti. 14 Mato qui chani yoaxéhi quiha, mia, mi-nabo, tihi cabo xabahamati”
ija qui dngel itaha quiha. 15 Jicoxo tsi quiha Dios Chani yoat{ € chitahéhuahitaqué. Jatsi
naa carayanabo qui Espiritu Santo boténiqué, naa noqui ja boténi jascaria. 1 Jatsi Ibo
Jesti noqui yoani ca é shinahitaqué: “Jéné tsi ashimahi quiha ashimati ibo Juan. Jama,
Espiritu Sant6 tsi ashimahacaxéqui mato ra” i noqui ja ni quiha. 17 Jatsi jato qui Espiritu
Santo Dids aca nori ca é cahéhitaqué ra, naa noqui ja ani jascaria, naa noba Ibo Jesucristo

qui no chitiminiqué no. Jatsi ;jénahuariaxo raca Dids acai ca € jénéna? —néa tsi quiha
Jerusalén ca yosibo qui Pedro nécaniqué carayanaba chahahuacanai ca yoati na.

18 Jatsi Pedrd yoaha ca nicahax tsi quiha ja rani-ranicaniqué. Jénéni quiha ja qui ja
quésocanaina.

—Carayanabo xabahamacatsi quiha Dios ra. Jato bésomacatsi quiha pa —i jaca niqué
Dios ocahuahi na.

Antioquid ca carayanabd chahahuanina

19 Esteban axo tsi quiha chahahuacanaibo huétsa ri yositsi nohiria bd huaniqué. Ja
iqui tsi néama ja jabacaniqué. Fenicia mai, Chipre mai, Antioquia yacata, tihi cabo qui
ja jabacaniqué. Toa xo tsi quiha jato jimibo qui, naa jodiobo qui roha Dios Chani ja
yoacaniqué. 20Jasca, toatiya tsi quiha Antioquia yaca qui huésti huésti ca chahahuahai
cajodiobo bocaniqué, carayanabo qui Ibo Jesu Chani jia ca yoaxéna. Carayanaba mai, naa
Chipre, Cirene, tihi caté ca racahai ca jodiobo bocani quiha. 21Jia tsi Iboba jato mébini
quiha. Jatsi quiha huéstima ca carayanaba chahahuaniqué. Ibo quiri ja bésocani quiha
jato ri.

22 Jabi Ibo quiri carayanabo bésoni ca nicaxo tsi quiha jato qui Bernabé Jerusalén ca
iglesid raaniqué. 23 Cahéxo tsi quiha Dids tod ca carayanabo xabahamani ca ja jisniqué.
Jatsi quiha ja raniniqué. Jasca, jia tsijato ja yobaniqué, Ibo quima ja casoyamacano iquish
na. 24Jabi shinajiaxéni ca joni Bernabé ini quiha. Espiritu Santo réamé ja ini quiha. Jasca,
chamaxéni Ibo qui ja chitimihai ca ini quiha. Ja iqui tsi huéstima ca carayanabo Ibo quiri
bésoniqué ra.

25 Jaquiréqué riquicaya tsi Tarso yaca qui Bernabé caniqué, Pablo méraxéna. 26 Jatsi
Pablo ja jisniqué. Jaquiréqué quiha Pablo ja béniqué jahari Antioquia qui. Jatsi toa xo tsi
quiha huésti ca afio ja raacaniqué chahahuahai ca carayanabo ya. Huéstima ca nohiria
bo tiisimahi ja icani quiha. Jabi Antioquid pari tsi “Cristiano bo” chahahuacanaibo
quénahacani quiha.

27 Jasca, toatiyd tsi quiha Jerusalén ax huésti huésti ca Dios Chani yoati ibo bo
bécaniqué Antioquia qui. 28 Jabi jato maxo 6 tsi huésti ca joni, naa Agabo icanai ca ini
quiha. Cahéhax iglesia tsi Agabo niiniqué chahahuacanaibo yobaxéna.

—Basima tsi xo nohiria ba piti biniatiya iquia ra. Paxnacaxécani quiha naa carayanaba
mai téqué 4 ca nohiria bo ré —i jato qui ja niqué.

Jabi ocapijani quiha, carayana ca chama Claudié yonaniqué no. 29 Jatsi jodioba maf ca
chahahuacanaiba téné-ténéniqué biniaqui na. Jatsi quiha Antioquid ca chahahuacanaiba
ofrenda raaniqué jato mébicasqui na. Parata ati tiisi jayaqui tsi jato qui ja acani quiha.
30 Ofrenda catiaxo tsi quiha Bernabé, Pablo, tihi cabo qui ja acaniqué Jerusalén ca yosibo
qui ja bocano.

12

Jacobo naméhacanina — Preso qui Pedro nanéhacanina

1 Toatiya tsi quiha chahahuacanaibo ténématsi chama Herodés huaniqué. 2 Jariapari
tsi quiha Jacobo, naa Juan réquémé ja tépasniqué saipi no. 3 Jaha tsi shina-raniniqué
jodiobo ra. Ja rani-ranicanai ca jisi tsi Pedro qui ja tsaminiqué jaa ri. Jabi ocapijani quiha
jodioba fiestd no, naa levadura yama ca mapari ja picaniqué no. 4 Tsamixo tsi quiha preso
qui Pedro ja nanéniqué. Nanéxo tsi quiha huéstima ca soldado bo ja jananiqué Pedro 6
bésoti. Cuatro ca maxo bo ja janani quiha. Jasca, jatiroha ca maxo 6 tsi cuatro ca soldado
bo ini quiha. Jabi pascua fiesta quiréqué jodiobo qui Pedro ja méacasni quiha nohiria bo
bésojé xo tsi copixéna. >Jama, presé ca Pedro 6 soldado bo bésono tsi quiha ja bax iglesia
ca nohiria bo béhox-béhoxniqué.

Preso quima Pedro paquémahacanina
¢Jatsi huéaqué tsi baquishmari tsi quiha tsécahacati Pedro iniqué. Huéaqué tsi jodiobo
bésojo xo tsi Pedro Herodés copicasni quiha. Jama, toa baquicha tsi quiha oxa Pedro

iniqué, dos ca soldado bo naxéréqué no. Jasca, cadend tsi néxé ja ini quiha. Jasca, naquété
cacha nii ini quiha dos ca jaha bésohai ca soldado bo. 7Jatsi jahué naquété tsi quiha Iboba
angel jisiquitapiniqué. Tod tsinii ja ini quiha. Jasca, naquété qui huahuani quiha huéana.
Jatsi angél Pedro pipaisahaca tsi quiha ja bésomaniqué.

—Meéri, méri, niitsina —i ja qui dngel niqué.

Jatsi jahué méquéné ca cadena xapaquéniqué.

8Jatsi,

—Mi saco, mi zapato bo, tihi cabo sahuéhué ra —i ja qui dngel niqué.

9 Jatsi quiha dngel Pedré banahuaniqué. Toca tsi quiha preso quima ja tséquéniqué.
Jabi angél aca ca ja cahéyoiyamani quiha, ja ténaméhai nori ca quéscahuaqui na. 1°Toca
tsi quiha jariapari ca soldado ba maxo ja huinocaniqué. Jaquiréqué maxo huétsa ja
huinocaniqué. Huinohax preso caiti qui ja cahécaniqué, naa yaca qui huajati cato. Jatsi
quiha jato bax caiti japéquéniqué ra; jamé no. Jatsi ja huajacaniqué. Huajahax tsi quiha
bahi tsi ja bocani quiha. Jatsi calle huésti catd tsi angél Pedro jisbérianiqué. 11Jatsi Pedro
bésoyoiniqué.

—Jabija pa. Iboba huésti ca dngel raaqué pa, éa tsécati, Herodes, jodioba chama bo,
tihi cabd éa ayamano iquish na —i Pedro niqué.

12Qcapijaha ca shinapama tsi Maria, naa Juan Marcos jahéhua xobo qui Pedro caniqué.
Tod tsi quiha huéstima ca nohiria mani ini quiha, béhoxhi na. 13 Xobo qui cahéxo tsi
quiha caiti ja tox-toxhaniqué. Jatsi Rode, naa xobd ca yonati caniqué, tsohuécara joha
ca jisi na. 14 Caxo Pedro quénahai ca joi ja nicaniqué. Nicahax jahari ja jabaniqué ranihi
na. Caiti japécati ja shina-bénoni quiha.

—Joqué Pedro ra. Caiti nii xo pa —i jato qui ja niqué. 15 Jatsi,

—;Jénahuariahax raca nébi ja ina ra? Cahéyamaqui mia ra —i ja qui nohiria niqué.

Jama,

—Jisi bécahué. Mato parayamaquia. Joqué ra —iria tsi ja niqué.

Jatsi,

—Tonia jahué dngel mi nicaqué. Yama xo ra —i ja qui jaca niqué.

16 Nécajacano tsi quiha jari caiti tox-toxhahi quiha Pedro iniqué jicocatsi na. Jarohari
tsi caiti ja japécacaniqué. Japécaxo tsi quiha Pedro pa ja jiscaniqué. Ja ratéyocaniqué jisi
na. 17 Jatsi quiha Pedré jahué méqué béé-bééhaniqué jato pasimaxéna. Ja pasicaqué tsi
quiha ocapijaha ca jato ja yoaniqué:

—Preso quima Iboba éa tsécayaqué ra. Jaboqui Jacobo, chahahuacanaibo huétsa bo,
tihi cabo yoacata —i jato qui ja niqué.

Yoaxo tsi quiha jato ja jisbayaniqué xobo huétsa racaxéna.

18 Huéaqué baquishmari tsi quiha soldado ba Pedro yopaniqué. Yopahax ja shina-
motsiquicaniqué,

—;Jahuénia caraca Pedro sa? —iquiina.

19 Jatsi Herodés jahué soldado bo raaniqué Pedro mérati. Mahitsa ja méra-méracani
quiha. Jatsi Pedro 6 bésoni ca soldado bo ja nica-nicaniqué. Mahitsa quiha. Ja cahéya-
macani quiha. Jatsi caxaxo tsi cacha jato Herodés raaniqué naméhacati. Jaquiréqué
jodioba mai Herodés jisbayaniqué jahué xobo-xoboria tsi racaxéna, naa Cesarea yacata
catd no.

Chama Herodes résonina

20 Toatiya tsi quiha Tiro, Siddn, tihi ca yacatéd ca nohiria bo qui caxaxéniria quiha
Herodes iniqué. Ja iqui tsi tihi ca yaca ax nohiria maxo Herodes qui jisi bocaniqué
ja béta chaninaxéna, ja béta iquinacasyamahi na. Cahéhax tsi quiha Herodes palacio
ototi ibo, naa Blasto icanai ca ya pari ja chaninacaniqué. Jatsi Blasto qui jia ini quiha
toa jaha ja quéécanaina. Jatsi quiha Blasté jato mébiniqué jato yacata cabo ya Herodes
rabénamaxéna. Jabi Herodes ya ja rabénacascani quiha jahué mai xo tsi jato piti ja
copicascani quéshpi na. 2! Jatsi jato qui Herodés xaba aniqué jato béta chaniti. Toa bar{
tsi quiha jahué sahuéti-sahuétiria ja sahuéniqué. Sahuéhax tsi quiha jahué trond tsi ja

tsahoniqué. Tsahohax Tiro, Siddn, tihi ca yaca ax jonish ca maxo qui chanitsijaniqué:
22 Chanijano tsi quiha,

—Anomaria tsi xo toa ja yoahaina ra. Joni ma xo naa chanihaina, Dios ja nori —i nohiria
bo niqué.

23 Jatsi quiha Ibobd raani ca angél Herodes tépastapiniqué, jia tsi Dios ja ocahuayamani
iqui na. Xénd jahué poco piyoni quiha. Jatsi Herodes naniqué.

24 Toatiya tsi quiha Dios Chani pacananiqué. Méri ja rétsamini quiha. Huéstima ca
chahahuacanaibo paxa cabo ini quiha.

25 Jasca, jato yonoco jatihuahax Jerusalén qui Pablo, Bernabé, tihi cabo bacaniqué.
Juan Marcos ja bocani quiha jato béta.

13

Bernabé, Pablo, tihi cabo raahacanina carayanbo qui Dios Chani yoati

1Jabi Antioquid ca iglesia naxéréqué tsi quiha Dios Chani yoati ibo bo, tiisimacanaibo,
tihi cabo iniqué. Jabi tod ini quiha Bernabé, Simén naa Negro icanish cato, Cirene ax
jonish ca Lucio. Tobi ini quiha Manaén, naa Herodes ya shinahamahacanish cato. Jasca,
tobi ini quiha Pablo. Tihi cabo Dios Chani yoati ibo-iboria bo ini quiha toa iglesia 6 no.
2Jatsi huésti barf tsi Ibo qui culto ja acano tsi quiha jato qui Espiritu Santo chaniniqué:

—E bax Bernabé, Pablo, tihi cabo tsécacana jato qui € axéhai ca yonoco axéna —iquiina.

3 Jatsi ja samacaniqué. Ja béhoxcaniqué. Jatsi jato méqué Bernabé, Pablo, tihi cabo

4 ja janacaniqué Dios Chani yoati shomahuacasqui na. Shomahuaxo tsi quiha jato ja
raacaniqué Dios yonoco ja acano.

Chipre xo tsi Dios Chani ja yoacanina

4Jaquiréqué quiha Seleucia yaca qui Bernabé, Pablo, tihi cabo bocaniqué barco bixéna.
Espiritu Sant¢ tsi ja raahacani quiha. Barco qui jicoxo tsi quiha Chipre tésébé qui ja
shitacaniqué. > Shitahax Salamina icanai ca qui ja rérécaniqué. Jatsi toa jodioba catiti
xobo xo tsi quiha Dios Chani yoatf ja chitahéhuacaniqué. Jabi jato béta Juan Marcos
ini quiha jaa ri, jato mébixéna. © Jatsi riquibaya tsi tésébé ja shitacana ca tsi Pafos
yaca qui ja cahécaniqué. Toa xo tsi quiha yobé ja béchacaniqué, naa quiamisxéni ca
joni ra. Dios Chani yoahai ja nori ca toa yobécd quéscahuani quiha mahitsa ja nori.
Barjesus jahué jané ini quiha. 7Jabi toa tésébé ototi ibo, naa Sergio Paulo bax toa yobé
yonoconi quiha. Jasca, tiisi naa mai ototi ibo ini quiha. Jatsi quiha Chipre ototi iboba
Bernabe, Pablo, tihi cabo quénaniqué jato béta chaninacasqui na. 8Jama, toa yobéca jato
quétianiqué pé, jahué chama ya ja chaninayamacano iquish na. Jabi Ibo quima jahué
chama ja casomacasni quiha pé. Yobé qui yoi jato chani ini quiha. °Jatsi quiha Pablé
yobé béisniqué, Espiritu Santo chama jayaqui na.

10 —Paraxéni ca quiamisxéni ca xo mia ra. Mia ri tsi xo toa Yoshini baqué-baquéria.
Mia ri tsi xo toa Dios yoi pasomaharia cato ra. Anomaria tsi xo toa Iboba jabija ca quinia
mi yoshihuacatsaina iquia ra. 1!Jaha bésopa. Jaboqui mia copixéhi quiha Ibo-iboria.
Bécoxéqui mia ra. Huéstima ca bari no tsi bari huéahai ca jisyamaxéqui mia ra —i yobé
qui Pablo niqué.

12Jatsi ocapijani ca Chipre ototi chama jisniqué. Jisi tsi quiha Ibo qui ja chitiminiqué,
Iboba Chani qui ja ranini quéshpi na.

Pisidid ca Antioquia qui ja bocanina

13 Jaquiréqué Pafos ax riquibaya tsi quiha Pablo, jahué rabéti bo, tihi cabo bocaniqué
Perge qui, naa Panfilia maf ca yaca qui. Perge qui ja cahécaqué tsi quiha Juan Marcés
jisbérianiqué, jahari Jerusalén qui cacasqui na. 14Jatsi Perge ax riquibaya tsi Pisidia mai
qui Pablo, Bernabé, tihi cabo bocaniqué. Yaca Antioquia qui ja cahécaniqué. Cahéhax tsi
quiha jodioba catiti xobo qui ja bocaniqué joiti bari no. Jicohax ja tsahocaniqué. 15 Jatsi
Moisés yoba, Dios Chani yoati ibo ba quénénina, tihi cabo toa ca yosibd nicamaniqué.
Nicamaxo tsi quiha Pablo qui joi ja acaniqué jato bésojé tsi ja chanicano iquish na.

—Noqui pi chamahuati chani jayaqui tsi noqui mi yoano ra —i Pablo qui jaca ni quiha.

16 Jatsi Pablo niiniqué. Chaninox pari tsi quiha jato ja pasimaniqué, jahué méqué béé-
bééhacaina. Jatsi jahué chani ja chitahéhuaniqué:

—Ea nicaparicana, Israél ca joni bd. Ea nicacana mato ri, Dios qui aracanai ca
carayanabd. 17 Siri tsi quiha noba réquéyamabo Dids quénani quiha. Quénaxo tsi
quiha jato ja shomahuarianiqué, carayana ca Egipt6 tsi ja racacaniqué no. Tod tsi ja
anicani quiha. Jatsi toa carayana ca mai quima Dids jato mépiniqué jahué chama no.
18 Jaquiréqué cuarenta ca afio no tsi quiha jato ja oto-otoniqué, xabachd tsi ja icaniqué no.
19Jaquiréqué quiha siete ca carayana ca nohiria bo ja quéyocani quiha, naa Canaan maf
ca racapaonish cabo. Jatsi quiha toa mai noba réquéyamabo qui Dids aniqué ibohuati.
20Toca tsi quiha cuatrocientos cincuenta ca afio bo huinocaniqué. Jaquiréqué quiha noba
jimibo qui ototi ibo bo, naa juez bo, Dids aniqué jato obésoti. Jarohari tsi noba jimibo
Samuel yamaba jato otoniqué. 2! Jaquiréqué rey, naa chama-chamaria é quiha noba
jimibo quééniqué, jato ja yonano. Jatsi quiha Saulo yamabo, naa Cis baqué jato qui Dids
aniqué jato obésoti. Jabi Benjamin maxo quima Saulo joni quiha. Jatsi cuarenta ca afio no
tsi quiha noba jimibo Saulo yamabd yonaniqué. 22 Jaquiréqué Saulo quima jahué yonati
chama jahari Dids biniqué. Bixo tsi quiha toa chama noba David yamabo qui ja aniqué
noba jimibo yonati. Jatsi jia tsi quiha David yoati tsi Dids chaniniqué: “Isaf baqué David
€ biqué ra, ja yonano. E qui jiaria ca joni quiha. Jaha é quééhai ca jatiroha ca axéhi quiha
ra” i Dios ni quiha. 23 Jaquiréqué David yamaba chahitaxocobo huésti ca Dids biniqué,
noqui Xabahamati Ibo iti. Jesu Dids biniqué ra, naa ja yoani jascaria. 24 Jabi Jesu jahué
yonoco chitahéhuanox pari no tsi quiha Dios Chani Juan yamaba yoaniqué. Jato jocha
quima nohiria casoti, jatsi ja ashimahacacati, tihi cabo Juan chanini quiha noba jimibo
qui. 25Jahué yonoco jatihuapama tsi quiha “Yama ca éa xo naa ra. Nohiria Xabahamati
Ibo, naa jaha ma pasohai ca ma xo €a ra. Jama, é cho joxéhi quiha. Ea oqué-oquéria ca
tsi xo naa ra” i nohiria bo qui Juan yamabo ni quiha.

26 ‘Jabi €a nicaparicana, Abraham chahitaxocobd. Jasca, €a nicaparicana mato ri,
Dios qui aracanai ca carayanabd. Noqui téqué qui Dios xabahamati Chani raahacaniqué
ra. 27 Jabi Xabahamati Ibo Jesu ini ca Jerusalén ca nohiria bo, jato chama bo, tihi
caba cahéyamaniqué ré. Jabi jatiroha ca joiti bari tsi mahitsa Dios Chani yoanish
cabad quénéni ca ja nicacaniqué. Jasca, ja quénécani ca ja jatihuacaniqué ra, Jesu
naméhacatija raacaniqué no. 28]Jariapari tsi Jesu qui ja quésoriacascani quiha namécastsi
na. Quésonoma ja ini quiha jocha yama ja ini iqui na. Jatsi carayana ca Pilato qui
Jesu ja méacaniqué naméhacati. 29 Toca tsi jatiroha ca Jesu yoati quénéhacani ca ja
jatihuacani quiha. Naméxo tsi quiha cruz quima botémaxo tsi maiquini qui jahué yora
ja nanécaniqué. 30 Jama, Dids jahué Jesu bésotéquémaniqué. 3! Jaquiréqué huéstima ca
bari no tsi quiha jahué rabéti bo ya Jesu co-coniqué, naa Galilea ax Jerusalén qui ja béta
bocanish cabo.

32 Jaquiréqué néri no johitaqué ra mato qui naa Chani jia ca yoaxéna. Jabi siri
tsi noba naboréquébo qui naa Chani Dids yoaparini quiha. 33 Jama, no bax, naa jato
chahitaxocobo bax toa Chani ja jatihuani quiha, jahué Jesu ja bésomani caté no. Jabi Jesu
bésotéquéxéti nori yoati Dids noqui yoani quiha, salmo libro é no. Toa 6 tsi “Noho baqué
x0 mia ra. Jaboqui mia bésomaquia ra” i Dios ni quiha. 34 ;Tsayacanai? Jahué baqué
yoi ja bésomaniqué ra. Jasca, résotéquéyamapistiariaxéhi quiha noqui ja ani ca Jesu.
Jariapari “Paraxoma tsi mato qui huéstima ca jahué jia cabo, naa nohiria xabahamati
quinia, Xabahamati Ibo, tihi cabo axéquia, mato David yamabo qui € yoani jascaria”
i noqui Dios ni quiha. 3% Jasca, iti huétsa 6 tsi “Résotéquéyamaxéqui mi méstéxéni
cato. Ea poromayamaxéqui mia, Dids” ii quiha. 3¢ Jabi David yamabo yoati chaniyamahi
quiha naa ja quénécanina ra. David yamabo tsayacapa. Bésoqui tsi jia tsi jahué
nohiria bo ja otoni quiha, Dios shina aqui na. Jama, ja résoniqué. Jahué naboyamabo
ya ja maihuahacaniqué. Jatsi, ;jahué yora poroyamayamani? Iniqué ra. 37 Jama,
poroyamaniqué naa bésotéquémahacanish cato ra, naa Dids bésomani cato. 38 Tihi tsi xo

toa Dios Chani jia cato iquia ra. Jatsi éa nicacana, ébé xaté ba. Naa bésotéquémahacanish
ca Jesu mato yoaqui noa ra. Ja tsi xo toa nohiria jocha masati Ibo-iboria ra. 39Jasca,
méstéhuahacaxéhi quiha jatiroha ca ja qui chitimicanaibo. Anomaria tsi xo toa Jest
acaina, Moisés yoba acai oqué-oquéria. Nicaparicana. ;Jénahuariaxo raca toa Moisés
yoba noqui méstéhuana ra? 4°Jatsi quiniacaxécahué, ma chahahuacasyamamitsa iqui
na, naa Dios Chani yoanish cabd yoani jascaria:

41“Tsayacahué, jabija ca nicacasyamacanaiba.

Mato xabacd tsi anomariaxéhi quiha toa € axéhaina ra.

Jama, chahahuayamaxéqui mato ré, toa chani ma nicaxéqué no.

Japi ratéhax résocahué iquia ra”

i Dios ni quiha ja quénécani cato 6 no. Jatsi quiniacaxécana, ma tocayamano ra —néa tsi
Pablo nécaniqué, Chani jia ca yoahi na.

42Jatsi jodioba catiti xobo Pablo, Bernabé, tihi cabd jisbayano tsi quiha jato qui nohiria
ba joi amaniqué, joiti bari huétsa tsi jasca ca jahué bo yoati ja chanicano. 43 Jasca,
Pablo, Bernabé, tihi cabo qui huéstima ca jodiobo, huéstima ca jodioba jabi binish ca
carayanabo, tihi cabo riiniqué. Jatsi quiha Bernabé yaxo tsi quiha jia tsi Pabld jato
yobarianiqué, ja nicacana ca Dios Chani ja chahahuayoicano.

44]atsi joiti bari paxa tséquéqué tsi quiha yacatd ca nohiria bo téqué, naa carayanabo
bécaniqué Iboba Chani nicaxéna. 45 Jatsi carayanabo huéstima ca jisi tsi jodiobo
yosananiqué pé. Yosanahax tsi quiha Pablé yoahai ca chani pasomaha chanitsijacaniqué
caxahi na. 46 Jatsi raquéhaxma tsi quiha Pablo, Bernabé, tihi cabo chaniniqué:

—Mato jodiobo qui pari Dios Chani yoati nori no iqué ra. Jama, naa Chani jia ca
bicasyama xo mato iqui noa. Tsayacahué. Mato béso-bésopaomacatsi quiha Dios ra,
jama, mato qui yoi jahué Chani nori. Ja tsi xo toa carayanabo qui caxéqui noa tia. 47 Jatsi
jaboqui jato qui no cati xo naa Ibo Jest noqui yoani quéshpi na:

“Carayanabo bax huéa mia manémaquia ra, noho xabahamati quinia néamaria cabd
cahéno iquish na”
i noqui Ibo ni quiha —néa tsi jodiobo qui jaca niqué.

48 Jatsi quiha carayanabo rani-raniniqué Pablo chani nicahax na. Nicaxo tsi quiha Ibo
qui “Gracias” i jaca niqué. Jatsi chahahuaniqué huéstima ca carayanabo, naa Dids bini
cabo. Béso-bésopaoti ja quénahacacani quiha jato ri. 49 Jaquiréqué quiha toa mai téqué
4 tsi quiha Iboba Chani pacananiqué ra. 5° Jama, jodiobo qui yoi ini quiha toa chani
paxa cato. Ja iqui tsi yacatd ca carayanaba chama bo, jodioba jabi binish ca yoxa bo, tihi
cabo naa jodiobd caxahuaniqué Pablo, Bernabé, tihi cabo qui. Toca tsi Pablo Bernabé
ténémati ja chitahéhuacaniqué. Ténémaxo tsi quiha jato mai quima jato ja niacaniqué
pé. 51Jatsi quiha Pablé Bernabé jisbayaniqué. Riquibaya tsi quiha jato tahé ca mai pari
ja pojpohacaniqué jato shina yoi ca ja ini ca jismaxéna. Pojpohacax tsi Iconio, naa yaca
huétsa qui ja bocaniqué. 52 Jama, rani-ranini quiha tod ca chahahuabéna cabo, Espiritu
Santo jayahi na.

14

Iconid tsi Pablo chiténina
11conio qui cahax tsi quiha jodioba catiti xobo qui Pablo Bernabé jiconiqué. Jicoxo

tsi quiha chama ya Dios Chani ja yoacaniqué. Jaha tsi quiha huéstima ca jodiobo,
carayanabo, tihi caba chahahuaniqué ra. 2Jaha tsi yosanani quiha chahahuacasyamahai
ca jodiobo. Yosanaxo tsi quiha toa yacatd ca carayanabo ja itsisnahuayocaniqué
chahahuacanaibo pasomaha. 3 Ja quéshpi tsi naama tsi quiha Pablo Bernabé chiténi
quiha tod ca chahahuacanaibo mébixéna. Raquéxoma tsi Ibo yoati ja yoacani quiha.
Jasca, yoapama tsi quiha jisti bo ati métsa ja icani quiha, Dids jato qui ani ca chama no.
Toca tsi jabija ca jato chani ini ca Dids jismani quiha.

4Jatsi quiha jahuécara shinati yacatd ca carayanaba cahéyamaniqué. Ja mapéxnacani
quiha. Huéstima cabd jodiobo mébicasni quiha. Nohiria téxé bd Pablo, Bernabé, tihi cabo

mébicasni quiha. 5 Jarohari tsi quiha toa jodiobo yaxo tsi quiha yacata ca carayanabo,
jato chama bo, tihi caba planes ani quiha Pablo, Bernabé, tihi cabo axéna. 67 Jama, ja
acascani ca Pablé Bernabé nicaniqué. Nicahax tsi quiha mai huétsa, naa Laconia icanai
ca qui ja jabacaniqué. Toa mai ca dos ca yaca bo, naa Listra, Derbe, jato téamé ca nohiria,
tihi cabo xo tsi quiha Dios Chani ja yoacaniqué.

Listra xo tsi Dios Chani Pablé yoanina

8 Jabi Listra 6 tsi joni, naa tahé choni jaya ca racaniqué. Toca tsi ja coni quiha ré.
Tapipistiayamariani quiha naa joni ra. ° Toa xo tsi Dios Chani Pablé yoaqué tsi quiha
jato chani naa jon{ nicaniqué. Nicaxo tsi quiha ja chahahuaniqué. Jatsi jénimahuahacati
chahahuati métsa ja ini ca Pabld jisniqué. Jisi tsi quiha 1°joni qui ja quénaniqué:

—Mi tahé tsi niihué ra —iquiina.

Jatsi méri tsi ja niiniqué. Tapiti ja chitahéniqué ra. 11 Jabi Pablé ani ca nohiria b
jisniqué. Jisi tsi quiha quénatsijahuacaniqué jato jof no:

—Noqui botéqué dios bo ra. Joni jaria bo jaya ca xo —iquiina.

12Jatsi dios “Jupiter” Bernabé quénahacaniqué. Jatsi dios “Mercurio” Pablo quénaha-
caniqué, chanitiibo ja ini quéshpi na. Jabi boténish ca dios bo ja icani ca ja quéscahuacani
quiha. 13 Jatsi jato dios Jupiter arati ibo joniqué jato arati xobo ax na. Jabi yaca cacha
jato arati xobo ini quiha. Jatsi huéyé bo, jianati joa bo, tihi cabo jato arati iboba béniqué
yacata jicoti qui. Jatsi nohiria bo yaxo tsi quiha huéyé bo ja tépascasniqué Pablo, Bernabé
bax na, dios bo ja icani ca quéscahuaqui na. 1 Jatsi quiha ja acascani ca Pablé Bernabé
nicaniqué. Nicaxo tsi quiha jaraxatsi jato sahuéti bo jahuacaniqué cohuéqui na. Nohiria
misco qui jabapama tsi quiha ja quéna-quénacaniqué:

15 —Ayamacahué, joni ba. Mai ca nohiria yoi bo xo noa ra, naa mato jascaria. Chani
jia ca yoahi no johitaqué ra. Mato mahitsa ca jahué bo quima béso ca Dios quiri, naa
naipa, mai, ia bo, tihi cabo néhohuanish ca quiri bésocana iqui noa ra. 16 Jariapari tsi
mato carayanabo qui Dios caxayamapaoni quiha, mato quinia yoi cato 6 tsi ma bohoqué
no. 17 Toatiy4 tsi quiha béso ja ini ca cahéti métsa ma i-ipaoniqué iquia, mato bax ja ani
caté no. Mato qui naipd ca oi ja raani quiha. Jasca, ma banani ca shinahamahi quiha.
Ma piti ca mato qui aqui quiha, ma narisyamano iquish na. Jasca, mato ranihuahi quiha
—néa tsi nohiria bo qui Pablo nécaniqué.

18 Pablo chani nicaxo tsi quiha jari jato bax huéyé bo ja acascaniqué pé. Jarohari tsi
quiha nohiria bo ja jénécaniqué ja ayamacano iquish na. Béroma ja ini quiha.

19 Jatsi quiha Antioquia, Iconio, tihi ca yaca bo ax tsi quiha huésti huésti ca jodiobo
cahéniqué. Cahéxo tsi quiha Pablo ja ocahuacaniqué jahué chani nohiria bd nicayamano
iquish na. Jatsi Pablo qui yacata ca nohiria bo caxaniqué. Caxaxo tsi quiha Pablo ja
acaniqué maxaxa no. Axo tsi quiha yaca cacha jahué yora ja xérécaniqué, bésoyama ja ini
ca quéscahuaqui na. 20Jama, jahué yora téamé tsi chahahuacanaibo quétsoqué tsi quiha
Pablo niiniqué. Joihax jahari yaca qui ja caniqué chahahuacanaibo ya. Jatsi huéaqué tsi
quiha Derbe icanai ca yaca qui Pablo caniqué Bernabé ya.

21Derbe qui cahéxo tsi quiha Dios Chani ja yoacaniqué. Yoapama tsi quiha huéstima ca
chahahuacanaibo jabébocaniqué. Jaquiréqué quiha Listra, Iconio, Antioquia, tihi ca yaca
bo qui jahari ja bacacaniqué. 22 Bacaxo tsi quiha chahahuacanaibo ja chamahuacaniqué.
Chamahuaxo tsi quiha jato ja yobacaniqué Ibo quima ja casoyamacano.

~—Dids otohai ca qui jiconox pari tsi huéstima tsi no ténéxéti xo ra —i jato qui jaca
niqué.

23 Yobaxo tsi quiha jatiroha ca iglesia 6 tsi yosibo ja janacaniqué chahahuacanaibo ja
otocano. Jabi Ibo qui méanox pari tsi quiha ja samacana ca tsi ja béhoxcaniqué. Jia tsi
tod ca nohiria bo Ibo qui chitimini quiha.

Sirid ca Antioquia yaca qui Pablo Bernabé bacanina
24 Derbe jisbéria tsi quiha Pisidia mai ja natanicaniqué. Natanihax tsi quiha Panfilia
mai qui ja cahécaniqué. 25 Toa xo tsi, naa Perga yacata xo tsi quiha Dios Chani ja

yoacaniqué. Yoahax Atalia yaca qui ja bocaniqué. 26 Jaha ca barco qui jicohax tsi
quiha jahari Antioquia qui ja bocaniqué, naa Dios qui ja acacacani caté no. Jabi jato
qui toa acacani ca yonoco ja jatihuacani quiha. 27Jatsi Antioquia qui cahéxo tsi quiha
chahahuacanaibo téqué ja catiacaniqué. Jatsi jato bax Dids anina, carayanabo Dids
jahué Chani nicamanina, carayanaba chahahuahaina, tihi cabo quiha jato ja yoacaniqué.
28 Jaquiréqué quiha naama tsi ja chitécaniqué tod no, chahahuacanaibo ya.

15

Jerusalén tsi ja caticanina

1 Toatiya tsi quiha Antioquia qui cahéniqué huésti huésti ca jodiobo jato mai ax na.
Cahéxo tsi quiha carayana ca chahahuacanaibo tiisimatsijahuacaniqué. Ja nécacaniqué:

—Ma jibirishahacati xo ra. = Moisés yamabd noqui toa jabi ani quiha ati.
Xabahamahacati-maxéni xo mato ra, toa jabi acaxma —néa tsi ja nécacani quiha
chahahuacanaibo qui.

2Jatsi quiha jibirishati jabi tahéxo tsi jato qui Pablo, Bernabé, tihi caba joi méraniqué.
Jato qui yoi jato yoba ini quiha. Jaha tsi Pablo, Bernabé, iglesid ca xaté huétsa bo, tihi
cabo Jerusalén qui raahacaniqué, tod ca Chani chitahéhuanish cabo, yosibo, tihi cabo ya
ja chaninacano iquish na, naa toa Moisés jabi yoati na.

3 Jatsi iglesia ca xaté bd jato raaniqué. Fenicia, Samaria, tihi ca mai bo natanipama tsi
quiha carayanabo Ibo qui bésocanai ca ja yoabonacaniqué. Jatsi raniniqué iglesia ca xaté

bo toa chani nicahax na.
4Jatsi Jerusalén qui cahéxo tsi quiha iglesid ca xaté bo, yosibo, Chani chitahéhuati

ibo bo, tihi cabo ja joihuacaniqué. Joihuaxo tsi quiha jatiroha ca jato bax Diés ani ca ja
yoacaniqué. ° Jatsi niiniqué huésti huésti ca chahahuanish ca fariseobo chanixéna:

—Jibirishahacaxéti xo chahahuahai ca carayanabo ra. Jasca, Moisés yoba ja nicaxéti
X0 jato ri ra —i tod ca xaté bo qui jaca niqué.

¢ Jatsi Chani chitahéhuati ibo bo, yosibo, tihi cabo catiniqué jibirishati jabi, Moisés
yoba, tihi cabo yoati tsi chaninaxéna. 7 Naama tsi quiha ja chaninacani quiha. Jatsi Pedro
niiniqué chanixéna:

—Ea nicaparicana, ébé xaté ba. Naama tsi quiha mato 6 ca éa Dids biniqué, carayanabo
qui jahué Chani Jia ca yoati, ja chahahuacano jato ri iquish na. 8Jatsi Dids, naa nohiria
ba shina cahéxéni catd carayanabo qui Espiritu Santo aniqué, noqui jodiobo qui ja
ani jascaria. Dios qui jia ja ini quiha. 9 Ja qui oqué noqui jodiobo iyamani quiha,
ja qui ja chitimihai catd tsi jato shina ja bahuéni iqui na. 10 ]Jatsi ;jéniriaxo tsi Dios
tanamacascanai sa? Naa chahahuahai ca carayanabo qui noba jodioba jabi bo pi ma ano
tsi caxaxéhi quiha Dios tonia. Toa jabi bo banahuatimaxéniria noba naboréquébo ini
quiha jato ri. Jasca, banahuatimaxéniria xo noqui ri ra. 11 Toa jabi no acai catd tsi noqui
xabahamayamahi quiha Dios ra. Jama, jahué Jesucristo noihai caté tsi xabahamahacahi
quiha noa iquia, naa carayanabo xabahamahacahai jascaria —néa tsi iglesid ca chama bo
qui Pedro nécaniqué.

12 Jatsi pasicaniqué catinish cabo. Jaquiréqué quiha Pablo, Bernabé, tihi cabo
chaniniqué. Chanixo tsi quiha carayanabo xéréqué xo tsi Dids jato amani ca jistiria bo ja
yoacani quiha. 13 Jato chani ja jatihuacaqué tsi quiha Jacobo chaniniqué:

—Ea nicaparicana, ébé xaté ba. 14 Carayanabo Dids otocatsai ca noqui Simén yoaqué
ra. “Carayanabo quima jahué nohiria yoi bo tsécahi quiha jahué-na bo iti” i ja a quiha.
15 Jabija tsi xo toa ja yoahana ra. Tocaxéti xo i Dios Chani yoati ibo-iboria ni quiha,
Quénéhacanish cabo 4 no. Jabi ja quénécani ca tsi xo naa:

16 “ *Mato jocha iqui tsi mato € jisbérianiqué; jama, bacaxéquia.

Bacaxo tsi noho nobhiria yoi bo catiaxéquia € qui ja aracano iquish na, naa David yamaba
yonani cato tsi ja arapaocani jascaria.

17Jatsi Ibo yoi chahahuacaxécani quiha nohiria huétsa.

Nohd-naxéhi quiha carayanabo ri’

18 néa tsi Ibo, naa noqui jahué planes yoanish ca nécani quiha”.

19Jabi naa quénéni ca iqui tsi noho yoba tsi xo naa: Dios quiri bésocanai ca carayanabo
no yosanamayamano. “Noba jodioba jabi bo ma ati xo” i jato qui no yamano ra. 20Jama,
carta 6 ca yoba huétsa jato qui no raano. Idolo bo qui acacaha ca piti ja piyamacano.
Jasca, anoma ca chotahai ca ja quiniacano. Jasca, jimihuahama ca nami, jimi, tihi cabo
ja piyamacano. Tihi ca yoba bo roha jato qui no quénéxéti xo iquia. Tihi tsi xo toa ja
ayamacaxécanaina iquia. 2! Jabi jatiroha ca barf tsi quiha tihi ca jahué bo pasomaha ca
yoba yoahacani quiha jatiroha ca yacata ax na. Naama tsi quiha noba nohiria qui toa
Moisés yoba acacani quiha —néa tsi jato qui Jacobo nécaniqué.

22Jatsi iglesia ca chahahuacanaibo ya tsi quiha Dios Chani chitahéhuati ibobo, yosibo,
tihi caba jato 6 ca huésti huésti ca joni bo biniqué Antioquia yaca qui jato yoba boti.
Pablo, Bernabé, tihi cabo ya jato ja raacani quiha. Jatsi Judas ja bicaniqué, naa Barsabas
quénahacanish cato. Jaquiréqué Silas ja bicaniqué. Tihi cabo ja bicaniqué jato yoba

boti. Jato xaté bo réquéniniti ibo bo ja icani quiha. 23 Raapama tsi jato béta naa carta
jaraacaniqué:

“Mabé xaté bo, naa Dios Chani chitahéhuati ibo-iboria bo, néa ca yosibo, tihi cabo tsi
X0 haa carta quénécanaina. Mato carayanabo joihuaqui noa, naa Antioquia yacata, Siria,
Cilicia mai, tihi caté ca racacanaibo. 24 Jishopé. Noba maxo 4 ca xaté bo, naa chama
yama cabo mato qui bocani ca no nicahitaqué ré. ‘Jibirishahacaxéti xo chahahuahai ca
carayanabo. Jasca, jodioba yoba bo ma banahuaxéti xo’ ;i mato qui ja yamayamacani?
Toca tsi ma shina-motsiquini ca no nicahitaqué. Anoma quiha. 25Jaha tsi néd ca dos ca
joni shinajiaxénia ca no biqué mato qui raaxéna. Shinaxo tsi Pablo, Bernabé, tihi cabo
ya jato raaqui noa. 26 Ibo Jesucristo tahéhax tsi huéstima tsi naa dos ca joni bo acacaqué
ani quiha ra. 27Jaha tsi Judas, Silas, tihi cabo mato qui raaqui noa noba yoba boti. No
quénéha ca jasca ca mato yoacaxécani quiha. 28 Nicacana. Noba jodioba jabi bo mato
qui acasyama xo noa. Mato qui yosariaxéhi quiha iqui noa. Jama, tobi quiha yoba pistia
mato qui no acatsaina, naa noqui, Espiritu Santo, tihi cabo qui jia cato. 29 Idolo bo qui
acacahax ca oriquiti, jimi, jimihuahama ca nami, tihi cabo piyamacana. Jasca, anoma

ca chotahai ca basicana. Tihi cabo ayamapiqui tsi jia tsi axéqui mato. Iqué” néa tsi jato
carta nécaniqueé.

30 Jatsi Pablo, Bernabé, chani bocanai ca joni bo, tihi cabo bocaniqué Antioquia qui.
Cahéxo tsi quiha chahahuacanaibo ja catiacaniqué jato carta nicamaxéna. 31 Toa yoba
nicacaniqué iglesia ca nohiria bo. Nicahax ja rani-ranicaniqué. Jato qui jia toa yoba ini
quiha. 32Jasca, carta nicamaxo tsi quiha jia tsi chahahuacanaibo ja chamahuacaniqué,
Dios Chani yoati ibo bo ja icani iqui na. 33-34Ichariama bari no tsi ja chitécani quiha. Jatsi
jia tsi jahari Jerusalén qui ja raahacacani quiha. 3>Jama, Antioquié tsi Pablo Bernabé
chiténiqué. Toa tsi quiha Iboba Chani ja tiisimacaniqué.

Pablo catéquénina Dios Chani yoaxéna

36 Jaquiréqué Bernabé qui Pablo chaniniqué:

—;Iboba Chani no yoani cabo qui jahari canoma ni, tod ca yacatd ca xaté bo qui
shishoxéna? ;Jénijacanai ca jisi canomani? —iquiina.

37Jatsi Juan Marcos Bernabé bocasni quiha, ja béta ja cano. 38 Jama, Pablo qui yoi ja ini
quiha. Marcos ja bocasyamani quiha, Panfilia 6 tsi jato ja niabériani iqui na. Toatiya tsi
quiha jato béta Marcos chitéyamani quiha. 3°Ja iqui tsi Pablo Bernabé joi mérananiqué.
Joi méranahax tsi quiha jato jamé ca quinia tsi ja bocaniqué. Ori tsi naa Chipre qui barcé
tsi quiha Bernabé caniqué Marcos ya. 40 Jatsi Silas Pabld biniqué ja béta ja cano. Jabi ja
bocanox pari no tsi toa ca iglesid cabo jato bax béhoxniqué, Dids jato mébiriano. 41 Jatsi
Siria, Cilicia, tihi ca mai bo ja nacocaniqué. Nacopama tsi quiha chahahuanish cabo ja
chamahuabonacaniqué.

16

Pablo, Silas ya Timoteo canina

1 Derbe, Listra, tihi ca yaca qui cahéxo tsi quiha Timoteo, naa Jesu qui chitiminish
ca shinapayo ca Pablo, Silas, tihi cabd béchaniqué. Chahahuahai ca jodio Timoteo
jahéhua ini quiha. Jahué jahépa carayana ini quiha. 2Jasca, jia tsi Timoteo toa Listra,
Iconio, tihi caté ca xaté ba ocahuani quiha. 3 Jatsi quiha jato béta Timoteo Pablé
bocasniqué. Jama, bonox pari tsi quiha Timoteo ja jibirishaniqué, chahahuahai ca
jodiobo ja qui caxayamano. Carayana jahué jahépa ini ca ja cahécani quiha. 4 Jatsi
quiha toa yaca bo ja nacocaniqué Dios Chani yoaxéna. Nacopama tsi Jerusalén ca
Chani chitahéhuati ibo bo, yosibo, tihi caba yobani ca ja yoabonacaniqué. Jasca, jato
yoba ja nicacati nori ca ja yoacani quiha. 5 Toca tsi Iboba quinida tsi quiha iglesid ca
chahahuacanaibo chamahuahacaniqué. Toatiya tsi jatiroha ca bari tsi quiha Ibo qui
nohiria bo chitiminiqué.

Pablo ténaménina

6 Jaquiréqué Frigia, Galacia, tihi ca mai tsi Pablo, jahué rabéti bo, tihi cabo naconiqué.
Jabi Espiritu Sant6 jato yobani quiha, Asia mai xo tsi jari Dios Chani ja yoayamacano.
7 Jasca, Misia mai qui cahéhax tsi quiha departamento Bitinia qui ja jicocascani quiha
Dios Chani yoaxéna. Jama, Jesu raani ca Espiritu Santé jato quétiani quiha. 8Jaha tsi
Misia mai nacopama tsi quiha Troas yaca qui ja bocaniqué. ° Tod tsi baquicha tsi Pablo
ténaméniqué: Ja qui Macedonid ca joni jisiquini quiha. Pablo qui ja chanini quiha, “Noba
Macedonia mai qui bécahué. Noqui ma mébino ra” iquiina. 10 Ténaméhax bamahaxma
tsi cacastapiniqué Pablo. Jatsi quiha noba jahué bo no shomahuaniqué Macedonia
mai qui caxéna. Tod ca nohiria bo qui Chani Jia ca yoat{ Diés noqui quénani ca no
cahéyoiniqué.

Filipos yaca qui ja cahécanina

11 Jatsi Troas no jisbayaniqué barcé no. Ia shitapama tsi quiha méste tsi tésébé
Samotracia qui no caniqué. Cahax huéaqué tsi quiha Nedpolis yaca qui no réréniqué.
12 Riquibaya tsi maf tsi Filipos yaca qui no caniqué. Toa maf ca oqué-oquéria ca yaca
Filipos ini quiha. Jasca, tod tsi huéstima ca romanobo ca nohiria racani quiha. Filipos
qui cahéhax ichariama ca bari no tsi no chiténiqué. 13 Jatsi joiti barf tsi jodioba arati iti
qui no caniqué araxéna. Yaca cacha, naa ani quémapd tsi ja caticani quiha. Tsahohax
tod ca arati bécanish ca yoxa bo ya chaninatsino-niqué. 14 Jabi tod tsi ini quiha Tiatird
ca yoxa, naa Lidia icanai cato. Raiti shini iniahai ca ja ini quiha. Jasca, Dios qui arahai
ca naa yoxa ini quiha. Ja iqui tsi jia tsi Pabld yoani ca chani ja nica-nicarianiqué. Jasca,
Ibobd toa yoxa mébiniqué, Pabld yoahai ca chahahuamaxéna. 15Jahué xobé ca bo ya
ashimahacaxo tsi quiha joi noqui ja amaniqué jahué xobd tsi chitéti. Joi amahax,

—Ibo Jesu qui & chitimiqué ra. Mato qui jia pi no tsi noho xobo qui ma bécano racati
—i noqui naa yoxa niqué.

Jaha tsi jahué xobo qui no caniqué chitéxéna.

16 Toatiya tsi arati iti qui capama tsi quiha yonati xotaco no béchaniqué. Yoshi jajayani
quiha, nohiria jato xaba cahémati. Toca tsi huéstima ca parata ja bini quiha jahué ibo
chama bax na. 17 Jatsi Pablo, noqui, tihi cabo ja banahuaniqué. Banahuapama tsi quiha,

—Mana ca Ibo-iboria ca Dios yonati bo xo naa joni bo ra. Xabahamati quinia noqui
yoati ja bécahitaqué ra —i ja niqué joi pistiama no.

18 Tocapijaniqué huéstima ca bari no. Jarohari tsi Pablo yosananiqué. Yosanahax ja
bopinaniqué ja qui chanixéna. Jatsi jahué yoshi qui ja chaniniqué:

—Jesucristo chama tsi naa xotaco quima natséquéhué iquia —iquiina.

Jatsi yoshi natséquétapiniqué.

19 Jatsi cohuénaniqué jahué chama bo. Toca tsi jato parata biti xaba ja bénocani ca ja
cahécani quiha. Ja iqui tsi Pablo, Silas, tihi cabo qui ja tsamicaniqué. Tsamixo tsi quiha

yacata ca plaza ca chama bo qui jato ja xérécaniqué. 20 Chama bo qui boxo tsi quiha jato
qui quésotsijacaniqué:

—Noba yacatd ca nohiria bo yosicani quiha naa jodiobo ra. 2! Noba jabi bo rarina-
macascani quiha pé. Noba yoba pasomaha tsi xo toa ja yoacanaina. ;jJénahuariaxo raca
jato jabi bo no bina ra? Romanobo xo noa —néa tsi ja nécacaniqué jato qui quésohi na.

22Jatsi jato qui quétsonish ca nohiria bo riiniqué Pablo, Silas, tihi cabo qui quésoxéna
jato ri. Jaha tsi quiha chama b4 jato sahuéti tsobomaniqué. Tsobomaxo tsi quiha ja
yobacaniqué ja rashahacacano iquish na. 23 Rashaxo tsi quiha cércel qui ja niacaniqué.
Jatsi carcel obéso ca ja yobacaniqué jia tsi jato é ja bésono, ja paxayamacano iquish
na. 24]Jatsi quiha cércel népax ca naquété qui jato ja nanéniqué chama ba yobani ca
nicaxo na. Nanéxo tsi quiha jihui para quini jaya cato 4 tsi jato tahé bo ja achamaniqué.
Tséquétimaxéni ja icani quiha.

25 Jatsi toa baquicha tsi quiha Dios qui béhoxhi tsi Silas, Pablo iniqué. Béhoxpama tsija
quéqué-quéquéshinacaniqué. Tocajacano tsi quiha jato qui presé ca achiqui caba nica-
nicani quiha. 26 Jatsi yajotapitsi quiha mai niqué. Anomaria tsi preso yajohacacani quiha.
Japéquéyoniqué preso 6 ca caiti bo téqué. Mérisyocaniqué achiquinish caba ménéxéti
cadenabo ri. 27Jatsi preso obéso ca bésoniqué. Preso 6 ca caiti bo japéqué ca jisi tsi
quiha achiquinish cabo paxani nori ca ja quéscahuani quiha. Jatsi jahué chibiquiti saipi
ja natsécaniqué jamé ixéna. 28 Jama, ja qui Pablé quénaniqué joi pistiama no:

—Iyamahué. Iyamahué. Néa xo noqui téquéta —iquiina.

29 Jatsi quiha preso obéso caté péxé baaniqué. Bixo tsi quiha méri tsi ja jiconiqué.
Jicohax mémé-mémé tsi quiha Pablo, Silas, tihi cabo bésojé ja méniniqué. 30 Jatsi cacha
jato mépihax,

—;Jénahuaxéhi ni éa ra, joni b4, xabahamahacaxéna? —i jato qui ja niqué.

31]atsi ja québicaniqué:

—Ibo Jesucristo qui chitimicana. Jatsi xabahamahacaxéqui mato, naa mia, mi-na bo ri
—iquiina.

32Jatsi quiha preso obéso cato, jahué xobd ca bo, tihi cabo qui Dios Chani ja yoacaniqué.
33 Jasca, baquichd tsi quiha jato séquéné, jato quéési bo, tihi cabo preso obéso catd
chocohaniqué. Jaquiréqué preso obéso cato, jahué-na bo, tihi cabo ashimahacaniqué.
34]Jatsi jahué xobo qui jato ja béniqué jato orihuaxéna. Rani-raniniqué preso obéso cato
ra. Rani-raniyoniqué jahué xobé cabo téqué, Dios qui ja chitimicani iqui na.

35 Baquishmari tsi quiha preso qui romanoba chama b4 policia bo raaniqué jato
paquémati chani ya. 3¢Jatsi Pablo qui preso obéso ca chaniniqué:

—Joqué chani ra. Ma paquémahacaxéti xo ii quiha yacaté ca chama bo. Jia tsi bocahué
—iquiina.

37 Jama, policia bo qui Pablo chaniniqué:

—Mahitsa no rashahacahitaqué pé, nohiria bo bésojo ax na. Juez qui noqui ma
boyamahitaqué ra, toa ax tsi noqui quésoxéna. Anoma quiha. Romanobo yoi ca noqui xo
naa ra. Anoma tsi xo toa preso qui noqui romanobo ja niacanaina iquia. ;jJaboqui joné
tsi noqui raacascahi ni pa? Cayamaqui noa ra. Néri ja béparicano ra noqui tsécaxéna.
Jamé yoi xo tsi noqui ja paquémacano iquia —néa tsi policia bo qui Pablo nécaniqué.

38 Jatsi quiha yacata ca chama bo qui Pablo chani policid yoaniqué. Romanobo Pablo,
Silas, tihi cabo ini ca nicahax ja raqué-raquécaniqué. 3° Raquéhax tsi quiha preso qui ja
bocaniqué ishima tsi preso quima jato mépixéna. Mépihax tsi quiha jato yaca cacha qui
jato ja chimaticaniqué. 40 Jatsi preso jisbaya tsi quiha Lidia xobo qui ja bocaniqué, toa
ca chahahuacanaibo qui chanixéna. Jato ja chamahuani quiha. Chamahuaxo tsi quiha ja
jisbayacaniqué.

17

Tesalonicd cabo Pablo qui caxanina
1 Filipos ax riquibaya tsi quiha Anfipolis, Apolonia, tihi ca yaca bo Pablo Silas
nataniniqué. Natanihax Tesaldnica qui ja cahécaniqué. Tod tsi jodioba catiti xobo ini
quiha. 2 Cahéxo tsi quiha jato catiti xobo qui Pablo caniqué. Jahué jabi quiha. Tres

ca joiti bari no tsi quiha Dios Chani yoati tsi jato béta ja chaninaniqué. 3 Chaninaxo
tsi quiha Dios Chani jato qui ja bérohuaniqué. Cristd ténéxéhaina, ja résoxéhaina, ja
bésotéquéxéhaina, tihi cabo jato Xabahamati Ibo iti nori ca ja jismani quiha.

—Mato Xabahamati Ibo-iboria tsi xo naa Jesu € yoahaina iquia —i jato qui ja niqué.

4Jatsi quiha chahahuaniqué huésti huésti ca jodiobo. Chahahuahax tsi quiha Pablo,
Silas, tihi cabo qui ja riicaniqué. Jasca, chahahuaniqué huéstima ca Dios qui aracanai ca
carayanabo ri. Chahahuaniqué huéstima ca chama ba ahui bori. 5Jatsi ja chahahuacaqué
tsi quiha toa chahahuayamahai ca jodiobo caxaniqué. Caxaxo tsi quiha plaza ca bohohai
ca chiquixéniria ca joni bo ja catiacaniqué ja yosicano. Yosipama tsi quiha Jasén icanai
cato xobo qui ja jabacaniqué Pablo, Silas, mérahi na. Cacha, naa yacata ca nohiria bo
qui jato ja bécasni quiha. ¢ Pablo, Silas, tihi cabo ja yopacaniqué. Yopaxo tsi quiha xobo
ibo Jasén, tod ca chahahuacanaibo huétsa bo, tihi cabo ja xérécaniqué cacha yacata ca
chama bo qui. Xérépama tsi quiha ja quénacaniqué:

—Jatiroha cato xo tsi nohiria bo yosicani quiha naa Pablo, Silas, iqui noa. Jaboqui
noba yaca qui ja bécahitaqué pé. 7Jasca, noba Jasén tsi xo toa naa joni bo otohaina ra,
jahué xobo xo no. Jasca, noba chama-chamaria yoba pasomaha chanicani quiha pé. “Tobi
chama huétsa, naa Jesu icanai cato” icani quiha ra —néa tsi chama bo qui ja nécacaniqué.

8Jatsi shina-huéjénaniqué yacata ca nohiria bo, jato chama bo ri, jato qui ja quésocanai
ca nicahax na. ?Jatsi paquémanox pari tsi quiha chama b4 parata bicasniqué pé. Jatsi
Jasén, chahahuacanaibo, tihi cabd jato qui parata aniqué paquémahacaxéna.

Yaca Berea qui Pablo Silas shishonina

10 Jatsi bamaxoma tsi quiha Berea yaca qui Pablo, Silas, tihi cabo chahahuacanaiba
raatapiniqué. Cahéhax tsi quiha jodioba catiti xobo qui ja bocaniqué. 11 Jabi Tesalonica
ca jodiobo oqué naa Bered cabo ini quiha. Pablo chani qui ja nica-nicariacani quiha.
Jatiroha ca barf tsi quiha Quénéhacanish cabo ja tsaya-tsayacaniqué, jabija ca Pablé
yoahai ca iqui ca cahéxéna. 12 Jatsi Jesu qui chitiminiqué huéstima ca jodiobo. Jasca,
chahahuaniqué huéstima ca carayana ca joni bo, yoxa bo, tihi cabo ri, naa nohiria
réquéninicanaibo. 13 Jatsi quiha Berea xo tsi Dios Chani Pablé yoahi ini ca Tesalonica
ca jodiobd nicaniqué. Nicahax ja bécaniqué pé nohiria bo yosixéna. Pablo qui nohiria
bo ja itsisnamacaniqué ra. 14Ja iqui tsi chahahuacanaibd Pablo raaniqué ra ia quépé qui.
Jama, Berea 6 tsi quiha Silas, Timoteo, tihi cabo chiténiqué chahahuacanaibo mébixéna.
15 Jatsi Atenas yaca qui huésti huésti ca xaté ba Pablo chimatiniqué. Chimatihax jahari ja
bocaniqué jato xobo qui. Silas, Timoteo, tihi cabo qui Pablo chani ja bocani quiha. Méri
tsi ja bécati 6 Pablo quééni quiha. Jabi tocani quiha jahué chani.

Atends tsi Pablo chiténina
16 Atenas xo tsi mana-manapama tsi quiha Pablo shina-motsiquiniqué yacat4 ca {dolo

bo tsayahax na. 17 Jasca, jodioba catiti xobd tsi quiha ja chaninaniqué, tod ca jodiobo, Dios
qui aracascanai ca carayanabo, tihi cabo ya. Jasca, plazd ca nohiria bo ya ja chaninaniqué
Jesu yoati na. 18 Jatsi epicireobo, estoicobo, tihi ca icanai ca maxd ca joni ba Pablo qui
joi méraniqué. Tiisi jayanish ca joni bo ja icani quiha. Chanihax,

—;Jénihi ni naa bahua sa? —i huésti huésti ca niqué.

Jasca,

—Tonia jaméri ca dios bo qui noqui aramacatsi quiha pa —i huétsa bo niqué.

Jabi toca tsi ja chaninacani quiha, Jesu, ja bésotéquéhaina, tihi cabo Pablo chanini iqui
na. 19 Jatsi quiha Pablo qui joi ja amacaniqué jahué chani nicacasqui na. Amaxo tsi quiha
jato chaninati xobo, naa Aredpago icanai ca qui ja boniqué. Bohax,

—Mi yoahai ca tiisi paxa ca cahécasqui noa ra. 20 Noqui jaméri tsi xo toa mi yoahaina.
Mi yoahai ca noqui mi bérohuano ra —i Pablo qui jaca niqué.

21 Jabi tiisf-naxéni ca Atends ca nohiria bo, tod ca racacanai ca carayanabo, tihi cabo
ini quiha. Jaha tsi Pablo chani ja nicacascani quiha. Jato qui jia ini quiha tiisi paxa ca
nicahaina, chaninacanaina, tihi cabo. Jato jabi quiha.

22 Jatsi jato bésojé tsi quiha, naa Aredpago xara tsi Pablo niiniqué chanixéna.
Chanihax,

—Dios bo qui araxéni ca nohiria bo xo mato tia. Toa & jisqué ra, Atends ca joni ba.
23 Mato yacata tsi co-copama tsi mato arati itiria bo € jisqué ra. Jisi tsi naa quéné pistia
ca € jisqué huésti ca altar 6 no. “No cahéhama ca dios bax na” ii quiha jahué quéné ra.
Jabi naa Dios € yoahai ca tsi xo toa naa ma cahéhama ca dios, naa ja qui ma arahaina.

24‘Jabi Dios yoi tsi xo toa naipa, mai, tihi caba Ibo-iboria, naa jatiroha ca néhohuanish
cato iquia. Joni ba acani ca arati xobd tsi racayamahi quiha. 25 Naa Dios mébitimaxéni
xo nohiria, ja narisyamahai ca iqui na. Jasca nohiria bo qui jatiroha ca Ototi Ibo-iboria
tsi xo naa. Jatiroha cabo bésomahi quiha. Noqui yoi xacamahi quiha.

26‘Jasca, huésti ca joni quima jatiroha ca nohiria bo néhohuahacani quiha. Néhohuaxo
tsi quiha naa mai téqué tsi quiha jato ja racamaniqué. Jasca, ja bésocanai ca xaba naa
Dios yof janani quiha. Jasca, jatiroha ca nohiria bo qui jato mai ja ani quiha racati. 27Jabi
tocaniqué Dios yoi, ja qui nohiria bd mérano iquish na. Mérapiqui tsi ja chahahuacamitsa
ra. Jabi nohiria qui basima xo Dios yoi ra. 28 Jabi Dios yoi iqui tsi béso xo noa ra. Ja
iqui tsi mohiqui noa. Ja iqui tsi naa maf tsi racaqui noa ra. Jasca, “Dios xocobo xo noa”
(iyamayamacahi ni mato maestro bo ra? 29 Jabija xo ra. Dios xocobo yoi bo xo noa. Jahué
xocobo pi inono tsi ;jénahuariahax raca oro, plata, maxaxa, tihi cabo nohiria bé acai ca
jaria ca Diés ina ra? Toca ma xo Dios iquia. 30 Jabi nohiria ba Dios cahéyoiyamatiya tsi
quiha jato jocha Diés mataraniqué. Jama, jaboqui ja qui bésoxéti xo nohiria bo téqué ii
quiha ra. 31 Jatsi quiniacaxécahué. Nohiria bo copiti bari ja janani quiha. Toa barf tsi
quiha mésté tsi nohiria bo téqué copixéhi quiha ja bini ca joni yaxo na. Copiti Ibo-iboria
ixéhi quiha naa joni ra. Jabi naa joni résoqué tsi quiha Dids bésotéquémaniqué ra. Ja iqui
tsi Dios parayamahai ca cahéqui noa —néa tsi jato qui Pablo nécaniqué.

32 Jatsi “Bésotéquéxéhi quiha nohiria bo” i Pablo qué tsi quiha osa-osaniqué toa ca
huésti huésti cabo. Jama,

—Mi chani nicatéquécasqui noa ra, naa nohiria bo bésotéquéxéhai ca yoati na —i
huésta bo niqué.

33 Jatsi Pablé jisbayaniqué. 34 Jama, chahahuaniqué huésti huésti ca jahué chani
nicanish cabo. Chahahuahax Pablo maxo qui ja riicaniqué. Riini quiha toa Areopagd
ca maxo inish ca joni, naa Dionisio icanai cato. Chahahuani quiha huésti ca yoxa, naa
Démaris icanai cato. Jasca, chahahuaniqué nohiria huétsa bo ri.

18

Corinto qui Pablo shishonina

1 Tiisimaxo tsi quiha Atenas Pablo jisbayaniqué. Jisbaya tsi quiha Corinto yaca qui ja
caniqué. 2 Corinto qui cahéxo tsi quiha jodio huésti ca ja béchaniqué, naa Aquila icanai
cato. Pont6 mai conish ca naa joni ini quiha. Jasca, Corinto qui jobéna ja ini quiha jaa
ri, jahué ahui ya. Jato mai, naa Italia ax ja jabacani quiha tod ca maf ca chama-chamaria,
naa Claudio icanai ca iqui na. Roma yaca quima jodiobo téqué ja raani quiha. Cahéxo
tsi quiha jato Pablo jisi caniqué. 3 Jatsi jato béta ja chiténiqué yonocoxéna. Jabi parata
quéshpi tsi jato béta xo tsi oxti raiti xobo ja ani quiha iniaxéna. 4 Jatsi jatiroha ca joiti
barf tsi quiha jodioba catiti xobo qui Pablo caniqué Jesucristo Chani yoaxéna. Jesu qui
toa ca jodiobo, carayanabo, tihi cabo ja mépicasni quiha.

5Jatsi Macedonia mai ax Silas, Timoteo, tihi cabo cahéqué tsi quiha jahué yonoco, naa
oxti xobo acai ca ja jénéniqué, jatiroha ca barf tsi Dios Chani yoacasqui na. Xabahamati
Ibo Jesu ini ca ja yoaniqué jodiobo qui. °© Jatsi Pablo qui ja caxacaniqué toa chani
nicacasyamahi na. Caxaxo tsi quiha Pablo ja ocahuacaniqué. Jarohari tsi jato ja
jisbayaniqué. Jama, jisbayanox pari tsi quiha jahué sahuéti ca cospo ja rij-rijhaniqué
ja cahai ca jismaxéna.

—Mato shinari tsi xo ra, Dids mato qui pi quésoqué no. Mahitsa Dios Chani ma nicaqué
ra. Jaboqui carayanabo qui caxéquia jato qui jahué Chani yoaxéna —i jato qui Pablo
niqué.

7 Jato jisbaya tsi quiha tod ca catiti xobo tapai ca xobo qui ja caniqué tiisimaxéna, naa
Justo icanai cato xobo. Jabi Dios qui arahai ca naa joni ini quiha. 8Jasca, Ibo qui chitimini
quiha toa catiti xobo obéso cato, naa Crispo icanai cato. Chitimini quiha jahué xobé
cabo ri. Toatiyd tsi quiha huéstima ca Corintd ca carayanabo chitiminiqué Ibo Chani
nicahax na. Ja ashimahacayocani quiha. 9 Jaquiréqué huésti ca baquicha tsi quiha Pablo
ténaméniqué. Ténaméjano tsi Pablo qui Ibo chaniniqué. Chanihax,

—Nobhiria bo qui raquéyamahué. Mi pasiyamano. Noho chani mi yoano ra. 10 Jari tobi
quiha huéstima ca yacatd ca € qui chitimixéti cabo ra. Yama tsi xo toa mia acaina ra, mi
noh¢ € bésohai iqui na —i ja qui Ibo niqué.

UJatsi un afio y medio no tsi Corinté tsi Pablo chiténiqué jato xéréqué xo tsi Dios Chani
yoaxéna.

12 Toatiyd tsi quiha departamento Acayd ca obéso cato, naa gobernador Galidn iniqué.
Jatsi jodiobo Pablo qui tsaminiqué ré. Tsamixo tsi quiha tribunal, naa nohiria copiti iti
qui ja bocaniqué ja qui quésoxéna. 13 Boxo tsi,

—Anoma tsi xo naa jon{ acaina ra. Dios qui arati quinia jaméri ca noba jimibo qui
yoahi quiha pé. Noba jabi, noba yoba, tihi cabo pasomaha tsi xo toa ja yoahaina ra —néa
tsi Galién qui ja nécacaniqué.

14 Québipaima Pablo iqué tsi quiha Galién jodiobo qui chaniniqué:

—Jisa jodiobd. Yama tsi xo toa yoi ca naa joni acana ra. Ja yosipirohano tsi yoi ca pi
ja aarohano tsi jia tsi mato qui é nicaqué aqué. 15 Jama, mato chani bo, mato jabi bo,
mato yoba bo, tihi cabo tahéhax tsi iquinaqui mato pé. Toa nicacasyama xo éa ra. Toca
ca jahué bo copiyamaxéquia ra —néa tsi bécanish ca jodiobo qui Galién nécaniqué.

16 Chanixo tsi quiha tribunal quima jato ja raaniqué. 17Jatsi jodiobd jisbayaniqué. Jatsi
carayanabad jato catiti xobo obéso cato, naa Sdstenes qui ja tsamicaniqué pé. Tsamixo tsi

quiha ja sétiacaniqué tribunal xobo bésojo xo na. Chama Galién qui jénima ini quiha ja
acanina pé.

Jahari Antioquia qui Pablo bacanina

18 Jatsi naama tsi quiha Corintd tsi Pablo chiténiqué. Jarohari tsi toa ca xaté bo ja
jisbayaniqué. Jisbaya tsi quiha Siria mai quiri catsijaniqué barcé no. Aquila, Priscila,
tihi caba Pablo chimatini quiha. Cahax Cencrea yaca qui ja cahéniqué. Toa xo tsi quiha
Pablé jahué boo maxconiqué, parayamahai ca chani Dios qui ja yoani iqui na. Jodioba
jabi ja ini quiha. Maxcorohax ja catéquéniqué. 19 Cahax Efeso yaca qui ja cahécaniqué.
Néad tsi quiha Priscila, Aquila, tihi cabo chiténiqué. Jasca, yacata ca jodioba catiti xobo
qui shishohi Pablo caniqué. Toa xo tsi quiha jodiobo ya ja chaninaniqué Jesu yoati na.
20 Jatsi quiha Pablo qui joi ja amacaniqué naama tsi ja chiténo. Jama, chiténoma ja ini
quiha. 2! Jisbaya tsi quiha barco qui ja jicotéquéniqué Efeso qui caxéna. Joihuahax,

—Jerusalén jari € cati xo ra. Basima tsi xo fiesta ra. Jama Dios shina pi ja no tsi jahari
joxéquia tia mato qui shishoxéna ra —i jato qui ja niqué.

22Jatsi quiha Cesarea yaca qui ja rérécaniqué. Réréhax maf tsiJerusalén qui ja caniqué
iglesid ca xaté bo joihuaxéna. Jaquiréqué Antioquia qui ja catéquéniqué. 23 Naama
tsi Antioquid tsi ja chiténi quiha. Jaquiréqué Galacia, Frigia, tihi ca mai bo qui ja
catéquéniqué tod ca chahahuacanaibo chamahuaxéna.

Efeso xo tsi Dios Chani Apolds yoanina
24 Toatiya tsi quiha tobi iniqué toa Alejandrid tsi conish ca jodio, naa Apolos icanai
cato. Efeso yaca qui shishohi ja joni quiha. Jiaria tsi chaniti naa joni cahéniqué. Jasca,
Quénéhacanish cabo ja cahéyoiniqué jaa ri. 25 Jasca, Iboba quinia ja tiisimahacaniqué.
Jesu quinia cahéxo tsi quiha jia tsi tod ca nohiria bo ja tiisimaniqué. Jama, ashimanish
ca Juan chani roha ja cahéni quiha. 26 Jabi raquéxoma tsi Efesé ca jodioba catiti xobo

x0 tsi Jesu Chani yoatf ja chitahéhuaniqué. Jatsi quiha Priscila, Aquila, tihi caba jahué
chani nicaniqué. Nicaxo tsi quiha ja qui joi ja amacaniqué jato xobo qui ja jono. Jatsi
oqué tsi quiha Apolos qui Dios Chani ja bérohuacaniqué oqué tsi ja cahéno iquish na.
27 Jaquiréqué Acaya mai qui Apolos cacasniqué Dios Chani yoaxéna. Jaha tsi Efesd ca
xaté ba mébicasniqué. Mébixo tsi quiha ja bax carta ja quénécaniqué Acayé ca xaté bo
qui, jia tsi Apolos ja joihuacano iquish na. Jatsi toa mai qui ja cahéqué tsi quiha anomaria
tsi tod ca xaté ba Apolos joihuaniqué. Jatsi jia tsi tod ca chahahuacanaibo Apolés mébi-
mébiniqué, Dios noihai catd no. 28 Tod tsi quiha chamad tsi jodiobo ya ja chaninaniqué
nohiria bo bésojo ax na. Chaninaqui tsi quiha jato ja béboniqué, Quénéhacanish caba tsi
jato Xabahamati Ibo Jesu ini ca jismaxo na.

19

Efeso qui Pablo canina

17Jabi Corint6 tsi Apolos chiténo tsi quiha Efeso yaca qui Pablo cahéniqué. Maca bo
ja natanini quiha. Cahéxo tsi quiha huésti huésti ca chahahuacanaibo ja béchaniqué.
2Béchaxo tsi quiha jato ja nicaniqué:

—;Espiritu Santo ma bini, chahahuaxo na? —iquiina.

Jatsi,

—Biyamaqui noa. jTsohuécara ni naa Espiritu Santo sa? Nicayamaqui noa ré —i Pablo
qui jaca niqué.

3 Jatsi Pabld jato nicaniqué:

—;Jénahuariahax ma ashimahacani sa? —iquiina.

Jatsi,

—Juan yoani caté tsi no ashimahacani quiha —i jaca niqué.

4Jatsi Pabld jato yobaniqué:

—Juan tiyd tsi quiha ashimahacaniqué toa jato jocha quima Dios quiri bésocanaibo. “E
cho joxéhai ca qui ma chitimiti xo ra” i nohiria bo qui ja ni quiha. Jabi naa ja cho jonish
ca tsi xo Jesu ra —i jato qui Pablo niqué.

5Jatsi Jesucristo jané tsi ja ashimahacacaniqué jahué chani nicahax na. 6Jatsi Pablé
jahué méqué jato 6 janaqué tsi quiha Espiritu Santo jato qui jiconiqué. Jatsi jaméri ca joi
ba tsi quiha chanitsijacaniqué. Dios Chani ja yoacani quiha. 7Jabi doce ca joni bo ja icani
quiha.

8 Jaquiréqué catiti xobo qui Pablo caniqué jodiobo qui chanixéna. Tres oxé no tsi
quiha raquéxoma tsi béroria tsi jato qui Dios Chani ja yoaniqué. 9 Jama, jahué chani
qui nicacasyamaniqué misco bo. Jesu qui ja chitimicasyamacani quiha. Jasca, nohiria bo
bésojo xo tsiJesu quinia ja ocahuacani quiha. Jarohari tsi Pablé jato jisbayaniqué. Jisbaya
tsi quiha tod ca chitiminish cabo ja boniqué ja béta. Jatsi Tirano escuela qui ja bocaniqué
Dios qui araxéna. Jatiroha ca bari tsi quiha Dios Chani yoati tsi ja chaninacaniqué. 1°Dos
afio no tsi quiha Pabl§ jato tiisimaniqué toa xo na. Jaha tsi quiha jatiroha ca Asia mafi
ca nohiria bo, naa jodiobo, carayanabo, tihi cabd Iboba Chani nicaniqué ra. 11 Jasca,
anomaria Dids ani ca jisti bo iniqué, naa Pablé anina. 12 Ja motsani ca pafiuelo bo, raiti
quési bo, tihi cabo iquicanaibo qui ja bocaniqué jénimahua-xéna. Jatsi jénimahuahacani
quiha noitiria cabo. Jasca, jénimahuahacani quiha yoshi bo jayanish cabo ri. Tséquéyoni
quiha jato yoshi bo.

13 Toatiy4 tsi quiha tobi iniqué toa huésti huésti ca bohocanai ca jodiobo, naa yobé
jascaria cabo. Nohiria bo quima yoshi bo ja tsécacani quiha jato ri. Jatsi Jesu jané tsi ja
tanamacascaniqué yoshi bo tsécaxéna.

—Jesu jané tsi, naa Pablé yoahai ca jané tsi tséquécahué iqui noa —i jaca paoniqué pé.

14 Jabi tocapaoniqué Esceva baqué bo, naa jodioba arati ibo ba chama-na bo. 15 Jatsi
yoshi bd québiniqué:

—Jesu, Pablo, tihi cabo cahéqui noa. Jama, ;tsohuécara ni mato ra? —iquiina.

16 Jatsi quiha tod ca yoshi jaya ca joni jato qui tsaminiqué. Caxaxéniria toa joni ini
quiha. Sétiapama tsi jato ja béboniqué ra. Jatsi jahué xobo quima ja jabayocaniqué.
Jaxcahacacani quiha jato raiti. Tsoboco ja icani quiha. Anomaria ja sétiahacacani
quiha. 17]Jatsi ocapijani ca Efesé ca nohiria ba nicaniqué, naa jodiobo, carayanabo téqué.
Nicahax ja raqué-raquécaniqué. Jasca, Ibo Jesu jané nohiria b4 ocahuacaniqué.

18 Jasca, bécaniqué chahahuacanaibo ri jato jocha bérohuaxéna. Tobi ini quiha jato
jabi yoi ca ja acanaina ré. Jatsi jato yoixéniria ca jabi bo ja bérohuacaniqué. 1° Yobé
i-ipaonish cabd jato libro yoi bo bécani quiha méshaxéna. Copixéni ini quiha toa ja
méshacanaina. Cincuenta mil ca parata quiha. 20 Tocajacaqué tsi quiha méri tsi Iboba
Chani pacananiqué. Toa Chani nohiria b nicacasniqué ra.

21 Jaquiréqué Jerusalén qui Pablo cacasniqué. Macedonia, Acaya, tihi ca mai bo

natanihax na.
—Tihi cabo qui shishohax Roma qui € cati xo —i Pablo niqué.

22 Jatsi Macedonia mai qui canox pari tsi quiha jahué rabéti bo, naa Timoteo, Erasto,

tihi cabo ja raaniqué réqué. Jatsi Asia mai 6 tsi jari ja chiténiqué, toa xo tsi Dios Chani
yoaparicatsi na.

Efesé ca iquinacanaina

23 Toatiya tsi quiha chahahuacanaibo tahéhax tsi anomaria iniqué toa nohiria ba
yosicanaina ra. 24 Tobi ini quiha chahahuacanaibo qui caxahai ca joni, naa Demetrio
icanish cato. Platd tsi arati mishni bo ja ani quiha parata quéshpi na, naa jato diosa
Diana arati xobo jaria cabo. Jasca, huéstima ca yonati bo ja jayani quiha. Toca ca yonocé
tsi quiha huéstima ca ganancia bo ja acani quiha. 25 Chahahuacanaibo tahéxo tsi quiha
jahué yonati bo, yonococanaibo huétsa bo, tihi cabo ja quénacaniqué. Quénahax,

—Jisa joni ba. Diana iqui tsi yonoco jiaria ca jaya xo noa ra. Ja tahéxo tsi noba sueldo
biqui noa ra. 26 Jama, tobi naa Pablo icanai cato ré. Toa joni tsayacahué. “Dios bo ma xo
toa ma acaina” ii quiha pé. ;Toa ma nicayamaha? Jasca, jaboqui jahué chani chahahuahi
quiha huéstima ca nohiria bo ré. Nébi Efesé ca nohiria bo, Asia mai ca nohiria bo, tihi
bo janyama mépihi quiha naa joni ra. 27 Anoma quiha. No acai ca jahué bo nohiria
bé copicasyamamitsa iquia. Jasca, noba diosa Diana jahué oqué-oquéria bénomitsa ja
tocapiqué no. Jaboqui ja qui arahi quiha Asia mai ca nohiria bo téqué ra. Ja qui arahi
quiha mai ca nohiria bo téqué ra. Jama, ja yoahai ca iqui tsi noba Diana qui yosanatsicani
quiha ré —néa tsi joni bo qui Demetrio nécaniqué.

28 Jatsi toa dios bo acanaibo itsisnaniqué jahué chani nicahax na. Quénatsijahua-
caniqué:

—Oqué-oquéria ca tsi xo noba Efesé ca diosa Diana ra —iquiina.

29 Jatsi quiha nohiria ba pacotsa pacananiqué yacatd no. Caxajaicani quiha. Jatsi Pablo
dos ca rabéti bo, naa Macedonia mai ax ja béta bécanish ca Gayo, Aristarco, tihi cabo qui
ja tsamicaniqué. Tsamixo tsi quiha jato i-iti cancha-cancharia qui jato ja xérécaniqué.
30 Ocapijani ca nicahax cancha qui Pablo jicocasni quiha jaa ri nohiria bo bésojé tsi
chanixéna. Jama, tod ca xaté bd Pablo quétianiqué cancha qui ja jicoyamano. 31 Jasca,
Pablo qui toa yacatd ca chama b4, naa jahué rabéti ba chani raaniqué ja jicoyamano.
Caxaxéniria toa nohiria bo ini quiha. 32Jabi anomaria toa cancha 4 ca nohiria ba pacotsa
iniqué. Jasca, yama ini quiha jato réquéniniti ibo, naa jato pasimati cato. Anomaria
ini quiha jato jaméri ca quénacanaina. Jasca, jéniriahax ja bécani nori ca huéstima ca
nohiria ba cahéyamani quiha:

—;Jéniriahax no catiha sa? —iquiina.

33 Jatsi nohiria tirixéni bésojo qui jodiobd Alejandro icanai ca chitijihaniqué nohiria
bo qui chanimaxéna. Jatsi Alejandré jahué méqué huishqui-huishquihaniqué nohiria
bo pasimaxéna. Jato qui ja chanicasni quiha. 34 Jama, jodio ja ini ca jisi tsi quiha
oquénaniqué nohiria ba pacotsa ra. Carayanabo qui yoi jodiobo ini quiha.

—Oqué-oquéria ca tsi xo noba Efesd ca diosa Diana ra —i nohiria bo niqué jato joi
choxahi na.

35 Jatsi quiha yacatd ca secretario, naa papi obéso ca joniqué. Jarohari tsi nohiria bo
pasimati métsa ja iniqué. Pasimahax,

—Jisa Efesé ca joni ba. Noba diosa-diosaria Diana arati xobo, jahué paquénish ca jaria,
tihi cabo ototi ibo ca noqui xo naa ra, naa noba yacata. Toa cahéhi quiha maf ca nohiria
bo téqué iquia. 3¢ ;Jabija ma ni € yoahana ra? Jatsi pasicana. Quiniacaxécahué, yoyo ca
ma ayamano ra. 37 Nébi naa joni bo ma béqué ré quésoxéna. ;Noba Diana arati xobd
ca jahué bo ja yomacana? ;Noba diosa ja ocahuacana? Ayamacaqui iquia ra. 38 Jabi
naa joni bo qui Demetrio, jahué yonati bo, tihi cabo quésocasno tsi tobi quiha gobierno
juez bo iquia. Jato qui ja bocati xo. Toa ax tsi jato qui ja quésocano iquia. 39 Jahuécara
huétsa & pi quéécatsi tsi juez bo qui ma bocati xo nicaxéna. Toa gobierno xobo xo
tsi mato nicacaxécani quiha tod ca chama bo iquia. 40 Jasca, ma pacots-huaha iqui tsi
gobierno pasomaha no nori ca ja quéscahuacamitsa pé, naa Roma ca chama bo. Jatsi
quiniacaxécahué. Noqui pi ja nicacano tsi ;jjénixéhi ni noa pé, naa pacotsa, ma yosihaina,
tihi cabo tahéhax na? Bérabixéqui noa iquia —néa tsi nohiria bo qui yacat4 ca secretario
nécaniqué.

417atsi jato xobo qui nohiria bo ja raaniqué chanixo na.

20

Macedonia, Grecia, tihi ca mai bo qui Pablo canina

1 Jabi ja yosicanai ca jatiqué tsi quiha chahahuacanaibo Pablé catianiqué jato qui
chanixéna. Dios Chani tsi chamahuahax tsi quiha “Caquia ré” i jato qui ja niqué.
Joihuahax Macedonia mai qui ja riquiniqué. 2 Toa mai natanipama tsi tod ca xaté bo ja
chamahuabonaniqué. Jarohari tsi Grecia mai qui ja cahéniqué. 3 Cahéhax tsi quiha tres
oxé no tsi ja chiténiqué. Jatsi barcé tsi Siria mai qui capaima ja iniqué, jodiobd acasni
ca nicahax na. Ja quéshpi tsi jahari Macedonia mai qui ja caniqué. 4Jabi tobi ini quiha
Pablo chimaticanaibo. Tobi ini quiha Sépater, Berea yaca ax jonish cato. Tobi ini quiha
Aristarco, Segundo, naa Tesalénica ax bécanish cabo. Jasca, tobi ini quiha Gayo, naa
Derbe yaca ax jonish cato, jatsi Timoteo. Tobi ini quiha Tiquico, Tréfimo, naa Asia mai
ax bécanish cabo. Tihi caba Pablo chimatiniqué, Dios Chani ja yoaqué no. 5Jatsi noqui,
naa Pablo, €a, naa Lucas, tihi ca noqui bébo Troas qui naa joni bo bocaniqué. Toa xo tsi
quiha noqui ja manacaniqué. ©Jama pascua fiesta iqui tsi Filipds tsi no chitépariniqué.
Jaquiréqué Troas qui no caniqué noqui ri, barcé no. Cinco ca bari tsi quiha no réréniqué.
Réréxo tsi quiha huésti ca semana no raaniqué toa xo na.

Troas qui Pablo shishonina

7 Jatsi sabado, naa mitsémono tsi quiha tod ca chahahuacanaibo ya no catiniqué
oriquixéna, shiati axéna. Huéaqué cacatsi tsi naama tsi quiha Pablo jato qui chaniniqué.
Naa baquicha tsi quiha jari chanihi ja ini quiha. 8 Jabi tobi ini quiha huéstima ca
lamparina bo toa mana ca naquété xara cato. 2 Béhuéja tsi quiha tsaho shinapayo iniqué.
Jabi Pablo chaniroha-chanirohano tsi quiha coshinaniqué naa shinapayo béro ra, naa
Eutico icanai cato. Oxahax tsi quiha néama tres pisos tsi quiha ja paquéniqué mai qui.
Topijahuacaqué tsi quiha bésoyama ja iniqué. 10 Jatsi Pablo boténiqué. Ménixo tsi quiha
shinapayo ja iconiqué. Icohax,

—Arayamacana. BE€so xo ra —i jato qui ja niqué.

11 Jaquiréqué mana ca naquété qui ja catéquéniqué. Toa xo tsi quiha Iboba shiati
ja picani quiha. Huéatiscano tsi quiha jahué chani Pablo jatihuaniqué. Jatsi Pablé
jisbayaniqué huéaqué no. 12Jasca, paquéhax ca shinapayo jahué xobo qui ja bocani
quiha. Rani-raniniqué toa chahahuacanaibo ra.

Mileto qui Pablo shishonina
13 Jisbéria tsi quiha réqué noqui, naa Pablo chimaticanaibo, éa, tihi cabo caniqué Asén
yaca qui. Barcé tsi no cani quiha. Tocanono tsi Asén qui Pablo jamé caniqué mai no.
14 Jatsi Asén xo tsi quiha Pablo no béchaniqué. Béchaxo tsi quiha barco qui jato no

jicomaniqué. Jatsi barcé tsi Mitilene qui no caniqué noqui téquéta. 15> Asén ax riquibéria
tsi huéaqué tsi quiha Quio icanai ca tésébé oquéri ca qui no cahéniqué. Oxabéria tsi
quiha Samos icanai ca tésébé qui no réréniqué. Oxabéria tsi huéaqué Mileto yaca qui
no réréniqué. 16 Réréhax Efeso yaca qui Pablo shishocasyamani quiha, bamahaxma tsi
Jerusalén qui cahécatsi na. Huéstima ca bari ja raacasyamani quiha Asia mai xo na. Jasca,
Jerusalén tsi ja icasni quiha Pentecostés fiesta quéshpi na.

Efesé ca yosibo qui Pablo chaninina

17 Jama, Mileto no réréqué tsi quiha toa xo tsi carta ca chani Efes6 ca yosibo qui
Pabl6 raaniqué, Mileto qui ja bécano. 18 Jatsi yaca qui ja cahécaqué tsi quiha Pablé jato
yobaniqué:

—Asia mai qui € jonitiya rohari no tsi € bésohai ca téqué cahéqui mato iquia.

19 Yonati jascaria tsi mato xéréqué tsi € yonoco-yonoconiqué ra. Bého ya € yonoconi
quiha mato noihi na. Toatiya tsi quiha € téné-ténéniqué, éa jodiobd acasni iqui na.
20Jasca, Dios Chani yoaqui tsi jia tsi mato é yobaniqué mato mébixéna. Yacatd ca nohiria
bo bésojo xo tsi mato xobo xo tsi tihi cabo xo tsi Dios Chani mato € yoaniqué. 2! Jodiobo,
carayanabo, tihi cabo qui jia tsi Dios Chani € yoani quiha, “Mato jocha quima Dios quiri
ma bésoxéti xo. Ibo Jesu ma chahahuano” i mato quiina. 22 Jasca, jaboqui Jerusalén qui
caquia, Espiritu Santd éa raahai iqui na. ;Jénahuacaxécahini tod ca nohiria bo sa, € joqué
no? Cahéyamaquiaré. 23Jama ténéti, preso qui nanéhacati, tihi cabo 6 pasoquia cahéhax
na. Toa éa yobahi quiha Espiritu Santo pé, jatiroha ca yacata xo na. 24 Jatsi € qui iriama
tsi xo toa preso qui é nanéhacaxéhaina. Raquéyamaquia. E qui Jesucristé ani ca yonoco
€ jatihuati xo ra, naa nohiria bo Dios noihai ca Chani yoahaina.

25 ‘Mato xéréqué tsi é co-copaoniqué, Dids nohiria bo otohai ca yoahi na. Toa Chani ma
nicani quiha. Jama, jaboqui €a jistéquéyamariaxéqui mato ré, é caqué no. 26 Mato téqué
€ chahahuamacasniqué iquia. Ja tsi xo toa pi ma xabahamahacacasyamano tsi noho
shina ri ma xo ra. 27 Dios Chani mato quima é quétiayamaniqué yoaqui na. Dios shina
téqué nicaqué mato iquia. 28 Jasca, mamé yoi, chahahuacanaibo téqué, tihi cabo jia tsi 6
bésocana. Jato ototi yonoco mato qui Espiritu Santé ani quiha. Jatsi jia tsi Dios iglesia
cabo otocana. Jahué baqué nahai caté tsija copihacacani quiha. 2%Jasca, mato € jisbayano
tsi nébi bécaxécani quiha mahitsa ca Dios Chani yoacanaibo, naa cama jascaria iquiina.
Joxo tsi iglesid cabo quéyocascaxé-cani quiha ré. 30 Jasca, mato quima tséquéxéhi quiha
huésti huésti ca Dios Chani cahéyoiyamacanaibo ri. Quiacaxécani quiha ré iglesia quima
chahahuacanaibo mépixéna. 3! Jaha tsi quiniacaxécahué iquia ra. ;Tres ca xéni no tsi
bého ya tsi mato € yobayama-yamani? Barihani, baquicha tsi mato é yoba-yobani quiha.

32Jatsi jaboqui Dios yoi, ja noihai ca chani chamaxéni cato, tihi cabo qui mato méaquia
ra. Mato chamahuati xo Dios yoi. Jasca, mato chamahuaxéhi quiha jahué Chani ri. Mato
shomahuaxéhi quiha ra, jahué nohiria bo téqué ja shomahuariahai jascaria. 33 Jasca,
tsayacahué. Mato parata, mato oro, mato jahuémishni bo, tihi cabo 6 € quééyamaniqué
mato bétahi na. 34 Noho méqué yof tsi € yonoco-yonoconiqué noho sueldo bixéna. Noho
piti, noho jahué bo téqué, tihi cabo é copiniqué ra, émé yoi xo na. Jasca, noho rabéti bo
ri & otoniqué. 35 Tsayacahué. Jénima tsi xo yonoco coshi. Toca tsi noitiria cabo mébiti
métsa xo noa yonocoqui na. Jatsi Ibo Jest yoani ca ma shina-bénoyamano. “Raniqui
mato jahué bo bichi na. Jama, oquéxéhi quiha ma ranihaina noitiria cabo qui ma aqué
no” ija ni quiha —néa tsi Pablo nécaniqué yosibo qui chanihi na.

36 Yobahax tsi quiha rapotd tsi jato béta ja niiniqué béhox-xéna. 37 Jatsi arat-
sijacaniqué. Pablo ja xécocani quiha. Ja tatsocani quiha. 38 Cohué ja icaniqué,
“Ea jistéquéyamariaxéqui mato” i ja ni quéshpi na. Jaquiréqué barco qui Pablo ja
chimatiyocaniqué.

Jerusalén qui Pablo canina

1Jato joihuaxo tsi no jisbayaniqué. Jisbaya tsi quiha ia tsi mésté Cos icanai ca tésébé
qui no caniqué. Huinobaya huéaqué tsi quiha Rodas icanai ca tésébé qui no cahéniqué.
Jaquiréqué Patara icanai ca qui no réréniqué. 2 Toa xo tsi quiha barco no rarinaniqué
Fenicia mai qui caxéna. 3 Jisbaya tsi quiha Chipre icanai ca tésébé no tarabiniqué, jahué
méxoj6 no. Tarabibaya tsi Siria mai qui no cahéniqué. Jatsi Tiro yaca qui ja réréhacani
quiha carga janaxéna. 4 Jatsi tod ca xaté bo jisi no caniqué, carga ja niacaqué no. Siete
ca bari no tsi quiha jato qui no shishoniqué ra. Jatsi Espiritu Santé chama tsi toa ca xaté
ba Pablo yobaniqué, “Jerusalén qui cayamahué” iquiina. >Jatsi barco shomahuahacaqué
tsi quiha no bacaniqué caxéna. Jatsi noqui ja chimaticaniqué, jato ahui bo, jato xocobo
ri. Barco qui témahinanox pari tsi quiha mai quémapé tsi no niiniqué rapoté no,
béhoxparixéna. ¢Jato téqué joihuahax tsi quiha barco qui no témahinaniqué. Jatsi jahari
jato xobo bo qui ja bocaniqué.

7 Jatsi catéquéniqué barco. Riquibaya tsi Tolemaida yaca qui no réréniqué. Réréxo
tsi toa ca chahahuacanaibo no joihuaniqué. Huésti ca bari tsi jato béta no chiténi quiha.
8Jatsi huéaqué riquibaya tsi Cesarea yaca qui no réréniqué. Réréhax toa tsi no chiténiqué
Dios Chani yoati ibo-iboria Felipe xobd no. Jerusalén ca siete 6 ca huésti ca inish ca naa
joni ini quiha. °Jasca, cuatro ca béné yama ca jahi bo ja jayani quiha, naa Dios Chani
yoacanaibo. 10 Yoanoma ca bari huinocaqué tsi quiha noqui cahéniqué jodioba mai ax
johax cajoni, naa Acabo icanai cato. 11Joxo tsi quiha Pablo cinturdn bixo tsi jahué méqué
yoi, jahué tahé yoi, tihi cabo ja néxaniqué. Jatsi,

—Neéca tsi néxahacaxéhi quiha naa cinturén ibo ré. Tocacaxécani quiha Jerusalén ca
jodiobo pé. Néxaxo tsi carayanabo qui méacaxécani quiha acacati. Tocaxéti xo ii quiha
Espiritu Santo ra —néa tsi noqui Acabo nécaniqué.

12 Jatsi jahué chani nicaxo tsi Pablo no yobaniqué noqui ri:

—Jerusalén qui cayamahué —i ja qui no niqué.

13 Jatsi,

—;Jéniriahax aracanai sa? ;Jéniriaxo €a quétiacascanai ré? Cacasquia ra. Néxahaca-
hai ca qui raquéyamaquia. Jasca, Jesucristo tahéxo pi €a ja namécano tsi € qui jia tsi xo
ra —néa tsi noqui Pablo nécaniqué.

14Jabi noqui Pablé chahahuayamaniqué. Jaha tsi no pasiniqué.

—Ja shinahai ca Diés ano ra —i no ni quiha.

15 Jaquiréqué noba jahué bo no rohahuaniqué. Rohahuahax Jerusalén quiri no
catéquéniqué. 16 Jasca, noqui chimatini quiha Cesared ca xaté bo huésti huésti cabo.
Jerusalén qui no cahéqué tsi quiha Manasén icanai ca xobo qui noqui ja bocaniqué, naa
Chipre 6 conish cato. Réqué chahahuanish ca naa joni ini quiha. Jabi jahué xobd tsi no
chiténiqué cahéhax na. 17 Jasca, jia tsi quiha Jerusalén ca xaté ba noqui joihuaniqué.
18 Jatsi huéaqué tsi quiha noqui Pablé boniqué Jacobo jisxéna. Jabi mani ini quiha iglesia
ca yosibo téquéta. 19Jia tsi jato téqué Pablé joihuaniqué. Joihuaxo tsi quiha carayanabo
xéréqué xo tsi Dids ani ca jatiroha ca jahué bo jato ja yoaniqué. Carayanabo qui Dios
Chani ja yoahai ca ja bérohuani quiha. 20 Jatsi ja rani-ranicaniqué nicahax na. Dios ja
ocahuacaniqué jato téquéta. Jatsi Pablo qui ja chanicaniqué:

—Noqui nicaparihué, nobé xaté. Chahahuacani quiha jodiobo ri. Tihiria caba
chahahuani quiha. Jama, Moisés yobad-naxéni cabo xo jato téquéta. 2! Moisés yoba,
jodioba jabi bo, jibirishati jabi, tihi cabo pasomaha mi nori ca ja nicacani quiha pé.
22 Jishopé. ;Jénahuariaxéhi ni noa sa? Mi joha ca nicacaxécani quiha pé. 23 Jaha
bésopa. Noba shina tsi xo naa: Néa xo cuatro ca joni bo. Bahuéhacati jabi apaimaria
ca xo, Dids yoani ca jatihuaxéna. 24 Jato béta catd mia ri arati xobo qui. Toa xo tsi
noba bahuéhacati jabi mi ano ra, mia ri, jato béta xo na. Jaquiréqué, jato gasto bo mi
copino, mato boo ja maxcocaqué no. Toa jabi pi mi ano tsi mia pasomaha ca chani
chahahuayamacaxécani quiha iqui noa. Moisés yoba mi nicahai ca jiscaxécani quiha
mi tocapiqué no ra. 25Jasca, carayanabo, naa chahahuanish cabo qui yoba raaqui noa,
“Pinoma xo idolo bo qui acacaha ca piti” i jato qui iqui noa. Jasca, “jimi, jimihuahama ca

nami, tihi cabo piyamacahué” iqui noa. Jasca, “anoma ca chotahai ca quimacahué” iqui
noa. Tihi ca tsi xo toa no iquiina, yobahi na —néa tsi quiha Pablo qui ja nécacaniqué.

Pablo qui ja tsamicascanina

26 Japi huéaqué tsi quiha jodioba bahuéhacati jabi Pablé aniqué toa cuatro ca joni bo
yaxo na. Axo tsi quiha arati xobo-xoboria qui jato ja boniqué ja acana ca yoaxéna. Jabi
jato bax arati ibo ba yohina tépasnox pari no tsi siete ca bari no tsi ja mana-manati nori
icani quiha. Toa bari bo quiréqué jato quéshpi tsi yohina tépas-hacati nori ini quiha. Tihi
ca ati jaca nori ini quiha. Jodioba jabi bo quiha.

27Jabi toa bari bo jatipaimano tsi quiha Asia mai ax bécanish ca jodiobd Pablo jisniqué
arati xobo xo na. Jato arati xobd tsi Pablo ini ca jisi tsi ja caxacaniqué. Jatsi nohiria bo ja
tsamacaniqué Pablo qui ja tsamicano. 28 Tsamihax tsi quiha,

—Noqui mébihué, Israél ca joni ba. Moisés yoba, noba nohiria bo, noba arati iti, tihi
cabo ocahuamisxéniria ca tsi xo naa joni ra. Anoma tsi xo toa nohiria bo ja tiisimahaina
ra. Jaboqui tsayacahué. Noba iti roa ca yoshihuahi quiha pé. Noba arati xobo qui
carayanabo ja jicomaqué ra —néa tsi quiha ja nécacaniqué joi pistima tsi quénahi na.

29 Jabi arati xobo qui Pablo jiconox pari no tsi yacatd ca carayana ya, naa Efesé ca
Tréfima ya tsi Pablo co-cohai ca ja jiscani quiha. Ja tsi xo toa jato arati xobo yoi qui
carayanabo Pablé jicomani ca ja quéscahuacani quiha tonia.

30 Jatsi yacatd ca nohiria bo shina-rajinaniqué. Méri tsi ja quétsocaniqué. Quétsohax
tsi Pablo qui ja tsamicaniqué. Tsamixo tsi quiha arati xobo-xoboria cacha ja xérécaniqué.
Jatsi arati xobo-xoboria 6 ca caiti bo japahacaniqué jato cho, nohiria misco iqui na.
31Jabi toa quétsonish ca nohiria b4 Pablo acasni quiha. Jabija pi carayana ca soldado
ba comandanté toa jodioba acasni ca nicayamarohano tsi quiha Pablo ja aqué acaniqué
ra. “Iquinahi quiha Jerusalén ca nohiria bo téqué” i ja qui jaca ni quiha. 32 Nicaxo tsi
quiha jahué soldado bo, jahué capitdn bo, tihi cabo ja quénatapiniqué. Bamahaxma tsi
quétsonish ca nohiria bo qui ja jabacaniqué. Jatsi nohiria ba Pablo jénéniqué soldado
bo jisi na. 33 Cahéxo tsi quiha Pablo bichi comandante caniqué. Pablo qui soldado bo
tsaminiqué. Tsamixo tsi quiha ja néxacaniqué dos ca cadena bd no. Jaquiréqué,

—;Tsohué ni naa joni ra? ;Jahué yoi ca ja aca? —i nohiria bo qui ja niqué.

34Jatsi nohiria b québi-québiniqué. Jaméri jaméri ja qui ja quénacanai ca ini quiha.
Anomaria toa nohiria ba pacotsa iniqué. Jatsi comandante yosananiqué, tsohué ca
Pablo ini ca cahéti métsama ja ini iqui na. Jatsi cuartel qui Pablo ja boniqué. 35 Jabi
tapiti qui Pablo cahéqué tsi quiha béyoria-béyorianiqué yacata ca nohiria bo. Anomaria
toa nohiria bo ini quiha. Jatsi Pablo soldado b4 itiniqué ja acacayamano iquish na.
36 Banahuaniqué nohiria bo, Pablo acasqui na.

—Ahué. Ahué —i jaca niqué joi pistiama no.

Nohiria bo qui Pablo chaninina

37]Jatsi cuartel qui jicopama tsi quiha,

—Mi béta chaniparicasquia ra —i comandante qui Pablo niqué.

Jatsi,

—;Carayanaba joi chanihi ni mia pa? 38 Jatsi toa iquinaxéniria ca Egiptobo ma xo mia
tonia. Anomaria tsi xo toa joni ra. Cuatro mil ca iquinaxéniria ca joni bo toa joni mépini
quiha xaba qui —i Pablo qui comandante niqué.

39 Jatsi Pabld québiniqué:

—Toa joni ma xo éa ra. Jodio yoi xo éa ra. Cilicid ca Tarso yacatd tsi & coniqué. Yaca-
yacaria tsi xo toa. Ea shinahué. Noho jimibo qui chaniparicasquia —i ja qui Pablo niqué.

40 Jatsi,

—Thué —i ja qui comandante niqué.

Jatsi quiha tapiti cacha tsi Pablo niiniqué chanixéna. Niixo tsi quiha jahué méqué ja
huishquihaniqué nohiria bo pasimaxéna. Pasijacaqué tsi quiha jato joi yoi tsi chanitsi
Pablo niqué.

1 —Ea nicaparicana, ébé xaté ba, noho jahépa ba. Noho shina mato nicamacasquia —i
jato qui ja niqué.

2Jatsi ja pasicaniqué jato Hebreo joi yoi tsi ja chaniha ca nicahax na.

3 —Jodio yoi xo éa ra. Cilicid ca Tarsé tsi € coniqué. Cohax tsi quiha naa yacatd
tsi € shinahaniqué ra. Néa xo tsi Gamaliel yof éa tiisimaniqué ra jahué escuela xo na.
Noba naboréquéba yoba, jabi bo, tihi cabo éa ja tiisimani quiha. Jasca, Dios yonoco
€ aria-ariacasniqué noho coshi téquéta no, naa jaboqui ma acatsai jascaria. 4 Réqué
tsi toa quinia paxa ca banahuacanaibo € ténéma-ténémapaoniqué, jato namécasqui na.
Jabi huésti huésti ca é naméniqué ré. Jasca, joni bo, yoxa bo, tihi cabo tsi preso qui é
nanépaoniqué. 5Jabi € a-apaoni ca cahéhi quiha néa ca arati ibo-iboria, yosibo téqué ra.
Jato nicacahué. Parayamaquia. Jatsi, Damascé ca chahahuacanaibo qui é tsamicasniqué.
Jatsi quiha é qui carta bo néa ca yosiba aniqué ra Damascé ca yosibo qui jismati. Toa
carta bo bichi tsi Damasco qui € caniqué tod ca chahahuacanaibo qui tsamixéna. Jahari
Jerusalén qui jato € bécasni quiha preso qui nanéxéna.

Ja chitimini ca Pablé yoanina
Hechos 9.1-19; 26.12-18
6‘Jatsi Damasco qui € caniqué. Cahax yaca basimahéno tsi quiha €éa téamé tsi anomaria

ca naipa ca huéa huahuaniqué. Matoroco bari ja ini quiha. 7 Tsayahax mai qui é
paquéniqué. Jatsi € qui chanihai ca joi € nicaniqué ra. “Jisa Sauld. ;Jénixo tsi €a
ténémahai ra?” i € qui joi ni quiha. 8Jatsi, “; Tsohué ni mia, Iboba?” i € niqué ra. Jatsi,
“Jesu, naa Nazarét ca racanish ca éa xo naa. Ea ténémaqui mia ra” i € qui ja niqué. ° Jabi
€a téamé ca nohiria ba toa € qui chanihai ca joi nicayamani quiha. Toa huéaria roha ja
jiscani quiha. 10 Jatsi, “;Jénahuaxéhi ni éa, Iboba?” i € niqué. Jatsi éa Ibobd québiniqué:
“Nithué. Damasco qui cata. Tod tsi mi axéti ca yoahacaxéqui mia ra” iquiina. 1! Jatsi
Damasco qui noho rabéti ba éa mépiniqué, béco & ini iqui na. Anomaria toa huéa ini
quiha.

12 ‘Jatsi éa jisi joniqué huésti ca joni, naa Ananias icanai cato. Jabi Dios yoba
banahuahai ca shinajiaxéni ca naa joni ini quiha. Chahahuani quiha tod ca jodiobo téqué.
13 Johax €a tapaf ja niiniqué. Jatsi, “Jisa, €bé xaté Sauld. Mi taistéquéno ra” i € qui ja ni
quiha. Jatsi & taistapiniqué ra. Jénima noho béro ini quiha. Toa joni jisti métsa &€ iniqué
iquia. 14Jatsi €a ja yobaniqué: “Mia noba naboréquéba Dids bichitaqué, jahué shina mia
cahémaxéna. Jasca, jahué Méstéxéniria ca mi jisti, jatsi jahué joi yoi nicati, tihi cabo é
quééhi quiha iquia. 15 Tocajahitaqué, minicahitahana, mijisitahana, tihi cabo jatiroha ca
nohiria bo qui mi yoano iquish na. Mi yonoco ixéhi quiha toa jahué Chani yoahaina iquia.
16 Jatsi bamayamahué. Niihué. Jaboqui mi ashimahacaxéti xo ra. Mi jocha masaxéhi
quiha, Iboba jané mi quénaqué no ra” néa tsi quiha € qui ja nécaniqué.

Carayanabo qui ja raahacani nori ca Pablé yoanina

17Jaquiréqué jahari Jerusalén qui € caniqué. Jatsi huésti ca bari tsi arati xobo-xoboria
tsi béhoxpama tsi é ténaméniqué. 18 Ténamépama tsi Ibo € jisniqué ra. Jatsi é qui
chanitsijaniqué: “Méri, méri, Jerusalén mi jisbayano. Néa pi éa yoati mi chanino tsi mia
nicayamacaxécani quiha” i quiha € qui Ibo niqué. 9 Jatsi, “Toca xo tia, Iboba. Catiti
xobo bo qui € ca-capaoniqué ré, mi qui chitimicanaibo méraxéna, preso qui nanécasqui
na. Jasca, jato € ténémapaoniqué. Tihi ca é ani ca cahéyocani quiha. 20Jasca, mi chani
yoahai ca Esteban yamabo ja acaqué tsi quiha € rani-raniniqué. Toa ax tsi toa ati ibo ba
sahuéti 6 € bésoniqué. Tihi cabo iqui tsi éa nicayamacaxécani quiha naa nohiria bo ra”
i Ibo qui € niqué. 21 Jatsi quiha Iboba québiniqué: “Cata. Néama ca carayanabo qui mia
raaquia ra” iquiina —néa tsi quiha nohiria bo qui Pablo nécaniqué.

Comandante Pablo 6 bésonina
22Jabi jia tsi Pablo chani toa nohiria b nicaniqué. Jama, “Carayana” i ja qué tsi quiha
ja caxatapicaniqué. Caxaqui tsi quiha jato joi ja choshacaniqué:

—Anoma tsi xo toa joni ra. Acahué ra. Oqué tsi xo ja résohaina —iquiina.

23 Anomaria jato joi pacotsa iniqué. Jato sahuéti bo huishqui-huishquihapama tsi
quiha mana mai mishpo ja niacaniqué caxaqui na. 24Jatsi quiha cuartel qui comandanté
Pablo jicomaniqué. Jicomaxo tsi quiha Pablo ja rashacasniqué jabija ca yoamaxéna.
25 Néxajahuacano tsi quiha tod ca capitdn qui Pablo chaniniqué. Chanihax,

—Romano-romanoria ca éa xo naa. Ea rashanox pari tsi ;juez qui éa boyamahai sa?
Anoma tsi xo toa mi acaina ra —i ja qui ja niqué.

26 Jatsi quiha comandante qui capitan caniqué, Pablo nicahax na.
~ —Anoma tsi xo no acaina ra. Romano-romanoria ca joni tsi xo naa ra —i quiha ja qui
janiqué.

27 Jatsi quiha Pablo qui comandante caniqué nicaxéna:

—;Romano ni mia pa? Toa nicaquia —iquiina.

Jatsi,

—Jaahué —i Pablo niqué.

28 Jatsi quiha comandanté québiniqué:

—Majia. Huéstima ca parata € inianiqué pé romano manéxéna —iquiina.

29 Jatsi quiha Pablo quima toa soldado bo basitapiniqué. Jasca, raquéniqué coman-
dante ri, romano ja néxani iqui na.

Catinish ca jodioba yosibo bésojd tsi Pablo niinina
30 Jaquiréqué Pablo qui toa jodiobo quésocanai ca comandanté cahécasniqué. ;Jéniri-
ahax Pablo qui caxaxéniria ja icana? Toa ja cahécasni quiha. Jatsi quiha huéaqué Pablo
ja pécaniqué. Pécaxo tsi quiha jodioba yosibo, jato arati ibo bo, tihi cabo qui chani ja
raaniqué ja caticano iquish na. Jatsi ja caticaqué tsi quiha jato qui Pablo ja boniqué jato
bésojé tsi nimaxéna.

23

1Jatsi quiha catinish ca yosibo Pablé béisniqué.

—Jisa, ébé xaté bd. Mato parayamaquia. Dios bésojé niipama tsi jia tsi xo toa jatiroha
ca é anina iquia ra. Jénima tsi xo noho shinana —i quiha jato qui Pablo niqué.

2 Jatsi caxaniqué arati ibo-iboria Ananias, Pablo chani nicahax na,

—Quépaishacahué. Quépaishacahué —i jaha béso cabo qui ja niqué.

3 Jatsi quiha,

—Mia tépasxéhi quiha Dios iquia, jana quiamisxéni caté. ;Jénahuariaxo tsi Dios yoba
tsi éa mi copina ra, Dios yoba mi nicayamaqué no mia ri? Dios yoba pasomaha tsi xo toa
“Quépaishacahué” i mi aina —i ja qui Pablo niqué québihi na.

4Jatsi tod ca nii cabo chaniniqué:

—Dios arati ibo-iboria ocahuaqui mia ra —iquiina.

> Jatsi,

—Jishopé. Arati ibo-iboria ja iqui ca é cahéyamaqué ré, ébé xaté bd. “Nohiria chama
bo ocahuayamacana” ii quiha Quénéhacanish cabo —i Pablo niqué.

6 Jabi toa yosibo xara ini quiha saduceobo fariseobo téqué. Jabi fariseobo jisi tsi quiha
jato qui Pablo chaniniqué:

—Jisa, ébé xaté ba. Fariseobo ca éa xo naa ra. Fariseobo xo noho jahépa ri. Dids nohiria
bésotéquémaxéhai 6 pasoquia éa ri. Ja tsi xo toa é qui quésoyoicani quiha naa nohiria
bo ré —i quiha jato qui Pablo niqué.

7 Jatsi joi mérariatsijahuacaniqué ja yoaha ca nicaxo na. Joi mérahax tsi quiha ja
mapéxnacaniqué, naa saduceobo, fariseobo. 8 “Yama tsi xo nohiria bo bésotéquéxéhaina;
yama xo angel bo; yama xo yoshini” tihi ca tsi ini quiha toa saduceobo. Jama, naa
tres ca jahué bo fariseoba chahahuani quiha. °Ja iqui tsi anomaria ini quiha toa joi ja
méranacanaina. Aniniqué jato pacotsa. Jatsi Dios yoba tiisimacanaibo, naa fariseobo,
niiniqué Pablo mébixéna.

—Yama tsi xo naa jonf yoi ca acana iqui noa. ;jTonia Dios shinana, angel, tihi cabo ja
qui chaniyamani ma ni? —i quiha saduceobo qui jaca niqué.

10 Jatsi comandante raquéniqué, Pablo ja ninicanai ca tsayahi na. Ja jaxcayocani nori
ca ja quéscahuani quiha. Jaha tsi quiha népax jahué soldado bo ja raaniqué jato quima
Pablo ja bicano. Bichi tsi quiha jahari cuartel qui Pablo ja béniqué.

HJatsi huéaqué, naa baquicha tsi quiha Pablo qui Ibo jisiquiniqué. Tapai niihax,

—Chamatsihué. Jia tsi xo toa Jerusalén tsi mi chanihaina éa yoati na. Toca tsi Romd
tsi mi chanixéti xo —i quiha ja qui Ibo niqué.

Pablo ja acasnina

12 Huéaqué baquishmari tsi quiha jodiobo catiniqué, Pablo ati planes axéna. Para-
haxma tsi,

—Piti, jéné, tihi cabo ayamaxéqui noa, Pablo aqui rohari ra —i jaca niqué.

13 Tobi ini quiha cuarenta ca joni bo huino, naa Pablo acascanish cabo. 14Jabi jato
planes acax tsi quiha arati ibo bo, yosibo, tihi cabo qui ja bocaniqué yoaxéna.

—Parayamaqui noa ra. Piti, jéné, tihi cabo ayamaxéqui noa Pablo aqui rohari.
15 Jatsi comandante nicacana, jahari jodioba chama bo qui Pablo raati. “Pablo ya
chanitéquécasqui noa” i ja qui cana. Tocapimano tsi axéqui noa ra Jerusalén qui ja
cahénox pari no —néa tsi quiha yosibo qui jaca niqué. Jato shina quiha.

16 Jama, ja acascani ca planes Pablo yoxacato baqué nicaniqué. Nicahax cuartel qui ja
caniqué Pablo yobaxéna. 17 Jatsi quiha capitdn bo Pablé quénaniqué. Quénahax,

—Naa jonipayo comandante qui bocahué. Chani jaya xo ra yoati —i quiha jato qui ja
niqué.

18 Jatsi comandante qui capitan boniqué. Bohax tsi quiha,

—Ea Pablé quénaqué. “Naa jonipayo comandante qui bohué” i € qui ja qué ra. Mi bax
chani jaya quiha —i ja qui capitan niqué.

19 Jatsi comandanté mépiniqué ori, jaméhax ja béta chanicasqui na.

—;Jahué éa yoacatsai? —i ja qui ja niqué.

207atsi,

—Huéaqué tsi bécaxécani quiha jodiobo. Mia paracascani quiha pé. “Jahari jo-
dioba chama bo qui Pablo mi raano, jahué chani no nicatéquéno” i caxécani quiha.
21 Quiniahué. Tobi cuarenta ca joni bo huino quiha. Jatsi Jerusalén qui pi Pablo mi
bono tsi bahi népax tsi jotacaxécani quiha axéna. Parahaxma tsi “Piti, jéné, tihi cabo
ayamaxéqui noa, Pablo aqui rohari” i jaca itaha quiha. Jaboqui joné ca xo. Mi chani roha
manacani quiha —néa tsi quiha Pablo pihaca niqué.

22 Jatsi,

—Ea mi yoaha ca huétsa bo qui yoayamahué —i ja qui comandante niqué. Yobaxo tsi
quiha jahari jahué xobo qui ja raaniqué.

Carayana ca chama qui Pablo raahacanina

23 Jatsi quiha comandanté jahué capitan bo quénaniqué:

—Doscientos ca maf cohai ca soldado bo, setenta ca caballo pohuéhai ca soldado bo,
doscientos ca piahua niati méquixéni ca soldado bo, tihi cabo shomahuacana. Baquicha,
alas nueve Cesarea yaca qui Pablo mabono ra. 24Jasca, Pablo bax caballo shomahuacana.
Jatsi quiniacaxécahué. Jia tsi gobernador Félix qui naa joni ma méano —néa tsi quiha
jahué capitdn bo qui ja nécaniqué.

25 Yobaxo tsi quiha carta quénétsi comandanté huaniqué jato béta raaxéna. Néca tsi
ja quénéni quiha:

26 “Excelentisimo gobernador Félix: Claudio Lisias ca éa xo naa. Mia joihuaquia.
27 Mi qui € raahai ca joni qui jodiobo tsamihitaqué. Soldado bo ya pi € joyamarohano
tsi naa joni ja aqué acahitaqué iquia. Romanobo ja iqui iqui tsi bichi é cahitaqué
ra. 28 ;Jéniriacaraxo naa joni ja acascahitaha pa? Jatsi jahué jimiba chama bo qui é
bohitaqué, cahécasqui na. 29 Jatsi ja qui ja quésocanai ca € nicahitaqué. Mahitsa quiha.

Jato jabi yoi bo yoati tsi quiha. Yama tsi xo toa yoi ca ja acana iquia ra. Jatsi ayamahué.
Preso qui nanéyamahué. 30 Jaboqui planes acani quiha pé naa joni axéna. Ja acascanai
ca iqui tsi mi qui raaquia jaha mi bésono. Jasca, ja qui quésocanaibo qui chani é raaqué
mia jisi ja bocano. Iqué”.

31 Jatsi soldado bo bocaniqué jato comandante yoba nicahax na. Baquicha tsi quiha
Antf{patris icanai ca qui Pablo ja bocani quiha. Tod tsi quiha soldado bo tooniqué. 32 Jatsi
huéaqué tsi quiha caballo pohuéhax ca cohai ca soldado rétsaminiqué Pablo ya Cesarea
qui. Bacani quiha soldado bo, naa mai cohai cabo. 33 Cesarea qui cahéxo tsi quiha mai
obésoti ibo, naa prefecto qui carta ja acaniqué. Jaquiréqué ja qui Pablo ja méacaniqué.
34]Jatsi carta prefectd tsaya-tsayaniqué. Tsayahax,

—;Jahué maf tsi mi coni? —i quiha Pablo qui ja niqué.

Jatsi Pablé québiniqué:

—Cilicia 6 no —iquiina.

35 Nicahax,

—Mia nicaxéquia ra mi qui quésocanaibo joqué no —i Pablo qui ja niqué.

Jatsi Pablo ja raaniqué carcel qui, naa Herodes xobo-xoboria caté no.

24

Pablo qui ja quésocanina

1Cinco bari quiréqué quiha Cesarea qui Jerusalén ca jodiobo cahéniqué. Cahéni quiha
jato arati ibo ba chama Ananas, jato yosibo, huésti ca abogado, naa Tértulo icanai cato.
Tihi cabo cahéni quiha. Cahéhax tsi quiha prefecto jisi ja bocaniqué Pablo qui quésoxéna.
2 Jatsi Pablo quénahacaniqué. Ja joqué tsi quiha chaniti Tértulo chitahéhuaniqué ja qui
quésoxéna. Ja nécani quiha:

—Joqué noa, noba taita Félix shinajiaxéni caté. Mia iqui tsi jia tsi racaqui noa ra. Mi
tiisi iqui tsi oqué-oquéria xo noba mai. Yama tsi xo no nianahaina ra. 3 Mi acai ca quéshpi
tsi “Gracias” iqui noa ra. Jia tsi xo toa mi acaina jatiroha cato xo na. 4 Jaboqui tsi chani
pistia icasquia pé. Tonia huéstima tsi xo toa mi yonoco iquia. Jatsi méri tsi chanixéquia.
Mi yosanayamano. Jia tsi nicahué. 5 Anoma tsi xo naa joni Pablo iquia ra. Noba jimibo,
naa jodiobo tsamahi quiha iquinamaxéna, naa jatiroha ca pafs xo na. Jasca, huésti ca
maxo, naa nazarenobo icanai ca réquéninihi quiha pé. ¢ Jasca, noba arati xobo-xoboria
ja yoshihuacas-hitaqué pé. Ja tsi xo toa ja qui no tsamihitaqué ra. Noba yoba tsi naa joni
no copicas-hitaqué. 7 No ayamahitaqué ré, comandante joha iqui na. Chama tsi pé noba
méqué quima Pablo ja tsécahitaqué ré. 8 Tsécaxo tsi quiha mi qui noqui ja raahitaqué
pé. Jatsi Pablo nicahué. Parayamaqui noa, naa joni qui quésoqui na. Tsayahué —néa tsi
quiha prefecto Félix qui Tértulo nécaniqué.

9 Jatsi tod ca jodiobo chaniniqué jato ri:

—Jabija tsi xo toa ja yoahana ra —iquiina.

Félix bésojé tsi Pablo chaninina jamé bax na

10 Jatsi Felix Pablo chanimaniqué. Pablo nécani quiha:

—Raniquia ra, mia bésojé émé bax chanixéna. Huéstima ca afio no tsi xo toa naa maf
ca nohiria bo 6 mi bésohaina. Mésté tsi xo mi copihaina ra. 11 Jato nicahué. Jerusalén
qui jobéna ca éa xo naa. Doce bari roha ca é cahéhitaqué arati xobo-xoborid tsi araxéna.
12 Quiahi quiha € qui quésocanaibo pé. Toa arati xobo-xoboria, jato catiti xobo bo, yacatd
ca iti huétsa bo, tihi cabo xo tsi nohiria bo € tsamayamahitaqué joxo na. Pasiroha é
iquitaqué aracatsi na. 13 ;Jéniriaxo éa quiahuacahi ni sa? Mabhitsa tsi xo toa ja yoacanai
ca téqué iquia. 14Jabi &€ yoacatsai ca tsi xo naa: Quinia paxa tsi noba naboréquébo Dios
qui araquia ra. Mahitsa tsi xo naa arati quinia icani quiha pé, mahitsa ja nomari. Jasca,
Moisés yamaba quénénina, Dios Chani yoanish caba quénénina, tihi cabo chahahuaquia
€arira, jatojascaria. 15Jasca, nohiria bo, naa shinajiaxéni cabo, yoixéniria cabo, tihi cabo
Dids bésotéquémaxéhai ca 6 pasoquia éa ri, jato jascaria. 1¢Jasca, jia tsi Dios, nohiria bo,
tihi cabo bésojé tsi Dios yoba nicacasquia €a ri, quésohacatimaxéni ixéna.

17 Jabi huéstima ca afio no tsi Jerusalén & jisyamani quiha. Jobéna ca €a xo naa ra.
Jabi Jerusalén qui € johitaqué ra ofrenda parata ya, naa noho paxnacanai ca jimibo qui
axéna. Jasca, toa xo tsi ofrenda bo € acas-hitaqué éa ri ra. 18 Jabi noba arati xobo xo tsi
tocahéno tsi éa ja jiscahitaqué pé, naa Asia mai ax bécanish ca jodiobo. Yama pacotsa
ini quiha tod no. Yama ini quiha nohiria tirixéni, émé roha iquia. Jabi noba bahuéhacati
jabi é jatihuahitaqué, €a ja jiscaqué no. 19 Jabi néri bécaxéti xo toa Asia mai ax bécanish
ca jodiobo iquia ra. Mia bésojo ax tsi & qui ja quésocano iquia, € qui caxapihi na. 20 Toa
joni bo pi béyamacano tsi néa ca jodiobd mia parayamano. Jato yosibo, jato chama bo,
tihi cabo bésojd tsi nii € iquitaqué. Ea ja nicariacahitaqué pé, € qui quésocasqui na. Jato
nicahué. “;Jahué ni toa ja yoyohaina?” itsihué. Yama xo iquia ra. 21 Toa barf tsi noho joi
roha € choshahitaqué ré, “Dids nohiria bo bésotéquémaxéhai 6 € pasohai iqui tsi é qui
quésocasqui mato tonia” i jato qui é itaqué no. Jaroha ca tsi xo toa é yoyohaina iquia ra
—néa tsi quiha Pablo nécaniqué prefecto ca Félix qui.

22 Jatsi Pablo nicahax Felix bamaniqué. Bamaxo jato ja paquémani quiha. Jabi
chahahuacanaiba quinia cahéria ja ini quiha. Jatsi,

—Comandante Lisias jono tsi mia nicatéquéxéquia ra —i quiha Pablo qui ja niqué.

23 Jatsi capitan qui chani Felix aniqué Pablo 6 ja bésono. Jabi jénima Pablo ini quiha.
Tod tsi co-coti métsa ja ini quiha. Jasca, ja qui shishoti métsa jahué rabéti bo ini quiha
mébixéna.

24 Jaquiréqué ichariama ca bari huinocaqué tsi quiha Félix bacaniqué jahué ahui
Drusila ya. Jabi jodio jahué ahui ini quiha. Bacaxo tsi quiha Pablo ja quénaniqué
Jesucristo qui ja chitimini ca nicacasqui na. 25Jia tsi quiha jato qui Pablo chaniniqué. Jatsi
Dios mésté, nohiria ba jato shina méquihaina, joxéhai ca copi, tihi ca jahué bo chanijano
tsi quiha Félix raquéniqué. Raquéhi tsi,

—Iqué, iqué tia. Cata. Bari huétsa mia quénatéquéxéquia —i quiha Pablo qui ja niqué.

26 Jasca, Pablo quima parata ¢ ja pasoniqué pé. Ja iqui tsi huéstima tsi quiha Pablo ja
quénaniqué ja béta chaninaxéna.

27]Jatsi dos ca afio huinocaqué tsi quiha Félix ratiniqué prefecto paxa cato, naa Porcio
Festo. Jabi jodiobo ranihuacasqui tsi Pablo ja paquémayamaniqué ré. Jatsi jari preso xara
Pablo chiténiqué.

25

Festo bésojé tsi Pablo chaninina

1Jatsi quiha Festo cahéniqué toa mai ca nohiria bo yonaxéna. Prefecto paxa ca ja ini
quiha. Tres bari quiréqué Cesarea ja jisbayaniqué Jerusalén qui shishoxéna. 2 Toa ja no
tsi quiha ja qui bécaniqué jodioba arati ibo bo, jato chama bo. Pablo qui ja quésocascani
quiha. 3 Cahéxo tsi quiha Festo ja bénariacaniqué jato ja mébino, Pablo pasomaha.
“Jahari Jerusalén qui Pablo mi raano” i Festo qui jaca ni quiha, Pablo acatsi na, naa bahi
tsi ja bacaxéqué no. 4Jama, Fest6 québiniqué:

—Cesared ca presd xo Pablo ra. Tséquénoma. Jahari capaima xo €a. > E béta mato
chama bo bocati xo0. Anoma ca pi toa jonf aarohano tsi toa ax tsi ja qui ma quésono iquia
—néa tsi quiha Festo nécaniqué.

60cho o diez ca bari roha tsi Jerusalén tsi Festo chiténiqué. Jaquiréqué quiha Cesarea
qui jahari ja caniqué. Cahéhax huéaqué tsi quiha nohiria bo copiti ja chitahéhuaniqué.
Jatsi quiha Pablo ja quénaniqué ja bésojé ja niino. 7 Jatsi Pablo jisiquiqué tsi quiha ja
qui quétsoniqué bécanax ca jodiobo. Ja téamé tsi nii ja icani quiha ja qui quésoxéna.
Huéstima ini quiha toa ja quiacanaina ra. 8 Jatsi quiha chaniti Pablo chitahéhuaniqué:

—Yama tsi xo toa anoma ca € anina ra. Jodioba yoba bo, noba arati xobo-xoboria, noba
chama César, tihi cabo pasomaha & ocahuapistia-yamarianiqué ra —i Festo qui Pablo
niqué.

9 Jatsi quiha jodiobo Fest6 caxahuacasyama-niqué. Jato ja mébicasni quiha. Ja tsi xo
toa,

—;Jerusalén qui cacatsai? Toa xo tsi mi qui quésocanaibo nicaxéquia mia copiqui na
—i Pablo qui ja niqué.

10Jatsi Pablé québiniqué:

—Anoma ra. Romanoba copiti iti tsi niiquia copihacati. Néa roha xo tsi éa mi nicaxéti
x0 iquia. Romanoba jabi quiha. Yama tsi xo toa jodiobo pasomaha é yoyonina ra. Toa
cahériaqui mia. ! Anoma ca pi aarohahi tsi nati copi quima é paxacasyamaqué aqué
ra. Jama, mahitsa tsi xo naa € qui naa jodiobo quésohaina iquia. Quiariacani quiha.
¢Jénahuariaxo naa joni bo qui éa mi ana copihacati? Anoma quiha. Romanoba chama-
chamaria jiscasquia. Ea ja copino iquia ra —néa tsi quiha Festo qui Pablo nécaniqué.

12Jatsi yosibo ya Festo chaninapariniqué Pablo nicahax na. Chaninahax,

—“Romanoba chama-chamaria jiscasquia” ;i mi a pa? Jatsi ja qui mia raaxéquia mia
ja copino ra —i quiha Pablo qui ja niqué.

Rey Agripa bésoj tsi Pablo niinina

13 Ichariama bari quiréqué rey Agripa, jahué ahui Berenice, tihi cabo Cesarea qui
cahéniqué Festo joihuaxéna. 14 Huéstima ca bari no shishopama tsi quiha preso xara
Pablo ini ca ja nicacaniqué. Festd jato yoani quiha.

—Neé4 tsi preso xara tsi xo huésti ca joni, naa Felix nanéni cato. 15]Jabi Jerusalén qui
€ shishohi caqué tsi tod ca jodioba arati ibo bo, jato yosibo, tihi cabo € qui bécaniqué
naa joni qui quésocatsi na. Ja namécasjahuacani quiha pé. 1¢Jatsi, “Romanoba jabi ma
x0 toa nohiria huétsa bo qui nohiria méahacahaina naméhacati ra. Jariapari ja qui xaba
acacaxéti xo ja qui quésocanaibo bébochind tsi ja chaninano. Jasca, jato bésojo xo tsi
jamé bax ja québipariti xo jaa ri” tihi tsi jato € yoaniqué ra. 17 Jatsi jahari Cesarea qui é
béta ja bécahitaqué. Jatsi huéaqué jato nicati € chitahéhuahitaqué. E bamayamahitaqué
pé. Jatsi Pablo € qui ja bécahitaqué. 18 Jatsi ja qui quésoti ja chitahéhuacahitaqué ja
bésojo xo na. Anoma ca naa joni ani ca nicati 6 € pasohitaqué, mahitsa ca jato chani
nori. 19Jato jodioba jabi tahéxo tsi quiha joi ja méra-méracahitaqué pé. Tsohuécara ca,
naa Jesu icanai ca yoati tsi quiha ja chaninacahitaqué pa. “Béso xo” i Pablo ni quiha.
20 Jishopé. Ati é cahéyamahitaqué ré. Jatsi, “;Jerusalén qui cacatsai? Toa xo tsi mia
nicaxéquia” i Pablo qui € itaqué. 2! Jatsi, “Romanoba chama-chamaria jiscasquia. Ea ja
copino ra” i € qui ja itaqué pé. Jatsi jahari preso qui toa joni é raahitaqué, noba chama-
chamaria qui raaxéna —néa tsi quiha Agripa qui Festo nécaniqué.

22 Jatsi,

J—;an joni nicacasquia éa ri —i quiha Festo qui rey Agripa niqué.

atsi,

—Huéaqué toa joni nicashariqui mia ra —i Agripa qui ja ni quiha.

23 Jatsi huéaqué tsi quiha naquéte-naquétéria qui Rey Agripa jiconiqué jahué ahui
Berenice ya. Anomaria ini quiha ja jicocanaina. Jato béta jiconi quiha soldado ba chama
bo, yacata ca chama bo ri. Tihi cabo jicocani quiha Pablo nicaxéna. Jatsi ja jicocaqué tsi
quiha Festé Pablo quénaniqué. 24 Quénahax tsi quiha,

—Tsayapa, rey Agripd. Néd xo Pablo icanai cato ra. Tsayacahué joni bd. Naa joni
namécascani quiha jodioba nohiria bo téqué iquia. Acascani quiha Jerusalén ca jodiobo,
naa néa ca jodiobo ri. “Naméhacati xo” icani quiha pé. 2> Jama, yama tsi xo toa naa jon{
yoi ca acana iquia. Jia tsija qui & nicahitaqué ra; yamaha quiha. Jatsi, “Romanoba chama-
chamaria qui mia raaxéquia, mia ja copino ra” i ja qui € itaqué pé, “Romanoba chama éa
copino ra” i ja itaha iqui na. 26Jatsi jaboqui noba chama-chamaria qui carta € quénéti xo
pé, yoi ca ja aca ca yoahi na. ;jJénahuariaxo raca toa carta é quénéna? Ja tsi xo toa mi qui
naa joni bécasquia mi nicano mia ri, rey Agripd. Naa joni pi mi nicano tsi tonia tobixéhi
quiha jahuécara ca é quénéxéti cato ra. 27 Jishopé. Naa joni raacasyama xo €a ra, ja qui
quésoxoma —néa tsi quiha rey Agripa qui Festo nécaniqué.

26

Rey Agripa bésojo tsi Pablo chaninina

1Jatsi quiha,

—Mi chani nicacasquia, Pablé. Mimé bax chanihué —i Pablo qui rey Agripa niqué. Jatsi
chaniti Pablo chitahéhuaniqué, jahué méqué bo téroxo na.

2 —Shoma xo €a, rey Agripd, € qui jodiobo quésocani ca québixéna. Anomaria tsi xo
toa € qui ja quésocanaina ré. 3Jasca jia tsi xo toa éa mi nicahaina ra, jodioba jabi bo, jato
yoba bo, tihi cabo cahéxéni ca mi nori iqui na. Jatsi jia tsi mi nicano. Mi yosanayamano.

Pablo jabi inina chahahuanox pari

4 ‘Ea cahéyoicani quiha jodiobo téqué. Noho mai tsi & shinahaniqué. Jasca, Jerusalén
tsi € racapaoniqué. Tihi ca tsi cahécani quiha. 5> Naama, naa siri tsi éa cahécani quiha
ra. Jariapari noba arati jabi banahuahai ca fariseobo é i-ipaoniqué; naa jodioba jabi-
naxeéni ca iquiina. Jodioba jabi noixéniria cabo tsi xo toa maxo ra. ¢Jama, jaboqui € qui
quésocascani quiha toa jasca ca maxo pé, “Bésotéquéxéqui nohiria” i € ai iqui na. Jabi
noba naboréquébo qui Dids tocani quiha ra. 7Jariapari tsi noba doce ca nohiria maxo ba
nicani quiha. Jasca, barihani, baquich4, tihi caté tsi arapama tsi quiha bésotéquéxéti é
pasoqui noa, noqui rira. Jama, toa ¢ tsi & pasohai iqui tsi € qui quésocani quiha no jimibo
ré. Toca xo, taita Agripd. 8 ;Jénahuariahax, “Nohiria bésotéquémayamaxéhi quiha Dios”
ijacana? ;Jénahuariahax yoi ca toa ina?

Chahahuacanaibo Pablé ténémanina

9 ‘Jabi siri tsi € qui jia ini quiha Nazarét ca Jesu qui chitimicanaibo é yosihaina.
10 Toatiya tsi € yoyopaoni quiha Jerusalén ax na. Toa xo tsi preso qui huéstima ca cha-
hahuacanaibo € nanéniqué ré. Tocati arati ibobd €a raani quiha. Jasca, “Naméhacacati
x0” ijaca qué tsi quiha é rani-ranipaoniqué pé, “Acahué” iquiina. 1! Toatiya tsi quiha &
co-copaoniqué, noba catiti xobé ca chahahuacanaibo mérahi na. Jato é copicasni quiha.
Jasca, Jesucristo quima jato € casomacasniqué pé. Caxaxéniria é i-ipaoni quiha toatiya
no. Caxahax carayanaba mai qui jato € chibaniqué jato achacasqui na.

Pablé chahahuanina
12 “Toatiyé tsi quiha Damasco quiri co-cohi € iniqué, jato méracatsi na. Noba arati

iboba éa raani quiha jato biti, soldado bo ya. Comisién jahéhua ja ini quiha. 13 Jabi
Damasco quinia ca bahi tsi co-copama tsi naipa ca huéa-huéaria, naa bari oqué ca é
jisniqué, Agripd. Matoroco bari ja ini quiha. Ea, noho rabéti bo, tihi cabo téamé tsi quiha
ja huahuaniqué ra. 14Jatsi mai qui no paquéyoniqué. Paquéxo tsi & qui chanihai ca joi
€ nicaniqué. Noba jof tsi chanijani quiha. “Sauld, Sauld, ;Jénixo tsi éa ténémahai ré?
Quiniahué. Mi téquémitsa, buéy jamé tahé onéhai jasca cato” i € qui joi ni quiha. 15 Jatsi
€ nicaniqué. “;Tsohué ni mia, Iboba?” Jatsi, Iboba québini quiha: “Jesu xo éa ra. Ea
ténémaqui mia ra. 16 Joihué. Nithué. Mi qui € jisiquiqué, noho yonati mia manémacatsi
na. Jasca, jaboqui mi jisi ca jahué bo nohiria bo mi yoaxéno. Jasca, noho Chani nohiria
bo mi yoano, naa mia € jismaxéhai cato. 17Jasca, mi jimibo, carayanabo, tihi cabo qui
mia raaxéquia noho chani mi yoano. Mia pi ja yosicano tsi mia mébixéquia. 18 Béco
ca xo ré. Jato mi bépéquémano ra. Jia tsi tsémo quima huéa quiri jato mi bésomano.
Satands quima Dios quiri ja bésocano ra. Tocapimino tsi & qui chitimicaxécani quiha.
Jatsi masahacaxéhi quiha jato jocha ra. Diés méstéhuani ca maxo qui riicaxécani quiha
jato ri” néa tsi € qui Ibo nécani quiha.

Jesu chani Pablé nicanina

19 Jabi toca tsi naipd ca Ibo chaniqué tsi “Jo” i ja qui € niqué. Ja iqui tsi jodiobo,
carayanabo, tihi cabo qui € caniqué jahué Chani yoahi na, rey Agripa. 20 Jariapari tsi
Damasco 6 cabo qui Cristo Chani € yoaniqué. Jaquiréqué Jerusalén cabo, Judea maf
cabo, carayanabo, tihi cabo qui Cristo Chani € yoaniqué. “Mato jocha quima Dios quiri
bésocana. Jabi jia ca jayacana, ma chahahuaha ca nohiria ba cahéno ra” i jato qui € niqué
chanihi na. 21 Ja quéshpi tsi € qui jodiobo tsaminiqué pé arati xobo ax na. Ea ja acascani
quiha. 22Jama, toa barf tsi Diés éa mébiniqué ra. Ea mébi-mébiriahi quiha. Ja tsi xo toa



Los Hechos 26:23 233 Los Hechos 27:9

xaba jaya xo €a iquia, rey bo, chama bo, empleado bo, tihi cabo qui jahué Chani yoati.
Jabi Moisés yamabo, Dios Chani yoanish cabo, tihi cabd quénéni ca roha ca yoaquia ra.
23 “Résoxéti xo noba Xabahamati Ibo” i jaca ni quiha, siri. Jasca, “Résohax jariapari ca
bésotéquéxéhai ca ja ixéti xo. Bésoxo tsi jodiobo, carayanabo, tihi cabo qui xabahamati
huéa ja yoaxéti x0” i jaca ni quiha. Jabi toa ja yoacani ca chani yoaquia éarira” —néa tsi
Agripa qui Pablo nécaniqué.

Cristo qui Agripa Pablé mépicasnina

24 Toca tsi jamé bax chanijano tsi quiha.

—Iqué. Iqué. Yoyoxéni xo mia, Pabl4. Mia yoyohuaqui mi tiisi pé —i Pablo qui Festo
niqué joi pistiama no.

25Jatsi Pablé québiniqué:

—Yoyoyamahai ca éa xo naa ra, taita Festd. Mia parayamaquia. Jabija tsi xo naa é
yoahana ra. 26Jasca, € yoaha ca cahéhi quiha rey Agripa ri. ;Jabija ma ni, rey Agripa?
Naa jahué bo téqué cahériaqui mia ra. Béro tsi nohiria bésojé tsi tocani quiha naa jatiroha
cabo. 27Japa mia ti, rey Agripa. ;Dios Chani chahahuahai mia ri? Tonia chahahuaqui mia
iquia —néa tsi Pablo nécaniqué.

28 Jatsi,

—Huénayamaxéhué. ;Tana roha mishni tsi chahahuahai ca éa manémacatsai pa? —i
Pablo qui Agripa niqué.

29 Jatsi,

—Jaahué. Jaboqui, huéaqué ma ni. Jatiroha ca noho joi nicacanaibo €a jascano iquia
ra. Néxati cadena bo roha ja jayamacano —néa tsi Agripa qui Pablo nécaniqué.

30 Nicahax tsi quiha rey Agripa niiniqué. Jatsi ja béta niini quiha prefecto, jahué
ahui Berenice, jato béta tsaho cabo. 3! Naquété huajahax tsi quiha prefecto ya ja
chaninaniqué. Jatsi,

—Nayamaxéti xo naa jonira. Yama tsi xo toa yoi ca ja anina. Jasca, ja paquémahacaxéti
x0 ra —i jaca ni quiha chaninahi na.

327atsi,

—Jishopé. Romanoba chama-chamaria pi Pablé jiscasyamarohano tsi jaboqui béro tsi
jaiqué aqué ja paquémahacahaina ré —i Festo qui quiha Agripa niqué.

27

1Jatsi quiha Italia mai qui chama Festo, Agripa, tihi cabd Pablo raacasniqué. Jatsi
Pablo, achiquinish ca huétsa bo, tihi cabo ja méacaniqué capitan Julio qui. Carayanaba
soldado-soldadoria ca maxo obéso ca quiha. 2Jatsi Adramitrio ax johitahax ca barco qui
no témahinaniqué Italia mai qui caxéna. Asia mai 6 ca réréti bo quiri capaima noba
barco ini quiha. Jasca, no béta ini quiha Aristarco, naa Tesaldnica ax jonish ca carayana
ri. 3 Riquibaya tsi quiha huéaqué Sidén yaca qui no réréniqué. Jabi shinajiaxéni toa
capitan Julio ini quiha. Ja qui jénima ini quiha toa ca rabéti bo qui Pablo shishohaina,
orihuahacati. 4 Jatsi quiha Sidén no jisbayaniqué. Jisbaya tsi quiha Chipre tésébé
xotoyamabhai ca jo no caniqué. Barco bécha yoshi ini quiha ré. > Tarabihax jisbaya tsi
quiha Cilicia, Panfilia, tihi ca mai no huinoniqué. Huinobaya tsi quiha Mira yaca qui no
réréniqué. Licia maf ca yaca ja ini quiha.

¢ Toa xo tsi quiha barco huétsa capitdn biniqué, naa Alejandria mai ax johax cato.
Italia mai qui capaima ja ini quiha. Jatsi toa barco qui noqui ja jicomaniqué. 7 Jisbaya tsi
quiha huéstima bari no tsi réqué no capéniniqué. Béroma tsi quiha Gnido bésojo qui no
cahéniqué. Yoshi iqui tsi rérénoma no ini quiha. Anoma yoshi ini quiha, noqui bécha.
Jaha tsi quiha Creta tésébé xotoyamahai ca jo no caniqué. Oquéri Salmén no huinoni
quiha. & Quénibaya tsi quiha béroma tsi Réréti Jia bo qui no réréniqué, naa Lasea yaca

tahé no.
9 Huéstima ca bari bo no tsi quiha no bamaniqué ré. No capénini quiha. Yota iqui tsi

anoma ini quiha no réqué cahaina. Ja iqui tsi jato Pablé yobaniqué.

10 —Jisa, joni bd. Anoma tsi xo réqué cahaina. Caapiqui tsi cargo huéstima ca
bénoxéqui mato tia. Yoshihuahacaxéhi quiha mato barco ri. Jasca, no néachimitsa noqui
téqué iquia —néa tsi Pablo nécaniqué.

11 Jama, Pablo yoba soldado ba capitdn nicacasyamaniqué. Ja qui oqué ini quiha toa
barco capitdn, barco ibo, tihi cabd yoanina. 12 Jasca, yoi toa réréti ini quiha chitéti,
matsitiyd no. Ja iqui tsi réqué cacasniqué huéstima cabo.

—;Canoma ni? Fenicia qui cahéxéqui noa tia —i jaca ni quiha.

Jabi yoshi xotoyamahai ca jo toa réréti ini quiha, naa Creta tésébé 6 no.

lané ca yota-yotaria

13 Jatsi mishni mishni tsi quiha xototsi yoshi niqué. Jénima cati quéscahuaqui tsi
quiha barco ancla bo ja xérécaniqué barco xara janaxéna. Acax tsi quiha Creta ja
quénibonacaniqué. 4 Ori pistia roha no cano tsi quiha xoto-xotoriatsi yoshi niqué ré.
Yota-yotaria ja ini quiha, naa tésébé ax noqui quiri. 1> Jatsi achiquiniqué noba barco ré.
Jahari tésébé qui canoma no iniqué ré, yoshi bécha no ini iqui na. Ja iqui tsi no jénéniqué
tésébé qui cahéti. Réqué canoma no ini quiha. Jatsi basi noqui yoshin{ raaniqué ré.
16 Capama tsi tésébé pistia, naa Clauda icanai ca casojé tsi no huinoniqué. Toa jo tsi quiha
iriama yoshi xotohai iniqué. Jatsi tétiapama tsi barco cho ca xéréhacahai ca noti pistia
no jicomaniqué. Béronoma ini quiha no jicomahaina ra. 17 Jicomaxo tsi quiha barco
nonama tsi rispi no raaniqué, jahué yora néxaxéna, ja choshiyamano iquish na. Jatsi
no raqué-raquéniqué jéné nama ca mixai-mixairia qui, naa Africa mai tahé ca mixai.
No toohacasyamani quiha. Ja iqui tsi yoshin{ matiti raitiria no botémaniqué, méri no
cayamano. Toca tsi iané tsi noba barco raahacani quiha ré. 18 Noqui choca-chocaria
nianiqué. Raquéria ja ini quiha. Choshi-paimaria noba barco ini quiha. Ja iqui tsi
huéaqué tsi baquishmari tsi barcé ca carga ia qui no nianiqué huéjéhuaxéna. 19 Jari
jasca pi ja ini quiha. Ja iqui tsi huéaqué barco jahué mishni bo no nianiqué. 20 Jasca,
huéstima ca bari no tsi bari, huishti bo, tihi cabo no jisyamani quiha. Tsémoria téqué ja
ini quiha. Jasca, janacayamani quiha yoshi xoto-xotoriahaina ré. Ja iqui tsi bésoti 6 no
pasoyamaniqué.

21 Jasca, huéstima ca bari no tsi no piyamaniqué. Toatiya tsi joni bo bésojé tsi Pablo
niiniqué chanixéna.

—Noho yoba ma nicayamahitaqué pé. Oqué ja iitaha quiha ré Creta no jisbayayama-
haina iquia. No jisbayayamarohapino tsi naa carga, barco, tihi cabo yoshihuahacaya-
maqué aqué ré. 22Jama, raquéyamacana. Chamacahué iquia ra. Résoyamaxéqui mato
ra. Jétéquéxéhi quiha barco roha. 23 Baquichd tsi € qui jisiquiqué dngel ra, naa Dids raaha
ca angel. Jabi naa Dios tsi xo noho Ibo ra. Ja tsi xo toa ja bax é yonocohaina. 24E qui
naa angel chaniqué ra. Chanihax, “Raquéyamahué, Pablé. Carayana ca chama-chamaria
bésojé tsi mi niixéti xo. Jasca, mia iqui tsi résoyamaxéhi quiha mi béta barcé ca joni bo
ri. Jato shomahuaxéhi quiha Dios” i & qui dngel qué ra. 25Ja iqui tsi chamacana, joni ba.
Parayamahi quiha Dios ra. Tocapixéhi quiha ra, ja yoaha jascaria. 26 Jama, tésébé qui
noqui niaxéhi quiha yoshini ra —néa tsi jato qui Pablo nécaniqué.

27Dos semana no tsi toca tsi no raahacaniqué ré toa Adria icanai ca iané no. Baquicha
tsi “Basima xo mai tonia” i marinero bo niqué. 28 Jatsi medida jéné qui ja raacaniqué.
Treinta y seis ca metros ja ini quiha. Jaquiréqué ori pistia caxo ja tanamatéquécaniqué.
Veintisiete ca metros ja ini quiha. 29]atsi raquétsijacaniqué mai maxax qui yoshin{ noqui
niamitsa iqui na. Jatsi cuatro ca mai achati ancla bo ia qui ja niacaniqué barco chipo jo xo
na. Jaquiréqué baquishmari no mana-mananiqué raquéqui na. 30 Toatiyd tsi quiha huésti
huésti ca marinero bo barco quima paxacasniqué pé. Noti pistia jéné qui botémapama
tsi barco résé ca ancla huétsa bo niahi ja bocani quiha noqui parahi na. 31Jatsi soldado
ba capitdn qui Pablo chaniniqué:
~ —Barcé tsi toa joni bo pi chitéyamano tsi xabahamahacatimaxéni ixéqui mato ra —
iquiina.

32 Jatsi soldado ba noti rispichi quéésaniqué. Caqué noti pistia. Paxanoma ja icani
quiha.

33 Jatsi huéatiscano tsi quiha joni bo Pablé pimacasniqué.

—Dos ca semana no tsi oxayamaqui mato. Jasca, piyamaqui mato. 34 Jatsi piparicana
iquia. Ma chamanaxéti xo ra. Jasca, yama tsi xo toa résoxéhaina iquia. Jénimaxéqui
mato téqué ra —néa tsi quiha joni bo qui Pablo niqué.

35 Chanixo tsi quiha Pablé mapari biniqué. Jatsi jatiroha cabo bésojé tsi Dios qui
“Gracias” i ja niqué piti quéshpi na. Jatsi xaténaxo tsi ja piniqué. 3¢ Jatsi chamananiqué
joni bo Pablé acai ca tsayahax na. Ja picaniqué jato ri. 37 Jabi doscientos setenta y seis ca
nohiria ini quiha toa barcé no ra. Huéstima no ini quiha. 38 Pixo tsi quiha barcé ca jahué
bo ia qui niatsijahuaca-niqué huéjéhuaxéna. Harina trigo béro ja niacani quiha.

Barco choshinina
39 Huéaqué tsi quiha toa mai marinero ba cahéyamaniqué. Tsaya-tsayapama tsi nabiri

ca quémapo jia ca ja jiscaniqué. Toa tsi quiha barco ja réréhacascani quiha. 4° Jatsi
ancla bo ja quéésacaniqué. Quéésaxo tsi quiha chiyéti ja mériscaniqué. Mérisxo tsi
quiha réqué ca matiti raiti ja térocaniqué, quémapo quiri yoshini barco matino iquish na.
41Jatsi quémapo quiri capama tsi quiha mixai ja rétsois-haniqué ré. Mai ja jétani quiha.
Tséquénoma barco ini quiha. Jatsi quiha barco chipo é ca chocd chosha-choshaniqué.
42 Jatsi soldado ba achiquinish cabo téqué acascaniqué ja paxayamacano iquish na.
43 Jama, soldado ba capitdn jato jénémaniqué Pablo ja xabahamacasni iqui na. Jatsi
jatiroha ca pocati cahéxéni cabo Pablé yobaniqué jéné qui pari biisiti, quémapo qui
cahéti. 44Jaquiréqué banahuani quiha téxé bo. Jihui para bo, quési mishni bo, tihi caba
tsi mai qui ja nonocani quiha. Toca tsi mai qui no cahéniqué ra. Jénima no iniqué.

28

Malta icanai catd tsi Pablo inina
1 Jénima tsi quémapo qui cahéxo tsi quiha Malta toa tésébé quénahacani ca no

cahéniqué. 2 Jia tsi quiha tod ca nohiria bd noqui shomahuaniqué. No bax chihi ja
mapocani quiha, oi, matsi, tihi cabo iqui na. Jia tsi noqui ja joihuacani quiha. 3Jatsi Pablé
caro mishni bo topiniqué chihi qui niaxéna. Niajahuano tsi quiha rono huajaniqué jahué
huao iqui na. Pablo méqué qui ja tsaminiqué ré. 4Jatsi Pablo méqué roné acha ca toa ca
nohiria ba jisniqué. Jisi tsi quiha,

—Tonia ati ibo-iboria tsi xo toa joni ra. Jéné ax ja paxaqué pa. Jama, jaboqui naqui tia,
ja copihacaha quéshpi na —i jaca niqué.

5 Jatsi Pablé jahué méqué huishqui-huishquihaniqué rono chihi qui paquémaxéna.
Jénéjahuaqué tsi quiha jénima Pablo iniqué ra. © Baiyamaniqué jahué méquéné. Ja
résoyamaniqué. Jama, tocati é toa nohiria bo pasoni quiha. Ja résoyamaqué tsi quiha
shina huétsa nohiria b4 biniqué. Shinahax,

—Tonia dios tsi xo toa joni ra —itsi jaca niqué.

7Jabino réréni ca basima tsi quiha toa tésébé ca chama racani quiha, naa Publio icanai
cato. Noqui joi ja amaniqué jahué xobd tsi no chiténo. Tres ca bari no tsi noqui ja
orihuani quiha. 8 Jabi oxati tsi Publio jahépa iniqué, iquihi na. Jasca, chixojani quiha.
Jatsi jahué jahépa Pablo jisi caniqué. Cahax jahd tsi jahué méqué janahax tsi quiha
ja bax ja béhoxniqué. Jahué jahépa ja jénimahuaniqué. ° Ocapijaqué tsi quiha tésébé
ca iquicanaibo, isicanaibo, tihi cabo bécaniqué jato ri. Ja jénimahuahacacani quiha.
10 Jatsi noqui jahuémishni bo ja acaniqué noqui shomahuacasqui na. Jasca, noqui piti
ja acaniqué, barco qui no jiconiqué no. No pibonahai ca noqui ja acani quiha.

Roma yaca qui Pablo canina
11 Tres oxé quiréqué barcé tsi, naa matsitiya tsi tod ca chiténish ca barcé tsi no
jisbayaniqué. Alejandrid ca barco quiha. Jahué répati tsi quiha Castor, Pdlux, tihi
ca icanai ca dios jaria ca jisti bo ja jayani quiha. 12 Jisbaya tsi quiha Siracusa qui no



Los Hechos 28:13 236 Los Hechos 28:28

réréniqué. Tod tsi tres ca bari no chiténi quiha. 13 Riquibaya tsi no quénicananiqué Regio
icanai ca qui. Tod tsi no réréniqué. Huéaqué tsi quiha yota pistia iniqué. Jisbaya tsi dos
bari tsi quiha Puteoli yaca qui no cahéniqué. 14 Tod ca xaté bo no béchaniqué. Noqui
joi ja amacaniqué jato béta no chiténo. Huésti ca semana raahax no catéquéniqué Roma
qui. 15 Jatsi no johai ca yoati tsi Romd ca xaté ba nicani quiha. Nicahax tsi quiha Foro de
Apio, naa Tres Tabernas icanai ca qui ja bocani quiha, toa xo tsi noqui manaxéna. Jato
béchahax tsi “Gracias” i Dios qui Pablo niqué ranihi na. Jaha tsi ja chamaniqué. ¢ Jatsi
Roma qui no cahéqué tsi quiha preso obéso ca qui capitdn achiquinish cabo méaniqué.
Jama, ja qui jia ini quiha toa jahué iti yoi 6 tsi Pablo chitéhaina jamé no. Jatsi huésti ca
soldado capitan jananiqué Pablo 6 bésoti.

Roma xo tsi Dios Chani Pablé yoanina

17 Tres ca bari quiréqué jodioba réquéninicanaibo Pablé quénaniqué, jato béta tsi
chaninaxéna. Ja bécaqué tsi quiha Pablo nécaniqué:

—Jisa, €bé xaté ba. Jerusalén ca éa ja achacaniqué, mahitsa. Jaquiréqué quiha
Romanobo qui é méahacaniqué pé, éa ja copicano. Nicacahué. Yama tsi xo toa noba
jimibo, noba naboréquéba jabi bo, tihi cabo pasomaha é anina iquia. 18 Jia tsi quiha
toa Romanobd éa nica-nicaniqué. Nicaxo tsi quiha €a ja paquémacascaniqué. Yama ini
quiha toa yoi ca é anina iquia, naa naméti copi quéshpi na. 19Jama, é qui caxaniqué
tod ca jodiobo. Jato qui yoi ini quiha toa éa ja paquémacanaina. Ja iqui tsi “Romanoba
Chama-chamaria éa copino ra” i tod ca chama bo qui € niqué. Jishopé, noho jimibo
qui quésocasyamahai ca éa xo naa ra. 20Ja tsi xo toa mato é quénaqué mato béta
chaninaxéna. Noqui Israél caba jaha pasohai ca iqui tsi naa cadend tsi néxé xo éa ré
—néa tsi yosibo qui Pablo nécaniqué.

Z1Jatsi ja québicaniqué:

—Jodio maf ca carta biyamaqui noa mia yoati na. Jasca, toa nahax ca bécanish ca xaté
bo tsi xo toa chani yama mia yoati na. Yama tsi xo toa mia pasomaha ca chani néa no.
22 Mi shina nicacasqui noara. Naa maxo paxa ca pasomaha chanicani quiha nohiria téqué
iqui noa, jatircha ca iti 6 no —néa tsi Pablo qui ja nécacaniqué.

23 Jatsi huést{ bari ja iticaniqué Pablo ya chaninatéquéxéna. Toa bari tsi quiha
misco ini quiha toa Pablo xobo qui bécanish cabo. Baquishmari tsi chitahéhax Pablo
chanibahinaniqué. Chanixo tsi quiha Dids nohiria otocatsai ca ja bérohuaniqué. Jasca,
Quénéhacanish caba tsi Xabahamati Ibo Jesu ini ca ja jismani quiha. Naama tsi quiha
ja chaniniqué, naa jatiroha ca bari. 24 Jatsi huésti huésti cabo qui jia Pablé yoani ca ini
quiha; téxé bo qui yoi quiha. 2> Jaha tsi mapéxnani quiha tod ca jodiobo, Pablé yoani ca
nicahax na. Ja bocanox pari no tsi Pablo nécaniqué:

—Anomaria tsi xo toa Espiritu Santd yoanina iquia, naa Isafas yamaba quénéni catd tsi
ja chaniniqué no. Ja nécani quiha:

26 “Naa nohiria bo qui chanihi cata.

Chanihax,

‘Cahéxoma tsi Dios Chani nicaqui mato pé.

Jisxoma tsi tsaya-tsayaqui mato pé’ ihué.

27 Quéstoria tsi xo naa nohiria ba shinana iquia.

Nicacasyamahi quiha jato pahoqui.

Bétsiniquicani quiha jabija ca ja jiscamitsa iqui na.

Jabija ca nicacasyama ca xo.

Quiniacani quiha pé, jato shinand cahéyamano.

Tocacani quiha ra, Dios quiri bésocasyamahi na.

Bésopijacano tsi jato € jénimahuaqué aniqué iquia”

i Espiritu Santo ni quiha. 28 Jaha tsi ma cahéyoino ra. Jaboqui rohari tsi carayanabo qui
raahacahi quiha Dios xabahamati Chani iquia. Toa Chani nicacaxécani quiha iquia —néa
tsi jato qui Pablo nécaniqué.

29 Tihi ca tsi Pablo yoaqué tsi quiha ja jisbayacaniqué. Jisbaya tsi ja chanin-
abéquicaniqué jahué chani yoati na.

30Jaquiréqué dos ca xéni no tsi Roma yacata tsi Pablo chiténiqué, jahué xobd no. Xobo
alquilada quiha. Toa xo tsi jatiroha ca ja qui shishocanaibo ja joihuaniqué. 3! Toa xo tsi
Dids nohiria bo otohaina, Ibo Jesucristo, tihi cabo ja tiisimaniqué raquéxoma. Yama ini
quiha toa jahué chani jénémahai cato.

La Carta Del Apostol San Pablo a Los
Romanos

Romd ca iglesia qui Pabld quénénina

1 Pablo, naa Jesucristo yonati tsi xo naa carta quénahai cato. Jabi é quénahacaniqué,
Dios Chani chitahéhuati ibo iti. Dids €a biniqué jahué Chani jia ca nohiria yoati.

2 Jabi siri tsi “Noho Baqué mai qui raaxéquia” i Dios ni quiha. Jabi Dios tocani quiha
Quénéhacanish cabo 6 no. 3 Jatsi maf tsi jahué Baqué Jesu coniqué ra. Cohi tsi chama
David yamaba chahitaxocobo ja iniqué. 4 Jascaria, Dios Baqué ja iniqué jaa ri. Dios
méstéxéni ca jabi yoi ja jayani quiha. Jabi Dios Baqué chamaxéni ca ja iqui ca jismahacani
quiha, résonish cabo quima ja térohacani caté no. Jabi noba Ibo tsi xo naa Jesucristo
ra. 5 Noqui ja noiniqué. Noixo tsi quiha jahué Chani chitahéhuati ibo bo noqui ja
manémaniqué. Jatsi jatiroha ca maf ca nohiria, naa carayanabo qui noqui ja raaniqué,
jahué Chani yoati. Ja chahahuacano jato ri. Chahahuaxo tsi jahué yoba nicacaxécani
quiha jato ri. ¢ Jabi mato Roma cabo quénahacaniqué mato ri, Jesucristé-na bo iti.

7Japi mato qui, naa Roma yacata cabo qui naa carta raaquia ra. Mato noihi quiha Dios.
Noixo tsi mato ja quénaniqué jahué nohiria iti. Noba Jahépa Dios, noba Ibo Jesucristo,
tihi caba mato noino. Mato ja bépasimacano ra.

Romd ca chahahuacanaibo Pabld jiscasnina

8 Jariapari tsi mato quéshpi tsi noho Dios qui “Gracias” iquia ra, ma chahahuani ca
jatiroha ca mai ca nohiria ba nicani quéshpi na. 2Jabi mato bax € béhoxrohahai ca cahéhi
quiha Dios ra. Jabi naa Dios bax yonocoriaquia noho coshi téquété no, jahué Baqué Chani
yoahi na. 10 Béhoxqui tsi Dios nica-nicarohaquia, mato qui shishoti xaba é qui ja ano ra.
11 Mato jiscasquia ra, mato mébixéna. E qui Dids ani ca tiisi mato béta xaténacasquia.
Jasca, mato chamahuacasquia. Jabi jaha é quééhai ca tsi xo toa ra. 12 No mébinabéquiti
x0. Jabi aranabéquipinono tsi chamahuaha-caxéquia ra. Jascaria, chamahuahacaxéqui
mato ri. Toca tsi shomahuahacaxéqui noa, noqui téquéta.

13 Jabi huéstima tsi xo mato qui € cacasnina ra, ébé xaté ba. Canoma é iniqué ré,
yaca huétsa bo qui é raahacani iqui na. Jabi mato yaca Roma xo tsi Cristo qui nohiria
€ bébocasniqué, carayanaba yaca huétsa bo xo € ani jascaria. 14Jabi carayanabo, nohiria
huétsa bo, tihi cabo é mébixéti xo. Escuela tiisi jaya cabo, escuela tiisi jayama cabo, tihi
cabo ri é mébixéti quiha. 15Japi, mato Romd ca nohiria qui Cristo Chani jia ca yoacasquia
ra.

Chama jaya xo Cristo Chani jia cato

16 Jabi Cristo Chani qui rabiyamaquia yoaxéna. Dios chama jaya xo ra, chahahua-
canaibo téqué xabahamati. Jariapari tsi quiha naa Chani tsi jodiobo xabahamahacaniqué
ra. Jaboqui tsi xabahamahacahi quiha carayanabo ri jaha no. 17 Méstéhuahacati quinia
noqui yoahi quiha naa chani ra, naa “Jahué Cristo qui no chitimixéti xo” iquiina. Jaroha
ca xabahamati quinia tsi xo naa no chahahuahai caté no, naa Quénéhacanish caba yoahai
jascaria. Jabi “Béso-bésopaoxéhi quiha chahahuahai cato” ii quiha.

Jochahuaxéni cabo qui caxa xo Dios

18 Jabi jochahuaxéni cabo, yoi ca acanaibo, tihi cabo qui caxa xo naipa ca Dios ra. Ja qui
anoma xo ja yoyocanaina. Ja yoyocanai caté tsi Dios Chani yoi ca quétiacani quiha pé,
jabija ca Chani nohiria ba cahéyamano iquish na. 19 Jatsi jato qui caxa xo Dios, jato qui
béroria tsi Dios cahéti quinia ini quéshpi na. Jabi Dios tiisi jaya ca xo nohiria bo téqué,
jato shina qui naa tiisi nanéhacani iqui na. 20 Siri tsi, naa noba mai néhohuahacanitiya
rohari tsi jato qui béroria Dios ini quiha, naa Dios jisnoma ca jabi. Ja néhohuani caté
tsi jahué oqué-oquépaohai ca chama, jahué mana ca jabi, tihi cabo jato qui béroria ini
quiha ra. Jatsi ;jjénahuariahax raca “Dios cahéti métsama xo noa ré” i jaca na? 21 Dios

ja iqui ca ja chahahuayamacaniqué ré, ja cahécaqué ri. Ja qui “Gracias” iyama jaca
niqué ré. Jama, mahitsa ca jahué bo quiri jato shina bésoniqué ré. Jatsi jato shina bo
tsémohuahacaniqué. 22 “Tiisi xo noa ra” i jaca ni quiha, cahétimaxéniria cabo jaca nori.
23 Jatsi noba résotimaxéni ca Dios oqué ja niacaniqué pé, jato arati jahué huétsa bo qui
araxéna. Mahitsa ja icani quiha. Japi résohai ca joni jaria bo qui aratsijacaniqué ré. Isa
bo, yohina bo, chaxpa bo, rono bo, tihi ca jaria bo qui aratsijacani quiha ré.

24Japi Dids jato niabérianiqué, jato shina jaha quééhai ca jahué bo ja acano. Jatsi Dids
jato nianiqué yoixéni ca jocha ja acano, jato yora bo ja yoshihuacano. 25Dios jabija ca jabi
jararinamacaniqué pé, mahitsa ca jahué bo quéshpi na. Diés néhohuani ca jahué bo, naa
isa bo, jihui bo, rono bo, tihi cabo qui aratsijacaniqué pé. Dios, naa noqui Néhohuanish
ca qui arayamatsi quiha jacaniqué ra. Jama, noqui Néhohuanish ca Dios roha no oqué-
oquéhuapaoxéti xo ra.

26 Jabi ja tsi xo toa Dids jato niabérianiqué, jaha ja quéécanai ca jahué yoixéni cabo
téqué ja acano. Jatsi quiha ja yoyocaniqué. Jato noma jabi jia ca yoxa bd nianiqué pé€, yoxa
huétsa bo ya jobonaxéna. 27 Tocaniqué joni bo ri. Jato noma jabi jia ca ja niacaniqué jato
ri, jato huétsa ya jobonaxéna. Bérabixéni ca jahué bo ja i-ibéquinacani quiha pé. Toca
tsi jato yora bo yoshihuacani quiha ra, ja acanai ca jocha iqui na. Jato copi tsi xo toa ra.

28Jasca, Dios ja cahécasyamacaniqué pé. Japi Dids jato niabérianiqué, yoixéni ca shina
ja jayacano, anoma ca jahué bo ati. 29 Jatsi jatiroha ca anoma ca jahué bo, jocha bo,
tihi cabo ja ariacascaniqué. Anini quiha ja yoyocanaina ré. Parata ¢ ja quéécani quiha.
Nohiria qui ja caxacani quiha. Ranomisxéni cabo, ati ibo bo, tihi cabo ja manécani quiha.
Iquinaxéni cabo, paramisxéni cabo, caxaxéniria cabo, ranimisxéni cabo, tihi cabo ja
manécani quiha ré. 30Jasca, huétsa bo ja ocahuacani quiha. Dios qui caxaxéniria ja icani
quiha. Jamé shinamisxéni, jamé oquéhuamisxéni cabo ja icani quiha. Jasca, jocha paxa
cabo ja chitahéhuacani quiha. Jasca, jato nabo qui nicamisxéni cabo ja icani quiha. Tihi
ca tsi ja acaniqué yoyoqui na. 31 Jabi cahétimaxéni cabo xo naa bo ra. Quiacani quiha pé.
Jato chani jatihuayamacani quiha pé. Jasca, nohiria noiti cahéyamacani quiha pé. 32Jabi
“Résopaimaria xo tocacanaibo” ii quiha Dios yoba ra. Jama, Dios yoba cahéqui ri tsi jari
toca ca jocha acani quiha pé. Jasca, nohiria huétsa bo pi jochano tsi “Jénima tsi xo ma
acaina” icani quiha pé.

2

Nohiria bo copixéhi quiha Dios

1 “Toca ca jochahuaxéni ca carayanabo jasca ma xo noa ra” ;ii ni mato sa? Jato
jascaria xo mato ri iquia ra. “Copihacaxéti xo toca ca jochacanaibo” iipihi tsi mamé
yoati tsi chaniqui mato ra, jasca ca jahué bo ma acai quéshpi na. 2 Mésté tsi xo
jochacanaibo Dids copihaina ra. Jochayamahi quiha jato copihi na. 3 ;Jahué shinacanai?
Jénahuariahax raca tocacanai ca nohiria qui ma quésona, jasca ca jocha ma aqué no
mato ri? Tocapihi tsi jjénahuariahax raca Dids copihai ca quima ma paxana? 4 Tonia Dids
mato shomahuahai ca cahéyamaqui mato tia. Mato qui caxahuéniyamahi quiha ra. Mato
qui yosanahuéniyamahi quiha. Jasca, ja noihai caté tsi jocha quima mato casomacatsi
quiha ra. Jatsi jjénahuariahax, “Yoi xo toa Dids acaina” i ma na? 5 Quiniacaxécahué.
Maxax jascaria xo mato ré. Mato jocha quima pi ja quiri ma bésoyamano tsi oquénaxéhi
quiha Dios mato qui caxahaina iquia. Jabi tséquéxéhi quiha Dios caxahai ca bari ra.
Toa barf tsi jocha quéshpi tsi jahué mésté ca copi jismaxéhi quiha. ¢ Jatsi jatiroha ca
nohiria bo copixéhi quiha ja acanai ca quéshpi na. 7 Yosaxoma jia ca acanaibo, Dios oqué
4 quéécanaibo, béso-bésopaocascanaibo, tihi cabo béso-bésopaomaxéhi quiha. 8 Jama,
jamé shinamisxéni cabo, jahué yoba nicamisxéni cabo, naa yoi ca acanaibo, tihi cabo qui
caxariaxéhi quiha Dios. Anomariaxéhi quiha jato ja copihaina ra. ° Téné-ténécaxécani
quiha yoi ca acanaibo téqué. Anomariaxéhi quiha jato cohué ra. Copihacaxétixo jodiobo.
Copihacaxéti xo carayanabo ri. 10 Jama, oquéhuahacaxéti xo jia ca acanaibo téqué.
Oquéhuahacaxéti quiha jia ca acai ca jodiobo. Oquéhuahacaxéti quiha carayanabo ri.

Jato oquéhuaxéhi quiha Dios ra. Jatsi rani tsi racacaxécani quiha. 1! Jabi mésté tsi xo
Diés nohiria copihaina ra. Ja qui jaharisi tsi xo nohiria bo téqué.

Mésté tsi xo Dids copihaina

12 Jochacanaibo téqué copixéhi quiha Dios ra. Carayanabo, naa Diés quénéni ca
yoba jayamacabo pi jochano tsi jato ri copixéhi quiha Dios. Jasca, jodiobo, naa Dios
yoba jaya cabo pi jochano tsi jato ri copixéhi quiha Dios. 13 Jabi Dios bésojé tsi
méstéhuahacayamaxéhi quiha jodiobo, Dios yoba ja jayacanai ca iqui na ra. Jama, Dios
yoba ja nicaxéti ca xo méstéhuahacaxéna. 14 Carayanabo tsayacahué. ;Moisés yoba
jayacahi ni? Méquéya ca xo ré. Jama, ja acanai caté tsi Dios yoba nicacani quiha jato
ri pa. Jia ca ati cahécani quiha, Dios yoba ja jayamacaqué ri. 15 Jabi jato shina 4 tsi Dios
yoba quénéhacani quiha, jia ca ati ja cahéyoicanai ca quéshpi na. Jia ca ati jato yobahi
quiha jato shinana. Jasca, anoma ca pi ja acano tsi jato qui quésohi quiha jato shinana.
Jama, jia ca pi ja acano tsi jato qui quésoyamahi quiha. 1¢Jabi tséquéxéhi quiha jaroha
ca bari ra. Toa bari tsi jahué Jesucristé tsi nohiria bo téqué copixéhi quiha Dios. Mato
shina 6 ca bérohuahama ca jahué bo, naa ma shinahaina, joné ca ma acanaina, tihi cabo
copixéhi quiha ra. Jabi tocaxéhi quiha Dios, € yoahai jascaria.

Moisés yoba jaya xo jodiobo

17 ;Japa mato tsa ni? “Jodiobo xo noa. Moisés yoba qui chitimiqui noa. Oqué xo noba
Dios” jtihi ca tsii-iyamacanai? 18 Jasca, “Dios shina cahériaqui noa” iqui mato. Dios yoba
ma tiisimahacani iqui tsi jia ca ati cahéyoiqui mato iquia. 1° “Béco cabo mépiti métsa xo
noa. Tsémé cabo bax huéa xo noa” iqui mato pé. 20Jasca, “Cahéyamacanaibo, shinapayo
bo, tihi cabo Dios jahué bo tiisimati métsa xo noa” tihi ca tsi iqui mato, Quénéhacanish
cabo ma jaya iqui na. Jayaqui tsi tiisi téqué, jabija ca tiisi, tihi cabo cahéti métsa xo mato
ra. 21 Jabija. Carayanabo tiisimati cahéqui mato iquia. Jama, tiisimaqui tsi ;jénahuariaxo
raca mato yoba yoi nicayamayamacanai? Tiisimahi tsi “Yomayamacahué” iqui mato;
jama, ;yomayamayamacanai? 22 “Anoma tsi xo joni huétsa ahui bichiina” iqui mato;
jama, jtocayamayamacanai? “Mabhitsa ca dios bo qui arayamacahué” iqui mato; jama,
/jato arati xobd ca jahué bo yomayamayamacanai? 23 “Jia tsi xo Dios yoba” iqui mato;
jama, jahué yoba nicayamaqui mato pé. Nicayamaqui tsi Dios quiahuaqui mato pé.
24Jascaria tsi, mato jabi yoi ca tahéxo tsi Dios jané ocahuacani quiha carayanabo ré, naa
Quénéhacanish caba yoani jascaria.

¢ Tsohué ni toa jodiobo jabija cato?

25 Jabi jénima tsi xo jodiobo iquiina, Dios yoba ma nicaqué no. Jama, Dios yoba pi
nicayamabhi tsi Dios cahéyamahai ca carayanabo jascaria xo mato iquia. 26 Jabi Dios yoba
pi carayanaba nicano tsi ;jato shomahuayama-yamaxéhi ni Dios? ;Jahué baqué yoi bo
jato manémayamayamaxéhi ni, naa jodiobo ja bini jascaria? 27 Jatsi Dios cahéyamanish
ca carayanaba tsi quésohacaxéqui mato jodiobo iquia. Mato ti tsi xo toa Dios yoba
jayanish cabo ra. Jasca, mato ti tsi xo toa jibirishati jabi jayanish cabo. Dios tiisi jaya
X0 mato ra. Japi, quésohacaxéqui mato ra, Dios yoba nicayamahai ca ma nori iqui na.
28 Tobi quiha mato jodioba jabi bo. Jasca, tobi quiha mato jibirishati jabi. Jama, Dios
jabija ca nohiria ma xo mato, mato jodioba jabi bo iqui na. 2° Jama, jodio yoi bo, naa Dios
jabija ca baqué bo tsi xo toa Dios jabi paxa ca jaya cabo ra. Espiritu Santé tsi jato shina
bo rarinamahacani quiha, Moisés yoba nicaxoma. Jabi paxa ca jaya ca nohiria qui ranihi
quiha Dios; chahahuayamacanaibo qui nomari.

1 Ma chahahuahai caté pi jahué nohiria yoi bo Dids mato manémano tsi “Mabhitsa tsi
x0 jodiobo no iquiina ré” ;ii ni mato sa? Jasca, “Mahitsa tsi xo noba jibirishati jabi ré”
¢ii ni mato sa? 2 Mahitsa ma xo ra. Jénima tsi xo jodiobo iquiina. ;Carayanabo oqué tsi
noqui jodiobo Dids shomahuayamayamani? Jariapari tsi quiha jahué chani jodiobo qui
Dids ani quiha. 3Jama, toa chani noba naboréquéba nicacasyamani quiha ré. Dios quima

ja casocano ri tsi quiha jari jato shomahuaxéqui Dios, “Mato shomahuaxéquia” i ja ni
quéshpi na. 4 Parayamahi quiha. Jabi joni ba jato chani jatihuayamamitsa, quiacanaibo
jaca nori iqui na. Jama xo Dios; jahué chani jatihuahi quiha. Quiayamahi quiha. Jabi toca
x0 Dios ii quiha Quénéhacanish cabo:
“Jabija ca chaniqui mia, Dids, chanihi na.
Mi qui nohiria quésono tsi jato béboxéqui mia” ii quiha.

5Jabi yoi ca no acai caté pi Dios mésté jismahacano tsi ;jénixéhi ni noa? “Anoma tsi xo
Dids acaina pé, noba jocha quéshpi noqui ja copiqué no” ;ixéhi ni noa pa? ¢ Tocanoma
quiha. Mésté xo Dios ra. Mésté iyamarohapiqui tsi jjénahuariaxo raca jato jocha quéshpi
nohiria Dids copina? Jocha matarayamahi quiha. Ja copihacati xo ra. 7 Jasca, tobi quiha
yoyohai ca nohiria huétsa bo. “Jénima tsi xo no quiahaina” icani quiha pé. “No quiano
tsi oqué tsi jisiquixéhi quiha Dios parayamahai ca jabi-jabiria. Jatsi toca pi Dios no
oquéhuano tsi jjénahuariaxo jochacanaibo noquija tocana?” icani quiha pé. 8 Anoma tsi
x0 toca ca chanicanainara. “;Yoi ca ai canomani, Diés noqui shomahuano?” iqui jascaria
tsi xo toca ca chani pé. Anoma tsi xo toca ca ma shinahaina iquia. Jabi tobi quiha toa éa
ranixéni cabo ré. “Toca tsi chaniqui Pablo” icani quiha mato 6 ca huésti huésti cabo pé.
Tocayamaquia ra. Ténétiya qui raahacacaxécahi quiha tocacanaibo ra.

Jochaqué jatiroha cabo
9 Jatsi, jjénixéhi ni noa jodiobo yoati na? ;Carayanabo oqué ma ni noqui jodiobo?
Oqué ma xo noa ra. Jochahi quiha jatiroha ca nohiria bo. Jochahi quiha jodiobo. Jochahi
quiha carayanabo ri. Jabi jochacanaibo nohiria bo téqué nori € jismaqué ra. 19 Toca tsi
nohiria yoati tsi chanihi quiha Quénéhacanish cabo ri. Nécahi quiha:
“Yama tsi xo méstéxéni cato; yama ra.
11'Yama tsi xo jabija ca cahéhai cato ré.

Yama tsi xo Dios mérahai cato ré.
12 Dios quima casoniqué jatiroha cabo; janyama bocani quiha jato téquéta.
Jasca, yama tsi xo jia ca acai cato; yama ra.

13Jasca, anoma tsi xo nohiria chanihaina, nami pisi jascaria.

Jato chani tsi quiacani quiha pé.

Rono ba veneno jascaria tsi xo toa ja chanicanaina ra.

14Jasca, yoixéni ca caxa ca chani icani quiha.

15Jasca, mahitsa nohiria acascani quiha.

16 Jahuénia ja bocanai caté tsi ténéhi quiha nohiria bo ré jato tahéxo na.
17Jasca, nohiria ya rabénati cahéyamacani quiha pé.

18 Jasca, Dios qui raquéyamacani quiha ra” tihi ca tsi ii quiha. Jabi néca tsi chanihi
quiha Quénéhacanish cabo jato yoati na ra.

19 Jabi jodiobo qui naa yoba-yobaria acacaniqué ra. Jato yoba yoi tsi xo naa ra. Jato qui
Dids ani quiha. Jato qui chanihi quiha naa yoba, jato pasimaxéna. Japi, jjénahuariahax
“Jocha yama xo noa” i jaca na? Jasca, Dios copi bicaxécani quiha carayanabo ri, naa
nohiria bo téqué. Paxayamacaxécani quiha. 20 Japi Moisés yoba no nicahai caté tsi
méstéhuahacatimaxéni xo noa, Dios bésojé no. Jama, Dios yoba tsi noba jocha cahéqui
noa ra. Toca tsi jocha noqui cahémahi quiha Dios.

Dios tsi xo toa noqui méstéhuahaina

217abi jaboqui quinia huétsa noqui jismahi quiha Dios, méstéhuahacati. Moisés yoba
bo no nicahai caté tsi jaboqui noqui biyamahi quiha ra. Jama, siri tsi naa méstéhuahacati
quinia paxa ca Quénéhacanish cabo, Dios Chani yoanish cabo, tihi caba yoapaoni quiha.
22 Jaboqui nohiria bo téqué, naa jahué Jesucristo qui chitimicanaibo bichi quiha. Ja qui
ja chitimicano tsi jato méstéhuahi quiha. Jatsi jaboqui Dios qui jaharisi tsi xo nohiria bo
téqué. Yama tsi xo oqué cato ra. 23 Jochaqué jatiroha cabo ra, naa jodiobo carayanabo
téqué. Dios jabi narisqui noa ré. 24 Jaboqui ja noihai caté tsi noqui téqué méstéhuahi
quiha Dios. Copiyama tsi xo toa no bax ja anina. Jocha quima noqui Dids paquémaniqué

jahué Cristo ini caté no. 25 Dids jahué Baqué ani quiha, nohiria bo bax nati. Noba
jocha quéshpi ja nani quiha. Ja tocani quiha, ja qui no chitimihai caté tsi noba jocha
masahacano iquish na. Toca tsi ja mésté ca copihai ca Dids noqui jismaniqué ra. Jabi
siri tsi nohiria ba jocha copiyamahacani quiha. 26 Jama, jaboqui ja mésté ca copihai ca
noqui jismacatsi quiha. Jariapari mésté ja iquiina, jatsi jahué Jesu qui chitimicanaibo ja
méstéhuahaina, tihi cabo tsi noqui cahémacatsi quiha Dios jaboqui.

27 Japi toca tsi Dids noqui méstéhuano tsi ;jénahuariahax “Jia tsi xo no acaina” i no
na? Jasca, Moisés yoba pi Diés noqui xabahamarohano tsi “Jia tsi xo no acaina” iti métsa
no iqué aqué pé. Jama, jahué Baqué qui no chitimihai caté tsi noqui xabahamahi quiha.
28 Jarohari tsi Dios bésojé méstéhuahacaxéhi quiha nohiria ra, Cristo qui ja chitimicaqué
no, Moisés yoba ja nicacanai caté nomari.

29 Ja tsi xo toa nohiria bo téqué, naa jodiobo, carayanabo, tihi cabo bichi quiha Dios
jasca ca quinid no. Jatiroha ca nohiria ba Dios tsi xo naa Dios. 3°Jabi huésti Dios roha
tsi xo ra. Jasca, huésti roha tsi xo Dids nohiria xabahamati quinia. Jodiobo, carayanabo
téqué, tihi cabo xabahamahi quiha, jahué Baqué qui ja chitimicaqué no. 31 Jatsi, ;Dios
yoba quéyohi ni noa, “No chitimihai caté tsi noqui xabahamahi quiha Dios” i no qué no?
Ayamaqui noa. “Jénima tsi xo Dios yoba” iqui noa ra.

4

Dios qui Abraham chitiminina

1 Jaboqui tsi Abraham yamabo, naa noqui jodioba réquéyamabo yoati tsi mato
yoapariquia. 2]Jabi jia tsi xo toa Abrahdm anina. Jama, ja ani ca iqui tsi méstéhuahaca-
rohapihi tsi “Jénima xo éa ra” iti métsa ja iqué aniqué ra. Jama, Dios bésojo xo tsi jamé
ocahuati métsama ja ini quiha. 3 Quénéhacanish cabo qui no tsayano. “Dios qui Abraham
chitiminiqué” ii quiha. “Toca tsi mésté ja tocahacaniqué” ii quiha.

4 Jatsi shinaparicana. Copihacaxéhi quiha yonocohai cato. Parata ja qui ahi quiha
jahué chama, jahué yonoco quéshpi na. Mabhitsa toa copi biyamahi quiha. 5 Jama,
mahitsa noqui bichi quiha Dios ra. Dios qui iriama tsi xo toa jodioba yoba no acaina. No
acai catd tsi xabahamahacatimaxéni xo noa. Jama, méquéya ca jochahuaxéni ca bichi
quiha, ja qui no chitimiqué no. Mésté no tocahacati xo ja qui no chitimihai ca tahéxo
na. ¢Japi “Ranihi quiha toa nohiria” i David yamabo ni quiha, copixoma tsi mésté toa
joni Dids tocani quéshpi na. Jabi néca tsi naa ranihai ca joni yoati tsi David yamaba
quénéniqué:

7 “Mato jocha Dids masano tsi mato jocha niahacano tsi rani-raniqui mato.
8 Jahué libro 6 tsi mato jocha Ibobad quénéyamano tsi rani-raniqui mato ra”
i David yamabo ni quiha.

9 ;Jabi tsohué ni naa ranicanaibo? ;Jodiobo roha ma ni naa néca ca ranicanaibo pa?
¢Jabi néca tsi raniyamayamacahi ni carayanabo ri? Jabi jariapari tsi quiha Dios qui
Abraham chitiminiqué. Jaquiréqué ja chitimihai ca tahéxo tsi quiha mésté Diés Abraham
tocaniqué. 10Jabi, jjénino tsi mésté Dids Abraham tocani? Ja jibirishahacanox pari no
tsi quiha Didés shomahuaniqué ra. 11 Jariapari tsi quiha Dios qui Abraham chitiminiqué.
Jaquiréqué jibirishati jabi ja biniqué, ja chitimihai ca tahéxo Dids bini ca jismati. Japi néca
tsi Abraham xocobo yoi bo manéhi quiha carayanabo ri, naa Dios qui ja chitimicaqué no.
Ja chitimicanai ca tahéxo tsi jato ri bichi quiha Dios, jibirishati jabi tahéxo ja nomari.
12Jasca, Abraham xocobo yoi bo tsi xo jibirishahacanish ca jodiobo ri, Abraham jascaria
tsi ja chitimicaqué no. Jato mébiyamahi quiha jato jibirishati jabi, xabahamahacati. Jabi
Abraham jibirishahacanox pari no tsi Dids toa joni mésté tocaniqué.

Moisés yobd tsi méstéhuahacatimaxéni xo nohiria
13 Jabi Abraham, jahué chahitaxocobo, tihi cabo Dids shomahuaniqué, “Mai téqué
ibohuaxéqui mato” i jato qui Dios niqué no. Jabi Abraham yamabo Dios qui chitimini
ca tahéxo tsi quiha Dids toa joni shomahuaniqué, jodioba jabi ja nicani caté nomari.

14 Jama, “Jodioba jabi banahuacanaibo shomahuahi quiha Dios” i-ipinono tsi mahitsa
tsi xo toa Dios qui no chitimihaina iquia. Jasca, mahitsa Abraham yamabo qui Dids
Chani iqué ani quiha. 15 Jabi Moisés yoba tsi nohiria méstéhuayamahi quiha Dios. Jama,
toa yoba iqui tsi nohiria bo qui caxahi quiha, ja nicayamacanai quéshpi na. Jabi toa
yoba pi iyamarohano tsi jato qui Dios quésoyamaqué aniqué. 16 Ja quéshpi tsi ja qui
chitimicanaibo roha shomahuahi quiha Dios. Copixoma tsi noqui bichi quiha. Toca
tsi shomahuahacaxéhi quiha Abraham chahitaxocobo yoi bo téqué. Shomahuahacaxéhi
quiha Dios qui chitimihai ca jodiobo. Jasca, shomahuahacaxéhi quiha Dios qui chitimihai
ca carayanabo ri. Jabi Abraham chahitaxocobo yoi bo xo0 noqui chitimicanaibo téquéta;
noba jahépa quiha. 17 Jabi jtocayamayamahi ni Quénéhacanish cabo ra? naa “Huéstima
ca nohiria ba jahépa mia manémaquia” i Abraham qui Dios nina. Parayamaniqué Dios.
Jabi Dios, naa résonish cabo Bésomahai ca Dios Chani qui Abraham chitimiyoini quiha.
Jahué Chanf tsi jatiroha ca néhohuanish ca Dios tsi xo naa.

18 Jabi sirixéni ax tsi quiha jari Dios qui Abraham chitiminiqué, “Baqué mi qui axéquia”
i ja qui Dios ni quéshpi na. Toatiya tsi jari baqué saihuati 6 Abraham pasoni quiha,
sirixéni ja iqué ri. Japi huéstima ca nohiria ba jahépa ja manéni quiha, ja yoahacani
jascaria. Jabi “Huéstima ca chahitaxocobo jayaxéqui mia” ;i ja qui Dios yamayamani?
19 Jaha tsi payoyamani quiha Dios qui Abraham chitimihaina, cien ca afios ja iqué ri.
Toatiya tsi xocobo saihuati métsama ja ini quiha. Jasca Sara ri; sirixéni quiha. 20 Jama,
jari Dids ja qui yoani ca Chani qui Abraham chitiminiqué. Jari baqué 6 ja pasoni quiha.
“Baqué saihuayamaxéquia ré” iyama tsi quiha Abraham niqué ra. Jama, chamananiqué
Dios qui ja chitimihaina. Jasca, jia tsi Dios ja ocahuani quiha. 2! Ja yoani ca jatihuati
métsa Dios nori ca ja cahéyoini quiha. 22 Ja tsi xo toa mésté Abraham tocahacaniqué, ja
chitimihai ca tahéhax na.

23-24Jabi Abraham bax roha ma xo toa Dids yoanina ra. No bax ri ja quénéhacani quiha,
naa “Ja chitimihai ca tahéxo mésté ja tocahacaniqué” iquiina. Toca tsi noqui ri bichi
quiha Dios, Jesucristo bésotéquémanish ca qui no chitimiqué no. 25 Noba jocha quéshpi
tsi Jesu naméhacaniqué. Jatsi Diés bésomaniqué noqui méstéhuaxéna.

5

Dios ya no rabénahaina

1Jabi Dios Chani qui no chitimihai caté tsi no méstéhuahacaniqué. Ja iqui tsi Dios ya
rabénaqui noa ra, no bax Jesucristo ini iqui na. 2 No chitimihai ca iqui tsi Dios qui noqui
Cristé mépiniqué. Jaboqui shoma xo noa ra. Rani-raniqui noa, Dios oqué-oquéria biti 6
pasohi na. 3Jasca, jaboqui rani-raniqui noa, noqui pi nohiria ba yosiqué no ri. Toca tsi
noba ténéti chama coshihuahi quiha noqui ja yosicanaina ra. 4 No ténéno tsi oquénaxéhi
quiha noba jabi, ja tanamahacahai quéshpi na. Jasca, noba jabi pi tanamahacano tsi
oquénaxéhi quiha jaha no pasohaina. °Jasca, jaboqui Diés noqui noihai ca cahéqui noa,
noqui acacanish ca Espiritu Santé no. Espiritu Santé tsi noba shina qui Dids noihai ca
japahacani quiha. Ja tsi xo toa mahitsa ma xo toa jaha no pasohaina. Noqui ranihuahi
quiha ra.

¢ Jabi noitiria-nono tsi noqui jochahuaxéni cabo bax Cristo naniqué, Dios qui jia ca

xabaca no. 7 Anomaria tsi xo Diés noihaina ra. Toca ma xo no noihaina ré. Béronoma
tsi xo toa joni shinajiaxéni ca bax no naméhacahaina. Tocacasyama xo noa. Jabi huésti

huésti ca jahué rabétiria bax namitsa pa, noihi na. 8 Jama, Dids jahué Cristo raaniqué no
bax nati, jochacanaibo no iqué no. Toca tsi ja noi-noihai ca noqui ja jismani quiha. °Jasca,
jahué Cristo nani caté tsi quiha mésté no tocahacaniqué. Tocahi tsi ;jénahuariahax Dios
noqui caxana jaroha ca bar{ no ra? 10 Jabi Dios pasomaha no i-ipaoni quiha. Tocanono
tsi jahué Baqué nani caté tsi quiha jahué rabétiria bo noqui ja manémaniqué ra. Jaboqui
pi jahué rabéti bo inono tsi joqué tsi noqui xabahamayamayamaxéhi ni Dios, béso jahué
Baqué nori iqui na? 11Jasca, Dios qui raniqui noa, noba Ibo Jesucristo ini iqui na. Ja ini
iqui tsi Dios ya rabénati métsa xo noa ra.

Addn anina — Cristé anina

12Jabi Addn yoyoni iqui tsi maf ca nohiria bo xéréqué tsi jocha chitahéniqué. Jasca,
Adéan jocha tahéhax tsi résotsi nohiria bo niqué. Jochahi quiha nohiria bo téqué
pé. Jaha tsi jato jocha tahéhax tsi résoyocani quiha. 13 Jabi Moisés yamabo qui Dids
jahué yoba anox pari no tsi nohiria jochapaoniqué. Jama, toatiya tsi quiha jato jocha
tocahacayamani quiha, jari Moisés yamabo qui Dios yoba acacayamani iqui na. 4 Toatiya
tsi quiha jato jocha iqui tsi Moisés réqué ca bésocanaibo nani quiha jato ri, yoba-yobaria
pasomaha ja jochayamacaqué ri, naa Adan jochani jascaria.

Jabi Adan yoyoniqué ré. Jama, tocayamaniqué mai qui jonish ca Cristo. 15Jasca, jocha
Adéan chitahéhuaniqué pé. Jama, toa jocha oqué tsi xo Dids noqui shomahuahaina ra.
Huésti ca joni jocha tahéhax tsi résohi quiha nohiria bo téqué; jama, toa jocha oqué tsi
x0 Dids noqui noihaina ra. Ja noihai ca jismahacaniqué huésti ca joni, naa Jesucristo
ja raaqué no, maf ca nohiria bo xabahamaxéna. 1¢Jasca, Adan jocha tahéhax tsi résohi
quiha nohiria bo téqué. “Jocha jaya xo jatiroha cabo” ii quiha Dios. Jama, jocha huéstima
cabo tahéxo tsi jahué Baqué Dids aniqué, no méstéhuahacano iquish na. 17 Jabi huésti ca
joni, naa Adén ani ca jocha tahéhax tsi résohi quiha jatiroha cabo. Jama, joni huétsa
tahéhax tsi béso-bésoyoiqui noa, naa noqui shomahuahacanish cabo. Jesucristé ani ca
tahéxo tsi quiha noqui Diés shomahuaniqué ra. Copixoma tsi noqui méstéhuahi quiha.

18 Jasca, Addn jocha tahéhax tsi nohiria bo téqué quésohacaniqué. Jama, Jesucristo
ini tahéxo tsi mésté nohiria tocahacaniqué. Jaha tsi bésocani quiha ra. 19 Huésti ca
nicamisxéni ca joni tahéhax tsi quiha jochacanaibo nohiria bo téqué manéniqué ré.
Jama, Dios qui jia tsi Jesucrist6 nicani ca iqui tsi méstéhuahacahi quiha huéstima cabo
ra.

20 Jabi Moisés qui jahué yoba Dids aniqué, nohiria ba yoiria ca jocha jismaxéna. Ja
tahéhax tsi quiha oquénaniqué jocha ré. Jatsi nohiria ba jocha oquénaqué tsi quiha
oquénaniqué Dids noihai ri. Jabi anomaria tsi xo Dids noihaina ra; nohiria ba jocha oqué
nori. 21Jocha iqui tsi résoqui noa. Jama, Diés noihai ca iqui tsi no méstéhuahacaniqué.
Ja noihai ca iqui tsi béso-bésopaoxéqui noa, noba Ibo Jesucristé no.

6

Noba jabi siri nanina

1Jabi noba jocha oqué tsi xo Dids noihaina ra. Jama, “Jari no jochapaono ra, oqué
tsi Diés noqui noino iquish na” ;ii ni mato sa? 2 Anoma tsi xo toca ca shinacanaina
ra. Chahahuahax jocha qui no résoniqué. Jocha qui résohi tsi jjénahuariahax jari
no jochacasna ra? 3 ;Jéni pi ni, no ashimahacaqué no? Tonia cahéyamaqui mato.
Chahahuahax tsi no ashimahacaniqué, Jesucristo ya no rabénahai ca jismaxéna. Jabi
noba jocha quéshpi tsi Cristo naqué tsi quiha ja béta no naniqué noqui ri. 4Ja béta
no naqué tsi quiha Cristo ya noba jabi siri maihuahacaniqué. Toca ca jismahi quiha
no ashimahacahaina. Toca tsi ja béta jocha qui no résoniqué noba jabi paxa chitahéno
iquish na. Jahué chama-chamaria tsi noqui bésoyoimahi quiha Jahépa Dios, jahué Baqué
Jesucristo ja bésotéquémani jascaria.

5 Jabi Cristo ya no résoniqué, noba jocha quéshpi tsi ja naqué no. Résohi tsi noba jabi
siri quima no aquéquéni quiha. Ja béta résohax ;ja béta bésoyoiyamaxéhi ni noa ra,
naa Cristo bésotéquémahacani jascaria? ¢Jabi Cristo ya noba jabi siri naméhacani quiha
cruzd no, no nohé ca jocha bébohacano iquish na. Noqui jochd yonayamano ra. 7 Jabi
jocha qui pi nohiria résono tsi béboti métsama xo jocha ra. Jocha quima aquéqué xo ra.
8 Jabi Cristo ya résohi tsi jahué jabi jia ca xaténaxéqui noa. Ja béta bésoyoixéqui noa.
9 Jabi résotéquéyamapistiariaxéhi quiha Cristo ra. 10 Jocha tahéhax tsi huésti roha tsi
Cristo nani quiha jocha chama quéyoxéna. Jocha quéshpi tsi résotéquéyamapistiariaxéhi
quiha. Jasca, jaboqui tsi Dios ya rabéna-rabénahi quiha bésohi na. 1! Jascaria tsi toca tsi
mato jocha jabi qui bésoyama ca mamé ma tocaxéti xo, Dios qui béso ma nori. Jaboqui
Dios nicaqui mato, Jesucristo 6 ma nori iqui na.

12Japi mato yora bo ¢ xo tsi jochd yonayamano, yoi ca amaxéna. 13 Mato yora bo, naa
mato méqué bo, mato béro, mato jana, tihi cabo jochd yonayamano mato jochamaxéna.
Jama, Dios qui mamé acahué jaboqui bésoyoiqui na. Jaboqui chahahuacanaibo xo mato.
Japi mato méquéné, mato béro, mato jana, tihi cabo Dids yonano jia ca ati. 14 Tocapimano
tsi mato yonayamaxéhi quiha jocha ra, Dios noihai caté tsi ma yonahacahai iqui na.
Moisés yoba nama ma xo mato ra. Mato qui quésohai ca yoba tsi xo toa. Jama, jaboqui
Dids noihai ca tsi xo toa noqui mébihaina, jocha béboti.

Jocha yonati — Dios yonati

15Jabija. Jaboqui noqui yonayamaqui Moisés yoba ra. Jaboqui Diés noihai nama béso
X0 noa. Ja iqui tsi jochacasyama xo noa ra. ;Jénahuariahax “Jénima tsi xo no jochahaina
jaboqui” i no na? Anoma tsi xo toca ca ma shinahaina iquia. 16 Jabi yonati manéqui
mato, tsohuécara qui mamé ma aqué no nicaxéna. Jasca, jocha pi nicahi tsi jocha yonati
tsi xo toa joni. Toa quinia tsi xo résohaina. Jama, Dios yonati tsi xo toa jia ca acatsai
cato. Méstéhuahacati quinia tsi xo toa ra. 17 Jabi jocha yonati bo ma i-ipaoni quiha; jama,
jaboqui ma tiisimahacani ca yoba qui nicariaqui mato ra. Ja quéshpi tsi Dios qui “Gracias”
iquia. 18]Jabi jocha quima, naa mato ibo siri quima ma paquémahacani quiha. Jatsi Dios
yonati bo ma acacani quiha jia ca ati. 1 Néca tsi mato qui chaniquia, ma cahéyoino iquish
na. Jocha yonati bo ma i-ipaoni quiha yoi ca axéna. Jatiroha ca yoi ca ma a-apaoniqué;
jama, jaboqui Dios yonati bo ma manéxéti xo jia ca axéna.

20 Jia ca ati basi tsi ma i-ipaoniqué ré, jocha yonati bo ma iniqué no. Toatiya tsi jia
ca ma acasyamani quiha. 21Jasca, toatiya tsi quiha yoi ca roha ma tésapaoni quiha. Jabi
Dios quima aquéquéxéhi quiha toca ca yoyocanaibo ra. 22Jama, jaboqui Dios yonati bo xo
mato ra. Jocha quima ma aquéquéniqué iquia. Ja quéshpi tsi Dios bax bésocasqui mato.
Jarohari tsi béso-bésopaoxéqui mato. 23 Jabi jocha quéshpi bo tsi résohi quiha nohiria

bo. Jama, no copinoma tsi noqui béso-bésopaomaxéhi quiha Dios, noba Ibo Jesucristé
no.

7

Moisés yoba quima no paquémahacanina

1Jabi € yoacatsai ca cahéqui mato, €bé xaté b4, gobierno yoba cahéxéni cabo ma nori
iqui na. Jabi gobierno yoba nicahi quiha nohiria bésoqui na. Jama ja résopino tsi toa
nohiria yonati métsama xo gobierno yoba. 2 Nécapa. Chani pistia mato yoacasquia, ma
cahéyoino iquish na. Jabi jahué béné yoba nicaxéti xo ahuini, ja bésoqué no. Tocaxéti
quiha ii quiha noba yoba-yobaria. Jatsi béné ya racaxéhi quiha ahuini. Jama jahué béné
pi résono tsi ;jénahuariaxo jahué yoba ja nicana? Jatsi jahué yoba quima aquéquéhi
quiha ahuini, béné huétsa biti, bésoyama jahué béné nori iqui na. 3 Jama, anoma tsi xo
béné huétsa bichiina, jari jahué béné bésono. Bichi tsi jochaxéhi quiha ahuini pé. Jama,
jahué béné pi résono tsi yoba quima aquéquéhi quiha yoxa, béné huétsa bixéna. Nohiria

yoba namd ma xo ahuini jaari. Jatsi jochayamaxéhi quiha ahuini, béné huétsa ja biqué
no.
4 Jascaria tsi Moisés yoba quima ma paquémahacaniqué Cristo résoqué no. Cristo

ya tsi toa yoba qui ma résoni quiha. Japi Moisés yoba quima ma aquéquéni quiha Ibo
huétsa, naa Bésotéquénish ca bixéna. Jabi jahué Cristo noqui bimacatsi quiha Dios,
ja bax jia ca jahué bo no saihuano iquish na. > Chahahuanox pari tsi noba jabi siri
4 tsi no béso-bsopaoniqué. Toatiyd tsi Moisés yoba tsi no nohé ca jochahuaxéni ca
jabi tsamahacapaoniqué, noqui jochamati. No nohd ca yoi ca jahué bo toa Moisés
yobda saihuani quiha. Toca tsi noqui ja naméni quiha. Jabi toa yoba tsi quiha no
yonahacapaoniqué ré. © Jama, jaboqui noqui yonayamahi quiha ra. Japi Dios bax
bésoyoixéti métsa xo noa, Espiritu Santo quinia paxa no. Quinia sirf tsi, naa Moisés yoba
nama tsi bésoyamaqui noa jaboqui.

Jocha bérohuahi quiha Diés ani ca yoba

7 ;Jénixéhi ni noa sa? “Yoi tsi xo toa Moisés qui Dids ani ca yoba” ;iixéhi ni noa pa?
Iyamaxéqui noa. Yoi ma xo jahué yoba ra. Toa yoba pi Dids noqui ayamarohano tsi
/jénahuariaxo tsijocha no cahéna? Nécapa. “Anoma tsi xo toa mato xaté ba jahuémishni
bo 6 quééhaina” ii quiha Moisés qui acacani ca yoba. “Mato xaté ba jahuémishni bo
4 quééyamacana” i toa yoba pi yamarohano tsi ;jénahuariaxo tsi anoma ca ja iqui ca
no cahéqué ana? 8 Jama, toa yoba tsi € nohd ca jocha tsamahacaqué pé, yoi ca 6 noqui
quéémati. Jabi toa yoba pi iyamarohano tsi chama yama jocha iqué aqué, yoi ca éa amati.
9 Jasca, Dios yoba cahéyamahi tsi rani tsi € i-ipaoniqué. Toatiya tsi € qui quésonoma
Dios yoba i-ipaoni quiha, jahué yoba é cahéyamani iqui na. Jama, Dios yoba € jabiqué
tsi € noho ca jocha tsamahacaniqué, yoi ca éa amati. Jatsi € cohuénaniqué noho jocha
bérohuahacani iqui na. 10 Toa yoba jia ca € qui quésoni quiha. Jasca, éa toa yoba
mébiyamani quiha quinia jia tsi bésoti. 1 Dios yoba jia cat tsi éa jochd paraniqué ré.
Yoi ca éa ja amani quiha. Jatsi € cohuéniqué, Dios yoba é qui quésoni iqui na.

12 Jama, jari jénima tsi xo Dids ani ca yoba iquia. Yoi yama quiha. Mésté quiha.
13 Jama, ;jari mato qui yoi ni Moisés qui Dids ani ca yoba sa? “Noqui naméhi quiha toa
yoba jia cato pé. ;Jénahuariahax jia ca ja ina?” ;ii ni mato sa? Nicaparicana. Noqui
naméyamaxéhi quiha Dios yoba ra. Jama, noqui naméhai ca tsi xo toa no nohd ca yoixéni
ca jocha ra. Dios yoba jia caté tsi éa naméhi quiha pé. Jasca, toca tsi noqui béro xo jocha
jabi yoi. Anomaria tsi xo jocha ra. Paramisxéni quiha. Jishopé. Dios yoba jia ca bichi
quiha, yoi ca éa amaxéna.

Yonamisxéni tsi xo jocha

14 Espiritu Santé tsi Dios yoba acacaniqué. Jénima tsi xo Dios yoba. Jama, éa ti tsi xo
jiayama, jocha yonati € nori iqui na. 15 Noitiria ca éa xo naa ra. Jia ca acasquia, ati métsa
ariati. Jaha tsi € qui yoi ca aquia pé. 1¢Jabi yoi ca pi € ano tsi € qui quésohi quiha noho
shinana. Toca tsi jia ca Dios yoba nori ca cahéquia. 17 Jabi € nohé ca jocha tsi xo toa yoi
ca amati ibo, éa yoi nomari. 18Jabi yama tsi xo toa € nohd ca jia cato ré. Jia yama xo noho
jabi. Jia ca ati 6 quééquia, ati métsa ariati. 19 Jia ca pi acasqui tsi € ati métsa ca ariati ré.
E acasyamahai ca jahué yoi bo tsi xo toa é acaina pé. 20E qui yoi ca € ano tsi é noh¢ ca
jocha tsi xo amati ibo, éa yoi nomari.

21 Jatsi jabija tsi xo naa € yoahaina: Jia ca pi € acasno tsi tobi é nohé ca yoi cato ré.
Ea chitiahi quiha ré, jia ca é ayamano iquish na. 22 Noho jabi paxa tahéxo tsi Dios yoba
noiquia nicaxéna. 23Jama, € nohd tsi xo yoba huétsa ré, naa noho shina pasomaha ca
yoba. Jocha yoba tsi xo naa é nohd cato ré. Ea yonacatsi quiha. Ea jochamacatsi quiha
pé. 24-25Japi €a ti tsi xo noitiria ra. Noho jabi paxa iqui tsi Dios yoba nicacasquia ra; jama,
tobi quiha jabi siri. Ja tsi xo toa éa jochamacatsaina ré. Jabi ;jtsohuécara ni toa éa mébiti
métsa cato ra? ;Tsohuécara ni toa € nohd ca jochahuaxéni ca jabi béboti métsa cato ra?
Shoma xo éa ra. Noba Ibo Jesucristo tsi xo toa éa mébiti métsa cato iquia. Jocha quima
éa paquémanish ca tsi xo naa ra.

8

Espiritu Santo quinia ¢ tsi no bésohaina

1Jabi jaboqui quésohacatimaxéni tsi xo toa Jesucristo 6 cato ra. 2 Quinia huétsa 6 tsi
bésohi quiha. Jasca, Cristo qui ja chitimino tsi ja qui Espiritu Santo acacaqué. Jaha tsi
naméhai ca jocha chama quima ja paquémahacaha quiha bésomahai ca Espiritu Santo
chama no ra. 3Jabi jocha chama noqui paquématimaxéni Moisés yoba iniqué ra. Noba
noma jabi iqui tsi chama yama toa Moisés yoba ini quiha, noqui mébiti. Jatsi quinia
huétsa Dids noqui aniqué xabahamahacati. Jariapari tsi quiha mai qui jahué Baqué ja
raaniqué. Jaquiréqué noba noma jabi, noba yora, tihi cabo jahué Baqué sahuéniqué coxo
na. Jatsi noba jasca ca yora jayahi tsi ja naniqué noba jocha quima noqui paquémaxéna.
4 Toca tsi Dids aniqué ra, mésté ca jabi no jayano iquish na, naa Moisés yobd yoani
jascaria. Japi jaboqui noba noma jabi nicayamaqui noa, Espiritu Santo nicahi nori.

5 Jabi mai ca jabi bo shinahi quiha jato noma jabi nicacanaibo. Jama, mana ca
jahué bo shinahi quiha Espiritu Santo nicacanaibo. ¢ Jabi ténétiya qui mépihacahi
quiha mai ca jahué bo shinacanaibo. Jama, mana tsi bocani quiha Dios jahué bo
shinacanaibo. Bésoyoicaxé cani quiha toca cabo. Jasca, bépasicaxécani quiha. 7 Jabi
toca xo ra. Dios pasomaha tsi xo toa jahué noma jabi tsi yonahacahax cato. Dios
yoba nicacasyamahai ca tsi xo toa. Dios yoba nicatimaxéni quiha. & Jasca, Dios
ranihuatimaxéni xo jochahuaxéni ca jahué noma jabi tsi yonahacahai cato. ®Jama, toca
ma xo mato iquia. Chahahuacanaibo xo mato ra. Mato noma jabi nicayamaqui mato,
Espiritu Santo nori, mato 4 ja bésohai iqui na. Jabi Cristé-na ma xo toa Espiritu Santo
jayama cato. 10Jama, mato 4 pi Cristo bésono tsi shoma xo mato ra. Jabi résoxéhi quiha
mato yora bo. Jama, bésoyoixéqui mato shinana, ma méstéhuahacani iqui na. 1 Espiritu
Santo jayahi tsi bésotéquéxéqui mato ra. Jabi Espiritu Santo chama tsi jahué Cristo Dids
bésomaniqué. Jasca, mato résohai ca yora bo ri bésomaxéhi quiha Dios ra, mato 6 ca
bésohai ca Espiritu Santé no.

12 Japi mato jochahuaxéni ca noma jabi qui ma nicayamano, ébé xaté ba. 13 Mato noma
jabi pi nicahi tsi résoxéqui mato ra. Jama, Espiritu Santo chamd tsi mato noma jab{
acatsai ca namépihi tsi bésoyoixéqui mato. 14 Jabi Espiritu Santé mépihacanish cabo tsi
x0 Dios xocobo ra. 15]Ja iqui tsi Dios qui no raquéyamaxéti xo, naa méméhai ca raquéria
cayonati bo jascaria. Yonati bo ma xo noa, Dios xocobo nori. Ja quéshpi tsi “Noho Jahépa,
noho Jahépa” iqui noa Dios qui. 1¢ Jasca, noba shina qui chanihi quiha Espiritu Santo ri,
“Dios baqué yoi bo xo mato” iquiina. 17 Dios baqué bo iipihi tsi noba Jahépa jahué bo
xaténaxéqui noa ra. Jasca, Dids jahué Baqué qui ani ca jahué bo téqué xaténaxéqui noa
Cristo yahax na. Jaha tsi jaboqui Cristo ya no ténéxéti xo, jahué oqué xaténaxéna ra.

Jisiquixéhai ca oqué

18 Jabi iriama tsi xo toa jaboqui Cristo quéshpi tsi no ténéhaina iquia ra. Mahitsa quiha.
Jaquiréqué tsi jisiquixéhi quiha noqui acacaxéhai ca oqué-oquéria. Jiariaxéhi quiha.
19 Toa bari tsi bésomahacaxéhi quiha Dios xocobo. Dios oqué xaténacaxécani quiha ra.
Jabi toa bari 6 pasocani quiha néhohuahaca-canish ca jahué bo téqué ri. 20-21Jabi siri tsi
naa mai, nihi, yohina bo, chaxpa bo, tihi ca néhohuahacanish cabo téqué yoshihuahacani
quiha Adan jocha tahéhax na. Résomahi quiha Ibo Dios, jahué shina ja nori iqui na. Jasca,
jaboqui poronahi quiha jatiroha cabo résohax na. Jama, toa bari tsi yamaxéhi quiha
résohaina ra. Jasca, jocha quima paquémahacaxéhi quiha naa mai ri, naa jocha quima
Dios xocobo paquémahacaxéhai jascaria. 22 Jariapari rohari tsi ténéhi nori iqui quiha
Diés néhohuani ca téqué, naa tséquéhai ca bari é pasoqui na.

23 Jabi toca xo noqui ri, naa Espiritu Santo binish cabo. Mana ca jahué bo no tananiqué,
noqui Espiritu Santo acacaqué no. Toa noba yora paxa bo é quéériaqui noa noqui ri ra,
jocha quima aquéquéxéna. Toa tséquéhai ca bari tsi Dids-na bo qui riixéqui noa. Ja tsi xo
toa “Jég, jé€” iqui noa, noqui ri, jaha quééhi na. 24 Yora paxa bo ¢ pasoqui noa bixéna ra.
Jari jisyamaqui noa ré. Jama, jaha pasohi tsi, “Xabahamahacaxéqui noa” iqui noa. 25Jatsi
jaboqui noba béroma ca yora paxa bo 6 no pasoxéti xo. Manaqui noa ra, yosanaxoma.

26 Jasca, noqui mébihi quiha Espiritu Santo ri, chama yama no iqué no. Jia pi Dios
qui béhoxti no cahéyamano tsi Jahépa Dios qui no bax chanihi quiha. Jabi anomaria tsi
x0 toa Espiritu Santo no bax béhoxhaina ra. Yoanoma quiha. 27 Jabi Espiritu Santd no
bax bénahai ca jahué bo cahéhi quiha Jahépa ra, naa jatiroha caba shina cahéxéni cato.
Jasca, Dios nohiria yoi bo bax chani-chaniriahi quiha Espiritu Santo, Dios quinié tsi no
bax nicati cahéhai ca ja nori quéshpi na.

Jahué-na bo 6 bésohi quiha Dios

28 Jabi jatiroha ca quinid tsi noqui mébihi quiha Dios ra. Jaha noicanaibo, naa jahué
shinana tsi quénahacanish cabo ya yonocobéquinahi quiha, jia ca axéna jato bax na.
29 Jabi jariapari tsi noqui quénahacanish cabo Dids bini quiha jahué Baqué jascaria iti.
Jahué Baqué jabi-jabiria noqui amacatsi quiha. Toca tsi jahué Baqué oquéhuacatsi quiha,

huéstima ca noma bo ja jayano iquish na. 30 Jabi noqui bixo tsi Diés noqui quénaniqué ja
quino jono. Jatsi no joqué tsi noqui ja méstéhuaniqué, ja qui jia cabo nono. Méstéhuahax
tsi no béta jahué oqué ja xaténaniqué.

31 Jabi anomaria tsi xo toa no bax Dids acaina. Jatsi, ;jénahuariahax no raquéna?
Diés pi noqui mébino tsi jjénahuariaxo raca tsohuécaraca noqui bébona? 32 Jabi
huashiyamaniqué Dios. Jahué Baqué ja chitiayamani quiha. ;No bax jahué Baqué nati ja
ayamayamani? Tocaxo tsi jnoqui jahué bo téqué ayamayamaxéhinira? 33Jasca, jtsohué
ni toa, noqui, naa Dids bini ca nohiria bo qui quésoti métsa cato? Yama xo ra, Dids noqui
méstéhuani iqui na. 34Jasca, yama tsi xo toa noba jocha quéshpi tsi noqui copiti métsa
cato, noba jocha quéshpi tsi Cristo nani iqui na. Nahax ja bésotéquéni quiha ra. Jaboqui
Dios ménécaya 6 tsi xo. Tod tsi Dios qui no bax chanihi quiha. 35 Jabi anomaria tsi xo
toa Cristd noqui noihaina iquia. Yama tsi xo toa Cristé noqui noihai ca jénémati métsa
cato ra. Noqui pi nohiria ba yosino tsi no nohdé bésohi quiha. No ténépino tsi jari no
nohd bésohi quiha ra. Oriquiti, raiti, tihi cabo pi no narisno tsi no nohé bésohi quiha.
Nohiria ba pi noqui acasno tsi jari no nohd bésohi quiha ra. 3¢Jabi, “Jatiroha ca bari tsi no
rohahuahacaxéti xo, Dios bax naxéna” ii quiha Dios Chani. Tépas-hacati ca manahai ca
oveja jascaria xo noqui chahahuacanaibo. 37 Jama, tocapino tsi jari noqui mébihi quiha
Cristo, noqui noiqui na. Ja iqui tsi bébo-béboriaxéqui noa. 38 Jabi yama tsi xo Cristd
noihai ca quima noqui aquéquémahai cato. No résopino tsi no nohd bésohi quiha Cristo.
Jasca, no bésopino tsi no nohé bésohi quiha. Ja noihai ca quima noqui aquéquémati
métsama xo angel bo, yoshi bo, chama bo ra. Jasca, jaboqui, huéa huétsa, naa jatiroha
ca xabaca tsi no nohé bésohi quiha. 39Jasca, ja noihai ca quima aquéquématimaxéni
x0 mana ca jahué bo, némf ca jahué bo. Yama tsi xo toa Dids noihai ca quima noqui

aquéquémati métsa cato ra. Jabi noba Ibo Jesucristd tsi noqui ja noihai ca Dids jismaniqué
ra.

9

Israél ca nohiria bd chahahuayamahaina

1-2 Cristo ma cahéyamahai ca iqui tsi cohué-cohuéria ca éa xo naa ré, ébé jodiobo
xaté bd. Mato parayamaquia ra. Thuéria tsi xo noho shinana ré mato tahéhax na.
Quiayamaquia ra, Crist6-na ca € nori iqui na. Jasca, noho shina é bésohi quiha Espiritu
Santo ri, é quiayamano iquish na. 3 Ea nicaparicano. Noho jimibo mébicasquia ré.
Jato chahahuamacasquia. Ja iqui tsi € qui jénima tsi xo yoshihuahacahaina jato bax na.
Jénima tsi xo Cristo quima é aquéquéma-hacahaina, ja xabahamacano iquish na. 4Jabi
siri tsi Dids jato biniqué ra jahué xocobo iti. Bichi tsi jahué oqué, jahué chama, tihi cabo
jato béta ja xaténani quiha. Jatsi Dios xabahamati chani, jahué yoba, Dios qui arati jabi,
tihi cabo jato qui acacani quiha. Jasca, “Mato shomahuaxéquia” i jato naboréquébo qui
Dios ni quiha. 5 Jasca, Jacob doce ca xocobo quima naa nohiria bécani quiha. Jabi naa
shomahuahacani ca nohiria bo quima noba Cristo, noba Xabahamati Ibo joni quiha. Jodio
jimibo Cristo ini quiha jaa ri. Jatiroha cabo oqué-oquéria ca tsi xo naa ra. Japi Dios no
oquéhua-oquéhuarohano ra. Amén.

6 Jabi jaboqui noba Cristo chahahuayamahi quiha jodiobo téqué ré.  Ja
chahahuacasyama-picano tsi “Mahitsa xo Dios Chani” ;ixéhi ni noa pa? Iyamaqui
noa. Chama jaya xo Dios Chani ra. Jabi nicaparicana. Dios xocobo yoi ma xo Israél
ca nohiria bo téqué. 7 Jasca, Abraham yamaba xocobo yoi ma xo jatiroha ca jahué
chahitaxocobo ri. Jama, jahué xocobo yoi bo tsi xo toa Dios Chani binish cabo. Toca
ini quiha Abraham baqué Isaac. “Isaac quima roha coxéhi quiha mi chahitaxocobo
yoi bo” i Abraham qui Dios ni quiha ra. Jatsi Isaac Dids quénaniqué, Ismael nomari.
8 ; Tsayacanai? Dios xocobo yoi bo tsi xo toa Dios Chani bichish cabo, noma ca quinia tsi
cohai cabo jaca nomari. °Jabi néca tsi Dios Chan{ yoani quiha: “Xaba jia caté tsi noho
chama mia jismaxéquia ra. Toatiya tsi baqué comaxéhi quiha Sara ra” iquiina. 10Jasca,
jaquiréqué Rebeca yamabo qui Dios chaniniqué, naa Isaac ahui qui. Jabi dos ca baqué

bo ja comani quiha jahué béné Isaac bax na. 1112 Jama, huésti ca baqué roha Dids bini
quiha. Huétsa ja bicasyamani quiha. Jatsi toa dos ca baqué conox pari no tsi quiha Jacob
Dids biniqué Isaac chahitaxocobo saihuati. Esau ja biyamani quiha. Jari jia cato, yoi
cato, tihi cabo ati toa xocobd cahéyamani quiha, naa Jacob Dids biniqué no. Jasca, jari
cohama quiha toa dos ca baqué bo ini quiha toatiya no. ;Japi tsayayamacanai? No acai
ca quéshpi tsi noqui biyamahi quiha Dios ra. Jama, jahué shinana tsi jaha ja quééhai
ca bichi quiha. 13Jabi toca ja ini quiha, Quénéhacanish caba yoani jascaria, naa “Jacob
bixéquia shomahuaxéna. E qui yoi xo Esad” i Dios niqué no.

14 Jatsi, ;jénixéhi ni noa ra? “Anoma tsi xo toca tsi Dids acaina ra” ;ixéhi ni noa?
Iyamaqui noa. Jénima tsi xo toa Dids anina. 15 Dios roha tsi xo toa néca ca biti chama jaya
cato. Moisés qui ja yoani ca nicacana. “E qui jia cabo shomahuaquia ra. Jasca, € noicatsai
ca noixéquia” i Moisés yamabo qui Dios ni quiha. 16 ;Tsayacanai? Jaha no quééhaina,
no acaina, tihi cabo iqui tsi noqui shomahuayamahi quiha Dios ra. Jama, ja qui jia cabo
shomahuahi quiha, jato noiqui na. 17 Faradn, naa Egipto nohiria ba chama-chamaria
no tsayano. Quénéhacanish cabo 6 tsi ja qui Dios chanini quiha. Chanihax, “Nohiria
chama-chamaria mia € manémaniqué, nohiria bo qui noho chama jismaxéna” i ja qui ja
ni quiha. 18Jasca, “Mia pasomaha noho chama iqué ra, maf ca nohiria téquétd € ani ca
nicano iquish na” néa tsi quiha ja qui Dios nécaniqué. Japi ja noicatsai ca mébihi quiha
Dios. Jasca, nohiria pi patoxihuacasqui tsi patoxihuaxéhi quiha, ja qui ja nicayamacano
iquish na.

19 Jabi toca pi Dids ano tsi “;Jénahuariahax tsi noqui Dios quésona pé, yoi ca no acaqué
no? Yama tsi xo toa Dios shina pasomaha ati métsa cato” ;ii ni mato sa? Jasca, “Ati
ibo tsi xo Dios, joni shina nomari” ;ii ni mato sa? 20 Jabi toca tsi chaniyamacana ra.
¢Jénahuariaxo raca Dios ma ocahuana pa? “Jénixo tsi néca tsi éa mi aca” ;ii ni acacahax
ca paiti pa, jahué ati ibo qui? Jahué ibo ocahuatimaxéni xo paiti ra. 2! ;Ja acatsai ca
ayamayamaxéhi ni ibo ra? Jahué matsaca tsi chomo jiaxéni ca ati métsa xo ibo. Jama,
paiti yoixéni ca pi acatsi tsi aqui quiha, matsaca ibo ja nori iqui na.

22 Jabi toca xo Dids ani ri. Jahué caxa, jahué chama, tihi cabo nohiria bo qui Dids
jismacasni quiha. Jismahax tsi ja bama-bamaparini quiha jato jocha quéshpi tsi jato
copinox pari. Jato jocha quéshpi tsi quéyohacapaimaria toa nohiria ini quiha. 23Jasca,
jahué oqué-oquéria Dids jismacasni quiha nohiria bd cahéyoino iquish na. Jatsi jahué
nohiria yoi bo, naa jahué oqué biti rohahuahacanish cabo ja shomahuariani quiha. Ja
noihai ca jato jismacatsi quiha ra. 24 Jabi noqui tsi xo toa jahué nohiria yoi bo, naa noqui
jodiobo, carayanabo ri. 25 Jabi naa carayanabo yoati tsi chanihi quiha Dios, Oseas yamaba
quénéni cato 6 no:

“E qui arayamacanaibo, naa carayanabo quénaxéquia noho nohiria yoi bo iti ra.
Siri tsi naa nohiria € noiyamaniqué.
Jama, jaboqui jato noixéquia ra”
i Dios ni quiha tod no.
26 “Tasca,

‘Dios nohiria ma xo toa carayanabo’ iyamacaxécani quiha nohiria, naa ja tocacani
jascaria.

Jama, ‘Bésohai ca Dios xocobo xo carayanabo ri’ icaxécani quiha”.

Tihi ca tsi i-i quiha Oseds quénéni cato ra. 27 Jasca, Israél ca nohiria bo pasomaha
Isafas yamaba quénéniqué jaa ri. “Tocanoma Israél ca nohiria bo imitsa. Ia quémapé
ca mashéné jascaria pi ja icano ri tsi jari jato xaté pistia roha xabahamaxéhi quiha
Dios. 28 Bamaxoma tsi méri tsi maf ca nohiria bo téqué copixéhi quiha Dios” i ja ni
quiha jato yoati na. 29Jasca, “Noqui shinahi quiha chamaxéni ca Dios. Noqui pi ja
shinayamarohano tsi noqui jodiobo téqué quéyohacaqué aniqué, naa Sodoma, Gomorra,
tihi cabo quéyohacani jascaria” tihi tsi Isafas quénéni quiha siri.

Cristo qui Jodiobo chitimicasyamahaina

30 ;Japa? ;Jénahuacatsi ni Dios ra? Nicaparicana. Jaboqui Dids acatsai ca tsi xo naa
ra. Carayanabo, naa jahué mésté mérayamanish cabo méstéhuacatsi quiha Dios. Jabi
jahué mésté bicaxécani quiha jato ri, ja chahahuacaqué no. 3! Jama, naa Dios mésté
biyamacaxécani quiha jodiobo ré, Moisés yoba tsi ja méstéhuahacacascanai iqui na.
32Jatsi, ;jénixo tsi Dios mésté biyamacahi ni? Méstéhuahacayamacahi quiha Cristo qui
ja chitimicanai catd tsi Dios mésté ja bicasyamacanai iqui na. Jasca, jato jabi bo, jato yoba
bo, tihi cabo banahuacascani quiha méstéhuahacaxéna. Jama, Dios mésté biti quinia tsi
xo toa jahué Cristo qui chitimihaina ra. Jesucristd tsi jato quinia quétiahacani quiha.
Japi Cristo qui ja yosanariacaniqué ré. 33 Toca tsi chanihi quiha Quénéhacanish cabo:
“Jodioba quinia 6 tsi Cristo janaxéquia. Jatsi ja qui yosacaxécani quiha Sién racahai ca
nohiria bo ré. Jama, ja qui rabiyama-caxécani quiha ja qui chitimicanaibo ra” i Dios ni
quiha jato yoati na.

10

“Chahahuapaimaria xo jodiobo” i Pablo nina

1Jaha € quééhai ca tsi xo toa noho jimibo xabahamahacahaina ra, ébé xaté ba. Dios
qui béhoxquia ja xabahamahacacano iquish na. 2 Jabi anomaria tsi xo toa Dios qui
ja aracanaina ra; mahitsa ja nori. Cahéhaxma tsi ara-aracani quiha ré. 3 Jasca, Dids
méstéhuahai ca quinia cahéyamacani quiha ré. Ja tsi xo toa jato jabi bo, jato yoba bo,
tihi cabo nicariacani quiha méstéhuahacaxéna. Jama, Dios xabahamati quinia ma xo toa
ra. 4Jato arati quinia tsi xo toa Moisés yoba nicahaina ré. Jama, toa méstéhuahacati
quinia Cristé jatihuani quiha, ja qui chitimicanaibo téqué méstéhuahacano iquish na.
5 Jabi toa méstéhuapaoni ca quinia yoati tsi Moisés quénéniqué. Quénéhi tsi, “Bésoxéhi
quiha yoba nicahai cato” i ja ni quiha ré. ©Jama, oqué tsi xo méstéhuahacati quinia
huétsa, naa Cristo qui no chitimihaina ra. Ja tsi xo toa “;Nai qui canoma ni? Cristo
jahari no béno, noqui mébiti” iyamaqui noa ra. Jatihuahacani quiha jahué xabahamati
yonoco ra. 7 Jasca, “;Résonish caba iti qui canoma ni, Cristo téroxéna?” iyamaqui noa.
8 “Basima xo Diés mato mébihaina ra” ii quiha Dios Chani. “Mato jana, mato shinana,
tihi cabd tsi ‘Chitimiquia’ itsicana” ii quiha Dios Chani ra. Jabi naa xabahamati Chani
tsi xo naa é yoahaina ra. ° “Noho Ibo tsi xo Jesu” i pi ma no tsi résonish cabo quima
jahué Cristo térohacani ca mato shinana pi ma chahahuano tsi mato xabahamaxéhi
quiha Dios ra. 10 Mato shinand tsi ja qui chitimiqui mato, méstéhuahacaxéna. Jasca,
xabahamahacaxéqui mato, mato jana tsi “Chahahuaquia” i ma qué no. ! Jabi “Rani-
ranixéhi quiha tsohuécara ca € qui chitimihai cato” ii quiha Quénéhacanish cabo
ra. 12Jabi jaboqui jasca ca quinid tsi Dios qui bécani quiha nohiria bo téqué, naa
jodiobo, carayanabo. Jasca ca Ibo jayaca xo ra, jaboqui. Jabi jaha quénacanaibo téqué
shomahuariahi quiha. 13 Xabahamahacaxéhi quiha jatiroha ca Ibo jané quénahai cabo
ra.
14 Jabi ;jénahuariaxo Cristo nohirid quénana, ja qui chitimiyamapiqui na? Jasca, Dios
xabahamati Chani pi nicayamahi tsi ;jénahuariahax ja qui ja chitimicana? Jasca, jato
qui pi Dios Chani yoahacayamano tsi ;jénahuaria xo toa Chani nohiria ba nicana ré?
15Jasca, Dios Chani yoat{ joni bo pi chahahuacanaiba raayamano tsi ;jénahuariaxo raca
Dios Chani ja yoacana ré? Jabi, “Jiaria tsi xo Dios Chani yoacanaibo bécanaina ra” ii quiha
Quénéhacanish cabo. 16 Jama, toa Chani jia ca nicacasyamacani quiha jatiroha cabo ré.
Jabi tocani quiha Isafas yamabo pé, naa “Yama tsi xo noho chani chahahuacanaibo ré,
Iboba” i ja niqué no. 17 Jatsi chitimicani quiha nohiria, Chani nicahax na, naa Cristo
Chani jia cato.

18 ;Jabi naa Chani jia ca jodioba nicayamayamani? ;Jénahuariahax “Nicayamaqui noa”
ijacanara? Janicayocani quiha.
“Jatiroha ca mai qui caniqué Dios Chani yoacanaiba joi.
Néama xo jato chani nohiria b nicaqué ra”
ii quiha Quénéhacanish cabo ra.

19 Jasca, Dios xabahamati Chani nicaxo tsi jja cahéyamayamacani? Nicaxo tsi ja
cahécaniqué iquia ra. Jodiobo yoati tsi Dids nécani quiha Moisés quénéni cato 6 no:
“Nohiria huétsa, naa noh4-na ma cabo xabahamaxéquia.

Jatsi jato qui yosanaxéqui mato ra.

Ea cahétimaxéni ca nohiria huétsa bo € xabahamano tsi caxaxéqui mato pé”

i Dios ni quiha jato yoati na.

~ 20Jasca, carayanabo ri yoati tsi Dios chaniniqué, Isafas quénéni cato é no. Béroria xo
ja quénénina:

“Ea bicaxécani quiha éa mérayamacanaibo ra.

Ea cahécaxécani quiha éa nicayamacanaibo ra”.

Tihi tsi ja quénéni quiha carayanabo yoati na.

217ama,

“Nicamisxéni ca éa pasomaha ca nohiria bo qui joi ama-amaquia, jato mébicasqui na;
mabhitsa quiha”
i Dios ni quiha Israél ca nohiria yoati na.

11

Xabahamahacanish ca Israél cabo

1Jabi ja nicamiscanai ca iqui tsi jjahué Israél ca nohiria Dids niani? Ayamahi quiha.
Jato pi ja niarohano tsi € niahacaqué aniqué éa ri ré, jodiobo € nori iqui na. Abraham
chahitaxocobo yoi xo éa ri. Benjamin xaté tsi & coniqué ra. 2 Jasca, siri tsi Israél ca
nohiria Dids biniqué jahué nohiria-nohiria iti. Jato téqué niayamaxéhi quiha ra. Tonia
Quénéhacanish cabo cahéyamaqui mato, naa Elias yamabo yoati na. Siri tsi Elias yamabo
Dios qui chanini quiha. 3 Ja nécani quiha: “Mi Chani yoacanaibo tépascani quiha ré,
Ibobd. Jasca, mi qui arati altar bo poxacani quiha pé. Ea roha tsi xo toa bésohaina ra.
Jaboqui éa pi acascani quiha ré” i Elias yamabo ni quiha, jahué jimibo pasomaha Dios qui
ranimistsi na. 4Jabi toca tsi Elfas yamabo ranimisqué tsi quiha Dids québiniqué: “Mimé
ma xo mia ra. Jari Israél ca maf tsi xo siete mil ca nohiria huétsa bo ra, naa Baal bésojé
méniyamacanaibo ra” i ja qui Dios ni quiha ra. > Jabi Elfas tiya tsi jascaria tsi xo jaboqui
ré. Jari tobi xo Dids bini ca jodiobo xaté bo ri, naa ja qui aracascanaibo. Dids noihai ca
iqui tsi xabahamahacaxéhi quiha huésti huésti cabo. ¢ Jato bichi quiha Dios, jato noiqui
na. Jato jabi, jato yoba, tihi cabo ja acanai ca iqui tsi jato biyamahi quiha. Ja acanai caté
pi Dids jato xabahamarohano tsi ja noihai caté tsi ja xabahamahacayamaqué acaqué ra.
Jama, noqui noiqui tsi noqui bichi quiha Dios ra.

7 ;Jénipihi ni noa? Mahitsa Dios mésté Israél ca nohiria ba méra-méraniqué iquia ra.
Dios mésté ja biyamacani quiha. Biniqué jato maxo pistia roha, naa Dids bini cabo roha.
Quéstonariani quiha téxé ba shinana ré, ja chahahuacasyamacani iqui na. 8 Jabi toca tsi
jato yoati tsi chanihi quiha Quénéhacanish cabo ra. “Dios quinia cahétimaxéni ca shina
jato qui Dids aqué ra” ii quiha. Jasca, “Jabija ca chani jisqui tsi cahéyamacaxécani quiha.
Nicaqui tsi chahahuayamacaxécani quiha pé. Jabi toca xo jaboqui ré” ii quiha Dios Chani
jato yoati na. 9Jasca, Israél ca nohiria pasomaha chaniniqué David yamabo ri.

“Mabhitsa tsi xo jato qui jia ca arati fiesta bo ja acanaina ra.

Jaha ja quéécanai ca jabi yoi iqui tsi Dios quima casocani quiha pé.
Jaiqui tsi copihacacaxécani quiha ra”

i David yamabo ni quiha. 10Jasca,

“Jato shina tsémonano ra, ja cahéyamacano iquish na ra.

Jaha ja quéécani ca jahué bo iqui tsi ja ténécano”

i David yamabo ni quiha jahué jimibo yoati na.

11 Jabi Cristo quima jodiobo casoniqué ré. Ja iqui tsi ;bénorohacaxécahi ni?
Iyamacaxé-cani quiha iquia ra. Jaboqui roha tsi xo toa ja bénocanaina ra. Cristo quima
ja casocani nori tahéxo tsi jaboqui carayanabo xabahamahi quiha Dios ra. 12 Jato jocha
tahéhax tsi shomahuahacahi quiha Dios cahéyamahai ca carayanabo jaboqui. Ja quima ja

casocani iqui tsi nohiria bo téqué, naa carayanabo xabahamahi quiha Dios. Jabi jaboqui
jia tsi xo toa carayanabo bax Dids acaina. Jama, Dios qui jodiobo jahari bacano tsi oqué-
oquériaxéhi quiha carayanabo Dids shomahuahaina ra.

Carayanabo xabahamahacahaina

13 Jaboqui mato carayanabo qui chaniquia. Mato qui € raahacaniqué ra, Dios Chani
mato yoati. Jia tsi xo naa yonoco Dids € qui anina ra. 14 Jabi Dios Chani mato qui
€ yoahai ca noho jimiba tsayano. Toca tsi mato qui noho jimibo yosanamacasquia
Cristo qui jato mépixéna. Tonia mato bax pi Dids acai ca jisqui tsi ja chahahuacamitsa
jato ri ra. 15 Jabi jodiobo Dids niabériani quiha ra. Niabéria tsi mato carayanabo
ja biniqué xabahamaxéna. Jama, Cristo qui jodiobo bacano tsi anomariaxéhi quiha
mato carayanabo bésohaina toatiyd no ra. Toa bar{ tsi chitahéxéhi quiha jahué
réso, naa résonish cabo Dids bésomaxéqué no. 16 Jahari jahué jodiobo bixéqui Dios.
;Abraham, jato réquébo jahépa bo, tihi cabo Dids biyamayamani? Jato pi bichi tsi jjato
chahitaxocobo ri biyamayamaxéhi ni Dios tia? Jato jahari bixéqui ra. Abraham yamabo
Dids aquéquémaniqué jahué-na iti. Jasca, bichiquixéhi quiha jahué chahitaxocobo ri.

17 Jabi jodiobo niahacaniqué ré, naa méchish-hacaha ca méshi noma jascaria. Jabi
jodiobo, naa méshi noma bo niahacani quiha, Cristo qui ja chitimiyamacani iqui na.
Jatsi jato tahéhax tsi jaméri ca méshi huétsa bo, naa mato carayanabo catsamihacani
quiha, Dios shoma bo ma xaténano. Jaboqui Abraham, jahué chahitaxocobo, tihi
cabo qui Dids ani ca shoma bo xaténaqui mato ra. 18 Japi quiniacaxécahué. Jihui
méshi noma bo, naa jodiobo ocahuayamacana. Jari méshi roha ma nori ca shina-
bénoyamacana. Mato oquéhuahai ca tsi xo Dios ra. 12 “Toa méshi noma bo méchish-
hacaniqué, jato no ratino iquish na ra” ;ii ni mato sa? “Tonia jato oqué xo noa ra” i
ma mitsa pé. 20 Quiniacaxécahué. Toa méshi noma bo, naa jodiobo, méchish-hacani
quiha ja chitimiyamacani iqui na. Jasca, jato ma ratiniqué, ma chitimini iqui na. Japi
mamé oquéhuayamacana. Quiniacaxécahué, janyama ca ma ayamano iquish na, naa
jodioba ani jascaria. 2! Jabi jodiobo, naa jihui noma méshi bo Dids nianiqué, ja qui ja
chitimiyamacaqué no. Jasca, méshi noma bo pi niaqui tsi mato ri niaxéhi quiha Dios, ja
qui ma chitimiyamaqué no. 22Japi Diés noihaina, ja caxahaina, tihi cabo qui tsayacahué.
Jaha nicayamacanaibo qui caxahi quiha Dios. Jama, Dios pi ma noi-noino tsi, ja qui
ma chitimipino tsi mato mébixéhi quiha ra. Jama, nicayamapihi tsi méchish-hacaxéqui
mato ri ra.

23 Jasca, jodioba chahahuatéquépino tsi jahari pi Dios qui ja bécano tsi jihui qui jato
catsamimaxéhi quiha Dios. Jahari jato joihuaxéhi quiha. Toca ca ati chama jaya xo Dios
ra. 24 ;Jabi mato carayanabo jia tsi Diés biyamayamani? Jia tsi mato, naa jaméri ca méshi
bo pi bichi tsi joqué tsi jahué nohiria-nohiria, naa méshi noma bo biyamayamaxéhi ni?
Tocaxéhi quiha ra, Cristo qui ja chitimicaqué no. Dios qui béroria tsi xo méshi noma bo
jahari jato noma iti qui catsamimatéquéhaina.

Xabahamahacaxéhi quiha jodiobo

25 Jisa, ébé xaté bd. Jahué Israél ca nohiria yoati tsi Dids acai ca cahéyamacani quiha
nohiria. Yoahama ja ini quiha. Ja tsi xo toa jaboqui jato bax Dids acai ca mato yoaxéquia,
mamé ma oquéhuayamano iquish na. Jaboqui tsi Dios Chani pasomaha ca xo jodiobo
ré. Jama, naamapaoyamaxéhi quiha toca tsi ja icanaina iquia. Jabi jariapari Cristo
qui bécaxécani quiha jatiroha ca pais ca nohiria bo. Jariapari chahahuacaxécani quiha
huéstima ca carayanabo. Jaquiréqué chahahuatéquéxéhi quiha jodiobo ri ra. 26 Toatiya
tsi xabahamahacaxéhi quiha jodiobo téquéta. Jabi jasca ca ii quiha Quénéhacanish cabo
ri:
“Sidn ax joxéhi quiha Xabahamati Ibo ra.
Joxo tsi jato quinia yoi bo quima jodiobo bésomaxéhi quiha.
27 Toatiya tsi jato jocha masaxéquia, € yoani jascaria” iquiina.

28 Jaboqui Dios pasomaha tsi xo jodiobo ré, naa Cristo xabahamati Chani tahéhax
na. Jaha tsi Diés mato carayanabo biniqué shomahuaxéna, jato tahéxo na. Jama, siri
tsi Dids jodiobo bini quiha jahué xocobo iti. Jato naboréquébo iqui tsi jari jato noihi
quiha Dios. 29 Jahari jato bixéhi quiha Dios ra, jato ja shomahuacasni iqui na. Jahué
shina rarinamayamahi quiha. 30 Jabi siri tsi Dios nicamisxéni cabo mato carayanabo i-
ipaoniqué. Jama, jaboqui shoma xo mato, jodioba chahahuacasyamahai iqui na. 3!Jasca,
jaboqui Dios nicamisxéni cabo tsi xo jodiobo ri. Jama, huéa huétsd tsi mato qui Dids
acai ca shoma bo bicaxécani quiha jato ri. 32 Jabi jamé ax jocha quima tséquétimaxéni
x0 nohiria bo téqué. Toca tsi Dids ani quiha nohiria bo téqué jasca ca quinid tsi
shomahuaxéna.

33 Anomaria tsi xo Dios tiisi ra. Jatiroha ca cahéhi quiha. ;Jénahuariaxo Dios shinahai
ca nohiria ba cahéna? Dids acai ca cahétimaxéni xo noa. Jasca, jahué quinia bo cahéyoiti
métsama xo noa ra. 34 Yama tsi xo Ibo Dios shinahai ca cahéhai cato ra. Jasca, yama
tsi xo Dios yobati métsa cato. 35 ;Tsohué ni toa Dios qui jahuéjahué ati métsa cato pa,
mébixéna? Narisyamahi quiha. 3¢ Jatiroha ca Dids aniqué. Jahué chama tsi bésohi quiha
jatiroha cabo. Jasca, jahué oqué bax tsi jatiroha ca acacaniqué ra. Jatsi jia tsi Dios no
ocahua-ocahuapaoxéti xo.

12

Dios qui jamé aquéquéhai ca nohiria

1 Jabi anomaria tsi xo toa Diés noqui shomahuahaina ra. Ja quéshpi tsi mato
bénariaquia, ébé xatéba, Dios qui mamé ma ano. Jatsi mato yora bo, mato shinana, tihi
cabo ja qui aquéquémacana jahué yonoco ati. Tocapimano tsi mato qui ranixéhi quiha
Dios. 2Jasca, maf ca nohiria ba jabi banahuayamacana ra. Yoi quiha jato jabi. Jama, Dids
mato shina paxahuaxéno. Paxahuaxo mato jabi ja jabitihuaxéno. Jatsi Dios shinana, ja
qui jia cato, ja qui ranihuahai ca jahué bo, tihi cabo ati cahéxéqui mato ra.

3 Jabi éa Dids biniqué jahué Chani yoati. Jaha tsi mato yobaquia. Noho yoba tsi xo
naa: Mamé oquéhua-oquéhuariayamacana iquia. Jama, Dids mato qui ani ca medida tsi
mato jabi ma tanamano. Jabi naa medida paxa ca tsi xo toa Dios qui ma chitimiyoihaina.
45 Jasca, jaméri tsi xo toa Dids noqui acai ca tiisi bo, naa noba yora xaté bo jascaria.
¢;Jaméri ma ni noba huico, noba tahé, noba méquéné, tihi cabd acaina ra? Jabi toca
x0 noqui chahahuacanaibo ri. Jaméri ca yonoco jaya xo noa noqui téqué ati. Japi
mébinabéquinono. ¢Ja noihai ca iqui tsi noqui téqué qui jameéri ca tiisi bo ahi quiha Dios.
Huésti tsi xo toa Dios Chani yoati métsa cato. Dios Chani yoati tiisi jayapiqui tsi jia tsi
Dios Chani yoacana, naa ja qui ma chitimihai caté no. 7 Huétsa tsi xo toa nohiria mébiti
métsa cato. Mébiti tiisi jayapiqui tsi jia tsi nohiria mébicana. Jasca, huétsa tsi xo toa
nohiria tiisimati métsa cato. Tiisimati tiisi jayapiqui tsi jia tsi nohiria tiisimacana. 8Jasca,
huétsa tsi xo toa nohiria ranihuati métsa cato. Jatsi nohiria ranihuati tiisi jayapiqui
tsi jato chamahuacana. Jasca, huétsa bo tsi xo huashiyamahaina. Jatsi mato jahué bo
xaténati tiisi jayapiqui tsi huashiyamacana. Tihi caté tsi nohiria mébiqui tsi rani tsi jato
mébicana.

Chahahuacanaiba jabi-jabiria
9 Jatsi paraxoma noicana. Yoi ca quima bésocana. Jia ca é quéécana. 10Jasca, jia tsi
mabé xaté bo noicana. Jia tsi ocahuanacana, jia ca mabé xaté ba aqué no.
1 Jasca, yonocohi tsi chiquishyamacana. Espiritu Santé tsi Diés yonoco ariacana Ibo
bax yonocoqui na.
121bo 4 pasohi tsi ranicana. Ténéhi tsi yosanayamacana. Dios qui béhox-rohacana.
13 Chahahuacanai ca noitiria cabo ya mato jahué bo xaténacana. Jasca, mato béroma

ca shishocanaibo orihuacana.
14 Mato yosixéni cabo ocahuayamacana. Jama jato bax béhoxcana.

15 Ranicanaibo ya ranicana. Nohiria pi cohuéno tsi jato béta cohuénacana.

16 Jia tsi racanabéquicana. Mamé oquéhuayamacana ra. Jama, noitiria cabo ya ma
rabénaxéti xo. “Tiisi-tiisiria ca éa xo naa ra” iyamatsicana; anoma quiha.

17 Nohiria ba pi mato yosino tsi jahari yoi ca copiyamacana. Nohiria qui jia ca jahué
bo ati 6 quéécana. 18 Jatiroha ca nohiria bo ya jia tsi racanabéquiti tanacana. 1° Nohiria
ba pi mato yosino tsi jato ténémayamacana, ébé xaté ba. Jama, jato qui Dios caxano. “Ea
tsi xo nohiria ténémati ibo ra. Yoi ca acanaibo copixéquia” ii quiha Dios Quénéhacanish
cabo 4 no. 20Jasca, mato pasomaha cabo pi paxnano tsi jato orihuacana. Ja téshinacano
tsi jéné jato qui acana. Tocapimano tsi bérabicaxécani quiha. Jatsi jato jocha quima ja
casocamitsa jato ri. 2! Jabi mato qui nohiria bd yoi ca ano tsi jato qui yoi ca ayamacana.
Toca tsi jato yoi ca béboxéqui mato, jia ca ma acai catd no.

13

Gobierno chama bo qui nicahaina

1Jabi yonahai ca gobierno chama bo qui nicaxéti xo jatiroha ca nohiria bo ra. Jatsi
yonati chama amati ibo tsi xo Dios. Ja tsi xo toa jato qui chama acaina noqui yonati.
2 Japi gobierno yoba pi nicayamahi tsi Dios qui jia ca pasomaha ixéqui mato pé. Jabi
copihacaxéti xo gobierno pasomaha cato tia.

3 Jama, gobierno yoba pi nicahi tsi gobierno chama qui raquéyamaxéqui mato. Jama,
gobierno chama bo qui raquéxéhi quiha toa yoyocanaibo ra. Jatsi raquécasyamapiqui tsi
gobierno yoba nicacana. Jia ca ma ano tsi jia tsi mato ocahuaxéhi quiha gobierno chama
bo. Jato qui jia ixéhi quiha mato jabi. 4Jabi Dios yonati tsi xo toa chama bo ra. Mato ja
mébixéti ca xo. Jama, anoma ca pi ahi tsi jato qui ma raquéxéti xo. Mato copiti chama
jaya caxo ra. Tocacani quiha Dios mébixéna. Yoyocanaibo copicani quiha ja bax na. >Japi
gobierno yoba nicacana, chama bd mato copiyamano iquish na. Jabi noba shina qui jia
tsi xo toa gobierno chama ba yoba nicahaina.

¢ Jasca, gobierno chama bo qui mato impuesto bo acana. Copihacaxéti xo gobierno
chama bo jato yonoco quéshpi na. Jabi Dios bax yonococani quiha ra, jia tsi jato yonoco
ja acaqué no. 7Jasca, jato 6 tsi cuenta pi jayaqui tsi copihué. Rani tsi jato qui mato
impuesto bo acana. Jasca, jia tsi mato yonahai ca chama bo qui nicacana ra. Jato ma
chahahuaxéti xo.

Noinacano
8 Quiniacaxécahué. Anoma xo cuenta bo ra. Huésti roha tsi toa cuenta jia cato. Toa

cuenta tsi xo nohiria huétsa bo no noihaina. Jabi Dios yoba nicahai ca tsi xo toa jahué
xaté noihai cato. °Jasca, Dios yoba téqué ma ano ra: “Joni huétsa ahui biyamacana, joni
ayamacana, yomayamacana, nohiria huétsa ba jahué bo é quééyamacana. Tihi ca tsi
acahué” ii quiha Dios yoba bo. Jasca, tobi quiha toa Dios yoba huétsa bo ri; jama, huésti
roha tsi xo toa Dios yoba-yobaria cato. “Huétsa bo noicana, mamé ma noihai jascaria”
ii quiha Dios oqué ca yoba ra. Tocapiqui tsi yoba huétsa bo ri jatihuaxéqui mato iquia.
10 Noipiqui tsi mabé xaté qui yoi ca ayamaxéqui mato ra. Dios yoba téqué nicahai ca tsi

x0 toa nobé xaté bo no noihaina ra.
11 Jabi ma tocaxéti xo, joti basima noba Ibo nori quéshpi na. Oxatiya ma xo naa ra.

Jatsi jaha bésocana. No chahahuaniqué tsi quiha jari basi Cristo johai ca iipaoniqué.
Jama, jaboqui basiriama xo ja bacahaina iquia ra. 12 Jatipaimaria xo jocha tsémonatiya
ra. Huéapaimaria xo ja johai ca xabaca. Japi jocha tsémo quima bésocana. Jasca, Dios
jabi jia ca sahuécana, soldadd jahué armadura sahuéhai jascaria, huéa 6 xo tsi béboxéna.
13 Huéand ca nohiria iipiqui tsi jabi jia ca no jayati xo. Jama, tobi quiha toa yoyocanaina:
naa pabé-pabériahaina, pahéhaina, anoma ca chotahaina, iquinahaina, yosanahaina.
Tihi cabo tsi xo yoi. 14 Jama, noba Ibo Jesucristo jabi sahuécana. Sahuéxo tsi mato noma
jabi yoi ca chahahuayamacana, jaha ja quééhai ca axéna.

14

Quiniaxeni ca chahahuacanaibo

1Jabi tobi quiha toa quiniaxéniria ca chahahuacanaibo ra, naa coshi yama cabo. Jia
tsi jato joihuacana. Jaméri ca jabi bo pi ja jayacano tsi jato raniyamacana, naa jato jabi
tahéxo na. 2Jaméri xo nohiria ba jabi bo ra. Huésti ca chahahuahai ca tsi xo toa jatiroha
ca pihaina. Ja qui jiaria quiha jatiroha ca ja pihaina ra. Jama, tobi toa jaha quiniaxéni
ca chahahuahai cato. Verdura bo roha picatsi quiha ra. Ja qui roa tsi xo toa piti huétsa.
3 Jatsi quiniacaxécahué. Piti 6 quiniaxéni ca ranimisyamaxéti xo jatiroha ca jahué bo
pihai cato. Anoma quiha. Jasca, jatiroha ca picatsai ca ranimisyamaxéti xo verdura bo
roha pihai ca ri, Diés toa dos ca nohiria bini iqui na. 4Jatsi, ;jénahuariahax raca toca tsi
mabé xaté bo ma ranina? Anoma quiha. Ibobd-na tsi xo toa bo téquéta, mato yonati bo
nomari. Anoma ca pi ja acano tsi Dids jato yoano iquia. Jato mébixéti métsa xo Dios ra,
jia ca ati.

5Jasca, tobi quiha toa jodioba fiesta barf tsi aracascanaibo. Oquéria ca jato bari bo nori
ca quéscahuacani quiha. Jama, chahahuacanaibo huétsa bo qui jaharisi tsi xo jatiroha
ca bari. Jatsi shinaparixéti xo jatiroha cabo ra, jia ca ati cahéxéna. ¢Jabi, “Oqué tsi xo
naa barf tsi Dios qui no arahaina” i huésti ca mitsa. Jénima quiha. Toa barf{ tsi aracatsi
quiha, Dios ranihuaxéna. Jasca, Dios ranihuahi quiha jatiroha ca pihai ca ri, jahué piti
quéshpi tsi “Gracias” ja iqui iqui na. Jasca, Dios ranihuahi quiha verdura bo roha pihai ca
ri. Dios qui “Gracias” ii quiha toa ri. 7 Japi quiniacaxécahué, mabé xaté jabi bo tahéhax
na. Nomé bésoyamaqui noa, jaha no quééhai ca roha ca axéna ra. No acai ca tsayahi
quiha nobé xaté bo ra. 8Jatsi bésopihi tsi Ibo bax bésoqui noa. Jasca, résopihi tsi Ibo
bax résoqui noa. Béso, bésoyama, tihi tsi no imitsa. Tocahi tsi jari Ibobd-na xo noa ra.
9 Ja tsi xo toa no bax Cristo résoni quiha. Résohax ja bésotéquéniqué noqui téqué, naa
bésocanaibo, bésoyama cabo, tihi cabo yonaxéna. 10Jatsi, ;jéniriaxo raca nobé xaté bo
no ranina? Jasca, ;jéniriahax raca nobé xaté bo qui no caxana? Dios bésojé tsi niixéqui
noa, noqui téqué copihacaxéna, joni bésojé nomari. 11 Jabi Quénéhacanish cabo 6 tsi Ibo
Dios nécaniqué:
“Béso xo éa ra. Parayamaquia.
Ea bésojé tsi ménicaxécani quiha jatiroha cabo ra.
Jia tsi Dios ocahuaxéhi quiha jatiroha ca nohiria”
i Dios ni quiha. 12Japi Dios qui noba jocha bérohuaxéqui noa, naa noqui téquéta ra.

Mabé xaté bo jochamayamacana

13 Japi mato huétsa raniyamacana. Jama, jato ma mébixéti xo. Jato jochamayamacana.
Jabi jia ca ma jayapino tsi jia ca acaxécani quiha. Jama, ma yoyopino tsi ja tocacamitsa
jato ri pé. 14 ]Jatsi nicaparicana. E qui jénima tsi xo jatiroha ca no pihaina iquia. Toca
ca Iboba éa jismani quiha. Jama, jahuécara pi nohirid picasyamano tsi oqué tsi xo
toa ja piyamahaina. Ja shinahai tsi xo. 15 Jasca, ma pihai caté tsi mabé xaté bo pi
yoshihuahacano tsi Dios noihai ca quinia 6 tsi bésoyamaqui mato ré. Jasca, ;toa xaté bax
Cristo nayamayamani? Japi jahuécara ma pihai caté tsi mabé xaté bo yoshihuahacano
tsi pinoma tsi xo toa iquia. 16Jatsi quiniacaxécahué. Jénima jahuécara ca ma pihai ca
imitsa. Jama, ma pihai ca tahéxo tsi nohirid mato ranipino tsi oqué tsi xo toa piti ma
piyamahaina iquia. 17 Jabi no pihaina, jéné no acaina, tihi cabo tsi xo mahitsa Dids otohai
cato 6 no. Oqué tsi xo toa jabi méstéxéni ca jayahaina. Jasca, oqué tsi xo nobé xaté bo ya
jia tsi no racanabéquihaina. Oqué tsi xo Espiritu Santd tsi no ranihaina. Tihi tsi xo jiaria
cabo ra. 18 Néca pi Cristo quinia 6 tsi ma bésono tsi mato qui ranixéhi quiha Dios. Jasca,
jia tsi chanicaxécani quiha nohiria bo ri mato yoati na.

19 Jatsi Dios quinia 6 tsi bésocana. Tocapimano tsi oquéxéhi quiha ma rabénabéqui-
haina. Toca tsi mébihacaxéhi quiha jatiroha cabo. 20Jatsi ma pihai ca iqui tsi Dios yonoco
yoshihuayamacana ra. Jénima tsi xo piti téqué iquia. Jama, no pihai caté pi nobé xaté
bo no jochamano tsi anoma tsi xo toa no pihaina iquia. 2! Jatsi oqué ca quinia tsi xo toa
nami no piyamahaina, jénéria no ayamahaina, jahuécara ca huétsa no acaina, tihi caba
tsi nobé xaté bo no jochamaqué no. 22 Jabi jaméri jaméri tsi xo nohiria ba shinahaina
piti yoati na. Jénima quiha. Dios roha ma yoano. Jabi ma acatsai ca pi ahi tsi shoma xo

mato, mato shina quésohacayamaqué no. 23 Jama, tobi quiha toa quiniaxéniria cato ra.
Ja qui yoi ca pi ja pino tsi ja qui quésoxéhi quiha jahué shinana pé. Ja qui jocha quiha.
Jabi jocha tsi xo toa noqui yoi ca acaina. Noitiria ca tsi xo toa.

15

Nobé xaté bo mébihaina
1 Jabi quiniaxéniria ca chahahuacanaibo no mébiti xo ra, naa noqui Cristo quinia

cahéxéni cabo. Mébihi tsi nomé no ranihuayamaxéti xo. 2 Jasca, nobé xaté bo no
ranihuaxéti xo. Jasca, jato no mébino, Cristo quinia 6 tsi ja shinahacano iquish na.
3 Cristo jabi no tsayaparino. Joxo tsi quiha jamé tsi ja ranihuayamaniqué. Jama, ja joqué
tsi quiha nohiria ba roaniqué pé. Jabi toca tsi chanihi quiha Quénéhacanish cabo, “Ea
roamistsi quiha mi qui caxacanaibo” iquiina. 4Jabi siri tsi naa chani téqué quénéhacani
quiha, jaboqui noqui chamahuaxéna. Jatsi jaha no pasohaina, no yosanayamahaina, tihi
ca tsi noqui tiisimahi quiha Dids quénéni ca chani ra. Jaha pasocanaibo Diés mébini ca
noqui jismahi quiha. 5Jasca, Dios tsi xo toa noqui mébihaina ra. Ja tsi xo toa noqui
chamahuahaina. Jabi mato ri Diés mébino, jia tsi ma rabénabéquino iquish na. Jasca,
mato ja mébino ra, Cristo quinia 6 tsi ma banahuano. ©Jatsi huésti ca joi tsi Dios, naa
noba Ibo Jesucristo Jahépa jia tsi ocahuabéquixéqui mato.

Carayanabo qui Dios Chani yoahacaxéti xo
7 Jia tsi mato huétsa joihuanacana, naa Cristé mato joihuani jascaria. Toca tsi
ocahuahacaxéhi quiha Dios. 8 Jabi yonati Jesu manéniqué jahué jimibo mébixéna iquia.
Jato xéréqué xo tsi quiha Dios Chani ja yoaniqué jabija ca Dios nori ca jismaxéna. Jasca,
ja joni catd tsi jahué jodioba réquébo yamabo qui Dids yoani ca chani jatihuahacaniqué.
9 Jasca, mai qui Jesu joniqué carayanabo ri xabahamahacano iquish na. Jia tsi Dios ja

ocahuacano jato ri. Jabi toca tsi Salmo quénénish caté quénéni quiha carayanabo yoati
na.
“Carayanabo xéréqué xo tsi mia ocahuaxéquia.

Quéquéxéquia mi jané yoati na” ii quiha.
10Jasca, Dios Chani iti huétsa 6 tsi,
“Jahué jodiobo nohiria ya tsi ranicana, carayanaba” ii quiha.
U 7Jasca, iti huétsa tsi,
“Jia tsi Ibo Dios ocahuacana, carayanaba.
Jatiroha ca nohiria ba Dios ocahuano ra” ii quiha.
12 Carayanabo yoati tsi Isaias yamaba quénéniqué jaa ri.
“Jisiquix€hi quiha Isaf chahitaxocobo.
Jisiquixo tsi carayanabo yonaxéhi quiha.
Jatsi ja qui chitimicaxécani quiha carayanabo ri”
ija ni quiha.
13 Japi mato carayanabo bax béhoxquia, Diés mato ranihuano iquish na. Jabi Dios
4 pasoqui noa, noqui ja mébino. Japi Dids mato ranihuano, ma chahahuaqué no.
Tocapijano tsi oquériaxéhi quiha jaha ma pasohaina Espiritu Santo chama no.

Carayanabo qui Pablo raahacaniqué chaniti

14 Tiisi ma nori ca iipiquia, ébé xaté ba. Jasca, shinajiaxéni xo mato iquia. Mato tiisi
iqui tsi jia tsi yobanati métsa xo mato, jia ca axéna. Tihi ca tsi cahéyoiquia. 15 Jabi
raquéxoma tsi naa carta mato qui € quénéqué, noho yoba ma shina-bénoyamano iquish
na. Raquéhaxma tsi mato qui chaniquia, € qui jahué Chani yoati yonoco Dids ani iqui
na. 16 Mato carayanabo qui éa ja raaniqué, jahué Cristo Chani € yoano. Toa yonoco aqui
tsi € qui Dids ani ca Chani boquia mato carayanabo qui. Espiritu Sant6 rohahuahacanish
ca ofrenda jascaria tsi Dios qui mato méacasquia ra. 17 Jabi € qui jia tsi xo toa Dios bax
€ acana iquia. E aca ca qui bérabiyamaquia, jahué Jesucristo ya € yonocobéquinahai ca
iqui na. 18Jabi é yoahana, € acana, tihi caba tsi jia tsi xo toa mato bax Cristé acana ra.
;Tsayacanai? Jaboqui Dios banahuaqui mato ra, Dios Chani mato qui € yoani iqui na.

19 Jasca, mato xéréqué xo tsi jisti bo é aniqué. Toca tsi Espiritu Santo chama ma jisni
quiha. Tihi caba tsi Cristo qui mato carayanabo mépihacaniqué ra. Jasca, toca tsi Cristo
Chani € yoabonaniqué jatiroha ca iti xo na. Jerusalén, néama ca Ilirico mai, tihi cabo xo
tsi jato qui jahué Chani é yoaniqué ra.

20 Jabi Dios Chani yoahi quiha joni huétsa bo ri. Jia quiha. Jama, ja yoacanai cato ax
tsi yoacasyamahai ca éa xo naa. Jato yonoco quiha. Ja tsi xo toa basi, naa Dios Chani
nicayamanish cabo qui Cristo Chani yoacasquia, naa yoahama cato xo na. 2! Tocatsiquia
Quénéhacanish cabo jatihuahacano iquish na.

“Jisxéhi quiha jahué Chani nicahama cabo.
Cahécaxécani quiha nicayamacanaibo” ii quiha.

Romd ca chahahuacanaibo qui Pablo shishocasnina

22 Néama xo tsi Dios Chani yoahi tsi € bamaniqué mato qui shishoxéna. Mato qui
canoma & iniqué ré. 2 Jama, jaboqui jatihuahacaqué néa xo tsi Dios Chani € yoahaina
ra. Japi mato jisi joquia. Naama tsi mato qui € cacasni quiha. 24Jabi & shinahai ca tsi xo
naa: Mato oquéria ca Espafia mai qui capama tsi mato yaca qui shishoparicasquia. Rani
tsi shishonabéquixéqui noa tia. Jaquiréqué Espafia mai qui €a ma raaxéti xo.

25 Jaboqui Jerusalén qui caapariquia, tod ca chahahuacanaibo mébixéna. 26 Jabi
Macedonia, Acaya, tihi ca maf ca carayana ca chahahuacanaiba parata catiani quiha
Jerusalén ca noitiria ca jodiobo bax na. Toa parata jato qui € boxéti xo. 27 Ranixo tsi
naa parata ja acani quiha toa ca noitiria cabo mébixéna. Jabi toa ca noitiria ca jodiobo
carayanabd mébixéti xo iquia. ;Jodiobo iqui tsi Dios Chani ja nicayamayamacani?
Ja quéshpi tsi jaboqui Jerusalén ca noitiria ca jodiobo ja mébicaxéti xo iquia, ja
biniayamacano iquish na. 28 Jatsi jaboqui carayanabd € qui méani ca parata pari Jerusalén
cabo qui € booparixéti xo. Niabéria tsi jahari joxéquia Espafia mai qui. Jopama tsi mato
qui shishoxéquia tia. 29 Jatsi mato qui € cahéno tsi éa chamahuariaxéhi quiha Cristo tia,
jia tsi mato é mébino.

30Jasca, & bax ma béhoxno, ébé xaté ba, Ibo Jesucristo tahéhax na. Jasca, éa ma noihai
ca iqui tsi éa ma mébino Dios yonoco ati, naa € bax ma béhoxhai caté no. Jabi, ;Espiritu
Sant6 éa mato noimayamayamani? 31 Jatsi é bax béhoxcana, jodioba maf ca nicamisxéni
cabo quima € paxano iquish na. Jasca, béhoxcana, € bohai ca parata ranixo tsi Jerusalén
ca chahahuacanaiba bino ra. 32 Jaquiréqué Dios shina pi ja ino tsi rani tsi mato qui
joxéquia tia. Johax mato béta chitéxéquia, joiparixéna. 33 Iqué. Noqui bépasimahai ca
Dids mato téqué bétano ra. Amén.

16

Romd ca bo Pablé joihuanina

1-2Jabi noba yoxacato, naa Febe mato qui raaxéquia. Iboba jané tsi naa yoxa joihuacana
iquia ra. Né4 ca Cencrea ca iglesia ca yonocoxéni ca quiha. Chahahua-canaiba jabi tsi xo
toa jia tsi nohiria joihuahaina. Jia tsi éa naa yoxa mébini quiha. Ja iqui tsi jatiroha ca
quinid tsi naa yoxa mébicana ja joqué no.

3Jasca, Priscila, Aquila, tihi cabo joihuacana. E béta ax tsi Dios bax ja yonocobéquipao-
caniqué jato ri. 4 Ea tahéhax ja naqué acaniqué ra, éa xabahamaxéna. Ja quéshpi tsi jato
qui “Gracias” iquia. Jato qui “Gracias” ii quiha carayanaba iglesia bo téqué ri. °Jasca,
jato xobd ca catihai ca aracanaibo joihuacana. Jasca, noho rabéti Epeneto joihuacana.
Asia maf ca jariapari ca Cristo chahahuanish ca ja ini quiha. ¢ Jasca, Marfa ri. Mato
bax ja yonoco-yonocorianiqué ra. 7 Jasca, tobi Andrénico, Junias. E béta preso qui
nanéhacanish cabo tsi xo toa bo. Noho rabéti bo quiha. Oqué-oquéria ca Dios Chani
yoacanaibo ja icani quiha. Jariapari Cristo chahahuanish cabo tsi xo naa bo; jato cho é
iquiina. Jia tsi tihi cabo joihuacana.

8 Jasca, Amplias joihuacana. Ibo iqui tsi naa joni noiquia ra. ° Tobi quiha Urbano,
naa € béta yonocobéquipaonish cato. Tobi quiha Estaquis, naa € noihai cato. Tihi cabo

noicana. 10Jasca, Apeles, naa Cristo chahahuanish ca yosi cato, Aristobulé-na bo, tihi
cabo joihuacana. ! Tobi noho jimi bo Herodién. Tobi Narcis6-na bo, naa jahué xobé
ca aracanaibo. Tihi cabo joihuacana. 12 Jasca, Trifena, Trifosa, tihi cabo joihuacana.
Ibo bax yonocoria ca xo. Tobi noba yoxacato Pérsida. Joihuacana. Huéstima tsi xo toa
Ibo bax ja yonoconina. 13 Jasca, tobi Rufo, naa Cristo chahahuanish ca yosi cato. Tobi
jahué jahéhua. Tihi cabo joihuacana. Ea jahué jahéhud shomahuarianiqué, naa noho cai
jascaria iquiina. 14Jasca, Asincrito, Flegonte, Hermas, Patrobas, Hermes, jato maxé ca
rabéti bo, tihi cabo joihuacana. 15Jasca, Fil6logo, Julia, Nereo, jahué yoxa cato, Olimpas,
jato bétahai ca chahahuacanaibo, tihi cabo joihuacana. 1¢Jia tsi joihuanacana iquia ra.
Jabi mato joihuahi quiha néa ca Cristo iglesia bo téqué.

17 Quiniacaxécahué, ébé xaté ba. Tobi xo toa chahahuacanaibo oquéxnamahai ca
nohiria bo ré. Tobi toa nohiria janyama mépicanaibo ré. Jaha bésopa. Jato béta
rabénayamacana iquia. 18 Noba Ibo Cristo bax yonocoyamacani quiha ra. Jasca, jamé
shinamisxéni ca xo. Anoma tsi xo toa ja yobacanaina. Paraqui tsi cahétimaxéni ca
nohiria janyama mépicani quiha pé. 19 Jabi jato qui nicayamaxéqui mato tia. Néama
quiha, naa pafs huétsa bo qui pacananiqué chani mato yoati na. “Jia tsi Cristo nicacani
quiha Roma ca chahahuacanaibo” icani quiha ra mato yoati na. Ja iqui tsi rani-raniquia.
Jia ca ati ma jabino ra. Oqué tsi xo toa yoi ca cahéyamacanaibo iquiina iquia. 20 Jabi mato
mébixéhi quiha Dios ra, naa noqui ranihuahai cato. Mato bax Satands béboriaxéhi quiha.
Basima tsi xo toa bari ra. Noba Ibo Jesucristé mato shomahuano ra.

21Jasca, mato joihuahi quiha néd ca Timoteo, naa € béta yonocobéquihai cato. Jasca,
mato joihuacatsi quiha € béta yonocobéquicanaibo, naa Lucio, Jasén, Sosipater. 22 Jabi
Tercio tsi xo naa carta quénéhai cato. E bax quénéhi quiha. Jarohapa tsi mato joihuaquia
€a ri. 23 Jasca, mato joihuahi quiha Gayo, naa néa ca éa orihuahai cato. Jahué xobd
tsi caticani quiha néa ca chahahuacanaibo araxéna. Mato joihuahi quiha Erasto ri, naa
yacatd ca parata obéso cato. Jasca, mato joihuahi quiha nobé xaté Cuarto ri. Tihi cabo
tsi xo toa mato joihuacanaina.

24 Mato téqué noba Ibo Jesucristé shomahuano. Amén.

Dios no ocahua-ocahuapaoti xo noa

25 Dios no oquéhuano ra. Mato chamahuati Ibo tsi xo toa. Mato mébixéhi quiha ra,
mato qui € yoani ca Cristo Chani ma banahuano iquish na. Naama pi nohiria qui joné
quiha naa Chani jia ca i-ipaoniqué ra. 2¢]Jama, jaboqui béroria tsi xo naa chani ra. Ja
tsi xo toa nohiria téqué ca qui ja yoahacaxéti xo ra, Cristo qui ja chitimicano jato ri.
¢Jabi tocapixéti nori ca Quénéhacanish caba noqui yoayamayamani? Jabi noba béso-
bésopaohai ca Dios shina tsi xo toa nohiria huétsa ba jahué Chani nicahaina. 27 Ja huésti
ca tsi xo toa tiisi-tiisiria jaya cato ra. Jatsi Jesucristd tsi Dios ocahua-ocahuacana ra.
Amén.

Primera Carta Del Apostol San Pablo a Los
Corintios

Corintd ca chahahuacanaibo Pablé joihuanina
1 Mato qui quénéhai ca Pablo ca €a xo naa. Dios shinand tsi & quénahacaniqué, Dios
Chani yoati ibo iti. E béta xo tsi mato joihuahi quiha nobé xaté Séstenes ri. 2 Mato
Corinté ca chahahuacanaibo qui naa carta raaquia. Dios nohiria bo, naa jahué Jesucristé
tsi méstéhuahacanish cabo qui naa chani raaquia. Jasca, raahacahi quiha jatiroha ca it{
ca noba Jesucristo qui aracanaibo qui. Jato Ibo, noba Ibo, tihi cabd-na xo Jesu ra. 3 Jatsi
noba Jahépa Dios, noba Ibo Jesucristo, tihi cabd mato noino. Mato ja ranihuacano.

Ja shomahuariahacacanina Jesucristé no

4Jabi Jesucristd ani ca iqui tsi ma shomahuariahacaniqué iquia. Ja quéshpi tsi Dios qui
“Gracias” iroha-irohaquia, béhoxhi na. 5Jatiroha ca quinia tsi ma shomahua-riahacani
quiha, Cristé-na bo ma nori iqui na. Jaha tsi oqué tsi xo toa ja bax ma chanihaina. Jasca,
Cristo iqui tsi oqué tsi xo toa Dios ma cahéhaina iquia. ¢ Jabi mato qui Cristo Chani no
yoaqué tsi toa Chani ma birianiqué ra. Jaha tsi mato shina 6 tsi toa Chani coshinaniqué.
7Toca tsi Espiritu Santd acai ca tiisi bo ma biyoniqué. Yama ca tsi xo toa ma naris-haina
iquia, Ibo Jesucristo jisiquihai ca manaqui na. 8 Mato otoxéhi quiha ra jahué réso qui.
Jatsi jaroha ca bari, naa noba Ibo Jesucristo bari tséquéno tsi quésohacatimaxéni ixéqui
mato ra. ° Chahahuahacati xo Dios. Quiayamahi quiha. Mato ja quénani quiha, jahué
Baqué Jesucristo, naa noba Ibo ya rabénati.

Ja mapéxnacanina

10 Noba Ibo Jesucristo jané tsi mato yobaquia, ebé xaté ba. Jasca ca jahué bo ma
chahahuati xo iquia. Ma mapéxnayamano; anoma quiha. Jasca, huésti ca shina roha
ca ma jayano, Dios bax yonocobéquinaxéna. 1! Jabi ma mapéxnahai ca € nicaniqué ré,
ébé xaté ba. “Joi mérabéquinacani quiha Corinté ca chahahuacanaibo” ii quiha néa
ca nohiria bo ré mato yoati na. 12 Nicaparicana. Anoma tsi xo toa ma yoahaina iquia.
“Pabld-na xo éa” ii quiha mato mishni bo pé. “Apolds-na xo éa” ii quiha maxo huétsa pé.
“Pedré-na xo €a” ii quiha huétsa bo. Tihi ca tsi iqui mato pé, chanihi na. 3 Jama, huésti
ca Ibo roha jaya xo mato ra. Mapéxnatimaxéni xo noba Cristo ra. Huésti ca maxo roha
X0 noa ra, huéstima ca ja nomari. Nicaparicana. jMato jocha bax Pablo tooxahacani pa?

;/Noho jané tsi ma ashimahacani pa? 14 “Gracias” Dios qui iquia ra, yama ca & ashimani
quéshpi na. Crispo, Gayo, tihi roha cabo tsi xo toa € ashimanina. 15 Jaha tsi yama tsi xo
toa “Pablo jané tsi ashimahacanish ca éa xo naa ra” iti métsa cato ra. 16 Estéfanas, jahué
xobé cabo, tihi roha cabo € ashimani quiha, mato bétaqui na. Ichariama ja icani quiha.
Yama tsi xo toa € ashimani ca nohiria huétsa tia iquia ra. 17 Jabi Cristé éa raayamaniqué
nohiria bo ashimati. Jama, é raahacaniqué jahué Chani jia ca yoati. Yoahi tsi nohiria
ba tiisi tsi chaniyamaquia. Jama, “Cristo résoni caté tsi no xabahamahacaxéti xo” iquia,
jahué chama Cristo criz bénoyamano iquish na.
Dios tiisi

18 Jabi ténétiya qui bocanaibo qui yoyoxéni tsi xo naa cruz Chani. Jama, noqui
xabahamahacanish cabo qui jia tsi xo ra. Dios chama jaya xo ra. 1° Jasca, Quénéhacanish
cabo 4 tsi néca tsi Dios chanini quiha jato yoati na:
“Nohiria ba tiisi quéyoxéquia.
E qui iriama tsi xo toa cahéxéni caba tiisi.
Jato tiisi quétiaxéquia”
i Dios ni quiha. 20Jabi Dios qui iriama tsi xo maf ca nohiria ba tiisi jaya cabo. Ja qui
iriama tsi xo jato yoba, jato papi, tihi ca cahéxéni cabo ri. Chaniti métsaxéniria ca ja
icamitsa; jama, Dios qui iriama jato tiisi téqué nori. Yoyoxéni ca jato tiisi nori ca Dids

jismani quiha. 2! Jabi Dios cahéyoiti métsama xo nohiria jato tiis{ no. Dios quinia ma xo
toa ra, Dios cahéti. Jama, jahué Chani chahahuacanaibo xabahamahi quiha. Toa Chani
yoaquia. Toca tsi Dios cahéti métsa xo nohiria ra, jahué Chani chahahuaqui na. Jishopé.
Jato qui yoyoxéni tsi xo toa quinia ré. 22Jisti bo jiscascani quiha jodiobo, chahahuanox
pari. Jasca, carayanabo ri tsi xo toa nohiria ba tiisi roha nicacascanaina pé. 23Jama, cruzé
tsi Cristo tooxahacani ca Chani yoaqui noa ra. Jodiobo qui yoi xo naa Chani ré. Jasca
“Yoyoxéni xo0” icani quiha carayanabo ri. 24 Jama, Dios tiisi-tiisiria cahériaqui noa, naa
noqui quénahacanish ca jodiobo carayanabo téqué. Jabi Dios tiisi-tiisiria, jahué chama,
tihi cabo noqui jismahacaniqué cruzé tsi Cristo résoniqué no. 25 Dios tiisi quésca ma xo
nohiria ba tiisi. “Yoyoxéni xo Dids acaina” i jaca mitsa; jama, jato tiisi oqué Dios tiisi
nori. Jasca, “Chama yama xo Cristo résohaina” i jaca mitsa; jama, nohiria ba chama oqué
Cristo résohai ca chama nori.

¢ Tsohué ni toa xabahamahacanish cabo?

26 Shinaparicana, ébé xaté bd. Dids mato quénaqué tsi ;maf ca nohiria-nohiria ma
ini pa? ;Chama bo ma ini pa? %7 Iyamaqui mato. Toca ca tiisi jaya ca nohiria bo
bérabihuacatsi quiha Dios ra. Ja tsi xo toa noqui tiisi janyama cabo ja biniqué. Noqui
chama janyama cabo bichi quiha maf ca chama bo bérabihuaxéna. 28 Jishopé. Maf ca
nohiria bo qui yoi tsi xo naa quinia ra. Jama, jato qui yoi cabo Diés biniqué oquéhuaxéna.
Noqui noitiria cabo ja bichi caté tsi quiha jato tiisi ja quéyoniqué. 2°Ja iqui tsi yama tsi xo
toa Dios bésojé tsi jamé oquéhuati métsa cato. 30 Dios roha tsi xo toa jahué Cristo ya noqui
rabénamahai cato ra. Dios quinia tsi xo toa jahué Cristo ra. Tsayacahué. Jahué Cristd tsi
Dids noqui xabahamati quinia bérohuahacaniqué. Jahué Cristé tsi no jiahuahacaniqué.
Jatsi jahué Cristé tsi no xabahamahacaniqué. Tihi ca tsi ahi quiha Dios jahué Cristé
no. 31Jaha tsi “Oquéhuacaspiqui tsi Ibo no oquéhuati xo ja acani quéshpi na” ii quiha
Quénéhacanish cabo.

2

Cruzé tsi Cristo tooxahacani ca Chani
1 Mato qui cahéxo tsi béroria tsi Dios Chani mato qui € yoaniqué iquia. Yoahi tsi chaniti

métsaxéniria ca € iyamaniqué. Jasca, nohiria ba tiisi tsi mato qui é chaniyamaniqué,
Dios jabija ca yoahi na. 2Jama, Jesucristo yoi, no bax cruzd tsi ja résonina, tihi roha ca
€ yoaniqué mato bétaqui na. 3 Jasca, chama yama tsi mato qui € joniqué shishohi na. E
shina-huéjénaniqué ré. E méméniqué. *Johax nohiria ba tiis{ tsi € chaniyamaniqué Dios
Chani mato qui yoahi na. Jama, Espiritu Santo chama4 tsi mato qui noho chani joniqué
iquia. Ja iqui tsi Dios quima noho chani joni ca ma jisniqué. 5Jaha tsi nohiria ba tiisi qui
chitimiyamahi quiha ma chahahuahaina, Dios chama qui ja nori.
Dios tiisi

6 Jabi shinahanish ca chahahuacanaibo qui mana ca tiisi yoaquia. Nohiria ba
tiisi jaquirima tsi xo naa tiisi ra. Naa mana ca tiisi cahéyamahi quiha toa Dios
cahéyamacanaibo. Cahéyamahi quiha jaboqui yonacanaibo ri. Tihi ca tsi xo toa
naamayamacaxécanaina ra. 7 Jasca, jato oqué tsi xo toa € yoahaina ra, Dios quima noho
chani nori iqui na. Noqui xabahamahacati quinia ca tiisi ca tsi xo naa € yoahaina ra.
Jabi no bax naa xabahamati quinia Dids ani quiha, mai néhohuahacanox pari. 8 Naa
xabahamati quinia cahéyamahi quiha mai ca chamabo. Cahérohapiqui tsi cruzé tsi mana
ca Ibo-iboria ja tooxayamaqué acaniqué iquia. °Jasca, naa quinia quénéhacani quiha
Quénéhacanish cabo 4 no:

“Anomaria tsi xo toa noicanaibo bax Dids shomahuahaina.
¢Jénahuariaxo ja acai ca shina no cahéna?

No tsayahaina, no nicahaina, tihi ca oqué ixéhi quiha toa no bax ja shomahuaxéhaina”
tihi tsi ii quiha.

10 Jama, ja acai ca jahué bo noqui Dids jismaniqué jahué Espiritu Santé no. Jatiroha ca
cahériahi quiha Espiritu Santd ra. Dios jabi, Dios shinana, Dios tiisi, tihi ca tsi, naa noqui

joné ca jahué bo cahéyoihi quiha. 11 Toca ma xo noa. Noqui tsi xo toa joni huétsa shinahai
ca cahétimaxéni cabo. Nomé no shinahai roha ca cahéyoiqui noa iquia. Jasca, noqui tsi
X0 toa Dids shinahai ca cahétimaxéni cabo. Jama xo Espiritu Santo ra. Ja roha tsi xo toa
Diés shinahai ca cahéhaina. 12Jasca, naa Dios quima ca Espiritu Santo no biniqué noqui
ri; maf ca tiisi ja nomari. Noqui tiisimahi quiha ra, Dids noqui ani ca jahué bo téqué no
cahéyoino iquish na. 13Jaha tsi Dios jahué bo bérohuapama tsi nohiria ba noqui tiisimani
ca tiis{ tsi chaniyamaqui noa. Jama, Espiritu Santé tsi noqui tiisimahai ca jahué bo roha
yoaqui noa iquia. Noba chani ma xo. Jabi toca tsi chahahuacanaibo qui mana ca tiisi
bérohuaqui noa, jato tiisimaqui na.

14 Jabi Espiritu Santé tiisimahai ca jahué bo biyamahi quiha Dios cahéyamacanaibo.
Jato qui yoyoxéni quiha. Cahétimaxéni ca xo, Espiritu Santo janyamacanai ca jaca
nori iqui na. 1°Jama, jatiroha ca jahué bo cahéyoiti métsa xo Espiritu Santo jaya cabo
ra. Jaha tsi yosanahi quiha Dios cahéyamacanaibo, tihi ca tsi tsayahax na. Noqui
cahéyamayoicani quiha pé. 16 ;Jénahuariaxo raca Iboba shinahai ca ja cahéyoicana?
Yama tsi xo toa noba Ibo tiisimati métsa cato ra. Jama, noqui tsi xo toa Cristé shinahai
ca cahécanaibo, naa ja qui chitimicanaibo.

3

Dios bax yonocobéquinahaina

1Jabi Dios Chani mato qui € yoaqué tsi Dios tiisi binoma ma i-ipaoniqué iquia, Espiritu
Santé tsi ma mépihacayamani iqui na. Jari xocobo jascaria, naa chahahuabéna cabo
jascaria ma ini quiha. 2 Jaha tsi béroria ca tiisi roha mato qui é amaniqué, naa jahué
baqué jahéhud xoma amahai jascaria. Toatiya tsi Dios Chani-chaniria binoma ma iniqué.
Jishopé. Jari toca xo mato ré jaboqui. 3 Jari chahahuabéna cabo jascaria xo mato pé.
Tsayacahué. Jari mato xéréqué tsi xo yosanahaina iquia. Jari mato xéréqué tsi xo
joi mérahaina ré. Tocapimano tsi jjénahuariaxo Espiritu Santé mato mépina? ;Dios
cahéyamacanaibo jascaria iyamayamacanai, tocahi na? 4Huésti ca maxo tsi xo toa “Pablo
roha 6 quééqui noa” iquiina. Maxo huétsa tsi xo toa “Apolos é quééqui noa” iquiina. Jabi
toca pi ma chanino tsi ;jjénahuariaxo Espiritu Santé mato mépina?

5> Nicaparicana. Iriama ca €a xo naa. Jasca xo Apolos ri; iriama quiha. Dios yonati
bo roha xo noa ra. Noqui iqui tsi Dios Chani qui ma chitiminiqué. Dids noqui aca
ca yonoco roha aqui noa ra. ©Jasca, jaméri tsi xo toa Dids noqui ani ca yonoco ati.
Mato xéréqué xo tsi Dios Chani pari € bananiqué. Jaquiréqué Apolos joniqué. Joxo
tsi Dios Chani mato qui ja tiisimaniqué, mato coshihuaxéna. Noba yonoco tsi xo toa.
Jama, Dios roha tsi xo toa mato 6 ca Chani shinahamanish cato ra. 7Ja quéshpi tsi
iriama ca éa xo naa, naa Dios Chani banahai cato. Jasca, iriama xo Apolos ri, naa Chani
tiisimanish cato. Dios roha tsi xo toa mato shina 6 ca Chani shinahamahaina. 8 Jaha
tsi yonocobéquinahi quiha Dios Chani banahai cato, Dios Chani tiisimahai cato. Jato
yonoco quéshpi roha tsi jato copixéhi quiha Dios. ? Jatsi Dios yonati bo roha xo noa,
Dios yahax tsi yonocobéquinahaina. Mato tsi xo toa huai iquiria. Huai Ibo xo Dios. Huai
ca yonococanaibo xo noqui.

Xobo iquiria xo chahahuacanaibo

Dids acai ca xobo jascaria xo mato. 10 Ea ti tsi xo toa jahué xobo rohahuati ibo-iboria.
Jabi Dios noihai caté tsi € qui naa yonoco acacani quiha. Rohahuaxo tsi jahué xobo
chinichiti bo é nimaniqué, mato chahahuamaqui na. Mato xéréqué xo tsi Dios yonoco
€ chitahéhuani quiha. Jatsi € quiréqué nohiria huétsa bo joniqué, mato chamahuahi
na. Joxo tsi é chitahéhuani ca cacha tsi ja rohahuacaniqué. Jia tsi ja rohahuati ca xo
iquia. 11JabiJesucristo roha tsi xo toa nimahacanish ca chinichiti. Ja qui roha chitimiqui
noa xabahamahacati. 12 Jasca, Jesucristo, naa chinichiti nori ca cacha rohahuaqui noa.
Jaha tsi jia ca jahué ba tsi rohahuaxéhi quiha huésti huésti ca nohiria. Oro, plata,
maxax copixéni cabo, tihi cabd tsi rohahuacaxécani quiha. Jama, jihui, xépamé, huasi,

tihi ca copiriama cab4 tsi rohahuacaxécani quiha huétsa bo pé. 13 Quiniacaxécahué.
Bérohuahacaxéti xo noba yonoco yoi, Ibo Jesucristo bacaqué no. Toa bari tsi chih{ tsi
tanamahacaxéti xo nohiria yonoco téqué. Jatsi méshoyoxéhi quiha mahitsa ca yonoco.
Méshoyamaxéhi quiha yonoco jia cato. 4 Ja rohahuacana ca pi méshoyamano tsi copi
jia ca bicaxécani quiha ra. 15 Jama, nohiria ba rohahuaha ca pi méshono tsi jato copi jia
ca bénocaxécani quiha pé. Jishopé. Xabahamahacacaxécani quiha, naa chihi nacohai ca
paxahai ca jascaria.

Arati xobo quéscaria xo chahahuacanaibo

16 ; Dios xobo ma nori ca cahéyamacanai sa? Mato 6 tsi bésohi quiha Espiritu Santo,
naa Dios Shinana ra. 17 Jaha tsi tsohuécaraca pi Dios xobo yoshihuano tsi toa nohiria
quéyoxéhi quiha Dios iquia, roa ca mésté ca Dios nohiria jaca nori iqui na. Dios xobo
x0 mato ra. 8 Ma parahacayamano. ;Tonia mato xéréqué ma ni toa tiisi-tiisiria ca jaca
nori ca quéscahuacanaibo? ;Mato 6 ca ma ni toa maf ca tiisi 6 quéécanaibo? Jatsi maf
ca nohiria bo qui yoyoxéni ca ja manécano iquia ra. 1° Dios qui yoyoria tsi xo toa maf
ca nohiria ba tiisi, jato tiis{ tsi xabahamahacatimaxéni jaca nori quéshpi na. Jabi, “Tiisi
jayaria cabo paquémahi quiha Dios, ja paracanai caté no” ii quiha Quénéhacanish cabo.
20Jasca, “Tiisi jaya cabd shinahai ca cahériahi quiha Dios; mahitsa jaca nori” tihi ca tsi ii
quiha. 21Ja tsi xo toa nohiria ba tiisi qui chitimiyamacana iquia. Dios tsi xo toa jatiroha
cajahué bo mato qui ati ibo-iboria. 22 Apolos, Pedro, éa, tihi cabo mato qui Dids ani quiha
mato mébiti. Jatiroha ca maf ca jahué bo mato qui ja ani quiha mato mébiti. Bésohaina,
résohaina, tihi cabo mato qui acacani quiha. Jasca, jaboqui, huéaqué, tihi cabo mato
qui acacani quiha mato mébiti. Tihi cabo mato qui aqui quiha mato mébiti ra. 23 Jasca,
Cristo qui ma acacaniqué mato ri. Cristé-na bo xo mato iquia; noba-na ma nomari. Jasca,
jahépa Dids-na xo Cristo ri.

4

Anoma tsi xo tiisimacanaibo oquéhuahaina

1 Anoma tsi xo Apolos, Pedro, éa, tihi cabo ma oquéhuahaina iquia. Cristo yonati
bo x0 noa; jaroha. Toca tsi ma shinaxéti xo noqui yoati na. Dios Chani yoati yonoco
noqui acacani quiha nohiria bo qui bérohuati. 2 Jabi jia tsi jahué chama qui nicaxéti
X0 yonati. 3 ;Japa €a ti? ;Cristo yonati jia cara ni éa sa? Cahéyamaquia. “Yonati
jia ca xo Pablo” i mato mishni bo mitsa. “Yonati yoi xo” i huétsa bo mitsa. Jama, &
qui iriama tsi xo toa éa yoati nohiria ba shinahaina. Jasca, “Jia tsi xo naa € acana”
iyamaquia, quiniahi na. 4Jaboqui yama tsi xo toa éa pasomaha ca jahué bo iquia. Jama,
/jénahuariaxo émé é cahéyoina? Ibo roha tsi xo toa €a, noho shinana, noho yonoco, tihi
cabo cahéyoihaina. 5Jatsi quiniacana. Mato tiisimacanaibo oquéhuatapiyamacana iquia,
Dios qui oqué yama ja icamitsa iqui na. Joxéhi quiha Ibo ra. Manacahué. Joxo tsi nohiria
ba shina 6 ca joné ca jahué bo bérohuaxéhi quiha. Toa barf tsi oquéhuahacaxéhi quiha
nohiria bo, jia ca ja acani ca quéshpi na. Jato copixéhi quiha Dios. ¢Jaha tsi Apolos, €a, tihi
cabo oquéhuayamacana, ébé xaté ba. Quiniacaxécahué, Quénéhacanish cabo pasomaha
ma iyamano. Anoma tsi xo toa huésti ca maestro oquéhuahaina, maestro huétsa qui
nicacasyamaqui na.

Corintd ca chahahuacanaibo Pablé raahanina
7 ;Nohiria huétsa bo oqué ni mato tiisi pa? ;Jatiroha ca jahué bo Dids mato

ayamayamani? Ja quéshpi tsi ;jénahuariahax “Oqué xo noa” i ma na, Dios quima mato
tiisi ma biqué no? 8 Quiniacaxécahué. Mamé paraqui mato iquia. Tonia chama bo,
narisyamacanaibo, tihi cabo ma nori ca quéscahuaqui mato pé. Noqui axma tsi chama-
chamaria bo ma manéniqué iquia. E ra ma. Yonahai ca chama bo ma iti 6 quééquia.
Tocapimarohano tsi mato béta xo tsi yonaxéquia éa ri tia.

% Jama, noqui Dios Chani chitahéhuati ibo bo tsi xo toa jahué résé no. Tonia jaroha
ca iti 6 tsi Diés noqui janani quiha, nohiria bo bésojé tsi résoti raahacanish ca joni bo

jascaria. Noqui tsi xo noitiria. No ténéhai ca tsayacani quiha jatiroha cabo, naa angel
bo, nohiria bo téqué. 1° Noqui ratécani quiha tsayahax na. Cristo iqui tsi nohiria bo qui
yoyoxéni Xo no acaina. Jama, Cristo 6 tsi mato ti tsi xo toa tiisi jaya cabo tonia. Mato
oquéhuacani quiha Dios cahéyamacanaibo iquia. Jama pi xo noa. Noqui tsi xo toa chama
yama. Noqui nomacani quiha pé. 11 Jaboqui tsi paxnaqui noa. Téshinaqui noa. Sahuéti
narisqui noa. Noqui setiacani quiha; mahitsa. Noqui tsi xo xobo yama cabo. 1% Jasca,
noba méquéné tsi yonocoqui noa, noba piti copixéna. Nohiria b4 noqui roano tsi jato bax
béhoxqui noa, Diés jato shomahuano iquish na. Noqui pi ja ténémacano tsi caxayamaqui
noa. Jato ténéqui noa ra. 13 Noqui pasomaha pi nohiria bo chanino tsi caxahaxma tsi jato
qui chaniqui noa. Jaboqui tsi Dios cahéyamacanaibo qui quérasria ca masa xo noaré. Jabi
toca xo noqui Dios Chani yoacanaibo iquia.

14 Néca tsi mato qui quénéqui tsi mato bérabihuaquia tonia. Mato bérabihuacasyama
X0 éa iquia. Néca tsi mato qui quénéquia mato yobaxéna, noho xocobo ma nori ca
quéshpi na. 15 Jabi huéstima ca Cristo yoati tiisimacanaibo ma jayacamitsa; jama, huésti
roha ca mato jahépa yoi nori. Mato jahépa € manéniqué, Cristo qui mato é mépiniqué
no. Mato qui Dios Chani yoati chitahéhuanish ca éa xo naa. 1¢Ja tsi xo toa noho jabi
jascacana iquia. 17 Jasca, mato qui Timoteo, naa noho noi ca baqué raaquia. Ibo Cristo
yonoco ariahi quiha. Jatsi mato mébixéhi quiha joxo na. E yoahai ca Cristo quinia mato
nicamatéquéxéhi quiha, naa jatiroha ca iglesia bo xo tsi € tiisimahai ca jascaria.

18 Basi € nori iqui tsi jamé shinamisxéni mato huésti huésti ca manéniqué ré.
“Joyamaxéhi quiha Pablo, noqui raquéhi na” icani quiha tonia. 19 Jaha bésocapa. Dios
qui pi jiano tsi méri tsi mato qui joxéquia ra. Joxo tsi tod ca shinamisxéni cabd acai ca
yonoco jisxéquiara, jato chani nicahi € nomari. 20Noba shina 6 xo pi Diés yonayamano tsi
mahitsa tsi xo toa no chanihaina iquia. Chama yama xo. Jama, no noho xo pi ja yonano
tsi jahué chama jayaxéqui noa jahué yonoco ati. 2! Jatsi, ;jénahuaxéhi ni éa, mato qui
joxo na? Toa nicaquia. ;Joxéhi ni éa, mato raahati? ;Oquéyamayamahi ni ishima tsi &
johaina? Jabija; oqué tsi xo noihax & joxéhaina iquia ra. Jama, mato quinia yoi bo pi ma
niabériayamano tsi mato raahaxéquia joxo na.

5

Niahacaxéti xo jochahuaxéni ca chahahuahai cato

1Jishopé. Chani yoi ca € nicahitaqué mato yoati na. “Corinté ca chahahuacanaibo
xéréqué 6 tsi bésohi quiha jochahuaxéni cato, naa jahué jahépa ahui ya racahai cato” ii
quiha toa nahax ca bécanai ca nohiria ré. Anoma xo toa ja tocahaina ra. Tocayamacani
quiha Dios cahéyamacanaibo ri. 2 ;Jénahuariahax “Jénima tsi xo ja acaina” i ma na
pé? Cohuéyama xo mato; rani ma nori iquia. Jama, ja acai ca iqui tsi mato quima
niahacaxéti xo toa joni iquia. 3 Jaboqui basi xo éa ré; jama, mato béta iquiria é nori,
mato € shina-shinahai quéshpi na. Jabi anoma tsi xo toa jochahuaxéni caté acaina iquia.
Mato bétahaxma tsi mato quima ja niahacati xo iquia Ibo Jesu chama no. 4->Jabi arati ma
catino tsi mato bétaxéquia noho shinand no. Noba Jesu chama tsi Satands qui naa joni
méacana, Satands ténémano iquish na, jahué jocha quima Dios quiri ja bésono. Tocacana,
jahué shina xabahamahacano iquish na, naa Ibo Jesucristo joxéqué no.

© Anoma tsi xo “Jénima xo ja acana” i ma aina pé. Jabi méri tsi pacanahi quiha jocha
pistia, levadura mishni mapari xara pacanahai jascaria. 7 Jabi pascua fiesta pinox pari tsi
quiha jato xobd ca levadura tsécaparini quiha Israél ca nohiria. Jascaria tsi mato quima
naa levadura yoi, naa jochahuaxéni ca joni tsécacana. Tocapihi tsi jénimaxéqui mato ra.
Siri tsi ma bahuéhacaniqué. ;Mato jocha quéshpi tsi Jesucristo, naa noba pascua oveja
tépas-hacayamayamani? 8 Jaha tsi pascua fiesta jascaria jaya xo noqui chahahuacanaibo
ri, naa arati no catiqué no. Jaboqui catipama tsi jocha quima no paquémahacani ca
shinaqui noa. Jasca, noqui jochamahai ca jahué bo no jaquimaxéti xo, Dios qui arahi
na. Jochahaxma tsi jabija ca Dios qui no arano ra.

9 Jasca, siri tsi mato qui carta huétsa é raaniqué. Toa carta 6 tsi “Jochahuaxéni
ca chahahuacanaibo ya rabénabéquiyamacana” i € niqué. 10 Jaha bésocapa. Tobi
quiha jochahuaxéniria ca chahahuayamacanaibo ré. Jato xéréqué tsi xo toa anoma ca
chotamis-canaibo, paratd-naxéni cabo, yomacanaibo, mahitsa ca dios bo qui aracanaibo.
“Tihi cabo ya rabénayamacana” iyama € niqué. Inonoma xo. ;Jénahuariahax cha-
hahuayamacanaibo téqué quima no aquéquéna? Inoma quiha. Tocapiqui tsi naa mai ma
jisbayaxéti xo ra. 11 Jama, chahahuahai ca quénahacanish ca nohiria pi jari jochacasno
tsi toa nohiria ya rabénabéquiyamacana, “Dios nohiria xo noa” i jaca qué no. Toca ca
nohiria yaxo tsi piyamacana iquia. Anoma quiha. 12-13 Yobaqui tsi Dios cahéyamacanaibo
yobayamaquia ra. Jato copiti Ibo xo Dios ra. Jama, chahahuacanaibo pi jochano tsi jato
ma copixéti xo, “Mato maxo quima jochahuaxéni ca tsécacana” i Dios Chani ai iqui na.

6

Dios cahéyamacanaibo qui mabé xaté bo ma bocanaina copihacati

1 Mabé xaté bo pasomaha ca jahuécara ca pi jayaqui tsi chahahuayamacanaibo qui
jato boyamacana yobahacati. Anoma quiha. ;Oqué ma ni Dios nohiria bo qui jato ma
bohaina, yobahacati? 2 ;Jabi Dios cahéyamacanaibo yobayamayamaxéhi ni Dios nohiria
bo? Tocaxéqui noa iquia. Tocapiqui tsi jmato xéréqué ca iriama ca jahué bo yobati
métsama ni mato ré? Jato ma yobaxéti xo iquia. 3 Tsayacahué. Naipa ca dngel bo
yonaxéqui noa ra. Jato pi yonaqui tsi néa ca Dios nohiria bo yobati métsa xo noa tia.
4 Mato xéréqué pi mabé xaté bo joi ibéquinano tsi ;Dios cahéyamahai ca juez qui jato
raahi ni mato pé, copihacati? Iriama tsi xo Dios cahéyamacanaiba yoba ra. 5Jishopé. Ma
bérabixéti xo iquia. ;Yama ni mato xéréqué ca jia tsi yobati métsa cato pa? Tonia tobi
huésti péré xo iquia. ¢Jama, chahahuayamahai ca juez qui mabé xaté bo boqui mato pé,
chahahuayamacanaibo bésojo ax tsi jato qui quésoxéna. Anoma quiha.

7 Anoma tsi xo toa Dios cahéyamacanaibo qui mabé xaté bo bohaina iquia, jato qui
quésoxéna. ;Oqué ma ni janyama ca ma ténéhaina yoi ca tahéhaxna? ;0qué ma ni mato
jahué bo ma bénohaina? Tihi tsi ma ati xo. & Jama, mabé xaté bo qui quésocasqui mato

pé, juez bésojo ax na. Quésoqui tsi jato janyamahuaqui mato iquia. Ma acai catd tsi jato
quima yomaqui mato ra.

Dios xobo xo mato

9 Dids otohai ca qui jicoyamaxéhi quiha nohiria yoi bo. Tihi ca tsi cahéqui mato
ra. Dids otohai ca qui jicoyamaxéhi quiha yoxa métsaxéniria cabo, mahitsa ca dios
bo qui aracanaibo. Jicoyamaxéhi quiha huétsa ba ahui ninicanaibo, jato huétsa ya
jobonacanaibo. 10 Jicoyamaxéhi quiha yomacanaibo, paratd-naxéni cabo, pahécanaibo,
ranimisxéni cabo, yomaxéni cabo. Tihi ca tsi xo toa jicoyamahaina. 11]Jabi toca tsi mato
huéstima cabo i-ipaoni quiha, chahahuanox pari. Jama, ma bahuéhacaniqué. Dios qui
ma aquéquémahaca-niqué jia iti. Jasca, Jesucristo chama, Dios Shinana, tihi cab4 tsi ma
xabahamahacaniqué ra.

Chahahuacanaiba jabi

12“Noqui jénima tsi xo toa no acatsai ca téqué” i mato 6 ca huésti mitsa. ;Ocamani?
Tobi quiha anoma ca acaina ra. Noqui mébiyamahai ca tsi xo toa. Ja tsi xo toa yoi ca
ayamaxéquia. Jatiroha ca ati métsa xo €a iquia; jama, quinia-quiniaquia yoi caté tsi é
yonahacayamano iquish na. 13 ;Japa no pihaina? ;Noba pocé-na piti acacayamayamani?
Jasca, ;jnoba oriquiti-na noba poco acacayamani? Jatsi iriama tsi xo no pihaina iquia.
Jatihuahacaxéhi noba yora bo, noba oriquiti, tihi cabo téquéta. Jasca noba yora bo ri.
Anoma ca chotati noba yora bo acacayamani quiha, Diés-na jaca nori. Noqui mébicatsi
quiha Dios ra, jahué chamd no. 14 Jabi jahué chamad tsi noba yora yoi bo chamahuacatsi
quiha, naa noba Ibo Jesucristo ja bésomani ca chama jasca caté no.

15 Cristé-na bo xo mato yora bo ra. Jatsi, jjénahuariahax raca métsaxéniria ca yoxa qui
mato yora bo ma riina? Dios qui anoma quiha. 16 Métsaxéniria ca yoxa qui pi joni riino

tsi huéstinacani quiha jato dos ca yora bo ra, “Huésti ca yora manécani quiha rabéta” i
Dios Chani ai quéshpi na. 17 Jama, Dios qui pi mamé ai tsi Cristo ya huéstinaqui mato.
Toca tsi jahué jabi, jahué shinana, tihi cabo xaténaqui mato.

18 Jatsi quiniacaxécahué. Anoma ca chotahai ca jocha quima jabacana. Anoma quiha.
Jahuécara ca jocha huétsa pi nohiria ano tsi yoshihuahacayamaxéhi quiha jahué yora.
Jama, anoma ca jocha ai tsi jahué yora pasomaha jochahi quiha ra. 1° Quiniacaxécahué.
Mato yora bo tsi xo toa Espiritu Santo xobo ra. Toa cahéqui mato. Jaha tsi racahi quiha
mato qui Dids ani ca Shinana. Ja tsi xo toa mato yora ibo tsi xo Dios; matd-na ja nomari.
20Jabi Cristo copixéni ca jimi tsi ma copihacaniqué ra. Ja tsi xo toa mato yora ba tsi Dios
ma oquéhuaxéti xo ma acai caté no.

7

Ahui biti yoba

1Jabi € qui ma raani ca carta ¢ tsi ahui bichiquiti yoati tsi ma nicaniqué. E québihai
ca tsi xo naa: Jariapari tsi € qui jia tsi xo ahui biyamahaina ra. 2Jama, jocha iqui tsi
jia tsi xo jatiroha ca joni jahué ahui yoi jayahaina. Jasca, jahué béné yoi jayaxéti xo
jatiroha ca yoxa bo ri, jochati ja tanamahacacayamano iquish na. 3 Jasca, jahué ahui
otoxéti xo béné. Jahué béné otoxéti xo ahui ri. 4 Jasca, jahué yora ibo ma xo ahuini,
béné-na ja nori. Jasca, jahué yora ibo ma xo béné ri, jahué ahuini-na ja nori. 5Ja tsi
x0 toa “Mia basitaquia” iyamaxéti xo béné, jahué ahui qui. Jama, mato qui jiapino tsi
jénima tsi xo toa tanaroha pistia no tsi ma basitahaina iquia, oqué tsi Dios qui béhox-
xéna. Jaquiréqué ma jobonatéquéxéti xo, Satands mato tanamayamano jochati. ¢ Tihi ca
tsi xo toa € shinahaina, noho yoba-yobaria ja nomari. 7 Jama, € qui oqué tsi xo toa joni
ba ahui jayamahaina iquia, naa éa jascaria. Jama, inoma ca xo. Jaméri tsi xo toa jatiroha
ca nohiria qui Dids ani ca jabi ra. Huésti ca tsi xo toa ahui bicatsaina; huétsa tsi xo toa
ahui bicasyamahaina. Tihi ca quinia tsi xo jénima iquia.

Pablo Yoba

8 Bénoma cabo, béné imanish cabo, tihi cabo qui noho yoba tsi xo naa: “Oqué tsi
x0 bénoma ca iquiina” iquia. ®Jama, “E ra ma. E qui yoi tsi xo bénoma ca iquiina” i
tsohuécara pi no tsi oqué tsi xo ahuini, béné, tihi cabo bichiina. 19-11 Jasca, béné bo, ahui
bo, tihi cabo qui noho yoba tsi xo naa, naa Jesu yoanina. “Jahué béné niayamaxéti xo
ahuini ra” ija ni quiha. Jascaria, “Jahué ahui niayamaxéti xo béné ra” i ja ni quiha. Jasca,
jahué béné pi niabériaqui tsi béné huétsa ja biyamaxéti xo. Bénoma ca icasyamahi tsi
jahari jahué béné qui ja cati xo iquia.

12 Téxé bo qui noho yoba tsi xo naa, Ibobd-na ja nomari. Chahahuayamahai ca
ahui pi jayaqui tsi jahué ahui béné niayamano, naa ja béta pi ja racacasqué no.
13 Jasca ahui ri. Chahahuayamahai ca béné pi jayaqui tsi jahué béné ja niayamano,
ja béta pi ja racacasqué no. ! Ja racanabéquipicano tsi toa chahahuayamahai ca
béné chahahuamitsa, jahué ahuini jabi jia ca tsayaquf na. Jasca, toa chahahuayama-
hai ca ahuini chahahuamitsa jaa ri, jahué béné jabi jia ca tsayaqui na. Jama, ja
racanabéquipiyamacano tsi ;jénahuariaxo raca jato xocoba chahahuana? Jama, ja
racanabéquipicano tsi shomahuahacaxéhi quiha jato xocobo ra, jato chahahuahai ca
nabo iqui na. 15 Jama, chahahuayamahai ca xaté pi jisbériacasno tsi chitiayamacana.
Ja jisbayano. Ja jisbayapino tsi tséqué tsi xo toa chahahuahai ca xaté. Jabi Diés mato
quénani quiha rani tsi racanabéquiti. 16 Jatsi shinaparicana, chahahuahai ca ahui ba.
“Oqué tsi xo noho chahahuayamahai ca béné € chitiahaina, chahahuamaxéna” i ma
mitsa ré. Jama xo ra. ;Mato béné bo chahahuamati métsa yoi ni mato sa? Jasca, mato
chahahuahai ca béné bo ri. ;Mato ahui bo chahahuamati métsa yoi ni mato sa? Ja iqui
tsi mato chahahuayamahai ca xaté jisbayacaspino tsi oqué tsi xo toa ma oquéxnahaina
iquia.

Mato jabi bo, mato tiisi, mato yonoco, tihi cabo qui yosanayamacana

17 Jabi iglesid ca chahahuacanaibo qui € acai ca yoba tsi xo naa: Mato jabi bo, mato
tiisi, mato yonoco, tihi cabo mato qui acacani quiha. Jatsi Diés mato qui acacani ca
iti qui yosanayamacana. 8 ;Jodio ma ini, Cristo chahahuanox pari? Jatsi chahahuaxo
tsi carayana manéti tanayamacana. ;Carayana ma ini, Cristo chahahuanox pari? Jatsi
jodioba jabi bo biyamacana. 19 Jabi Dios qui iriama tsi xo carayanabo, jodiobo, tihi caba
jabi bo. Ja qui jia ca tsi xo toa jahué yoba bo no nica-nicahaina ra.

20 ;Japa? ;Jahué yonoco ma jayani, Diés mato quénaqué no? Jatsi toa yonoco jari
ma ano. 2! ;Japa yonati ma ini, Dios chahahuanox pari? Jatsi shina-huéjénayamacana,
yonati ma nori ca tahéhax na. Jama, mato chamé pi mato paquémacasno tsi jénima
quiha. Tséquécana. 22 ;Japa; chamd mato yona-yonani, Diés mato quénaqué no? Jatsi
ranicana. Jaboqui mato yona-yonayamaxéhi quiha jocha chama iquia. Cristo 6 tsi tséqué
x0 mato. ;Japa; chama yama ma ini, Diés mato quénaqué no? Ranicana. Jaboqui Cristo
yonati xo mato ra. 23 Jabi Jesu copixéni ca jim{ tsi ma copihacani quiha. Ja quéshpi tsi
Cristé-na bo xo mato ra. Jaha tsi joni bo qui raquéyamacana. 24Jisa ébé xaté ba. Dids
mato janani ca iti 6 tsi chitécana, naa maiqui cajascaria chahahuanox pari. Mato yonoco,
mato jabi bo, mato tiisi, tihi cabo qui yosanayamacana, Diés mato mébihai quéshpi na.

Bénoma cabo — Béné imanish cabo

25 Jabi mato bénoma ca yoxajahi bo yoati tsi éa ma nicaniqué mato cartd no. Jabi
yama tsi xo toa Iboba € qui ani ca yoba yoi mato qui ati, naa mato yoxajahi bo yoati na.
Jama, noho yoba mato qui axéquia, Didés shomahuahai caté tsi yobati tiisi € qui acacani
iqui na. Chahahuahacaxéti xo noho yoba ri iquia. 26 Nicacana. Anomariaxéhi quiha no
bésohaina, naa Ibo Jesucristo bacanox pari no. Ja quéshpi tsi € qui oqué tsi xo bénoma
ca iquiina iquia. 27 Jama, ahui pi otohi tsi aquéquéyamacana. Jasca, bénomapiqui tsi
ahui biyamacana. 28 Jama, ahui pi bichi tsi jochayamahi quiha joni. Jasca, jochayamahi
quiha yoxajahi ri, béné pi ja biqué no. Jama, xaté pi ja bicano tsi noiticaxécani quiha
iquia. Béronomaxéhi quiha racanabéquiti ja jabicanaina naatiya no. Ja quéshpi tsi néca
ca yoba jato qui aquia, jato mébixéna.

29 E yoacatsai ca tsi xo naa, ébé xaté ba: Tséquéti basima tsi xo toa noba Ibo bacahaina
ra. Ja iqui tsi ahui yama cabo jascaria tsi bésoxéti xo ahui jaya cabo iquia. 30 Jaboqui Dios
yonoco no ati xo ra. Jahuécaraca noqui jénémayamano ra, naa cohué iquiina, ranihaina,
jahuémishni bo copihaina. 31 Jasca, jahuémishni bo copipiqui tsi iniapiqui tsi tihi ca
jahué bo no noiyamano, Dios yonoco aqui na. Jabi huinocaxéhi quiha naa maf ca jahué
bo téqué. 32Jabi € qui jia tsi xo toa maf ca jahué bo yoati tsi ma shina-huéjénayamahaina,
Dios yonoco aqui na. 33 Jama, tocayamapi xo toa ahui jaya cato. Maf ca jahué bo shina-
shinahi quiha. 34Jabi dos ca quinia tsi ninihacahi quiha toa ahui jaya cato. Jahué ahuini
jatsi Dios, tihi cabo shina-shinahi quiha. Jasca xo yoxa bo ri. Bénoma cabo, béné jayama
cabo, tihi cabo tsi xo toa Dios yonoco ariapicanaibo. Dios qui jato yora bo, jato shinana,
tihi cabo aquéquémacascani quiha ra. Jama, tocayamapi xo béné jaya cato iquia. Maf ca
jahué bo shinahi quiha jahué béné ranihuacatsi na.

35 Néca tsi mato qui chaniquia mato mébicatsi na. Mato quétiacasyama xo €a ra. Jatsi
ahui pi ma bicasno tsi jénima xo. Jaha é quééhai ca tsi xo toa quinia jid tsi ma béso-
bésohaina. Jia tsi Dios yonoco ma aria-ariano, jahuécara ca huétsa bo shinaxoma.

36 Jasca, tobi quiha toa jato yoxajahi jaya cabo, naa béné yama cabo. “Oqué tsi xo béné
noho jahini bichiina. Shina coshi xo ré” i jahépa mitsa. Toca pi shinaqui tsi jahué jahi
bax béné ja bino ra. Jochayamahi quiha tocahi na. 37 Jama, tobi quiha toa jahué jahi
huashihai cato. Ja qui oqué tsi xo jahué yoxajahi bo bénoma ca iquiina. Toca pi ja shina-
shinano tsi jénima tsi xo toa jahué jahi bax béné ja biyamahaina. 38]Jatsi jia tsi aqui quiha
toa jahué jahi bax béné biyamahai cato. Jasca, jia tsi aqui quiha toa jahué jahi bax béné
bichii ca ri. Jama, oqué tsi aqui quiha toa jahué jahi bax béné biyamahai cato iquia.

39 Jabi jahué béné xaté tsi xo ahuini ra. Ja bésono tsi béné huétsa ja binoma quiha.
Jama, jahué béné pi résono tsi tséqué xo yoxa tsohuécara ca béné paxa ca bixéna. Ibo

chahahuahai ca toa joni iti xo iquia. 40 Jama, béné paxa ca pi ja biyamano tsi oquéxéhi
quiha ja rani-ranihaina iquia. Jabi toca tsi shinahi quiha Dios Shinana ri iipiquia ra.

8

Idolo bo qui acacahai ca nami

1Jaboqui idolo bo qui acacahai ca nami yoati tsi chanicasquia. Jabi naa jahué bo yoati
tsi bérono tsi xo toa “Cahéyoiqui noa ra” i no aina. Ja iqui tsi no quiniaxéti xo ra, no
tocayamaxéno iquish na. Mabhitsa noqui oquéhuahi quiha toca ca no shinahaina pé.
Jama, noqui shinahamahai ca tsi xo toa no noihaina. 2 “Cahéyoiquia” iipihi tsi jari cahéti
basi toajoni imitsa ra, cahéti tiisi naris-hi na. 3 Jama, Dios pi ja noino tsi toa joni cahéyoihi
quiha Dios.

4Jatsi idolo bo qui acacahai ca nami no tsayano. ;Piti ni? Jariapari tsi chama yama
idolo nori ca cahéqui noa. Dios ma xo toa ra. Huésti roha tsi xo toa noba Dios yoi. °Jama,
“Tobi xo toa huéstima ca dios bo” ii quiha huésti huésti ca nohiria pé, naa naipa ca dios
bo, maf ca dios bo. Jabi iirohapihi tsi mahitsa ca xo iquia. ¢ Noba Dios yoi tsi xo huéstita.
Yama xo huétsa ra. Noba Jahépa, naa jatiroha ca néhohuanish ca tsi xo naa. Jasca, béso
X0 noa, jahué oqué jismaxéna. Jatsi tobi quiha huésti ca Ibo yoi ri, naa noba Jesucristo.
Jahué chama tsi jatiroha ca néhohuahacani quiha. Jaha tsi béso xo noa ra.

7 Jabi naa jabija ca tiisi cahéyamahi quiha chahahuacanaibo téqué ré, naa idolo bo
yoati na. Béso jaca nori quéscahuacani quiha. Ja iqui tsi {dolo qui acacaha ca nami
picasyama ca xo, jocha ja nori ca quéscahuaqui na, coshi yama jato shina nori iqui na.
8 Shinaparicana. ;Jénahuariaxo nami noqui mébina, Dios ya noqui rabénamaxéna? Japi
no piyamano tsi yama tsi xo toa no bénohaina. Jasca pi pihi tsi oquénayamaqui noa. °Jabi
jénima tsi xo toa idolo qui acacaha ca nami no pihaina iquia. Jama, quiniacaxécahué.
Mato chama yama ca xaté bo ma jochamayamano, jahuécara ca ma pihai caté no.
10Shinaparicana. Mato shina coshi bo qui jénima tsi xo idolo arati xobo xo tsi ma pihaina.
Jama, ;jahué shinaxéhi ni toa shina coshi yama cato, tod ca ma pihai ca jisi na? Jisi tsi
toa xo tsi ja qui yoi ca, naa idolo qui acacaha ca nami pixéhi quiha jaa ri iquia. Anoma
quiha. 11]Jatsi toca tsi bénoxéhi quiha mabé xaté coshi yama cato, mato oqué ca tiisi iqui
na. Jabi ja bax Cristo résoni quiha jaa ri. 12 Tocapihi tsi Cristo yoba pasomaha jochaxéqui
mato ra, mabé xaté pasomaha ma jochahai cat6 no. Toca tsi jato shina coshi yama ca
yoshihuaxéqui mato iquia. 13 Jaha pi idolo bo qui acacaha ca nami é pihai caté ébé
xaté jochamano tsi toa nami piyamaxéquia ra. Pitéquépistiayamariaxéquia, €bé xaté
jochamacasyamaqui na.

9

Parata copi Pablé biyamanina Dios Chani yoaqui na

1Dios Chani chitahéhuati ibo yoi ca éa xo naa ra. Ea ti tsi xo chama yama. Ea ti tsi xo
toa noba Ibo Jesu jisnish cato. Jasca, €a ti tsi xo toa noba Ibo qui mato chitimima-nish
cato ra. Tihi ca éa xo0 naa ra. 2Jama, tobi quiha toa noho chama bicasyamacanaibo ré,
Chani chitahéhuati ibo € nomari ca quéscahuaqui na. Jama, Chani chitahéhuati ibo yoi
ca é nori ca cahéqui mato ra, Ibo qui mato é mépini iqui na.

3 Néca tsi noho chama bicasyamacanaibo québiquia ra: 4 ;Oriquiti, jéné, tihi cabo biti
chama yama ni éa pa, noho yonoco quéshpi na? 5 ;Jato ahui bo pi Chani chitahéhuati ibo
huétsa ba bono tsi jasca ca tocati chama yama ni éa pa? ;Dios Chani yoaqui tsi jato ahui
bo boyamayamacahi ni Pedro, noba Iboba noma bo, tihi cabo? ¢ Tonia éa, Bernabé roha
tsi xo toa yonoco-yonocohaina noba oriquiti copiti parata quéshpi na. 7 Tsayacahué.
Yonocopama tsi jjahué gasto yoi bo copihi ni soldado pa? Jasca, huai banaxo tsi ;jahué
bimi piyamayamabhi ni ibo pa? Jasca, vaca otoqui tsi ;vaca xoma ayamayamabhi ni jato
obéso cato pa? 8 Tihi ca joni ba yoba roha jaca nori ca ma quéscahuamitsa, jaca nomari.
Jasca ca yoba yobahi quiha Dios Chani ri ra. ° Moisés quénéni ca yoba tsayacahué.
“Rémapahacayamaxéti xo huéyé, trigo ja timaqué no” ii quiha. ;Japa huéyé roha shinahi

Dios ini, toa yoba acacaniqué no? 10Jama xo ra. Noqui ri, naa jahué Chani yoacanaibo
shinahi ja ini quiha. Toa yoba quénéhacani quiha noqui mébixéna. Jabi copihacaxéti
x0 Dios yonoco acanaibo ri, naa huaf ca banacanaibo, tésacanaibo, tihi cabo copihacahai
jascaria. 11 ;Jabi mato shina ¢ tsi Dios Chani € banayamayamani? Mato pi mébirohahi
tsi ;€ acai ca quéshpi tsi oriquiti, sahuéti, parata, tihi cabo biti 6 pasoyamayamaxéhi ni
€a? 12 Huétsa bo qui tihi ca jahué bo aqui mato pé, Dios Chani mato ja tiisimacaqué
no. ;Japa éa ti? ;Jato oqué tsi mato é mébiyamayamani? ;Mato quima ca copi 6
pasoyamayamaxéhi ni éa pa?

Tsayacahué. Mato jahué bo é bénapistiayama-rianiqué mato mébiqui na. Jama,
€ biniani quiha, Cristo Chani jia ca pasomaha nohiria bo chaniyamano iquish na.
13 Shinaparicana. ;Arati xobo quima jato oriquiti biyamayamacahi ni toa ca yonoco-
canaibo? Jasca, ;altar quima jato oriquiti biyamayamacahi ni tod ca yonococanaibo ri
jato yonoco quéshpi na? 4 Jascaria ca quinia tsi copihacaxéti xo Dios xabahamati Chani
yoacanaibo ri jato yonoco quéshpi na. Iboba yoba tsi xo toa ra.

15 Jabi mato piti, mato parata, tihi cabo biti chama jaya ca éa xo naa ra, bicasyamahai
ca é nori. Jasca, jaboqui mato qui naa carta quénéyamaquia parata 6 quééqui na. E
qui jiaria tsi xo toa copi biyamahaina, Dios Chani yoaqui na. Mato parata pi biirohahi
tsi jjénahuariahax “Parata biyamaquia” i é qué ana? Mato parata bicasyamahai ca
€a xo0 naa. E qui oqué tsi xo résoxéhaina, bihaxma ra. 16 Jabi Dios Chani yoati &
quénahacaniqué. Yoapama tsi “Jia tsi xo toa € acaina ra” i € tima xo. Inoma quiha. Toa
yonoco € qui acacani quiha ati. Dios yonoco quiha. Toa Chani pi yoayamahi tsi noiti-
noitixéquia. 17 Jasca, naa Chani yoat{ yonoco pi € biirohano tsi jénima ja iqué aqué, naa
parata bichiina toa yonoco quéshpina. Jama, toa yonoco é biyamaniqué. E qui ja acacani
quiha ati. 18 Nicacana. Tobi toa noho copi yoi ra. Noho copi tsi xo toa mahitsa Dios Chani
yoahaina iquia, parata bixoma. Yoapama tsi mato quima tihi ca jahué bo biti chama jaya
X0 éa ra, bicasyamahai ca € nori. E qui jia tsi xo € tocahaina ra.

Jatiroha ca nohiria maxo Pablé bébocasnina Cristo qui

19 Tséqué xo €a ra. Yonati ma xo éa. Yama tsi xo toa €a yonahaina, copihaina, Dios
yonoco € ano iquish na. Jama, jatiroha ca nohiria ba yonati ca éa xo naa iquia, huéstima
cabo Cristo qui béboxéna. 20 Jodiobo qui Dios Chani yoapihi tsi jodio manéquia, Cristo qui
jato béboxéna. Moisés yoba nama cabo qui yoapiqui tsi toa yoba nama tsi émé janaquia
Cristo qui jato béboxéna. Toa yoba nicaxéquia éa ri, ja nama yoi € nomari. 2! Jasca,
carayanabo qui Dios Chani yoahi tsi jato jascaria tsi manéquia, Cristo qui jato béboxéna.
Jato bétapiqui tsi noho jodioba jabi bo ayamaquia. Jabi tocapiyoihi tsi jari Dios yoba
nama xo éa ra. Tséqué ma xo €éa, Cristo yoba nicayamaxéna. 2%Jasca, chama yama ca
tiisimahama ca chahahuacanaibo pi yahi tsi jato jascaria tsi manéquia jato mébixéna.
Jisna; jatiroha ca nohiria bo jascaria tsi manéquia ra, jatiroha ca quinia tsi Cristo qui jato
béboxéna. 23 Tocaquia ra xabahamati Chani nohiria ba nicano iquish na. Jasca, tocapihi
tsi shomahuahacaxéquia éa ri.

Dios mana ca premio no bébono
24 Shinaparicana. Carrerd tsi jabana-béquicani quiha jabati axéni cabo téqué. Jabay-
ocani quiha premio béboxéna. Jama, huésti roha ca tsi xo toa premio bébohaina. Jatsi toa
jabati axéni ca jascarid tsi Dios yonoco ma ati xo mato ri, Dios mana ca premio béboxéna.
25 Bébopicastsi tsi ma quinia-quiniaxéti xo iquia, mato shinana, mato yora bo, tihi cabo
coshinano iquish na. Jabi jabati axéni ca tsayacana. Jahué yora coshihuahi quiha maf ca
naamayamahai ca premio béboxéna. 26 Jaha tsi mésté tsi jabariahai ca €éa xo naa ra. Ea ti

tsi xo bébocatsaina. Ea ti tsi xo nianahaina, mahitsa naxéa tox-toxhacai ca € nomari. 27Ea
ti tsi xo toa noho yora 6 bésohaina. Noho yonati tsi xo ra. Tihi ca tsi aquia ra béboxéna.

Jasca, naa carrera quima niahacacasyama xo éa ra, “Naa carrera qui jicocana” i huétsa
bo qui € ni quéshpi na. Bérabiria tsi xo toa niahacahaina ra.

10

Idolo bo pasomaha ca yoba

1 Noba naboyamabo bax Dids ani ca ma shina-bénoyamano, ébé xaté ba. Xabacha
racapama tsi quiha tsémé tsi ja mépihaca-caniqué, Egipto cabo quima ax ja jabacaqué
no. Jabahax tsi quiha Diés mébihai catd tsi Ia Shini ja nacoyocaniqué. 2 Toca tsi ja
mébihacacaqué tsi quiha Moisés, naa jato réquéniniti ibo ja chahahuayoicaniqué, naa
jato téquéta. Jatsi jato bax Dids janani ca yonati Moisés ini ca ja jistapicani quiha.
3 Jasca, xabachd tsi racapama tsi Dids raani ca mapari noba naboréquéba piniqué jato
téquéta. 4Jasca, toa xo tsi Dids jato qui ani ca jénépaxa ja acaniqué, jato téquéta. Jabi
jato banahuani ca maxax chahitaxéni, naa Dids raani ca maxax quima ca jénépaxa ja
acani quiha. Jabi Cristo jascaria naa maxax ini quiha, jaha tsi ja mébihacani iqui na.
5 Toca tsi noba naboréquébo Diés shomahuaqué ri tsi quiha jari Dios huéstima caba
nicayamaniqué ré. Ja quéshpi tsi ja quéyohacacaniqué xabachd no.

¢ Jabi ocapijaniqué noqui yobaxéna, yoi ca é no quééyamano, yoi ca 6 ja quéécani
jascaria. 7 Mahitsa ca dios bo qui arayamacana, jato huésti huésti cabo ini jascaria.
“Arahax ja tsahocaniqué pixéna, jéné axéna. Acax ja joicaniqué pabéxéna” ii quiha
Quénéhacanish cabo jato yoati na. 8Jasca, joni huétsa ba ahui bo ya jobanayamacana,
jato huésti huésti cabo ini jascaria. Toa bari tsi quiha veintitrés mil ca résoniqué jato
jocha quéshpi na. °Jatsi quiniacaxécahué. No acai catd tsi Ibo no tanamayamano ra, naa
noba naboréquéba ani jascaria. Ja acani quéshpi tsi rono bd jato quéyoni quiha.

10 Jasca Dios pasomaha chaniyamacana, jato mishni bo ini jascaria. Dids raani ca angél
jato quéyoni quiha. 1 Toca tsi ja copihacacani quiha, noqui yobaxéna, ja acani ca jasca
ca jahué bo no ayamano iquish na. Tihi ca jahué bo quénéhacani quiha noqui, naa xaba
résé ca bésocanaibo mébixéna. 12Jaha tsi quiniacaxécahué, “Jocha qui paquéyamahai ca
€a xo naa” i ma mitsa iqui na. Toca pi shinahi tsi jochati basima xo mato iquia.

13 Shinaparicana. Jochati tanamahacahi quiha nohiria bo téquéta. Jasca, nohiria
huétsa oqué ma xo toa ma tanamahacahaina ra. Parayamaqui Dios. Mato mébiriaxéhi
quiha, mato chama huino ma tanamahacayamano. Jochati ma tanamahacano tsi mato
chamahuaxéhi quiha. Paxati quinia mato qui axéhi quiha, jia tsi ma téné-ténéno.

Idolo bo qui acacanish ca piti

14 1dolo bo, naa mahitsa ca dios bo jaquimacana, ébé xaté ba. Jato qui arayamacana.
15 Jabi tiisi jaya xo mato iquia. ;Jabija ma ni naa € yoahaina? 16 Jabi Iboba shiati jéné ai
tsi Dios qui “Gracias” iqui noa. Jasca, naa shomahuahaca ca jéné no ano tsi ;Cristo jimi
jisti iyamayamahi ni? Jabija xo iquia. Cristo ya no rabénahai ca jismahi quiha. Jascaria
no béquéxha ca mapari no pino tsi ;Cristo yora jisti iyamayamahi ni? Jahué yora tsi
no shomahuahacani nori ca jismahi quiha ra, toa mapari no piqué no. 17Jabi huésti
ca mapari piqui noa, noqui téquéta, shiati aqui na. Huésti ca maxo no nori ca jismahi
quiha toa ra, huéstima ca xaté bo no iqué ri. Huésti ca maxo xo noa, jasca ca mapari no
xaténahai iqui na.

18 Jodioba jabi bo no tsayano. Jato altar xo tsi yohina bo tépascani quiha jato jocha
quéshpi na. Toa acacanish ca piti ja picano tsi huésti ca maxo ca aracanaibo jaca nori ca
jismahi quiha toa ja acanaina. 1 Jama, jaméri tsi xo toa carayanabd acaina, idolobo qui
piti ja acaqué no. Mabhitsa tsi xo toa jato idolo bo ra. Jasca, mahitsa tsi xo toa ja acanai
ca jabi ri. 20Jabi yoshi qui acacahi quiha toa {dolo ba altér ca tépashacanish ca yohina bo
iquia, Diés-na jaca nomari. Tocahi tsi yoshi qui aracani quiha pé. Jatsi quiniacaxécahué.
Yoshi bo ya ma rabénayamano ra. 21 Rabé ca shiati nétonoma xo chahahuacanaibo ra.
Iboba shiati jéné pi nétoqui tsi yoshini shiati jéné ma nétoyamano. Iboba shiati mapari
pi piqui tsi yoshini shiati piyamacana. Anoma quiha. 22 ;Rabé ca shiati pi no nétono tsi
Jnoqui caxayamayamaxéhi ni Dios ra? ;Jénahuariahax Dios caxahai quima no paxana,
tocapihi na?

Idolo bo qui acacanish ca piti pasomaha ca yoba

23 “Jatiroha ca jahué bo piti métsa xo noa ra” ;ii ni mato sa? Jabija xo iquia éa ri;
yama tsi xo toa pinoma cato. Jama, jahuécara ca no pihai caté pi nobé xaté bo no
jochamano tsi oqué tsi xo toa jahué bo no piyamahaina iquia. Nohiria mébiyamahi
quiha toa no tocahaina. 24Jatsi mamé roha shinayamacana ra. Oqué tsi xo toa nohiria
huétsa no shinahaina, jato mébixéna. 25 Jabi mato qui noho yoba tsi xo naa: Mercado
6 ca nami pi copiqui tsi picana. Copihi tsi “;Idolo bo qui acacahax ca nami ni naa sa?”
iyamacana, mato shina quésohacamitsa iqui na. 26 “Iboba-na tsi xo naa mai, jatiroha ca
maf ca jahué bo ri” ii quiha Dios Chani. 27 Jatsi raquéyamacana. Jasca, chahahuayamahai
catd pi mato qui joi amano tsi jahué xobo qui bocahug, bocatsi na. Jatsi mato ja taahai
ca jahué bo picana. “;Idolo bo qui acacahax ca nami ni naa sa?” iyamacana mato
shina tahéhax na. 28 Jama, “Idolo ba nami tsi xo toa pé” i pi toa ca tsohuécara no tsi
piyamacana, mia yobahax ca iqui na. Ja shinahai ca iqui tsi piyamacana iquia. 2° Jatsi
quiniacaxécahué. Mato yobahax ca qui yoi ca ma ayamano. Nohiria huétsa shina 6
no bésoti xo. Jama, “Jishopé, tsohuécara qui pi toa piti yoi no tsi jjénixo tsi toa é qui
jénima ca piti piyamaxéhi ni éa ré?” i ma mitsa, picatsi na. 30 Jasca, toa piti quéshpi
tsi “Gracias” i Dios qui € no tsi “;Jénahuariahax raca € qui nohiria quésona?” ;ii ni
mato sa? 31 Toca pi ma shinano tsi anoma xo iquia. Jatiroha ca ma acai caté tsi Dios
ma ranihuati xo. Oriquiqui tsi jéné aqui tsi Dios ranihuacana iquia. 32Jasca, ma acai caté
tsi nohiria jochamayamacana. Jodiobo, carayanabo, Dios iglesia ca chahahuacanaibo,
tihi cabo mato qui quésoyamano ma acai ca tahéxo na. 33 Tihi tsi acana iquia, € acai
jascaria. Ea ti tsi xo toa nohiria ranihuacatsaina jatiroha ca quinid no. Ea ti tsi xo toa
jaha é quééhai ca ayamahaina. Jama, jatiroha cabo mébicasquia, ja xabahamahacacano
iquish na.

1Noho jabi banahuacana, Jesu jabi € banahuahai jascaria.

Dios qui yoxa bo arahaina

2 Jia tsi xo toa éa ma shina-shinahaina iquia. Jasca, mato € tiisimani ca jahué bo
aqui mato ra. Jénima tsi xo toa ma acaina. 3Jama, jari tobi huésti ca yoba mato qui é
bérohuacatsaina. Jatsi nicacana: Joni ba ibo tsi xo Cristo. Cristo qui ja nicaxéti xo. Jasca,
ahuini ibo tsi xo béné. Jahué béné qui nicaxéti xo ahuini. Jasca, Cristo Ibo tsi xo Dios. Ja
qui nicahi quiha. 4Jatsi quiniacaxécahué. Nohiria bésojé tsi béhoxpiqui tsi Dios Chani
yoapiqui tsi mapoti joni sahuéyamano ra. Sahuépiqui tsi jahué Ibo Jesu bérabihuahi
quiha pé. 5Jama xo yoxa bo. Mapoti ja sahuéxéti ca xo, nohiria bésojé tsi béhoxpiqui
na. Jasca, Dios Chani yoapiqui tsi mapoti ja sahuéti ca xo. Tocapiyamaqui tsi jato béné
bérabihuacaxécani quiha pé. ¢Joni jisiria tsi jato boo maxcohacaxéti xo iquia, naa mapoti
sahuéyamahai ca yoxa bo. Bérabiria tsi xo yoxa maxcohacahaina. Bérabipiqui tsi mapoti
jasahuécano. 7Jama xo joni bo. Mapoti sahuéyamati ca xo, Dios oqué, Dios jaria, tihi cabo
jisiquimahai ca jaca noriiqui na. Jama, joni oqué jisiquimahai ca tsi xo yoxa. 8Jariapari tsi
joni néhohuahacaniqué. Yoxa quima ja joyamani quiha, joni quima yoxa néhohuahacani
nori. ?Jasca, yoxa bax joni néhohuahacayamaniqué; jama, joni bax yoxa néhohuahacani
nori. 10Ja tsi xo toa mapoti yoxa bd sahuéti xo, béné ja nicacanai ca jismaxéna. Jasca,
angel bo tahéxo tsi ja tocaxéti ca xo, ja tsayacanai quéshpi na.

11 Shinaparicana. Dios quinia tsi xo toa joni, yoxa, tihi cabo mébinabéquihaina. 12Jabi
joni bax yoxa acacani quiha. Jasca, yoxa quima cohi quiha joni. Dios qui jaharisi ca xo.
Jatiroha ca néhohuati Ibo tsi xo naa.

13 ;Japa mato tsa ni? ;Mato qui jia ni Dios qui yoxa béhoxhaina, jahué mapo
mapahaxma? 14-15 Mapahacaxéti xo yoxa ba mapo iquia. Noba jabi-jabiria quiha. Jasca,
jato qui jia tsi xo toa jato boo tétéca cato. Jato qui ja acacani quiha jato mapo iti. Jama xo
jonibo. Jato qui bérabiria tsi xo toa boo tétéca jayahaina. 1¢Jabi tsohuécaracd pi naa yoba
nicacasyamano tsi yama tsi xo toa noqui chahahuacanaiba jabi huétsa iquia. Tocacani
quiha Dios iglesia ca chahahuacanaibo téqué, Dios qui ja aracaqué no.

Iboba shiati acaina
17 Mato yobapama tsi ;jénahuariahax “Jia tsi xo Dios qui mato arati quinia” ;i € na

ré? Anoma xo toa ma acaina iquia, arati ma quétsoqué no. 18 Jariapari tsi Dios qui
arati ma quétsono tsi mato naxéréqué tsi xo toa iquinahai ca maxo bo iquia ré. Toa é
yoahacani quiha. Tonia jabija tsi xo ja yoacanaina iquia. 1° Tonia mato iglesia ¢ tsi xo
toa jaméri ca maxo bo pé. Toca tsi jisiquimahacaxéhi quiha toa jabija ca quinia jaya cabo
quéscahuaqui mato. Anoma quiha. 20 Nicaparicana. Oriquiti piti quétsoqui tsi Iboba
shiati piyamaqui mato iquia. 2! Oriquiqui tsi méri tsi xo toa ma pihaina ré. Nohiria huétsa
manaxoma tsi piriaqui mato pé. Jaha tsi oriquiti nariscani quiha téxé bo. Mato ti tsi xo
toa séya-séyahaina. Téxé bo tsi xo toa paxnacanaina. Jasca, jéné paisahi tsi pahécani
quiha huésti huésti cabo ri. Anoma quiha. 22 ;Jéniriahax mato xobd tsi oriquiyamacanai
sa? Mato xobo xo tsi mato jéné ma ano ra. Iglesia xo tsi tocaqui tsi Dios chahahuacanaibo
bérabihuaqui mato pé, ma acai caté no. Bérabicani quiha noitiria cabo ri, naa oriquiti
béyamacanaibo. Jatsi, ;jéniria mato qui xéhi ni éa ré? ;Jéniriahax, “Jénima tsi xo toa ma
tocahaina” i mato qui é na, anoma ja iqué no.

23 Shiati quinia jia ca mato qui aquécasquia ra, naa Ibo quima é bini cato. Jabi soldado
bo qui ja acacani ca baquicha tsi Ibo Jest mapari biniqué. 24 Bichi tsi quiha “Gracias” i ja
niqué. Jatsi ja béquéxniqué. Béquéxhax tsi quiha “Bicana; picana. Noho yora tsi xo naa.
Mato bax acacahi quiha. Nétocana, éa shinaxéna” i noba Ibo ni quiha. 25 Jascaria tsi jéné
ja biniqué oriquixo na. Bichi tsi “Dios xabahamati quinia paxa ca jismahi quiha naa jéné
ra. Nohi jim{ tsi acacaxéhi quiha toa quinia paxa cato ra. Ea shinacana, shiati jéné aqui
na” i jato qui Jesu ni quiha.

26 Jotéquéxéhi quiha Ibo. Jatsi manapama tsi naa shiati mapari, jéné, tihi cabo ma
nétono. Toca tsi ja nani ca jismaqui noa. 27 Jaha pi yoi ca quinia tsi Iboba shiati nétoqui
tsi Ibo Jesu yoi, ja nanina, tihi cabo ocahuaqui mato pé. 28 Ja tsi xo toa shiati nétonox
pari tsi jahué shina naisxéti xo nohiria. Shina ¢ ca jocha yaqui tsi ja nétoyamano. 2°Jabi
quésohacaxéti xo toa mahitsa Iboba shiati nétohai cato, naa Ibo yoi, ja nanina, tihi cabo
shinayamahai cato. 30 Ja tsi xo toa mato xéréqué tsi xo huéstima ca iquicanaibo iquia. Ja
iqui tsi résoni quiha huétsa bo. Ja copihacacani quiha quinia yoi tsi ja nétocani quéshpi
na. 31 Jatsi nétonox pari tsi noba shina no naisxéti xo, yoi ca niaxéna. Tocapinono tsi
noqui caxayamaxéhi quiha Dios. 32 Jama, toca pi noqui copiqui tsi noqui méstéhuacatsi
quiha Dios, chahahuayamacanaibo ya tsi no copihacayamano iquish na.

33 Jatsi noho yoba tsi xo naa, ébé xaté ba. Iboba oriquiti pihi joqui tsi mato huétsa
manacana. Ma oriquibéquinano. 34 Paxnapiqui tsi mato xobo xo tsi picahué, mato qui
Dios caxayamano iquish na. Iqué.

Jahué huétsa bo mato yoaxéquia joxo na.

12

Espiritu Santd noqui acai ca tiisi bo

1 Espiritu Santé noqui acai ca tiisi bo ma cahéyoino, ébé xaté ba. 2 Ma chahahuanox
pari no tsi mato yona-yonapaoni quiha toa chanitimaxéniria ca mahitsa ca idolo bo ra.
3Jaha tsi jariapari ca yoba ma cahéyoixéti ca tsi xo naa: “Yoshihuahacati xo Jesu” iyamahi
quiha Espiritu Santé mépihai cato. Jascaria, “Noho Ibo xo Cristo” ii quiha Espiritu Santé
mépihacahai ca roha.

4 Nicaparicana. Huéstima tsi xo toa Dids noqui acatsai ca tiisi bo. Jasca ca Espiritu
Santo tsi xo toa tiisi noqui ati ibo-iboria. Jahuésti ca quiha. 5Jasca, tobi huéstima ca
jaméri ca quinia bd tsi Dios bax yonocoti. Jama, jasca ca Ibo bax yonocoqui noa ra, noqui
téquéta. Yama xo Ibo huétsa. ©Jasca, tobi huéstima ca jaméri ca tiisi bo Dios yonoco ati.
Jama, jasca ca Dios tsi xo toa no nohd ca tiisi bé tsi yonocohaina. Yama tsi xo Dios huétsa.

7 Jatiroha ca nohiria bo qui tiisi aqui Espiritu Santo, jatiroha ca chahahuacanaibo no
mébino iquish na. Yama tsi xo toa ati ibo huétsa ra. 8 Huésti ca nohiria qui yobati tiisi
aqui quiha. Nohiria huétsa qui Dios Chani bérohuati tiisi aqui quiha. ° Nohiria huétsa

qui chitimiti tiisi aqui quiha. Nohiria huétsa qui nohiria jénimahuati chama aqui quiha.
10 Huétsa qui jisti-jistiria ati chama aqui quiha. Huétsa qui Dios Chani yoati tiisi aqui
quiha. Huétsa qui mahitsa ca tiisimacanaibo cahéti tiisi aqui quiha, chahahuacanaibo
yobati. Jatsi huétsa qui jaméri ca jof tsi chaniti tiisi aqui quiha. Jatsi huétsa qui toa
yoaha ca chani bérohuati tiisi aqui quiha. ! Tihi ca tiisi bo chahahuacanaibo qui aqui
quiha jasca ca Espiritu Santo. Yama tsi xo toa ati ibo huétsa ra. Jatiroha ca nohiria bo
qui tiisi aqui quiha, jaha ja quééhai caté no.

Huéstima ca xaté bo jaya xo yora

12 Yora jascaria xo noqui chahahuacanaibo iquia. Huéstima ca jaméri ca xaté bo jaya
quiha. Jascaria tsi xo Cristé6 maxo, naa noqui chahahuacanaibo. Huéstima ca jaméri ca
nohiria bo jaya quiha noba maxo. 13 Jabi Espiritu Sant¢ tsi no ashimahacani quiha, noqui
téquéta, huésti ca maxo manéti. Jabi Cristo yora xaté bo xo noqui téquéta. Mishni mishni
tsi xo jodiobo. Mishni mishni tsi xo carayanabo. Mishni mishni tsi xo yonati bo. Huétsa
tsi xo toa tséqué cabo, naa chama jayama cabo. Huésti ca maxo xo noqui téqué. Jasca ca
Espiritu Santo noqui acacani quiha.

14 Huéstima ca xaté bo jaya xo noba yora yoi bo. Méqué bo, poyamé bo, huico bo,
tihi cabo jaya quiha. Huésti ca xaté ma xo ra. 1> Jaha tsi ;jénahuariahax, “Yora xaté ma
X0 éa, méqueé € nomari iqui na” i noba tahé na? ;Jari noba yora xaté iyamayamahi ni?
16 Jascaria, “Yora xaté ma xo éa ra, béro € nomari iqui na” ;iti métsa ni noba pahoqui
pa? ;Jari noba yora xaté iyamayamahi ni? 17 Béro téqué pi noba yora iirohano tsi
/jénahuariaxo raca nonicana? Huésti ca pahoqui pi noba yora iirohano tsi ;jénahuariaxo
raca no xéténa? 18Jia tsi noqui Diés néhohuaniqué ra. Ja qui jia ca quinid tsi noba yora 6
tsi jaméri ca xaté bo, naa poyamé, huico, méquéné, tihi cabo ja janani quiha. 1 Jascaria
ca pi noba yora xaté bo iirohano tsi ;jénahuariahax yora ja ina? 20 Huéstima ca xaté bo
jaya xo noba huésti ca yora ra.

21Jaha tsi “Mia niaquia” méqué qui iti métsama xo noba béro. Jascaria, “E qui yoi xo
mia ra. Cata” i tahé qui ti métsama xo noba mapo. 22 Jama, noqui iriama ca xaté bo
tsi xo toa oqué-oquéria ca xaté yoi bo. 23 Jabi huésti huésti ca noba xaté bo qui rabiqui
noa. Rabihi tsi toa xaté bo é quiniaqui noa. Sahuéti tsi noba bérabiria ca xaté bo mapaqui
noa, nohiria ba jisyamano. 24 Toca tsi sahuéhacayamahi quiha noba yora xaté oqué cabo.
Jama, noba yora ca xaté bo Diés oquéhuani quiha. 25 Toca tsi ja ani quiha jia tsi noba yora
xaté bo yonocobéquinano. 26 Jatsi noba yora xaté huésti ca pi pahéno tsi pahéhi quiha
noba yora téquéta. Jasca, huésti ca xaté oquéhuahacano tsi ja béta ranihi quiha noba
yora xaté bo téqué.

27 Japi mato & yoacatsai ca tsi xo naa: Yora jascaria xo noqui chahahuacanaibo, naa
Cristo yora 6 ca xaté bo iquiina. Jaméri jameéri tsi xo toa no acaina. 28 Tsayacana. Jariapari
tsi jahué Chani chitahéhuati ibo bo noqui Dids ani quiha, jahué Chani pacanamati.
Jaquiréqué jahué Chani bérohuacanaibo noqui ja ani quiha. Jaquiréqué Dios Chani
tiisimacanaibo noqui ja ani quiha. Jatsi jisti acanaibo, jénimahuati chama jaya cabo,
mébicanaibo, yobacanaibo, jaméri ca jof tsi chanicanaibo, tihi cabo noqui Dids ani quiha,
noqui chahahuacanaibo ja mébicano iquish na. 2°Jaha tsi Dios Chani chitahéhuati ibo ma
x0 jatiroha cabo. Dios Chani bérohuacanaibo ma xo noqui téqué. Tiisimacanaibo ma xo
noqui téqué. Jisti acanaibo ma xo noqui téqué. 3° Jénimahuati chama jayama xo noqui
téqué. Jaméri ca joi ba tsi chaniyamaqui noa, noqui téqué. Jato chani bérohuati tiisi
jayama xo noa, noqui téqué. Jabi noqui chahahuacanaibo qui Dios tiisi bo téqué acacani
quiha. 31Jabi naa tiisi oqué cabo é quéécana. Nicacahué. Tobi xo toa tiisi bo oqué ca
quinia huétsa ra. Jaboqui naa quinia oqué ca mato jismacasquia.

13

Nohiria bo no noixéti xo

1 Nohiria ba joi bo, dngel ba joi, tihi ca joi ba tsi chaniti métsa € imitsa. Jama, é
noiyamapino tsi pacots-pacotsaria, campana pacotsa, tihi cabo jascaria ca tsi xo toa é
yoahaina ra. 2Jasca, Dios Chani yoatf tiisi € jaya mitsa. Joné ca jabija ca jahué bo téqué é
cahémitsa. Jatiroha ca jahué bo € cahémitsa. Jasca, Dios qui € chitimihai iqui tsi maca bo
niati tiisi € jayamitsa. Jabi tihi ca ati tiisi € jayamitsa. Jama, é noiyamapino tsi mahitsa
tsi xo toa € aca ca téquéta. 3 Jasca, noho jahuémishni bo téqué € amitsa noitiria cabo qui.

Dios Chani quéshpi tsi émé &€ amitsa naxéna. Jama, &€ noiyamapino tsi mahitsa tsi xo toa
€ acaina iquia.

4 Noihi tsi huénayama xo noa. Noiqui tsi nohiria mébiqui noa. Jasca, nohiria huétsa
ba jahué bo 6 quééyamaqui noa noipihi na. Noipiqui tsi nomé shinayamaqui noa. 5No
noino tsi jia tsi xo noba jabi. Jaha tsi huashiyamaqui noa. Caxayamaqui noa. Huétsa bo
yosicasyama xo noa. ¢ Noipihi tsi raniyamaqui noa, yoi ca nohirid aqué no. Jama, jia ca pi
nohirid ano tsi rani-raniqui noa noihi na. 7 Jahué bo téné-ténéqui noa noiqui na. Nohiria
qui chitimiqui noa. Jatiroha cajia ca 6 pasoqui noa. Yosana-yamaqui noa. Tihi ca tsi aqui
noa noiqui na.

8 Naamapaoxéqui no noihaina. Naamapao-yamabhai ca tsi xo toa Dios Chani yoati tiisi.
Jatixéhi quiha toa. Jatixéhi quiha jaméri ca joi ba tsi chanihai ri. Jatixéhi quiha cahéti
tiisi. Tihi tsi xo toa jatihaina. °Jaboqui tsi naris-hi quiha toa no cahéhaina ré. Naris-hi
quiha Dios Chani no yoahai ri. 10 Jama, Cristo bacano tsi cahéyoixéqui noa. Toa barf tsi
jatixéhi quiha noba iriama ca tiisi ra.

11 Xocobo ax xocobo jascaria tsi & chani-chanipaoniqué. Toatiya tsi xocobo jascarid tsi
€ shina-shinapaoniqué. Jama, joni manéxo tsi noho xocoba jabi bo é nianiqué. 12Jascaria
tsi naris-hi quiha Dios jahué bo no cahéyoihaina ré. Jaboqui jia tsi cahéyoiyamaqui noa
pé xocobo jascaria. Jama, toa bari bébéchind tsi Dios cahéyoixéqui noa ra, naa noba shina
4 ca jahué bo ja cahéhai jascaria. 13 Jatsi tres tsi xo toa naamahai ca tiisi bo. Naamaxéhi
quiha ja qui no chitimihaina. Naamaxéhi quiha jaha no pasohaina. Naamaxéhi quiha no
noihaina. Jama, oquéria ca tiisi tsi xo toa no noihaina ra.

14

Jaméri cajoi bd tsi chanihaina

1 Noiti tiisi 6 quéécana iquia. Jasca, noipama tsi Espiritu Santé acai ca tiisi huétsa bo
4 quéécana. Jabi noqui ja acai ca oqué ca tiisi tsi xo toa Dios Chani yoat{ tiisi. 2 Jabi
tobi quiha toa nohiria ba joi ba tsi chaniti métsa cabo. Oqué ma xo toa tiisi ra. Toca
ca jaméri ca joi bd pi chanihi tsi nohiria qui chaniyamacani quiha, Dios qui nori. Jato
chani cahéyamacani quiha nicacanaibo ré. Espiritu Santé tsi cahéhama ca jahué bo
chanicani quiha. 3 Jama, noba noma jof pi Dios Chani yoahi tsi nohiria qui chaniqui noa
jato mébixéna. Toca tsi chamahuahacacaxécani quiha. Toa quinid tsi jato ranihuaxéqui
noa. 4Jama, jamé roha mébihi quiha toa jaméri ca jof tsi chanihai cato. Jahué noma
jof tsi Dios Chani yoahai ca tsi xo toa chahahuacanaibo téqué mébihaina. > Jabi jaméri
ca joi ba tsi ma chanino, mato téqué iquia. Jama, é qui oqué tsi xo toa Dios Chani ma
yoahaina mato noma jof no. Oqué tsi xo toa jahué noma jof tsi Dios Chani yoahai cato.
Jama, jaméri ca jof pi toa yoaha ca chani tsohuécara ca nohirid bérohuano tsi jénima tsi
X0 toca ca ja chanihaina. Mébihacaxéti xo chahahuacanaibo iquia. ¢ Shinaparicana, ébé
xaté ba. Jaméri ca joi ba pi mato qui chaniqui tsi ;jénahuariaxo raca mato é mébina?
Mahitsa tsi xo toa € yoahaina iquia. Jama, € cahéhai ca jahué bo, € qui Dids ani ca chani,
jahuécara ca chani paxa cato, tihi cabo pi béroria tsi € chanino tsi mébihacaxéhi quiha
iglesia ca nohiria bo ra.

7 Béroria pi nohirid jahué bisto i-iyamano tsi pacotsa roha tsi xo toa ja acaina.
Musica ma xo ra. Jascaria pi jaméri ca jof tsi jato qui no chanino tsi ;jénahuariaxo
raca Dios Chani nohirid cahéna? 8 Béroria pi trompetd xoohacayamano tsi nianati
shomahuahacayamaxéhi quiha soldado bo ra. Pacotsa roha tsi xo toa ja nicacanaina.
9 Jascaria pi béroria tsi mato noma jof tsi Dios Chani ma yoayamano tsi ;jénahuariaxo

raca mato chani nohiria ba cahéna? Jato qui mabhitsa tsi xo toa ma chanihaina iquia.
10Jabi huéstima tsi xo toa maf ca jaméri ca joi bo ra. Jato ibo qui jia ca xo0. Jato noma joi
cahériacani quiha. 11 Jama, jaméri ca jof pi € qui joni chanino tsi ;jjénahuariaxo raca ja
yoacatsai ca é cahéna ré? Jahué joi iqui tsi chaninabéquitima ixéhi quiha noa ré. 12 Tonia
Espiritu Santé acai ca tiisi bo 6 quéériaqui mato iquia. Jénima quiha. Jatsi toa oqué ca
tiisi bo 6 quéécana, chahahuacanaibo mébihacano iquish na iquia.

13 Dios nicaxéti xo toa jaméri ca jof tsi chanihai cato, jahué chani bérohuati tiisi ja
qui Dids ano iquish na. 4 Jabi Dios qui jaméri ca joi pi € chanino tsi noho jana roha
tsi xo toa chanihaina. Cahéhaxma tsi chaniquia ra. 15 ;Japi jéni ca quinid tsi chanixéhi
ni éa sa? Dos ca quinia tsi chanixéquia ra. Jatsi jaméri ca joi tsi chanixéquia Dios qui.
Jasca, noho noma jof tsi chanixéquia nohiria bo qui noho chani ja cahéyoicano iquish na.
Jameéri ca jof tsi quéquéxéquia. Jascaria, noho noma joi tsi quéquéxéquia, é quéquéhai
ca nohiria ba cahéno. 1¢Jatsi quiniacaxécahué. Mato shinana tsi, naa jaméri ca jof tsi jia
tsi Dios ma ocahuapino tsi ;jénahuariaxo raca ma yoahai ca nohiria ba cahéna? Nicahax,
;jénahuariahax “Amen, jaahué” i jaca na? Jato jomaxéhi quiha toa ma yoahaina ré,
mato noma joi tsi ma chaniyamapiqué no. 17 Jia tsi xo toa Dios ma oquéhuahaina ra.
Jama, mébihacayamaxéhi quiha chahahuacanaibo ré, jaméri ca jof tsi ma chaniqué no.
18Jabi Dios qui “Gracias” iquia ra, jaméri ca joi tsi Dios qui chanihai ca € nori quéshpi na.
Mato oqué tsi xo toa jaméri ca joi ba tsi € chanihaina iquia. 1 Jama, chahahuacanaibo
bésoj6 pi jaméri ca joi tsi chani tétéca € chanino tsi mahitsa tsi xo toa € yoahaina. Jato
jomaxéhi quiha. Jatsi arati ja caticano tsi oqué tsi xo toa chani pistia roha ca é yoahaina
jato noma joi no iquia. Toca tsi mébihacacaxécani quiha chahahuacanaibo téqué, jato
joi tsi & chaniqué no.

20 Xocobo shinahai ria tsi shinayamacana, ébé xaté ba. Shinaxoma tsi acani quiha pé.
Jama, yoi ca pi jisiquino tsi jia tsi xo toa cahétimaxéniria ca iquiina, naa xocobo jascaria.
Jama, oqué-oquéria tsi xo toa shina-choshi iquiina iquia. Jatsi shinaparicana. 2! Siri tsi
quiha Israél ca chahahuayamahai ca nohiria bo yobahacaniqué. Jaméri ca jof tsi jato qui
Dios chanini quiha. Jabi nécahi quiha Quénéhacanish cabo:

“‘Jaméri ca nohiria ba jof tsi mato qui chanixéquia. Toca tsi € chanino tsi jari € qui

nicayamaxéqui mato pé’ i Israél cabo qui Dios ni quiha”
ii quiha Quénéhacanish cabo. 22 ;Tsayacanai? Jaméri ca joi tsi quiha toa chahahuaya-
manish cabo Dids yobaniqué ra. Jabi toca xo jaboqui. Iglesia ca nohiria, naa Dios
nohiria yoi bo quéshpi ma xo toa jaméri ca jof tsi no chanihaina. Jato qui Dios Chani
yoahacaxéti xo jato noma jof no iquia, ja mébihacacano iquish na. 23Jaha tsi jameéri ca joi
ba tsi chahahuacanaibo chaniyamano catihax na. Tocapiyamajacano tsi jjénicaxécahi ni
iglesia qui jicohax ca chahahuayamacanaibo ra? Toca ca chani nicahax “Yoyoxéni ca xo
toa chahahuacanaibo” ;iyamacaxécahi ni? Tocacaxécani quiha pé. 24 Jama, noba noma
joi pi Dios Chani no yoano tsi no yoahai caté bérohuahacaxéhi quiha jato jocha. Jato
joi pi Dios Chani ja nicacano tsi tsacahacaxéhi quiha jato shinana iquia. 25 Toca tsi jato
qui bérohuahacaxéhi quiha jato shina 6 ca yoi ca jahué bo ra. Jaha tsi jato rapoté tsi
ménicaxécani quiha Dios qui araxéna. Ménihax, “Jabija xo ra. Néa xo Dios mato béta”
icaxécani quiha.

Yoyoyamacana Dios qui arati ma catiqué no

26 Japi mato qui noho yoba tsi xo naa, ébé xaté ba. Arati catihi tsi shomahuahacacana
mabé xaté mébixéna. Quéquéti jayaxéti xo huésti huésti cabo. Tiisimaxéti xo huétsa bo.
Dios quima ca chani yoaxéti xo huétsa bo. Jaméri ca joi ba tsi huétsd chanino. Jatsi ja
yoahai ca nohiria huétsa bérohuano, chahahuacanaiba cahéno iquish na. No acai caté
tsi mébihacaxéti xo jatiroha cabo iquia. 27 Tobi pi jaméri ca joi ba tsi chanicas-canaibo
no tsi huésti huésti tsi ja chanicaxéti xo, naa dos, tres ca nohiria bo roha iquia. Jariapari
chanixéti xo huéstita; jaquiréqué huétsa, jaquiréqué huétsa. Jasca, jato chani bérohuati
x0 nohiria huétsa ra. 28 Mato xéréqué pi jato chani bérohuahai ca nohiria yamano tsi

ja pasiti ca xo iquia. Chahahuacanaibo bésojé tsi jaméri ca joi ba tsi ja chaniyamacano.
Téxé bo qui bérohuahacaxéti xo jato chani. Yama pi ja no tsi jaméno, Dios, tihi roha cabo
qui ja chanicano ra.

29Jasca, Dios Chani yoaxéti xo dos, tres cabo. Chanijacano tsi jia tsi jato qui nicaxéti xo
chahahuacanaibo téxé bo. 3°Jasca, Dios quima pi tsohuécara ca tsahohai ca nohiria chani
bino tsi jénéxéti xo toa nii ca chanihai cato. 31Jia tsi xo Dios Chani ma yoahaina mato
téquéta. Quinia jia tsi, naa huésti huésti tsi ma chanino, jatiroha cabo tiisimahacano
iquish na. Mébihacaxéti xo jatiroha cabo. 32Jasca, cahéhaxma tsi chaniyamaxéti xo toa
Dios Chani yoati tiisi jaya cato. Ja yoyoyamano. 33 Jabi pacots-huati Ibo ma xo noba
Dios ra. Ja qui yoi tsi xo toa ma pacots-huahaina ma catiqué no. Jia ca quinia tsi noqui
aranabéquima-catsi quiha noba Ibo ra.

Iglesid ca yoxa ba jabi

Jia ca quinia tsi noqui aramacatsi quiha Dios jatiroha ca iglesid no. 34Jatsi ma arano
tsi pasixéti xo yoxa bo iquia. Ja chaniyamacano, “Nohiria ja réquéniniyamacano” i
Quénéhacanish cabo ai quéshpi na. 35 Jahuécara ca cahépicasqui tsi jato béné bo ja
nicacano jato xobo xo na. Rabiria tsi xo iglesid ca yoxa bo chanihaina iquia.

36 Jatsi quiniacaxécahué. Naa yoba pasomaha pi ma no tsi “;Mato 6 tsi Dios Chani
chitahéni pa?” iquia. “;Mato qui roha jahué Chani raahacani pa?” iquia. Iyamahi quiha.
Nicacaniqué nohiria huétsa ri. 37 Jabi Iboba yoba tsi xo naa mato qui é quénéhaina ra.
Iboba yoba ja nori ca cahéxéti xo toa mato xéréqué ca Dios Chani yoatf tiisi jaya cabo.
Cahéxéti xo tiisi huétsa jaya cabo ri. 38 E yoahai ca yoba pi ja chahahuayamacano tsi tihi
cabo chahahuayamacana.

39 Jarohari tsi Dios Chani yoatf tiisi 6 quéécana iquia, ébé xaté ba. Jasca, jaméri ca jof
pi nohiria chanino tsi pasimayamacana. 4° Quinia jia tsi acacaxéti xo jatiroha cato, arati
ma catiqué no.

15

Cristo Chani

1 Dios xabahamati Chani, naa mato qui € yoani ca Chani mato shinamacasquia. Toa
Chani ma bini quiha. Toa Chani qui chitimiriaqui mato. 2 Japi mato qui € yoani ca qui
chitimihi tsi toa Chani tsi xabahamahacaxéqui mato ra. Tocapiyamamano tsi mahitsa tsi
x0 toa ma chahahuahaina iquia.

3-4 Jariapari tsi Cristo quima € bini ca jahué bo mato € yoaniqué. E yoani ca tsi xo naa
ra: Noba jocha quéshpi tsi Jesu naniqué, Quénéhacanish cabd yoani jascaria. Jaquiréqué
ja maihuahacaniqué. Jatsi tres bari quiréqué ja bésomahacaniqué, Quénéhacanish caba
yoani jascaria. > Bésohax Pedro qui ja jisiquiniqué. Jatsi jahué doce ca rabéti bo qui ja
jisiquiniqué. ©Jaquiréqué quinientos ca xaté bo qui ja jisiquiniqué. Jasca, jari jaboqui
béso tsi xo toa jato 6 huéstima cabo, naa Jesu béso ini ca jisnish cabo. Résoyoni quiha
téxé bo. 7]Jatsi Jacobo qui ja jisiquiniqué. Jaquiréqué jahué Chani chitahé&huati ibo bo
téqué qui ja jisiquiniqueé.

8 Jarohari tsi € qui yoi Cristo jisiquiniqué ra, Damasco quinia ca bah{ no. Shoma é
ini quiha. 9 Jabi éa oquéria ca xo toa Dios Chani chitahéhuati ibo bo. Ea ti tsi xo toa
iriama cato, Dios iglesid ca nohiria bo é ténémapaoni quéshpi na. Ja iqui tsi Chani
chitahéhuati ibo quénahacapaimaria ma xo éa ra. 19 Jama, éa Dids noi-noirianiqué. Ja
noihai ca iqui tsi shomaria xo €a jaboqui ra. Mahitsa éa ja noiyamani quiha. Ja noihai
iqui tsi shomaria xo éa jaboqui ra. Mahitsa €a ja noiyamani quiha. Ja noihai ca tahéhax
jabax yonocoriaquia ra. Chani chitahéhuati ibo huétsa bo oqué tsi xo toa é yonocohaina
iquia. Jabi éa yonocomati chama tsi xo toa éa ja noihaina. ! Jabi jia tsi xo toa noba
yonoco téquéta. Yonoconabéquipama tsi jasca ca Chani jia ca yoaqui noa, naa noqui
Chani chitahéhuati ibo bo téqué. Naa Chani ma chahahuaniqué iquia.

Bésotéquéxéhi quiha Cristé-na bo

12“Résonish cabo quima Cristo térohacaniqué” iqui noa, naa noqui Chani chitahéhuati
ibo bo téqué. Jabija ca noba Chani pi no tsi jjénahuariahax raca “Bésotéquéyamaxéhi
quiha nohiria bo” i mato mishni bo na? 13 Nohiria bo pi bésotéquéyamano tsi
bésomahacayamani quiha Cristo ri iquia. 14 Jasca pi Cristo bésomahacayamarohano tsi
mabhitsa tsi Dios Chani yoaqui noa. Jasca, mahitsa tsi xo toa ja qui ma chitimihai ri.
15 Jarohapa tsi Dios quiahuaqui noa tonia, mahitsa “Résonish cabo quima jahué Cristo
Dids téroniqué” i nohiria bo qui no ai quéshpi na. Jatsi shinaparicana. ;Bésotéquéxéhi
ni nohiria bo iquia? Bésotéquéyamapijacano tsi Dids jahué Cristo bésotéquémayamani
quiha jaa ri iquia. 16 Jasca pi résonish cabo bésotéquéyamano tsi bésomahacayamani
quiha Cristo ri. 17 Cristo pi bésomahacayamarohano tsi mahitsa tsi xo toa ja qui ma
chitimihaina ré. Jari mato jocha 6 tsi béno xo mato ra. 18 Jasca, bésotéqué-yamaxéhi
quiha Cristo qui chitiminish ca résonish cabo ri. 1° Tsayacahué. Jaboqui noqui ranihuahi
quiha toa bésotéquéti 6 no pasohaina ra. Noqui jia quiha. Jama, bésotéquéyamapihi tsi
noitiria ca noqui xo naa ra, no parahacaha quéshpi na.

20 No parahacayamaniqué iquia. Résonish cabo quima Cristo térohacani quiha.
Bésohi quiha. Jariapari ca maihuahacanish ca bésotéquéhai ca nohiria tsi xo naa. Ja
bésotéquéni iqui tsi bésotéquécaxécani quiha jahué nohiria bo ri. 2! Jabi Adédn jocha
iqui tsi résohi quiha nohiria bo téqué. Jasca, Cristé béboni iqui tsi bésotéquéxéhi
quiha nohiria bo ri. 22 Résoxéqui noa, noqui téquéta, noba jahépa Adan jocha iqui na.
Jascaria tsi bésotéquéxéqui noa, Cristé-na bo no nori iqui na. 23 Jariapari tsi Cristo
bésomahacaniqué. Jariapari ca tsi xo toa. Jaquiréqué bésomahacaxéhi quiha Cristé-na
bo ri, jahari ja joxéqué no. 24Jaquiréqué joxéhi quiha jahué réso, naa jahué Jahépa Dios
qui ja yonahai ca jahué bo ja méaxéqué no. Jama, méanox pari tsi ja pasomaha ca chama
bo téqué béboxéhi quiha ra. Béboxo tsi jahué Jahépa Dios qui ja yonahai ca méaxéhi
quiha. 25Jama, jaboqui Chama-chamaria xo Cristo. Jahué Jahépa qui jari méahama tsi xo
toa ja yona-yonahaina. Ja pasomaha ca chama bo téqué ja bébopariti xo. 26 Jabi jaroha
ca noqui pasomaha ca tsi xo toa no résohaina. Bébohacaxéhi quiha toa ri. 27 Nicacana.
“Cristo chama nama janahacaxéti xo jahué bo téqué” ii quiha Quénéhacanish cabo. Jabi
“jahué bo téqué” i Dios Chani no tsi jahué chama nama jahué Jahépa Dios nori ca ma
quéscahuamitsa. Jama xo. Jahépa Dios tsi xo toa jahué Cristo chama nama ca jahué bo
janati ibo-iboria. 28 Jabi Cristo chama nama tsi jatiroha ca jahué bo janahacano tsi jahué

Jahépa chama namad jamé janaxéhi quiha Baqué. Toa barf tsi jatiroha ca yonaxéhi quiha
Dios.
29 ;Jahué 6 pasohi ni nohiria bo, résonish cabo bax ja ashimahacacaqué no? Tocacani

quiha naipa xo tsi jato rabéti yamabo jiscascani na. Jama, “Yama tsi xo nohiria bo
bésotéquéhaina ra” i pi jaca no tsi ;jéniriahax jato rabéti yamabo bax ashimahacacahi
ni pa? 30 Résonish cabo pi bésotéquéyamano tsi yoyoxéniria cabo noqui xo naa, naa
noqui Dios Chani yoacanaibo. Jatiroha ca barf tsi toa Chani tahéxo tsi noqui acatsi quiha
noqui pasomaha cabo ra. 31Jishopé. Jatiroha ca bari tsi toa Chani tahéxo tsi éa acascani
quiha pé, ébé xaté ba. Jasca, € qui jia tsi xo toa Ibo Jesucristo 6 tsi ma bésohai ri. Mato
parayamaquia. 32 Efeso ax tsi é acacaqué ani quiha. Caxaxéniria ca yohina jascaria
toa joni bo ini quiha. Japi résonish cabo bésotéquéyamano tsi mahitsa jato pasomaha
€ iquinaniqué. Jasca, nohiria bo pi bésotéquéyamano tsi jaboqui no yoyono iquia. No
oriquino. Jéné no ariano. No tocano ra, huéaqué tsi no résosharihai quéshpi na.

33 Ma parahacayamano. Mato jabi jia ca yoshihuacaxécani quiha toa ca yoyocanaibo,
mato béta ja rabénapiqué no. 34 Quiniacaxécahué. Tod ca paraxéni ca nohiria bo
quima bésocahué. Jari jochayamacana. Jasca, mato ¢ tsi xo toa huésti huésti ca Dios
cahéyamacanaibo iquia. Nécaquia mato bérabimaxéna.

Yora paxa ca no bixéhaina
35 Quiniacaxécahué. Mato nicacaxécani quiha huésti huésti cabo, naa résonish cabo
yoati na. Nicahax, “;Jénahuariaxo raca térohacaxéhi ni résonish cabo sa? ;jéni ca yora
jayacaxécahi ni sa, ja bésotéquéxéqué no?” icaxécani quiha pé. 3¢ Yoyoxéni tsi xo toca

ca ja nicacanaina iquia. Shinaparicana. Joconox pari tsi maf tsi toa béro maihuahaca-
parixéti xo. Ja résoparixéti quiha. 37 Banapiqui tsi jahué béro yoi banaqui noa, jahué
jihui nomari. Jahuécara ca ma banahai ca béro jaméri tsi xo toa ja jocohaina. 38 Toa
béro ma banano tsi ja qui yora paxa ca aqui Dios, naa ja qui jia ca yora. Jabi jatiroha ca
béro qui jahué yora yoi ca ahi quiha. Ja iqui tsi jaméri jaméri tsi xo toa ja jococanaina.
39 Jascaria tsi tobi jaméri ca nami bo ri. Tobi nohiria nami. Tobi yohina nami. Jaquirima
tsi xo isaca nami. Jasca, jaméri tsi xo sanino nami ri. Tihi cabo tsi xo jaméri. 40Jascaria
tsi xo naipd ca jahué bo. Noqui rima tsi xo dngel yora bo. Maf ca nohiria jaméri tsi xo
jato oqué ri. 4! Jascaria, jaméri tsi xo bari, oxé, huishti bo. Oxé huahuahai ca quirima
tsi xo bari huahuahaina. Jaméri tsi xo huishti huahuahai ri. Jasca, huésti huishti jaméri
tsi xo huishti huétsa huahuahaina. Yama tsi xo jaharisi cato ra. 42Jabi tocaxéhi quiha
ra, résonish cabo bésotéquéxéqué no. Jaboqui porohi quiha maihuahacahax ca yora.
Jama, porotimaxéni tsi xo toa téronoxéti cato. 43 Yoiria tsi xo toa maihuahacahax ca
yora ra. Anomariaxéhi quiha toa téronoxéti cato. Chamayama tsi xo toa maihuahacahax
cato. Chama jayaxéhi quiha toa téronoxéti cato. 4% Noba noma yora tsi xo toa ja
maihuahacahaina. Jama, ja térohacaqué tsi mana ca yora ixéqui ra. Jabi tobi dos ca yora
jaméri cabo. Huésti tsi xo toa noba noma yora yoi. Résoxéhi quiha toa. Jasca, tobi xo
yora huétsa, naa Diés noqui axéhai ca mana ca yora.

45 Jabi jariapari ca joni Adan iniqué. Bésohai ca nohiria ja manéni quiha. Jama, nohiria
bésomati ibo-iboria toa segundo ca joni manéni quiha, naa Cristo. 46 ;Tsayacanai?
Jariapari tsi xo toa noba noma yora. Jaquiréqué tsi xo toa Dids noqui axéhai ca yora,
naa noba mana ca yora. 47 Mai cospd tsi toa jariapari ca joni acacani quiha. Tocamaxo
toa segundo cato. Mana ax ja joni quiha. 48 Jabi cospé tsi acacanish ca Adan jascaria xo
noqui maf ca bésohai ca nohiria bo. Jama, mana ca joni jascariaxéhi quiha Cristé-na bo.
49 Jaboqui Adan yora jascaria ca jaya xo noa. Jahué noma jabi no bini quiha. Jascaria tsi
mana ca joni yora jascaria ca jayaxéqui noa ra. Jahué mana ca jabi tsi acacaxéhi quiha
noa.

50 E yoacatsai ca tsi xo naa ébé xaté ba. Nicacana: Mana, naa Dids otohai ca qui
jicotimaxéniria tsi xo toa noba noma yora bo iquia. Béso-bésopaotimaxéniria ca tsi
X0 naa noba résohai ca yora bo. 5! Mato parayamaquia. Jiaria ca yoahama ca jahué
bo mato yoaquia: Résoyamaxéqui noa, naa noqui téquéta. 52 Méri tsi, naa béxtiria tsi
yora paxa ca noqui acacaxéhi quiha jaroha ca trompeta xoohacaxéqué no. Toa trompeta
xoohacano tsi térohacaxéqui toa résonish ca chahahuacanaibo pari. Résotimaxéni ca
yora paxa ca jayacaxécani quiha. Jatsi jabitihuahacaxéqui noa, naa noqui béso cabo.
53 Porotimaxéni ca yora sahuéxéhi quiha noba porohai ca yora bo iquia. Résotimaxéni
ca yora rarinaxéti quiha noba résohai ca yora bo. 54Jabi toa résotimaxéniria ca yora no
sahuéno tsi jatihuahacaxéqui Quénéhacanish cabo, naa “Quéyohacaqué no résohaina
ra. Jia tsi xo no bébohaina” iquiina. 5> ;Tsayacanai? Noqui bébotimaxéni tsi xo no
résohaina ra. Résohai qui raquéyamaqui noa. 5¢Jabi jocha chama tahéhax tsi résoqui
noa. Jasca, Moisés yoba tahéxo tsi noqui quésoti chama jaya xo jocha ra. 57 Jama, Dios
qui “Gracias” iqui noa, naa dos ca chama bo béboti métsa no nori iqui na. Noba Ibo
Jesucristd tsi noqui bébomahi quiha Dios. %8 Jatsi chamatsicana, ébé xaté ba. Mahitsa ca
tiis{ tsi mépihacayamacana. Jasca, Iboba yonoco ma ariano. Tocapimano tsi mahitsama
ixéhi quiha Ibo bax ma acaina iquia.

16

Noitiria cabo qui ofrenda acaina
1 Dios nohiria bo bax, naa Jerusalén ca noitiria cabo bax parata yoati tsi yobacasquia,
jia ca ati ma cahéno iquish na. Galata maf ca iglesia bo € yobani ca jasca ca tsi xo naa yoba
ri. Nécacana: 2]Jatiroha ca domingd tsi mato sueldo quima ca parata xaté ma janaxéti xo
ofrenda qui. Tocapimano tsi ofrenda huétsa € catiayamaxéti xo, mato qui € shishoxéqué
no. 3 Mato qui cahéxo tsi mato ofrenda raaxéquia Jerusalén qui. Mato qui jia ca joni bo

ya tsi mato ofrenda raahacaxéti xo iquia. Jasca, naa joni bo qui joihuati carta bo axéquia,
jia tsiJerusalén qui ja cah&cano. “Jasca, Jerusalén qui & caapino tsi & béta ja bocano jato
ri.
Pablo Corinto cabo qui shishocasnina

5 Jaboqui Macedonia ca chahahuacanaibo qui shishoparicasquia. ¢ Shishoquiria tsi
mato qui caxéquia chitéxéna. Naama matsitiya tsi é chitémitsa mato béta. Jaquiréqué
jia tsiréqué éa raati métsa ixéqui mato iquia, € cahai ca jahuéniacara ca qui. 7Johax méri
tsi nacocasyama xo €a ra. Dios qui jia pi no tsi naama tsi chitéxéquia johax na. 8 Jaboqui
canoma xo €a. Efesd tsi chitéparicasquia Pentecostés fiesta bari quéshpi na. °Jasca, néa
xo0 tsi huéstima ca xaba jaya xo €a, Dios yonoco axéna. Jasca, jari huéstima tsi xo toa Dios
Chani pasomaha cabo néa no ré.

Timoteo — Apolos
10-11 Mato qui Timoteo shishopino tsi jia tsi toa joni joihuacana. Dios bax yonocohi
quiha, naa éa jascaria. Joihuaxo tsi chahahuacana ra, Dios yonoco ja acai quéshpi na.
Jasca, toa joni ma mébino jia tsi jahari € qui ja jono. Noho carta bécanaibo bacaqué tsi
jaha pasoxéquia jisti. 12Jasca, Apolos mato qui shishomacasquia. “Naa carta bohai ca
xaté bo ya mi cano mia ri” i ja qui € qué. Jaboqui cacasyama xo ré. Jari shinahi quiha.
Tonia mato qui caxéhi quiha xaba huétsa tséquéqué no.

Jaroha ca chani

13 Quiniacaxécahué. Tobi quiha mahitsa ca chani. Jaha tsi Dios yoba 6 tsi coshicana.
Jasca, chahahuayamacanaibo qui raquéyamacana. Chamacahué. !4 Noixo tsi jatiroha
ca ma ano ra. 1°]Jasca, Estéfanas, jahué xobd cabo, tihi cabo yoati tsi nicacasquia.
Jariapari ca Cristo qui bébohacanish cabo ja icani quiha Acaya maf no. Dios nohiria
bo ja mébiriacani quiha noixo na. 16 Jia tsi xo toca ca nohiria bo. Jabi toca ca nohiria
bd pi mato réquéninino tsi jato yoba nicacana. Jia tsi xo toca ca nohiria bd mato
réquéninihaina iquia, naa mato xéréqué ca yonocoriacanaibo. 17 Jasca, rani-raniquia
Estéfanas, Fortunato, Acaico, tihi cabd éa jisi bécani iqui na. Jaboqui éa mébicani quiha
mato tahéxo na. 18 Néa xo tsi €a ranihuacani quiha, naa mato ja ranihuapaoni jascaria.
Néca ca joni bo ma chahahuaxéti xo, jato yonoco jia ca iqui na.

Joihuahaina

19 Mato joihuaqui néa ca iglesid cabo, naa Asia mai ca chahahuacanaibo. Mato
joihuacatsi quiha Aquila, Priscila, jato xobé ca aracanaibo. 20 Mato joihuahi quiha néa
ca chahahuacanaibo téquéta. 2! Jarohari tsi mato joihuaquia €a ri, € quénéhai caté no.
22Jasca, yoshihuahacaxéti xo toa tsohuécara ca noba Ibo noiyamahai cato. Noba Ibo jono

ra. 23 Noba Ibo Jesd mato noino ra. 24Jesucrist6 no bax ani iqui tsi mato téqué noiriaquia
ra. Iqué.

Segunda Carta Del Apostol San Pablo a Los
Corintios

Corintd ca iglesia Pablé joihuanina
1 Pablo, naa Jesucristo yonati tsi xo naa carta quénéti ibo. Jabi €a Dids biniqué
ra, jahué Chani chitahéhuati ibo iti. Jatsi Corinté ca chahahuacanaibo, Acaya maf ca
chahahuacanaibo, tihi cabo joihuaquia. Jasca, mato joihuahi quiha Timoteo ri, naa é
béta ax tsi yonocobéquihai cato. 2 Noba Jahépa Dios, noba Ibo Jesucristo, tihi caba mato
shomahuano. Mato ja ranihuacano ra.

Ibo bax Pablo ténénina

3 Jabi Dios qui, naa noba Jesucristo Jahépa qui “Gracias” iquia ra. Noqui shomahuati
Ibo-iboria tsi xo toa noba Jahépa ra. No ténépino tsi noqui mébixéhi quiha ra, mébiti ibo-
iboria ja nori iqui na. 4No cohuéno tsi noqui chamahuahi quiha ra. Tocahi quiha, nohiria
huétsa bo no mébino iquish na, ja cohuénacaqué no. Dids noqui mébini jascaria tsi jato
mébipixéqui noa noqui ri. 5Jasca, anomaria tsi xo toa no bax Cristé ténénina ra. Ja iqui
tsi no mébiriahacaniqué. Jatsi jaboqui ténépihi tsi mébiriahacaxéquia éa ri ra, Cristo
chama no. 7 Jasca, mébihacaxéqui mato ri, Dios Chani € yoahai iqui tsi € ténéxéqué no.
Ea Cristé mébihai ca tsayacahué. Tsayapiqui tsi Dids xabahamati quinia cahéxéqui mato
iquia. Jasca, éa jascaria tsi ma ténéno tsi mato mébixéhi quiha Dios ra, €a ja mébihai
jascaria. Mato parayamaquia. Mato mébixéhi quiha ja bax ma ténéxéqué no.

8 Nicaparicana, ébé xaté ba. Asia mai xo tsi quiha anomaria € ténéniqué iquia Ibo bax
na. Noho coshi oqué € ténéhai ini quiha. Toatiya tsi chamayama cohué € iniqué. Huéjé
noho shina ini quiha ré. Ja iqui tsi bésoti 6 € pasoyamaniqué. ° Toatiya tsi “Résopaimaria
X0 éa ré” i € niqué ténéhi na. Jama, tocajaniqué ra, € quima Dios quiri, naa nohiria bo
Bésomati Ibo-iboria quiri € bésono iquish na. 10Jatsi éa Ibobd mébi-mébiniqué ra. Ja iqui
tsi € résoyamaniqué. Jasca pi xaba huétsa tsi é ténétéquéno tsi éa mébitéquéxéhi quiha
Dios iquia. 1 Jatsi € bax béhoxcana, preso quima é paquémahacano iquish na. Japi é bax
huéstima ca nohiria bo béhoxno tsi oqué-oquériaxéhi quiha toa “Gracias” i-icanaibo ra,
Dids éa mébixéqué no.

Pablo bamanina Corinto yaca qui caxéna

12 Ranixo tsi € yoacatsai ca tsi xo naa: Dios Chani yoaqui tsi mato yoi, nohiria huétsa
bo, tihi cabo é parayamaniqué ra. Jiaria noho jabi i-ini quiha mato béta é iniqué no.
Jasca, yama tsi xo toa yoi ca € anina iquia ra, nohiria huétsa bo xéréqué xo na. Jabi éa
noixo tsi quiha jahué chama tsi Diés éa mébi-mébiniqué ra jia ca € ano iquish na. Jasca,
toca tsi mato mébicasquia éa ri, noho tiisi tsi nomari. 13 Jasca, naa carta quénépama tsi
béroria ca chani quénécasquia, noho chani téqué ma cahéyoino iquish na. Yama tsi xo
toa noho carta 6 ca joné ca chani ra. Mato parayamaquia quénéqui na. 4Jaboqui jia tsi
€a ma cahéyoiyamamitsa ré. Jama, huésti bari tsi €éa cahéyoixéqui mato tia, noba Ibo
Jesu joxé€qué no. Toa barf tsi ranixéqui mato, mato bax € ani quéshpi na. Jasca, mato qui
ranixéquia éa ri.

15 Néca tsi shinaqui tsi mato qui shishoti planes € aniqué mato ranihuatéquécasqui na.
16 Jariapari tsi Macedonia mai qui capama tsi mato qui € shishocasni quiha. Jaquiréqué,
Macedonia ax riquiquiria tsi mato qui € shishotéquécasni quiha. Tihi tsi noho planes ini
quiha. Toca tsi mato qui é caarohapino tsi jodioba mai qui éa raati ma mébiqué aniqué
tia. Jama, canoma € ini quiha ré toatiya no. 17 Jishopé. Naa carta bichi tsi Macedonia
mai 6 é nori ca jisi tsi “Jocasyamaxo ra. Quiahi quiha ra” ;ixéhi ni mato sa €a yoati
na? Parahaxma tsi mato qui € shishocasniqué iquia ra, canoma é ini nori. Jabi paracani
quiha huéstima ca Dios cahéyamacanaibo pé, jato planes aqui na. 18 Tocayamahai ca
€a x0 naa ra. Jasca, éa cahéyoihi quiha Dios. Noho planes aqui tsi parayamaquia.

19Tsayacahué. Dios Baqué Jesucristo Chani mato qui yoaqui tsi no parayamaniqué ra, naa
Silvano, Timoteo, €a. Jasca, parayamaqui Cristo ri. Chahahuahacaxéti xo jahué Chani ra.
20 Jasca, Cristo iqui tsi jia tsi xo toa noqui Diés québihaina. Parayamahi quiha. Jahué
Chani jatihuahi quiha ra. Jascaria tsi Jesucristo yonati bo no nori iqui tsi quiayamaqui
noa, noqui ri, Dios oquéhuacasqui na. 2! Jabi Dios tsi xo toa noqui mébihaina ra, jabi
jiaria ca no jayano iquish na. Jasca, Dios tsi xo toa noqui raati ibo-iboria ra, jahué Chani
yoati. 22Jasca, noqui chahahuacanaibo ja jiisaniqué, noqui ibohuaxéna. Jiisaxo tsi quiha
Espiritu Santo noqui ja aniqué, parayamahai ca ja nori ca no cahéyoino iquish na.

23 Jaboqui Dios nicaquia mato qui € quénéhai ca carta ja tsayano. Jatiroha ca cahéhi
quiha. Mato parayamaquia ra quénéqui na. Mato qui € shishoti planes é rarinama-niqué
pé, mato bérabihuacasyamaqui na. Caarohapixo tsi quiha mato € raahaqué aniqué tia.
Jabija tsi xo toa mato qui € cacasyamanina ra. Mato é raahacasyamani quiha. 24Nicacana.
Johax tsi mato béta ax tsi yonocobéquinacasquia, ma rani-ranino iquish na, yonamis-hai
ca é nomari quéshpi na. Jabi jia tsi xo toa Cristo qui ma chitimihaina iquia.

1 ;Tsayayamacanai? Mato cohuéhuacasyamahi tsi mato qui € cacasyamaniqué.
Ja iqui tsi planes huétsa bo é aniqué shinaxo na. 2 Jabi mato qui caarohapixo tsi
mato € cohuéhuaqué aniqué iquia yobaqui na. Jatsi ;jénahuariaxo raca jia tsi mato
cohuéhuahacahax cabd éa ranihuaqué ani? 3Ja tsi xo toa carta pari mato qui € raaniqué
mato yobaxéna, jocha quima ma casoparino iquish na. Toatiyd tsi caarohapihax tsi
€ cohuéhuahacaqué aniqué ra tod ca jocha iqui na. Jama, jaboqui ranihuahacati 6
pasoquia mato qui shishopihi na. Jatsi no rani-ranibéquinano ra. 4 Toa jariapari ca carta
quénépama tsi cohuéria € iniqué. Quénéhi tsi € ara-araniqué, mato cohuéhuacasyamahi
na. Toca tsi mato € yoba-yobaniqué, mato é noihai ca ma cahéyoino iquish na.

Jochahuaxéni ca ja mébicati xo

5 ;Japa toa cajochahuaxéni cato ra, naa noqui cohuéhuati ibo-iboria? Toa nicacasquia.
Ja iqui tsi ma téné-ténéniqué ré. Jasca, pistia tsi € cohuéhuahacaniqué éa ri ja ani ca
nicahax na. Jatsi quiniacaxécahué. ¢Jénima tsi xo toa jahué jocha quéshpi toa joni ma
copinina. Jama, jaboqui toa joni ma copihai ca ma jénémati xo iquia. Copihacaqué toa
joni ra. 7Jaboqui jahué jocha ma shina-bénoxéti xo iquia. Shina-bénoxo jaboqui toa joni
ma mébixéti xo, ja yosana-yosanayamano iquish na. Tonia iglesia ja jisbayacasmitsa pé.
8 Jaboqui toa joni noitéquécana iquia. °Jabi toa jariapari ca carta € quénéniqué, noho
yoba pi ma nicaxéti nori ca cahécasqui na. ;Toa joni ma copini sa? Toatiyd tsi toa &
cahécasniqué ra. 10 Jama, jaboqui pi toa joni yoi ca ani ca ma shina-bénono tsi jahué
jocha shina-bénoxéquia éa ri. Jabi Cristo bésojo xo tsi toa joni jocha shina-bénoxéquia
ra, mato mébixéna. ;Tonia tobi ni toa é shina-bénoxéti ca jahué huétsa bo sa? 11Jatsi toa
jochahuaxéni ca mébicasquia jaboqui, Satands toa joni parayamano iquish na. Satands
planes, naa ja acatsai ca tsi xo yoixéniria. Toa cahéqui noa ra.

Troas yacatd tsi Pablo cohuénanina
12Jabi Troas yaca qui € cahéqué tsi quiha xaba jia ca € qui acacaniqué ra Cristo Chani
jia ca yoati. Jasca, Troas qui cahéxo tsi noho rabéti Tito & jisyamaniqué ré. Jaha € pasoni
quiha, mato & ca chani nicaxéna. Yama a ra. 13 Ja iqui tsi € shina-huéjénaniqué, éa ri.
Jatsi jato joihuahax tsi riquicaya tsi Macedonia mai qui é caniqué.

Jesucristo chamd tsi béboqui noa
14 Dios qui “Gracias” iquia, jia tsi noqui ja mépihai ca quéshpi na ra. Jahué Cristo yaxo
tsi noqui bébomahi quiha Dios ra. Jabi éa ja bini quiha jahué Chani pacanamati, jatiroha
catd ca nohiria ba jahué Cristo cahéyoino iquish na. 15-16 Jabi xabahamahacacanaibo
qui perojome jascaria tsi xo toa Dios Chani € yoahaina ra. Dios qui jia quiha. Jama,
nicacasyamacanaibo qui pisiria ca résomahai ca coho jascaria tsi xo toa é yoahaina. Jama,
xabahamahacacanaibo qui bésomati perojome jascaria tsi xo toa Chani ra. Anomaria tsi

xo Dios Chani iquia. ; Tsohuécara ni toa Chani yoat{ métsa cato sa? 17 Jabi huéstima tsi xo
toa Dios Chani yoacanaibo, parata ganancia quéshpina pé. Jahué mishni bo métsaxéniria
cabo jascaria tsi Dios Chani métsamiscani quiha pé. Jama, paraxoma tsi Dios Chani

yoaquia ra, Dids &a raani iqui na. Dios ranihuacasquia. Jabi Cristo iqui tsi toa Chani
yoatl métsa xo €a ra.

3

Arati quinia paxa ca chani

1Néca tsi € quénéno tsi émé é oquéhuacatsai ca ma quéscahuamitsa ré. Tocayamaquia
ra. Jama, tocacani quiha € qui quésocanaibo iquia. Tsayacahué. Jato ti tsi xo toa jamé
oquéhuacanaibo. ;Jato yoi oquéhuati carta bo béyamayamacahi ni, jia tsi iglesid ca
nohiria bd jato joihuano iquish na? Jasca, iglesia huétsa bo qui canox pari tsi mato quima
ca carta 6 quéécani quiha pé, iglesia huétsa bo jismati. 2 Tocayamaquia ra. Noho carta
yoi bo xo mato ra. Noho shina 6 tsi quénéhacani quiha Ibo qui ma chitiminina iquia.
Jaboqui jatiroha cabo qui yoahacahi quiha ma inina, naa carta yoahai jascaria. 3 Toca
tsi Cristo quima quénénish ca carta jascaria xo mato ra, noho yonoco ma nori iqui na.
Tint4 tsi naa carta quénéhacayamani quiha Dios Espiritu Santd tsi ja nori. Jasca, maxax
para cato 6 tsi ja quénéyamahacani quiha, naa Moisés yoba quénéhacani jascaria. Jama,
nohiria ba shina 6 tsi quénéhacahi quiha Ibo bax ma acaina.

4 Parayamaquia. Dios bésojé tsi mato xéréqué ca € ani ca yonoco qui bérabiyamaquia
Cristo chamd no. 5Jénima tsi xo toa € anina iquia, jahué chama iqui na. Jasca, tiisi pi &
qui Diés ayamarohano tsi ;jjénahuariaxo raca jahué Chani é yoaqué ana? ¢ Dios tsi xo toa
€a rohahuati Ibo, jahué xabahamati quinia paxa ca Chani € yoano. Jabi Moisés quénéni
ca yobd tsi nohiria quésohacapaoni quiha nati. Jama, naa é yoahai ca quinia paxa tsi
xabahamahacahi quiha nohiria, Espiritu Santo chama no.

Xabahamati quinia paxa ca Chani

7Jabi Moisés yoba oqué-oquéria tsi xo Cristo Chani ra. Jabi maxax para cato 6 tsi quiha
Moisés yoba quénéhacaniqué. Jasca, nohiria bo qui toa yoba acacaqué tsi quiha anomaria
toa Maca Sinaf bajra-bajrahai ca iniqué ra. Toatiya tsi Dios oqué-oquéria jismahacani
quiha. Jasca, bajra-bajraniqué Moisés bémana, maca ax ja rénichiqué no. Jahué bémana
6 ca huéa tsayanoma toa nohiria bo ini quiha. Naamayamani quiha toa jahué bémana
6 ca huéa. Tsayacahué. Oqué jayapaoniqué toa noqui quésohai ca namécatsai ca yoba
ra. 8 Jama, jaboqui oqué-oquéria ca tsi xo toa Espiritu Santé acaina. Noqui bésomahai
ca tsi xo toa ra. 9 Jabi oqué jayani quiha toa Moisés yoba tsi nohiria bo Dids otohai ca
xabaca iquia. Jama, oqué-oquéria ca tsi xo naa nohiria bo méstéhuahai ca Espiritu Santo
xabaca. 10 Jabi noqui jiaria i-ipaoni quiha toa jariapari ca yoba xabaca. Jama, jaboqui
mabhitsa tsi xo toa oqué iqui noa, naa xabahamati quinia paxa ca xabaca oqué iqui na.
HJabija. Oqué jayapaoni quiha toa nahai ca jariapari ca xabaca. Jama, oqué-oquériaxéhi
quiha naa i-ipaohai ca quinia paxa cato ra.

12 Jabi béboxéhi quiha Cristo Chani ra. Toa 6 pasohi tsi raquéhaxma tsi mato qui
chaniquia. 13 Jabi Dios Chani yoaqui tsi jatiroha ca bérohuacasquia ra. Yama tsi xo toa
€ mapacatsaina. Jama, tocayamani quiha Moisés yamabo ra. ;Raitf tsi jahué bémana
ja bémapayamayamani, jahué bémana 6 ca oqué Israél ca nohiria bd tsayayamano
iquish na? Bérohuahacayamani quiha toa huinocahai ca oqué ra. Ja jisyamacani quiha.
14 Jasca, toa nohiria ba shina quéstohuahacaniqué ré. Toa arati quinia huinocati nori
ca ja cahéyamacani quiha ré. Jabi jasca pi ca xo jaboqui pé. Moisés yamabd quénéni
ca tsayaqui tsi toa arati quinia jatihuahacani nori ca cahéyamacani quiha pé. Jama,
mébihacaxéhi quiha toa jato shina mapahai ca raiti, Cristo qui ja chitimicaxécaqué no.
15 Tsayacahué. Jaboqui Moisés quénéni ca ja nicacano tsi jari mapahaca tsi xo toa jato
shinanaré. Toa arati quinia jatihuahacani nori cajari cahéyamayoicani quiha ré. 16 Jama,
Ibo Cristo qui nohiria bésono tsi mébihacaxéhi quiha toa jahué shina mapahai ca raiti

ra. Jatsi jabija ca cahéyoicaxécani quiha. 17Jabi Ibo Cristo tsi xo toa jocha quima noqui
paquémati Espiritu Santo ra. Jasca, Espiritu Santo jaya cabo tsi xo toa Moisés yoba quima
paquémahacahax cabo, quinia paxa ca ja banahuacano. 18 Jabi Ibo Cristo oqué jismahi
quiha noqui chahahuacanaibo téqué, naa Moisés yamaba Dios oqué jismani jascaria. Toa
oqué jascaria tsi manéhi quiha noba noma jabi. Iboba iquiria noqui manémahi quiha ra.
Ibo Cristo, naa Espiritu Santo yonoco tsi xo naa ra.

4

17abi jahué Chani ototi, yonoco Dids € qui aniqué ra, éa noiqui na. Ja iqui tsi coshi xo éa,
jahué yonoco axéna. 2]Jasca, quinia jiaxéni catd tsi yonococasquia, Dios yonoco aqui na.
E qui yoi tsi xo toa yoaxoma tsi € acaina, mato paraxéna. Nohiria bo paracasyama xo éa,
chaniqui na. Jasca, Dios Chani rarinamayamaquia yoaqui na ra. Jabija ca roha ca chanihai
ca éa xo naa iquia. Ja tsi xo toa “Jia tsi xo toa ja yoahaina” icaxécani quiha nohiria bo,
jabija ca € chaniha ca ja nicacaqué no. Noho quinia tsi xo toa, Dios Chani é yoaqué no.
Jasca, € acai ca jisqui Dios ri. 3 Jama, tobi xo toa noho chani nicacasyamacanaibo ré, naa
ténétiya qui bocanaibo. Jato qui béronoma tsi xo toa € yoahai ca chani jia cato. 4 Satands,
naa maf ca yonamisxéniria ca iqui tsi éa chahahuayamacani quiha pé. Satanas tsi xo
toa Dios cahéyamacanaibo bécohuahaina ra. Tocahi quiha, jabija ca huéahai ca Chani
ja nicayamacano iquish na. Jama, Cristo oqué, naa Dios jaria-jaria ja nori ca bérohuahi
quiha toa € yoahai ca chani ra. 5 Jasca, Dios Chani yoahi tsi émé yoati tsi chaniyamaquia.
Jama, “Ibo-iboria tsi xo Jesucristo” iquia. Jasca “Jesu iqui tsi mato yonati roha xo éa”
iquia. Tihi tsi xo toa € yoahaina Dios Chani yoaqui na. ¢ Anomaria tsi xo noba Dios ra.
Noba shina 6 tsi jahué huéa huahuamahi quiha, naa “Tsémo 6 tsi huéa huahuano” inish
cato. Ja iqui tsi Dios oqué yoi ca cahéyoiqui noa. Jabi toa oqué jahué Cristd jisiquimani
quiha, naa Dios oqué Moisés bémana jisiquimani jascaria.

Chani chitahéhuati iboba yonoco

7 Jabi jahué copixéniria ca Chani Dids € qui aniqué pa, nohiria bo qui é bono.
Chamayama ca iriama ca joni ca éa xo naa ra. jJéniriaxo tsi Dids éa bini pa? Caca
yoixéniria catd tsi copixéniria ca jahué bo nohirid bohai ca jascaria xo toa Dids acaina
iquia. Jabi Dids tocani quiha, jahué copixéniria ca Chani é qui ja qué no. Ja iqui tsi
jahué Chani é yoano tsi JlSlqulhl quiha Dios chama roha, chama yama ca é nori iqui
na. 8 Toa Chani iqui tsi éa yosihi quiha nohiria bo ré; jama, bébohacatimaxéni é nori.
“;Jénahuariaxéhi ni éa sa?” i é mitsa; jama, cohuéyama ca & nori. ° Huéstima tsi xo
toa éa pasomaha cabo, € béta Dios nori. Mai qui é niahacaniqué; jama, jari béso €
nori. 10Jatiroha ca barf tsi bérohuahacahi quiha noho yora ré, naméhacati, naa Jesu
ténémahacani jascaria. Jasca, ja ténéhaina, ja nahaina, tihi cabo Jest béboni jascaria tsi
béboxéquia éa ri. E nohd caJesu jabi jisiquimahacaxéti xo ra. 11 Jabi Jesu tahéhax tsi nati
aroha-arohahacahi quiha noho yora ré, no nohd ca Jesu jabi nohiria ba jisno iquish na.
12 Jabi Dios Chani € yoahai iqui tsi jatiroha ca barf tsi résoti basima xo €a iquia. Jama, naa
Chani iqui tsi mato 6 tsi bésohi quiha Cristo ra.

13 Jabi Dios Chani yoabhi tsi Cristo qui chitimiquia, éa ja mébino iquish na, naa David
yamabo Dios qui chitimini jascaria. Quénéhacanish cabo 6 tsi “E chaniqué, Dios qui
chitimihi na ra” i David yamabo ni quiha. Jabi tocaquia €a ri chanihi na. 14Jasca, Dios
Chani yoapama tsi résohai qui raquéyamaquia ra. Jabi noba Jesu tsayacana. ;Noba
Ibo Jesu Dids bésotéquémayamayamani? Jatsi, jahué Jesu yaxo tsi noqui ri bésomaxéhi
quiha ra. Toa barf tsi ja bésojé tsi niixéqui noa, noqui téquéta ra. 1> ;Tsayacanai? E
téné-ténéniqué ra, ma mébihacano iquish na. E acai catd tsi pacanamahacahi quiha
Dios noihai ca Chani ra. Toca tsi shomahuahacaxéhi quiha nohiria huéstima cabo.
Jatsi toa barf tsi anomariaxéhi quiha toa Dios qui “Gracias” icanaibo iquia. Jatsi Dios
oquéhuahacano ra.

16 Jabi bésotéquéxéqui noa ra. Ja iqui tsi shina-huéjénayamaquia, Dios yonoco aqui na.
Jabi noho yora tsi xo toa chonihaina. Sirinahi quiha. Jama, noho shina tsi xo toa coshi-
coshiria, jatiroha ca barf tsi ja chamahuahacahai quéshpi na. 17 Jabi jaboqui € qui iriama
tsi xo toa € ténéhaina. Naamayamaxéhi quiha ra. Iriama tsi xo. Jama, € ténéhai quéshpi
tsi copihacaxéquia toa bari no. Anomariaxéhi quiha toa i-ipaohai ca premio iquia. 18Jatsi
bésopama tsi naa maf ca béroria ca jahué bo 6 quééyamaquia. Jama, mana ca jisnoma ca
jahué bo 6 quéériaquia ra bixéna. Jabi naamayamaxéhi quiha naa noqui béroria ca maf
ca jahué bo. Jama, i-ipaohai ca jahué bo tsi xo toa no jisyamahaina ra.

5

1 Nicaparicana. Noho yora, naa noho oxti yoi résono tsi yora paxa ca € qui axéqui
Dios, toa barf no ra. Ja acai ca yora ixéhi quiha, joni bé aca ca ja nomari. Toa barf tsi i-
ipaohai ca yora jayaxéquia ra. 2Jabi jaboqui tsi bésopama tsi éésiquia, naa noho mana ca
yora sahuécatsi na. Jabiticasquia ra. 3Jasca, toa yora sahuéhax tsoboco iyamaxéhi quiha
noho shinana, Ibo bacaqué no. 4Jaboqui bésopama tsi oxt{ tsi é racahai ria tsi xo toa
noho yora 6 tsi é bésohaina. E qui pistia yoi quiha. Jasca, résocasyamahi tsi éésiquia ré.
Résocasyama xo €a, Ibo jonox pari no. Bésopama tsi jabiticasquia toa bar{ no. Résoxoma
tsi noho yora paxa ca sahuécasquia ra. > Jabi Dios tsi xo toa éa jabitihuacatsaina. Ja tsi
x0 toa éa rohahuahi quiha toa bari quéshpi na. Jasca, jahué Espiritu Santo € qui ja ani
quiha, € bax ja axéhai ca é shina-bénoyamano iquish na.

¢ Noho mana ca yora 6 pasohi tsi raquéyamaquia. Jama, noho yora yoi ¢ tsi bésohi
tsi Ibo ya iyamapiquia ré. 7 Jasca, jisnoma xo noba Ibo; jama, “Ja bétaxéquia” iquia, ja
qui chitimihi na. 8 Raquéhaxma tsi jaha pasoquia. Ja iqui tsi € qui jénima tsi xo toa é
résohaina. Résohi tsiIbo ya ixéquiara. °Jatsi xo toa Ibo yoi ranihuacasquia rabésoqui na.
Jasca, résoxo tsi jari Ibo ranihuacasquia toa jo xo na. 10Jabi toa bari tséquéno tsi Cristo
copiti tsahoti bésojé tsi niixéqui noa noqui téquéta copihacaxéti. Toa xo tsi noba copi
bixéqui noa ra. Jatsi jia ca no anina, yoi ca no anina, tihi cabo quéshpi tsi copihacaxéhi
quiha noa.

Rabénamati chani

117abi raqué-raquéria tsi xo toa Iboba copihaina. Jaha tsi quinia-quiniaquia nohiria bo
qui chanihi na. Jabi Ibo bax nohiria bo bébocatsai ca €éa xo naa ra. Noho shina cahériahi
quiha Dios ra. Jasca, noho shina yoi ma cahéno mato ri. 12Jabi néca tsi chaniqui tsi émé
oquéhuacasyama xo éa ra. Jama, xaba mato qui acasquia € qui ma ranino. Jasca, tod ca éa
ocahuamiscanaibo québiti métsa ma ino ra. Nohiria ba tiisi, nohiria jaria, tihi cabo roha
chani-chanihi quiha toa joni bo pé. “Jia tsi xo toa no acaina ra” icani quiha pé, mahitsa
janori. 13 Jasca, Dios yonoco é aria-ariahai iqui tsi yoyoxéni ca € nori ca quéscahuacani
quiha toa joni bo ré. ;0camani? Yoyopiqui tsi Dios bax naa yoyo jaya xo éa iquia, mato
mébicasqui na. 4 Jabi noqui Cristé noi-noiriahai ca shinaqui tsi jahué yonoco aria-
ariacasquia ra. Tsayacahué. Jatiroha ca nohiria bo bax huésti ca joni résoniqué. Ja
résoqué tsi quiha rarinaniqué jatiroha ca nohiria ba iti. Tobi quiha toa béso yoi cabo,
naa Cristo cahécanaibo. Tobi quiha toa béso yama cabo, naa Cristo cahéyamacanaibo.
15 Ja tsi xo toa no bax résonish ca bésotéquémahacanish ca no ranihuaxéti xo, naa noqui
béso yoi cabo. Nomé bax no bésoyamano ra. Ja tsi xo toa jatiroha cabo bax ja nani quiha.
16 Jasca, € rarinani iqui tsi jaméri tsi xo toa nohiria yoati € shina-shinahaina jaboqui ra.
Chahahuanox pari tsi quiha noho noma jabi quinia tsi nohiria tanamahi é i-ipaoniqué ré
jato cahéyoixéna. Toa quinid tsi Cristo ri € tanamani quiha mahitsa. Cristo é cahéyoini
ca é quéscahua-paoniqué pé. Jama, jaboqui tocayamaquia ra, chahahuahax na. 17 Jabi
Cristd nohiria rarinamano tsi nohiria paxa ca manéhi quiha. Huinocahi quiha jahué jabi
siri. Jabi paxa ca bichi quiha ra.

18 Jabi Dids acai ca tsi xo toa no xabahamahacahaina. Cristo ini caté tsi jahué rabéti
bo noqui manémacatsi quiha. Jasca, Dios tsi xo toa noqui rabénamati yonoco acaina
ja tahéxo na. 19 ;Tsayacanai? Nohiria bo téqué ya tsi rabénacatsi quiha Dios, jahué

Cristd no. Ja acani ca jocha cuenta jato pasomaha tocahacayamani quiha ra. Jasca, toa
rabénamati chani noqui Dids aniqué yoati. Tihi ca tsi xo toa no yoaxéti cato. 20Ja tsi xo
toa Cristo Chani bohai ca €a xo naa. Noho chani tsi mato qui chanihi quiha Dios ra. Jatsi
Dios ya ma rabénamahacano iquia ra. 21Jabi jocha yama jahué Cristo iniqué. Jama, no
bax jahué Cristo Dids jochahuaniqué ra, jahué Cristo ini caté tsi jahué mésté no jayano
iquish na.

1Jasca, Dios ya yonocobéquipama tsi mato yoba-yobariaquia. Mato noi-noiriahi quiha
Dios iquia ra. Ja tsi toa ja noihai ca quima casoyamacana iquia. Mahitsa mato ja
noiyamano ra. 2Jatsi Dios Chani nicaparicana:

“E qui xaba jia caté tsi mato € nicaqué ra.

Nicaxo tsi mato € mébiqué toa xabahamahacati bari no”

i Dios ni quiha. Nicacapa. Jaboqui tsi mato mébicatsi quiha Dios ra. Jaboqui tsi xo toa
xabahamahacaxéti bari ra.

3 Jasca, Dios yonoco aqui tsi quinia-quiniaquia, € qui nohiria bo quésoyamano iquish
na. ;Jato qui yoi ma ni é acaina? Jabi, “Anoma tsi xo toa Dios yonoco ja acaina ra”
i jaca mitsa éa yoati na, Dios yonati bo qui quésocascani na. 4 Jama, yonocoqui tsi
Dios yonati roha é nori ca jismacasquia jatiroha ca € acai caté no. Dios yonati xo tsi
téné-ténéquia ra. Ea nohiria bd yosipino tsi Dios yonati € nori ca jismaquia. Ja iqui
tsi € binianiqué. Ténéhi tsi é yosanayamaniqué. 5 Jasca, é sétiahacaniqué; preso qui
€ nanéhacaniqué; é qui nohiria bo caxa-caxaniqué; é yonocorianiqué; coshi ini quiha
noho béro; € paxnaniqué; tihi tsi € téné-ténéniqué ra Dios yonati xo na. ©Jasca, jahué
yonoco aqui tsi noho jabi jiaxéni caté tsi Dios yonati € nori ca jismaquia naa € acai catd
no. Tsayacahué. E yoyoyamaniqué; Dios Chani é cahéyoiniqué; é yosanayamaniqué;
nohiria bo € mébiniqué. Tihi catd tsi Dios yonati € ini ca € jismani quiha. Jasca, é
béta Espiritu Santo iniqué; nohiria bo & noiyoiniqué; 7 € quiayamaniqué; Dios chama &
jayaniqué; tihi ca tsi € ini quiha jahué yonoco aqui na. Tihi ca jabi bo tsi xo toa noho
mésté ca arma quiha, naa noho béboti arma, noho quiniamati arma. & Dios Chani é
yoano tsi tobi xo toa éa oquéhuacanaibo; jama, tobi € qui caxacanaibo nori. Tobi xo
toa €a ranicanaibo ré; jama, tobi toa jia tsi éa ocahuacanaibo nori. Jabija ca € chanino
tsi tobi xo toa éa quiahuacanaibo ré. 2 Tobi quiha é quima casocanaibo ré, jama, tobi toa
€a cahéyoihai ca chahahuacanaibo nori. Huéstima tsi € résopicasniqué jari béso é nori
Dios Chani yoaxéna. Résoti basima iroha-irohaquia, jari béso € nori. 10 Cohué € nori ca
quéscahuacani quiha ra; jama, ranihai ca é nori. Noitiria ca € nori ca quéscahuacani
quiha; nohiria bo mébiti métsa é nori. Méquéya ca & nori ca quéscahuacani quiha;
narisyamahai ca € nori, naa éa Dios Chani yoahai cato.

1 Jisa, noho Corint¢ ca rabéti bd. Béroria tsi mato qui chaniquia ra. Mato paraya-
maquia chaniqui na. Jatiroha ca € shinahai ca bérohuaquia. 12Jatsi mato noi-noiriaquia
iquia. Mato qui caxayama xo €a ra. Jama, mato ri tsi xo toa éa joihuacasyamahaina iquia.
¢Jéniriaxo éa noiyamacanai sa? 13 Jaha tsi mato yoba-yobariaquia ré, naa jahué xocobo
jahépd yobahai jascaria. Ea noitsacana iquia ra, naa mato € noihai jascaria.

Chahahuayamacanaibo ya rabénayamacana
14Yobahi tsi Dios cahéyamacanaibo ya rabénayamacana. Jato noma jabi banahuaya-
macana iquia ra. ;Jénahuariahax raca dos ca quinia bo, naa méstéxéni ca quinia, anoma
ca quinia, tihi cabo jia tsi ibéquinana? Jaméri ca xo ra. Jasca, ;jjénahuariahax raca tsémo,
huéa, tihi cabo ibéquinana? Jameéri ca xo. 15 Jasca, ;jjénahuariaxo raca dos ca ibo bo,
naa Satanas, Cristo, tihi cabo ma jayana? ;Jénahuariahax raca Dios cahéyamacanaibo,
chahahuacanaibo, tihi cabo rabénabéquiyoina? 16 ;Jénahuariahax raca Dios iti-itiria,

mahitsa ca dios ba iti-itiria, tihi cabo no jaxcaménamana? Quiniacaxécahué. Bésohai

“Noho nohiria bo 6 tsi racaxéquia.

Jato béta tsi co-coxéquia.

Jasca, jato Dios yoi ixéquia ra;

Noho nohiria yoi bo icaxécani quiha jato ri”

ija ni quiha.

177asca,

“Jato quima tséquécana.

Jato béta rabénayamacana.

Jato yoi ca jabi pi ma basino tsi mato bixéquia ra.
18 Jatsi mato Jahépa yoi ixéquia.

Jasca, noho baqué bo, noho jahi bo, tihi cabo ixéqui mato ra”
néa tsi Ibo chamaxéni ca nécani quiha.

7

1Toca tsi noqui chaniqui Dios ra, no béta rabénacatsi na, noho rabéti ba. Jatsi jocha
quima no casoti xo ra. Noba yora, noba shinana, tihi cabo 6 ca yoshihuahai ca jocha no
bahuéno. Bahuéhax tsi no méstérianano Dios yoi nicahi na. Tihi tsi xo toa noho yoba ra.

2 Jatsi €a shinacana ra. Mato béta rabénacasquia €a ri ra. ;jTsayayamayamacanai?
Tonia anoma ca € ani nori ca quéscahuaqui mato iquia. Jishopé. Yama tsi xo toa mato
pasomaha ca € ani ca yoi cato ra. Yama tsi xo tod ca é yoshihuani cato. Yama tsi xo tod
ca biniahuahacahax ca nohiria huéstita. Tocayamahai ca éa xo naa ra. 3 Jabi néca tsi
chaniquia mato mébixéna, mato qui quésoti é nomari. Noho shina 6 xo mato ra. Jaha
tsi bésopiqui tsi résopiqui tsi mato mébiriacasquia ra. 4]Jasca, naa yoba quénépama tsi
bérabihaxma tsi béroria tsi mato qui chaniquia ra. Quénépama tsi rani-raniquia, noho
yoba siri ma nicani iqui na. Jasca, jaboqui anomaria tsi xo toa éa ma ranihuahaina ra,
néa tsi ténéhi é iqué ri.

5Jabi jaboqui Macedonia mai xo éa ré. Naa mai qui cahéhax tsi joitimaxéni € iyaméqué
ré. Anomaria ja iyaméta quiha tod ca nohiria ba éa yosihaina ra. E béta joi ja méracasca-
yaméta quiha. Jasca, é shina-huéjénayaméqué. ©Jama, cohué pi € no tsi Dios, naa
cohué cabo ranihuati Ibo-iboria éa ranihuayaméqué € qui Tito ja raahai caté no. 7 Jatsi
€ rani-raniyaméqué ja joqué no. Jasca, é raniyaméqué mato yoati tsi nicahax na, éa ja
yoayaméta catd no. Jia tsi iyameéta quiha toa mato yoati tsi ja chanihaina ra. Ea ma
jiscasnina, ma jochani quéshpi tsi cohué ma iquiina, noho yoba ma banahuacasnina, tihi
cabo yoati éa ja yoayaméta quiha. Nicahax oqué tsi rani-raniquia jaboqui ra.

8 Nicaparicana. Jabi toa mato qui € raani ca carta iqui tsi tanaroha pistia tsi cohué
ma iniqué mato ri iquia. Ja iqui tsi pistia cohué & iniqué éa ri ra toa chani é raaqué
no. Jama, € qui jia ini quiha toa jariapari ca carta mato qui € raanina. ° Jabija; toa é
quénéni ca yobd mato cohuéhuaniqué pé. Jama, toa yoba iqui tsi jocha quima Dios quiri
ma bésoniqué ra. Ja tsi xo toa rani-raniriaquia jaboqui. Jocha quima ma casoniqué iquia
ma cohuéhuahacahai caté no. Jiaria ca cohué tsi xo toa ra. Jaha tsi ma mébihacarianiqué
ra. 19Jasca, Dios qui jiaria tsi xo toa jocha quéshpi no cohuéhaina ra. Toca tsi cohuéhax
noba jocha quima casoqui noa ra. Jasca, Dios qui noqui mépihi quiha toca ca cohuég,
xabahamahacati. Jiaria tsi xo toca cajocha quéshpi cohué ra. Jama, toca tsi cohuéyamahi
quiha Dios cahéyamacanaibo ré. Cohuénacani quiha pé, jato jocha bérohuahacaqué no,
bérabihi na. Ja bérabihuahacacanai ca iqui tsi cohué ca xo, jato jocha quéshpi cohué
jaca nomari. Jabi toca ca cohué tsi xo toa ténétiya qui nohiria bo mépihaina. 1! Jatsi
mato jocha quéshpi cohué yoati shinaparicana. ;Toca ca cohué mato mébiyamayamani?
Ja iqui tsi jaboqui jocha quiniaxéniria xo mato iquia. Jasca, jaboqui yoi ca ma acai
ca béroriahua-casqui mato ra, toca ca cohué iqui na. Jaboqui mato qui yoiria tsi xo
jochahaina. Jasca, jocha qui Dios caxahai ca qui raquéria xo mato ra. Jénima tsi xo toa
tocatsiiquiinaiquia. Jasca, jaboqui noho yoba nicariacasqui mato ra. Jasca, oquénaniqué
tod cajochahuaxéniria ca ma copicasni cari. Jaha tsijaboqui quésohacatimaxéni xo mato
iquia. 12Jabi toa cajochahuaxéni cato, toa ca ténémahacanish ca jahépa, tihi cabo tahéxo

tsi toa carta mato qui € raani ca ma quéscahuamitsa. Jama xo. Toa carta & quénéyoiniqué
mato mébixéna. Mato qui ja raahacani quiha éa ma noihai ca jismati. Parayamaquia.
Noho shina cahéhi quiha Dios ra. 13 Ja tsi xo toa & rani-raniniqué, naa éa ma noiyoini
iqui na.

Tito joqué tsi é rani-raniniqué éa ma noiyoihai ca nicahax na. Jasca, oqué tsi é
ranihuahacayaméqueé jia tsi Tito ma joihuani ca nicahax na. Ja bax ma ani ca iqui tsi
jahué shina chamahuahacani quiha. 14Jabi mato qui Tito canox pari no tsi “Shina jiaxéni
cabo tsi xo toa Corinté ca chahahuacanaibo ra” i ja qui € ni quiha. Jabi € parayamani ca
Titd jisni quiha mato cahéxo na. ;Tsayacanai? Mato parayamaquia mato qui chaniqu{
na. Jabija ini quiha toa mato qui € yoanina Tito yoati na. 15 Jaboqui anihi quiha mato
bax ja noihaina, mato shinaqui na. Jahué yoba ma aria-ariacasnina, raquéxo tsi jia tsi ma
joihuanina, tihi ca tsi shina-bénoyamahi quiha iquia. 16 Jasca, jaboqui rani-raniquia éa
ri, jia tsi mato qui € chitimiyoipihai iqui na.

8

Ranixo ofrenda acacati

1Jabi néd ca Macedonia ca iglesia bo Diés shomahuarianiqué iquia, ébé xaté ba. Dids
noihai ca iqui tsi anomaria tsi xo toa ja acanaina jaboqui. Toa mato yoacasquia. 2 E
jonox pari no tsi quiha huéstima tsi ja ténécaniqué Ibo bax na. Jama, ténéhax raniqui
tsi noitiria ca nohiria bo ja mébicascani quiha ra. Jaha tsi jaboqui ofrenda acascani
quiha biniahai ca nohiria bo qui. 3 Mato parayamaquia. Anomaria tsi xo toa Ibo bax
ja acascanaina iquia. Biniaqui ri tsi quiha jari ofrenda ja acahitaqué pa, naa Jerusalén
ca noitiria cabo qui. *“Jodioba maf ca chahahuacanaibo mébiriacasqui noa, noqui ri”
i € qui jaca itaqué pa. 5 Jatsi anomaria tsi xo toa ofrenda ja acahitahana ra. Jaha é
pasohai ca huino quiha. Jabi jariapari tsi Ibo Jesu chama qui jamé ja méacahitaqué
jahué yoba nicaxéna. Jaquiréqué, Dios shinand tsi quiha é qui jamé ja méacahitaqué
ra, noho yoba axéna. ¢ Anomaria tsi xo toa ja acahitahana iquia. Jatsi ja acahitaha ca
ofrenda jisi tsi méri tsi mato qui jahari Tito raacasquia ra, ma chitahéhuani ca yonoco
ma jatihuano. Jabi mato xéréqué Tito no tsi jofrenda ati ma chitahéhuayamayamani,
noitiria cabo bax na? Toa nicaquia. Jatsi jaboqui bacahi quiha Tito ra, toa ofrenda
jatihuati mato mébixéna. 7 Anomaria tsi xo toa ma acaina Ibo bax na iquia ra. ;Ibo
qui chitimiriayamayamacanai? ;Nohiria bo tiisimati métsayamayamacanai? ;Dios
Chani cahériayamayamacanai? ;Nohiria bo mébiriacasyamayamacanai? ;Ea noiya-
mayamacanai? Tihi ca tiisi bo jaya xo mato iquia. Ja iqui tsi ma huashiyamano ra ofrenda
aqui na.

8 Néca tsi quénépama tsi “Ofrenda acahué ra; acahué ra” iriayamaquia mato qui. Jama
nohiria bo pi noiyoiqui tsi jato ma mébixéti xo iquia, ofrenda ma acai caté no. Ja tsi xo
toa néa ca chahahuacanaibd acai ca ofrenda yoati mato yoaquia, jascaria ca ma ano mato
ri. Jatsi jaboqui ma noiyoihai ca jismacana. ? ;Japa noba Ibo Jesucristé noqui noiyama-
yamani? Noixo tsi jahué oqué, jahué jahué bo, tihi cabo ja jisbérianiqué ra noitiria ca
joni manéxéna, noqui mébicatsi na. Shinacana. Tihi ca tsi no bax ja ani quiha, no
shomahuariahacano iquish na.

10 Jaboqui mato yobapama tsi oqué tsi xo toa ofrenda ma jatihuahaina iquia, naa xéni
huétsa catiati ma chitahéhuani cato. Jabi jariapari ca noitiria cabo bax ofrenda acanaibo
ma iniqué iquia. Jasca, noitiria cabo ma mébicasni quiha. Jiaria quiha. 1! Jatsi acahué
iquia. Jaboqui tsi toa ofrenda jatihuahacaxéti xo ra. Jabi toa ofrenda ma aria-ariacasni
quiha. Jaboqui ma catiariano, ma ariacasni jascaria. Jatsi ma jaya ca quima Dios qui ma
ano ra. 12Jabi ofrenda Dios qui acasqui mato tonia. Jatsi ma jaya ca quima Dios qui pi ma
ano tsi mato qui ranixéhi quiha Dios ra. Jasca, méquéya pi ma no tsi jaha pasoyamahi
quiha.

13 Jabi noitiria cabo bax ofrenda aqui tsi ma biniayamano iquia. Quiniacaxécahué
ma narisyamano mato ri. Jasca, ja narisyamacano jato ri. 14 Jaboqui huéstima ca jaya

x0 mato iquia, jato mébixéna, ja narisyamacano iquish na. Jascaria pi xéni huétsa ma
biniano tsi mato mébicaxécani quiha jato ri, huéstima ca jayapiqui na. Toca tsi yamaxéhi
quiha toa ma naris-haina. 15 Jabi “Tocaxéti x0” ii quiha Quénéhacanish cabo. Moisés
tiya tsi narisyamani quiha toa nohiria bo, naa maf ca jahuécara ca piti mapari jasca ca
ja catiacaqué no. Catiaxo tsi piti narisyamani quiha huéstima ca jayanish cato. Jasca,
narisyamani quiha toa pistia ca catiahai ca ri. Yama ini quiha toa ja nariscanaina ra.

Corinto qui Tito raahacanina

16 Jabi mato shina-shinaqui Tito ra, naa mato yoati € shinahai ria. Mato mébiriacatsi
quiha iquia. Ja quéshpi tsi Dios qui “Gracias” iquia. 17 “Jahari Corinto yaca qui mi
bacano” i Tito qui € qué tsi “Jo” i ja itaqué ra. Ja cacastapini quiha mato mébicatsi
na. Jaboqui mato qui shishoxéhi quiha, cati 6 quééhi na. 18 Jasca, Tito ya néa ca xaté
huétsa raaxéquia, naa néa ca Dios Chani yoati cahéxéni cato. 1° Naa jasca ca joni iglesia
ba bini quiha Jerusalén qui € béta xo ofrenda boti, naa no caxéqué no. Jabi naa ofrenda
noqui acacani quiha Ibo Jesucristo oquéhuahacano iquish na. Jasca, jismahacaxéhi quiha
jato no mébicatsaina. 20 Jabi quinia-quiniaquia toa ofrenda otohi na, nohiria bo & qui
quésoyamano iquish na. 21 Ja tsi xo toa quinia-quiniaxéniria ca éa xo naa, jia roha ca
axéna. Ibo Jesu, nohiria bo ri, tihi cabo ranihuacasquia, € acai caté no.

22 Jasca, naa dos ca joni bo ya tsi joni huétsa raaquia, naa néa ca Dios yonoco aria-
ariacatsai cato ra. Huéstima tsi naa joni tanahamahacani quiha Dios yonoco aqui na.
Jabi anomaria tsi xo toa ja mébicatsaina iquia. Jaboqui mato shinaqui tsi mato mébicatsi
quiha jaa ri. 23 Jatsi, “;Tsohuécara ni naa joni bo sa?” i pi toa ca chahahuacanaibo no
tsi jia tsi jato québicana. Québihax, “Néa xo Tito, Pablo rabéti. Jatsi néa xo dos ca joni
huétsa bo, naa Dios oquéhuacascanaibo. Iglesia bo tsi xo toa noqui jato raati ibo-iboria”
i jato qui cana. 24Jasca, mato qui ja shishocano tsi jato mébicana, noiqui na. Jato pi ma
mébiriano tsi jato ma noihai ca cahéxéhi quiha néd ca iglesia cabo ri. Jasca, mato qui é
ranihai ca cahécaxécani quiha jato ri, nicaxo na.

1Jabi noitiria ca Jerusalén ca chahahuacanaibo qui no bohai ca ofrenda yoati mato
qui é quénéyamaxéti xo iquia. 2 Tonia ofrenda acasqui mato ri jato mébixéna. Ja tsi xo
toa jato ma mébicasni ca yoati tsi yoa-yoaquia néd ca Macedonid ca xaté bo qui. Yoaxo,
“Huésti ca xéni no tsi ofrenda Acaya mai ca chahahuacanaiba acasni quiha ra” i néa cabo
qui quia. Jatsi ma acasni ca nicahi quiha néa cabo ra. Nicaxo tsi Jerusalén ca noitiria cabo
mébiriacascaxécani quiha jato ri jaboqui ra. 3 Jatsi jaboqui Tito, dos ca joni bo, tihi cabo
mato qui raaxéquia, mato yoati tsi mahitsama noho chani nori ca jato jismaxéna. Jabi
mato qui cahéhax tsi mato ofrenda biti é pasocaxécani quiha, jato € yoahai ca jascaria.
4Jatsi quiniacaxécahué. Ofrenda pi ma jayamano tsi bérabixéqui noa ra, € béta néa ca
Macedoniacabo joxémitsa iqui na. Jasca, bérabixéqui mato ri, ofrenda jayamapihi na.
5Ja tsi xo toa mato qui naa joni bo pari réqué raaquia. Mato mébicascani quiha ra, mato
quima toa ofrenda catiaxéna, naa ma acasni jascaria. Toca tsi rohahuahacaxéti xo mato
ofrenda € joqué no. Tocapimano tsi béroriaxéhi quiha ma acatsai ca shina jiaxéni cato
ra. Jama, ofrenda pi acasyamaqui tsi ma ayamaxéti xo iquia.

6 Noho yoba shinaparicana ofrenda ma aqué no. Mishni-mishniroha ca tésaxéhi
quiha ichariama ca banahai cato ra. Jasca, huéstima ca béro banahai ca jascaria tsi
shomahuariahacaxéhi quiha toa ofrenda jia ca acatsai cato, nohiria bo ja mébicasqué
no. 7Jatsi ofrenda anox pari tsi shinaparicana mato téquéta. Jabi ofrenda acai caté tsi
cohuépiqui tsi ayamacana ra. Jasca pi nohirid ofrenda acasyamano tsi jato amayamacana
ra. Ofrenda acatsai ca noihi quiha Dios ra. # Noixo tsi mato shomahuariati métsa xo Dios
ra, ja qui ma aqué no. Mato ja shomahuano tsi narisyamaxéqui mato iquia. Jatsi huéstima

cajayaxéqui mato oqué ca yonoco axéna. ® Tocaxéti xo ra, naa Quénéhacanish caba yoani
jascaria.

“Huashiyamaqui tsi noitiria cabo qui ariahi quiha Dios noihai cato.

Jasca, ja acai ca jia ca shina-bénopistiayamariaxéhi quiha Dios ra”
ii quiha ra.

10 Jatsi jaha ma quééhai ca béro téqué mato qui axéhi quiha Dios. Mato banati béro,
mato piti mapari, tihi cabo ati ibo-iboria xo0. Axo tsi mato yonoco shomahuariaxéhi
quiha tésatiria ca ma jayano iquish na. Tocaxéhi quiha Dios ra, ma huashiyamaqué
no. 1 Mato rico-ricoriahuaxéhi quiha. Narisyamabhi tsi jatiroha ca xabaca tsi ofrenda
ati métsariaxéqui mato ra. Jasca, mato qui noho yoba iqui tsi shomahuariahacaxéhi
quiha toa mato ofrenda bicaxécanaibo ri. Bichi tsi Dios qui “Gracias” iria-iriacaxécani
quiha ra. 12 Jatsi shinaparicana. Ma acai ca ofrenda iqui tsi mébiriahacaxéhi quiha
noiti-noitiria cabo. Jasca, toa ma acai ca ofrenda iqui tsi anomariaxéhi quiha toa Dios
qui “Gracias” iquiina. 13 Jasca, mato ofrenda iqui tsi mato jabi jia ca jiscaxécani quiha
Jerusalén ca nohiria bo. Cristo Chani ma chahahuayoihaina, ma huashiyamahaina, jato
ma mébiriacatsaina, tihi cabo jiscaxécani quiha ofrenda ma acai caté no. Jatsi rani-
ranicaxécaqui. Ranixo tsi Dios oquéhuariacaxécani quiha mato iqui na. 14 Jasca, mato
bax béhoxcaxécani quiha ra, mato béta rabénabéquicatsi na. Tocacaxécani quihara, Dids
mato mébiriaha ca jisish na. Mato ja mébihai iqui tsi ma huashiyamahai ca jiscaxécani
quiha. Iqué ra. 15 Jatsi Dios qui “Gracias” inono ra, no bax ja ani ca xabahamati quinia
quéshpi na. Yoanoma tsi xo toa no bax ja acaina ra.

10

Chama Pablo jayanina Dios Chani yoati ibo iti

1 Jaboqui €a yoi, naa mato qui yoixéniria ca bérabiria ca Pablo nicacana iquia ra.
Jabi tobi quiha toa chama yama ca é nori ca quéscahuacanaibo ra. “Ishima xo Pablo,
noqui shishohi na” icani quiha. Jasca, “Roamisxéniria xo, noqui basihax na” i mato qui
cani quiha tonia. Jabi toca ma xo éa ra. Ja tsi xo toa ishimaria ca Cristo jascaria tsi
jaboqui mato qui chanicasquia. 2Jariapari tsi quiniacaxécana iquia ra. Mato qui joquf
tsi mato roacasyama xo €a ra. Jama, tobi quiha toa Dios cahéyamacanaiba jabi € jaya ca
quéscahuacanaibo ré. Jabi toa nohiria raahati 6 pasoquia ra, mato qui johax na. 3 Jabija;
€atitsi xo toa chama yama cajoni. Jama, nohiria ba planes, nohiria ba quinia bo, tihi caba
tsi nianayamaquia. Yoixéniria ca jocha pasomaha nianapama tsi ;jénahuariaxo raca jato
quinia ba tsi no bébona? 4 Noqui chahahuacanaiba arma bo, naa nianati bo tsi xo jaméri;
Dios cahéyamacanaiba-na jasca ca jaca nomari. Dios chama jaya xo noba arma bo ra.
pasomaha ca quéyoquia ra. Jishopé. Tobi toa Dios pasomaha ca shinacanaina. Tobi toa
Dios tiisi pasomaha ca chanicanaina ra. Tihi ca shina yoi bo béboti métsa xo éa ra, Dios
chamaxéni ca arma bd no. Béboxo tsi jatiroha ca toca ca shinacanaibo, chanicanaibo,
tihi cabo Cristo qui mépixéquia ra, ja huésti ca nicamaxéna. ©Jasca, joqui tsi tod ca Dios
Chani nicatimaxéni cabo téqué copixéquia ra, noho yoba ma nicayoiqué no.

7 Nicacapa. Ea tsayaqui tsi chama yama ca é nori ca quéscahuahi quiha tod ca éa
pasomaha cabo ra. Tonia jato qui yoiria tsi xo toa noho jaria, noho chani, noho jabi
ré. Jasca, €a oquéria ca jaca nori ca quéscahuacani quiha, “Cristo chama-chamaria jaya
ca noqui xo naa” iquiina. Jatsi ja shinaparicano iquia ra. ;Jénahuariahax Cristo chama
méquéya ca é ina? Jabi € qui ri Cristd jahué chama aniqué ra. ;Tsayacanai? Anomaria tsi
X0 toa éaja shinacanaina iquia. 8 Cristo chama jaya xo €a ra. Jabi naa chama € qui acacani
quiha mato chamahuati, mato yoshihuati nomari. Jabi toa chama qui bérabiyamaquia.
Toa mato yoacasquia ra. E qui jiaria xo toa chama ra. ° Tihi tsi quénéquia chama jaya
ca € nori ca ma cahéyoino, noho carta ma jisqué no. 10 Jishopé. “Ja quénéhai ca carta
bo chahahuayamacahué” i mato qui cani quiha toa ca huésti huésti cabo. “Chamaxéni
tsi xo toa ja quénéhaina; mahitsa ca ja nori. Tsayacahué, ja joqué no. Chama yama ca
joni tsi xo naa ra. Yoiria tsi xo toa ja chanihaina” i mato qui cani quiha pé. 11 Jabi basi
€ no tsi € quénéhai ca jaméri ca € nori ca quéscahuahi quiha éa pasomaha cabo. Jama,

tsayacahué. Mato béta € no tsi jamériyamaxéhi quiha toa € axéhaina ra mato 6 xo na.
Coshiriaxéquia ra, noho carta bo jascaria.

12Jasca, naa carta quénépama tsi “Ea ti tsi xo toa oqué-oquéria” i mato qui yamaquia,
naa éa pasomaha cabo jascaria. Bérabiria tsi xo toa toca ca chanihaina ra. Jabi éa oqué-
oquéria jaca nori ca quéscahuacani quiha pé. Jatsi ja acanai ca tanamaqui tsi jato medida
yoi ca acani quiha pé, jato yonoco yoi ca tanamaxéna. Tanamahax tsi ranicani quiha pé,
jia ca jato yonoco nori ca quéscahuahi na. 13 Jama xo éa ra. Quinia-quiniaquia € acai ca
yonoco yoati tsi chanihi na. Dids € qui ani ca medidd tsi tanamahacahi quiha € ani ca
yonoco téqué iquia. Toa yonoco yoati tsi mato qui chaniparicasquia ra. Jabi, ;mato tana
tsi jariapari € cayamayamani, Dios Chani ya? 14 Tana tsi mato qui caxo tsi quiha Dios
medida € niniyamaniqué mato qui caqui na. Toa yonoco Dids € qui ani quiha. Tétécaria
x0 Dios medida ra. Ja iqui tsi Dios Chani ya tsi mato tana tsi € caniqué Cristo Chani
yoaxéna. Jatsi ;€ cho ja béyamayamacani, naa mato 6 ca Dios Chani yoacanaibo? 15 ;Jabi
jia ma ni toa mato 4 ca yonoco ja acanina? Quiniahax, “E acai ca tsi xo naa” iyamaquia.
Anoma quiha. Jasca, mato 6 ca tsi Diés é qui ani ca yonoco anihuati 6 pasoquia, jia
tsi Cristo tiisi ma cahéyoiqué no. Tsayacahué. Dios medida xara tsi chitécasquia jahué
yonoco aqui na. 16 Jabi mato 6 ca yonoco pi anino tsi jaha é quééhai ca tsi xo toa nohiria
huétsa bo qui Dios Chani bohaina ra. Mato oquéri ca nohiria bo qui cacasquia ra. Jabi
Dios Chani yoahacahai ca qui cacasyamahai ca éa xo naara, jat6-na iti ja nori iqui na. Toa
qui caapiqui tsija acanai ca € ibohuamitsa ré, “E acai ca tsi xo naa” iquiina. Anoma quiha.
17 Jarohapa tsi noba yonoco yoati tsi chaniqui tsi Dios roha é oquéhuati xo iquia. 18 Jasca
pi Dids € acai ca yonoco shomahuano tsi noqui béroriaxéhi quiha toa € qui ja ranihaina.

¢Jénahuariaxo raca noho yonoco Diés shomahuana?, “Jiaria tsi xo naa € acaina” i € qué
no.

11

Mahitsa ca Dios Chani chitahéhuati ibo bo

1Jarohari tsi €éa yoati tsi chanixéquia pé. Jia tsi éa nicaparicana ra, naa noho yoyo
pistia mato é yoaqué no. E qui yosanayamacana. 2 Yoaqui tsi mato shina-shinaquia ra,
naa jahué ahui ranohai ca béné jasca cato. Jabi mato 6 bésoriaquia, naa Dids no nohé
bésohai jascaria. Jabi Cristo qui mato € aniqué ra, mato ja otono, naa jahué jahi béné
ti ca qui jahépd jahué jahi jiaria ca acai jascaria. 3 Jabi jaboqui jia tsi xo toa Cristo ma
nicacatsaina iquia. Jama, Cristo quima ma casomitsa iquia xaba huétsd no. Toa shina-
shinaquia ra. ;Jabi roné Eva parayamayamani? Jascaria tsi ;jmato parayamayamaxéhi
ni sa tod ca parahai ca tiisimacanaibo? 4 ;Jabi méri tsi naa jobéna ca tiisimacanaibo ma
chahahuayamayamani? Jishopé. Jaméri ca Jesu, naa € yoani ca quirima ca mato yoacani
quiha pé. Jasca, Espiritu Santo yoi, Dios Chani yoi, tihi cabo ma biyamaniqué ra jato
qui nicaqui na. 5 ;Ea oqué-oquéria ni toa mato jobéna ca Chani chitahéhuati ibo-iboria
bo pa? ;Jénahuariahax raca éa oqué ca ja icana ra? ©Jabi Chani yoat{ cahéxéni ca é
iyamamitsa; jama, Dios tiisi cahéxéniria ca éa xo naa ra. ;Jatiroha ca quinia tsi toa tiisi
mato & jismayamayamani, mato bétaqui na?

7 Jasca, Dios tiisi mato qui yoaqui tsi mato parata é biyamaniqué € tiisimahai ca
quéshpi na. Tonia mato qui yoi tsi xo toa mato é cobrar-ayamahaina iquia ra. Tonia
€ jochaniqué ra, tocahi na. 8Jasca, mato xéréqué xo tsi Dios yonoco € ano tsi iglesia
huétsa ba é qui parata raaniqué €a otoxéna. Jishopé. Jato parata é yomani quiha mato
mébixéna ra. 9 Nicaparicana. Toa xo tsi Dios Chani mato tiisimapama tsi € biniarianiqué
ré. Toatiyd tsi ;mato parata é baani? Ayamaniqué éa ra. Jama, Macedonia quima ax
bécanish ca xaté bd €a otoniqué. Ja iqui tsi mato 6 xo tsi ofrenda é bénayamaniqué
ra, mato yosanamacasyamaqui na. Jascaria tsi tocaxéquia, xaba huétsa mato qui é
shishotéquéxéqué no. Mato parata bicasyama xo €a ra. 10 Mato parayamaquia. Cristo
tsi xo toa €a raati ibo-iboria. Copixoma tsi Dios Chani yoaxéquia ra. Noho jabi quiha.
E qui jia tsi xo é tocahaina ra. Ja tsi xo toa tod ca iglesia bo, naa Acaya cabo quima

parata biyamaxéquia € tiisimahai ca quéshpi na. 1! Jabi noqui noiyamaqui tsi noba
ofrenda bicasyamahai ca Pablo nori ca ma quéscahuamitsa. Jama xo. Mato noiyoiquia.
Toa cahéhi quiha Dios. 12Jama, quinia-quiniaquia. Dios Chani yoaqui tsi mato ofrenda
bicasyamaxo éa ra, éa pasomaha cabo iqui na. Mato ofrenda pi € bino tsi “Paraté-
naxéni xo Pablo ra” icaxécani quiha iquia. Jishopé. Toa xaba jato qui acasyama xo
€a ra. Ea jascaria tsi Ibo bax yonococasyama ca xo, parata 6 quéémis-hi na. 13 Dios
Chani chitahéhuati ibo yoi bo ma xo toa joni bo iquia. Quiacani quiha jato yonoco yoati
na. Jato yoixéni ca jabi rarinamacani quiha pé, Dios Chani chitahéhuati ibo-iboria bo
jascaria jisiquixéna. 14 Jatsi ratéyamacana. ;Jascaria tsi jahué yoixéni ca jabi Satands
rarinamayamayamani, huéahai ca dngel jascaria tsi ja jisiquiniqué no? 15 Jabi tocacani
quiha Satanas yonati bo ri. Rarinacani quiha jato ri, jia ca acanai ca nohiria jascaria
jisiquixéna. Jama, ja acanai ca quéshpi tsi copihacaxéhi quiha toa nohiria bo ra.

Ibo bax Pablo ténénina

16 Jabi néca pi éa yoati € chanino tsi “Yoyoxéni xo Pablo ra” ;ii ni mato sa? Toca pi
quéscahuaqui tsi noho yoyoxéni ca chani pistia nicacahué. Yoyohi tsi mishni mishni
noho yonoco yoati tsi chanicasquia éa ri pé, naa éa pasomaha cabo chanihai jascaria.
17 Néca tsi chanipama Ibo quima ca chani ma xo naa mato € yoacatsaina. Yoyo pistia tsi
X0 haa é yoaxéhaina ré. 18 Jabi ja acanai ca téqué yoati tsi chanicani quiha huéstima ca éa
pasomaha cabo, jamé oquéhuacatsi na. Jatsi jaboqui tocaxéquia éa ri pé. 19 Jishopé. Toa
yoyoxéni cabo qui yosanayamaqui mato pa. Tonia mato qui jiaria ca xo toa ja acanaina
iquia. Jatsi éa, naa huésti ca yoyoxéni ca huétsa ma nicaparino, mato cahéxéni caba.
20 Tsayacahué. Mato yonacani quiha. Mato biniahuacani quiha. Mato jahué bo mébicani
quiha. Mato qui nomacani quiha. Mato bépaishacani quiha. Tocajacano tsi jato téné-
ténéqui mato ra. Jato qui raniqui mato pa. 2! Jishopé. E bérabiniqué ré tocati.

Jamé pi ja oquéhuacascano tsi tocati cahéquia éa ri, naa yoyoxéni ca jascaria.
Tsayacahué. Jaboqui bérabiyamaxéquia ra, jato jascaria chaniti. 22 “Jodio yoi bo xo noa
ra” ;icahi ni? Jatsi, toca xo éa ri. “Abraham yamaba chahitaxocobo xo noa” jicahi ni?
Jatsi, toca xo éa ri. 23 “Cristo yonati bo xo noara” jicahi ni? Jatsi oquéria ca yonati ca éa
X0 naa ra. Jishopé. Yoyoxéniria ca chanihai jascaria tsi xo naa é chanihaina ré. Jariapari
tsi jato yonoco oqué tsi xo toa € yonocohaina iquia. Jasca, jato oqué tsi xo toa preso qui
€ nanéhacanina ra. Jasca, jato oqué tsi xo toa é rashahacanina ra. Jasca, jato oqué tsi
résoti basima € ini quiha. 24 Cinco tsi jato huacapi tsi jodioba chama bé éa rashani quiha.
Copiqui tsi treinta y nueve ca séqué € qui ja acani quiha. 25Jasca, tres tsi quiha carayanaba
éa rashaniqué jato jihui no ra. Jatsi huésti tsi nohiria ba éa aqué aniqué maxaxa no. Jatsi
tres tsi éa béhai ca barco jétéquéniqué. Huésti tsi quiha ia népax tsi é nononiqué jatiroha
cabarino. ;Tsayacanai? Tihi ca tsié téné-ténéniqué Ibo bax na. 26Jasca, raquéria é cohai
iniqué. Tobi ini quiha ani bo é shitahaina. Tobi ini quiha bahi ca yomacanaibo. Jasca,
raquéria ini quiha toa éa acasni ca jodiobo, carayanabo. Raquéria ini quiha yacatd tsi
racahaina; jasca, nihi, ia bo, tihi cabo shitahai ri. Jasca, mahitsa ca chahahuacanaiba éa
yosini quiha. 27Jasca, yosaria ca yonoco € aniqué. Huéstima tsi oxanoma € ini quiha.
E paxnani quiha. E téshinani quiha. Huéstima tsi oriquiti, racati, sahuéti, tihi cabo é
narisni quiha. Tihi ca tsi é ténéniqué ra. 28 Jarohapa tsi tobi ini quiha toa jatiroha ca bar{
tsi iglesia bo téqué € shina-shinahaina, jato otocasqui na. 2°Japi tsohuécaraca yoi ca ano
tsi cohuénaquia ra. Tsohuécara pi jochano tsi ténériaquia ra. Jato téqué mébiriacasquia
jato noiqui na.

30 ;Tsayayamacanai? Chama yama ca éa xo naa ra. Toa mato yoaxéquia, € ténéni ca
yoati tsi chaniqui na. 3! Mato parayamaquia. E ténéni ca téqué cahéhi quiha Dios, naa
noba Ibo Jesucristo Jahépa ra. Oquéhuahacati ca tsi xo toa ra. 32 Tonia noho jabi tsi xo
toa Ibo bax ténéhaina iquia. Toca tsi € chitahéniqué chahahuahax na. Damascé tsi € no
tsi chama-chamaria Aretas nama ca gobernaddr éa acasni quiha. Jatsi yacatd ca caiti bo

4 tsi jahué soldado bo ja janani quiha, é qui tsamimaxéna. 33 Jama, pané ca xéa pistia
nacohax € paxaniqué, cacand tsi €bé xaté ba mai qui éa botémaniqué no.

12

Pablo ténaménina )
1;Jabi Dios bax € ani ca jahué bo yoati rétsaxéhi ni €a ré? Mahitsa ca xo; jama, jari

yoaxéquia. Jaboqui Dids €a jismani ca jahué bo, é ténaménina, tihi cabo yoati tsi mato
yoaxéquia. 2Naama tsi quiha, naa catorce afo tsi € térohacani quiha Dios itiria ca qui.
;Noho yora yoi térononi sa? ;Noho shina roha ma ni? Toa cahéyamaquia ré. Cahéhi
quiha Dios roha. 3 Jabi Dios itiria qui € térohacani quiha itéquéquia parahaxma. ;Noho
yora térononi ma ni? ;Noho shina roha ma ni? ;Jénahuariaxo € cahéyoina? ;E ténaméni
mani? Cahéhi quiha Dios roha. 4Jatsi quiha mana qui cahéxo tsi quiha anomaria ca chani
€ nicaniqué. Yoanoma ini quiha toa é nicanina iquia. Jiaria quiha. >Jama, ocapihéni ca
yoapama tsi € bax Dids ani ca roha yoaxéquia, ja oquéhuahacano iquish na. Jabi éa ti tsi
x0 toa mahitsa cato. Chama yama ca €a xo naa iquia ra. ©Jabi € qui béroria tsi xo toa
jia tsi émé yoati tsi € chanihaina. E ténaméhai ca yoati pi € chanino tsi yoyoxéni € nori
ca ma quéscahuamitsa. Jama, tocapihi tsi yoyoyamaquia, jabija ca € yoahai quéshpi na.
Jatsi quinia-quiniaquia, oqué-oquéria ca € nori ca ma shinayamano. Noho chani, € anina,
tihi cabo oqué € nomari ca ma cahéno.

7 Jabi anomaria ini quiha toa mana xo Dids éa jismanina. Jatiroha ca nohiria bo qui
€ yoacasni quiha. Jatsi jahuécara ca pahé, naa moxa pahé jascaria ca é qui acacaniqué,
émé € oquéhuayamano iquish na. Yoshini raahai ca pahé jascaria ja ini quiha. E qui ja
acacani quiha éa ténémati. 8Jatsi tres tsi quiha Ibo &€ nicaniqué, naa noho yora 6 ca pahé
ja mébino. Ayamahi quiha. °Jama, Iboba éa québiniqué: “Mia mébixéquia. Noho chama
narisyamaxéqui mia” iquiina. Jasca, “Chama yama pi mi no tsi oqué-oquéria tsi xo toa
noho chama mi nohé no” i é qui ja ni quiha. Ja tsi xo toa rani-raniquia € ténéqué no.
E qui jia tsi xo toca tsi chama yama ca iquiina. Japi noho chama yoi jayama ca & no tsi
nohiria bo qui béroriaxéhi quiha Cristé éa mébihaina ra. 1°Jaha tsi € qui jénima tsi xo
chama yama ca iquiina. Jasca, rani-raniquia pa, Ibo tahéxo nohiria ba éa ocahuaqué no.
Jatsi € qui jénima tsi xo toa é biniahaina, é ténémahacahaina, éa nohiria ba yosihaina.
Ibo bax ocapihéno tsi éa mébiriaxéhi quiha Cristo, oqué tsi jahué yonoco é ano.

Corint ca chahahuacanaibo Pabld shina-shinanina
11 Yoyoxéni ca € iqué ré, néca tsi mato qui chanixéna. Mato shina ri tsi xo iquia, Ibo

bax é ani ca ma cahéyoini iqui na. ;Jéniriaxo tsi éa ma mébiyamayamani? ;Jéniriahax
“Jia tsi xo toa néa ca Pabld anina” i jato qui ma yamani ré? Jabi chama yama ca € imitsa;
jama, éa oqué ma xo toa mato qui bécanish ca Dios Chani chitahéhuati ibo-iboria bo iquia
ra. 12 Nicacahué. Dios Chani chitahéhuati ibo yoi ca ma jisniqué ra, mato béta é iqué
no. Yosanaxoma tsi ;jisti-jistiria bo € ayamayamani mato xéréqué xo na? 13Jatsi jjahué
nariscanai sa? Toa cahécasquia ra. Tonia yosaria xo mato, mato ofrenda € biyamani iqui
na. Oca xo tia. Jishopé. Tonia ja tsi xo toa yoi ca é anina iquia mato caxahuaxéna. Jaha

tsi éa shinacahué.
14 Jaboqui mato qui shishocasquia ra. Jabi tres tsi xo toa mato qui é shishocasnina.

Mato qui pi shishotéquéqui tsi mato biniahuacasyamaquia. Mato parata, mato jahué bo,
tihi cabo 6 quééyamaquia. Jama, jaha é quééhai ca tsi xo mato yoi ototi. Tsayacahué.
¢Jato nabo otohi ni xocobo pa? Ayamacani quiha. Xocobo ototi ibo-iboria tsi xo toa jato
nabo ra. Jascaria tsi mato jahépa yoi & nori iqui tsi mato & otoxéti xo €a ri. 15]Ja tsi xo
toa ranixo tsi noho parata, noho chama yoi, émé yoi, tihi cabo aapiquia mato mébixéna.
¢Jéniriaxo tsi mishni mishni roha tsi éa noicanai sa, mato € noiriaqué no?

16 Jishopé. Tobi quiha mato 6 ca €a quiahuacanaibo ré. Shishoqui tsi ;mato é
biniahuani pa? “Paraxo noba parata bichi quiha Pablo” ;iyamayamacahi ni? Jishopé.
17 ;Jénahuariaxo mato € biniahuani? Ea yoacahué. ;Mato qui é raani ca joni ba mato
biniahuani pa? 18 Toa nicaquia. Mato qui Tito cani quiha, “Mi cati xo0” i ja qui € qué no.

Jasca, ja béta xaté huétsa € raani quiha mato ja mébino. Jaboqui éa yoacahué. “Noqui
Tité biniahuaniqué pé, ganancia